
‘OLELO HO‘OMAIKA'‘l

Wahi a kahiko, aia nd ma ka hana ka ‘ike. A eia nd au i ka hopena o kéia hana
a‘u e ho‘omanawanui nei, a he wahi ‘ike no kai loa‘a mai. A ma muli n6 ho'i o ia ‘ike, hiki
ia‘u ke ho‘oia aku i mua o ke @kea no ka pololei o ka ‘Glelo a kekahi po‘e i a‘oa‘o mai ai,
‘oia ho'i, ‘e‘ole ke kako'o 0 na ‘chana a me na makamaka aloha, holopono no kéia pa‘u
‘ana a pa‘a pono kahi pepa nui i ke kakau ‘ia. No laila, aia wale no ka pono o kéia hana
a ha‘awi aku au i ko‘'u mahalo piha i ua po‘e ‘ohana la a me o‘u mau makamaka nd ho'i
no ko lakou ‘alo pu ‘ana i kéia ‘inea.

E ha‘'awi mua aku no au i ko‘u aloha a me ka mahalo nui i 0‘'u mau makua nana
au i hanai mai me ka maika'i. He minamina lua ko laua hala ‘ana ma mua o ka pa‘a ‘ana
mai o néia pepa a me ka pa‘a ho'i o ke kekel€ i ka lima. ‘O ko‘u mau kipuna no ho'i a
pau, no laila mai ka ili ‘ana mai o na ‘ike he manomano a lehulehu ma luna o‘u, ke hu a‘e
nei ko‘u mahalo ia lakou.

He palena ‘ole ko'u mahalo i ka'u wahine aloha, ia Lilinoe Wong, i kona
ho'‘omanawanui ‘ana mai i ka hanai ho‘okahi ‘ana i ka maua mau keiki a me ka noho
hemahema ‘ana ‘oiai kana kane e lawelawe ana i kéia papahana. Ke ‘ole kona ahonui,
‘a‘ole au e ho'ea i ka pahuhopu. Mahalo n6 ho'i i ku‘u mau keiki, ‘o ia ho'i ‘o Laiana,
Kumuhonuaikauéokalani, a me Kamaakekahi‘o, i ko lakou aloha pau ‘ole ‘ana mai ia‘u.

‘A‘ohe a lakou wahi namunamu iki no ka ‘ike kaka‘ikahi wale ‘ana no i ko lakou wahi

Reproduced with permission of the copyright owner. Further reproduction prohibited without permission.



makuakane. Mahalo nd ho'i i o‘u mau makua hiinowai, ‘0 Jimmy a me Lani Kealoha,
nana i kokua nui mai i ka malama ‘ana i ka ‘ohana ‘oiai au ma kahi ‘é. ‘O ku'u kaikaina
nd ho'i, ‘o Kurt Kekahi‘o Wong. 12 ia no e hele mai ai mai kona wahi noho ma Wisconsin,
i kona wa ho‘omaha ho'i, e pena mai nd i ko‘u hale a ho‘oma‘ema'e ho'i i ka pa hale, a
me ia hana aku ia hana aku a‘'u o ka ho‘opane‘e ‘ana akula. He nui ko‘'u mahalo iaia a
péia ho'i ko'u mahalo i 0o'u mau ‘ohana a pau.

I ka hiki ‘ana mai o ka palena pau o ka wa e ho'okd ai i na koina o kéia kekelé a
hala, kohu mea |a ua hala pu me ko‘u mana‘olana e hiki aku ai i ka pahuhopu. Ke ‘ole ka
peku ‘ana mai a kahi wahine mea kama‘a miomio, ‘a‘ole né paha e ko ua mau koina la.
A no laila, ke ha‘awi aku nei au i ko‘'u mahalo pau ‘ole ia Margie Maaka, kekahi o na 1ala
o ko‘u komike, ‘o ia n0 ka mea nona ua kama‘a miomio la. ‘A‘ohe wa malo‘elo‘e o kona
wawae a hiki ‘ole ai ke peku mai i ka lemu o kahi ka‘aka po‘o pa‘akiki. A no na lala no
ho'i a pau o ke komike, he mahalo nui ko'u i ko 1akou wiwo ‘ole i ke kako'o ‘ana mai i
ko‘u mana‘o e kakau i kéia pepa nui ma ka ‘clelo Hawai‘i. Mahalo no ho'i i ke Ke‘ena
Kalai‘dlelo a me ka Mahele Ho'omalu Puka Kula o ke Kulanui o Hawai‘i ma Manoa no ka
‘ae ‘ana mai i kéia mana‘o kakau o‘u a me ka‘u noi nd ho'i e paku'i ‘ia mai nd inoa o
Noenoe Silva a me Kawika Tengan i mau lala no ke komike. He nui ko laua kokua ma ka
paka ‘ana i ka‘u hana. Mahalo nui ia Mike Forman, ka luna ho‘omalu o ke kdmike, i kona
paio mau ‘ana no ko‘u pono a me kona a‘oa‘o maika'‘i ‘ana mai no na ‘ike like ‘ole e pili

ana i ke kumuhana o ka‘'u pepa. Mahalo pU ho'i me Al Schiitz i kdna mau ‘ike i ha'ike

mai ai no ka‘u kumuhana noi‘i. A ‘o ka‘u kumu ‘Olelo Hawai‘i n6 ho'i, ‘o No'‘eau Warner,
nona mai ka nui o ko‘u ‘ike ma ka ‘clelo Hawai'‘i, nani ho'i ko‘u mahalo i ko maua mau
kama‘ilio ‘ana no na ninau wahi puniu like ‘ole e pili ana i ke ‘ano o ka ‘dlelo Hawai'i.

Nui hou aku ka po‘e ‘€ a‘e i kokua mai ia‘u ma loko o kéla mau makahiki i
ka‘ahope akula. ‘O ka‘u mau kumu ‘Olelo Hawai'i, ‘o ia ho'i, ‘o Larry Kimura, ‘Ekela
Kanr‘aupi‘o-Crozier, Lokomaika‘i Snakenberg, ‘loli‘i Hawkins, a pau pt ho'i me No‘eau
Warner, mahalo au i ko lakou alaka‘i ‘ana mai ia‘'u ma ko‘u ala e hele nei. A ‘o ko‘u mau
hoa hana nd ho‘i, mahalo au i ka lakou mau ‘Olelo e paipai mau ana ia‘u e noke aku i ka
hana a lei ana i ka lei o ka lanakila. Ma waena o ia po‘e, e kuhi aku no au ia Ipo Wong
me ka ha‘awi pu aku i ko‘u mahalo nui no kona paka manawale‘a ‘ana mai i kekahi mau
mahele o ka'u pepa nui. ‘O Kekeha Solis kekahi i kokua nui mai ia‘'u ma ka ‘auamo ‘ana i
kekahi o ka'u mau kuleana, i ka‘awale mai ho‘i kauwahi hola e lawelawe ai i kéia hana.
He mahalo no ho'i ko‘'u i kekahi 0 na hoa hana kahiko, ‘o ia ho'i, ‘o Kalani Makekau-
Whitaker, Kaleikoa Ka‘'eo, Kamoa'e Walk, a me Keao NeSmith. Aia no lakou ke hana nei
ma kahi ‘@ i kéia manawa, aka, ua loa‘a mai no na ‘ike he nui ma ko makou mau
kama'‘ilio ‘ana. Péia ho‘i ko‘'u mahalo ia Pila Wilson i kona ho‘ike mai i kona mau mana'‘o
no ka pilina‘dlelo Hawai‘i a me kona ha‘awi ‘ana mai ho'i i kana papa hua‘clelo kalai‘Olelo
Hawai‘i. He kokua nui ia mau hua‘dlelo i ke kakau ‘ana i kéia pepa.

la‘u e lawelawe ana i kéia hana, ‘a‘ole no néle ko‘u nana mau ‘ana i ke kumu, a

‘0 ke kumu maoli, ‘o ia nd na kupuna nana i ho‘omanawanui i ka malama ‘ana i ka ‘clelo

kanaka i loko no o ke emi loa mai 0 na hoa e wala‘au pu ai. Nani ho'i ku'u pomaika'‘i i ka
ua mea ‘o ke kuka kama'ilio pu ‘ana me lakou. Mahalo ho'i ko lakou ho‘omanawanui
‘ana mai i ka'u ‘Olelo “puke” a me ko‘u ‘ano nieniele i na kumuhana pili ‘clelo. Ua ‘eha nd
paha ka pepeiao i ka lohe mai. ‘A‘ole na‘e lakou i ‘au‘a i ko lakou aloha. ‘O ka hapanui,
ua moe no i ka moe kau a ho‘oilo, a ‘o kekahi ho'i, aia n6 ke ola nei. Mahalo ia |akou a
pau. ‘O Kaleilehua Lindsey, Lilia Hale, Kainoa Wright, Henry Lincoln, Levi Kealoha,
Thelma Awa, Sarah Pule, Luika Keli‘iho‘omalu, Hannah Kaupiko, Edward Ka‘anana,
Kawika Kapahulehua, Lolena Nicholas, ‘Elama Kanahele, NaniKaua'i Keamo‘ai, a me
Joseph Maka‘ai, ‘a‘ohe no a he lua ¢ like ai! Hu wale a‘e no ke alohal

A ‘o ka po‘e a pau loa nana e ho‘omanawanui nei i ka ho‘opa‘a ‘ana, ka ho‘ola
‘ana, a me ka ho‘olaha ‘ana i ka ‘Olelo Hawai'‘i, no lakou ko'u mahalo palena ‘ole. Ma o

lakou 1a no ho'i e ki hou ai ka lahui Hawai‘i i ka moku!

ABSTRACT
KUHI AKU, KUHI MAI, KUHI HEWA E: HE MAU LOINA KUHIKUHI ‘AKENA NO
KA ‘OLELO HAWAI'

(WAYS OF FINGERING THE CULPRIT IN HAWAIIAN)

The nature or character of a particular language provides it with a unique identity.
Part of that identity is constituted by features, or ways of speaking, that transcend the
phonological, syntactic, and lexical levels. They are, in fact, significantly less obvious,
despite the fact that they generally pervade a language and effectively guide the
communicative patterns of a Ianguage community. Members of such a community are, in
turn, identified by their competence in the use of these patterns. Mastery of the
phonology, syntax, and lexicon of a language without the concomitant mastery of its
ways of speaking yields a speaker who falls short of communicative competence and
who is exposed as having something other than native like proficiency. This has
important implications for language teaching, and particularly so within language
revitalization contexts such as the one presently involving the Hawaiian language.

This dissertation explores the ways in which agents are indicated in Hawaiian
comparing fthem primarily with the ways in which this is accomplished in English. An
}agent is defined here as anyone or anything that does something (i.e., executes an

action) or is in some way (other than overt action) responsible for the occurrence of a

viii

Reproduced with permission of the copyright owner. Further reproduction prohibited without permission.



particular state of affairs. It is claimed that, in general, competent speakers of Hawaiian
employ less direct ways of indicating agents than their English speaking counterparts,
and that this is reflective of a Hawaiian world view that views overly direct pointing as
disharmonious vis-a-vis interpersonal relationships within the speech community. Since
language use norms for pointing operate at the subconscious level, the second language
learner of Hawaiian who aspires to native like competence, must make a conscious
effort to discover Hawaiian ways of pointing and endeavor to employ them in place of
those established during acquisition of his or her first language. As such, | have provided
numerous examples gleaned from epic hero stories published in the Hawaiian language
newspapers of the past two centuries that illustrate how agents are, as a norm, indicated
in indirect ways. Whenever possible, the analysis includes a comparison with English

norms as found in parallel contexts.

Reproduced with permission of the copyright owner. Further reproduction prohibited without permission.



PAPA KUHIKUHI | NA MEA O LOKO

A A PULIMA ..o e e e ii
KULE ANA KOPE ..ot et ettt e e e e ae et tesansr e ssseeeessanannaranns iii
SOLELO HOOMAIKAL ..o et e e e e e e e e ee e e re e e e e ee e e e enereaeeenas iv
A B S T R A CT ..ottt eeeetars et aassee e arerareeninreenreen e ennetaenae e et raraaaaens viii
HE MANA‘O LKA MEA HELUHELU ...ttt et e er e e enas Xiii
MOKUNA 1: “OLELO MUA ... e e e e e eee e et e e e ea e e e aaeaeeaens 1
MOKUNA 2: ‘OLELO HO'AKAKA ... et aeeeeeeeasaeeae e e seeetneeanneeeeennneaeeeans 6
2.1. Ka ‘Olelo, Ke Kanaka, Ka LaNUi .......c.oooueeieeeee e eeeee e 6
2.2. Ho‘la ‘Olelo, Ho'dla Kanaka, Ho'0la LahUi ........c..ooecueeiieeeeeieeeeeen. 21
2.3. Ka Ho'0la ‘Ana | Ka ‘Olelo HaWai'i .....ccveeeeeeeeeeeeeeeeeeceee et 27
2.4, NB LOING ‘OlEI0 ..o et ee e e et e e e e e e e s eneeeeeaaaneee e 38
2.5. He KU KB KA O1BI0 ..ottt 48
2.6. Na Loina Kuhi O Ka ‘Olelo HAWAI T .. ...oeeeeeeeeeeeeeeeee et eeeeeeeretiee e 55
2.7. He Mana Ko Ka ‘Olel0 ... ..o e e reaaaen 61
NAKUHIA O HOPE ...t ettt e e e et et e e e e e et e et e e e e e e e et v e e eeeeaeaane s 66
MOKUNA 3: KA PAPAHANA NOID ...ttt et et tts s esa e aas 77
3.1. NO KA NOIT “OWI «eeeeeee et e e et e e e e et e e e eeeneeeeaeeeeenasenens 77
3.2. No Ke Koho ‘Ana | Ke KUMURNANE .......oooeiiii e 88
3.3. LN G W1 T T F= 11 - T T 94
3.3.1. NG TKEPIH .ceeeeee e e e e 94
3.3.2. Ka ‘Ohi ‘Ana A Me Ke Kalailai ‘Ana | Na ‘Ikepili ........c.ceeeveeriicinnnnnnn. 105
3.3.3. LR 1 1T o V- LTSRN 110
G T T I N = W T - OO TR ORI 110
3.3.3.2, NA POMAIKA T cceneeeee ettt ettt ee e e e e rreree e e e ens 118
3.4. He Pepa NUi Hawail ...ttt 122
NA KUHIA O HOPE .....ooooooeeeeeeeeeeeee ettt e e 124
MOKUNA 4: KE KALAILAI ‘ANA ... 128
41. OUEIO MUA ...t e et ee e e et e e e e eeeeeeateeeneeenneaanan 128
4.2 KA MBhele HaNa . ...ttt 129
X

Reproduced with permission of the copyright owner. Further reproduction prohibited without permission.



4.3. Ka PEPEKE ..ot 130
4.3.1. Ka Pepeke Painu Ma'amau .......c..cccccooiiiiiiiiiiinniiiiieeeeec s 132
4.32. KePo'oOKaPepeke Painu ........cccceeriiiiiiiiiiniiiie i, 137
4.3.3. Ka lkaika Kuhi O Na ‘Ano Pepeke Painu .........ccccoccevviiiiiiiiieennnnnn 145
4.3.4. KaPepeke Painu | Kalele ‘1a Kona ‘AKENA ........cccceeeverueneereiriinnenens 151
4.3.5. Ho'oka‘ina ‘la Na Pepeke Painu Ma Ka lkaika Kuhikuhi .................... 155
4.4, Ke Kiilana O Na Mahele Nui O Ka Pepeke ......c..ccoooeiiiiiiiiiinninnnen, 162
4.5, Ke Koho ‘Ana | Ka Hua‘élelo Nana E Ho'ike Mai Ka Hana ................ 166
4.5.1. Ka lkaika Kuhi O Ka Hamani ..........cccccco oo 173
4.6. Na ‘Ano Pepeke ‘A'ole He Pepeke Painu ........c.cccoocniiiiniiiinncnis 181
4.6.1. KaPepeke ‘AKE HE .....ooovvereiiiiiii 182
4.6.1.1. Ka lkaika Kuhi O Ka Pepeke ‘Aike He..........c.cccooeiiiiiiiniiiinn 189
4.6.2. KaPepeke ‘AKE ‘O ...cccoorvererrireririeecn e et 194
4.6.2.1. Ka lkaika Kuhi O Ka Pepeke ‘Aike ‘O........cccoocviiiiiiiiniiiicciiniies 202
4.6.3. KaPepeke HENUA .......cccceeiiiiiiiii it 204
4.6.3.1. Ka lkaika Kuhi O Ka Pepeke Henua............ccocccceemveeiininnecece e 208
NA KUHIA QO HOPE ..ottt ettt ettt et e e ente s e nanenaesne s 211
MOKUNA 5: KA MAHELE ‘AKENA ............cooooiiiie et e e e 214
5.1. OUIO MUA ...ttt et e et ens et e ane e 214
5.2. KA IN0a ...t 215
5.3. KA POKE Ki‘@ ...t 227
5.4. Ke Kuhi Lauwili ‘Ana | Ka ‘Akena Kanaka ............c.ccccceevveveseesenene. 248
5.4.1. Ke Kuhi‘la‘Ana O Kekahi Hana | ‘Akena ..........cc.coceeveeeninenrirenennens 251
5.4.2. Ke Kuhi ‘la ‘Ana O Kekahi Mahele Kino | ‘Akena: Ka Maka .............. 257
5.4.3. Ke Kuhi ‘la ‘Ana O Kekahi Mahele Kino | ‘Akena: Ka Lima ............... 260
5.4.4. Ke Kuhi‘la‘Ana O Kekahi Mea Kino | ‘AKeNa .........cccccveveereerresrennenne. 264
5.45. Ke Kuhi‘la‘Ana O Ka Manawa | ‘AKENa .........cccenerererereeniee e 270
5.4.6. Kekahi Mau Ala E Kuhi Lauwili Ai | Ka ‘Akena Kanaka ..................... 275
5.5. K O e aee e e en e s 279
5.6. KA PAPani ..cccooeeeeiceiiieie et ea e 287
5.6.1. ‘Onaehana Papani Hawai'i ..............ccccoevereeeiieceiere e 288
5.6.2. ‘Onaehana Papani Haole .............ccccccuviieveeinii e 289
B5.8.83.  KAUA .. ee e e 290
5.6.4. MU e et e 295
B5.8.5.  OMUA oo e a e 301
LS 20 TR - 1 - 307
5.6.7. KaPanina ‘Olelo No Na Papani Hawaii ............cccccecvvvvnreiiiiiiriineennns 314
NA KUHIA QO HOPE ...ttt ettt e b e st e eaneeeeereeanean 315
Xi

Reproduced with permission of the copyright owner. Further reproduction prohibited without permission.



MOKUNA 6: PANINA MANA®O ..ot e 317

6.1. 0= (oY Y, (VT RO PR 317
6.2. KaMahele HanQa ..ottt e ee e aanen e 325
6.3. KA MBNEIE AKENA .o e eeeeeeeeeanene e e e e e eeeeeeeeenees e 330
6.4. Ke Kumu O Ka Ho'alo KUhi .......c.ooviveiiieeeeeeeeeeeeee e 337
6.5. Ka Hopena O Ka Malama ‘Ole | Na Loina ..........coocvvvereineeennnninneeenen. 338
NA KUHIA O HOPE ..ot e eeee e e et e et e e e e et e e e e e e s et e ee e e eeeeaaaeaseaeee 343
PAPA WEHEWEHE “OLELO ...t e e e e eee e eeeeeaeneeeae 344
NAKUHIA O HOPE .. ..o e oo e e e et e e e e e ea e e s e e e eeeeeeeeenneeeran 347
PAPA KUMOLE ..ot a e e e e e e e e e e e et e e ettt e e ae e e eaneeeeeeeeeseanennaernnes 348
NA KUHIA O HOPE ... et ee e e et e e e e e e e e e e e e e e eeeereenees 353
P AKU N A ..o e 354
Xii

Reproduced with permission of the copyright owner. Further reproduction prohibited without permission.



HE MANA'O | KA MEA HELUHELU

‘Auhea ‘oe, e ka makamaka heluhelu. Ma mua o ka ho‘onu‘unu‘u ‘ana mai i ka
momona a kou wahi mea kakau nei, he mana‘o no ko‘u e waiho aku ai i mua ou. ‘O ia
ho'i, i mea e wali ai na mahele uaua o ka‘u mo‘olelo a laoa ‘ole aku i ka pu‘u, ke waiho
nei au i kekahi mau ‘Olelo ho'akaka no ke ‘ano o ka pela ‘ana i na hua a me ka ho‘ohana
‘ana i na ‘ano kaha like ‘ole. Ke waiho pu nei no ho‘i me kekahi mau la‘ana e akdka ai. E
ho‘oka‘awale ‘ia kéia ho‘akaka ‘ana ma kekahi mau mahele me ko lakou mau po‘o

mana‘o pono‘ no.

Ka Pela ‘Ana — Ke hahai nei au i ke ‘ano o ka pela ‘ana e laha nei i kéia mau la. | ka nui
0 ka manawa, ua like a like ka pela ‘ia 0 na hua‘clelo o néia pepa me ka mea i ‘ike ‘ia i
loko o ka puke wehewehe ‘Glelo a Pukui ma laua me Elbert 1986, a me ka puke
hua‘dlelo hou i kapa ‘ia ‘o Mamaka Kaiao (Komike Hua'clelo 2003). Eia aku na‘e a eia
mai, ua ‘oko‘a iki ka pela ‘ia o kekahi o ka‘u mau hua‘dlelo. ‘O ka hua‘dlelo “mahele” ho'i,
‘a‘ole ona kahak®o i loko o Pukui a me Elbert. Pela ‘ia no na‘e ma ‘ane‘i me ke kahako.
Eia hou, ‘o ka hua‘olelo “hua‘clelo”, ua pela ‘ia ma loko o Pukui a me Elbert ma ke ‘ano
he ‘elua hua‘clelo. Ho‘okahi wale no ia hua'clelo ma ka'u pepa nei. Ua ‘oko‘a no ho'i ka
pela ‘ia o na ‘ikepili, ‘o ia ho'i, ua pela ‘ia e like loa mea ia i puka mai ai ma ka nupepa

kahiko (koe ka hua hio). Ma ke kuhi hou ‘ana i kekahi la‘ana i lawe ‘ia mai loko mai o na

Xiii

‘ikepili (ma loko ho'i 0 ka'u kalailai ‘ana i ia ‘ikepili), ua mau nd ka hua hido a ua mau no
ho‘i ka ho‘ohana ‘ole ‘ia o0 na kahakd a me na ‘okina. ‘O na inoa o ka po'e Hawai'i i loko
o na ‘ikepili, ‘o ia kekahi i pela ‘ia me ka ho‘ohana ‘ole ‘ia 0 ua mau maka |a, a péia pu

ho'i ko lakou pela ‘ia i loko o ke kallailai ‘ana.

Na Hua Hio - ‘'O na ‘ikepili a pau i wae ‘ia mai loko mai o na nupepa ‘Olelo Hawai'i, ua
kakau ‘ia me ka hua hic i mea e ku ka‘awale ai a ‘ike koke ‘ia ai ‘a‘ole ia ‘o ka‘u ‘Olelo.
Aia no kekahi mau la‘ana i haku ‘ia e a‘'u no kéia pepa. Ua kakau ‘ia ua mau la‘ana nei
me na hua ma‘amau. Ma waho o ka hua hio, ua pela ‘ia nd ma ke ‘ano like a like me
kona pela ‘ia ‘ana ma loko o ka nupepa, a no laila, ‘a‘ohe kahako a, i ka hapanui o ka
manawa, ‘a‘ohe ‘okina. Ma ke kalailai ‘ana i na ‘ikepili, i kekahi manawa, e kuhi ‘ia kekahi
mahele o ka ‘ikepili i loko o0 na pauku ma lalo iho, kahi e kalailai ‘ia ai. He mea ma‘amau
ke kakau ‘ana i ia mau mahele me ka hua hio. Ina péla, aia wale no ka ho‘ohana ‘ia o ke
kaha puanaf a i ‘ole ke kahaapo a he kumu e kalele hou ai i ia mana‘o. Eia hou, ua pela

‘ia me ia i pela ‘ia ai ma ka nupepa.

Na Hua‘olelo Hou — He nui na hua'‘dlelo hou i ho‘ohana ‘ia i loko o kéia pepa. ‘A‘ole nd
e loa‘a ua mau hua‘olelo Ia ma ka nana ‘ana i loko o na puke wehewehe ‘Olelo Hawai‘, a
pau pu ho‘i me ka puke hua‘dlelo hou ‘o Mamaka Kaiao (Komike Hua'clelo 2003). ‘O ka

hapanui o ia mau hua‘olelo hou, he pili no i ka pilina‘clelo Hawai‘i a ua haku ‘ia e William
p

Xiv

H. Wilson. Ma kahi i ‘oko‘a ai ko‘u mana‘o a ‘oko‘a ho'i ka mana‘o o Wilson, ua haku au i
kahi hua‘dlelo ‘oko‘a a i ‘ole ia ua ho‘olaula au i ka mana‘o o kekahi hua‘dlelo i pa‘a ‘e
ma loko o kekahi 0 ua mau puke wehewehe 'Glelo Hawai'i Ia. | mea e kokua ai i ka mea
heluhelu, helu papa ‘ia akula na hua‘dlelo hou ma loko o0 ka mahele i kapa ‘ia “PAPA
WEHEWEHE ‘OLELO”. Aia nd ma na ‘ao‘ao ma hope aku o ka Mokuna 6. A aia maia
hope iho, ua paku'‘i ‘ia maila he kope o na papa hua‘clelo kakai‘clelo a William H. Wilson

ma loko o kekahi mahele i kapa ‘ia PAKU‘INA.

Na kuhia o hope — Ma ka ho‘ike ‘ana i ka mana‘o o ha'i i loko o ke kino o ka pepa, he
mea ma‘amau ia‘u ka ho‘ulu‘ulu ‘ana i ia mana‘o me ka ho‘ike aku ma ka ‘Olelo Hawai'i.
Ma loko na‘e o ke kuhia o hope, ua ho'ike ‘ia ka puana‘i maoli ma ka ‘Glelo i kakau ‘ia ai
(‘o ka ‘Olelo haole ho'i). | hana akula no au péla i mea e malama ai i ka mana‘o maoli 0
ka mea kakau a kuhi hewa ‘ole ai ka mea heluhelu € ua like a like ka mana‘o o ka‘u

‘Olelo ho‘ulu‘ulu me ka mana‘o maoli o ka mea kakau.

Kaha puana‘l — Ho‘ohana ‘ia na kaha puana‘ no kekahi mau kumu. ‘O ka mea nui, ‘o ia
ka ho'ike ‘ana i ka puana‘m maoli ma ka ‘lelo Hawai‘i a i ‘ole ka‘ ‘Olelo haole. Eia ihola
kekahi la‘ana i lawe ‘ia mai ka ‘ao‘ao 5 o kéia pepa:

Wahi a kekahi mea kakau Hawai‘i, ma muli o ka ho‘opau ‘ia ‘ana o na kula

aupuni ‘Olelo Hawai'i, “ua hoopau maoli ia na poo wai nui e loaa mai ai na

auwai o ka ike ma ia olelo i na opio o Hawaii nei” (Mai haalele 1909).
‘O kekahi kumu i ho‘ohana ‘ia ai ke kaha puana‘, i mea ho'i e kalele ai a kuhikuhi ai
paha i kekahi mea e ho'ike ‘ia nei. Eia n6 kekahi la‘ana mai ka ‘ao‘ao 5:
He kanawai ia “Act 57” i holo ma ka ‘aha kau kanawai o ka makahiki 1896 a i lilo
ho'i i kumu e emi loa ai ka ‘Olelo Hawai‘i ma Hawai‘i nei.
| ho'ohana ‘ia no ho'i ia mea he kaha puana'li mea e ho‘ike ai i kekahi hoaakaka. Ua ‘ike
pinepine ‘ia i loko o kéia pepa na la‘ana e like me ka mea ma lalo nei i lawe ‘ia mai ka
‘ao‘;ao 6:
‘O ka ‘oia‘i‘o, he nui no paha na ‘ano o ke kanaka e pili ai ‘o ia i kona lahui. A e
ho‘omaopopo ‘ia ho'i € he nui a laula na mana‘o o ka hua‘olelo “lahui”.
| kekahi manawa, he mea kohu hoaakaka, aka ‘a‘ole no like a like me ka la‘ana ma luna

nei. Ina péla, e ho‘ohana ‘ia ke kahaapo poepoe. E nana ma lalo nei.

Kahaapo poepoe — Ua ho‘ohana ‘ia ke kahaapo poepoe no ka ho‘akaka ‘ana i kekahi
mana‘o a i ‘ole ke kuhikuhi ‘ana i ka mea kiko‘ e ‘Olelo ‘ia nei. Eia kekahi la‘ana mai ka
‘ao‘ao 7:

‘O ka ‘oia’i'o na'e, ‘a‘ole ‘o na kanaka ke pau ana i ka nalohia ke pau mai ka

lakou ‘Olelo (ka ‘olelo ho'i a ko lakou po‘e kupuna).

Ua paku'‘i ‘ia mai ka ‘Olelo i loko o na kahaapo poepoe no ka ho‘akaka ‘ana i ke ‘ano o ua
“olelo” nei he ‘Olelo ia i ho'oili ‘ia a ho'oili ‘ole ‘ia mai e na kupuna. | kekahi manawa, he
kuhikuhi ‘ia kekahi kanaka ma loko o ke kahaapo poepoe:
Eia hou, ua maka ‘ia kona ‘akena (Kawelo) me ka ‘ami ‘akena ‘iae “e” i mea e
ho'ike ai i kona pilina i ka hana, ‘o ka pa'i ‘ana (lawe ‘ia mai ka ‘ao‘ao 146).
He kohu hoaakaka keia, aka, he kuhi wale ‘ia no ia i mea e ho'akaka ai i ka lauka hea e
nana ‘ia nei. | kahi manawa, he ho‘ohana ‘ia ke kahaapo poepoe no ka paku‘i ‘ana mai i
kekahi mana‘o hou aku e pili ana no i ke kumuhana e hapai ‘ia nei. Eia mai kekahi la‘ana
mai loko mai o ka ‘ao‘ao 5:
Ma ke ka‘a pono ‘ana o ka ‘ike o na hanauna o mua a laha aku ma waena o na
kanaka a pau o ka hanauna hou, he mea ia e like ai ke ‘ano o ko lakou no‘ono‘o
‘ana (ke kuana‘ike ho'i).
‘O ke kumu nui i ho‘ohana ‘ia ai ke kahaapo poepoe, ‘o ia ho'i, no ke kuhi ‘ana i ke kuhia
ma ka Papa Kumole. Eia no kekahi la‘ana mai ka ‘ao‘ao 6:
Aia ke a‘o hou ‘ia 0 ka ‘Olelo Hawai‘i ma na kula aupuni a hiki mai ka makahiki
1919; ‘elua makahiki ma hope o ka puka ‘ana mai o kéla ‘Olelo e kau mai ana ma

luna (Kahumoku 2003).

Kahaapo kuea — ‘O ke kahaapo kuea kekahi ho‘ailona i ho'ohana ‘ia i loko o kéia pepa.

He kaka'ikahi na‘e kona '0'ili ‘ana mai. ‘O kekahi kumu e ho‘ohana ‘ia ai, ‘o ia ka ho'ike

‘ana i ko'u mana‘o pono‘i ma ka ho‘oponopono ‘ana i kekahi mea ‘ano ‘é. He la‘ana mai
ka ‘ao'ao 250:

Lele aku nei no ua mai nei a hihi [hiki] /i Puumai, o Kahuwai ka aina, hiki ana no

0 Kamapuaa ilaila, lele aku ana ka mai o Kapo i ka moana e alualu aku ana no
keia ma ke kino i‘a ona (Mea Unuhi 1891, lulai 15).
| kekahi manawa, he ho'ike wale ‘ia no kekahi mea i ho‘ololi ‘ia i mea e ki ai ma ka
po‘aiapili o ka pepa. Eia kekahi la'ana mai ka ‘ao‘ao 62:
Ma ka wehewehe ‘ana a Pukui ma laua me Elbert (1986) i loko o ka laua puke
wehewehe ‘Olelo, he “[n]ation, race, tribe, people, nationality; great company of
people;
species, as of animals or fish, breed ...”
Ma kahi 0 ka ho'ohana ‘ana i ka hua‘olelo haole “sic”, kakau akula au i ia mana‘o penei:
[pela no]. Ma ka la‘ana ma lalo nei i lawe ‘ia mai ka ‘ao‘ao 43, ua ha‘ule ke kahako o
kekahi hua‘dlelo. E ho'ike ana au € ‘a‘ole kéla he kiko hewa. Eia mai ka la‘ana:
Aia kekahi ‘Olelo no‘eau: “Huli kua na [péla no] ‘ale o ka moana” (Pukui
1983:122).
| kekahi manawa, ho‘ohana ‘ia ke kahaapo kuea no ka ho‘ike ‘ana i ko‘u mana‘o
ho'akaka no kekabhi ‘Glelo pohihihi a laula paha a kekahi mea kakau. Eia no kekahi

la‘'ana mai ka ‘ao‘ao 116:

Wahi a Duranti: “This case marking [‘o ka “genitive” ho‘l] has the effect of

focusing on the object (or patient) rather than on the human initiator or cause of

the event” (1994:131).

Kahalalo — Kahalalo ‘ia kekahi mau hua‘olelo a mau mamala ‘Olelo paha i mea e kalele
ai i kekahi mahele o ka la‘ana i lawe ‘ia mai loko mai o ka ‘ikepili. Eia mai kekahi la‘ana:
451.0.2.

Ua haawi aku la oia i ke kauoha i kona poe kanaka e kalua kekahi mau puaa, a
e hana laulau hoi kekahi mau puaa.
‘O kéia mahele o ka la‘ana i kahalalo ‘ia, ‘o ia ihola nd ka mahele e kalailai ‘ia ana i loko
o ke kino o ka pepa. E ho‘omaopopo ‘ia ma ‘ane'i, eia aku no a eia mai, he kahalalo ‘ia
kekahi la‘ana laula a‘u i haku ai (a 'a‘ole ho'i ia i lawe ‘ia ma loko mai o ka ‘ikepili) i mea

e kalele ‘ia ai a ‘ike koke ‘ia ai ho'i e ka mea heluhelu.

MOKUNA 1: ‘OLELO MUA

“Kuhi aku, kuhi mai, kuhi hewa &.”

Aia nod i loko o ia ‘Olelo e kau mai ana ma luna kekahi mana'o nui o ka‘u
papahana noi‘i e ho‘ike aku nei, a ‘o ia mana‘o ihola ka mea i koho ‘ia ai ua ‘olelo 1a i
po‘omana‘o no néia pepa nui. ‘O ia ho'i, he mea kupono ‘ole, ma ke kuana‘ike Hawai'i,
ka pono kuhi wale aku ia ha‘i ma o ka ‘Olelo ‘ana, a he mea ia e kupu mai ai ka uluhua i
loko o ka na‘au a pilikia ai ho'i ka launa maika'i ‘ana o kanaka. Eia hou, he kuhihewa ko
ka manaleo haole e ho‘opa‘a nei i ka ‘Olelo Hawai'i, ua hiki no ke kuhi aku a kuhi mai e
like me ke ‘ano o ke kuhi ‘ana ma ka ‘Olelo haole. ‘A'ole na‘e péla ke ‘ano o ka ‘Clelo
Hawai‘i. He mea ma‘amau ka ho‘alo i ke kuhi pololei aku. | ka wa e kuhi ai, he kuhi
lauwili ka hana i malama maika'i ‘ia ka launa pu ‘ana o na kanaka o ka lahui Hawai'i. ‘O
ia kuhihewa, he mea laha loa ia ma waena o ka po‘e e ho‘opa‘a nei i ka ‘Olelo Hawaii
ma ke ‘ano he ‘Glelo ‘elua, a he la‘ana wale nd no kahi pilikia nui e ‘ike ‘ia nei i kéia wa a
kakou e ku‘upau nei i ko kakou ikaika i ka ho'dla ‘ana i ka ‘Olelo Hawai'‘i. ‘O ia ho'i, ma
muli 0 ko kakou hanai ‘ia i ka ‘Olelo haole, a me ka ‘ike ‘ole i na loina o ka ‘olelo Hawai'i,
ua pa‘a loa na loina ‘Olelo haole ia kakou a ‘o ia ka mea nana e alaka'i nei i ko kakou
no‘ono‘o ‘ana. ‘A‘ole wale ndo ma ke ‘ano o ke kuhi ‘ana e kupu mai ai kéia pilikia. Ma na

‘ano no ho'i a pau o ka ‘Olelo ‘ana. A no laila, ‘o ka pahuhopu nui o néia pepa, ‘o ia ka

ho‘akaka ‘ana i ke ‘ano o ke kuhi ‘ana i na ‘akena kanaka ma ka ‘olelo Hawai'i, i ‘ike ka
po‘e e ‘auamo nei i ia hana ‘o ka ho‘ola ‘Olelo Hawai'‘i i ke ‘ano o ka ‘Olelo Hawai'‘i i ho‘oili
‘ia mai e na kiipuna a i pa‘a ‘ole maila i ko kakou mau na‘au. Ma ia ‘ano e pale ai kakou i
ke komo mai o na loina ‘Glelo haole i loko o ka ‘Olelo Hawai‘i a me ka lilo ‘ana o ka ‘Olelo
Hawai'i he ala ‘oko‘a wale no e ho'opuka ai i ka ‘Olelo haole. A pale ‘ia kélg, e pale pu ‘ia
me kekahi o na kumu e kapa ‘ia nei kakou he po‘e ‘Olelo kulanui a he ‘lelo puke paha.
He ‘elima mokuna i kiikulu ‘ia ma hope mai o kéia ‘Olelo mua. Eia na'e ma kéia
mokuna mua e ho'ike ‘ia ai ke ‘ano o keia papahana a me kona ho‘ike ‘ia i loko o ua mau
mokuna Ia e hahai mai ana. He ho'ike ka ka mokuna ‘elua no ka po‘aiapili e lawelawe ‘ia
nei kéia papahana noi‘i. Ua nana ‘ia ka mo‘olelo o ka ‘clelo Hawai‘i, ka loli ‘ana o kona
kilana a me ona hi‘chi‘ona nd ho'i, a me ke emi ‘ana o ka po‘e i hiki ke ‘Olelo Hawai‘i mai
ka wa mai i hiki mai ai ka po‘e haole i néia pae‘aina a hiki loa mai i o0 kakou nei, a ua
nana pu ‘ia ho'i me ka hana e ho'dla hou ai i ka ‘Olelo Hawai‘i me ka malama pu ‘ana i ke
kuana‘ike Hawai‘i. Ua ho'ike ‘ia nd ho'i ka pilina ma waena o ke kanaka, kana ‘Olelo, a
me kona lahui, a me ke ko‘iko'i 0 ka malama ‘ana i ke ‘ano Hawai'i o ka ‘olelo Hawai'i i
loko n6 o ka pa‘a loa o na loina ‘Olelo haole i loko 0 ko kakou na‘au. Ua ho'ike ‘ia ka
ninau nui o kéia papahana noi'‘i, ‘o ia ho'i, he ninau ia no ke ‘ano o ke kuhi ‘ana i na
‘akena kanaka ma ka ‘Olelo Hawai'i o ka wa e ku ana ka ‘Olelo Hawai'i i ka moku, a me
ka pilikia e kupu mai ana ke malama ‘ia na loina haole no ia ‘ano kuhi ‘ana, a no ka mea,

he ‘oko‘a ka loina haole a he ‘ano ‘€ ia loina a he mea ia e ‘ano ‘é ai ka na‘au o ka po‘e

Hawai‘i. He nui na ‘ano ‘Olelo ‘ana ma ka ‘olelo Hawai'i e kuhi ai i kahi ‘akena kanaka me
ka ho'alo ho'i i ke kuhi pololei ‘ana. A ua ho'ike ‘ia n6 ho‘i ka mana o ka ‘Olelo a me na
hopena maika'i ‘ole nana e kupu mai ke malama ‘ia na loina kuhi o ka ‘Glelo haole i ka
wa e ho‘opuka ai i ka ‘Olelo Hawai‘i. He ku‘e no ho'i ia i ke kuana'ike Hawai'i. A no laila,
eia no au ke hapai nei i ka mana‘o e ho‘oikaika kakou i ka malama ‘ana i na loina
Hawai‘i i mea e ho'alo ai i ke kupu mai 0 ua mau hopena maika‘i ‘ole 13, a i mea ho‘ie
malama ai i ka pilina o ke kanaka, kana ‘olelo, a me kona lahui i loko n6 o ke emi loa
‘ana a me ka loli loa ‘ana o ka kakou ‘olelo me ke au o ka manawa.

Aia ma ka mokuna 3 e ho‘akaka ‘ia ai ka papahana noi'i a'u i lawelawe ai. Ua
nana ‘ia ke ‘ano o ia mea he “noi‘i ‘diwi” @ me kona mea e ‘oko‘a ai a ‘oko‘a ho'i ka nof'i
haole. Wehewehe ‘ia ko‘u mau kumu o ke koho ‘ana i kéia kumuhana (‘o ke ‘ano o ke
kuhi ‘ana i na ‘akena) ma waena mai o0 na kumuhana he nui a lehulehu e koho ai. Aia
no ho'i i loko o kéia mokuna he wahi ho‘ike no ke ka'ina hana, ‘o ia ho'i, ka ‘ohi ‘ana i na
‘ikepili a me ke kalailai ‘ia ho'i, ke kumu i koho ‘ia ai ka ‘Olelo kakau i kumu e loa‘a mai ai
ua mau ‘ikepili 13, a me ko lakou ho‘ike no na ‘ano like ‘ole e kuhi ‘ia ai ka ‘akena ma ka
‘Olelo Hawai'i. Eia hou, ua ho'ike ‘ia ke ‘ano o ke kakau 'ana i kéia pepa nui ma ka ‘lelo
Hawai‘i, na ku‘ia i kupu mai ma ka hana, a me na pomaika‘i e loa'a mai ana i ka ‘clelo
Hawai'i a me ka po‘e Hawai‘i ma muli o ia hana.

Ma na mokuna 4 a me 5, ho'ike ‘ia na ‘ikepili a pau a me ke kalailai ‘ia ‘ana. Ua

ho‘onohonoho ‘ia ho‘i ua mau ‘ikepili Ia ma ka ho‘oka‘awale ‘ia a ho‘'okomo ‘ia ho'i i loko

o ‘elua mahele nui. ‘O ka mahele mua, ka mea ho‘i i ho‘ike ‘ia i loko o ka mokuna 4, ‘o ia
ka mahele hana. ‘O ia ho‘i, ma ke ‘ano o ke kukulu ‘ana i na ‘clelo e ho'ike ana i ke ‘ano
o ka hana a ka ‘akena e hana ai, ua hiki ke ho‘émi ‘ia ka ikaika kuhi a me ke ko'iko‘i 0 ke
kuleana o ua ‘akena nei no ia hana. Ma ka mokuna 5, ua hé‘ike ‘ia ke ‘ano o ke kuhi ‘ana
i na ‘Olelo nana e kuhikuhi i ka ‘akena (na mea ho'i nana e ku i ho'ailona no ka ‘akena).
Ma ia mau mokuna ‘elua, ua ho'‘ike ‘ia ke ‘ano ikaika a me ka ‘ole paha 0 ia mau ‘ano
kukulu ‘ana i ka mahele hana a me ka mahele ‘akena, a ho‘ike pl n6 ho'i me ka
ho'oka‘ina ‘ia 0 ia mau ‘ano mai ka ikaika a i ka ikaika ‘ole.

‘O ka mokuna 6, aia i laila ko'u panina mana'‘o, kahi i ho‘ulu‘ulu ‘ia ai na mana‘o
nui o kéia papahana noi‘i a me kona hd‘ike ‘ia ma o kéia pepa nui nei i kakau ‘ia ma loko
o ka ‘Olelo Hawai'i. Eia hou ho'i kekahi mau mahele paku‘ina i komo mai ma kéia pepa i
mea e kokua ai i ka mea heluhelu. ‘O ia ho'i, he mau kuhia 0 hope a me kekahi papa
wehewehe ‘Olelo. Aia ma ka hapanui o na kuhia o hope ua kakau piha ‘ia ka ‘clelo a
kekahi mea kakau ‘Olelo haole i ho‘ulu‘ulu ‘ia a'ela kona mana‘o i loko o ke kino o ka
pepa ma ka ‘Olelo Hawai'i. | mea kéia e akaka ai ko ia ala mana‘o pono‘i me ka halahi
‘ole ho'i 0 ka mana‘o i ho‘ulu‘ulu ‘ia ma loko o ka ‘Olelo Hawai'‘i. ‘O ka papa wehewehe
‘Olelo, he mea kokua nui paha, a no ka mea, ua haku ‘ia no kekahi mau ‘clelo ‘ana i mea
e ho‘akaka ai i kekahi o na mana'‘o i loko o kéia pepa nui a ‘a‘ole no i pa‘a ua mau ‘clelo
|2 a pau i loko o na puke wehewehe ‘Olelo Hawai'‘i. ‘O kekahi o ua mau ‘Olelo 13, ua pa‘a

no i loko o ka puke Mamaka Kaiao (Komike Hua'clelo 2003), a ‘o kekahi mau ‘Olelo ‘ana

Reproduced with permission of the copyright owner. Further reproduction prohibited without permission.



ho'i, ua ho‘akea ‘ia ka mana‘o o kekahi hua‘clelo i pa‘a ‘@ ma loko o ka puke Hawaiian
Dictionary (Pukui and Elbert 1986), ‘a‘ole na'e me ia mana'‘o hou. Ma waho a‘e o ia mau
‘Olelo hou, a me kekahi mau ‘Olelo no‘eau i ho‘ohana ‘ia no ka ho‘omikolololehua ‘ana i
ka heluhelu ‘ana, he mea loa‘a wale nd paha na mana‘o o kéia pepa nui i na makamaka

heluhelu a pau.

MOKUNA 2: ‘OLELO HO‘AKAKA

“l ikeia no ke kanaka no kekahi lahui ma kana olelo. Ina e nalowale ana ka olelo

makuahine o kekahi lahui, e nalo hia aku ana no ia lahui” (Olelo Hawaii 1917)."

2.1. Ka ‘Olelo, Ke Kanaka, Ka Lahui

Ua ‘ane‘ane piha he kanaiwa makahiki o ke ka‘ahope ‘ana mai ia wa mai i kakau
‘ia ai kela ‘Olelo e kau mai ana ma luna a‘e nei. A he ‘umi kiimaiwa wale no makabhiki ia
ma hope mai o ka papa ‘ia o ka ‘Olelo Hawai‘i (Huebner 1985;> Warner 1999b;
Kahumoku 2003; Silva 2004a), ma o ka “Act 577, ‘a‘ole e ho‘ohana ‘ia ma na kula aupuni
a me na kula ku‘oko‘a o Hawai'i nei ma waena o na haumana a me na kumu. He
kanawai ia “Act 57” i holo ma ka ‘aha kau kanawai o ka makahiki 1896 a i lilo ho'i i kumu
e emi loa ai ka ‘Olelo Hawai'i ma Hawai‘i nei. He mea maopopo wale ka hopohopo o ka
mea kakau no ke kulana kupiliki‘i o ka ‘Olelo Hawai‘i a me ka lahui Hawai‘i i ia wa a i ka
wa ho'i ma ia hope aku. He mea nui ko‘iko‘i ka ‘Olelo o kekahi lahui, no ka mea, i wahi ia
e ka‘a ai ka mana'o o na kanaka mai kekahi a i kekahi, a mai kekahi hanauna n6 ho‘i a i
kekahi. Wahi a kekahi mea kakau Hawai'i, ma muli o ka ho‘opau ‘ia ‘ana o na kula
aupuni ‘Olelo Hawai'‘i, “ua hoopau maoli ia na poo wai nui e loaa mai ai na auwai o ka ike
ma ia olelo i na opio o Hawaii nei” (Mai haalele 1909). Ma ke ka‘a pono ‘ana o ka ‘ike o

na hanauna o mua a laha aku ma waena o na kanaka a pau o ka hanauna hou, he mea

ia e like ai ke ‘ano o ko lakou no‘ono‘o ‘ana (ke kuana‘ike ho'i).® A no ia ‘ano like o ka
no‘ono‘o, péla e ‘ike ‘ia ai ka pilina o ia po‘e kanaka kekahi i kekahi a me ko lakou ‘ano
he lahui. Ina na‘e e pani ‘ia na po‘o wai, e ku'u iho no na ‘auwai a malo‘o ho'i ka ‘ike. He
pakela makeinu ho'i ka loa‘a! Ua pani maoli ‘ia ka wai o ka ‘ike no ho‘okahi hanauna
‘oko‘a. Aia ke a‘o hou ‘ia o ka ‘Olelo Hawai'i ma na kula aupuni a hiki mai ka makahiki
1919; ‘elua makahiki ma hope o ka puka ‘ana mai o kéla ‘Olelo e kau mai ana ma luna
(Kahumoku 2003).*

‘O ka ‘oia‘i‘'o, he nui nd paha na ‘ano o ke kanaka e pili ai ‘o ia i kona lahui. A e
ho‘omaopopo ‘ia ho'i & he nui a laula na mana‘o o ka hua‘dlelo “lahui”.® ‘A‘ole ia he mea
haiki wale nd o ka mana‘o. Ma ‘ane'i nei na‘e, he lahui kanaka® ke kama‘ilio ‘ia nei. He
mau kanaka ho'i kéia i ho‘ohui ‘ia ma muli o kekahi mau welo i ‘ike ‘ia ma loko o lakou a
pau. ‘O ka ‘Olelo kekahi o ia mau mea, aka, ‘a‘ole wale no ‘o ia. No laila, ‘a‘ole lawa ka
‘Olelo i mea e ‘ike ‘ia ai ka lahui kanaka. Ma waho aku o ka ‘Olelo, he nui hou aku na mea
e pili ai kekahi mau kanaka ma ke ‘ano he lahui. ‘O ka mo‘oku‘auhau, ka mo‘omeheu, ke
kuana‘ike, ke aupuni, a me na loina o ka noho pu ‘ana ma ho‘okahi wahi, he mau mea
no ia e pili ai ua po‘e kanaka la ma ke ‘ano he Iahui. No laila, ina e pau ka ‘olelo o kekahi
lahui, e pau pu wale n6 ho‘i me kekahi o na kumu e pili ai na kanaka o ia lahui kekahi i
kekahi, a i ia 1ahui nd ho'i. ‘O kéia kulana ko‘iko'i loa o ka ‘olelo ma ka launa ‘ana o na
kanaka, me he mea |3, ‘o ia ho‘okahi wale n6 ke kumu e pili ai ia mau kanaka ma ke

‘ano he lahui. He mea laha no ho‘i kéia mana‘o, no ka mea, ‘a‘ole ma ka ‘clelo Hawai'i

Reproduced with permission of the copyright owner. Further reproduction prohibited without permission.



wale nd e ‘ike ‘ia ai kéia ‘ano pilina; ua ‘ike ‘ia nd ho‘i ma na ‘Olelo he nui o ka honua nei.
‘O kéla me kéia ‘Olelo, he mea nui ia no kona lahui kanaka (Bunge 1989; May 2001).” He
mea ho‘i ka ‘Olelo ua make‘e maoli ‘ia e na kanaka nana ia ‘Olelo, a no laila, na wai e ‘ole
ka hopohopo ua ‘ike ‘ia ke emi loa mai o kana ‘dlelo makuahine?? Ina e pau ka ‘Olelo o
kekahi lahui, a pau mai ho'i ia lahui, he aha ka hopena o ke kanaka nona ia |ahui? Me
he mea I3, ua mo ka piko e pili ai ‘o ia i kona mau pilikana welo like a ua wailana ‘ia ho'i
a lilo ‘o ia he wahi piha wale no e lanaau ana i ke au o ka moana nui @kea.

‘O ka ‘oia‘i‘'o na‘e, ‘a‘ole ‘o na kanaka ke pau ana i ka nalohia ke pau mai ka
Iakou ‘Olelo (ka ‘Olelo ho'i a ko lakou po'e kupuna). E pau wale ana no ka mahele ‘Olelo o
ka pilina 0 ia po'e kanaka i ka lahui i kaulana i ua ‘Olelo 1a. Ua mau n6 na kanaka, eia
na‘e lakou ke ho‘opuka nei i kekahi ‘Glelo ‘& (Fishman 1991;° Kulick 1992). Aia wale n a
pau loa na kanaka o kekahi Iahui, a laila, ua pau pu ho'i me ia lahui. Ina ‘o ua po‘e
kanaka la wale no (ka po‘e ho'i i pau i ka nalohia) ka mea i pa‘a ia lakou kekahi ‘Olelo, ua
pau loa n6 ho'i me ia ‘Olelo kekahi. No laila, aia ke ola o ka [ahui i ke ola o0 na kanaka.
He mea nui no paha ka ‘Olelo, e like me kéla ho‘ike ma luna, aka, ‘a‘ole ‘o ia ho'okahi
wale n6 ka mea e ‘ike ‘ia ai ‘o ka lahui. He mea nui ka mo‘oku‘auhau kekahi. Na ka
mo‘okt‘auhau e ho‘opili mai i ua mau kanaka la kekahi i kekahi. Ma o kona
mo‘oki‘auhau ho'i e ‘ike ‘ia ai kahi 0 ke kanaka (‘o ia ho‘i kona kilana) i loko 0 kona
‘ohana a me kona kaiaulu ho'i, a ‘o ia nd ho‘i ka mea e ‘ike ‘ia ai kona kuleana i loko o

kona lahui. ‘O ia ihola ka mea e pili ai ua kanaka nei i na kanaka ‘é a‘e a mana’o ‘ia ai

ho'i Iakou he lahui kanaka. Ma ka loli ‘ana na‘e o ka ‘Glelo, loli pu ho‘i me ke ‘ano o ka
launa ‘olelo ‘ana. ‘O kéla po‘e Hawai'i e ‘Olelo nei i ka ‘Olelo haole (‘o ia n6 ka ‘Olelo laha
no ka ‘olelo Pelekane), he ‘o ia mau no ko lakou kulana he lala no ka lahui Hawai'i, eia
na‘e lakou ke launa pu nei ma o kahi ‘Olelo i kikulu ‘ia e ko ha'i Iahui. He lahui Hawai'i
‘Olelo haole paha ke ‘ano. Hele no a ‘oko‘a ka no‘ono‘o o ka lahui Hawai'i ‘Olelo Hawai‘i a
‘oko‘a ho'i ka lahui Hawai‘i ‘Olelo haole. Ua ‘oko‘a ka ‘Olelo a ua ‘oko‘a pu ho'i me ke ‘ano
0 ka nohona, ka no‘ono‘o, a me ka launa ‘olelo ‘ana. Ua pili nG na'e ma ka mo‘okt‘auhau
a péla ho'i e kapa ‘ia ai na hui ‘elua ‘o laua like, ‘o ia no ka lahui Hawai'i.

Mali‘a ua hiki ke ho‘ohana ‘ia ka hua‘Olelo “lahui” i mea e kuhi ai i ia mea a
Hymes (1974) i kapa ai he “speech community”. He mea nui ia no ka ho‘omaopopo ‘ana
i ke ‘ano o ia mea he ‘Olelo. ‘A‘ole nd i like ka “speech community” (1ahui ‘Olelo paha)
me ia mea he ‘Olelo, no ka mea, ‘a‘ohe “speech community” nona ho‘okahi wale no ‘Glelo
(Hymes 1996:31). Ina péla, ua ‘oko‘a ka lahui ‘Olelo a ‘oko‘a ho'i ka lahui kanaka. He
mau ‘Olelo ko ka lahui ‘Glelo a he mau ‘Olelo ko ka lahui kanaka. ‘O ka lahui ‘Olelo na‘e,
he komo ‘ia e ka po‘e pili ‘ole 0 ka mo‘okii‘auhau. ‘O ka lahui kanaka, ua pili nd na
kanaka ma o ka mo‘oku‘auhau, i loko no o ka ‘oko‘a o ka lakou ‘Olelo. Wahi a Hymes,
ho‘okahi inoa, i kekahi manawa, no ‘elua ‘Olelo ‘oko‘a, a he lilo ia mea i pilikia no ka po‘e
e noi‘i ana i ka ‘clelo me ka nana ‘ole i ke ‘ano o ka lahui ‘Olelo." Ma ka nana ‘ana i ka

‘Olelo Hawai'i i loko o kéia pepa, e ‘ike ‘ia ana ka loli ‘ana o ka ‘Olelo Hawai‘i me ke au o

ka manawa a ma muli ho‘i 0 ke komo mai o ka no‘ono‘o haole. He ‘o ia mau nd na‘e ka
lahui Hawai'i he lahui kanaka ho‘okahi no.

Ina ‘o ka ‘Olelo wale no ka mea e ‘ike ‘ia ai ka lahui o ke kanaka, he ‘elua mau
lahui ‘oko‘a kéla i ho'ike ‘ia ma luna. Ina na‘e he mea nui ka mo‘oku‘auhau ma ka ‘ike
‘ana i ka lahui, i loko no o ke ka‘awale ‘ana o na kanaka ma na ‘Olelo ‘elua, ‘o ia mau nd
lakou he po‘e no ho‘okahi wale nd I1ahui. Mai ka wa mai i hehi mua mai ai ka wawae o ka
po‘e haole ma luna o ke one o0 néia pae mokupuni, ua ho‘omaka ke emi mai o ka po‘e
Hawai‘i i ka ua mea he ma‘i. ‘A'ole na‘e i pau loa ua po‘e la. Aia no ke koe nei ka lakou
po‘e mamo."? A ma waena mai o ia po‘e e koe mai nei, he kaka'‘ikahi wale n6 ka po‘e
nana e ‘Olelo nei i ka ‘Glelo Hawai‘i ma ke ‘ano ‘o ia ka lakou ‘6lelo mua; ‘o ia ho'i, ua
pu‘a ‘ia mai ka ‘clelo mai ka waha mai o na makua (a me na kiipuna paha) a i loko o ka
waha o ke keiki a ku ai ho'i ua keiki 1a i ka mana ‘ai. A ma kahi o ka ‘ai, ‘o ka leo kai pu‘a
‘ia mai, a ‘o ia N0 ka mea i kapa ‘ia ai Iakou he po‘e manaleo.*® Ua emi loa mai n6 ua
po‘e manaleo nei i ka ua mea ‘o ke kolonaio' ‘ia. He mea ho'i ia e ho‘okahuli ai i ka
no‘ono‘o o ka lahui a mana‘o ai ho'i € ma o ka ho‘opa‘a ‘ana i ka ‘Olelo a ka haole e
ku‘ono‘ono ai ko lakou noho ‘ana; a ‘o ka ‘Glelo na‘e a ko lakou mau kupuna, “a‘ohe he
pono i laila” (Nakoa 1979:19)." ‘A‘ole nd kéia he mana‘o i kaka'ikahi wale nd kona lohe
‘ia i loko o ia mau |a a na kupuna e ha‘alele ana i ka ‘dlelo Hawai'i. 'O ka hapanui no o
ka po‘e e kapa ‘ia nei he po‘e Hawai'i, ua ha'alele ‘@ ko lakou mau makua a mau kipuna

paha i ka ‘Olelo makuahine a ua puni mai i ka ‘Olelo a ka malihini aia i laila ko lakou ola.

A no laila, ua hanai ‘ia 1akou i ua ‘olelo malihini nei, a ‘o ia ihola ka ‘Olelo a 1akou o ka
launa pu ‘ana kekahi me kekahi. ‘O ia mau n6 paha lakou he po‘e Hawai‘i. Ua loli na‘e
ko lakou ‘ano ma muli o ka loli ‘ana o ka ‘Olelo, a ‘oiai ‘o ka ‘Olelo haole ia ‘Olelo, he ‘ano
haole no ho'i kai kupu mai. | kéia mau |2 a kakou e ‘ike nei, he hopena kéia e lu‘ulu‘u ai
ka na‘au o ka po‘e Hawai‘i. Wahi a Ngugi (1986), ‘o ka poka ka mea e na'i ai i ke kino o
ke kanaka, aka, ‘o ka ‘Olelo ka mea e na'i ai i kona na‘au.'® ‘O ia ng ka pahuhopu a ka
ho‘okolonaio.

Mai ka wa mai i ho‘omaka ai ke kolonaio ‘ia o ka po‘e Hawai'i a ha‘alele ai ho'i

710 ka ho‘'omaka a‘ela nd ia o ka ho‘oka‘awale ‘ia o ka Iahui

lakou i ka ‘Olelo ‘Oiwi,
Hawai'i mai ko kakou mau ‘ike ku‘una, ko kakou mau ‘aina, a me ko kakou aupuni

no ho'i (Osorio 2002)."® ‘A'oche nd a he w3, ‘o ke kama'‘@ina maila ng ia o ka ‘lelo
malihini a ua lilo maila no ho'i ‘o ia ka ‘Olelo laha o ka ‘aina. He kaka‘ikahi wale no ka
po‘e i kéia mau la i mau no ka pa‘a o ka ‘Olelo Hawai'i ia |akou. ‘O ka hapanui o ka Iahui
Hawai‘i, eia no ke ‘Olelo nei i ka ‘Olelo haole ma na wahi a pau o ka launa kanaka ‘ana a
‘a‘ohe wahi ho‘'omaopopo i ka ‘Olelo o ko kakou mau kupuna. No kéia po‘e, ke koe wale
mai nei no ka ‘Olelo Hawai‘i ma na ho‘ailona alanui, na inoa ‘aina, a me na mele (Nettles
and Romaine 2000)." Eia na‘e, i loko nd o kéia ka‘awale ‘ana o ka nui o po‘e Hawai'i
mai ka ‘olelo Hawai‘i aku, ua mau no ka pilina 0 na Hawai‘i a pau. He pilina

mo‘oku‘auhau na‘e ia, ‘a‘ole ia he pilina ma ka ‘clelo a me ke ‘ano ho‘i o ka noho pi

‘ana.

| kéia mau 1a, ma muli o ka ‘ike ‘ana i ke kulana kupiliki‘i o ka ‘Clelo Hawai'i, he
nui na kanaka e ho‘opa‘a nei i ka ‘Olelo Hawai‘i ma ke ‘ano he ‘Olelo ‘elua. | ka mana‘o o
kekahi po‘e, ua lawa ke kiulana like o ka ‘Glelo i mea e ho‘ohui ‘ia ai kekahi pu‘ula kanaka
ma ke ‘ano he lahui, a ‘o ka laula loa o ka mana‘o o ka hua‘clelo “lahui”, e like me ia i
ho'ike ‘ia ma na pauki o luna, he hana nui ka ho‘ole ‘ana i ia mana‘o. Ina na'e ua lawa
wale no ka ‘Olelo i mea e pili ai na kanaka a lilo ai ho'i lakou he Iahui ku‘'oko‘a, a ina he
mea ‘ole ka mo‘oku'auhau, e ‘ike ‘ia mai paha auane'i ka 1a e komo ai ka po‘e haole i
loko o ka lahui Hawai‘i ma muli wale n6 o ko lakou kulana poeko i ka ‘Olelo Hawai'i. Eia
hou, e kipaku ‘ia ana paha ka po‘e koko Hawai'‘i i hiki ‘ole ke ‘clelo Hawai‘i (Dorian
1992).%° Mali‘a 0 ho‘okumu ‘ia kekahi “Iahui ‘Glelo Hawai‘i” i nele i ka loa‘a ‘ole he po‘e
Hawai'‘i o ka mo‘okii‘auhau (Warner 1999a:83).?' He po‘e Hawai‘i wale ana ng ia ma ka
waha. He ‘ano ‘@ ho'i kau! ‘O ka paipai ‘ana a ka mea kakau o kéla ‘Olelo e kau mai ana
ma luna, ‘a‘ole paha ‘o ia i mana‘o € ‘o ka ‘Olelo wale n6 ka mea e ‘ike ‘ia ai ka |ahui o
kekahi kanaka.?

‘O kekahi hopena o ka loli ‘ana o ka ‘Glelo (‘o ia ho‘i ka ha‘alele ‘ia o ka ‘Glelo
Hawai‘i a me ka huli aku i ka ‘Olelo haole), ua hele a ka‘awale ka hanauna hou mai ko
lakou mau kupuna mai ma na ‘ano like ‘ole he nui, a ua hele no ho'i a huikau ka launa
‘Olelo ‘ana ma waena o ka po‘e i hanai ‘ia ma ka ‘Olelo Hawai‘i a me ka po‘e i hanai ‘ia
ma ka ‘Olelo haole. Ma muli o ka puni ‘ana o na Hawai'i i ka ‘Olelo haole, na ka ‘Glelo

haole n6 e ho'ike i ke ‘ano o ka po‘e Hawai'i, ‘o ia ho'i, péla e ho‘akaka ‘ia ai ko kakou

‘ano he Iahui kanaka. ‘A‘ohe pili o ka ‘Olelo haole i ka mo‘olelo, ka mo‘okii‘auhau, ka
nohona, ka ‘@ina, a me ia mea aku ia mea aku i kukulu ‘ia ai ka ‘Olelo a me na loina o ko
kakou mau kiipuna.?® Eia kekahi, ‘o ia mea e kapa ‘ia nei he ‘Olelo Hawai'i, ua loli pt nd
ho'i ia me ke au o ka manawa. Ua hele a ‘oko‘a ka ‘Olelo Hawai‘i a na kuipuna o ka wa
kahiko (ka ‘Olelo ‘Giwi ho‘i) a ‘oko‘a ka ‘Olelo Hawai'i a na hulu kiipuna e koe nei. He nui
a lehulehu na mana‘o haole i komo mai i loko o ka ‘Olelo Hawai‘i a na kupuna o kéia wa.
‘O kekahi o ia po‘e kiipuna e koe nei, ua ‘oi aku ko lakou makaukau i ka ‘clelo haole ma
mua o ka ‘Olelo Hawai‘i (Wilson and Kamana 2001).?* ‘A‘ole paha kéia he mea e pu‘iwa
ai ka no‘ono‘o, no ka mea, ‘o ke emi loa o ka heluna o na kupuna i hanai ‘ia i ka ‘Olelo
Hawai'i, ‘a‘ohe o lakou hoa wala‘au e ho‘oma‘ama‘a pu ai a malama ai ho'i i ka ikaika
poeko o ka lakou ‘Olelo. Eia kekahi, ‘a‘ole lakou i kula ‘ia ma ka ‘Olelo Hawai'i, kahi e
malama ‘ia ai na “lula” o ka pilina ‘Olelo. A no ke emi loa mai o ka po'‘e ‘Olelo Hawai‘i, ua
emi pu ho'i me na wahi e ho‘ohana ‘ia ai ka ‘clelo Hawai‘i ma na palapala e la‘a ka
nupepa, ka puke, ka leka, ia mea aku ia mea aku. | wahi ua mau palapala nei e pa‘a ai
ke ‘ano “piha” o ka ‘Olelo, a no ka nele na‘e i ka loa‘a ‘ole 0 ia mau mahele, ua ‘ano
helele‘i mai ka ‘Olelo mai a ka po‘e o kéia au, kekahi o na ‘Olelo i pa‘a i na kiipuna o ka
wa i kU ai ka ‘6lelo Hawai'‘i i ka moku. ‘O ka hopena ho'i, ua hapa mai ka ikaika o ka
lakou ‘Olelo ma na ‘ano like ‘ole a pau.

No laila, ‘o na po‘e ‘Glelo Hawai‘i a pau o kéia au, ‘o ia ho'i na manaleo i hanai ‘ia

i ka ‘Olelo Hawai‘i i kona wa e emi ana, a pau pu n6 me na haumana e ho‘opa‘a nei i ka

‘Olelo Hawai‘i ma ke ‘ano he ‘Olelo ‘elua, ua loli loa ka hi‘ohi‘ona o ka lakou ‘Glelo a
ka‘awale ho'i mai ka ‘Glelo mai a ko lakou po‘e kiipuna o ka noho ‘ana i ka wa ikaika o ka
‘dlelo Hawai‘i. A lilo ia mau loli ‘ana i mea e ka‘awale ai na hanauna.?® He hopena kéia i
‘ike ‘ia ma na ‘Olelo ‘@ a‘e kekahi, no ka mea, he loli ko ka ‘@ina a he loli pu me ka
nohona o kanaka o ia ‘aina, a no laila, ‘a‘ole e nele ka loli ‘ana o ka ‘lelo o ia po‘e
kanaka ma ni ‘ano like ‘ole (Miihlhausler 1989).%° He nani ia, he nui a lehulehu na ‘Clelo
a na kupuna i palapala ‘ia ma na nipepa ‘olelo Hawai‘i o kéla mau kenekulia ‘elua i hala,
a “ua lehulehu a manomano ka ‘ikena a ka Hawai‘i” (Pukui 1983:309) i pa‘ai loko o ia
waihona, ua ola no kakou ia lakou. No ka mea, ‘o ia ‘ikena i waiho ‘ia ma laila e lakou
ala, i wahi no ia no kakou e ‘ike ai i ko lakou mo‘olelo, ke ‘ano o ko lakou launa ‘ana ma
o ka ‘Olelo, na loina o ka noho pi ‘ana, a me na mea like he nui aku nd. | mea nd ho'i ia
e ‘ike moakaka ‘ia ai ka nui 0 ka loli ‘ana mai ia wa mai a hiki i o kakou nei. He waihona
waiwai loa kéla no kakou e noi‘i ai, a ke kali wale mai nei ho'i ua mau ‘ike 12 ‘o ko kakou
ki'i aku e nana. A no ka ‘ike ‘ole na‘e o na hanauna hou i ka ‘Glelo a ua po‘e kipuna 13, a
me ka ‘ike ‘ole ho'i i ka nohona i kupu mai ai ia ‘Olelo, ua ‘ake‘ake‘a loa ‘ia ke ala e ili mai
ai ‘o ia mau ‘ike ma luna o kakou. Wahi a Kame‘eleihiwa (1992), he mea pa‘akiki loa ka
ho‘omaopopo ‘ia 0 na “metaphor” Hawai'i e ka po‘e i hanai ‘ia ma waho o Hawai'i nei, no
ka mea, ua kukulu ‘ia kéla ‘ano ‘Clelo e kekahi po‘e no ka lahui ‘é, a ua pa‘a ia lakou
wale nd ka mana‘o maoli o ia ‘ano ‘Olelo. Ua pololei né ka Kame'eleihiwa, eia na'e au ke

ho‘olauld nei i ia mana‘o ma ka ho‘'okomo ‘ana ia kakou Hawai'i i loko o ia ‘auna. ‘Oiai

‘a‘ole kakou i noho pli me ka po‘e Hawai‘i o ka wa ma mua, he mea pa‘akiki pt ho‘i no
kakou ka ho‘omaopopo ‘ana i na “metaphor” o ia wa, a ‘o ia ihola kekahi kumu o kakou e
ka‘awale ai mai na kupuna mai.

He pilikia nui kéia no ka po‘e Hawai'i i hiki ‘ole ke ‘Olelo Hawai'i, a péia ho'i ka
po‘e manaleo (a me na haumana) i hele a ‘oko‘a ka lakou ‘Olelo Hawai'‘i a ‘oko‘a ho'i ka
‘Olelo ‘Oiwi a ko kakou mau kipuna. ‘A‘ole no e ka'‘a pono aku a ka‘a pono mai ka ‘ike
ma ke kama'ilio ‘ana, a ‘a‘ole ho'i e loa‘a ia kakou ua mau ‘ike 12 a pau e waiho ala ma
na palapala ‘Olelo Hawai‘i, no ka mea, ua kakau ‘ia ma loko o kekahi ‘lelo ‘oko‘a a ma
kekahi pG‘aiapili ‘oko‘a. A no laila, ‘a‘ole hiki ke launa maika‘i ma ka ‘olelo a he ‘ano noho
mehameha ke loa‘a mai.?” Noho mai nd ho‘i kéia hanauna me ka nele i ka loa‘a ‘ole o ia
mau ‘ike, a no ka ‘ike ‘ole ho'i i ke ‘ano o ka nohona o na kiipuna, ‘o ka pau ihola n6 ia o
ia ‘ano nohona, a he nohona hou ke ki nei i ka moku. ‘O ia ho'i, no ke ku ‘ana o ka ‘Olelo
haole i ka moku, ‘o ka ‘ike o ka haole ke alaka'i nei i ka no‘ono‘o, ke kuana‘ike, ka noho
‘ana, a me ka launa ‘6lelo ‘ana o na Hawai‘i. ‘O ka nui o ka loli ‘ana o ia mau ‘ano o ka
lahui, ‘a‘ole no e nele ka mana‘o ‘ana mai o kekahi po‘e € ua pau ka lahui Hawai‘i maoli i
ka nalohia, a he mea hou a he mea ‘oko‘a loa ho'i ka lahui e ki nei i kéia wa. Eia hou,
no ka lilo mai o ka ‘Olelo haole ‘o ia no ka ‘Olelo a ka po‘e Hawai'i o kéia au (koe wale no
kekahi po‘e i helu wale ‘ia nd ko lakou nui), no laila, ua hele a ‘ane like ka ‘Olelo a ka
lahui Hawai'i me ka ‘olelo a ka lahui haole. A no kekahi po‘e, ‘a‘ohe wehena i laila, a

‘a‘ole hiki ke ho‘oka‘awale ‘ia na Iahui ‘elua ma o ke kuhi wale ‘ana no i ka ‘olelo. ‘O

kekahi po‘e Hawai'‘i na‘e, he po‘e ‘Olelo pa‘i‘ai®® Iakou, a ua hiki nd ke ho‘oka‘awale ‘ia,
ma o ka lakou ‘Glelo, mai ka Iahui haole aku. ‘A‘ole na‘e e hihi. ‘O ka lahui Hawai'i i pili
ma o ka mo'‘oku‘auhau, ua ka‘awale no na‘e na hanauna o ka wa i hala mai na hanauna
o kéia wa, a ‘o ka ‘Olelo nd ho'i ka mea i ka'awale ai.”®

He mea kaumaha lua ke no‘ono‘o a‘e i kéia ka‘awale ‘ana a kauli‘ili‘i ‘ana o ka
[ahui Hawai'i ma na ‘ano ‘Olelo like ‘ole. A no laila, i loko n6 o ke killana o ka ‘Olelo he
mahele wale no ia no ka pilina ma waena o ke kanaka a me kona lahui kanaka, ua ‘ike
‘ia ka mana o ia mea he ‘Olelo a ‘ike pu ‘ia ho'i me ke kumu i ‘Olelo ‘ia ai e ka po‘e
kahiko, “I ka ‘Olelo no [pela no] ke ola, i ka ‘Olelo no [péla no] ka make” (Pukui 1983:129).
He mana ho'i ko ka ‘Olelo ma ka ho‘opili ‘ana i na hanauna o kekahi lahui kanaka, ‘o ia
ho'i, péla e ka'a ai ka 'ike ma waena o ke kanaka a me kona mau kupuna. A aia no ke
ola pono o ka lahui a pili na hanauna a pau ma na ‘ano a pau. ‘O ke ko‘iko'i o ia mea he
‘Olelo makuahine, pehea |2 e ha‘alele ‘ia ai e na kdnaka o ka Iahui nona ia ‘Olelo? Wahi a
kahiko, “A‘ohe malama pau i ka ‘iole” (Pukui 1983:22). He mea kupanaha no ke
no‘ono‘o a‘e i ka malama ‘ole ‘ia o ka ‘olelo Hawai'‘i e ka po‘e Hawai'i. ‘A‘ole nd i lilo ka
‘Olelo i ka ‘aihue ‘ia mai. Ua kaohi ‘ia na'e ka ‘Glelo Hawai'‘i a ua paipai ‘ia ka ‘Olelo haole.
Wahi a Larry Kimura (ma loko o Heckathorn 1987:50): “Hawaiians didn’t lose their
language. It was taken away from them deliberately.” Wahi a Silva (2004), ‘a‘ole i
ha'awi pio ka po‘e Hawai'i o ia wa i ka lakou ‘Olelo makuahine. Ua paio nd na‘e me na

haole e noho ana ma ka Papa Ho‘ona‘'auao i mea e ho'ike ai i ko lakou mana‘o e

ho‘ona‘auao ‘ia ka lakou po‘e keiki ma o ka ‘Olelo Hawai'i. | ka mana‘o o kekahi po‘e o ka
Papa Ho‘ona‘auao, e pono ana ka po‘e Hawai‘i ke make ka ‘lelo Hawai'i.

Ma muli paha o ka nui 0 na hana i lawelawe ‘ia no ke kaohi ‘ana i ka ‘clelo
Hawai'i, e la'a me ka ho‘opa’i ‘ana i na keiki no ka ho‘opuka ‘ana i ka ‘clelo Hawai‘i ma
ke kula (Nakoa 1979), me he mea 13, ua ki‘i mai kekahi po‘e e ka'ili i ka ‘Olelo mai na
waha mai o ka po‘e Hawai'‘i, ‘o ia no ‘oe ‘o ka ‘aihue. ‘O kekahi kumu mai i kaohi ‘ia ai, ‘o
ia ho'i, no ka pale ‘ana i na hana a na kahuna e noke nei i ka malama ‘ana i ka
ho‘omana kahiko a me ke ‘ano ho‘i o ka nohona o ka po‘e Hawai‘i (Schiitz 1994). A ma
muli paha o kéia ho‘oma‘au ‘ia a me ka mana‘o ho'i ua ‘oi aku ka waiwai o ka ‘olelo a ka
kakou mau kupuna. Ma ke koho ‘ana i ka ‘6lelo haole, me he mea I3, e ho'opili ana Iakou
i ka lahui haole.®' A ma ia mea ho'i i lilo ai ke alaka'i ‘ia ‘ana o ka no‘ono‘o o ka po‘e
Hawai'i na kekahi ‘Olelo ia. A he ‘Olelo ho'i ia i kukulu ‘ia e kekahi po‘e ‘€. ‘O ia ho'i, ‘o ka
‘Olelo a ha'i, ua kukulu ‘ia e ko ha'i po‘e kupuna a ua pili ho'i i ka nohona a me ka
mo‘olelo o kekahi 1ahui ‘&.% ‘A‘ohe wahi pili o laila i ka nohona a me ka mo‘olelo o ka
lahui Hawai'i (‘o ia ho'i kéla po‘e o ka lahui Hawai'i i pa‘a ia l1akou ka ‘Olelo Hawai'i). He
nui nd paha na kumu i emi ai ke kulana o ka ‘Olelo Hawai‘i a ha‘alele ‘ia ai ho'i e kona
po‘e. ‘O ka ‘oia‘i'o na'e, aia a maopopo pono ke ‘ano o ia mea ‘0 ka ‘Olelo Hawai‘i, a laila,
ua hiki ke kama'ilio ‘ia kona pau ‘ana a me kona mau ‘ana. Eia hou ho'i, aia a maopopo

ke ‘ano o ka ‘Olelo Hawai'i, a laila, ua hiki ke loiloi ‘ia ka holomua a me ka ‘ole o na hana

e lawelawe ‘ia nei no kona ho‘ola hou ‘ia ‘ana e ka hanauna e noho nele nei. He
makepono paha a he makehewa paha, pehea 1a ho'i? Aia n6 paha ia i ka mana‘o o ka
po‘e e lawelawe nei i ia hana a me ka kakou mau ho‘oilina.

‘O ka ‘olelo Hawai'i ka ‘Olelo makuahine o ka lahui Hawai‘i mai ka wa maii o
kahiko, ‘a‘ole na‘e paha i kapa ‘ia ka ‘Olelo o ia wa i hala ‘o ka ‘Olelo Hawai‘i, a ‘a‘ole
paha i kapa ‘ia ka Iahui o ia wa ‘o ka lahui Hawai‘i. Aia wale no a hiki mai i Hawai'i nei
kekahi lahui ‘@ a hiki pu mai ho‘i me ka lakou ‘clelo ‘e, ‘o ia ihola nd ka wa i kupu mai ai
he kumu e ho‘oka‘awale ai i na ‘Olelo a i ‘elua a me na lahui ho'i nana ia mau ‘Olelo. A ‘o
ia ihola nd ke kapa mua ‘ia ‘ana o ka ‘olelo makuahine o ka po‘e ‘Giwi 0 néia pae‘@ina ‘o
ka ‘Olelo Hawai‘i*® ia, a p&ia ho'i ke kapa ‘ia ‘ana o ka po‘e o kéia ‘aina ‘o ka po‘e Hawai‘i
ia. A ua ‘ike ‘ia ka po‘e Hawai'i he po‘e ‘oko‘a a ‘oko‘a ho'i ka po‘e haole, a péia ho'i na
‘Olelo ‘elua. ‘O ka paku‘i ‘ia mai o ke kahulu* “Hawai‘i” ma hope o “Iahui” a me “dlelo”, i
mea ho'i ia e ho‘ike ai i ka pilina ma waena o ka ‘aina, ka po‘e, a me ka ‘Olelo, ai mea no
ho‘i e ho‘oka‘awale ai i na mea Hawai‘'i mai na mea haole aku. He ho‘ailona nd ia no ke
au hou a no ka loli ‘ana o ka ‘Olelo, ka po‘e, a me ka ‘Gina. A ‘o ke kumu ho'i i loli mai ai,
ma muli n6 o ka hiki ‘ana mai o ia po‘e ‘é, ka lakou ‘Olelo ‘e, a me ia mea ‘é aku ia mea
‘€ aku ma luna o keia ‘aina.

Ma muli o ka hiki ‘ana mai o ia mau mea hou o ka ‘aina, ua ho‘omaka ka loli ‘ana
o ka ‘ike 0 na kanaka. ‘O ia ho'i, aia he mau mea hou e kama‘ilio ai a me kekahi mau

‘Olelo ‘ana i ku no i ke ‘ano o ua ‘Olelo ‘@ nei, e la‘a ho'i me ka paku'i ‘ana i ke kahulu no

ka ho‘ike ‘ana i ka 1ahui nona kekahi ‘Olelo. He nui hou aku na ‘ano loli ‘ana. Ua lawe ‘ia
mai na ‘ano mea ‘@ he nui a lehulehu. ‘O na mea kanu ‘oe, na holoholona ‘oe, na mai,
na mea ‘ino ho'i e lIa‘a ka Ia‘au ‘ona a me ka lama, ka ho'omana, a me ia mea aku ia
mea aku (Miihlhausler 1989). ‘O ka mahuahua 'ana mai o ia mau mea hou, ua
mahuahua pu me ka nui 0 ka mana‘o haole e komo ana i loko o ka ‘Olelo Hawai‘i. Ua
ho‘omaka ho'i ka pi‘i ‘ana o ke kiilana o ka ‘Glelo haole (Schiitz 1994)* a me ke emi ‘ana
ho'i o ka ‘ike Hawai‘i a me ke kulana o ka ‘Olelo Hawai'‘i. ‘A‘'ohe no a he wa, ua hele a
‘0'a ‘ia na ‘Olelo ‘elua a me na ‘ano kuana'‘ike i pili i ia mau ‘Olelo. A i ka ‘ike ‘ia o ka loli
nui ‘ana o ka ‘clelo Hawai‘i ma waena o na ‘opio, a ma muli ho'i ia 0 ke komo nui mai o
ka mana‘o haole i loko o ka ‘Olelo Hawai'i, ‘o ia no paha ke kumu i kakau hou ai ia mea
kakau ho‘okahi o ia ‘Olelo e kau mai ana ma luna, penei:

“| keia la, ke hepa mai nei ka oleloia ana o ka kakou olelo makuahine. Aole keiki

o 15 makahiki e hiki ke kamailio pololei i ka olelo makuahine o keia aina” (Olelo

Hawaii 1917).
Me he mea I, he ‘ano kiipono ko ka ‘Glelo e ‘Olelo ‘ia ai, a ina ‘a‘ole péla ke ‘ano a ina
paha ua loli loa, ‘o ia ka mea i kapa ‘ia ai ka ‘Olelo a na ‘Opio o ia wa he ‘Olelo hepa. Ua
hapa makaukau ua po‘e ‘Opio Ia i mua o ko lakou mau makua a mau kupuna paha. ‘O ke
keiki i piha ia ia he ‘'umi kuimalima makabhiki i kéla manawa (i ka makahiki 1917), ua
hanau mai i ka makahiki 1902. A he makua a he kupuna nd paha ‘o ia no na manaleo e

koe nei i kéia mau |a. A e like ho‘i me ka mea i hé'ike ‘ia ma luna, no ke kula ‘ole ‘ia i ka

‘Olelo Hawai'i, a no ke emi loa ho‘i o ko lakou hoa e wala‘au pu ai, hemo maila ka pa‘a o
ka lakou ‘Olelo a lilo |1akou he po‘e hapa makaukau, a he “semi-speaker” ho'i i ka ‘Olelo
‘ana a Dorian (1977:25).% A ‘o ia kiilana hapa makaukau o ka po‘e e noke nei i ke
kama'ilio ‘ana ma ka ‘clelo ‘Giwi, ‘o ia nd kekahi mea e ‘ike ‘ia ai ke kulana pilikia o ka
‘Olelo Hawai‘i. A ‘a‘ole wale nd ma ka loli loa ‘ana o na hua‘clelo a me na pilina ‘Olelo e
‘ike ‘ia ai. Aia no ho'i ma ka loli loa o ke kuana‘ike a me na kumu e ho‘opuka ‘ia ai ka
‘Olelo, ‘o ia ho'i na loina ‘Olelo (Hymes 1974).% | ‘ike ‘ia nd paha ka makaukau piha o
kekahi kanaka i kana ‘Olelo ke pa‘a mai na loina ‘Glelo. ‘O ia kulana makaukau piha ka
mea a Hymes i kapa ai he “communicative competence” (1974:45). Aia nd kekahi mau
‘Olelo ‘ana ma ka ‘Olelo Hawai'‘i nana e ho‘ike no ka makaukau loa (ke “communicative
competence” ho'i) o kekahi kanaka i ka ‘Olelo ‘ana. ‘O ka poeko ‘oe, ka walewaha ‘oe, a i
kekahi manawa he ‘Olelo ‘ia no kekahi kanaka ua wali ia ia ka ‘olelo. ‘A'ole wale no paha
e pili kéia mau ‘Olelo ‘ana i ka ‘ike pilina ‘clelo a hua‘dlelo paha. Ua pili no na‘e i ka pa‘a
‘ana o na ‘olelo kupono i kéla me kéia po‘aiapili, ‘o ia ho'i na loina ‘Olelo. He ho‘opuka
aku nd ia ‘ano kanaka i ka ‘Olelo kiipono i ka wa kupono a no ke kumu kupono, a ‘o ke
kuana‘ike Hawai'‘i ke alaka'i nei i kana mau ‘olelo a pau. ‘O ke emi loa o ka po‘e i hiki ke
‘Olelo Hawai‘i, a me ka loli loa o ke ‘ano o ka ‘Olelo a ka po‘e e noke nei i ka malama ‘ana
i ka lakou ‘Olelo Hawai'i, hele a haole maila na loina ‘Olelo kekahi. Eia hou ho'i, ‘o ka
mahuahua ‘ana o ka nui o ka po‘e Hawai‘i i hanai ‘ia i ka ‘Olelo haole, ‘o ka loina ‘Clelo a

ka haole ka mea i pa‘a ia lakou. A he nani ia ‘o Iakou no ia e ho‘opa‘a nei i ka ‘Olelo

Hawai‘i i kéia mau |a e ne‘e nei, me ka mana‘o ho‘ola, ua hele lakou a oki loa i ke ‘ano

haole o na loina ‘Glelo, a ke ola nei he ‘Glelo Hawai'i hou (Wong 1999a; NeSmith 2003).%

2.2. Ho'cla ‘Olelo, Ho'dla Kanaka, Ho'dla Lahui

| kéia mau |a a kakou e noho nei, ke ho‘a‘o nei né e ho‘dla hou i ka lahui Hawaifi,
na kanaka Hawai‘i, a me ka ‘olelo Hawai'i. ‘O ka ‘oia‘i‘o, ‘o ke ola 0 na kanaka ka mea i
‘oi a‘e kona ko'iko'i, no ka mea, ke ‘ole na kanaka, ‘a‘ole ho'i he lahui, a ke ‘ole ho'i na
kanaka, he mea ‘ole ka ‘Olelo. Wahi a kahiko, “E ike i ka hoakanaka o kipa hewa ke
aloha i ka ilio” (E ike i ka hoakanaka 1917).% Ma kéia ‘Olelo kakou e ‘ike ai i ka mana‘o o
ka po‘e kahiko no ke kulana o ke kanaka he mea ko'iko‘i a he mea ho'i e nana ‘ia kona
pono ma mua o ka ‘lio. Ua wehewehe ‘ia ka mana‘o o kéia ‘Olelo e ka mea kakau a
‘a'ole ‘o ka ‘illio maoli ka mea e ‘Olelo ‘ia nei. He kaona ko kéia ‘Olelo, a wahi a ka mea
kakau, ‘o ka po‘e haole, ‘o ia nd ka mana‘o maoli. No‘u iho, he mea moakaka kekahi
mana'o o ia ‘Olelo, penei ho'i, ‘0 ke kanaka ka mea i ‘oi a‘e kona ko'iko‘i ma mua o na
mea ‘€@ a‘e a pau, a pau pu ho'i me na mea a ka haole i lawe mai ai, e |a'a ka ‘Olelo
haole. ‘A'ole paha e pu‘iwa ka no‘ono‘o i ke kau ‘ia ‘ana o ke kanaka ma ke kilana
ki‘eki‘e a i luna aku ho'i o ke kulana o ka ‘lelo. Eia na‘e, i ka wa e ‘ike ‘ia ai ke emi mai o
ka ‘Glelo, hele a pihoihoi kekahi po‘e me ka mana‘o ho'i ‘o ka ‘Glelo ka kakou mea e
ho‘opakele ai i ‘ole ho'i e nalohia. No ka lilo ‘ana o ka no‘ono‘o i ka pono o ka ‘Olelo,

poina ihola ka pono o ke kanaka. Ina péla ka mana‘o nui o ka ho‘Ola ‘ana i ka ‘clelo, ua

hiki nd ke lilo ke kuleana no ka malama ‘ana i ia ‘Olelo i kekahi Iahui ‘6,*° a ‘o ia pau ‘ana
nd ho'i ia o ka pilina o ka lahui maoli i kona ‘Olelo ponof. Ina ho'i péla, he makehewa ka
ho‘ola ‘ana i ka ‘Olelo. Eia hou kekahi, ina e pau na kanaka o kekahi Iahui, ‘o wai ke
pomaika'i i ke ola hou mai o ka ‘Olelo i kaulana ai ia Iahui? No laila, ma ka lawelawe ‘ana
i kéia hana ‘o ka ho‘ola ‘Glelo, ‘o ke akahana no ka pono o lilo auane'i ka ‘Olelo he mea
ki‘oko‘a a pili ‘ole i kona Iahui nana ia i ho‘okumu. Ina ho'i e kipa hewa ke aloha i ka
‘Olelo, e poina ana nod ka pono o ke kanaka.

Eia hou kekahi mea e no‘ono‘o ai. E like me ka mea i ‘Glelo ‘ia ma luna, he loli ko
ka ‘Olelo. ‘A‘ole nG e nele ka loli ‘ana o ka ‘Olelo e like me ke au 0 ka manawa. Wahi a ka
po‘e kalai‘Olelo, ‘a‘ole hiki ke ku kia'i i ka ‘Olelo me ka malama wale ‘ana no i kona ‘ano
kahiko a me ka pale ‘ana i na mea a pau e loli ai ua ‘clelo nei. | ka mana‘o o kekahi po‘e,
he mea kéla e ke'ake'a ai i na hana ho‘ola ‘clelo (Dorian 1994). Ua pololei n6 paha kéia
mana‘o ma kekahi ‘ano, a no ka mea, he mau mea ko ke au hou e kama'ilio ai kakou a i
loa‘'a ‘ole ho'i i ka wa i ki ai ka ‘Olelo ‘Giwi i ka moku. He mau hua'dlelo hou ka mea e
pono ai ke kama'ilio ‘ia ‘ana o ia mau mea hou o ka ‘aina, aka, aia no kekahi po‘e ke
mana’‘o nei e papa aku i na mea hou, a pau pu ho‘i me na hua‘clelo hou, ‘a‘ole e komo i
loko o ka nohona a me ka ‘oOlelo Hawai‘i o0 haumia auane‘i ke ‘ano o ka po‘e Hawai'i a
me ka ‘Glelo a ko kakou mau kupuna. ‘A'ole hiki ke ho'dla ‘ia kekahi ‘Glelo a lilo mai ai ia
‘Olelo i ala e hiki ai i kona mau kanaka ke kama'ilio i na ‘ano kumuhana like ‘ole o ke au

nei ina he ‘Olelo pa'a kéla a ua hiki ‘ole ke Ioli. Ina ‘0 na mea o ka nohona kahiko wale no

ke kama'ilio ‘ia ma kekahi ‘Olelo, ua hapa mai ka pomaika'i e loa‘a ana i na kanaka nana
ia e ho‘opuka. ‘A‘ohe launa pono o ka ‘Olelo o ia wa me ka nohona o na kanaka o néia
wa (Wong 1999a).*' He makehewa paha ka ho‘okapu ‘ana i ka ‘Olelo Hawai'‘i i mea wale
no e kama'ilio ai i na mea kahiko. Ua pono ke kanaka ke pa‘a ia ia he ‘Olelo e hiki ai ke
kama'‘ilio ‘ia na ‘ano kumuhana like ‘ole a pau. No laila, he mea nui ka haku ‘ana i mau
hua'olelo hou nana e kako‘o mai i ko kakou kama'ilio ‘ana i na ‘ano mea like ‘ole ma ka
‘Olelo Hawai'i. Aia na‘'e ka holopono o ia mau ‘Glelo hou a akamai ke ‘ano o ko lakou
haku ‘ia ‘ana.

‘O kekahi mahele o ke ku kia'i ‘ana i ka ma‘ema‘e o ka ‘Olelo, ‘o ia ka malama
‘ana i ka ma‘ema‘e o ka pilina ‘Olelo. ‘O ia n6 kekahi mea e ke‘ake'a ai i ka holomua o na
hana ho‘ola ‘Olelo, a no ka mea, he hana nui ka ho‘opa‘a ‘ana i kekahi ‘Olelo hou ma ke
‘ano he ‘Olelo ‘elua. ‘O ia nd na'e kekahi pahuhopu nui o ka po‘e e mana‘o nei e ho'ola i
kekahi mau ‘Olelo o ke ao nei. A péia pu n6 me ka ho'Ola ‘ana i ka ‘Olelo Hawai‘i. E like
me ka ho'ike ma na paukt o luna, he po‘e ‘Olelo haole ka hapanui loa o ka po‘e Hawai'i
e noho nei. | mea e ho‘Ola ai i ka ‘Olelo a na kiipuna, eia no lakou ke ho‘opa‘a nei i ka
‘Olelo Hawai'i ma ke ‘ano ‘o ia ka lua o ka lakou ‘Olelo. In2 e ‘o‘ole‘a loa ke ‘ano o ke a‘o
a me ka loiloi ‘ana i ka makaukau a me ka ‘ole o na kanaka i ka ‘a‘apo ‘ana i ka ‘Olelo,
me ka mana‘o ho'i aia ka pono a like loa ia ‘Olelo me ka ‘Olelo a na kipuna, e maka‘u
ana paha ka po‘e i ke komo mai i ia mahele a me ka huki like ho'i ma ia hana ‘o ka

ho'‘cla ‘Glelo. E hoka ana paha i ka ua mea he pa‘akiki a e lawa ana paha i ka

ho‘omaopopo mau ‘ia no ko lakou hemahema. E ukiuki ana paha kekahi me ke kii‘é‘é
mai ho'i i ka ‘Olelo Hawai'i ‘a‘ole ona waiwai i kéia mau |a. A ‘o kekahi hb‘i, e ha‘awipio
ana no ka pa‘akiki. A no ka hiki ‘ole ho'i ke pa‘a pono ua ‘lelo nei ia lakou, e kupu mai
ana ka hilahila i ka ua mea ‘o ka lawa ‘ole o ko lakou akamai a i ka ho‘oka‘awale ‘ia aku
paha mai na kdnaka ‘€ a‘e o ka lahui Hawai‘i i hiki ke ‘Olelo Hawai‘i. He mea no ho'i ia
mau hopena ‘elua e kaumaha ai ka na‘au o ke kanaka, a péia pu ho‘i me ko ka lahui.

‘O ka mea ‘apiki na'e, ina e loli loa ke ‘ano o ka ‘Olelo i ka wa pokole a e ‘ike ‘ia
auane'i he ‘oko‘a kona ‘ano hou a ‘oko‘a ho'i kona ‘ano kahiko, e mana‘o ‘ia mai auane'i
ka mea hou he mea ho‘opunipuni wale nd a he mea ho'i e hiki ‘ole ke mana'o ‘ia he mea
maoli (Wong 1999a). A i ho'ole ‘ia auane'i e ka po‘e Hawai'i ia ‘Olelo hou ‘a‘ole ia ‘o ka
‘Olelo Hawai'i maoli, e mau ana no paha ia ‘Olelo, ak3, ‘a‘ohe ona pilina i ka lahui
Hawai‘i. E kupu mai no paha ka mana‘o o ka po‘e he makehewa ka ho‘oikaika ‘ana i ka
‘a'apo ‘ana i kéia mea ho‘opunipuni, a he ho'opaumanawa ho'i na hana ho‘cla ‘clelo ina
he mea ho‘opunipuni wale no ka hua e loa‘a mai ana. No laila, he mea nui ka malama

| ‘ana i ke ‘ano o ka ‘Olelo o ka lahui e like me kona ‘ano i ka wa i hala. ‘A‘ole na'‘e e hiki.
‘O ka ‘oia'i‘o, he loli ko ka ‘Glelo (a péia ho'i na ‘Glelo a pau o ka honua nei). He loli ho'i
ko ka po‘e a me ka ‘aina pu kekahi. ‘A‘ole hiki ke malama ‘ia me kona mau hi‘ohi‘ona a
pau i ‘ike ‘iai ka wa i hala. ‘O ke kumu i kupu mai ai ka ‘Olelo me ia mau hi‘ohi‘ona i ‘ike
‘iaiia wa, no ka mea, ‘o ia na mea e pono ai ke kama‘ilio ‘ia ‘ana o na kumuhana a pau i

pili i ka nohona o ia wa. ‘A'ole e nele ka loli ‘ana o ka nohona, a aia ke ola o ka ‘Clelo a

loli pti ia me ka loli ‘ana o ka nohona. No laila, ‘a‘ole wale nd paha ‘o ka loli ‘ana o ka
‘Olelo ka mea e ‘ike ‘ia ai kona pau ‘ana. Aia nd paha i ke ‘ano o ka loli ‘ana.

Ina e loli loa ka ‘Olelo i ka wa pokole, a like a like kona mau hi‘ohi‘ona me ko
kekahi ‘Olelo ‘@, e nui nd paha ka minamina o ka po‘e i hiki ke ho‘omaopopo i kona ‘ano i
ka wa ma mua o ka loli ‘ana.*? Ina na‘e e malama 'ia ke ‘ano kii'oko‘a o ka ‘Olelo ma ka
malama ‘ana i kona mau hi‘chi‘ona o ia wa i ka‘ahope aku, me ka pale ‘ana aku ho'i i ke
komo wale mai o na hi‘ohi‘ona o kekahi ‘Glelo ‘€ a‘e, ‘a‘ole paha e pilikia ka loli ‘ana o ia
‘Olelo. ‘O ia ho'i, ina e hiki i na kanaka o ka lahui Hawai‘i ke kama'‘ilio no na mea like ‘ole
a pau o ka ‘aina, a pau pu ho‘i me na mea hou e loa‘a mai ana, ina he ‘Olelo kako'o ia i
ka launa pu ‘ana o kona mau kanaka. Ina e loli malie ka ‘Olelo e like me ka loli ‘ana o ka
‘aina, a ina e malama ‘ia a moakaka kona pilina i ka ‘Olelo a na kupuna, ‘a‘ole paha ia loli
‘ana he mea e nana ai. Eia na‘e, ina e loli wikiwiki ka ‘Olelo a hele a powehiwehi loa kona
pilina i ka ‘Olelo ‘Oiwi, a mdakaka paha kona pilina i ka ‘6lelo haole, e ho'ole ‘ia auane'i e
na kanaka Hawai'i a e lilo i mea ‘ole kona kako'o i ke kama'ilio ‘ana i na kumuhana o
kéia au. Ina pela, e aho ka ho‘oikaika i ka ho‘opa‘a ‘ana i ka ‘Olelo haole, ‘oiai ‘o ia ka
‘Olelo e pono ai ke kama'ilio ‘ia ‘ana o ia mau kumuhana hou, a ‘oiai ho'i ua pa‘a ka ‘lelo
haole i ka hapanui loa o ka po‘e Hawai'i o kéia au. He aha la ho'i ka waiwai o ka malama
‘ana he ‘elua ‘Olelo ‘oko‘a ina ua like a like na loina o laua ma ke kukulu mana‘o ‘ana? ‘O
ia ho'i, ua ‘oko‘a na hua‘clelo a me ka pilina ‘Olelo, aka, ua like a like ke kuana‘ike a me

na loina ‘Olelo. Aia ka waiwai o ka malama ‘ana i ia mau ‘Olelo ‘elua a ‘oko‘a na loina o

kahi a me kahi a ki‘oko‘a ho'i ke ‘ano o ke kikulu mana‘o ‘ana. ‘O ia ho'i, ina e ‘oko‘a no
ia mau ‘Olelo a ‘elua, e kiipono no kekahi i kekahi po‘aiapili a e kupono kekahi i kekahi
po‘aiapili, a no ia mea e loa‘a mai ai he kumu e koho ai kekahi ma mua o kekahi. Ina e
malama ‘ia ka ‘Olelo Hawai‘i ma ke ‘ano he ‘Olelo ku‘oko‘a e ho‘opuka ai i na mana‘o
Hawai'‘i i hiki ‘ole ke ho‘opuka pono ‘ia ma o ka ‘clelo haole, a laila, ua moakaka kona
waiwai.

No laila, he ‘ano mo‘oku‘auhau ko ka ‘Olelo. P&la e pili ai ka ‘Olelo o kekahi
hanauna i ka ‘Olelo o kekahi hanauna, a péla ho'i e hiki ai i ua mau hanauna nei ke launa
pu ma ka ‘Glelo. Ina e moku loa kéela pilina ma muli o ka loli loa o ka ‘Glelo, a ma muli
paha o ka ne‘e loa aku o ia ‘Olelo a like a like me kekabhi ‘Olelo ‘€, e moku pu ho'i me ka
pilina o na kanaka o kéla me kéia hanauna i kukulu ‘ia a pa‘a ma o ka launa ‘clelo ‘ana.
Hele a ka‘awal® ka lahui ma muli o ka ‘Olelo. ‘O ia ho', ‘0 ka po‘e ‘Olelo ‘Ciwi, ka po'e
manaleo e koe nei (na ‘ohana Ni‘ihau a me na kipuna ma waho o Ni‘ihau), ka po‘e
“dlelo puke” a “olelo kulanui” paha, he mau po‘e ia no ka lahui Hawai'i, aka, he hana nui
ka launa ‘Olelo ‘ana o Iakou kekahi me kekahi no ke ka‘awale loa o ia mau ‘ano ‘olelo.

Aia ke ola o ka lahui a ho‘0la ‘ia na kanaka o ia lahui a me ka pilina o lakou
kekahi i kekahi, ‘o ia ho'i, na kanaka o kéia wa a me na kanaka o na wa a pau. ‘O ka
mo‘oku‘auhau kekahi mea e pili ai, ‘a'ole na‘e paha e lawa. He mea nui ka ho‘cla ‘ana i
ka ‘Olelo kekahi. ‘O ia nd kekahi mea e pili ai na kanaka a ‘ike ‘ia ai lakou he lahui. ‘A‘ole

waiwai 0 ka pono ho‘ola wale aku no. ‘O ka haku wale ‘ana i na hua'dlelo hou no ka

ho‘ike ‘ana i n@ mana‘o a pau o ka haole, ‘o ka loli ‘ana o ka pilina ‘Olelo Hawai'i a ki nG i
ke ‘ano o ka pilina ‘Olelo haole, a ‘o ka ho‘opilipili wale ‘ana i na loina ‘Olelo a ka haole,
he mau mea ia e emi ai ka waiwai o ka ‘Glelo Hawai'i ma kona ‘ano he mea e kuhi ‘ia ai
ke kanaka he lala no ia no ka lahui Hawai'i. ‘O ka hopena o ia mau hana, hele a he ‘ai
pala maunu wale no ka ‘Glelo Hawai‘i na ka ‘Glelo haole a he ala ho'i e ho‘ike wale aing i
na mana‘o haole. | ‘Glelo ho‘opilipili aha k€ia a kakou Hawai‘i e ha‘aheo ai? No laila, aia
ka pono o ka ho'oOla ‘ana i ka ‘Olelo Hawai‘i a malama ‘ia a pa‘a kona pilina i ka ‘clelo
‘Oiwi a na kijpuna. ‘O ia ho'i, he mea nui ka malama ‘ana i ka mo‘oku‘auhau ‘Glelo o ka
lahui Hawai'i. P€la no e ola ai ka pilina ma waena o na Hawai'i, ka ‘Olelo Hawai‘i, a me

ka lahui Hawai'i.

2.3. Ka Ho'Gla ‘Ana | Ka ‘Olelo Hawai'i

Aia ke ola o ka ‘Olelo Hawai‘i a ho'oili ‘ia ma luna o na hanauna e hiki mai ana.
Ina ‘a'ohe keiki 0 kéia wa i pa‘a ia ia ka ‘Olelo a kona mau makua a mau kupuna paha,
‘a‘ole nd e nele ka muku ‘ana mai o ka mo‘oku‘auhau ‘Glelo. | ka wa e ho‘omakua a'e ai
na keiki o kéia hanauna a hanau mai ho'i ka lakou mau pua, ‘a'ole ana e hiki ia lakou ke
hanai i ua mau pua la i ka ‘olelo Hawai‘i. Eia hou, ‘a‘ole lawa ka ho‘6la wale ‘ia no o ka
‘Olelo i loko 0 ho‘okahi ‘ohana (‘o ia ho'i, he ‘ohana ku‘oko‘a i pili ‘ole i na ‘ohana ‘é a'e 0
ke kaidaulu) me ka laha ‘ole aku o ia ‘Glelo i ke kaiaulu a puni (Fishman 1991).* Aia ke

ola a laha aku ka ‘olelo mai ka ‘ohana aku a pa‘a pono i na keiki a pau, a puni ho'i ke

kaiaulu. Pela e pono ai ke kama'ilio ‘ia ‘ana o na kumuhana like ‘ole ma waho a‘e o na
mea pili i ia ‘ohana ho‘okahi wale ng; ua pili na‘e i ka noho pi ‘ana o na ‘ohana a pau o
kekahi kaiaulu a me ka noho pt ‘ana o na kaiaulu a pau ma ke ‘ano he lahui. Péla ho'i e
ko maoli ai ka mana‘o nui o ka po‘e ho‘cla ‘olelo, ‘o ia ho'i, no ka ho‘omau ‘ia o ka ‘lelo
Hawai‘i ma na wahi a pau a ma na hanauna o kéia hope aku.

Ma ka ili ‘ana o ka ‘Olelo ma luna o na keiki a laha aku ho'i ma ia hanauna a puni,
ua mana‘o ‘ia he ‘o ia mau no ia ‘Glelo e like me kona ‘ano ma mua (Fishman 1991).*
He mana‘o kéia i hapai ‘ia e Fishman no na ‘clelo ikaika o ke ao nei. ‘A‘ole na'e paha e
hiki ke ‘Olelo ‘ia ua like a like ka ‘Olelo hou me kona ‘ano i ka wa i hala. E like me ka‘u
ho'ike ma luna, he loli ko ka ‘Olelo e like me ke au o ka manawa. Aka, ma waena o na
‘Olelo ikaika o ke ao, ‘a‘ole ia loli ‘ana he mea e hopohopo ai. ‘O ka mea ¢ like ai ma ia
mau kilana ‘olelo 13 a ‘elua, ‘o ia no ke kahua pa‘a o ka ‘Glelo. Ma muli o ka pa‘a o ia
kahua, ua hiki ke ‘ike ‘ia he ‘Olelo ho‘okahi wale n6 ia. He kukulu ‘ia na mea hou ma luna
o ia kahua a ‘o ia ihola n0 kona mea e ‘oko‘a ai. ‘A‘ohe po‘e menemene i ka ‘Olelo ikaika,
a 'oiai ‘o ka ‘Olelo haole kekahi o na ‘Olelo ikaika o ke ao, ke komo mai na mea hou,
‘a'ohe po‘e e ho‘olale nei i ka ho'ola ‘Olelo haole. Ua lawa ka pa‘a o kona kahua i wahi e
kikulu ‘ia ai na mea hou a pau e kupu mai ana. Ua helu ‘ia ka ‘Olelo haole ma na ‘Olelo
ka wa no ho'i e kupu mai ai. ‘O ia ho'i, ke kupu mai kahi mea hou, kiikulu ‘ia ka ‘Olelo

‘ana e pono ai ka ho'akaka ‘ia 0 ia mea hou, a he kikulu ‘ia i ia manawa no. A i ka laha

‘ana o ia ‘Olelo hou, hele nd a pa‘aikapo‘e a Iilb mai no ho'i ia he mahele no ke kahua.
A pa‘a hou ke kahua, ua makaukau no ke kukulu ‘ia o kekahi mea hou a‘e. No laila, ua
lilo k&ia ‘ano loli li‘ili‘i ‘ana he mea ‘ole i ka mana‘o o ka po‘e ‘Olelo haole a ‘a‘ohe o lakou
nana. ‘O ia mau pa‘a no o ka mo‘oku‘auhau ‘clelo haole.

Ma ka ‘Olelo Hawai‘i na‘e, ‘a‘ohe wahi ‘ano o ka ikaika i kéia mau la. ‘O ia ke
kumu e pa‘u nei kekahi po‘e i ka ‘auamo mai i kéia kuleana nui ‘o ka ho‘dla ‘clelo. A no
kona kulana nawaliwali ho'i, no laila, he mea menemene nui ‘ia a he hopohopo ‘ia nd
ho'i kéla me kéia ho'ailona e ‘ike lihi ‘ia no kona loli ‘ana. Aia na'e ke ola hou ‘ana o ka
‘Olelo Hawai'i a loa‘a na ‘Olelo e kama'ilio ai i na mea hou a pau o ka ‘aina. ‘A‘ole hiki ke
kapae ‘ia ua mau mea hou nei. He mau mea nd ia i pili i ko kakou nohona o néia wa a
‘a'ole no e nele ke ake e ho‘opuka aku i ia mau mana‘o. Ua ‘oko‘a ka ‘Olelo haole a
‘oko‘a ho'i ka ‘Olelo Hawai'i ma ia mea he loli ‘ana. ‘O ka nui 0 na mea hou e komo ana i
loko o ka ‘Olelo Hawai'‘i, no ka ‘clelo haole mai nd ia. ‘A‘ole péla na mea hou o ka ‘Glelo
haole. He mau mea haole ng ia. ‘O ka mea ‘apiki, ‘ed, ‘o ka mana‘o hou e komo ana i
loko o ka ‘Olelo Hawai‘i, he mea kahiko ia ma ka ‘olelo haole. ‘O ia ho'i, ua kiikulu ‘é ‘ia a
ua laha aku ma waena o ka po‘e ‘Olelo haole a pau. Ua noho no ia mau mana‘'o a me ko
lakou mau ‘Olelo e akaka ai a kama‘aina ma ka ‘olelo haole. Ma kéia ho'ola ‘ana na‘e i ka
‘Olelo Hawai‘i, ‘akahi no a loa‘a mai he kumu e ho‘opuka ai i ia mau mana‘o. A no ka nui
hewahewa o na mea hou e kama'ilio ai, ‘a‘ole lawa ka ikaika o ke kahua ma ka ‘Clelo

Hawai'i e kilkulu ai i na ‘Olelo e pono ai ke kama'‘ilio ‘ia o0 ia mau mea a pau me ka

malama pu ‘ana ho'i i ka mo‘oku‘auhau ‘Olelo Hawai'i. He kulanalana ho'i kau! Na wai no

A he nani ia ‘o ka nui 0 na mea hou o ka ‘aina, ua lawe ‘ia mai ma o ka 'Olelo haole,
‘a‘ole no e nele ka ho‘opilipili ‘ana o ka ‘Olelo Hawai'i i ka ‘Olelo haole ke kiikulu ‘ia mai
ua mau mea hou nei o ka ‘aina. ‘O ka hopena e loa‘a mai ana, ‘o ia ho'i ke ka‘awale ‘ana
o ka ‘Olelo Hawai‘i hou mai ka ‘Olelo aku a na kupuna. A no ka mahuahua ‘ana mai o na
‘Olelo hou i kilkulu ‘ia ma ka ho‘opilipili ‘ana i ka ‘Glelo haole,* e lilo ana ia ‘clelo hou he
‘ai pala maunu wale no na ka ‘Olelo haole. E ho‘'ohewahewa ‘ia no paha ua ‘Olelo hou nei
e ka po‘e manaleo e koe nei. E hd‘ole ana n6 paha lakou i ia ‘Olelo hou ‘a‘ole ia ‘o ka
‘Olelo Hawai‘i maoli. Ina na'e e hiki ke malama ‘ia ka mo‘oku‘auhau ‘dlelo ma ke kukulu
‘ana i ia mau mea hou, ‘a‘ole no e ho‘okae ‘ia ka ‘Olelo hou a e holopono no ho'i ka
mana‘o o ka po‘e e ku‘upau nei i ko lakou ikaika i ka ho‘dla hou ‘ana i ka ‘olelo Hawai‘i.
‘O kekahi mea e pilikia ai ka ho'0la ‘ana i ka ‘Olelo Hawai'i, ‘o ia n0 ke ‘ano o
kona loli ‘ana. | ka wa ikaika o ka ‘Olelo, ‘a‘ole hiki ke loli loa i loko o kekahi wa pokole, a
no ka mea, he nui a lehulehu ka po‘e i wali ka ‘Olelo ia lakou a i ma‘a ho'i i ke ‘ano o ka
‘Olelo kahiko. ‘A'ole hiki ke loli wale o pa hewa auane'i ka na‘au. E ‘ike ‘ia auane'i kahi
mea hou (ina he mea ‘oko‘a loa a ‘a‘ohe wabhi ‘ano o ka ‘Olelo kahiko) he mea
ho‘opunipuni ia a ‘a‘ole e ‘apono ‘ia he mea maoli. A no laila, ke hapai ‘ia kekahi ‘ano

‘Olelo hou, he hapai ‘ia n0 e kekahi kanaka i wali ia ia ka ‘Olelo. Ke hana nei kéla, ke kau

mai nei na maka o ka lehulehu ma luna ona. Ina e haku ‘o ia i ka mea hou me ka
malama pu ‘ana i na loina o ka ‘Olelo kahiko, e malie mai ke ‘ano o ka loli ‘ana a he
‘apono ‘ia ua loli ‘ana e ka lehulehu. ‘O ia ho'i, ma o ka ho‘ohana nui ‘ia 0 ia mea hou e
ka lehulehu péela e laha ai ma ka lahui a puni, a i ka ma‘a ‘ana o ka pepeiao o ka lahui i
ka lohe ‘anai ia ‘Olelo hou e ho‘opuka ‘ia ana me ka ho‘opilipili pu i ka leo 0 na kupuna,
pela ho'i e ‘apono ‘ia ai ua ‘Olelo hou nei he ‘olelo Hawai‘i maoli. ‘O ia mau pa‘a no o ka
mo‘oku‘auhau ‘Olelo Hawai'‘i. | k€ia wa na'e a kdkou e ho‘ola nei i ka ‘Olelo Hawai‘i, he
kaka'ikahi wale no ka po‘'e manaleo i koe a ua hapauea ka nui o 1akou. No laila, na ka
hanauna hou ia e ‘auamo i ia hana. He po‘e kéia i hanai ‘ia i ka ‘Olelo haole, a ‘a‘ole no i
wali loa ka ‘Olelo Hawai‘i ia kakou. Ua ‘ano kanalua ho'i i ke kupono a me ka ‘ole o ka
kakou e hana nei. A no ka hanai ‘ole ‘ia i ka ‘Olelo Hawai‘i kahiko, he hana nui ko kakou
haku ‘ana i na mea hou me ka malama pu ‘ana i na loina o ia ‘Olelo kahiko. A no ka
nawaliwali loa nd ho'i o ke kulana o ka ‘6lelo Hawai‘i ma waena o ka lahui Hawai‘i, he
kaka'ikahi wale nd ka po‘e i hiki ke ‘ike i ka nele o ka pilina ma waena o ka ‘Olelo hou a
me ka ‘Olelo kahiko, a ‘o ka hapanui 0 ka po‘e e ‘a‘apo nei i ka ‘dlelo Hawai'i, ‘a‘ohe o
lakou nana. A no laila, ‘a‘ohe mea nana e kaohi i ka loli loa ‘ana o ka ‘lelo i loko o ka wa
pokole. Hele a moku ia pilina, moku pu ho'i me ka mo‘oku‘auhau ‘clelo Hawai‘i. Ua
‘oko‘a ke ‘ano o ka loli ‘ana ina he hana ia i lawelawe ‘ia e ka manaleo, a ‘oko‘a ho'i ka
loli ‘ana ina@ he hana ia i lawelawe ‘ia e ka po‘e e ‘a‘apo nei i ka ‘Olelo Hawai'i ma ke ‘ano

‘oia ka lua o ka ‘Olelo. Aia ke ola 0 ka mo‘oku‘auhau ‘Olelo a malama ‘ia na loina ‘Olelo o

ka wa ma mua; i loko no o ka loli ‘ana o ka ‘lelo e like me ke au o ka manawa. He mea
minamina ka haku wale ‘ana i mau ‘Glelo hou no ka ‘Glelo Hawai‘i ma muli wale n6 o ka
loa‘a ‘ana o ia mau ‘Olelo ma ka ‘Olelo haole. Ua oki loa ka haku ‘ana i na ‘Olelo hou me
ka nana ‘ole aku i na loina o ka ‘Olelo ‘Oiwi a na kiipuna. Ua ola kakou ia lakou. Pehea la
e ola ai lakou ia kakou?

‘O ka hopena o ia ‘ano haku ‘ana i na ‘clelo hou no ka ‘clelo Hawai'i, e lilo ana ka
‘Olelo Hawai'i i ‘ai po‘o maunu na ka ‘Glelo haole. ‘O ia ho'i, aia ka loa‘a o kekahi ‘Clelo
‘ana ma ka ‘Olelo Hawai'‘i a he ‘Olelo ko ka ‘Olelo haole nona ia mana‘o ho‘okahi n6. A ma
kekahi ‘Olelo ‘ana ho'i, no kéla me kéia hua‘clelo haole, he hoalike kona ma ka ‘Olelo
Hawai‘i (Wong 1999a).“® Hele a he mea unuhi haiki wale ‘ia ng ka ‘Olelo Hawai'‘i mai loko
mai o ka ‘Olelo haole a he mea kohu haole ka mana‘'o a me na loina o ka ‘Olelo Hawai'‘i e
loa'a mai ana. E lilo n0 paha ia ‘ano ‘Olelo he mea e ‘ano ‘é ai ka na'au o ka manaleo
Hawai'i a e huikau ai paha kona no‘ono‘o i kahi wa (Grace 1981).* Ina péla, e mana‘o
ana paha ka manaleo he ‘Olelo malihini ia ‘Glelo hou a ‘a‘ohe wahi ‘ano o ka ‘Olelo
Hawai‘i ana i kama‘aina ai. A ina e ‘ike ‘ia auane'i ka ‘Olelo Hawai‘i hou he mea wale no
ia e ho‘ike ai i na mana‘o haole, i kanaka aha ia e ho‘omanawanui ai i ka ‘auamo ‘ana i
ia hana nui ‘o ka ho‘Ola ‘ana i ka ‘Clelo Hawai‘i? Me he mea 13, ‘o ka ‘Olelo haole wale n6
ke ho‘ola ‘ia ana.

Eia ka mea kupanaha. ‘A‘ohe hopohopo o ka po'e ‘Glelo haole no ka loa‘a ‘ole o

kekahi mana‘o Hawai'i i loko o ka lakou ‘Olelo. ‘A‘ohe o lakou pulale a‘e i ka haku

hua‘dlelo hou no ka ho‘ike ‘ana i kekahi mana‘o Hawai'‘i. | ka wa i koi ‘ia ai ka'u mau
haumana ‘Olelo Hawai'i makahiki ‘eha e haku i mau hua'dlelo hou no ka ‘Glelo haole
nana e ho'ike i kekahi mau mana‘o Hawai‘i, ua ‘Olelo kekahi o lakou e aho ka waiho ‘ana
i ia mau hua‘dlelo me ia nd e puana ‘ia ai ma ka ‘Olelo Hawai‘i. ‘O ka hua‘clelo “mana”
kekahi la‘ana e akaka ai. He mau hua‘Olelo haole i haku ‘ia € na haumana no ka ho'ike
‘ana i ka mana‘o o ia hua‘clelo Hawai‘i. ‘O ka hapanui o ia mau hua‘dlelo, ua ho‘ohana
‘ia he mau hua‘olelo haole a he mau hapa paha o na hua‘clelo haole, a ua ho‘ohui ‘ia a
lilo mai he hua‘dlelo hou i loa‘a ‘ole ma mua ma ka ‘olelo haole. ‘O “divinergy” kekahi
la‘ana. ‘O ia ho'i ka ho‘ohui ‘ia 0 na hua‘dlelo “divine” a me “energy”. ‘O kekahi hua‘dlelo
hou, ‘o ia ho'i ‘o “manna”, ua haku ‘ia me ka mana‘o e puana ‘ia ana ia hua‘clelo e like
loa me ka puana ‘ia ‘ana o0 “mana” ma ka ‘Olelo Hawai‘i. ‘O ka pela wale no ka mea e
‘oko‘a ai. Ma ko‘u ho'ike ‘ana aku ia lakou e puana ‘ia ana paha ia hua‘clelo e like me
kona puana ‘ia ma ka ‘Olelo haole (me ka digraph), i lohe mai ka hana i ia puana ‘ana, ua
hele a ‘ano ‘@ ko lakou na‘au, a no ka mea, he mea kohu haole ke lohe aku. Me he mea
13, ‘a‘ole i ki ka puana haole i ka mana‘o Hawai'i, a i ‘ole ia, ‘a‘ole hiki ke haku ‘ia he
hua‘clelo haole no ka hua‘oclelo “mana”, a e aho e kapu ia hua‘clelo no ka ‘Olelo Hawai'i
wale no. He haumana wale no lakou, aka, ua hiki no ia lakou ke ‘ike i ke ‘ano ‘€ o ka
puana haole ‘ia 0 kekahi hua'olelo Hawai'‘i - i loko ho'i 0 ka ‘Olelo haole, a i loko no o ko

lakou kilana he manaleo ‘Olelo haole!

He nui a lehulehu na hua‘dlelo haole i ho‘ohawai'i ‘ia ko lakou puana ‘ana no ka
lilo ‘ana i hua‘clelo hou no ka ‘lelo Hawai‘i. ‘Aohe po'e e ho‘okapu ana i na hua‘dlelo
haole no ka ‘Olelo haole wale nd. ‘A‘ole paha he po‘e ‘Olelo haole e ‘ano ‘€ ko lakou
na‘au ke ho‘ohawai‘i ‘ia ka puana ‘ana i na hua‘clelo haole. ‘A'ohe hopohopo o haumia
auane‘i ka ‘Olelo haole i ka puana ‘ia 0 kekahi 0 kona mau hua‘dlelo ma ka puana
Hawai'‘i ke lawe kahiki ‘ia e ka po‘e e ho‘oikaika nei i ka ho'0la ‘ana i ka ‘Olelo Hawai‘i. A
he aha 13 ke kumu i ‘ano ‘€ ai ka na‘au o ka‘u mau haumana i ka ho‘ohaole ‘ia o ka
hua‘clelo Hawai‘i? No‘u iho, he ho‘ailona kéia no ka ikaika o ka ‘Olelo haole a me ka
nawaliwali o ka ‘Olelo Hawai‘i ma loko o ke kaiaulu. ‘A'ohe hopohopo ‘ia ka mea ikaika.
‘O ka mea nawaliwali na'e, he hopohopo ‘ia kéla me kéia loli ‘ana, no ka mea, ke
nalowale aku nei na ‘ike, na loina, na mo‘olelo, a me ia mea aku ia mea aku o ka ‘lelo
‘oiwi, a ke loli nui nei ho'i ke ‘ano o ka ‘Olelo Hawai'i a kohu haole ke nana aku a ke lohe
aku paha. Ina e ho‘ohaole ‘ia ka mana‘o o “mana”, e emi nd paha kona kulana he mea
Hawai‘i maoli. Ua minamina ‘ia ke kulana ku'oko'a o ka 'olelo Hawai'i i ‘ike ‘ia ma loko o
kekahi mau hua‘clelo Hawai‘i, e la‘a me ka hua‘clelo “mana”, i loa‘a ‘ole ho'i he hoalike
ma Kka ‘Olelo haole. Eia no kekahi po‘e ke ku'é nei i ke komo nui ‘ana o na hua‘dlelo
haole ma ka ‘Olelo Hawai‘i ma o ka ho‘ohawai‘i wale ‘ia no o ka puana ‘ana. Ke komo
mai ia mau hua‘clelo haole ma ka ‘Glelo Hawai'i, i loko nd o ka ho'ohawai'i ‘ia 0 ka puana
‘ana, e komo pu mai nd na mana‘o a me na loina o ka ‘Glelo haole, a lilo ia he mea e emi

hou ai ke ‘ano Hawai'i o ka ‘olelo Hawai‘i. A ‘oiai ‘a‘ole ‘0 ka manaleo ka mea e lawelawe

nei i kéia ‘ano hana, he ku‘é ‘ia nd a lohe ‘ole mai i ke a‘o! A ma waena mai o na ‘ano
like ‘ole o ke kukulu ‘ana i na ‘Olelo hou, ‘o ka ho‘ohawai‘i ‘ana i na hua'dlelo haole
kekahi mea i kii‘é loa ‘ia. He mea hoihoi keia, no ka mea, i ka wa ikaika o ka ‘Olelo
Hawai'i a nui ho'i o n@ manaleo, he nui a lehulehu na hua‘olelo i kuikulu ‘ia ma o ka
ho‘ohawai'i ‘ana i ka hua‘dlelo haole. ‘A'ole ki'é ‘ia ua mau hua‘clelo ho‘ohawai'‘i ‘ia 13,
no ka mea, he kilana ikaika ko ka ‘Olelo. Ina ‘a‘ole na ka manaleo ia mau hua‘dclelo hou i
haku, na ka manaleo ng ia i ‘adpono ma o ka ho‘opuka ‘ana ma ka waha. He mea
maopopo no, i ka mana‘o o kekahi po‘e, aia no a he manaleo ka mea nana e hana, a
laila, he kupono ka ho'ololi ‘ana i ke ‘ano o ka ‘Olelo Hawai'i ma o ke kukulu ‘ana i na
‘Olelo hou (NeSmith 2003). Me he mea |3, ‘a‘ole ‘o ka ho‘'ohawai‘i ‘ana ke ku'e ‘ia nei.
‘A‘ole n0 paha e ku‘é ‘ia nei ke kukulu ‘ana i na ‘clelo hou no ka ‘clelo Hawai'i. Ke ku‘é
‘ia nei ka mea nana ia hana ina ‘a‘ole ia he manaleo. Me he mea |a ho'i, na ka manaleo
wale no ia e ho‘ololi i ke ‘ano o ka ‘Olelo Hawai‘i. 1a ia wale no ke kuleana.

‘A'ole ‘o ka ho'ohawai‘i wale no ke ‘ano e kukulu ai i na ‘olelo hou no ka ‘clelo
Hawai‘i. | kekahi manawa, ua hiki ndo ke wehewehe ‘ia kekahi mana‘o haole ma o ka
ho‘ohana ‘ana i na hua‘clelo Hawai'‘i kahiko, no ka mea, aia kauwahi hua‘clelo Hawai'i
kahiko i ‘ano like ka mana‘o me kekahi mau hua‘olelo haole. Aia ma kekahi p6‘aiapili, ua
like a like ka mana‘o o ka hua'olelo Hawai‘i me kona hoalike ma ka ‘Olelo haole a kohu
mea la ua hiki ke kuapo wale ‘ia ua mau hua‘dlelo 1a a i ‘elua (e nana ia Grace 1981:22).

‘A'ole na'e i like a like ua mau hua‘olelo I1a ma na po6‘aiapili a pau. ‘O ka'u la‘ana e hapai

pinepine ai i loko 0 na papa ‘Olelo Hawai‘i, penei ho‘i: ‘A‘ole like ka mana‘o o ka hua‘dlelo
“pua” me ko ka hua‘clelo “flower”. Ua like no ke kuhia o kéia mau hua‘clelo ma kekahi
po‘aiapili, eia na'e, ma waho o ia p6‘aiapili, he nui na mana‘o o “pua” i pili ‘ole i na
mana‘o o “flower”, e la‘a me ka pua ‘ana o ka uahi, ke ao ‘Opua o ka lewa, ka pua i pana
‘ia me ke kakaka, kekahi mau i‘a ma ko lakou kulana li‘ili'i, a me na mana‘o kaona no

ho'i o ia mau hua‘clelo. ‘O ia ho'i, he keiki kekahi mana‘o o “pua” ma ka ‘olelo Hawai'i.
‘A‘ole hiki ke kuapo wale ‘ia kéia mau hua‘clelo ma ka unuhi ‘ana.*® Aia ka ho'ike ‘ana i
kéia mau mana‘o o “pua” ma ka ‘Olelo haole a ho‘ohana ‘ia kekahi mau hua‘dlelo haole
‘e a'e. ‘A'ole lawa ka hua'dlelo “flower”. Pgia ho'i ka hua'dlelo “take” ma ka ‘Glelo haole.
‘A'ole hiki ke kuapo wale ‘ia me ka hua'clelo “lawe” ma ka unuhi ‘ana i ka mana‘o
Hawai‘i. He mea ‘ano ‘@ kekahi mau ‘Glelo ‘ana e loa‘a mai ana ma o ke kuapo wale ‘ia o
ia mau hua'olelo, e l1a'a me: “lawe i ka ‘au‘au” ‘take a bath’, “lawe i ka haki” ‘take a
break’, “lawe i kekahi mau minuke” ‘take a couple of minutes’, “lawe i ka papa” ‘take a
class’, a me na mea like he nui aku no. Ua hiki no paha ke kukulu ‘ia kekahi ‘Olelo
Hawai‘i kiipono no ka ho'ike ‘ana i kéia mau mana‘o, ‘a‘ole na‘e e ho‘ohana ‘ia ka
hua'dlelo “lawe”. Ma ka ho'ohalikelike ‘ana i kekahi mau ‘Olelo ‘elua, he mea ma‘amau ka
loa'a ‘ana o kekahi hua‘clelo ma kekahi o ia mau ‘lelo i pili ho'i kona mau mana‘o i
kauwahi hua‘dlelo ma kekahi ‘Olelo. He lilo pinepine kéia i pilikia no ka po‘e e a'0 anai

ka lua o ka lakou ‘lelo (e nana ia Odlin 1990).*

‘A'ole paha e hiki ke ‘alo a‘e i ke kama'ilio ‘ana no na ‘ano kumuhana like ‘ole e
kupu mai ana me ke au o ka manawa. Ina na‘e e noi'i ‘ia na loina o ka ‘dlelo ‘Ciwi i pa‘a i
na kupuna o ka wa ikaika o ka ‘Olelo Hawai'i, hiki paha ia kakou ke hahai i ia mau loina
ma ke kukulu ‘ana i na ‘Olelo hou. ‘O ia ho'i, ua hiki ke ho‘ike ‘ia na mana‘o haole ma o
na ‘Olelo Hawai'i i ki i na loina ‘Olelo Hawai'i, a p€la e emi ai ka mahuahua ‘ana o na
loina haole, na hua‘dlelo haole, ka puana haole, a me ia mea haole aku ia mea haole
aku ma ka ‘Olelo Hawai‘i. Eia hou, ‘o ka noi‘i ka mea e hiki ai ia kakou ke malama i na
loina ‘Glelo Hawai'i e nalowale aku nei, no ka mea, ma o ka noi'i e loa‘a mai ai na ‘ike e
akaka ai ke ‘ano o ka ‘olelo Hawai'i i pa‘a i na kiipuna. A loa‘a mai he wabhi ‘ike, hiki ke
ho‘olilo ‘ia i ha‘awina no ka po‘e e ‘a‘apo nei i ka ‘Glelo Hawai‘i ma ke ‘ano he ‘clelo keu.
‘O kekahi pomaika'i e loa‘a mai ana ma muli o ka noi‘i, ‘o ia ho'i, ‘o ka ‘ike e loa‘a mai
ana, he mea ia e hiki ai ia kakou ke ho‘alo i ka ho‘opuka ‘ana i ka ‘Clelo haole ma o ka
‘Olelo Hawai'i. ‘O ia ho'i, ka ho‘ohana ‘ana i ka hua‘clelo a me ka pilina ‘Olelo Hawai‘i no
ka ho‘opuka ‘ana i kekahi ‘Olelo i ku i ke kuana‘ike haole. He ‘Olelo Hawai‘i ki i ke
kuana‘ike Hawai‘i a i pili ho'i i ka nohona o ka po'e Hawai'i, ‘o ia ka pahuhopu o ka ho‘cla
‘ana i ka ‘Olelo Hawai'i.

No laila, ‘a‘ole hiki ke ‘alo a‘e i ka loli ‘ana o ka ‘Glelo, no ka mea, he loli ko ka
‘Olelo. 1 ka wa nawaliwali o ka ‘'Olelo a ho‘'omaka ‘ia na hana ho'‘ola ‘olelo, he nui a
lehulehu na mana‘o hou e ho'opuka ai ma o ka ‘Olelo, a no laila, e kikulu ‘ia he mau

‘Olelo hou. Aia ke ola o ka ‘Olelo i kona ho‘opuka ‘ia e na kanaka o ka lahui nona ia

‘Olelo, no laila, he mea nui ke kiikulu ‘ana i mau ‘clelo hou i ki no i ke ‘ano o ka ‘Clelo
kahiko o kii‘é ‘ia auane'i ka ‘Glelo hou a mana‘o ‘ia ho'i he mea ho‘opunipuni. ‘O ka
malama ‘ana i ka mo‘okti‘auhau o ka ‘Olelo ka mea e ‘olu‘olu ai ka na‘au o ka po‘e nona
ia ‘Olelo. ‘A'ole no e kii‘é ‘ia ka mea hou ina ua ‘ike ‘ia kona pili i ke ‘ano o ka ‘Glelo
kahiko, ka mea ho'i i aloha nui ‘ia. ‘O ka pale ‘ana i ke komo wale mai o ka loina haole i
loko o ka ‘Olelo Hawai'‘i kekahi mea e hiki ai ke malama ‘ia ka pilina o ka ‘Glelo Hawai'i
hou me ka ‘dlelo Hawai‘i kahiko a pa‘a ho'i ka mo‘oku‘auhau ‘clelo Hawai'‘i. ‘O ka noi'i
‘ana i na loina o ka ‘Olelo Hawai‘i kahiko kekahi mea e pono ai ia hana. No ka mea, naia
mau loina e alaka'i i ko kakou kikulu ‘ana i na ‘clelo hou e pono ai ka launa ‘Clelo ‘ana o
ka lahui Hawai'i i kéia au hou a kakou e noho nei. Ke ho‘ola ‘ia ka ‘Olelo Hawai'i, e ho‘cla

pu ‘ia me na loina ‘olelo Hawai'i.

2.4. Na Loina ‘Olelo

‘O ka pilina ‘olelo, he mau lula ia no ke kukulu ‘ana i ka ‘Olelo, a na ia mau lula n
ho'i ia e kau palena i ke ‘ano o ka ‘olelo a kakou e kukulu ai, a no ka mea, ua ho‘okumu
‘ia ua mau lula nei ma muli o0 na ‘lelo i ho‘opuka ‘€ ‘ia ma mua e ka lahui nona ia ‘Glelo.
‘O ia ho'i, ‘0 na ‘Olelo a pau a kakou e ho'opuka ai, ua alaka'i ‘ia e na ‘Olelo a kakou i ‘ike
ai (ma ka lohe a i ‘ole ma ka heluhelu) a i ho‘opuka ai paha (ma ka waha a i ‘ole ma ke
kakau) ma mua. | kumu ho‘ohalike ho'i ia no kakou e hahai ai ma ke kukulu ‘ana i ko

kakou mau mana‘o. A ‘o na ‘Glelo a pau a kakou e ho‘opuka ai, ‘oiai ua haku ‘ia ma o ka

38

Reproduced with permission of the copyright owner. Further reproduction prohibited without permission.



ho‘opilipili aku i na ‘Olelo loa‘a o ke kaiaulu, a he ho'opilipili aku a ho‘opilipili mai ho‘i ka
na kanaka o ko kakou kaiaulu, ua ‘ike ‘ia ka pilina ma waena o ka ‘Glelo a kahi a me
kahi, a hele a he ‘ano ma‘amau ko ka ‘Glelo. He lilo ho'i ia mau ‘ano ma‘amau i mau lula
no kakou e hahai ai. No laila, ma ke kukulu ‘ana i ko kakou mau mana‘o, e malama ‘ia
no ia mau lula, a no ka malama pono ‘ana i ia mau lula, péla e ho‘omau ‘ia ai ka
hi‘ohi‘ona o ka ‘clelo. ‘O ka pa‘a loa o na lula i na kanaka a pau, he hana nui ka ha‘alele
‘ana me ke kukulu ‘ana ho‘i i mau ‘clelo nana e ki‘e i ia mau lula. Ua hiki nd paha ke
loa’a he mau lula hou nana e kupu wale mai ma na ‘clelo a na kanaka o ke kéiéulu, aua
hiki nd i na kanaka o ia kaiaulu ke ho‘opuka i kekahi mau ‘dlelo hou i malama ‘ole ‘ia ai
na lula, eia na‘e, e lilo nd paha ia '‘ano ‘Olelo i mea e pu‘iwa ai ka mana‘o o na hoa
wala‘au, a no ka mea, he kukulu ‘ia ka hapanui o ko kakou mau mana‘o me ka malama
pu ‘ana i na lula e ku nei, a no laila, ua hiki ke ‘Olelo ‘ia ‘o na lula o ka kakou ‘Olelo ka
mea nana e alaka'‘i mai i ko kakou no‘ono‘o ‘ana (Lucy 1992).%° A ‘oiai ‘o ka no‘ono‘o ka
mea nana e alaka'i i ke ‘ano o ke kukulu ‘ana i ka ‘Olelo, ua hiki ke ‘Clelo ‘ia ‘o ke kukulu
‘ana i ka ‘olelo ka mea e pa‘a ai na lula.

Eia hou, he mea minamina ka mana‘o ‘ia o kavpilina ‘Olelo € he mau lula wale no
ia no ka ho‘onohonoho ‘ana i na hua‘clelo o kekahi ‘Olelo. Ua pili n6 ho'i ia i na loina o ka
‘dlelo. ‘O ia ho'i, no ka ‘Olelo Hawai'i, ‘o ia na ‘ano ‘Olelo ‘ana i kama‘aina i na manaleo
‘Olelo Hawai'i. ‘O ia mau loina ho'i ka mea e ‘ike ‘ia ai ka ‘Olelo Hawai‘i he ‘Olelo kii‘oko‘a

ia me kona kuana‘ike ku‘oko‘a no ho'i. E like ho'i me na lula i ‘Olelo ‘ia a‘ela ma luna, ua

kupu mai no ia mau loina (a me ke kuana‘ike ho‘i) ma muli 0 ka noho pti ‘ana o na
kanaka Hawai‘i a me ko lakou launa pu ‘ana ma o ka ‘Olelo no kekahi mau hanauna a
me ka malama mau ho'i i na loina o ka wa i ka‘ahope akula (Palmer 1996).°' He
ho‘opilipili aku a ho‘opilipili mai ka hana ma ko lakou kama'ilio ‘ana a hele no ho'i a like a
like na ‘ano o ka lakou ‘Olelo. He mau kaila ia a ua pa‘a nd i kéla me kéia kanaka o ke
kaiaulu, pa‘a pu no ho'i me ka ‘ike i ka po‘aiapili kipono e ho‘ohana ai i kéla me kéia
kaila (Hymes 1996).%2 Hele no ho'i a he ‘ano ma‘amau ko ka loina ‘Olelo. He ‘ano ia i pili
ia lakou wale no a ‘a‘ole no i like me na ‘Olelo o na Iahui ‘€ a‘e. ‘O na loina o ka ‘Olelo
Hawai'i, ua pili i ka ‘Olelo Hawai‘i wale ng, a no ia mea, péla ho'i e ku‘oko‘a ai ka ‘Glelo
Hawai'i he ‘Olelo ia i helu ‘ia ma na ‘Olelo kiihelu o ke ao nei. ‘O ka mea ‘apiki, ua loli loa
na hi‘ohi‘ona o ke kaiaulu. ‘O ka hapanui o kakou, ka po‘e e ho‘opa‘a nei i ka ‘Olelo
Hawai'i, ‘a‘ole nd kakou he manaleo ‘dlelo Hawai'i, a no laila, ‘a‘ole nd i pa‘a pono ia
kakou n3 loina ‘Olelo Hawai'i. Ua pa‘a nd na‘e na loina ‘clelo haole. Pehea |a ka nui o0 na
hua‘dlelo i pa‘a ia kakou, a me ka hohonu ho'i o ko kakou ‘ike i ka pilina ‘Olelo, ‘o ia mau
hemar;ema no i ka ua mea o ka pa‘a ‘ole o na loina ‘Olelo Hawai'‘i. ‘O ka loina ‘Olelo
haole ka mea e alaka'i nei i ko kakou no‘ono‘o. ‘A‘ohe mea o kakou i lawa kona ‘ike e
hiki ai ia ia ke noho nani!

‘O ia mea he loina ‘Olelo, ‘a‘ole ia he mea pili i ka ho‘onohonoho wale ‘ia n6 o na
hua‘dlelo i loko o na hopuna‘dlelo. Ua pili n0 na‘e paha i na kumu e ‘Olelo ‘ia ai kekahi

‘Olelo a me ke ‘ano o ke kikulu ‘ia ‘ana o ka mana‘o i kupono nd i kekahi po‘aiapili. He

40

Reproduced with permission of the copyright owner. Further reproduction prohibited without permission.



mea ‘ikeoma ke ‘ano o ka loina ‘Olelo Hawai‘i, a he mea pili wale nd i ka ‘Glelo Hawai'i.
Ua ‘ike ‘ia ke kilana makaukau o kekahi kanaka i ka ‘Olelo Hawai‘i ma ka pa‘a a me ka
‘ole 0 na loina o ka ‘clelo Hawai‘i. Ua hiki nd paha ke loa‘a kekahi o na loina ‘lelo
Hawai‘i ma loko o na ‘lelo o kekahi mau lahui, ‘a‘ole na'e e loa'a na loina a pau. Eia
hou, ‘a‘ole pa‘a loa na loina o ka ‘clelo Hawai‘i. He loli no i kekahi manawa e like ho‘i me
na ‘ano a pau o ka ‘olelo. ‘A‘ole nd ho'i i pa‘a na loina o ka ‘Olelo Hawai'‘i i loko o kekahi
puke. | kekahi manawa, ‘a‘ole hiki ke wehewehe ‘ia ke kumu e ‘Olelo ‘ia ai kekahi ‘Olelo
ma kekahi ‘ano. ‘A'ole ia he mea i maopopo i ka lolo. He mea pa‘a no na‘e i ka na‘au. No
laila, ‘a’ole ia he mea e ho'ohana ‘ia no ka helu ‘ana i kekahi kanaka he lala paha no ka
lahui Hawai'i, ‘a‘ole paha, no ka mea, ‘a‘ole i like a like ke kilana pa‘a o ia mau loina i na
kanaka a pau o ka lahui Hawai'i. Eia na‘'e, he mea ia e ‘ike ‘ia ai ka makaukau a me ka
‘ole 0 kekahi kanaka i ka ‘Olelo Hawai'i.

Ma ka lawelawe ‘ana i na hana like ‘ole o ka ‘Olelo ‘ana, he mau pahuhopu e
ho‘okd ai. ‘O ia ho'i, ina ‘o ke kiamuamu ka hana, ‘o ka ho‘eha ‘ana i ka na‘au ka
pahuhopu. Ina he kauoha ka hana, ‘o ka ho'oko ‘ia o ia kauoha ka pahuhopu. Aia ma
kéla me keia po‘aiapili e puka ai kekahi ‘Olelo, he hana ka ka mea ‘Olelo e lawelawe ai, a
he pahuhopu kona. Ma ka lawelawe ‘ana i ia mau hana, he mau loina o ka malama ‘ia
‘ana i mea e ko ai ka mana‘o, a ua ‘oko‘a na loina o kekabhi lahui a ‘oko‘a ho‘i ko kekahi.
Ua wae ‘ia e Searle (1990:358-361) na ‘ano hana o ka ‘clelo haole a ho‘oka‘awale aku

ma loko o ‘elima wae‘ano ma muli o ke ‘ano o ka hana a me ka pilina ‘Olelo e kukulu ‘ia

ai ia mau ‘Olelo. Eia mai ua mau ‘ano hana |a o ka ‘Glelo haole. ‘Akahi: ‘O na ‘ano ‘Olelo i
hiki ke ho'‘ike ‘ia kona ‘oia‘i‘o a me ka ‘ole, ua kapa ‘ia he “representative”. ‘Alua: ‘O na
kauoha a me na noi, ua kapa ‘ia he “directive”. ‘Akolu: ‘O na ‘olelo e ho'ohiki ai kekahi
kanaka e lawelawe ana ‘o ia i kekahi hana i ka wa e hiki mai ana, ua kapa ‘ia he
“commissive”. ‘Aha: ‘O na ‘Olelo e ho'ike ana i ke kilana o ka na‘au, ua kapa ‘ia he
“expressive”. ‘Alima: ‘O na ‘ano ‘Olelo nana e ho‘ololi i ke kulana o kekahi lauka ma o ko
lakou ho‘opuka wale ‘ia ng, e la‘a ka ho‘okohu ‘ana, ka wailana ‘ana, ke kuahaua ‘ana, a
péla aku, ua kapa ‘ia he mau “declarations”. He nani ia ua ho‘oka‘awale ‘ia kéia mau
wae'ano ‘elima ma muli o ke ‘ano ‘oko‘a o kahi a me kahi ma kona ho‘ohana ‘ia ma loko
o ka pilina ‘Olelo haole, no laila, ‘a‘cle paha e hiki ke ho‘ohana ‘ia ka Searle ‘Gnaehana
no ka wae ‘ana i na ‘ano hana o ka ‘olelo Hawai‘i. Eia na‘e, he mau hana no e lawelawe
ai ma ka ho‘opuka ‘ana i ka ‘olelo Hawai'i, a he mau loina ho‘i e malama ‘ia ma ka
lawelawe ‘ana i ia mau hana. ‘O ia ihola no ka mea e ‘oko‘a ai ka ‘Olelo Hawai'i a ‘oko‘a
ai ho‘i na ‘Olelo ‘@ a'e. Ua hiki ke ‘ike ‘ia ke ‘ano ku‘okoa o ka ‘Glelo Hawai‘i ke nana ‘ia
kekahi hana ma ka ‘Olelo Hawai‘i a me kona pahuhopu, ‘o ia ho'i ke kuhi ‘ana i ka ‘akena
kanaka.

Ma kéia pepa, e nana ‘ia ana na loina o ka ‘clelo Hawai'i i ka wa e kuhi ‘ia ai ka
‘akena. ‘O ka ‘akena ho'i, ‘o ia ko'u kapa ‘ana i kekahi mea nana e lawelawe kekahi
hana.®® ‘O ke kumuhana pono‘ na‘e o néia pepa, ‘o ia ho'i na loina ‘Glelo Hawai'i no ke

kuhi ‘ana i na ‘akena kanaka. | wahi ia no kakou (ka po‘e e ho‘opa‘a nei i ka ‘clelo

Hawai'i ma ke ‘ano he ‘Glelo keu) e ho‘oikaika ai i ka pa‘a ‘ana o kekahi loina ‘Olelo
Hawai‘i ma ko kakou mau na‘au. Ma ka nana ‘ana i ke ‘ano o ke kuhi ‘ana i ka ‘akena,
‘a'ole hiki ia'u ke kuhi i ka palena ma waena o ka pololei a me ka hewa. ‘A‘ohe pili o ia
mau hua'dlelo i ke kalailai ‘ana i ke ‘ano o na loina ‘Olelo. ‘A'ole ia he mea e kokua ai i ko
kakou ho‘omaopopo ‘anai na loina o ka ‘Olelo Hawai‘i. He mea ma‘amau wale no ia i
loko o ka ‘Olelo a na manaleo. ‘A‘ole paha i hiki ia lakou ke ho‘akaka i ia mau mea, a no
ka mea, ‘a‘ole lakou e no‘ono‘o i n3 loina a lakou e hahai ai ma ka ho‘opuka ‘ana i ka
lakou ‘Olelo. He puka wale mai nd mai ka na‘au mai. Ma ka maka‘ala ‘ana i ka lakou o ka
ho‘opuka ‘ana, péla paha e loa‘a mai ai ia kakou kauwahi ‘ike no na loina i loko o ka
lakou ‘Olelo. Eia ihola kekahi mo‘olelo nana e ho‘omoakaka mai i ia mea he loina ‘Olelo a
me ka loina ho'i e pili ana i ke kuhi ‘ana i ka ‘akena ma ka ‘clelo Hawai'i.

| ka wa e hana pl ana ‘o Josephine Kaleilehua Lindsey me makou kumu o ke
ke'ena ‘Olelo Hawai'i 0 ke Kulanui o Hawai‘'i ma Manoa, ma ke ‘ano ho'‘i he manaleo no
na haumana e kama'‘ilio pu ai, ha‘i maila ‘o ia ala i kahi mo‘olelo hoihoi e pili ana i kekahi
kupua e noho ana ma ke awawa ‘o Waipi‘o, Hawai‘i. ‘O kekahi kumu i hoihoi ai ua
mo‘olelo nei, ‘o ia ho'i, he mea ma‘amau ia Mrs. Lindsey ka ho‘alo ‘ana i ke kama'ilio e
pili ana i na mea ku‘é‘é i ka ho'omana Kalikiano. Ua mana‘o ‘o ia he mau mea pili
Kiapold na mea a pau i pili i ka ho‘omana kahiko o Hawai'i nei. Aia i loko o kéia mo‘olelo
he mana i hiki ke ho'ololi i kona ‘ano a lilo i kanaka i kahi wa. | ka iho ‘ana aku o ka po‘e

o Waipi‘o i kahakai, he pu‘ulu kanaka ke hele like aku. | kekahi 13, i ka pi‘i hou ‘ana mai i

uka, ua pau kekahi kanaka i ka nalowale; a ua mana'‘o ‘ia ho'i i pau ihola kéla kanaka i
ka ‘ai ‘ia e ka mand. | ka ‘imi ‘ana i ua mano nei, ‘a‘ohe wahi mea a loa‘a mai. Ua
maopopo na‘e i kekahi mau ‘elemakule o ke kulanakauhale € he kupua ke ho'opilikia nei
i na kanaka, a aia ua kupua nei ma waena o lakou, ua lilo i kanaka. 13 Mrs. Lindsey e
haha‘i mai ana i kdna mo‘olelo, kupu maila ka ‘I'ini i loko o‘u e niele aku ia ia no ke ‘ano
0 »ia kupua. No laila, ninau akula au, “Pehea ka hana a kéia kupua? Ma ke kai wale no ‘o
ia e hana ‘ino ai i na kanaka, a i ‘ole, ma ka ‘aina pu kekahi?” Pane maila kéla, “A'ole,
no ka mea, he ahuwale ko ka ‘aina.”

‘O ka mea hoihoi 0 kéia ‘Olelo a Mrs. Lindsey i pane mai ai, ‘o ia ho'i, ke ‘ano o
kona kiukulu ‘ana i ia mana‘o. | loko nd o ko‘u ho‘omaopopo ‘ana i ka mana‘o nui o kana
‘Olelo, ‘a‘ole o'u wa e kukulu ai i ia mana‘o ma ia ‘ano like ng, no ka mea, ‘a‘ole péla ka
loina ‘Olelo o‘u i hanai ‘ia ai. ‘A‘ole hiki ia‘u ke kukulu i ia ‘ano mana‘o péla, no ka mea,
‘a‘ole loa‘a kéla ‘ano no‘ono‘o i loko o'u. ‘Oko‘a loa ka loina ‘Clelo o Mrs. Lindsey i hanai
‘ia ai. He aha |a ho'i ka mea e ‘oko‘a ai? Ma ko ia ala ho'opuka ‘ana i ia mau hua‘dlelo,
ua maopopo ia‘u ka mana‘o nui, ‘o ia ho'i, ‘aole hiki i kéla kupua ke ho‘opilikia i na
kanaka ‘oiai ‘o ia ma luna o ka ‘aina, no ka mea, ‘a’ohe wahi e pe‘e ai a ‘a‘ole no e nele
ka ‘ike ‘ia 0 kana hana ke lawelawe ‘ia ma laila. Ina na‘e ma ke kai ‘o ia e hana ai, ua hiki
no ke hana malu ma lalo o ka ‘ili o ke kai. ‘A‘ole no e ‘ike ‘ia e ko Waipi‘o. Ina ‘o au ke
ho'ike aku i ia mana‘o, e ho‘omaopopo no au i ke ‘ano o ka ‘aina a me ke ‘ano o ke kai,

ua ‘oko‘a. ‘A‘ole na‘e au e kuhi aku i ka ‘aina ma ke kikulu ‘ana i ko‘'u mana‘o, me ka

ho‘akaka ‘ana i kona ‘ano. E kuhi aku na‘e paha au i ka hana a ke kupua a me ka ‘ike ‘ia
o ia hana e ka po‘e o ia ‘aina (e like ho'i me ka‘'u wehewehe ‘ana ma luna a‘e nei). ‘O
Mrs. Lindsey na‘e, ‘a‘ohe ana kuhi i ka hana a me ka mea nana ia hana. ‘A'ole ho‘i ‘o ia i
kuhi i ka po‘e o ka ‘@ina a me ko lakou ‘ike a ‘ike ‘ole pahai ia hana. Ua ho‘alo ‘o iai ke
kuhi ‘ana i ia mau mea a ua nana wale aku no i kéia ‘ano i loa‘a i ka ‘@ina, ‘o ia ho'i, he
ahuwale. Me he mea |3, e ‘ae mai ana ka ‘aina e 'ike ‘ia na hana a pau e lawelawe ‘ia
ma luna ona.

Mai ia manawa mai, ho‘omaopopo a‘ela au he ‘oko‘a loa ka no‘ono‘o o ka
manaleo Hawai'i a ‘oko‘a ho'i ko‘u no‘ono‘o. Ma kéia la‘ana, i ke kuana‘ike ho'i o Mrs.
Lindsey, ua nana mua ‘ia ka ‘aina ma mua o ka hana a kekahi ‘akena. 'O ia ihola ka mea
i kupu mai ai ka mana‘o i loko o'u € aia ka holomua ‘ana o ko'u ‘ike i ka ‘Olelo Hawai‘i a
loa‘a mai kéla ‘ano kuana'ike o Mrs. Lindsey i hanai ‘ia ai. Na kona kuana'‘ike ho'iia e
alaka'i i ke ‘ano o ka ‘olelo, a ‘oiai he kuana‘ike ia i pa‘ai na manaleo Hawai'i o ia pae
ho‘okahi o Mrs. Lindsey, mana‘o ihola au he loina ‘Glelo Hawai‘i ka ho‘alo ‘ana i ke kuhi
pololei i ka ‘akena. ‘O ka po‘e e ho‘opa‘a nei i ka ‘Olelo Hawai'i ma ke ‘ano he ‘Glelo
‘elua, ua ‘oko‘a ke kuana‘ike, a no laila, ua ‘oko‘a ka loina ‘Olelo. ‘A'ole paha e lawa ka
ho‘opuka wale aku no i ko kakou mana‘o haole ma o na hua‘dlelo a me ka pilina ‘dlelo
Hawai'‘i. Ina he mahele ke kuana'‘ike no ka ‘olelo (e like me ka hua‘dlelo a me ka pilina
‘Glelo),> a ua ‘ike ‘ia ua kuana‘ike nei i loko o na loina ‘Clelo, pehea la e kapae ‘ia ai ia

mahele ma ke kuhi ‘ana i ka ‘Glelo? ‘O ia ho'i, ke ho'opuka ‘ia ka mana‘o haole ma o na

hua‘dlelo a me ka pilina ‘Olelo Hawai'i, ‘a‘ole no e nele ke kapa ‘ia o ia ‘Olelo ‘o ka ‘Olelo
haole ia. ‘A'ole paha e mana‘o ‘ia ‘o ia ka ‘Olelo Hawai‘i. Ma ka puka ‘ana mai o ia ‘ano
‘Olelo hapa haole a hapa Hawai'‘i ho'i, he meaia e ‘ano ‘@ ai ka na‘au o ka po‘e manaleo
Hawai‘i. Ina ‘o ka mana‘o Hawai‘i ke kukulu ‘ia me na hua‘olelo haole a me ka pilina
‘Olelo haole ho'i, e mana‘o ‘ia n6 ke kanaka nana ia ‘clelo he mea hawawa a holona
paha i ka ‘Olelo haole. Pehea la na'e e kapa ‘ole ‘ia ai ia ‘ano ‘Olelo he ‘Olelo Hawai‘i?
No‘u iho, ua ‘oi aku ke ko'iko'i o ke kuana‘ike a me na loina ma ke kukulu ‘ana i kahi
‘Olelo ma mua o na hua‘dlelo a me ka pilina ‘Glelo, no ka mea, ma ia mau mea |a e ‘ike
‘ia ai ke ‘ano o ia l1ahui kanaka he lahui ku‘oko‘a. No laila, he mea nui ka noi‘i ‘ana i ke
kuana‘ike o ka po‘e i wali ia lakou ka ‘Olelo Hawai‘i. A i ka loa‘a ‘ana mai o kahi mau
ko‘ala‘ala o ka ‘ike, ‘o ia ihola no ka mea e ola ai kéia mau la pololi o kakou. Péla ho'i e
holomua ai kakou haumana i ka pahuhopu, ‘o ia ho'i ka ‘Olelo ‘ana i ka ‘Olelo Hawai‘i ma
o ka ‘Olelo Hawaifi.

Eia hou kekahi mo‘olelo ho'ike no ke kuhi ho‘olauwili ‘ana i ka ‘akena, a i la‘ana
maika'i ia e ho‘omaopopo ai i ke ‘ano ‘oko‘a o ke kuana‘ike Hawai'i a ‘oko‘a ho'i ke
kuana'‘ike haole. | ka 1a 17 o lanuali, makahiki 1993, e malama ‘ia ana he huaka'i
ho‘eu‘eu no ka ho'omana‘o ‘ana i ka piha ho‘okahi haneli makahiki mai ka wa mai i
ho‘okahuli ‘ia ai ‘o ke Aupuni Mo‘T o Hawai‘i. He nui a lehulehu ka po‘e o ke kaka'i like
‘ana i ia |a mai uka mai o0 Mauna‘ala a hiki i ka Halealii ‘o ‘lolani. 1a makou i ho‘ea aku ai,

ua malama ‘ia he hana keaka ma luna o na kipaepae alapi‘i e komo ai i loko o ka hale.

Aia i mua o ua kipaepae |a he wahi nui akea i hele a pa‘apu i ka noho ‘ia e na po‘e
maka'‘ika‘i. ‘O ka nui loa o ka po‘e i laila i ia 13, kohu mea Ia ua hele a e ‘o Kohala i ka
nuku na kanaka.®® Ua laki n6 au, no ka mea, ua hiki ‘é akula ko‘u mau makua hingai a
ua ho‘opa‘a ihola i wahi malu ma lalo o ke kumu wiliwili no ko makou ‘ohana e noho pu
ai. 1a makou e noho ana i laila a e kali ana ‘o ka ho‘omaka ‘ana o ka hana keaka, i
‘alawa a'e ka hana o ko‘u maka i ka ‘ao‘ao, ‘ike akula au i kekahi mau luahine Hawai'i
‘elua e nihi mai ana ka hele kike‘eke‘'e ma waena o na kanaka a me na hali‘i e waiho ana
ma ‘0O a ma ‘ane‘i o ia wahi. Eia a‘'e ko laua pahuhopu he wahi koa ka‘awale i mua pono
o makou. A ho‘ea maila, ‘o ka hali‘i koke ihola no ia i ke kapa me ka noho pu ‘ana i lalo.
Ia laua no a noho ana, huli maila no kekahi o laua a pane maila, “Excuse my back, eh!”
‘O ka mea hoihoi o ia ‘Olelo, he kohu ‘Olelo haole ke lohe aku (a ke nana aku ho'i
ka mea heluhelu). He mau hua‘olelo haole a he pilina ‘clelo haole n6 ho'i. Eia na'e, ‘a‘ole
paha ia he kuana‘ike haole a he loina ‘Olelo haole paha. | ko'u lohe ‘anai ia ‘Olelo,
no‘ono‘o ihola au i loko o‘u € he loina ‘Olelo Hawai'i nd paha kéia i kupu mai ma muli o
ke kuana‘ike Hawai'i. He mea ‘ano ‘@ paha kéla ‘Glelo ke lohe ‘ia e ka mea kuana'‘ike
haole, a no ka mea, ‘a‘ole ‘o ia ‘ike i na loina o ka nohona Hawai'‘i. ‘O ia ho'i, he mea
kiipono ‘ole ka huli ‘ana o ke kua i mua o kekahi kanaka. He ho'ailona ia no ka huht a
no ke aloha ‘ole paha. A i kekahi manawa, he ho‘ailona ia no ka ‘au‘a ‘ana i ke kékua.
Aia kekahi ‘Olelo no‘eau: “Huli kua na [péla n0] ‘ale o0 ka moana” (Pukui 1983:122). ‘O ka

mana’‘o nui o kéia ‘Olelo no‘eau, ‘o ia ho'i, ua hele a huhi na hoaaloha kekahi i kekahi a

ua oki ke kama'ilio pu ‘ana. A no laila, i ka noho ‘ana mai o ua mau wahine neii mua o
makou, ‘a‘ole hiki ke ‘alo ‘ia ka huli mai o ke kua i mua o makou, a no ka mea, ua pau
loa ka po‘e o laila i ka huli aku 0 ko makou alo i mua o ke alapi‘i, kahi e malama ‘ia ai ka
hana keaka. A no kona ‘ike ‘ana i ka hopena o ka hana ‘ana pél3, ‘o ia ihola no kona
mea i mihi mai ai e like me kéla ho‘ike ma luna. ‘O ia ihola n6 ho'i ka pahuhopu o kana
‘Olelo. ‘O ka mea e ‘oko‘a ai ke kuana'‘ike Hawai'i a me ke kuana'‘ike haole ma kéia
la'ana, ina ‘o ke kuana'‘ike haole kai alaka'i i ka ‘Olelo a ua wahine nei, e ‘0lelo ana paha
‘o ia penei: “Excuse me. Am | blocking your view?” ‘Aole paha ‘o ia e hopohopo no ke
kuana o kona kua. A ma ke kuhi ‘ana i ka mea hewa e mihi ai, kuhi ka wahine Hawai'i i
kona kua. ‘A‘ole ‘o ia i kuhi ia ia iho. 'O ka po‘e i hanai ‘ia i ka loina ‘Olelo haole, ‘a‘ole
paha lakou e no‘ono‘o he hewa kéia na ke kua. Aia a ‘ike ‘ia kéia ‘ano kuana'ike, a laila,
hiki ia kakou ke holomua i ka ho‘oikaika ‘ana i ke ‘ano Hawai'i o ka kakou ‘Glelo Hawai'i.
‘A'ole lawa ka hua‘dlelo a me ka pilina ‘Olelo (e nana ia Agar 1994). Aia ka makaukau
piha i ‘Olelo Hawai‘i a pa‘a na loina ‘clelo i kupu mai ma loko mai o ke kuana‘ike Hawai'i.

A he mau loina ia i koikoi ‘ia e na pahuhopu ‘Olelo a ka po‘e ‘clelo Hawai'i.

2.5. He Kuhi K3 Ka ‘Olelo
‘O na loina ‘Olelo, ua like no ia me ka loina o0 ka nohona, no ka mea, he kupu mai
no laua a ‘elua ma muli o ke kuana‘ike o kahi po‘e 10ihi 0 ka noho pt ‘ana. ‘O ka ma‘a

loa o ia po‘e i ka malama i na loina, ‘a‘ole paha i maopopo ia lakou ka lakou e hana nei.

Aia wale ng a ‘a‘e ‘ia ua po‘e loina nei, hele a ‘ano ‘@ ka na‘au i ka ma‘a ‘ole, ai‘ole ia,
ua pu‘iwa ka no‘ono‘o i ka mahu'i ‘ole aku e hana ‘ia mai ana kahi mea ku ‘ole i ka loina,
a laila, maopopo ihola ke kupu mai o kahi pilikia e huli kua a‘e ai na ‘ale o ka moana.* |
kekahi manawa, hele a ‘eha ka na‘au o ke hoa ke ‘a‘e ‘ia na loina. ‘O ia ho'i, ina e
maka'‘é aku kekahi kanaka ia ha'i, ‘a‘ole no e nele ka pi‘i ‘ana o ko ia ala huhtu a uluhua
paha. ‘Ano ‘@ nd paha kona na‘au, no ka mea, ua maopopo ia ia he mana‘o ho‘ohalahala
ko ka maka‘e. ‘O ka ‘oia‘i‘o, ua lawa wale no ka haka pono ‘ia i mea e ‘ano ‘é ai ka na‘au
o ka po‘e kuloko o Hawai‘i nei a oki loa ho'i ke kuhi pololei ‘ia mai e ka manamana lima.
‘Oiai he mea maopopo i ka nui 0 ka po‘e ka hopena o ia ‘ano hana, ‘a‘ole hana ‘ia e ka
po‘e ‘olu‘olu o ka na‘au. Na ka na‘au pokole ia hana. A no laila, ‘a’ole maika‘i ke kuhi
pololei ‘ana o ka lima (a i ‘ole ka maka) i kekahi kanaka, a he ‘ano loina kéia nana e
alaka'i i ke ‘ano o ka noho pu ‘ana o na Hawai‘i me ka ‘olu‘olu. Ua ‘Glelo ‘ia he welo kéia i
‘ike ‘ia ma waena o na po‘e mai ‘0 a ‘0 o ka Pakipika. ‘O ka launa maika'i ho'i ka
pahuhopu e kilia ai. Ina e pi‘i ka huht, e pa‘akiki ka malama ‘ana i na pilina maika‘i o na
kanaka o ke kaiaulu (White and Watson-Gegeo 1990). Aia ka pono a ho‘oponopono ‘ia.
‘A'ole wale no ‘o ka lima a me ka maka na mea kuhi. He kuhi ka ka ‘clelo kekahi.
‘Oia ho'i, aia i ke ‘ano o ke kukulu ‘ia o ka ‘Olelo, ua hiki n6 ke kuhi ‘ia ke kanaka. He nui
na ‘ano o ke kuhi ‘ana i ke kanaka ma o ka ‘§Ielo, ‘a'ole na‘e e nana ‘ia ana na mea a
pau ma loko o kéia pepa. ‘O ko‘'u mea i hoihoi ai, ‘o ia ke ‘ano o ke kuhi ‘ana i na ‘akena,

‘o ia ho'i, na mea nana e hana i kekahi hana, ai ‘ole, nana e lawelawe kekahi hana e

kupu mai ai kekahi hopena. Ua kapa ‘ia ho'i he “initiator” ma ka ‘Olelo ‘ana a Duranti
(1994:130). Ke ‘Glelo nei au, he mea kipono ‘ole ke kuhi pololei ‘ana i ke kanaka ma ke
kuana‘ike o ka pd‘e Hawai'i, a no laila, he mea ma‘amau i ka po‘e makaukau i ka ‘olelo
Hawai‘i ka ho‘alo ‘ana i kéla ‘ano hana. Eia na‘e, ma ka ho'ike ‘ana i kekahi mana‘o a ma
ka ha'i ‘ana paha i kekahi mo‘olelo, he mea ma‘amau ka ho‘ike ‘ana i kekahi mau hana i
hana ‘ia, a i kekahi manawa, he mana‘o ko ka mea e ‘Olelo nei e ho‘'ike mai i ka mea
nana ia hana. | kekahi manawa, he mana‘o ho‘ohalahala a h6‘ahewa paha ka mea e
kuhi ai, a i kekahi manawa, he mana‘o ho‘omaika'i a ho‘ohanohano paha ia (Duranti
1994).%” He ‘ano pahuhopu kéla mau mea ma ka ‘Glelo ‘ana. Ua maopopo na‘e ka
hopena o ke kuhi pololei ‘ana i ia ‘akena, ‘o ia ho'i, ke ‘ano ‘€ o ka na‘au o ka mea i kuhi
‘ia. Kaino a he mea maika'i ka ho‘ohanohano a he mea ia e hau'‘oli ai ka na‘au, eia k3,
he mea no ia e ‘ano ‘é ai ka na‘au. Wahi a kahiko, “E noho iho i ke 6pu weuweu, mai
ho'oki‘eki‘e” (Pukui 1983:44). ‘A'ole maika'i ka ho‘oki‘eki‘e, no ka mea, péla e ka‘awale ai
ka launa maika'‘i ‘ana o na kanaka. Ina na ha'i ka ‘clelo ho‘ohanohano a ho‘omaika'i
paha, ‘o ia mau no ke ‘ano ‘é o ka na‘au, no ka mea, ‘o ia hopena like no, ua ho‘oki‘eki‘e
‘ia ke kanaka a hele a ka‘awale mai na hoa kaﬁaka aku. E like ho'i me ke kuhi ‘ana a ka
manamana lima, he mau hopena maika‘i ‘ole ko ke kuhi pololei ‘ana a ka ‘Olelo i ke
kanaka. ‘O ka na‘au ‘eha ‘oe, ‘0 ka huhi ‘oe, ka uluhua, ka hilahila,*® a me ia mea aku ia
mea aku. He mau hopena kéia e pilikia ai ka launa maika'i ‘ana o na kanaka o kekahi

Iahui. A ‘oiai ‘o ka launa maika'i ‘ana kekahi pahuhopu o ka po‘e Hawai'‘i, he mau

pahuhopu kéia e ki‘é‘@ nei kekahi i kekahi, ‘o ia ho'i, ‘0 ka mana‘o e kuhi aku i kekahi
‘akena nona ke kuleana no kekahi hana a me ka ho‘alo ‘ana i kekahi hana (‘o ke kuhi
pololei i ka ‘@kena) e pilikia ai ka launa maika'i ‘ana o na kanaka. No laila, i mea e ko ai
na pahuhopu ‘elua, he ho‘olauwili ke ‘ano o ke kuhi ‘ana i ke kanaka i ka wa e mana‘o ai
ka mea ‘Olelo e kuhi aku i kekahi ‘akena kanaka. ‘A‘ole ‘o ia e kuhi pololei. A no ia mea,
ua hiki ke helu ‘ia ke kuhi lauwili ma waena o na loina o ka ‘Olelo Hawai‘i. Aia wale n6 a
he kumu maika'i, a laila, kuhi pololei ‘ia aku ke kanaka. | ka hapanui na'e o ka manawa,
he kuhi ho‘olauwili ke ‘ano, i ‘ole ho'i e mana‘o ‘ia ua kuhi ‘ana Ia he mea ‘imihana na ke
po‘o nui. Ina ho'‘i e ho‘alo ‘ia ke kuhi pololei ‘ana, e ho‘alo pu ‘ia me na hopena maika'i
‘ole. ‘A'ole kumu e ho‘oponopono ai i kahi pilina ua pono!

Mai no a kuhihewa, e ka mea heluhelu, he mea ka ho‘alo kuhikuhi e huikau ai ka
mana‘o a e nalo loa ai paha ka ‘akena. ‘A'ole péla ka ‘oia‘i‘'o. He nui na ‘ano o ke kuhi
‘ana i ka ‘akena ma ka ‘Olelo Hawai'i a ‘o ia no ka‘u e ho‘ike aku ai i loko o kéia pepa. Ma
waena mai o ia mau ‘ano like ‘ole, aia kekahi mau ala e kuhi pololei aku ai i ka ‘akena,
eia na'e, he nui hou aku na ala e kuhi ho‘'omaoe aku ai i ka 'akena, ‘o ia ho'i ma ka
ho'olalau ‘ana i ka ‘Olelo. | ka nui 0 ka manawa, he kuhi ‘ia kekahi mea i pili i ka ‘akena
kanaka e la‘a kekahi mahele o kona kino a i ‘ole kekahi hana ana, a péla e kuhi ‘ia ai ke
kanaka. Ua ‘ike ‘ia kéia ‘ano kuhi ‘ana ma ka ‘clelo Kémoa kekahi, a ua lilo iai meae
‘oko‘a ai ka ‘Olelo Kamoa a ‘oko‘a ho'i ka ‘Glelo haole, no ka mea, he mea ma‘amau ke

kuhi ‘ia 0 ke kanaka ma ka ‘Glelo haole (e nana ia Cook 1993).% He nani ia ‘o ke kuhi

ho‘olauwili ka mea ma‘amau i ka po‘e ‘Olelo Hawai'‘i, ua hiki ke ‘Olelo ‘ia he loina ia ‘ano
kuhi ‘ana no ka ‘Glelo Hawai'i. ‘O ka po‘e ‘ike ‘ole i ka ‘Olelo Hawai'i, a ‘0 ka po‘e paha e
ho'opa‘a nei i ka ‘Olelo Hawai‘i ma ke ‘ano he ‘clelo keu, e huikau nd paha ko lakou
no‘ono‘o i ka ua mea ‘o ka pohihihi o ka ‘akena. ‘A'ole 1akou i ma‘a i ka ho‘okolokolo ‘ana
i ka meheu o ia ‘akena ma ke ala e hiki aku ai i Kalalau, a i ka loa‘'a koke ‘ole mai, he
ha‘awi pio no paha ka hopena me ka mana‘o ho'i he ‘Glelo ho‘ohuikau ka ‘Olelo Hawai'i.
Ma‘a ka po‘e nona ke kuana'ike haole i ke kuhi moakaka ‘ia o ka ‘akena kanaka, a wahi
a Grice (1975), he pahuhopu no ka moakaka o ka ‘Olelo, a he kulia ‘ia ua pahuhopu nei
e na kanaka a pau o ka honua nei. Wahi ana, aia ka ho'alo ‘ia o ke kuhi pololei a he mea
ia e malama ‘ia ai ka launa ‘olu‘olu ‘ana o na kanaka. No‘u iho, he mea ma‘amau kéia
‘ano kuhi ho‘olauwili ‘ana ma ka ‘Olelo Hawai'i, i kupu mai ho‘i ma muli o na loina nohona
o ka po‘e Hawai'i, a aia ke kuhi pololei a he kumu maika'i e hana ai péla, e la'a me ke
kuhi ‘ana i kekahi kanaka kiko't ma waena mai o kekahi pu‘ulu kanaka. ‘A‘ohe kuhi e
kuhi wale ai no o pilikia auane‘i ka launa maika'i ‘ana o kanaka.

He mea pa‘akiki ka ho'ike ‘ana i ke ‘ano o ka ‘Olelo Hawai‘i ma ke ‘ano ho'i ‘o ia
ka mea ma‘amau a ‘o ke ‘ano ‘oko‘a i ‘ike ‘ia i loko o ka ‘Olelo haole ka mea ‘ano ‘e, no
ka mea, ‘a‘ole i nana nui ‘ia ke ‘ano o ka ‘Olelo Hawai‘i e ka po‘e kalai‘clelo a me kekahi
po‘e ho'i i nui ko Iakou ‘ike no ia mea he ‘Olelo. ‘A'ole nui na palapala kalai‘clelo i kakau
‘ia e pili ana i ka ‘Olelo Hawai‘i a he kaka'ikahi loa na palapala o ia ‘ano i kakau ‘ia ma ka

‘Olelo Hawai‘i. ‘O ka loina ‘Olelo o ka hapanui o ka po‘e ‘imi na‘auao no ia mea he ‘Olelo,

ua kupu mai ma loko mai o ka ‘Olelo haole. ‘O ia ho'i ko lakou ‘Glelo i hanai ‘ia ai a i kula
‘ia ai ho‘i. A no laila, ua ma‘a loa lakou i na loina ‘Olelo haole a he mea ‘ano ‘é ka loina
‘Olelo Hawai'i ke no‘ono‘o a‘e. Eia hou, ‘o ka ikaika o ka ‘lelo haole ma na ‘aina mai ‘0 a
‘0 0 ka honua nei, a ma loko ho'i 0 kéla me kéia mahele ‘ike i palapala ‘ia ma na puke e
laha nei a puni ka honua, ‘a‘ole no e nele ke komo ‘ana o na loina haole i loko o ka
wehewehe ‘ana i ia mau mahele ‘ike. Pau pu ho'i me na mo‘olelo o kekahi mau po‘e
‘0iwi he nui 0 ka honua nei. Ma muli o ko 1akou ho‘okolonaio ‘ia e ka po‘e haole a laha ai
na loina haole ma ka nohona o ua po‘e ‘diwi |13, kakau ‘ia na mo‘olelo ‘Giwi a me na
palapala like ‘ole ho‘i ma ka ‘Olelo haole. Alaka'i ‘ia maila ke ‘ano o ko lakou kakau ‘ana
e na loina o ka malihini. Ua lilo ka pilina o ka ‘ike ‘6iwi a me ka ‘ike haole i mea pa‘a loa
a ‘a‘ohe ona mea e hemo ai. Me he mea 13 ua kuni ‘ia ua mau palapala nei a pa‘a i ka
ho‘ailona a ka haole (Ngugi 1993).%°

No laila, ma ka wehewehe ‘ana (ma ka ‘Olelo Hawai'i) i ka loina ‘Glelo Hawai‘i no
ke kuhi ‘ana i ka ‘akena kanaka, ‘a‘ole hiki ke pakele i ke komo mai o ka mana‘o haole
ma ia kama'ilio ‘ana. ‘A‘ole i kama'ilio mua ‘ia kéia kumuhana ma ka ‘clelo Hawai‘i, a no
laila, ‘a‘ole i ho‘omohala ‘ia a lawa na loina ‘olelo Hawai‘i e ho‘akaka pono ai i ke ‘ano o
ke kuhi ‘akena ma ka ‘Olelo Hawai‘i me ka ho‘ohalike ‘ole aku i ka ‘Olelo haole. Ma ia
ho‘ohalike ‘ana ho'i, ‘o ka loina ‘Glelo haole ka mea ma‘amau a ‘o ka loina ‘Olelo Hawai'i
ka mea ‘oko‘a a ‘ano ‘é paha. Eia kekahi la'ana. Ma ka ho'akaka ‘ana i ke ‘ano o ke kuhi

‘akena ma ka ‘olelo Hawai'i, ke ‘Olelo nei au no ka ho‘omaoe, ka ho‘olauwili, a me ka

ho‘olalau ‘ana a ka ‘Olelo. He mau mea kéia e emi ai ka ikaika o ke kuhi ‘ana i ka ‘akena
ma ka ‘Olelo Hawai'‘i. Mai hea la mai na‘e i emi mai ai? Me he mea I3, ‘o ka nui o ka
ikaika kuhi i ki i ka loina ‘Glelo haole, ‘o ia nd ka nui kupono, a ma laila mai i emi ai ka
ikaika kuhi o ka ‘Olelo Hawai‘i. Kohu mea la ho'i, ua ha'alele ka ‘dlelo Hawai'i i ke kiipono
a lilo maila he mea ‘oko‘a a ‘ano ‘e ho'i. ‘O ia ho'i, ma ka ‘lelo ‘ana no ke emi mai o ka
ikaika kuhi, me he mea 13, ‘a‘ole lawa ka ikaika o ke kuhi ‘ana ma ka ‘dlelo Hawai'i.

Ina e nana ‘ia ka ‘Olelo Hawai'i ma ke ‘ano ‘o ia ka mea ma‘amau, e loli ana ke
‘ano o ka ‘Olelo e wehewehe ai i ke ‘ano o ka ‘Olelo haole. Me he mea 13, e nana ‘ia ana
ka ‘Olelo haole ma o ka maka o ka po‘e i pa‘a ia lakou ke kuana‘ike Hawai'i. ‘O ia hofi,
ma ka ho‘oikaika ‘ana i ke kuhi ‘ana i ka ‘akena kanaka, e lilo ana ka ‘Olelo haole ‘o ia ka
mea ‘ano ‘€ a ‘o ia ho'i ka mea nana i ha'alele i ke kupono. Ina péla, ‘a‘ohe ho'émi ‘ia o
ka ikaika kuhi ma ka ‘olelo Hawai'i, no ka mea, he kulana kiipono ka ikaika o ia kuhi
‘ana, a ‘o ke kuhi ‘ana ma ka ‘olelo haole ka mea i ho‘onui ‘ia a hiki ma ‘0 aku o ke
kilana kupono. Eia ma na mokuna o kéia hope aku nei, e ho'i ana au i ka ‘dlelo no ka
‘Olelo Hawai‘i ma ke ‘ano ‘o ia ka mea ‘oko‘a (‘a‘ole ia ‘o ka mea ma‘amau), no ka mea,
ua ‘oi aku ka ma‘alahi o ia ‘ano ‘Olelo. No ka manawa na'e, e ho‘ike ana au i ko'u mana‘o
no na kumu i kupu mai ai na loina ‘clelo Hawai‘i no ke kuhi ‘ana i na kanaka, a e ‘Olelo
ana nd ho‘i me he mea la ‘o ka ‘olelo Hawai‘i ka mea ma‘amau — ke kikowaena ho'i o ke

ao nei. Wahi a Ngugi wa Thiong’o (1993) aia ka pono o ka po‘e ‘Giwi 0 ke ao nei a

ho‘one‘e ‘ia ke kikowaena o ke ao mai ke Komohana aku a ma ke kukulu ‘ana ho'i i mau

kikowaena no na lahui like ‘ole o ka honua.®

2.6. N3 Loina Kuhi O Ka ‘Olelo Hawai'i

| mea e ho‘one‘e ai i ka ‘Olelo Hawai'‘i a komo aku i ke kikowaena o ke ao, ua hiki
ke nana ‘ia ka loina kuhi o ka ‘lelo haole ma o kona ho‘ohalike ‘ia me ka loina kuhi o ka
‘Olelo Hawai‘i. Péla e ‘ike ‘ia ai ke ‘ano ‘€ o ka loina ‘Olelo haole. ‘A'ohe wahi ‘ano o ka
loina kuhi o ka ‘Olelo Hawai‘i. ‘O ia ho'i, he ikaika kiipono ‘ole ke kuhi ‘ana ma ka ‘Olelo
haole. He ho'‘onui kuhi ho'i. Kohu mea 13, he mea nui i ka po‘e ‘Olelo haole ke kuhi ‘ana i
ka ‘akena, a he ho‘oikaika no lakou i ke kuhikuhi i na manawa a pau. Ua a‘o ‘ia ma na
kula ‘Glelo haole he mea nui ke komo ‘ana o kahi piko® i loko o kéla me kéia
hopuna‘dlelo, a ke ‘ole ua piko 13, ‘a‘ole piha ka hopuna‘dlelo. ‘Oiai he ‘akena ka piko o
ka hapanui o na hopuna‘olelo haole, ua hiki ke ‘ike ‘ia ke ko‘iko‘i o ka ‘akena i ka mana‘o
o ka po'‘e ‘Olelo haole. ‘O ke ko'iko'i loa ho'i 0 ka piko, i kekahi manawa, ‘a‘ohe kumu
maika'i e kuhi aku ai i ka piko, a i kekahi manawa ho'i, ‘a‘ohe ‘akena maoli e kuhi aku ai,
aka he kuhi ‘ia nd na‘e kekahi mea i piha mai ai ka hopuna‘slelo. Eia ihola kekahi mau
la‘ana. Ma ka ‘Olelo haole, he mea ma‘amau ka lohe ‘ia o kéia ‘ano ‘Olelo penei: | broke
my leg. Ua kuhi ‘ia ka ‘akena “I” ma o kona kukulu ‘ia i loko o ka piko ma ke kulana mua
o ka hopuna‘olelo, kahi ho'i e ho‘ike ai i ka mea ko'‘iko‘i loa 0 ka mana‘o. ‘O ka mana‘o

nui na‘e ma kéia hopuna‘dlelo, ‘o ia ho'i, ua haki kekahi mea a ‘o ko‘u wawae ho'i ka

mea i haki. ‘A‘ohe kumu e kuhi aku ai i ka mea nana i hana, a ‘o ka ‘oia‘i‘o, ‘a‘ole
maopopo ka mea nana i hana. ‘A'ohe o'u mana‘o e hahaki i ko'u wawae pono‘i. He
‘ikeoma wale nd kéia i ‘ano like me na la‘ana a Cook i hapai ai,*® ‘o ia ho'i:

a. David blinked.

b. I’'m in the phone book.
‘O ko‘u kumu e kapa nei i kéia mau la‘ana he mau ‘ikeoma, no ka mea, ke kuhi ‘ia nei ke
“cognitively salient entit[y]” ma kahi o ka “active zone”, ‘0 ia ho'i ka mahele o ia “entity” i
pili loa i ka hana a i ke po‘0® paha o ka hopuna‘clelo. Ma ka ia ala mau la‘ana, ‘o ka
maka o kahi David kai ‘imo, a ‘o ko‘u inoa a me ko‘u helu kelepona ka mea i loko o ka
puke kelepona; ‘a‘ole kahi kanaka ‘o au (1993:1-2). He mea ‘ano ‘é i ka mana‘o o ka
po‘e Hawai'i ka ‘Olelo ‘ana no kekahi kanaka i loko o ka puke. Hele a mea he puke nunui
ia ai‘ole he kanaka ‘u‘uku loa. A no laila, ma ka haki ‘ana o ko'u wawae, ‘a‘ole pololei
ke kuhi ‘ana ia‘ﬁ iho i ‘akena no ia hana, no ka mea, ‘a‘ole na‘u ia hana. Ua hana
no paha au i kekahi hana ‘e a'e, a ma ka lawelawe ‘ana i ia hana, péla nd paha i haki ai
ko‘'u wawae. ‘Oiai ‘o0 au ka mea nona ua wawae nei, he kuleana ia no‘u kona malama ‘ia
‘ana. ‘A'ohe o‘u kumu e hahaki ai i ko‘'u wawae a no laila, ‘a‘ohe kumu e kuhi ai ia‘'u iho.
He ‘ano ho‘onui ‘Olelo kéla ma ka ‘Olelo haole!

Eia hou kekahi la‘ana i lohe pinepine ‘ia ma ka ‘clelo haole: It’s raining. Ua kuhi
‘ia ka hua‘olelo “it” ma ‘ane'i i ‘akena no ka hopuna‘olelo. ‘O ka ‘oia‘i‘'o, ‘a'ohe ‘akena

maoli e kuhi aku ai. Ke ua wale nei n0. ‘A‘'ohe ‘akena nana ia hana koe wale n6 paha ‘o

ia ua pono iho nG. He aha Ia ke kuhia o “it” ma loko o ka po‘aiapili? ‘A‘ohe mea e kuhi
aku ai! ‘O ka nui o ka ‘I‘ini 0 ka po‘e ‘Olelo haole e kuhi aku i kekahi ‘akena, ua haku ‘ia
nd he ‘akena mai loko mai o ka ‘ole. Me he mea 13, ‘a‘ole lawa ka ho‘ike wale no i ka
hana ma ka ‘Olelo haole, he mea nui ko‘iko‘i ka ho'ike pl ‘ana i ka mea nanaia hana, a
ina ‘a‘ole loa‘'a a ‘a‘ole maopopo paha ka mea nana ia hana. He haku ‘ia no!

| ka mana‘o o ka po‘e ‘Olelo Hawai'i, he mea ‘ano maha‘oi ke kuhi wale ‘ana aku i
kekahi kanaka i ‘akena me ka loa‘a ‘ole he kumu kupono e hana ai péla. Ua oki loa ho'i
ka ho‘onui wale i ka ‘Olelo ma o ka haku wale ‘ana i ‘akena i mea e ho‘opiha ai i kekahi
hopuna‘dlelo i piha ‘@€ ma mua. ‘O ka loina kuhi o ka ‘Olelo Hawai'‘i, he kuhi wale aku ng i
ka wa e kuhi ai. ‘A'ohe kuhi aku e kuhi wale ai n6. He pakela kuhi kéla! A i ka wa ho'i e
kuhi aku ai i kekahi ‘akena, he keu ka mi‘oi 0 ka ‘Olelo haole i ke kuhi pololei aku i ka
‘akena kanaka. E lilo no ka ho'ike ‘ana i ka ‘akena i pilikia no ka po‘e i pa‘a ia lakou na
loina kuhi o ka ‘olelo haole ma ko lakou ho‘opuka ‘ana aku i ka ‘lelo Hawai'i. ‘O ia hofi,
‘o ka hua‘dlelo Hawai‘i a me ka pilina ‘Olelo ke puka aku, aka, ‘o ka loina haole no ke
alaka'i i ke ‘ano o ke kuhi ‘ana, a he ho‘onui kuhi ka hopena. Eia hou mai ua mau la‘ana

la i ho‘ike ‘ia ma luna ua unuhi haiki ‘ia na hua‘clelo a me ka pilina ‘lelo:

a. Aia au i loko o ka puke kelepona.
e. Ua ‘imo ‘o Kawika.
i. Ke ua nei ia.
0. Ua hahaki au i ko‘'u wawae.

He ku no kéla mau la‘ana i ka pilina ‘Olelo Hawai'i. ‘A‘ohe lulai ku‘é ‘ia. Eia na'e, he ‘ano
‘@ nd paha kéia mau ‘Olelo ‘ana ke no‘ono‘o a‘e ka po‘e ‘Olelo ‘oiwi (ka ‘Olelo o ka wa ma
mua o ka ho‘ea ‘ana mai o ka po‘e haole ma kéia pae ‘aina). He ‘ikeoma kéla a i loko n6
o ka loa‘a ‘ana he mau ‘'ikeoma i ka ‘Olelo Hawai‘i, ‘a‘ole paha i like ko Hawai'i ‘ikeoma
me ko ka haole. ‘O ia ke ‘ano o ia mea he ‘ikeoma, ho‘okahi wale n6 ‘clelo nona ia
‘ikeoma, ‘a‘ole ona pili i na ‘Olelo a pau o ka honua nei. | kéia mau la na‘e a kakou e
ho‘opuka nei i ka ‘Olelo Hawai'i, ke lohe ‘ia nei n6 na ‘ano ‘clelo he nui o ia ‘ano like no, a
i kahi wa, ‘o ia ‘Olelo pono‘i nd ke puka mai. Ua kapa ‘ia kéia ‘ano ho‘onui kuhi he
“overproduction” ma ka ‘Glelo a Odlin (1990:37),% no ka mea, ua hele a ma ‘0 aku o ke
kupono. No ka nui aku o ka ikaika kuhi ma ka ‘Olelo haole, mau no kéla ikaika ke
ho‘opuka ‘ia ka ‘Olelo Hawai'i. ‘O ka mea ‘ike ‘ole i na loina kuhi o ka ‘Glelo Hawai‘i, a ua
pa‘a na‘e ia ia na loina haole, ‘a‘ohe ona ho‘omaopopo i ke ‘ano ‘@ o kéla mau ‘clelo
‘ana. ‘O ka loina kuhi o ka ‘Olelo Hawai‘i a me ka loina kuhi o ka ‘Glelo haole, i kona
mana'o, ‘a’‘ohe wehena i laila. A no laila, ‘a‘'ohe ona nana i ia mea. ‘O ka loina i pa‘ai ka
na‘au o ia kanaka, ua komo aku nd i loko o kana ‘Olelo Hawai‘i. Ua ‘olu‘olu kona na‘au i
ka ho‘opuka aku i ia ‘ano ‘Olelo, a ‘a‘ohe ona mahu'i & he mea ho‘ouluhua paha i ka
na‘au o ke hoa. ‘A‘ohe mea e kaohi nei i kona ho‘opuka ‘ana i kahi ninau maha‘oi, penei,
“Pehea ‘oe i hahaki ai i kou wawae?” No ka mea, ‘a‘ohe hewa o0 ka ninau ‘ana i ia ninau
ma ka ‘Olelo haole, “How did you break your leg?” He mea ‘ikeoma na‘e kéia ma ka

‘Olelo haole a he mea ‘olu‘olu ho'i i ka pepeiao o0 ka po‘e ‘Olelo haole ke lohe aku. Ua

kapa au i ké&ia mea ‘o ka “euphony of idiomaticity”.%® No ka ‘olu‘olu o ka na‘au, ‘a‘'ohe o
lakou ‘ike & he mea ‘ano ‘@ ia ‘Olelo ‘ikeoma i ka mana‘o o ka manaleo Hawai'i.

‘Elua mana‘o e loa‘a mai ana ke hana aku ‘o ia péla. ‘Akahi: ina he kanaka nui ia
o ka ‘ike i na hua‘clelo a me ka pilina ‘Glelo Hawai‘i, a makaukau ho'i ‘o ia i ka ho'opuka
aku i ia mau mea, e mana‘o ‘ia ana ‘o ia he mea makaukau i ka ‘clelo a ua ‘ike n6 ho'i i
na ‘Olelo kiipono e ho‘opuka ai. A no ke ku'‘é ‘ana o kana ‘Olelo i na loina, e mana‘o ‘ia no
paha ‘o ia he mea maha‘oi a he ‘imihana paha, no ka mea, ua hahai ‘o ia i na loina kuhi
o ka ‘Olelo haole a ua ‘a‘e n6 ho'i ‘o ia i na loina ‘Glelo Hawai'i. A ‘o ka hopena ho'i o ia
‘ano hana, e pi‘i ana paha ka huht o ka mea i kuhi ‘ia péla, a no ka mea, he ‘ano
ho‘ahewa ka kela ninau ia ia i ka hahaki ‘ana i kona wawae pono'l, a ‘a‘'ohe na‘'e ana
hana e ho‘ahewa ‘ia ai. Ua mana‘o ‘ia he kumu kéia e pa‘a ai kekahi mau hemahema i
loko o ka ‘Olelo a ka haumana e ho‘opa‘a nei i ka lua o kana ‘Olelo, ‘o ia ho'i, he malama
‘ia ua mau hemahema la i ‘ole e mana‘o ‘ia mai ‘o ia he mea makaukau i ka ‘Olelo a he
mea ‘ike ho'i i na ‘Olelo kiipono i na manawa a pau (Davies 2003).%” Ind e mana‘o ‘ia he
mea ‘akahi akahi, hiki ia ia ke pakele i ka ho'ohalahala ‘ia mai ke ho‘opuka aku ‘o ia i ka
‘Olelo kupono ‘ole. Ma ia mea ho'i e ‘ike ‘ia ai ka ikaika o ia ‘ano kuhi ‘ana. ‘A‘ole na‘e
ona ho‘omaopopo i ka nui o ia ikaika. A ma muli o kona makaukau i na mahele ‘@ a‘e o
ka ‘Olelo Hawai'i, e mana'o ana kona hoa wala'au ua makaukau no ‘o ia ma na mahele a
pau o ka ‘Olelo (pau pU ho‘i me na loina kuhi). ‘A‘cle paha e mahu'i ‘ia ke kuhi kupono

‘ole ‘ana a ua kanaka la he hana na ka na‘aupd ‘ike ‘ole i na loina. E mana‘o ‘ia ‘o ia he

mea ‘ike i na loina a eia N6 ‘o ia ke ‘a‘e nei i ua mau loina Ia ma muli o ka loko ‘ino a ma
muli paha o ka maha‘oi (e nana ia Saville-Troike 1989).%® Wahi a Pukui (1972b) he ‘ano
lauwili ko ka ‘lelo Hawai‘i i mea e ho‘alo ai i ka ho‘opuka ‘ana i na ‘Olele kupono ‘ole e
la'a ka ho‘ahewa, ke kiamuamu, a me ka ho‘oweliweli.®®

‘O ka lua o ka mana‘o, ‘o ia ho'i, ua na‘aupo maoli no ‘o ia i ka ua mea he ‘akahi
akahi i ka ‘Olelo Hawai‘i. No kona hanai ‘ia i ka loina kuhi o ka ‘lelo haole, ‘o ia ana n6
kana lula o ka hahai ‘ana i ka wa e ho‘opuka ai i ka ‘Olelo Hawai‘i. Ua pa‘a mau no ia
‘ano no‘ono‘o i loko ona e like ho'i me na hana pa‘amau™ o ke kamepiula. Ua kikulu ‘ia
ke kamepiula me ia mau hana ua pa‘a i loko. P&ia n6 paha ka hanai ‘ia ‘ana o ke
kanaka. Hele a pa‘a kekahi ‘ano no‘ono‘o i loko ona. ‘A'ole a'o ‘ia kéia ‘ano ha‘awina ma
na papa ‘olelo Hawai'‘i o na pae kula like ‘ole, a ‘a‘ole paha ia he mea loa‘a wale ma ka
‘Olelo ‘ana, ‘o ia ho'i, ‘a‘ole ia e hapai ‘ia ma ke ‘ano i kumuhana e kama‘ilio ai (Philips
2000).”" He mea ia i loa‘a mai i ka na‘au ma muli o ka launa pi ‘ana me na kanaka o ka
‘ohana, ke kaiaulu, a me ka lahui paha, a no laila, he hana nui ka ‘ike ‘ana i ia mea. A
‘oiai he mea pa‘a loa kéia ‘ano loina i loko o ka na'au o ke kanaka, i ka wa e ho'ike ‘ia ai
ua kanaka nei i ke ‘ano ‘oko‘a o kana ‘olelo makuahine a ‘oko‘a ho'i ka ‘Olelo hou ana e
ho'opa‘a nei, ‘o ia pa‘akiki loa no o ka ‘a‘apo ‘ana i ka mea hou. Pa‘akiki ho'i ke kaohi
‘ana i na loina pa‘amau i loko ona.

He mea maopopo, ‘0 ka hapanui o ka po‘e e ho‘opa‘a nei i ka ‘Olelo Hawai'i, ‘o ka

‘Olelo haole ka lakou 'Olelo mua, a no laila, ‘o na loina ‘Glelo haole ke alaka‘i nei i ko

lakou no‘ono‘o. ‘O ko lakou no‘ono‘o “pa‘amau” nd ia, a no laila, he mau loina “pa‘amau”
no ho'i ia no lakou. In@ e malama lakou i ia mau loina pa‘amau haole no ke kuhi ‘ana i ka
‘akena kanaka ma o ka ‘olelo Hawai'i, ‘a‘ole e nele ka ho‘onui kuhi ‘ana i ua ‘akena nei
ma ke ‘ano ikaika kiipono ‘ole. A e like me ke kuhi a ka maka a i ‘ole ka manamana lima
paha, e lilo no ia ‘Olelo i mea e ‘ano ‘@ ai ka na‘au a hemo ai paha ka pilina ma waena o
ia mau kanaka. Me he mea |a e ho'ahewa ‘ia ana ka mea i kuhi ‘ia he mana‘o kona e
lawelawe ai i ia hana. ‘Oiai, ‘a‘ole hiki ke ‘ike ‘ia ke kulana o ka na‘au o kekahi kanaka ‘e
a‘e, pehea 13 ‘o ia e ho‘ahewa ‘ia ai (McKellin 1990)?72 He ho‘onui kuhi kéla a ‘a‘ole ia he
hana na ka mea walewaha i ka ‘Glelo Hawai‘i. He mea ku wale no i ka wa ke kuhi pololei
‘ana aku ia ha'i. Ma ka malama ‘ana i na loina o ka ‘Olelo, péla e malama ‘ia ai ka ‘olu‘olu

o ka launa ‘ana o na kanaka o kekahi 1ahui.

2.7. He Mana Ko Ka ‘Olelo

‘O ka malama ‘ole ‘ia 0 na loina ‘Glelo, he mea ia e pilikia ai ka noho pu ‘ana o na
kanaka o kekahi kaiaulu. Hele n6 ho'i a pau ka ‘olu‘olu o ka launa ‘Glelo ‘ana. A ‘o ke
kumu mai, ‘o ia ho'i, he mana ko ka ‘Olelo. ‘O ka po‘e ‘akahi akahi i ka ho'opa‘a ‘ana i
kekahi ‘olelo hou, ‘a‘ole hiki ia |lakou ke ho‘omaopopo i ka nui 0 ka mana o kekahi ‘Olelo
‘ana ma ia ‘Olelo hou. ‘O ka mana, ua ‘ike ‘ia ma na hopena o kekahi mau ‘Glelo ‘ana. ‘O
ka hilahila, ke kaumaha, ka na‘au ‘eha, ka uluhua, a me ia mea aku ia mea aku, ‘o ia no

kekahi mau hopena o ka ho‘opuka ‘ia o kekahi mau ‘Glelo kiipono ‘ole a ku ‘ole ho'ii na

loina o ia ‘Olelo. He pa hewa no ka na‘au o ka manaleo i ka lohe aku i ia ‘ano ‘olelo. ‘O
ka mea ‘akahi akahi na'e, ‘a‘ohe no e pa kona na‘au ma ia ‘ano like nd me ko ka
manaleo. ‘A‘ohe ona nana i ia mea.

Eia ihola kekahi la‘ana e akaka ai. He mau makabhiki i ka‘ahope aku nei, ua hele
mai i Hawai‘i nei kekahi kanaka no Aotearoa mai a noho pu mai ho'i me ko'u ‘ohana. Ua
noho no a kama‘aina, a maika'‘i ho‘i ka launa ‘Olelo ‘ana o maua. He ‘ano ‘oko‘a ka
pualono o ka ia ala ‘Olelo haole a péia ho'i kekahi mau ‘Olelo ‘ana. Ma ia launa ‘Olelo ‘ana
me ia, ‘akahi no au a lohe i ka hua‘clelo “wanker”.”® | loko o ko ia ala wehewehe ‘ana mai
i ka mana‘o o ia hua‘olelo, ‘a‘ole i maopopo ia'u ka nui o0 ka mana i laila. Aia wale no a
ho‘opuka akula au i ia hua‘olelo i mua o ke akea, a lohe mai ho'i kekahi po‘e pepeiao ma
ia wahi kokoke aku no, ‘ike akula au i na ho‘ailona o ka hilahila ma luna o ka helehelena
o ko'u hoa. | ia hua'6lelo no a puka mai ko‘u waha aku, ‘o ko ia ala a‘oa‘o koke maila n6
ia no ke kupono ‘ole 0 ko'u ho'opuka ‘ana i kéla hua‘olelo i mua o ke akea. No‘u iho,
‘a'ohe o'u mana‘o ho‘ouluhua i ka na‘au o ko'u hoa, a ha'oha‘o ihola ko‘u na‘au no ko ia
ala kumu o ke a‘oa‘o ‘ana mai péla. No ko‘u hoa na'e, ‘o ka nui 0 ka mana o ia hua‘clelo,
ua pa hewa no6 kona na‘au i ka leo!” Ma ko‘u ho‘opuka ‘ana i ia hua‘dlelo, ‘a‘ohe o‘u
wahi mahu'i € péla ana ka “perlocutionary effect” (Searle 1990; Schiffrin 1994; Duranti
1997)7 o ka‘u ‘Glelo. ‘A‘ohe 0‘u mana‘o e hana ai péla!

Ma ia manawa mai, ua hele a kama‘aina ua hua‘dlelo nei i ko‘u waihona ‘ike a ua

maopopo nd kona mana‘o, ‘a'ole na‘e i kama‘aina i ka na'au. ‘O ia mau no ka lawa ‘ole o

ko‘u mahalo i ka nui 0 kona mana. Me he mea 13, aia ka mahalo ‘ana i ka mana o ka
‘Olelo a he pa‘a aku nd ia ‘Olelo i ka na‘au. ‘O ka po‘e i hanai ‘ia i kekahi ‘Olelo, he komo
aku nd na loina a pau o ia ‘Olelo, a pau pu ho'i me ka mahalo i ka nui 0 ka mana o ia
‘Olelo, i loko o ka na‘au. ‘O ka po‘e e ho‘opa‘a nei i kekahi ‘Glelo ma ke ‘ano he ‘Glelo
keu, he pa‘a mua ka ‘ike no ia ‘Olelo hou i loko o0 ka waihona ‘ike (ka lolo), a he koe aku
no kona pa‘a ‘ana i ka na‘au. Aia no paha ka pa‘a i ka na‘au a ma‘a loa ka lohe a me ka
ho‘opuka ‘ana i ia ‘Olelo ma na pd‘aiapili a pau e puka mai ai. No kekahi po‘e na‘e e
ho‘opa‘a nei i ka ‘Olelo keu, ‘a‘ohe wa e pa‘a ai i ka na‘au. Ua pa‘a wale no i ka lolo. Péia
ho'i ka pa‘a ‘ana ia'u o ka hua'clelo “wanker”. ‘A'ole lawa ia ‘ano pa'a ‘anaimeae
mahalo piha ai i ka nui 0 ka mana o ia ‘6lelo. Ma ko‘u ho‘opuka ‘ana i ua hua‘dlelo la,
‘a‘ohe a‘u kuhi i ko‘u hoa. ‘A‘ole ia he ‘Olelo e kiamuamu anaiaia. Ua pilino na'e i
kekahi kanaka ma kahi ka‘awale mai 0 maua aku, kahi ho'i i hiki ‘ole ai ke lohe mai. ‘O
ka nui na‘e o ka mana o ia hua‘dlelo, ua lawa kona lohe wale ‘ia n6 e kekahi po‘e (he
po‘e ho'i i pili ‘ole i ia ‘Glelo ‘ana) i mea e ‘ano ‘@ ai ka na‘au o ko‘u hoa. Ina ‘o maua wale
no ma ia kama‘ilio ‘ana a ‘a‘ohe pepeiao lohe ma ia wahi kokoke aku no, ‘a‘ole paha e
‘ano ‘@ ka na‘au o ko‘u hoa. ‘A'ohe ana hua i ho'opuka ai. ‘A'ohe ona hewa. Eia na‘e, ua
‘ano ‘€ kona na‘au. A no ke aha ho‘i? Ma muli o ko maua pilina he mau hoa kama'ilio (a
he hoa holoholo paha) i ia manawa, he mea ia e pili ai kahi hewa ia ia ala no ka puka
‘ana o ia hua'dlelo kipono ‘ole mai ka waha aku o kona hoa, ‘o wau. He loina ia ma ka

‘Olelo haole (a me na ‘Olelo ‘é a'e paha he nui a lehulehu) ka ho‘opuka ‘ole aku i na

63

Reproduced with permission of the copyright owner. Further reproduction prohibited without permission.



hua‘dlelo pelapela i mua o ke akea. He manaleo haole au, a ua maopopo ia loina. ‘O ka
mea ‘apiki na‘e, he hua‘dlelo malihini ia‘'u ua hua‘dlelo nei a ‘a‘ole i maopopo ia‘u he
hua‘dlelo pelapela ia, a ‘a‘ohe o‘u mahalo i ka nui o kona mana.

‘O ka po‘e ‘akahi akahi i ka ‘Olelo Hawai‘i, ‘a‘ohe wahi pa‘a o na loina ‘Olelo
Hawai‘i, a no laila, ‘a‘ole o 1akou mahalo i ka mana o kekahi mau ‘Olelo ‘ana. ‘A'ole ‘o ka
hua‘clelo pelapela wale nd ka mea mana. He nui hou aku na ‘ano ‘olelo ‘ana i nui ka
mana ma ka ‘Olelo Hawai‘i a i hapa mai ka mana ma ka ‘Olelo haole. Ke ‘Clelo nei au no
ka nui 0 ka mana ma ke kuhi ‘ana i ka ‘akena kanaka ma ka ‘clelo Hawai'i. ‘A‘ole péla ka
‘Olelo haole, a no laila, no ka ‘ike ‘ole i ka loina kuhi o ka ‘Olelo Hawai'i a me ka mana o
ke kuhi ‘ana, a ‘oiai ho‘i he wai ‘au‘au wale no ke kuhi ‘ana na ka po‘e manaleo haole,
‘a‘ohe mea nana e kaohi mai i ko lakou pakela kuhi ke ho‘opuka lakou i ka ‘Clelo Hawai'i.
Aia wale n0 paha ko lakou mahalo ‘ana i ka mana o ka ‘Olelo a ho‘opuka ‘ia kekahi ‘clelo
nana e ku‘é'e i na loina ‘Olelo haole. Ina na ko‘u hoa ka ‘Glelo ma ia kama'ilio ‘ana, a ua
ho‘opuka ‘o ia i ka hua'clelo “cunt” i mua o ke akea, ‘o au ana ka mea pa hewa o ka
na‘au (a péia ho'i ka po‘e a pau nana ia e lohe mai ana). ‘O ka po‘e e ho‘opa‘a nei i ka
‘Olelo haole, ‘a‘ole paha e hiki ke mahalo piha i ka mana o ia hua‘élelo, a no laila, ‘a‘ohe
mea nana e kaohi kona ho‘opuka ‘ia. No laila, he ha'awina nui kéia no ka haumana
‘Olelo Hawai'i, ‘o ia ho'i, aia kona makaukau piha i ka ‘Olelo Hawai‘i a ho‘oikaika ‘o ia i ka

‘a‘apo ‘ana i na loina like ‘ole o ka ‘Olelo. ‘A'ole lawa ka ‘a‘apo wale ‘ana no i na hua‘dlelo

a me ka pilina ‘Olelo. ‘O ka pa‘a ‘ana o na loina like ‘ole ka mea e ‘alo ai i ka ho‘opuka
aku i kekahi ‘Olelo kupono ‘ole a pilikia ai ho'i ka launa ‘lelo ‘ana me ona hoa kanaka.

‘O ka huli kua ‘ana o na ‘ale o ka moana, he hopena ia no ka malama ‘ole i na
loina. ‘A‘ole nd i like ke ko'iko'i 0 ia hopena me ka hopena o ka ‘Clelo kupono ‘ole ma ka
‘Olelo Tonga. Ua hiki ke ho'ahewa ‘ia kekahi kanaka ma ka hale ho‘okolokolo Tonga no
ka ‘Olelo pelapela i kekahi wahine i mua o ke akea. Wahi a Philips (2000), he mea nui ka
pilina o ke kaikunane me kona kaikuahine ma na ‘ao‘ao o ka po‘e Tonga. ‘A‘ole hiki i ke
kaikunane ke ho'opuka wale aku i na ‘ano ‘Olelo like ‘ole i mua o kona kaikuahine. Ua pili
kéia loina i na po‘e Tonga a pau. | ko lakou kama'ilio ‘ana ma na wahi akea, malama ‘ia
kéia loina me he mea Ia he kaikunane a he kaikuahine ka pilina o ka lahui Tonga
holo‘oko‘a. ‘O ka ‘Olelo pa‘ani, ka ‘Olelo huhu, ka ‘clelo e kuhi ana i na mahele kino, he
mau ‘Olelo kiipono ‘ole kéia, a i ho‘opuka ‘ia i mua o ke akea a lohe ho'i kekahi wahine,
he ho‘opa’‘i ka hopena. ‘O ka ‘o‘ole‘a o ia kulekele, i mea ia e malama ‘ia ai ke ‘ano la‘a o
ka pilina ma waena o ke kaikunane a me kona kaikuahine, a péia ho'i ka malama ‘ia o
na loina ‘Olelo pili i ka 1ahui Tonga. Kohu mea 12 ua ola ka Iahui Tonga i ka malama ‘ia o
na loina ‘Glelo o ka po‘e Tonga.”™

‘O ka po‘e e ho‘opa‘a nei i ka ‘Olelo Hawai‘i ma ke ‘ano he ‘Glelo keu, ‘a‘apo mua
n6 lakou i na hua‘dlelo a me na lula o ka pilina ‘Olelo e lawa ai ko lakou ho‘opuka ‘ana i
na ‘ano ‘Olelo i ku i ka loina o ka lakou ‘Glelo mua (‘o ia ho'i ka ‘Olelo haole no ka hapanui

o ia po‘e). | ia mau mea no a pa‘aia lakou, me he mea |3, ua lawa ia ‘ike e hiki ai ia

lakou ke noho nani. Ua pau ho'i ka ‘ike i ka ‘a'apo ‘ia. Hiki no ia lakou ke ho'ike aku i ko
lakou mau mana‘o ma ke kiika'i ‘Olelo ‘ana, a ua lawa ia. ‘A‘'ohe kumu e noke aku ai i ka
‘imi i na ‘ike no na loina ‘Clelo. No‘u iho, ‘a‘ole lawa ka ‘ike i na hua‘clelo a me na lula o
ka pilina ‘Olelo e kaena ai kekahi kanaka no kona makaukau i ka ‘Olelo Hawai'‘i. Aia ke
kulana makaukau a ho'‘omaopopo pono ‘ia ka nui 0 ka mana o ia ‘Olelo a pa‘a ho'i kona
mau loina like ‘ole. He mea minamina ke kalai pinepine ‘ia o ka pilina ‘dlelo me ka huli
kua ‘ia o ke kuana'‘ike. Ua lilo kéla ‘o ia ka hana ma‘amau a na kanaka o ka ‘oihana
kalai‘olelo, a no ia mea, lilo maila ka pilina ‘Olelo ‘o ia ka mea ko'iko'i loa o kekahi ‘Clelo.
Eia n0 na'e, i kéia mau 1a a kakou e ‘ike nei, ke loli nei ho'i ke ‘ano o ke kalailai ‘ia o0 ka
‘Olelo. Wahi a Hymes (1996),”” ke huli nei ka maka o ka po‘e kalai‘Clelo a kau mai ma
luna o ke ‘ano o ka ho‘ohana ‘ia o ka ‘Glelo e ka po'e nonaia ‘Olelo, a i mea ho‘i e
pomaika‘i ai ko lakou nohona. Ma ka ‘Olelo Hawai'i, he mea nui ka malama ‘ana i na
loina kuhi, no ka mea, he mana ko laila. ‘O ke kuhi pololei i ka ‘akena, he hana ku‘é‘é
no pahaia i ka loina kuhi o ka ‘Glelo Hawai'i (Schiitz ma 2005), a he hana nd ho'iia e

hemahema ai ka launa ‘ana o na kanaka o ke kaiaulu ‘clelo.

NA KUHIA O HOPE

! E like ho'i me ka mea ma‘amau i na ntipepa kahiko, ‘a‘ole i hg‘ike ‘ia ka inoa o ka mea
kakau o ke kolamu i ‘ohi ‘ia ai keia ‘Olelo.

2 Eia ka ‘Olelo a Huebner: “In 1896, English became the language of instruction for all
elementary schools, and Hawaiian was not reintroduced into the curriculum until 1919,

and then only as an elective subject in normal and high schools. For a generation, the
language of the land was banished from the schools” (1985:34).

% Ua haku ‘ia na hua‘'dlelo “kuana‘ike” i hoa like no ka hua'dlelo “perspective” ma ka
‘Olelo haole, a ua pa'i 'ia ho'i i loko o ka puke hua‘clelo hou ‘o Mamaka Kaiao (Komike
Hua‘clelo 2003). Ke ho‘olaula aku nei au i ka mana‘o o ia hua‘'dlelo i mea e ho‘ike pu ai i
ia mea he “world view” e kaulana nei ma ka ‘Glelo haole a ka po‘e huli kanaka a me ka
po‘e kalai‘dlelo. Mali‘a o haku ‘ia kekahi hua'dlelo ma kéia hope aku i mea e ‘oko‘a ai na
mana‘o ‘elua. No ka manawa na‘e, a i ko‘'u mana‘o ho'i, ua lawa ka laula o ia hua‘clelo e
ku ai i ho‘ailona no ia mau mana‘o a i ‘elua ma ka ‘Olelo haole. Ua ho‘akaka ‘ia ka
mana‘o o ka hua'clelo haole “world view” e Kearney, penei: “The world view of a people
is their way of looking at reality. It consists of basic assumptions and images that provide
a more or less coherent, though not necessarily accurate, way of thinking about the
world. A world view comprises images of Self and of all that is recognized as not-Self,
plus ideas about relationships between them ...” (1984:41).

* Ua ho‘ike ‘ia ka ‘Olelo o ka “Act 57” i loko 0 Kahumoku 2003, penei ho'i: “The English
language shall be the medium and basis of instruction in all public and private schools,
provided that where it is deemed that another language shall be taught in addition to the
English language, such instruction may be authorized by the department, either by its
rules, the curriculum of the school, or by direct order in any particular instance. Any
school that shall not conform to the provision of this section shall not be recognized by
the Department” (Laws of the Republic of Hawai'i 1896).

® Ma ka wehewehe ‘ana a Pukui a me Elbert (1986) i loko o ka laua puke wehewehe
‘Olelo, he “[n]ation, race, tribe, people, nationality; great company of people; species, as
of animals or fish, breed ...” | kéia mau Ia e ku nei ka ‘Olelo pa‘i‘ai i ‘Glelo laha no ka po‘e
kama'aina o Hawai'i, ua hiki paha ke paku'i ‘ia mai ka ‘Olelo “ethnic group” ma ka
wehewehe ‘ana i ka mana‘o o “lahui”, ‘oiai ‘o ia kekahi 0 na mana‘o o “nationality” i laha
aku ma waena o ka po‘e kama‘aina o Hawai‘i.

® Ke ho‘ohana nei au i ka hua‘dlelo “lahui kanaka” ma ‘ane'i no ke kalele ‘ana i ka
mana‘o & he mea nui ka mo‘okt‘auhau i ka pili ‘ana o na kanaka ma ke ‘ano he lahui, a
ua ‘ano hapa mai ke ko‘iko‘i o ka ‘Olelo ma ia mahele.

" Wahi a Bunge i ho‘omana‘o mai ai: “Remember that a people who lose their language,
and the view of the universe expressed by that language, can no longer survive as a
people, but only as rootless individuals” (1989:380). Ma kekahi ho‘ike a May no ka pilina
ma waena o ka ‘Glelo me ka lahui kanaka nona ia ‘Olelo, kako'o ‘ia ka ‘oia‘i‘c o ia pilina
ma kekahi mau ‘olelo makia o ia ‘Glelo nd. Penei ka unuhi ‘ana o kekahi mana‘o haole
mai loko mai o ka ‘Olelo Gaelic: “A people without its language is a people without its
soul”. Eia hou kekahi ‘Glelo makia, he ‘Olelo haole na‘e i unuhi ‘ia mai loko mai o ka ‘Clelo
Breton: “[W]ithout Breton there is no Brittany” (2001:132).

® Aia no kekahi kolamu ma ka nlpepa Kuokoa Home Rula nona ke po‘o mana‘o “Mai
haalele i ka olelo makuahine”. ‘A'ole na‘e i ho'ike ‘ia ka inoa o ka mea kakau. Kohu mea
I3, he mana‘o luna ho‘oponopono ke ‘ano o ia kolamu, a ke kuhi nei au ‘o ka luna
ho‘oponopono nd o ua nupepa nei ka mea kakau. Eia ihola kona ho‘akaka ‘ana no ia
mea he ‘Olelo makuahine: “O ka olelo kupa o kekahi lahui elike me ka Olelo Hawaii a ka
lahui Hawaii, oia no ka mea i kapaia he olelo makuahine na ke kanaka Hawaii” (1909).

® Wahi a Fishman, ua hiki no ke ha‘alele i ka ‘dlelo makuahine a ‘Olelo i kekahi ‘Glelo ‘@
me ka mau ‘ana no o ka lahui. ‘O ka mea ‘apiki na‘e, ‘a‘ole paha e like ana ka mea hou
me ka mea kahiko. Eia ihola no kana ‘Olelo, a i loko o ia ‘Olelo, ho‘ohana ‘o ia i kekahi
mau ‘Olelo pokole. ‘O ka mana‘o o Xish, ‘o ia ka ‘Olelo ‘Ciwi a kekahi po‘e a ‘o Xishness
ke ‘ano o ia po‘e he lahui. ‘O ka mana‘o o Yish, ‘o ia ka ‘Olelo malihini e ho‘okUk{ nei me
ka ‘Olelo ‘Giwi, a ‘0 Yishness ke ‘ano o ka po‘e nana ka ‘Olelo Yish: “The fact that the
traditional symbolic relationship between Xish and Xishness can ultimately be replaced
by a new symbolic relationship between Yish and Xishness merely indicates that in the
fullness of time such transformations are possible and they have, indeed, occurred
throughout human history. This does not mean that such symbolic redefinitions and self-
redefinitions are either desirable or easily attained, or that Xishness is the same under
both sets of linguistic circumstances” (1991:34).

'® Wahi a Hymes: “Speech community is a necessary, primary concept in that, if taken
seriously, it postulates the unit of description as a social, rather than linguistic, entity.
One starts with a social group and considers the entire organization of linguistic means
within it, rather than start with some one partial, named organization of linguistic means,
called a “language.” This is vital because the notion of “a language” can carry with it a
confusion of several notions and attributes that in fact have to be sorted out.” (1974:47)
' Eia nd ka Hymes ‘Glelo pono'T: “Sometimes different forms of speech are called by the
same language name (and a single speech community implied to exist) because their
historical provenance is seen to be substantially the same” (1974:48).

2 Aia nd ke ola nei kekahi po‘e kiipuna i pa‘a ia lakou ka ‘dlelo Hawai‘i ma ke ‘ano he
‘Olelo mua, a aia no ho'i kekahi po‘e pilikana no na ‘ohana Ni‘ihau i hiki ke helu ‘ia ma na
manaleo ‘Olelo Hawai'i. E nana ia Warner 1999b 2001, a me Wilson and Kamana 2001.
‘A'ole paha loa‘a kekahi o ia mau manaleo i hiki ‘ole ke ‘Olelo haole i kéia mau Ia. Ke ‘ole
au kuhihewa, he po‘e ‘Olelo palua lakou a pau loa ma ka ‘Olelo Hawai‘i a me ka ‘clelo
haole. He nawaliwali loa na'e paha ka ‘ao‘ao ‘Olelo haole.

'* He hua‘dlelo hou kéia i haku ‘ia no ke kuhi ‘ana i ia mea he “native speaker” e kaulana
nei ma ka ‘Olelo haole. E nana ia Mamaka Kaiao, he puke na ke Komike Hua‘clelo
(2003), a e ho‘ohalike me “mana ‘ai” ma lalo 0 “mana” ma loko o ka puke wehewehe
‘Olelo a Pukui ma laua me Elbert (1986:235).

'* He hua‘lelo hou kéia i haku ‘ia no ka hg‘ike ‘ana i ka mana‘o o ka hua‘dlelo haole
“colonized”. Aia n0 kéia ua pa‘a i loko o0 Mamaka Kaiao (Komike Hua‘dlelo 2003). E
nana ia “kolo” a me “naio” ma Pukui laua me Elbert 1986:163 a me 259.

'* He wahi ho'ike na Nakoa no ka mana‘o o ka po‘e Hawai‘i o kona wa e kamali‘i ana no
ka waiwai a me ka ‘ole o ka ‘Olelo Hawai‘i. Ma ka mo‘olelo “Na ‘Olelo a‘o o ka wa
kamali'i”, ua a‘oa‘o ‘ia mai ka mea kalau e kona kupuna wahine, “Mai kalele i ka kakou
‘Olelo. ‘A‘ohe he pono i laila. Aia ka pono o0 ka noho ‘ana ma kéia mua aku i ka ‘ike pono
i ka ‘Olelo a ka po‘e Haole” (Nakoa 1979:19).

'% Eia ka ‘Olelo pono'T a ua ‘o Ngugi: “The bullet was the means of the physical
subjugation. Language was the means of the spiritual subjugation” (1986:9).

7 Ke ho'ohana nei au i kéia ‘ano ‘Olelo ‘ana no ke kuhi ‘ana i ke ‘ano o ka ‘Glelo i hooili
‘ia mai ma luna 0 na manaleo e noho anai ka wa i pa‘i ‘ia ai na nipepa ‘olelo Hawai'i.
He ‘Olelo ho'i ia mai ka wa mai i kapa ‘ia e Young ‘o ia ka wa ‘Oiwi Wale. Eia ihola ka ia
ala ‘lelo pono‘ i kdkau ai: “‘Oiwi Wale (exclusively Native) is my phrase to define that
time period from first settlement of these islands to the moment before James Cook or
the actual first foreigner sailed into N3 Kai ‘Ewalu” (1999:20).

'® Wahi a Osorio, ‘o ka hopena nd ia o ka ho‘okolonaio ‘ia o ka lahui Hawai'‘i. Eia kana
‘Olelo pono‘l: “But ultimately, this is a story of violence, in which that colonialism literally
and figuratively dismembered the lahui (the people) from their traditions, their lands, and
ultimately their government” (2002:3). Ua hiki nd paha ke paku'i ‘ia ka ‘Glelo ma ka helu
‘ia ‘ana 0 na mea Hawai'i i hele a ka'awale mai ka po‘e Hawai'i aku.

' Eia ka laua ‘Clelo pono: “For most people living in today’s multiethnic society, in which
Hawaiians and part-Hawaiians comprise about 20 percent, the main reminders of the
once ubiquitous presence of the Hawaiian language as a living force are street signs,
place names, and Hawaiian music” (Nettles and Romaine 2000:180).

20 Wahi a Dorian, “defining identity in terms of language would define out of membership
most of the younger people whose retention is vital to continued existence as a group”
(1992:20). |

?! Ua hapai ‘ia kéia mana‘o e Warner ma kona ho‘ike ‘ana i ka hana a kekahi po‘e e
paipai ana i ka “creation of a new group, a /ahui ‘Olelo Hawai'i (nation of Hawaiian
speakers), for which the criterion for inclusion is the ability to speak Hawaiian. The
creation of a new nation totally unrelated to ethnic background (i.e., “bloodlines”)
automatically includes non-Hawaiian speakers of the language as bona fide members of
the new nation of speakers ...” (1999a:83).

?2 Eia hou kekahi hua‘dlelo laula o kona mau mana‘o. ‘O kekahi mana‘o kiko‘i 0 “kanaka”
i ho'ike ‘ia i loko o ka puke wehewehe ‘Glelo a Pukui ma laua me Elbert, ‘o ia ho'i
“Hawaiian” (1986:127). Mali‘a ‘o ka Hawai‘i ka mana‘o o ka mea kakau i kona wa i kakau
ai i ka hua‘olelo “kanaka”.

2Wahi a Ngugi wa Thiong‘o, “The choice of language and the use to which language is
put is central to a people's definition of themselves in relation to their natural and social
environment, indeed in relation to the entire universe” (1986:4).

24 Ma ka laua pepa i kakau ai, ho‘ohana akula ‘o Wilson 1aua me Kamana i ka hua‘dlelo
“semispeakers” (2001:148) no ka ho‘akaka ‘ana i ke kulana makaukau o na kupuna
‘Olelo Hawai‘i e koe nei i kéia au. He hua‘dlelo ia i ho‘ohana mua ‘ia e Dorian (1977). Ma
kona noi‘i ‘ana i ka po‘e ‘Olelo Gaelic ma na kuahiwi 0 Sekokia, ua ‘ike ua ‘o Dorian i
kekahi po‘e i hapa makaukau i ka lakou ‘Olelo ‘Giwi a ua kapa ‘ia ua po‘e 1a he po‘e
“semi-speaker” (1981:115).

% He ‘ano “generation gap” kéia i ka ‘Glelo a Watson (1989:55). ‘O ka hopena ia o ke emi
‘ana o ka ikaika o kahi ‘Olelo. Eia nd kana o ka ‘Olelo ‘ana: “Added to the weakening of
Irish and Scottish Gaelic in specific domains in which they were once strong, there is a
further general dimension of weakening which extends throughout the community as a
whole. This is the failure of the younger speakers to benefit, as previous generations did,
from intercourse with the older generation of speakers — precisely those speakers who
normally have the widest range of linguistic skills within the community, ...” (1989:55).

% Ua helu ‘ia maila kekahi o na ‘ano loli ‘ana o na ‘lelo ‘u‘uku i pilikia ihola i kekahi mau
‘Olelo nui. Eia kekahi mau la‘ana: “Rapid loss of inflectional and derivational morphology
... A general narrowing of the stylistic range of languages manifested, for instance, in the
loss of registers, special languages, and styles; A gradual westernization of semantics,
even in core areas such as the kinship and metaphorical systems; Phonological
convergence with prestige languages; ...” (Mihlhausler 1989:138).

#” He mau ‘Glelo ka Crystal e kako‘o ana i kéia mana‘o. Eia nd kekahi: “And, once a
language is lost, the links with our past are gone. We are, in effect, alone” (2000:41). Eia
hou kekahi mana‘o minamina no ka pau ‘ana o ka ‘clelo a kekahi |ahui. Ua kakau ‘ia e
Pratt, “But the loss is usually experienced as serious and painful by both old and young.
The interruption in generational relationships especially between grandparents and
grandchildren is one of the greatest costs, socially and psychologically” (2002).

% He ‘ano ‘Olelo ké&ia i pa‘a i ka hapanui o ka po‘e Hawai'i a e kaulana nei ma kona inoa
kapakapa ‘o Pidgin (Wong 1999b). Ma ka ‘Olelo i pa‘a i ka po‘e noi‘i i ka ‘Olelo pa‘i‘ai, ‘o
ka Hawai'i Creole English (HCE) kona kapa ‘ia ‘ana. Ua ho‘akaka ‘ia ka HCE i loko o
kekahi pepa a Sato 1985, kahi ho'i i wehewehe ‘ia ai ka mea e ‘oko‘a ai ke “creole” a me
ka “pidgin”.

 Ma waena mai nd ho'i o ka po‘e e koe nei i hiki ke ‘Olelo Hawai‘i, ua loli loa k3 13kou
‘Olelo kekahi. A ma kekahi ‘ano, ua like nd lakou me ka po‘e Hawai'i e ho‘opa‘a nei i ka
‘Olelo Hawai‘i ma ke ‘ano ‘o ia ka lua o ka lakou ‘Olelo. ‘O ia ho'i, ua komo nui mai ka
no‘ono‘o haole a me kekahi mau ‘olelo ‘ana a ka haole i loko o ka lakou ‘Olelo. Ua kako‘o
‘ia kéia mana‘o e Anderson (1989:385): “Second- and third-generation speakers of a
contracting or dying language are similarly limited in their access to the type of linguistic

input and interaction that is necessary for them to become or remain competent
speakers of their ancestral language. From this perspective languages being partially
acquired and dying languages seem very similar.

% Ua ho'ike ‘ia kéia i loko o ka puke a Schiitz 1994:353.

3" Wahi a Hymes, i mea ke koho ‘ana i kekahi ‘Glelo e ho'opili ai ke kanaka i ka Ighui
nona ia ‘Olelo; a he hopena nd ho'i kéia ‘ano koho ‘ana na ka ho‘okolonaio. Eia mai kana
‘Olelo: “Choice of languages in one setting may be analytically part of the same semantic
field as choice of pronoun in another; both express degrees of intimacy or social
distance. Choice of language in one setting may be analytically part of the same
semantic field as choice of accent in another; both may express ethnic identification. And
so on. The historical roots of a wide variety of language situations and problems about
the world can ultimately be understood as diverse aspects of a single long-term process,
the expansion of European mercantilism, colonialism, and capitalism” (1996:83).

%2 Wahi a Mithun (1998:189), “The loss of languages is tragic precisely because they are
not interchangeable, precisely because they represent the distillation of the thoughts and
communication of a people over their entire history.”

% E ho‘omaopopo ‘ia, ‘ea, he mea nui ka na'i ‘ana o Kamehameha i na mokupuni. ‘O ia
ihola kekahi kumu e paku'i ‘ia mai ai ke kahulu “Hawai‘i” i ka hua‘clelo “olelo”. Mahalo ia
Kawika Tengan i kona ho‘omaopopo mai i kéia mana‘o (ma kona paka ‘ana i ka‘u pepa).
% He hua‘dlelo hou kéia, ‘a‘ole na‘e i komo ma ka puke ‘o Mamaka Kaiao (2003). Ua
haku ‘ia ho'i no ka ho‘ike ‘ana i ka mana‘o o ka hua‘clelo “modifier” ma ka ‘Glelo haole.

% Ua maika'i ka ho'ike ‘ana a Schiitz (1994) i ka mo‘olelo o ka ‘Olelo Hawaii a me na
kumu i puni ai ka po‘e Hawai'i i ka ‘lelo haole.

% E nana ‘ia ka helu 15 o na kuhia o lalo.

% Ke ho‘ohana nei au i ka ‘Glelo “loina ‘lelo” ma ‘ane‘i no ka ho'ike ‘ana i kahi ‘dlelo
haole a Hymes, ‘o ia ho'i “ways of speaking” (1974:45). Eia ihola kana wehewehe ‘ana
ma ka ‘Olelo haole: “Ways of speaking is used as the most general, indeed, as a
primitive term. The point of it is the heuristic, or regulative, idea, that communicative
conduct within a community comprises determinate patterns of speech activity, such that
the communicative competence of persons comprises knowledge with regard to such
patterns” (1974:45).

% Ua kapa ‘ia ka ‘Glelo Hawai'i e laha nei ma waena o na kanaka e ho‘opa‘a nei ia ‘lelo
ma ke ‘ano he ‘olelo ‘elua ‘o ka “Neo-Hawaiian” (NeSmith 2003).

% Ua puka kéia ‘Olelo ma loko mai o ka nlipepa Ka Puuhonua o na Hawaii, 1/26/1917, a
ua komo nd ho'i kéia ‘Glelo ho‘okahi no i loko o ka puke ‘Olelo No‘eau, koe wale nd ke
‘ano ‘oko‘a iki o ka pela ‘ana (Pukui 1983:38).

0 Wahi a Warner, he hana ma‘alea ka ho‘dla ‘ana i ka ‘dlelo o kekahi |ahui ma ke ‘ano
he mea kiu'oko‘a ia a ‘a‘ohe ona pilina i kona Iahui. Wahi ana, “In order to justify their
own empowerment as leaders who make decisions for Hawaiians, non-Hawaiians are

promoting an ideology whereby language is viewed as an autonomous entity distinct
from the people from whom it evolved. In endowing language with the status of a
separate, autonomous entity and objectifying it into a thing that is only nominally related
to the Hawaiian people, non-Hawaiians set the stage for the appropriation of kuleana
over the language. Non-Hawaiians can then attempt to “save” the language ...”
(1999:78).

*' Wahi a ka ‘lelo a Wong, no ka ho‘okae ‘ia 0 na hua‘dlelo hou, “The consequences of
promoting this conservative position are such that the educator is effectively prevented
from making the language relevant to the lives of the students. Unless the language can
step out of its tradition and enter into new domains (preferably in a traditional way), it is
not likely that it will be perceived as a viable means of communicating ideas to others”
(1999a:110).

*2 Wahi a Crystal, ‘a‘ole paha e like ka minamina a me ke kaumaha o ka po‘e i loli loa ka
lakou ‘Olelo ma hope o na makahiki he nui a lehulehu. ‘A'ole kanaka e koe nei me ka
ho‘omaopopo i ke ‘ano o ka ‘Glelo a me ka nohona o ia wa. E kala loa ho'i ia wa a he
malie wale no ke ‘ano o ka loli ‘ana. Eia ihola kana ‘Olelo: “Anyone who feels that the
language is denying them access to their legitimate history is right; but at a 1,000 years’
remove, the engaging of emotions tends to be more cerebral than heartfelt. By contrast,
when we are unable to understand the letters of a dead grandfather or grandmother,
because we no longer share a language with them, the poignancy can be inexpressible”
(2000:42).

“ Eia n0 ka Fishman ‘lelo pono': “Instead of being the language of linguistically
isolated families (however numerous and large these may come to be),Xish must also
become the language of interfamily interaction with playmates, neighbors, friends and
acquaintances (1991:93).

* Eia ihola kana ‘Olelo pono': “In stable, relatively self-regulatory societies, mother
tongues reveal intergenerational continuity. Although some degree of language change
is constantly ongoing, parents and children can, justifiably be said to speak ‘the same
language’, at least by and large; that is, the mother tongue of the parents is usually and
normatively handed on to their children and this is so on a society-wide basis” (Fishman
1991:355).

“ Aia no kekahi mau la‘ana e akaka ai kéia pilikia i loko 0 NeSmith 2003.

* Ua ha'ike ‘ia kekahi la‘ana e akaka ai kéia pilikia, ‘o ia hoi, ka mana‘o ‘ana o kekahi
po‘e ua like a like ka mana‘o o ka hua'dlelo “mahalo” me ka ‘Clelo haole “thank you”. He
mana'‘o kuhihewa kéia no ka unuhi ‘ana. Ua kapa au i kéia mana‘o kuhihewa ‘o ka
“assumption of translatability” (Wong 1999a:95), a ‘a‘ole kéia he kuhihewa na ka po‘e
‘ike ‘ole i ka ‘oihana ‘Olelo, ua laha aku nG ho'i ma waena o ka po‘e e pa‘u nei i ka ho'ola
‘ana i ka ‘Olelo Hawai'i.

" Eia ihola kona mana‘o ma kana ‘Glelo pono‘i: “an overly literal translation may actually
be incomprehensible or misleading, and at best it is likely to have an offputting awkward
character” (Grace 1981:38).

8 Ua kapa ‘ia kéia ‘ano unuhi haiki ‘ana he “calque” (Grace 1981:26). ‘A‘'ole i klipono ka
po6‘aiapili no ke kuapo wale ‘ana i na hua‘olelo ‘elua.

*8 Ua pili ka Odlin ‘Clelo i ke ‘ano o ke kiikulu ‘ana i ka ‘Olelo a ‘a‘ole i ka hua‘dlelo wale
nd. Eia ihola kana o ke kakau ‘ana: “... one difference that frequently, if not always, leads
to difficulty is that in which a structure in one language has not one but two (or more)
counterparts in another language (1990:30).

% ‘O ka ho‘ulu‘ulu ‘ana kéia a Lucy i ka mana‘o nui o Benjamin Lee Whorf no ia mea he
“linguistically conditioned habitual thought” (1992:47).

°" Eia mai kana o ka ‘Olelo ‘ana: “Over generations, communities and individuals
operating under normal conditions construct their world views gradually by integrating
experiences. New experiences are always measured against traditional frameworks of
our culture” (Palmer 1996:117).

*2 Ho'ike mai ‘o Hymes no ke ‘ano o ka noi‘i ‘ana ma ka ‘oihana “sociolinguistics” i kéia
mau la a me na ‘ike i loa'a ma laila. Penei kana ‘Glelo pono‘i: “It suggests that one think
of a community (or any group, or person) in terms, not of a single language, but of a
repertoire. A repertoire comprises a set of ways of speaking. Ways of speaking, in turn,
comprise speech styles, on the one hand, and contexts of discourse, on the other,
together with relations of appropriateness obtaining between styles and contexts
(1996:33).

% Ua moakaka ka mole kumu o ka hua‘Glelo ‘akena, ‘oiai he ho‘ohawai‘i wale ‘ana nd ia
no ka hua‘olelo “agent”. He hua‘dlelo ‘o “agent” i ‘ano haiki kona mana‘o ma ke kama'ilio
‘ana no ka pilina ‘Olelo haole. ‘O ia ho'i, he nui hou aku na kiillana o na mea e ki ana i
piko no ka hopuna‘clelo haole. ‘O ka “actor” ‘oe, ka “experiencer” ‘oe, ka “patient”, a péla
aku (e nana ia Duranti 1994 a me Radford 1988). No'u iho, he ‘akena na mea a pau
nana e hana i kekahi hana a ma muli ona paha e kupu mai ai kekahi kulana. ‘A‘ole ia he
piko no ka hamani wale nd. He piko nd ia no ka hehele i kahi wa, a aiand iaika ‘awe o
ka ‘a‘ano a ‘iae paha i kekahi wa.

** Wahi a Grace, he mau mana‘o kalai‘dlelo ka hua‘dlelo a me ka pilina ‘Olelo a ‘a‘ole
laua he mau mahele no na ‘clelo. Eia n6 kana i kakau ai: “Grammars and lexicons are
terms referring to parts of linguistic descriptions, not to parts of languages” (1981:10).

> He ‘Glelo no‘eau kéia i pa‘a ma loko o Pukui 1983. Ua ‘oko‘a iki na‘e ka pela ‘ana.

% E nana i ka ‘Olelo no‘eau helu 1142 ma loko o Pukui 1983. ‘O ka mana‘o nui o kéia
‘Olelo, ‘o ia ho'i, ua pau ka pilina maika'i o kekahi mau hoa a ua oki ng ho‘i ka launa

‘Olelo ‘ana.
% Ua ‘ike ‘ia kéia ‘ano palua ‘ana o na mana‘o kuhi ‘akena ma ka ‘olelo Kamoa. Wahi a
Duranti: “ ... the attribution of agency can constitute an act of praise and positive

recognition of authority or an act of condemnation for events that should not have
occurred” (1994:129).

%8 Ma ka ‘Olelo a White a me Watson-Gegeo (1990:16), “shame may be regarded as
antithetical to the very relations that make community possible” a, no laila, he mea nui ka
ho‘oponopono ‘ana i ia mau pilina. Aia i laila ke ola o ka lahui.

*Ma kekahi pepa i kakau ‘ia e Cook, ua kapa ‘o ia i ka ‘lelo Kamoa he “active zone”
language ‘oiai he mea ma‘'amau ke kuhi aku i ka mea maoli nana i hana kekahi hana. |
kekahi manawa, ‘o ka mahele kino ka mea maoli nana kekahi hana, ‘a‘ole ‘o ke kanaka
nona ia mahele kino. Ma ka ‘Olelo haole na‘e, he mea ma‘amau ke kuhi ‘ana i ka “salient
entity”, ‘o ia ho'i ke kanaka nona ka mahele kino. Wahi ana: “Such discrepancies are
presumably motivated in that they allow linguistic expressions to focus on entities which
are cognitively salient, e.g. humans vs. nonhumans, wholes vs. parts, concrete objects
vs. abstractions, etc.” (1993:1-2).

% Eia ihola ka ‘Glelo pono‘i nd a Ngugi no ke kakau ‘ana a ka po‘e ‘Giwi o ‘Apelika ma na
‘Olelo ‘Eulopa: “The second tradition is that of Africans writing in European languages
particularly in those of the former colonisers. This is clearly a product of the fatal
encounter between Africa and Europe in two ways. First is the question of language
choice and this links it inevitably to the literatures carried by European languages. This
literature is branded with the Europeanness of the word” (1993:19).

®' Eia no kana ‘Olelo pono‘i: “Arising from all of this is the theme of moving the center. It
is this that most underlies the collection and hence the title. | am concerned with moving
the center in two senses at least. One is the need to move the center from its assumed
location in the West to a multiplicity of spheres in all the cultures of the world. The
assumed location of the center of the universe in the West is what goes by the term
Eurocentrism, an assumption which developed with the domination of the world by a
handful of Western nations...” (Ngugi 1993:xvi).

8210 kéia ka mahele o ka hopuna‘dlelo i kapa ‘ia he “subject” ma ka ‘Glelo haole. He
hua‘dlelo hou ké&ia. Ua haku ‘ia e William H. Wilson (a pau pu ho'i me na hua‘dlelo he nui
i pili i ka pilina ‘Olelo Hawai'i), a ua laha loa ma na papa ‘Olelo Hawaii, ‘a‘ole na‘e i komo
i loko o ka puke Mamaka Kaiao.

® E nana hou ‘ia ke kuhia o hope helu 47.

% He hua‘dlelo hou kéia no “predicate”.

% Ho'ike ‘o Odlin i kekahi la‘ana no ka loina mihi ma ka ‘dlelo haole a me ka ‘dlelo
Hebela. Penei ho'i kdna ‘Olelo, “ ... the use of apologies seems to be more frequent in
American English than in Hebrew, and English speakers learning Hebrew appear to
follow the norms of their native language in making apologies” (1990:37).

% Ua haku au i kéia ‘Glelo no ka hd'ike ‘ana i ke ‘ano ma‘a loa o ka manaleo o kekahi
‘Olelo i kekahi ‘ikeoma ma kana ‘Glelo. ‘A'ole paha ‘o ia ho‘omaopopo i ke ‘ano ‘ikeoma o
ia ‘Olelo ‘ana (Wong 20083).

%7 Kakau maila ‘o ia ala penei: “Further it is also the case that non-native speakers may,
in practice, prefer to rest at some level of approximation, to choose fossilisation,
because it suits them to be outside, not indistinguishable, because then the kind of
expectation | have been suggesting is not made of them” (Davies 2003:72).

® Ho'ike mai ua ‘o Saville-Troike no ka “ethnographer” e nana nei i na loina o kona lahui
pono'l: “When the observer knows the rules of the culture, and the members of the
community know that he or she knows the rules of the culture, they expect the observer
to behave like a member of the society. Thus, they are likely to find it aberrant for
observers to inquire about or record behavior which they are assumed to know, and little
tolerance will be shown for violations of rules” (1989:108).

% Eia nd kana ‘Olelo: “ Obviously, the circumlocution of Hawaiian speech was used both
to soften and to perpetuate and escalate anger. Yet, in Hawaiian belief, verbal
indirection avoided the sure and dreaded malevolence of the direct spoken insult, threat,
or accusation (1972b:225).

® He hua'dlelo hou kéia i haku ‘ia no ka ho‘ike ‘ana i ka mana‘o o ka hua‘lelo haole
“default” ma na kumuhana pili i ke kamepiula. Ua pela ‘ia he hua‘clelo ho‘okahi ma loko
0 Mamaka Kaiao (Komike Hua'clelo 2003).

" E ho'ike ana ua ‘o Philips no kekahi mana‘o e kupu nei ma ka ‘oihana ‘o ka “linguistic
anthropology”, ‘o ia ho'i, penei: “... some kinds of linguistic practices are more likely to be
talked about than others in metapragmatic commentary about language and its use”
(2000:233). Ma kana wehewehe ‘ana i ia mana‘o, kuhi akula ‘o Philips ia Silverstein me
ka ho‘ulu‘ulu ‘ana i ko ia ala mana'o, penei: “Most notably, Silverstein (1981) has argued
that some aspects of language structure are more subject than others to conscious
awareness in a way that facilitates metacommentary” (2000:233).

2 He ho‘ike ka McKellin no ka po‘e Managalase o New Guinea. Wahi @na he loina ia ma
ka lakou |a ‘Olelo ka ho‘alo ‘ana i ka ‘Olelo ‘ana no na mana‘o o ko lakou mau hoa
kanaka e hana ai i kekahi hana. He ‘ano ho‘olauwili ke ‘ano o ka ‘Glelo ‘ana no ia mau
mea. Eia ihola kana ‘Olelo pono'T: “Managalase avoid open displays or discussions of
individuals’ supposed intentions; they recognize that individuals’ thoughts are often
illusive [péla no], ambiguous, and imperfectly understood by others. They avoid
situations in which their own intentions are the focus of public contention. Although
people privately gossip about others’ activities, they hesitate to assign motives and
control others’ actions directly. Consistent with this egalitarian society, they prefer to
address contentious issues by presenting their own proposals or interpretations of affairs
indirectly. They elicit responses from others through metaphors, diagnoses of iliness,
and dreams” (1990:336).

78 Eia ihola ka mana‘o o ké&ia hua‘Glelo i hd'ike ‘ia ma loko o ka Oxford English Reference
Dictionary: “1 a contemptible or ineffectual person. 2 a person who masturbates”
(Pearsall and Trumble 2002:1627).

" E ho‘ohalike ‘ia k&ia me ka ‘lelo no‘eau i loko o Pukui, ‘o ia ho'i: “E malama o pa i ka
leo” (1983:342). 'O kekahi ho'ike n6 ho'i kéia no ka mana o ka ‘Olelo ua lawa ho'ii mea e
pa ai ka na‘au.

7 Wahi a Searle, “For many, perhaps most, of the most important illocutionary acts,
there is no essential perlocutionary intent associated by definition with the corresponding
verb, e.g. statements and promises are not by definition attempts to produce
perlocutionary effects in the hearers” (1990:351). Eia hou kekahi ‘Olelo ho‘akaka na
Duranti: “The perlocutionary act consists of action that might be beyond the conventional
interpretation of an utterance and/or outside the control of the speaker” (1997:220). Ua
‘ano nohie ka ho‘akaka ‘ana a Schiffrin i ia mea ‘o ka “periocutionary act”. Penei ho'i: “A
perlocutionary act is the “consequential effects” of an utterance on an interlocutor, i.e.
what is achieved “by saying” something” (1994:54).

’® Eia ihola ka ‘Olelo pono‘T a Philips: “The sister-brother relationship and its associated
language ideology also serve as national distinguishers, especially when Tongans are in
dialogue with people from English-speaking nations, the nations that have posed the
greatest threat to Tongan autonomy. Many Tongans know that the importance they
attach to this relationship and the control that sisters have over brother strikes
Westerners as distinctive. The potential of the Tongan sister-brother relationship to
distinguish and differentiate Tonga from other nations may even help account for the
continued ideological elaboration of this relationship” (2000:255).

77 Eia nd kana ‘Olelo pono‘i nd: “It is increasingly accepted that linguistic elements should
be analyzed and explained in terms of their functional relevance, meaning not only their
function within a grammar as such, but their relevance to the needs and interests of
users of language in conveying and processing information, making discourse coherent,
managing social relationships” (Hymes 1996:88).

MOKUNA 3: KA PAPAHANA NOI‘l

“He lohe ‘Olelo ia [péla no] Kalehuawehe, he ‘ike maka ia [péla no] Kuaokalad”

(Pukui 1983:84)."

3.1. No Ka Noi‘i ‘Oiwi

He ‘Olelo no‘eau kéla e kau maila ma luna. No‘u iho, he kaona kona a ‘o ka
mana‘o nui, penei ho‘i: Ma ka hana ka ‘ike. ‘O ia ho'i, aia ka ‘ike maoli ‘ana i kekahi mea
a komo maoli aku n6 ma ka hana e pili ana i ia mea; ‘a‘ole ma ka lohe wale ‘ana nd ia
ha'‘i i ka ‘Olelo e pili ana no ia mea. No laila, i mea e ‘ike maoli ai i ke ‘ano o ka ‘Olelo, he
mea nui ke komo maoli ‘ana i ia hana ‘o ka ‘Olelo ‘ana. ‘O ka ho‘olohe ‘ana i ka ‘Olelo, ka
ho‘opuka ‘ana i ka ‘Olelo, ka heluhelu ‘ana i ka ‘Olelo, ke kakau ‘ana i ka ‘Olelo, a me ke
kama'ilio ‘ana no ho'i e pili ana i ka ‘Olelo, he mau hana ia e ‘ike maka ai ia Kuaokala. ‘O
ia ihola no ko‘u ala o ke kuo‘e ‘ana mai ka wa mai a'u i ho‘omaka ai e ho'opa‘a i ka ‘olelo
Hawai'i he ‘umikimawalu makahiki aku nei. A ‘oiai ‘a‘ole kéla he alai ma‘ai ka hele ‘ia e
o‘u mau makua,? ‘a'ole ia ‘ike he mea loa‘a wale mai ia‘u, e like me na ‘ike ‘€@ a'e a ko‘'u
mau makua i ho'oili mai ai ma luna o'u. Aia wale no ka loa‘a mai o kahi ‘ike no ia mahele
a nana ka maka a ho‘olohe ho'i ka pepeiao. ‘O ka puka ‘ana mai o ka ‘Olelo mai ka waha
mai, ‘0 ia no kekahi mea e pa‘a ai ia ‘ike. ‘O ke kahua o ia mea he noi‘i ‘Olelo, ‘o ia no ka

loa‘a ‘ana i ka mea noi‘i na ‘ike e pili ana i ka ‘Olelo ma o kona mau maka a me kona

mau pepeiao pono‘i iho nG; a ma o ka ho'opuka ‘ana ho'i i ia ‘Olelo ma kona waha pono‘i
no.

Ma ka noi‘i ‘ana i ia mea he ‘Olelo, he mea nui ka ho‘omaopopo ‘ana i ke ‘ano o
ka nohona o na kanaka nona ia ‘Olelo. P&la e maopopo ai ka po‘aiapili i kukulu ‘ia ai na
‘ano ‘Olelo like ‘ole a ua po'e 13; a me na kumu ho'i e ho‘opuka ‘ia ai. ‘O ka pa‘a ‘ana o ia
mau ‘ike i ka na‘au ka mea e helu ‘ia ai ua po'e kanaka la ma na kanaka i wali pono ia
lakou ia ‘Olelo, a ‘o ka ‘ike ‘ana ho'i i ia mau mea, ‘o ia nd ka pahuhopu o ka mea noi‘i. ‘O
ka nana pono ‘ana i na loina o ka nohona o kekahi lahui kanaka, na ka ‘oihana noi'i
“ethnography” ia hana. A ‘o ka nana pono ‘ana i na loina ‘clelo o kekahi lahui ‘Olelo, na
ka ‘oihana noi‘i “ethnography of speaking” ia hana (Hymes 1974). A ‘o ka pa‘a pono ‘ana
o ia mau loina no ka ‘Olelo Hawai‘i, ‘o ka pahuhopu ia 0 ka haumana e ho‘opa‘a nei i ka
‘Olelo Hawai'i. ‘O ka mea ‘apiki na‘e, ‘o ka hana ma‘amau i ia mau ‘oihana noi'i, ‘o ia ka
nana pono ‘ana i na loina o ha‘i, ‘a‘ole ho'i i na loina pono‘l 0 ka mea noi‘i (Hymes
1996).° | kekahi manawa na‘e, ua hiki nd i kekahi mea noi‘i ke nana i kona lahui pono'i
‘oiai nO ‘o ia e noho pu nei me lakou, a he waiwai ko laila, no ka mea, ua ‘ike maka no ‘o
ia ia Kaluaokala a he ‘ike ia e hiki ai ia ia ke ho'oia (nona iho) i kana mau mea a pau o
ka ‘ike ‘ana (a me ka lohe ‘ana paha) he ‘Olelo klipono ia (Saville-Troike 1989).*

Ua ‘ike ‘ia ma ka mokuna ‘elua ke emi loa ‘ana o ka ‘clelo Hawai'i ma waena o ka
po‘e Hawai'i. Eia no ka hapanui o ka po‘e Hawai‘i ua hanai ‘ia i ka ‘Glelo haole a he ‘ike

lini wale no i ka ‘0lelo a ko kakou mau kupuna. He 1ahui kanaka kakou no ka pupu‘u

ho‘okahi. He mau Iahui ‘Glelo ‘oko‘a nd na‘e ia nona ho'i na loina like ‘ole. No laila, ma
muli o ke emi loa o ka ‘Olelo Hawai‘i, eia au ke noi‘i nei i na loina ‘Glelo o ko‘u lahui ponofi
i loko n6 o ko‘u kilana he malihini i ia ‘Olelo. ‘O ia ihola ke ‘ano o ka haumana e ho‘opa‘a
nei i ka ‘Olelo; he noi‘i ka hana. A no ko‘u klilana he haumana, ‘o ia ko‘u mea e kapa nei
ia'u iho i ka malihini, eia na‘e, ‘a‘ohe o'u wahi ‘ano like me ka malihini no ka ‘aina 'é mai
a ho‘ea mai i Hawai‘i nei me ka mana'‘o e noi‘i i ka ‘Olelo a me ka nohona o ka po'e ‘Giwi
0 néia ‘aina. He nani ia ua hanai ‘ia au ma Hawai'i nei a ua pili ko'u mo‘oku‘auhau i ka
po‘e ‘Oiwi 0 néia ‘aina, no laila, he kupa au no ka ‘aina a he Hawai'i h(‘) ho'i ko‘u lahui.
Péla ho'i au i kama'aina ai i kekahi 0 na loina nohona a me na loina ‘olelo o ua po‘e ‘Giwi
la. He hulu kﬁpuna lakou no‘u. A ma muli ho'i o ko‘u ho‘opa‘a ‘ana i ka ‘Glelo Hawai‘i no
kéla mau makahiki he ‘umikumawalu i ka‘ahope akula, a no ko‘u noho pu ‘ana me o‘u
hoa lahui me ka ho'oikaika ‘ana i ke kama'ilio me ‘oukou, he wahi ‘ike n6 ko‘u no ka
‘Olelo Hawai'i i kéia mau Ia. ‘O ka malihini na‘e no ka ‘aina ‘@ mai, ua hiki ng ia ia ke
noho pu me ka po‘e Hawai'i a komo pu ho‘i ma loko o ka kakou mau hana me ka nana
mai o ka maka i na mea a pau. Ina he mana‘o noi‘i kona i ka ‘Glelo a i ka nohona paha, e
kapa ‘ia no ‘o ia ma ka ‘Glelo haole he “participant-observer” (Duranti 1997).5 Ma kekahi
‘ano, ua like maua me ua malihini 1a a ua hiki n6 ke kapa ‘ia au he “participant-observer”,
eia na‘e, ua ‘oko'a kela a ua ‘oko‘a ho'i kahi keiki ‘o au. ‘O ia ho'i, ma mua aku o ko‘u lilo
‘ana i haumana ‘olelo Hawai'‘i he ‘umikumawalu makahiki aku nei, a mai ko‘u wa hoi i

hanau ai, he ‘ano “participant-observer” n6 au i ka nohona Hawai‘i. A ma kekahi ‘ano, he

mea noi‘i au, me ka ‘ike ‘ole na‘'e & péla ka ka‘u hana! ‘O ia mau ‘ike i loa‘a mai ia‘'u mai
ka wa hanau mai a hiki ng i kéia |3, he mea ia e alaka'i nei i kéia papahana noi‘i. A ma
kekahi ‘Olelo ‘ana ho'i, ua ho‘omaka ‘ia kéia pepa i ko‘'u wa i hanau mai ai! Mali‘a, ‘o ia
kekahi mea e ka‘awale ai ka noi'i ‘6iwi mai ka noi‘i aku a ka haole.

He mo‘olelo ho‘okaumaha ko ka noi'i ‘ia ‘ana o ka po‘e ‘Oiwi 0 ka honua nei e ka
po‘e ‘a‘ole he ‘Giwi. Wahi a Linda Smith (1999), i loko no o ka mana‘o o ka po‘e malihini i
noi‘i maila i ka po‘e ‘6iwi & he hana ka lakou e pomaika‘i ai ka po‘e a pau o ka honua nei,
‘a'ohe wahi puni o ka po‘e ‘0iwi, a no ka mea, ua hana ‘ino ‘ia kakou, ua ho‘okae ‘ia ho'i,
a ua ho'oha‘aha‘a ‘ia ko kakou mau loina a me ka kakou mau mea e mana‘o ai he ‘ike.
Eia mai ka mea kupanaha, i loko o ka ho‘cha‘aha‘a ‘ia 0 ko kakou mau ‘ike, ua ka'ili ‘ia
mai n6 na‘e ua mau ‘ike 1a a lawe ‘ia akula no ka pono o ha'i. ‘O ua po‘e malihini 1a i hele
mai i ka noi‘i, ‘o lakou wale no kai pomaika'i i ka lakou hana. A no laila, ua hele a maloka
ka na‘au o ka po'e ‘Oiwi me ka mana‘o ho‘ohuoi no ho'i i ia mea he noi‘i, ‘a‘ole ia he hana
kipono. He mea politika no na'‘e, a ‘o ka maka‘ala ka pono i ‘ole ho'i e ho'okolonaio hou
‘ia kakou ma o ka noi'i a ha‘i. He mea nui ko kakou ka'ili hou ‘ana i ia hana ‘o ka noi‘i i
mea e hana ai kakou no kakou iho ng, a e like ho‘i me ko kakou mana‘o he pono.® ‘A‘ole
paha e ho‘okae wale ‘ia kéia hana ma muli 0 kona lawelawe pa‘ewa‘ewa ‘ia e ka
malihini. He makepono ka noi‘i ke hana ‘ia ma ke ‘ano ki i na loina a me ke kuana‘ike o

ka po‘e ‘Giwi.” ‘O ia ho'i, ‘0 ka ho‘ohawai‘i ‘ana i ka noi‘i ka mea e holo pono ai ka kakou

hana e klia nei, ‘o ka ho‘Gla ‘Glelo Hawai'i. Hele a péla ke ‘ano o ka noi‘i, ua hiki ke
kapa ‘ia he noi'i ‘Ciwi.

He mea maika'‘i ke nana ‘ia ma ‘ane‘i ke ‘ano o ia mea he noi'‘i ‘oiwi. ‘O ka ninau
mua e hapai ai, ‘o ia ho'i, “Na wai ia hana he noi‘i ‘0iwi?” Ua ‘oi aku ke ko'iko‘i o ke
kuleana o ka ‘Giwi ke noi'i ‘o ia i kona lahui pono, ma mua ho'i o ko ka malihini. ‘O ka
‘Oiwi, ‘a‘ohe ona ala e ho‘alo ai i ka ho‘ohalahala mai a kona Iahui pono'i ke malama ‘ole
‘ia e ia ua mau loina 1a. ‘O ka malihini na‘e, ina he hewa ka hana, e mana‘o ‘ia né paha
ia hewa he hewa na ka na‘aup®. | hilahila mai auane'i ua malihini nei a i hoka paha i ka
ua mea ‘o ka ‘ake‘ake‘a ‘ia o ke ala e holomua ai ‘o kana papahana noi‘i, ua hiki no ia ia
ke ho'i i kona wahi i hele mai ai.? ‘O ka ‘Giwi na‘e, he noho pli né me kona mau hoa
lahui. | hewa auane'i ka hana, i hewa no ho'i ia ia iho no a ‘a‘ohe wahi pakele i na ‘ale o
ka moana. ‘A'ohe hope e ho'i ai! Eia hou, he mea nui ka malama ‘ana o ka ‘Giwi i ka
pono o kona lahui. No laila, ‘o ka pahuhopu o kana papahana noi'i, ‘o ia n6 ka pomaika'i
o ka lahui. Aia ho‘i ka pono ‘o ka malama ‘ana i na loina ‘Giwi. ‘O kekahi mea e pono ai
ka noi'‘i ‘Oiwi, ‘0 ia ka ho'ike ‘anai ka ‘ike i loa'a i mua o ka po‘e i noi'i ‘'ia. ‘A‘ole kéia he
koina no ka malihini. Ua ‘ike ‘o Duranti (1997) € he mau ‘ano hoa wala‘au ko ka
“ethnographer”, ‘o ia ho'i, ka po‘e ana e noi‘i ai a me ka po‘e nana e heluhelu i kana
ho'ike. | ka hapanui na‘e o ka manawa, he ho‘ike wale aku no ka ka malihini i mua o
kona po‘e hoa noi‘i ma na kula nui o na ‘aina ‘é; a he ho'ike nd ho'i ‘o ia ma o kekahi

‘Olelo malihini i pa‘a ‘ole i ka po‘e ‘Oiwi. ‘A‘ohe wa e ‘ike ai ka po‘e ‘Oiwi i ka hua o ia noi'i

‘ana. ‘A‘ole i hana ‘ia no ko Iakou pono. Wahi a Smith (1999),° he ‘aihue ua malihini nei i
hiki mai a heo aku me ka lawe pU aku ho'i i ko kakou ‘ike.

‘O kekahi ninau, ua pili n6 i ka pahuhopu o ka hana. ‘O ka pahuhopu nui a'u e
kilia nei ma ka lawelawe ‘ana i kéia hana noi'i, ‘o ia no ka pi‘i ‘ana o ke kiilana o ko‘u
po‘e hoa lahui a kau hou i ka hano a ‘ike hou ho'i i na la kii‘ono‘ono o ka noho honua
‘ana. ‘O ka ho‘ala ‘ana i ka ‘Olelo Hawai'i ma o ka paipai ‘ana i ka po‘e Hawai'i a pau e
ho'‘oikaika i ka ho;opa‘é ‘ana i ka kakou ‘olelo makuahine, ‘o ia no kekahi ala e ko ai ia
pahuhopu. Ke ‘auamo nei kakou i ia hana, ke ‘ike nei nd ho'i i ke akea ‘ana mai o ke koa
e ho‘oka‘'awale nei ia kakou mai ko kakou mau kupuna aku ma ia mea he kuana'ike, a
me na loina ho'i o ka ‘Olelo ‘ana. ‘O ka pahuhopu o ko‘u kakau ‘ana i néia pepa nui, ‘o ia
no ka ho'akaka ‘ana i kekahi o na kumu i ‘oko‘a ai ka ‘Olelo a na kiipuna a me ka ‘Olelo
ho'i a kakou e ho‘opa‘a nei. ‘O ke kumuhana kiko, ‘o ia nd ka ho‘akaka ‘ana i ke ‘ano o
na loina o ka ‘Olelo Hawai'i i malama ‘ia ma ke kuhi ‘ana i ka ‘akena kanaka. He
mana‘olana ko‘'u € ma o kéia papahana noi‘i a'u e pa‘u nei, péla ho'i e hiki ai ia kakou ke
malama i ka mo‘okiu‘auhau ‘clelo o ko kakou lahui Hawai‘i me ke kaohi pu ho'i i ka
mahuahua mai o na ‘Olelo e ho'opilipili ana i na loina ‘clelo haole a e laha nei mai ‘0 a ‘0
o ka kakou ‘Olelo Hawai'i. ‘Oiai he nui a lehulehu na hi‘ohi‘ona o ka ‘Olelo haole e komo
nei i loko o ka ‘Olelo Hawai'i i kéia mau I3, ‘a‘ole hiki ke pale aku i na mea a pau. Eia
na‘'e, ua hiki no ia kakou ke ku‘upau i ko kakou ikaika ma ka malama ‘ana i na ‘ike e

loa'a mai ana no ka ‘Olelo a na kuipuna. Eia hou, ‘a‘ole paha e kiipono ka pale ‘anai na

mea a pau. ‘O kekahi o na mea i lawe ‘ia mai e ka haole, he kokua no ia i ka ho‘Ola ‘ana
i ka ‘Olelo Hawai‘i."

Eia kekahi ninau ko‘iko‘i € no‘ono‘o ai. Pehea 13 ho'i kakou e ho‘ohawai‘i ai i ia
hana ‘o ka noi'‘i ‘Olelo Hawai‘i? No‘u iho, he mea nui ka lawelawe ‘ana i ia hana ma ke
‘ano e mana‘o ‘ia ai he kupono e o'u hoa lahui, ‘o ia ho'i, ma ka malama ‘ana i na loina o
ko kakou launa kanaka ‘ana, a me na loina ho'i o ka ‘clelo. ‘O keia mea he noi‘i i ka
‘Olelo, ‘a‘ole n0 maopopo ina he hana ia i lawelawe ‘ia e ka po‘e kahiko. Eia hou, ina ua
hana ‘ia ng, ‘a‘ole maopopo kona ‘ano. ‘A‘cle nd paha e like me ka noi‘i a ka po‘e haole
o kéia au. He wahi mea no i ‘ike ‘ia no ke ‘ano o ke a‘o a ka Hawai‘i, a mali‘a, ma ka
nana ‘ana i laila e loa‘a mai ai kahi ‘ike no ka noi‘i Hawai'‘i. Ua ‘Olelo ‘ia kakou Hawai'i he
po‘e nana o ka maka a he po‘e ho‘olohe nd ho'i o ka pepeiao me ka ho‘opilipili aku i ka
mea i ‘ike ailohe ‘ia. ‘O ia ke ‘ano o ke a'o a ka Hawai'i, a péla n6 ho'i e pa‘a ai ko
kakou ‘ike. ‘A‘ohe puka o ka ninau a pau ka ha‘awina a loa‘a ho'i ka ‘ae a ke kumu
(Pukui ma 1972b)." He makua a he kupuna paha ia kumu i ka nui 0 ka manawa. He
mea laha kéia loina i ka wa kahiko a ‘o ia malama ‘ia no o ia mau ‘ao‘ao a hiki i o kakou
nei. ‘O ia ihola ko‘u mea i ho'ike ai i kéla ‘Olelo no‘eau e kau maila ma luna o kéia
mokuna. He ‘Glelo kéla e a'o mai ana ia kakou no ka hana e loa‘a mai ai ka ‘ike. ‘O ka
mea ‘apiki na‘e, he kaka'‘ikahi wale no ka po‘e e koe nei i kéia au i pa‘a ia lakou na ‘ike
no ka ‘Olelo Hawai‘i o ia au i hala. He kaka‘ikahi ho‘i ka ho'ike a ko kakou mau maka e

‘ike ai, a he kaka'‘ikahi ho'i ka leo a ka pepeiao e ho‘olohe ai. A no laila, he aha 13 ho'i ka

kakou mea e ho‘opili ai? Eia no kakou ke noho nele nei ma muli o ka moku ‘ana o ka
mo‘oki‘auhau ‘Olelo. ‘A‘ole i ho'oili ‘ia mai ka ‘ike ‘Glelo ma luna o ko kakou mau makua
a mau kipuna paha, a ‘a‘ole hiki ia lakou ke lilo i kumu no kakou e ho‘opilipili ai.

He mea maika'‘i ka malama ‘ana i ia loina a‘o i ka wa ikaika o ka ‘lelo, ‘oiai ‘o ka
wa nui ia 0 ka po‘e i pa‘a ia lakou ka ‘ike no ka ‘Olelo. ‘A'ole paha e nui ka ‘ike e loa‘a
mai ana ia kakou ina e kalele ‘ia ua loina 1a i kéia mau la. Aia ka pono ‘o ka malama ‘ana
i kekahi mau ‘ano noi‘i a ka haole a loa‘a mai ia mau ‘ike. He mea nui ka ninauele ma ka
noi‘i a ka haole, a he kdkua no paha ia hana i ka ‘ohi ‘ana i na ‘ike i koe no ka ‘clelo
Hawai'i. Ua ‘ike ‘ia na‘e ke ‘ano kuipono ‘ole o ka ninau ke puka ‘oko‘a wale mai me ke
kono ‘ole ‘ia e ke kumu. ‘O ia ho'i, he mea ho‘onaukiuki paha ka pono hapai wale ‘ia o0 na
ninau like ‘ole i ka wa kupono ‘ole. Ua mana‘o ‘ia kéla ‘ano ninau he hana lapuwale ia na
ka niele."? Eia hou, ‘oiai ‘a‘ole ka ninauele he hana ma‘amau na ka po‘e kahiko, ‘a‘ole
paha e ko ka mana‘'o o ka mea noi‘i ke lawelawe aku i ia hana e like me kona ‘ano mau
ma ka ‘Olelo haole. ‘A'ole paha e kiipono kekahi mau ninau a ‘a‘ole paha e noa kekabhi
mau kumuhana. ‘O ka malihini loa o kekahi po‘e ‘Ciwi i ia mea he ninauele, ‘a‘ole o lakou
wahi ho'omaopopo iki i ke kumu e niele ‘ia nei lakou. E ha'oha‘o nd paha ka no‘ono‘o o
ka po‘e ‘Ciwi i ke ‘ano ‘@ o ia hana. Eia ndo ka mea noi‘i ke niele nei no ke ‘ano o kekahi
hana a ‘a‘oche ona wahi mana‘o komo aku i loko o ia hana. He aha la ka waiwai o ia ‘ike?
Hele a huikau ka no‘ono‘o o ka ‘Giwi. Ke mana‘o nei ka ‘Giwi he a‘o kana e hana nei a ke

mana'‘o nei ka malihini mea noi‘i he ninauele kana e hana nei. Ua kapa ‘ia kéia ku‘ia ma

ke kama'ilio ‘ana he “communicative impasse” (Briggs 1986:39). | ka mana‘o o ka po‘e
Hawai‘i, he mea kii‘é‘@ ka ninauele i na loina a'o Hawai‘i, no ka mea, aia ka ‘Olelo mua
(he ninau) i ka mea ‘ike ‘ole (ka mea noi‘i ho'i). Aia a pau ka ia ala ninau i ka puka mai, a
laila, pane aku ka mea ‘ike. ‘A‘ohe wahi ‘ike 0 ka mea noi‘i i na loina ‘Olelo a eia nd ka ‘o
ia ke ‘Olelo nei."

I loko no o ke ‘ano ki ‘ole o ka ninauele i ka loina a'o 0 ko kakou mau kupuna, he
au hou kéia a ‘a‘ole paha e hiki ke ‘alo a‘e. Eia no ka po‘e ‘ike ke hala aku nei i ke ala
ho'i ‘ole mai, a ke hala pii nei n6 ho'i me ia ‘ike i pa‘a ia lakou. ‘A'ole paha e lawa ka
manawa e malama ai i na loina kahiko ma ka ho‘opa‘a ‘ana i ia ‘ike. He mea kokua nui
ka ninauele i ka ‘imi ‘ana i ia mau ‘ike, no ka mea, he hana hikiwawe nd ia. Aia paha ka
pono i ke ‘ano o ka ninauele. ‘O kekahi mea e pono ai, ‘o ia ka ho'émi ‘ana i ka ikaika o
ia mea he ninau. No‘u iho, ‘o ia kekahi mea e naukiuki ai ka po'e Hawai‘i i pa‘a ia lakou
ka ‘ike no na loina ‘olelo (a me ka loina a‘0) o ke au i hala. | ikaika ho‘i ka ninau i kona
kuhi pololei aku i ka mea i makemake ‘ia. Ke kuhi pololei aku ka mea noi‘i me kana
ninau, ho'ike ‘o ia i kona hiki ‘ole ke ho‘omanawanui. Ina na‘e e hiki ia ia ke ho‘emi i ka
ikaika o kana ninau, ‘a‘ole paha e pilikia ia hana. Pehea |2 na‘e e hana ai? No'u iho, aia
ka pono i ka ho‘'omaoe ‘ana. ‘A‘ole e kuhi pololei aku i ka mea e makemake ‘ia 0 mana‘o
‘ia auane'i he hana koikoi kéla. Ma o ka lauwili aku na‘e o0 ka ninau e nalo ai ka mana‘o
noi‘i o ka mea noi‘i a emi ai ho'i ke ‘ano ‘e a kiipono ‘ole ho'i o ka ninau. ‘O ia ho'i, he

ninau mald ke ‘ano a ‘a‘ohe ‘ike ‘ia kona ‘ano niele. Eia hou, ua hiki no ke ho‘alo ‘ia ka

“ninau ma o ka ho‘okaka‘iahili ‘ana i ke au o ke kama'‘ilio ‘ana a kupu mai kahi kumuhana
e puka mai ai paha ka ‘ike e ‘imi ‘ia nei. He maka‘ala ka ka mea noi'i ‘o ka puka mai o ia
‘ike, a ke puka mai ng, ua makaukau ‘o ia ‘o ka ho‘opa‘a ‘ana iho i ua ‘ike l1a ma kona
na‘au. ‘A'ole ho'i e hala ia ia i ka ho‘ohewahewa ‘ia. Ke hana aku no ‘o ia péla, me he
mea 13, na ka manaleo Hawai'i (ke kumu ho'i) ia e koho i kana mea e ho‘ike mai ai i ka
mea noi‘i (ka haumana). Ma ia ‘ano e ho'alo ai ka mea noi‘i i ka pono ninau wale aku i na
ninau e kuhi pololei ana i kdna e makemake ai e ‘ike, a me he mea |a ho'i, ua lilo ka
ninauele he kama'ilio ‘ana, a ‘o ia ihola ka malama ‘ia o ka loina a'o o ka po‘e Hawai'i.

‘O ka mea e pono ai ka hana ‘ana péla, ‘o ia no ka ‘ike ‘ana i na loina ‘dlelo no ke
kama'ilio ‘ana a me ke a'o ‘ana. ‘O ka mea ‘apiki na‘e, ‘o ka loina ‘clelo ka mea e ‘imi ‘ia
nei. Ina he ‘Giwi ka mea noi‘i, a ua noho pu me kona po‘e hoa lahui ana e noi‘i nei, ua ‘oi
aku kona ‘ike i ia mahele ma mua o ka mea ‘akahi akahi no ka ‘aina ‘@ mai. Ma kéia
papahana noi‘i a‘u e lawelawe nei, ua ‘ano ‘oko‘a ho'i ke ka'ina hana. ‘A'ole au i malama
i na ninauele ma ke ‘ano haole. ‘O ia ho'i, ma ka ninaninau pololei aku i ka‘'u mea e
makemake ai e ‘ike. Ua noho pU no na'e me na manaleo i ke kama'‘ilio ‘ana no na
kumuhana e kupu mai ana. | ka wa i puka aku ai ka‘'u ninau, ua pili ia ninau i ke
kumuhana e kama'ilio ‘ia nei a ‘a‘ohe ona pili i ka‘'u papahana noi‘i, a no ka mea, ‘a‘ohe
a‘u pahana noi‘i kiko'l. '‘A‘ohe o'u mana‘o i ia mau Ia he noi‘i ka‘u e hana nei. ‘O ka
‘oia‘i‘o, ua kupu mai kéia papahana noi‘i ma muli o ia mau kama‘ilio ‘ana me na

manaleo. Ma laila au i ho‘'omaopopo ai € ua ‘oko‘a ka'u ‘Olelo a ‘oko‘a ho'i ka 1akou 13, a

ua kupu mai ho'i ka ‘i‘ini i loko o‘u e ho‘omaopopo i ke kumu i ‘oko‘a ai. ‘O ia ihola ka
ho‘okumu ‘ia ‘ana o ka'u papahana noi‘i e lawelawe nei. A no ke emi loa mai na‘e o na
manaleo a'u e kama'ilio pu ai i kéia mau 13, ho'oikaika akula au i ka heluhelu ma na
mo‘olelo i pa'i ‘ia ma na nupepa kahiko. Ma laila au i ‘imi ai i na ‘Olelo e akaka ai ke ‘ano
o na loina kuhi o ka ‘Olelo Hawai'i.

‘A'ohe hewa o ia mea he ninau. Aia ka hewa i kona hapai ‘ia i ka wa kiupono ‘ole.
No‘u wale iho no, he waiwai ko ka ninau, a ‘a‘ole wale nd ma kona puka ‘ana ma ka
waha. ‘O ia waiwai no ke malama ‘ia i loko. ‘O ia ho'i, ma kahi o ka ho‘opuka aku i ka
ninau i mua o na kiipuna, e malama ‘ia ka ninau i loko o ka na‘au me ka maka‘ala o ka
‘0'ili ‘oko‘a mai o ka ha‘ina. Ua ‘Olelo ‘ia e kahiko, “I ke alo ng ka ‘ulu a hala.”™ ‘O ka
mana‘o nui o kéia ‘Olelo no‘eau, ‘o ia ho'i, ina ‘a‘ole ‘oe e no‘ono‘o nei i ka ‘ulu, aia nod
paha kekahi ‘ulu i mua o kou alo a ‘o ka hala aku no ia me ka ‘ike ‘ole ‘ia. P€ia ho'i ka
ninau. Ina ‘a'ohe ninau e ndné ai, aia n6 paha ka ha'ina i mﬁa o ke alo a ‘a'ole na‘e e hiki
ke ‘ike ‘ia he ha‘ina, no ka mea, ‘a‘oche ona ninau e pili ai. No laila, ke mana‘o nei au ua
hiki n6 ke lawelawe ‘ia kekahi papahana noi‘i me ka malama pu ‘ana i na loina Hawai'i.
‘A'ole na'e e lawa ka nana o ka maka a me ka ho‘olohe o ka pepeiao me ka malama ‘ole
‘ia 0 kekahi mau ninau. ‘O ka ninau n6 ka mea e loa‘a mai ai ka ha‘ina.

Aia nd ma kéia hope aku nei, e kama'ilio hou aku n6 au no na ‘ikepili e loa'a mai
ana ma o ka heluhelu i ua mau mo‘olelo kahiko 13, a me ka mea no ho'i e ‘oko‘a ai ka

‘Olelo ha‘iwaha a me ka ‘Olelo i palapala ‘ia. | kéia manawa na'e, e ho'ike né au ma lalo

nei no ka‘u mea o ke koho ‘ana aku nei i kéia kumuhana ‘o ke kuhi ‘ana i na ‘akena

kanaka ma ka ‘Olelo Hawai'i.

3.2. No Ke Koho ‘Ana | Ke Kumuhana

He wahi mo‘olelo kéia no ko'u ‘a‘apo ‘ana i ka ‘Olelo Hawai‘i a me na hanana i
kupu mai a i alaka‘i mai ho'i i ko‘u no‘ono‘o no ia mea ‘o ka ‘Olelo Hawai‘i. ‘O ia no ke
kahua i kukulu ‘ia ai ko‘'u mau mana‘o o kéia au, a ma muli o ko'u ‘ike ‘ana i ia mau mea,
péla i ulu ai i loko o‘u ka mana'o noi'i i ke ‘ano o ke kuhi ‘ana i na ‘akena kanaka ma ka
‘Olelo Hawai'i. ‘O ka mea ‘apiki, ‘ea, aia ko‘u komo ‘ana i loko o ia hana ‘o ka ho‘opa‘a
‘ana i ka ‘dlelo Hawai'i a piha mai i ka'u hiapo na makabhiki ‘ekolu a komo aku ho'i ‘o ia
ma ka Punana Leo (he kula kaiapuni ‘Olelo Hawai'i ku‘oko‘a no na kamali‘i). | loko nd o
ka pa‘a ‘ana o kekahi mau ‘ike no ka ‘Olelo Hawai‘i ma na makahiki ma mua aku o ia w3,
‘o ia ihola nd ka wa a‘u i ho‘'omaka ai i ka ‘imi aku i kauwahi hunahuna ‘ike no ka ‘Olelo
Hawai'i. Ua lilo au i haumana ‘6lelo Hawai‘i ma ka papa ‘olelo Hawai‘i no na makua o na
‘ohana Punana Leo. ‘O ia ihola nd ho'i ka wa a maua ‘o ka‘u wahine i komo ai i na papa
ahiahi i malama ‘ia ma na Kula o Kamehameha.

Ma ia manawa mai a‘u i ho'omaka ai e ho‘opa‘a i ka ‘Olelo Hawai‘i ma ke ‘ano he
haumana, ‘a‘ole nd i li‘uli‘u loa, ho‘omaka akula au e ho'opuka i ko‘'u mau mana‘o ma ka
‘Olelo Hawai‘i. | ia mau 13, ina ua maopopo ka‘u ‘Olelo i ka hoa wala‘au, ualawandiai

mea no‘u e hau‘oli ai. ‘O ka'u wale n6 o ka hopohopo ‘ana i ia mau I3, ‘o ia ho‘i ka pololei

a me ka hewa o ka pilina ‘Clelo. ‘A‘ohe o‘u wahi mana‘o iki i ia mea he loina ‘olelo. Eia
aku no a eia mai, he manaleo ko‘u hoa e kiikakuka pu ai. He mea pa‘akiki wale nG ka
ho‘omaopopo ‘ana i ka mana‘o o na manaleo i ia mau la a ‘o ia mau pa‘akiki n6 a hiki i
kéia 1a. ‘O ko‘u mau hoa haumana na‘e, ua moakaka ka lakou ‘Olelo (ina ua pololei ka
pilina ‘clelo). Ua mana'o ihola au no ka wikiwiki o ka puka ‘ana o na hua‘clelo a ka
manaleo, ‘a‘ole lawa ka ‘eleu o ko‘u mau pepeiao € lohe ai i ia mau ‘Olelo a pau. Hiki ia'u
ke ‘ike i kéia manawa ua ‘ano pololei ia mana‘o o‘u. Ua wikiwiki ng, a he pilikia no ia. Eia
na‘e, ‘a‘'ole wale nd ia ‘o ka pilikia. ‘O ka ma‘a ‘ole o ko'u mau pepeiao i ka pualono o ia
mau manaleo, ‘o ia kekahi mea i hala ai na ‘Glelo ia‘u i ka ho‘omaopopo ‘ole ‘ia. A
kekahi manawa ho'i, ‘a‘ohe o'u lohe mua i kekahi o na hua‘olelo a lakou Ia o ka ho‘opuka
‘ana mai. Kaino ‘o ka ho'‘oma‘ama‘a wale no i ka pepeiao ka mea e pono ai ka
ho‘omaopopo ‘ana i ka lakou ‘Olelo, eia ka, ‘a‘ole péla ka hana! | kekahi manawa, ua hiki
no ia‘u ke lohe i kéla me kéia hua‘clelo a ‘o ia mau pohihihi n6 na‘e o ka mana‘o. Eia
hou, ma ka heluhelu ‘ana i ka ‘Olelo i kakau ‘ia ma na nipepa kahiko, i loko no o ko‘u ‘ike
‘ana i na hua‘dlelo a pau (‘oiai ‘a‘ole ia ‘ike ‘ana he mea pili i ka ‘eleu a me ka ‘ole o ka
maka), ‘o ia mau pohihihi n6 0 ka mana‘o.

Ma muli o ko‘u mau pilikia i ka ho‘omaopopo ‘ana i ka ‘Olelo a na manaleo, ua
ho‘omaopopo ihola au € ua ‘oko‘a ka Iakou ‘Glelo a ‘oko‘a ho'i ka‘u ‘Glelo. Pehea I3 na‘e i
‘oko‘a ai? | kéla makahiki mua o'u o ka ho‘omaka ‘ana e kama'ilio ma ka ‘clelo Hawaifi,

ho‘omaopopo a‘ela au i ke kama'ilio pinepine ‘ana me Uncle Henry, kekahi kupuna o

ka‘u wahine. No ko‘u kilana ‘akahi akahi i ia mau 13, ua ‘clelo maila ‘o ia ala he kohu
kamali‘i ke ‘ano o ka‘u ‘Olelo. He ‘oia‘i‘'o no kéla a ua hiki ke lohe ‘ia ko'u hemahema i ka
puka ‘ana o ka‘u ‘clelo. ‘A‘ole no i wali ka ‘Glelo ia‘u a he ‘ano ‘€ n6 ho'i ka pualono ke
lohe mai kéla. la'u e ho‘omana‘o nei i kéla mau kama'ilio ‘ana me Uncle Henry (a me na
hoa wala‘au Hawai‘i nd ho'i a pau o ia manawa), ho‘omaopopo au i ke ‘ano o ko'u
ho‘opuka ‘ana i ka ‘Olelo. ‘O ia ho'i, e no‘ono‘o mua au ma ka ‘olelo haole, a laila, e unuhi
au i ka ‘Olelo Hawai'i e like me na analula a me na hua'dlelo i pa‘aia‘u. A he naniia ‘o ke
kumu i puka mai ai ia ‘Olelo, ma muli ia 0 ko‘'u mana‘o haole, hele a hemahema ka puka
‘ana mai o ka‘u ‘Olelo a ‘o ia n6 paha ka mea i mana‘o ai ‘o Uncle Henry he kohu kamali‘i
ka hoa like.

Ma ia manawa mai na'e, ua holomua no ko‘u ho‘opa‘a ‘ana i na analula a me na
hua‘olelo, aka, ‘o ia mau no ka pohihihi o ka ‘Glelo a na manaleo. Ua maopopo na
analula o ka pilina ‘clelo a me na hua‘dlelo n6 ho'i, aka, me he mea I3, he ‘Clelo ‘oko‘a
ka lakou o ka ho‘opuka ‘ana mai. 1a Mrs. Lindsey no a ha'i mai i kana mo‘olelo no ke
kupua o Waipi‘o (aia ma ka mokuna ‘elua o kéia pepa), ‘o ia ihola no ko‘u wa i
ho‘omaopopo ai € he ‘oko‘a kona kuana‘ike a ‘oko‘a ho'i ko‘u. A no ia kumu ho'i, ua
‘oko‘a ke ‘ano o kona kikulu ‘ana i kona mana‘o. He mea maopopo, aia ko‘u makaukau
piha i ka ‘Olelo Hawai'i a pa‘a mai ia‘u na loina ‘Olelo ana e kukulu ai i kona mana‘o. Aia
ho'i ka pono ‘o ka loli ‘ana o ko‘u kuana'ike, a lohe ho‘i au i ka ia ala e ‘Olelo ai. Ma muli

o ia ho‘omaopopo ‘ana o‘u i ke ‘ano ‘oko‘a o ke kuana‘ike 0 na manaleo, ua mana‘o au &

‘o ka ho‘ololi ‘ana i ke ‘ano o ko‘u no‘ono‘o ‘ana ka mea e pono ai. Eia na‘'e, he mea pa‘a
loa ke kuana‘ike haole i loko o0 ko‘u na‘au a ‘a‘ole ia he mea e ho'ololi wale ‘ia. Eia hou,
aia ko‘u ho‘ololi ‘ana i ko‘u kuana‘ike a maopopo ka hi‘ohi‘ona o ke kuana‘ike o na
manaleo. He nani ia ua kikulu ‘ia na loina ‘Olelo ma muli o ke kuana'‘ike, he mea nui ka
ho‘omaopopo ‘ana i na loina ‘Olelo. A maopopo maila, ua hiki nd ke ho'oma‘ama’‘a ‘ia a
ma‘a a komo ho'i ia mau loina i loko o ko'u waihona ‘ike ‘Glelo.

| ka ho‘opuka ‘ana o Mrs. Lindsey i kana ‘Glelo (“He ahuwale ko ka ‘aina.”), ‘a‘ole
‘oiai kuhi aku i na kanaka (a i ‘ole ke kupua) a me ka lakou hana. Me he mea I3, ‘a‘ole
ia he mea nui. Ua kuhi aku na'e ‘o ia i ka ‘aina a me kona ‘ano he wahi ia e ‘ike ‘ia ai na
mea a pau ma luna ona. Ma ke kuana‘ike o ua ‘o Mrs. Lindsey, no‘ono‘o ‘o ia i ke ‘ano o
ka ‘aina ma mua o ka hana a kekahi po‘e. A no ko ia ala nana ‘ole i ia mea he kanaka,
‘a‘'ole ia he mea nana e kuhi aku ai ma kana ‘clelo ‘ana. | kéla manawa ana e ho‘ike mai
anaiia mo‘olelo, ‘a‘ohe o‘u ‘ike i ka mea e ‘oko‘a ai ka ia ala ‘Olelo a ‘oko‘a ho'i ka‘u, a
no ka mea, ‘a‘ohe o'u no‘ono‘o no ke ‘ano o ke kuhi ‘ana i na ‘akena kanaka ma ka ‘olelo
Hawai'i. | kéia manawa, he mea maopopo ke ‘ano ‘oko‘a 0 kana mea e nana ai, a ‘o ia
ihola ke kumu i ‘oko‘a ai kona kuana'‘ike.

Aia nd ma ia hope mai, komo akula au i ka papa ‘clelo Kamoa me ka mana‘o ho'i
e lilo ia mau ha‘awina i mea e kokua ai i ko'u ho‘omaopopo ‘ana i ke ‘ano o ka ‘dlelo
Hawai‘i. ‘Oiai he pilikana ka ‘clelo Kamoa no ka ‘Olelo Hawai'‘i (ua pili nd na

mo‘oku‘auhau ‘elua), he mau hi‘ohi‘ona o ka ‘olelo i ‘ike ‘ia ko lakou ‘ano like ma loko o

ua mau ‘Glelo 13 a ‘elua. Mali‘a o loa‘a mai kekabhi ‘ike hou i loa‘a ‘ole ma waena o ka
po‘e ‘ike i ka ‘Olelo Hawai'i. | ka lua a me ke kolu ho'i 0 ka makahiki o ka ho‘opa‘a ‘ana i
ka ‘Olelo Kamoa, ua koikoi ‘ia na haumana e kakau i mau pepa ma ka ‘clelo Kamoa.
Ho‘omaopopo a‘ela au i kekahi mea i ho‘oponopono pinepine ‘ia ma ka‘u mau pepa, ‘o ia
ho'i ko'u ho'ike ‘ana i ka ‘akena. | ka hapanui o ka manawa, kapae ‘ia ka ‘akena e ke
kumu. Ua ‘ano pu‘iwa au, a ha‘oha‘o ihola n6 ho'i ko‘u no‘ono‘o me ka niné pi ho'i i ke
kumu i kapae ‘ia ai. Ma kahi o ia manawa, a ma ia hope koke iho no paha, komo akula
au ma kekahi papa kalai‘dlelo. ‘O ke kumuhana nui o ia papa, ‘o ia n0 ia mea he
po‘aiapili. Ua heluhelu makou i kekahi puke i kakau ‘ia e Alessandro Duranti a i kapa ‘ia
“From Grammar to Politics” (Duranti 1994), a ma laila au i ‘ike ai i ke ‘ano o ke kuhi ‘ana i
ka ‘akena ma ka ‘Olelo Kamoa.

Ua nana aku no ua ‘o Duranti i ke ‘ano o ka ho‘émi ‘ana i ke ko‘iko‘i 0 ka ‘akena
ma ka ‘Glelo K&moa a ua hd'‘ike ‘o ia no ‘ekolu hana e ko ai ia mana‘o.” ‘O ka mea o ia
mau hana ‘ekolu i kupu mai ai ko‘u hoihoi, ‘o ia no ka ho‘ike ‘ana i ka ‘akena ma o kona
maka ‘ia me ke o‘a. ‘O ia ho'i, ma o ke o‘a e ho'ike ‘ia ai ka pilina o ka ‘akena i kekahi
lauka (a he hua paha ua lauka nei no ka hana a ka ‘akena i lawelawe ai). Ma ka ‘Olelo
Kamoa, ua hiki ke ho'émi ‘ia ka ikaika kuhi i ka ‘@kena ke maka ‘ia ua ‘akena nei me ke
o‘a. Wahi a Duranti, ke maka ‘ia ka ‘akena ma ia ‘ano, me he mea 13, e emi mai ana ka
ikaika kuhi i ka ‘akena a e ho‘oikaika ‘ia ana ho'i ke kuhi ‘ana i ka lauka o ia hana. ‘O ia

ho'i, e lilo ana ka lauka ‘o ia ka piko 0 ka pepeke, a ‘o ka ‘@kena ho'i, e ho‘ike ‘ia ma o

kona pilina i ua lauka nei. Ua ‘ike ‘ia kéia ‘ano ma na pepeke ‘iae o ka ‘Olelo Hawai'i.

Penei ho'i:
1. Ua hana ‘oe i ka ha‘awina?
2. Ua hana ‘ia kdu ha'awina?

Ma ka la‘ana 1, aia ka ‘akena ua kukulu ‘ia ma ka piko a ua pili pono ng i ka hana i ho‘ike
‘ia i loko o ke po‘o. ‘O “ka ha‘awina” ka lauka a ua kukulu ‘ia nd6 ma loko o ka ‘awe. | ka
la‘ana ‘elua na‘e, ua ho'iae ‘ia ka pepeke o ka la‘ana 1 ma ke kukulu ‘ana i ka lauka ma
ke kulana piko, a péla ho'i i kalele ‘ia ai ua lauka nei a emi ai ho'i ka ikaika kuhi i ka
‘akena. Aia ho'i ka ho'omaopopo ‘ia 0 ua ‘akena nei a maopopo kona pilina i ka lauka, a
na ke o‘a e ha'‘ike i ia pilina. Hapai ‘ia k&ia mana‘o i loko o Duranti 1994.°

Ma muli 0 ko‘'u ‘ike ‘ana i keia mana‘o o Duranti, ‘o ia ka mea i kupu mai ai ka
mana'o i loko o‘u e maka'‘ala ‘o ka loa‘a mai o ia mea like ma ka ‘Glelo Hawai‘i. A ma
ko‘u heluhelu ‘ana i na mo‘olelo i kakau ‘ia i loko 0 na nupepa kahiko, ua ‘ike ‘ia no keia
‘ano a pau pu ho‘i me na ‘ano like ‘ole o ka ho‘émi ‘ana i ke ko'iko'i o ka ‘akena. A no
ko‘u ho‘omaopopo ‘ana ho'i i kéia hana & he mea ia e ‘oko‘a ai ka ‘Olelo Hawai‘i a ‘oko‘a
ho'i ka ‘dlelo haole, mana‘o ihola nd au e nana pono i ia ‘ano hana i ‘ike ho'i au i kekahi
o na loina ‘Olelo Hawai'i i pa‘a i na kupuna a i pa‘a ‘ole ho'i ia‘u. ‘O ia ihola ka mo‘olelo 0
ko‘u koho ‘ana i ke kuhi ‘akena i kumuhana no kéia pepa. A no laila, e like me ka‘u i
‘Olelo ai ma luna, ua ho'omaka ‘e ka‘u noi‘i ‘ana ma mua loa o ko‘u koho ‘ana i kéia

kumuhana.

3.3. Ke Ka'ina Hana

3.3.1. Na ‘lkepili

‘O kéela mau kama'ilio ‘ana a‘u me na manaleo, ka ho‘olohe ‘ana i k& lakou ‘lelo,
a me ka ho‘opilipili ‘ana ho'i, ‘o ia n6 ke kahua i kukulu ‘ia ai ka‘u papahana noi'i e
lawelawe nei. He mahele nd ia no ke ka'‘ina hana o ia noi'i ‘ana, i loko n6 o ka loa‘a ‘ole
ia'u, i ia wa, he mana‘o e hana ai péla. A ‘oiai he hana ki no i ka loina a‘o o ka po‘e
Hawai‘i, he mea kipono ho'i ka'u hana ‘ana péla ma mua o ka pa‘a ‘ana o ka'u
papahana noi‘i kiko'l. ‘E‘ole ka'u hana péla, loa'a mai kahi mau ‘ike e akaka ai na
hi‘ohi‘ona o ka ‘olelo Hawai‘i, a kupu mai ho'i ko'u mana‘o e nana i ka loina kuhi. He mau
makahiki helu wale ‘ia no ia mai ka wa mai a‘u i mana‘o ai e noi'‘i i ke ‘ano o ke kuhi
‘akena a hiki mai no i kéia wa a‘u e kakau nei. ‘O ko‘u wa maoli nd ia i ‘imi ai i kahi ‘ike
no ia kumuhana. Ma mua o ia manawa, ua loa‘a maila kahi mau ‘ike ma ke ‘ano he ulia
pomaika‘i. A i kekahi manawa, no ko‘u no‘ono‘o ‘ole i ia kumuhana, aia no paha ka ‘ulu i
ke alo a ‘o kona hala akula no ia i ka ‘ike ‘ole ‘ia.

Ma ia manawa mai a'u i ho‘omaka ai e maka‘ala i ke ‘ano o ke kuhi ‘akena ‘ana,
ho‘olohe akula au i na leo o na kiipuna a heluhelu akula ho'i i nd mo‘olelo i kakau ‘ia ma
ka ‘Olelo Hawai‘i, me ka mana‘o ho'i e loa‘a mai ana paha he mau ‘ike hou ma laila. Ma

ia ‘imi ‘ana, ua pono paha ke koho ‘ana i kahi kupono e ‘imi ai i na ‘ike pili. ‘A'ole paha e

hiki ia‘'u ke nana i na mea ‘elua 0 mahuahua loa mai auane'i ka‘'u papahana a nunui a
hiki ‘ole ho'i ia‘u ke ho‘okd pono. Ma loko o ka‘u “proposal”,’” kahi ho'i i ho‘olala ‘ia ai ke
‘ole a pau nana e ho‘akaka i ke ‘ano o ke kuhi ‘akena ‘ana ma ka ‘clelo Hawai‘i. ‘O ka
mea loa‘a, ‘o ia ana nd na ‘ikepili a'u e kalailai ai no kéia papahana. | ia manawa, ua
mana‘o ihola au € i wahi maika'i na mo‘olelo kahiko no‘u e noi‘i ai, no ka mea, ua kakau
‘ia no i ka wa e ku ana ka ‘Olelo Hawai'‘i i ka moku. | ia mau I3, ‘o ia mau pa‘a nd o ka
‘Olelo Hawai'i i ka hapanui o ka po‘e Hawai‘i, a ‘o ka po‘e kakau mo‘olelo o ia wa, ‘o ia nd

»18 e

paha ka po‘e ikaika loa o ka ‘Glelo. Ua ‘Glelo n6 ho'i au i loko o ia “noi papahana
ho‘olohe ana au i na lola o ka polokalamu lekid ‘o Ka Leo Hawai‘i,'® kahi i pa‘a ai na leo
o na manaleo e ha‘ike ana no ko lakou mau mo‘olelo ponof, ‘o ia ho'i, ka mo‘olelo o ko
lakou hanai ‘ia ‘ana. He mea maopopo ia‘u, ‘a‘ole like ka ‘Olelo e puka mai ana mai ka
waha mai me ka ‘Olelo e kakau ‘ia e ka lima, a no laila, ua mana‘o au e ho‘olohe i ka leo
o na kiipuna i loa‘a mai ai kahi mau loina ‘Glelo no ke kuhi ‘akena nana e ho‘oia i na
la‘ana i ‘ohi ‘ia mai loko mai 0 na nupepa. | ho‘olohe na‘e ka hana o'u i na lola,
ho‘omaopopo ihola no au i ke ‘ano ‘oko‘a loa o ia ‘Glelo a me ka ‘Olelo i kakau ‘ia. Eia
hou, ‘o ka nui loa o ia papahana noi‘i, ua mana‘o au e aho paha e lilo ka ‘Olelo ha‘iwaha i
kumuhana no kekahi papahana noi‘i. A no laila, kapae akula au i ka mana‘o e ho‘olohe i

na lola a koho akula au i na mo‘olelo kaulana i kakau ‘ia ma loko o na nipepa kahiko i

wahi e ‘ohi ai i na ‘ikepili.

He aha I3 na‘e ke kumu i ‘oko‘a ai na ‘ano ‘Glelo ‘elua? Ua ‘ike ‘ia no kekahi mau
kumu, ‘a‘ole na‘e e ho‘ike ‘ia na mea a pau ma ‘ane'i. ‘O kekahi mea ‘apiki, penei hofi,
ma ka ‘Olelo kakau, ‘a‘ole hiki ke lohe ‘ia ka leo o0 ka mea e ‘Olelo ana, a i kekahi
manawa, ‘a‘ole ia he ‘Glelo kiké e like me ka mea ma‘amau o ke kama'ilio ‘ana. He wabhi
ho‘ike na‘e ia na ka mea kakau i mua o na makamaka heluhelu. A no ia lohe ‘ole ‘ia o ka
leo, no laila, ‘a‘ole hiki ke lohe ‘ia ke ki‘ina leo, ka pualono, ka nui o ka leo, a me ia mea
aku ia mea aku e lohe ‘ia ana ma ke kama'ilio ‘ana o na kanaka he alo a he alo. Eia hou,
‘a‘ole hiki ke ‘ike ‘ia ka helehelena o ka hoa wala‘au a me na kuhikuhi ‘ana o kona mau
lima. Ua kapa ‘ia e Gumperz (1992:232), kéia mau mea e lohe ‘ia a e ‘ike ‘ia paha, he
mau “contextualization cues”, no ka mea, he mau mea ia nana e kdkua i na hoa
kama'ilio i ko laua/lakou ho‘omaopopo ‘ana i ka mana‘o o kahi a me kahi ma ke kama'ilio
‘ana.”® ‘Oiai he ‘Clelo kiké ia mea he kama'ilio ‘ana, a he ka‘ina ko ka puka ‘ana mai o
kéla me kéia mapuna leo, me he mea I3, e kukulu pu ‘ia ka mana‘o nui o ia kama‘ilio
‘ana ma ka ‘ae like ‘ana o kéla me kéia hoa wala‘au & ‘o ia ihola no ka mana‘o (e nana
hou ia Gumperz 1992).2' ‘A‘ole hiki ke kama'ilio péla ma ke kakau ‘ana, no ka mea,
‘a'ole lohe ‘ia ka leo 0 kahi a me kahi, a lilo ia i mea e hala ai kekahi 0 na mana‘o e
kikulu pa ‘ia ai ka pd‘aiapili o ke kama'ilio ‘ana.

‘O kekahi kumu € ‘oko‘a ai ke kakau a me ka wala‘au ‘ana, ‘o ia ho'i, ma ka
wala‘au ‘ana, he mea ma‘amau ke ku ‘ana o na hoa wala‘au he alo huli aku a he alo huli

mali, a no laila, ua hiki no i ia mau hoa ke ‘ike maka i ka mea a kahi a me kahi o ka ‘ike

‘ana. No ia mea, ‘a‘ole pono ka ho‘ike ‘ia 0 ia mau mea ma o ka ‘olelo ‘ana. Ma ke kakau
‘ana na'e, aia ka ‘ike ‘ia o ia ‘ano po‘aiapili a wehewehe ‘ia ma o na hua‘dlelo. Eia ihola
kekahi la‘ana e akaka ai kéia mana‘o. | pa‘é wale mai kekahi kani poha i ka wa a ‘elua
hoa e kama'ilio ana, hiki nd ia l1aua a i ‘elua ke lohe i ia kani. | ninau mai auane‘i kekahi o
ia mau hoa wala‘au penei, “He aha maila kela?”, e maopopo koke no i kona hoa he
ninau kéia no ua kani nei i lohe ‘ia maila. Péia ho'i kekahi mea i ‘ike lihi ‘ia e laua a i ‘ole
kekahi mea ‘ano ‘@ o0 kona nana ‘ana. Ua 'ike like ‘ia nd e laua a i ‘elua a ua maopopo nd
ka mea e ninau ‘ia nei. Ina na'e ma ke kakau ‘ana e ninau ‘ia ai kéia ninau e pili ana no
ua kani 12 i lohe ‘ia maila, ‘a‘ole paha e maopopo i ka mea heluhelu, a no ka mea, ‘a‘ohe
ana kani i lohe ai. Aia ka maopopo ‘ana ia ia no ia kani a ho‘ike mai ka mea kakau, ma o
kana mau hua‘dlelo, & ua poha maila kekahi kani ma ka mo‘olelo. ‘A‘ole kéla he kani i
pa'é maoli mai i ka pepeiao o ka mea heluhelu. E kauka‘i ana no ka mea heluhelu i ke
akamai o ka mea kakau i ke kukulu ‘ana i ka po‘aiapili a lawa ho'i kona ho‘ike e moakaka
mai ai ka mana‘o o ka mo‘olelo.

Eia hou, he malama ‘ia ke kama'ilio ha'iwaha i ka wa ‘ano. ‘A'ole hiki ke noho a
li‘uli'u loa ma mua o ka pane ‘ana i ka ‘Olelo a ka hoa wala‘au. ‘A'ole ho'i e lawa ka
manawa e ho‘oponopono ai i ka ‘Olelo ma mua o ka ho‘opuka aku. Ma ke kakau ‘ana, ua
hiki nd ke ho‘oponopono ‘ia ka ‘Glelo a nani loa ma mua o ka ho'ike ‘ana aku ia ha'i. ‘O ia
ho'i, ua hiki ke ho‘ike ‘ia ka mana‘'o i makemake ‘ia e ho'ike, a ina he mea hemahema a

komo mai i loko o ka ‘Glelo i kakau ‘ia, he ho‘oponopono wale aku no ka ka mea kakau a

ua pono. Hiki i ka mea kakau ke ho‘'omanawanui ma ke kikulu ‘ana i kona mau mana'o
me ka ho‘onohonoho ‘ana i ia mau mana‘o e like me kona makemake (Foley 1997). ‘O
ka mea wala‘au na‘e, he ‘Olelo ulu wale kana o ka ho‘opuka ‘ana mai a he hana nui ka
ho‘oponopono mua ‘ana (Ong 1982).%2 He nui hou aku na kumu e ‘oko‘a ai kéia mau
‘ano ‘Olelo ‘elua, ‘a‘ole na'e e helu papa ‘ia aku ma ‘ane'i, aka, ho‘okahi koe mea ko‘iko'i
a‘u e ho'ike hou aku ai ma ‘ane'i. ‘O ia ho'i, ‘o ka ‘Olelo i kakau ‘ia, he mea pa‘'a mau
kona ‘ano a ‘a‘ohe ona loli me ke au o ka manawa. Ho‘okahi wale n6 ona ho'ike i mua o
na mea heluhelu a pau. ‘O ka ‘Olelo ha‘iwaha na‘e, aia kona kilana pa‘a i ka ikaika
ho‘opa‘ana‘au o kéla me kéia kanaka nana ia e lohe. Eia hou, he loli nd paha ka ho'ike i
kela me keia ha'i ‘ana.

No ia mau mea e ‘oko‘a ai ka ‘Olelo kakau a me ka ‘Olelo ha‘iwaha, mali‘a o ‘Glelo
‘ia auane'i ‘a‘ole e lawa ka nana wale aku no i kekahi me ka nana ‘ole aku i kekahi. A e
‘Olelo ‘ia mai nd paha ‘o ka ‘Olelo ha'iwaha ka ‘Olelo maoli o 1aua a ‘o ia n6 ka mea i ‘oi
a‘e kona maika'i i ‘ikepili no kekahi papahana noi‘i i na loina ‘olelo. Ua ‘ike ‘ia ka ‘Olelo
Hawai'i he ‘Olelo ha‘iwaha wale nd i ka wa kahiko a he mea hou wale no kona kakau ‘ia
‘ana. Ua haku ‘ia ho'i kekahi ‘Onaehana no ka pela ‘ana i ka ‘olelo Hawai‘i (Schitz
1994),% a ‘oiai ‘o ka ‘Olelo haole kona kumu ho‘ohalike i haku ‘ia ai, ua komo ka
hi‘ohi‘ona o ka ‘Glelo haole i loko o ka ‘Glelo Hawai'i, a ua hele a ‘oko‘a ka 'dlelo Hawai'i i
kakau ‘ia a ‘oko‘a ho'i ka ‘Olelo Hawai'‘i ha‘iwaha o ka wa ma mua. ‘O ka ‘oia‘i‘'o, ua lawa

wale no ke kakau ‘ia ‘ana o ka ‘Olelo Hawai‘i i mea e loli ai kona ‘ano a ka‘awale ai ho'i

mai ka ‘Olelo ha‘iwaha aku. ‘A‘ole hiki ia‘u ke ho‘ole i kéia mau mana'‘o. Eia na‘e, ua hiki
ia‘'u ke paio no ka pono o ka nana ‘ana i na mea i kakau ‘ia & he waiwai ko laila a he
hd‘ike no ho'i i ke ‘ano o ke kuana'‘ike o ka po‘e Hawai'i.

I loko no o ka loa‘a ‘ana o na mea he nui e ‘oko‘a ai ia mau ‘ano ‘Olelo ‘elua, he
nui hou aku paha na mea e like ai. ‘O ka nui 0 na hua‘dlelo a me ka pilina ‘Glelo e
ho‘ohana ‘ia ma ka wala‘au ‘ana, ua hiki no ke kakau ‘ia. A ‘o ka nui o na loina ‘Olelo e
‘ike ‘ia ma ka wala‘au ‘ana, ua hiki no ke ho'ike ‘ia ma o ke kakau ‘ana, a péia pu ho‘i me
ka loina no ke kuhi ‘ana i ka ‘akena kanaka. Ma loko o na mo‘olelo, aia n6 kekahi mau
kama'ilio ‘ana ma waena o na hame‘e.?* Ua hiki nd i ka mea kakau ke ho‘ike i na ‘Olelo o
ia mau kama'ilio ‘ana a kohu kama‘ilio maoli no. ‘A‘ole na‘e e like loa ana ia ho‘ike me ka
mea i ‘Olelo maoli ‘ia, no ka mea, e ho‘'oponopono ‘ia ana ka ‘Olelo kakau a moakaka loa
a e kapae ‘ia no ho'i na mahele hemahema o ka wala‘au ‘ana e la‘a ka ‘U‘U ‘ana o ka leo,
ka lele ‘ana o0 ka mana‘o ma ‘0 a ma ‘ane'i, a me ka ho‘oponopono ‘ana i kekahi ‘Glelo i
puka hewa mai. ‘O ia mau hemahema o ka ‘Olelo ha‘'iwaha, he ‘ike mdakaka ‘ia no ke
palapala leo ‘ia.* Ma waho a‘e o ia mau ‘ano hemahema o ka leo, ua ‘ano like ka ‘dlelo
kiké i kakau ‘ia me ka ‘Olelo i puka maoli mai i ka waha. ‘O ia mau no ho'i ka malama ‘ia
o na loina ‘Olelo ma loko o ka ‘Olelo i kakau ‘ia, ‘a‘ohe nalo o ia mau mea ke kakau ‘ia. A
no laila, ‘o ka loina kuhi e ‘ike ‘ia ma ka ‘olelo ha‘iwaha, ua hiki no ke ho‘ike ‘ia ma o ke

kakau ‘ana, a he ho'ike pinepine ‘ia no ia ‘ano kuhi ‘ana i loko o na mo‘olelo kahiko.

‘Ekolu ‘ano o ka ‘Olelo kakau e ho‘omaopopo ai ma ‘ane‘i, a he mau kumu ia e
koho ai i ka ‘Glelo kakau i wahi no‘u e ‘imi ai i na ‘ikepili o kéia papahana noi‘. ‘O ka mea
mua, ‘o ia ho'i, he kulana ikaika ko ka ‘clelo Hawai‘i i ka wa i kakau ‘ia ai na mo‘olelo i
loko 0 na nupepa kahiko. Ma ia manawa mai, ua emi loa ka po‘e i hiki ke ‘Olelo Hawai‘i a
ua hapa mai ho'i ka ikaika o ka lakou ‘Olelo. A ma ia wa ho'i i kakau ‘ia ai ‘o La‘ieikawai,?®
ua ‘Olelo ‘o Haleole, “... ua ane nele loa keia mau la i ka poe i ike maoli i na moolelo
maopopo o keia lahui” (Ka Nupepa Kuokoa, 6/15/1865).” Ma ia ‘Olelo ‘ana a Haleole e
‘ike ai kaua, e ka makamaka heluhelu, i ka minamina o kekahi o ka po‘e o iawa i ke emi
‘ana mai o ka ikaika o ka ‘Olelo Hawai'i. Mai no a kuhihewa, ‘ea, he mana‘o ho‘ohalahala
ka'u i ua po‘e nei. He ho'ike wale no kéia no ke kulana nawaliwali o ka ‘Olelo Hawai'i i
kéia wa. ‘O ka mahuahua loa mai o ka po‘e ‘Olelo haole a me ka ikaika o ka ‘dlelo haole i
ke kaiaulu, ‘a'ole no i hiki i ka po‘e ‘Olelo Hawai'i e koe nei ke pale aku i ke komo mai o
ke ‘ano haole i loko o ko lakou kuana'‘ike, a komo pu ho'i me na loina ‘Olelo haole i loko 0
ka lakou ‘Olelo Hawai'i. A ua emi loa ho'i na palapala i kdkau ‘ia ma ka ‘Olelo Hawai'i a
‘a'ohe wahi mo‘olelo e kakau ‘ia nei i like kona ‘ano me na mo‘olelo i puka mai ma na
nupepa kahiko. ‘O na mo‘olelo a‘'u i koho ai, ua pili no i kekahi po‘e kaulana e noho ana i
ia au. 'O Kawelo, Kamapuaa, Pikoiaka‘alala, a me Laieikawai na mea nona ia mau
mo‘olelo. ‘A'ohe mo‘olelo o ia ‘ano i kéia wa i kakau ‘ia ho‘i ma ka ‘Olelo Hawai‘i. Aia ho'i
ke kakau ‘ia ‘ana 0 ua mau mo‘olelo 12 a ka'a hope akula na makahiki he nui ma hope

mai o ka wa i noho ai ka po‘e nona ia mau mo‘olelo. A no laila, ua ‘oko‘a ka wa o ka

mo‘olelo a ‘oko‘a ho'i kona wa i kakau ‘ia ai. A no ia mea ho'i, ke kuhi nei au ua
ho‘oikaika na mea kakau i ka ho‘ike ‘ana i ke ‘ano o ka nohona o ia au i ka‘ahope akula,
a ‘o kekahi mea e ‘ike ‘ia ai ke ‘ano o ke au kahiko, ma o ka malama ‘ia ho'i o na loina
‘Olelo o ke au kahiko ma loko o ka mo‘olelo.

‘O ka lua o ke ‘ano o ka ‘Olelo kakau e koho ‘ia ai ho'i i kimole e ‘ohi mai ai i na
‘ikepili, ‘o ia no ke ‘ano ka‘awale o ia ‘Olelo mai ka po‘aiapili aku i lawelawe ‘ia ai na hana
i loko 0 ka mo‘olelo. ‘O ia ho'i, ‘a‘ole hiki i ka mea heluhelu ke ‘ike maka i ia mau hana.
Ke kauka'i nei ‘o ia ma luna o ke akamai o ka mea kakau i ke kukulu ‘ana i po‘aiapili
kokua ai i ka ho‘omaopopo ‘ana a ka mea heluhelu i ka mo‘olelo. A he nani ia, ke kauka'i
nei ka mea heluhelu ma luna o ka mea kakau, ‘a‘ole hiki i ka mea kakau ke ho‘olauwili
loai ke ‘ano o ke kuhi ‘ana i ka ‘akena kanaka o huikau auane'i ka mana‘o o ka mea
heluhelu. A no laila, ke mana‘o nei au ua ‘oi aku ka ikaika kuhi ma ka ‘olelo kakau ma
mua o ka ‘olelo ha‘iwaha a ua lawa ho'i na la‘ana i ‘ohi ‘ia mai loko mai 0 ua mau
mo'‘olelo kahiko nei i kakau ‘ia ma na nupepa kahiko i mea e ho‘oia ai i ka'u e ‘Olelo nei
no ka loina kuhi o ka ‘Olelo Hawai'‘i, ‘o ia ho'i, ‘0 ke kuhi lauwili i ka ‘akena kanaka ka
mea ma‘amau. | mea e ho'ike ai he mea laula ke ‘ano lauwili o0 ke kuhi ‘ana i ka ‘akena
ma ka ‘Olelo Hawai'i, a he mea ho'i i laha aku ma waena o ka po‘e a pau o0 ia mau la
ikaika o ka ‘Olelo i ka‘ahope loa aku nei, ua koho au i kéla mau mo‘olelo ‘eha i helu ‘ia
a‘ela maluna, a no ka mea, ua kakau ‘ia lakou e kekahi mau mea kakau like ‘ole ai na

wa like ‘ole no ho'i. A ma ia ‘ano e hiki ai ia‘u ke ho'oia i ka‘u e ‘Olelo nei no ka ‘Glelo

Hawai‘i € he mea ma‘amau ke kuhi lauwili ‘ana i ka ‘akena kanaka, a no laila, he loina ia
‘ano kuhi ‘ana no ka ‘Olelo Hawai'i.

‘O ka mea o ia mau mo'‘olelo ‘eha i kakau mua ‘ia, ‘o ia nd ‘o La‘ieikawai, he
mo‘olelo na S. N. Haleole. Ua puka mai ma loko o Ka Nupepa Kuokoaikala 29 o
Nowemapa, makahiki 1862. | ka makahiki 1919, ua ho‘opuka hou ‘ia me ka unuhi pu ‘ia
ma ka ‘Glelo haole e Martha Warren Beckwith.? ‘O ka lua o ka ma‘olelo, ua kapa ‘ia
kona inoa piha “He Kaao no Pikoiakaalalaka ke Keiki Akamai i ka Pana”, a ua kakau ‘ia
e S. M. Kaui. Aia ka pukana mua o ia mo‘olelo i ka Ia 16 o0 KEkeémapa, makahiki 1865, a
ma loko ho'i 0 Ka Nupepa Kuokoa kahi i puka mai ai. Aia ke malama ‘ia 1a kéia mana o
néia mo‘olelo ma ke ‘ano he ‘Owili ki‘iaka maiki® ma loko o ka Hale Waihona Puke ‘o
pau, koe wale no ‘o La‘ieikawai. Ua pa'‘i maoli ‘ia ma ke ‘ano he puke, a ‘o ia ihola ka'u i
heluhelu ai. ‘O ke kolu 0 ka mo‘olelo o ka puka ‘ana mai, ua kapa ‘ia “He Moolelo no
Kamapuaa”, a ua ho‘opuka ‘ia mai i loko o ka niipepa Ka Leo o ka Lahuf® i kala 22 o
lune, makahiki 1891. ‘O ka ha o ka mo‘olelo, ‘o ia n6 Ka Moolelo Hiwahiwa o Kawelo. Ua
kakau ‘ia e Hooulumahiehie-i-ka-oni-malie-a-pua-lilia-lana-i-ka-wai®' a ua puka mai ma
loko o ke Kuokoa Home Rulai ka la 8 o lanuali, makahiki 1909.

‘O ke kolu o ke kumu e koho ai i ka ‘Olelo kakau, ‘o ia ho'i, ua ‘oko‘a no ke ‘ano o
ke kakau ‘ana o kéla me keia mea kakau i ho‘ike ‘ia ma luna, a ua ‘oko‘a ho‘i ka wa (a

me ka po‘aiapili) o kéla me kéia mo‘olelo, a péia pu ho'i me ka wa i kakau ‘ia ai ua mau

mo‘olelo Ia. A e like me ka‘u i ho‘ike ai ma luna, he mea maika'‘i no kéla, no ka mea, ma
ka loa‘a ‘ana o na la‘ana e ho‘ike ana i ke ‘ano lauwili o ke kuhi ‘ana i ka ‘akena kanaka,
péla e ‘ike ‘ia ai ka laha o ia ‘ano ‘Olelo ‘ana ma waena o ka po‘e o ke kaiaulu Hawai'i (‘o
ka lahui ‘Olelo) o ia mau wa. ‘A‘ole wale no ho'i ia he ninau no ke kaila i pa‘a i kekahi
mea kakau ho‘okahi wale n6 a pa‘a ‘ole ho'i i na mea kakau ‘€ a‘e. ‘A'ole no ia he mea
kuikawa e ‘ike ‘ia ho'i i loko o kekahi wa, a pau ia wa, nalo loa ia ‘ano ‘Olelo ‘ana. He
loina n6 na'e ia e ho'ike ana i ke ‘ano o ke kuana'ike o ka po‘e ‘Olelo Hawai‘i 0 ia mau la
a pau. A ‘oiai he nui a lehulehu ka po‘e heluhelu nlpepa o ia wa, ua lilo ka ‘ike ‘ia o ia
loina i loko o0 ia mau mo‘olelo kaulana i mea e laha loa ai ia loina mai kéla pe‘a a kéia
pe‘a o ka ‘aina a pa‘a ho'i i keéla me kéia kanaka ‘Glelo Hawai'i o ia mau la. Wahi a Silva
(2004a), ua ho‘opuka ‘ia kekahi o na mo‘olelo kahiko (e la‘a ‘o Hiiakaikapoliopele a me
Kawelo) ma loko o na nupepa i mea e pa‘a ai ka ‘ike no ka nohona Hawai'i, a i mea ho'i
e mau ai na loina o ka ha‘i mo‘olelo ‘ana ma luna o ka palapala.®? A no ia mau mea, no
laila, i wahi maika'i loa ua mau mo‘olelo 12 e loa‘a ai kauwahi ‘ike no na loina ‘olelo o ka
‘Olelo Hawaii.

| loko n6 o ia mau kumu maika‘i e koho ai i na mo‘olelo i kakau ‘ia i kimole € ‘ohi
ai i na ‘ikepili o néia papahana noi'i, eia no kekahi kumu e ho‘ohalahala ai. ‘O ia hof,
ho'okahi wale no ‘ano o ia mau mo‘olelo a pau, he “epic story” ho'i ia ‘ano e like me ka‘u
i ‘Olelo ai i loko o ka‘u “proposal”. Ma loko na‘e o kéia pepa nui, e kapa ana au i ia ‘ano

mo‘olelo he “mo‘olelo me‘e”,*® a no ka mea, he me‘e ka mea nona kéla me kéia

mo‘olelo. He nui hou aku na ‘ano kakau ‘ana i puka mai ma loko o na nupepa kahiko. ‘O
ka nuhou ‘oe, ‘o ka ha'i‘Glelo a ka po‘e holo balota, ‘o ke kanikau, ka ho‘olaha, ka nane,
a me ia mea aku ia mea aku. ‘A'ole au i ‘ohi i na la‘ana mai loko mai o ia mau ‘ano ‘e a'e,
a no laila, he pili wale no na ‘ike i loa'a ma kéia noi‘i ‘ana i kéla ‘ano mo‘olelo me‘e a'u i
heluhelu ai. ‘O ia ho'i, ‘0 ka‘u mea e kapa nei he loina no ka ‘clelo Hawai‘i, he loina wale
nd paha ia no ka ‘Olelo Hawai'i ke kakau ‘ia ma ke ‘ano he mo‘olelo me‘e, a no ka mea,
ua 'oko‘a ka loina o kéla me kéia ‘ano kakau ‘ana, a ‘o ia no kona mea e ‘ike ‘ia ai he
mea ku‘oko‘a. Ua ‘oko‘a ho'i ke kumu e ho‘chana ‘ia ai kéla me kéia ‘ano kakau ‘ana a
he po‘aiapili ma‘amau ko kéla me kéia ‘ano kakau ‘ana (Hymes 1974).%

Ua pololei no ua ‘olelo ho‘ohalahala nei no ka loa‘a ‘ana o ho‘okahi wale no ‘ano
mo‘olelo. ‘A'ole na‘e ia he pilikia nui no kéia papahana noi‘i, a no ka mea ho'i, ‘a‘ole
kumu e ho'alo ai i ke kuhi pololei ‘ana i ka ‘akena ma loko o ia ‘ano mo‘olelo. | kawa i
kakau ‘ia ai, ua hala ‘@ na hame'e a pau, a no laila, ‘a’ohe na‘au e ‘eha i ke kuhi pololei
‘la. Ma ka ho'ike ‘ana i ka nuhou a ka ha‘i‘lelo politika paha, aia no ka po‘e nona ia mau
mo‘olelo ke ola nei a ua hiki ng ho'i ke heluhelu i ia mau mo‘olelo. E uluhua no ka na‘au
ke ho‘ahewa wale ‘ia no ke kuhi ‘ia ‘ana. A no laila, ina he mea ma‘amau ka ho‘olauwili
‘ia 0 ke kuhi ‘ana ma loko 0 na mo‘olelo me‘e, ‘a‘ole no e nele ka ‘ike ‘ia 0 ke kuhi lauwili
ma loko o na ‘ano kakau ‘é a‘e. | loko no o ke ‘ano haiki o ke ‘ano o ke kiimole i ‘ohi ‘ia ai
na ‘ikepili, ua hiki né na‘e ke ‘Olelo ‘ia na mana'o e ‘0'ili mai ana he mau mea ia e akaka

ai ka hi‘ohi‘ona o ka ‘clelo Hawai‘i ma ke ‘ano laula. A no laila, me ia mana‘o ng au i

ho‘omaka ai i ka heluhelu ‘ana i ia mau mo‘olelo a heluhelu pu ho‘i me ka maka‘ala ‘ana

‘o ka ‘©'ili mai o kekahi la‘ana e akaka ai ke ‘ano o ke kuhi ‘ana ma ka ‘olelo Hawaii.

3.3.2. Ka ‘Ohi ‘Ana A Me Ke Kalailai ‘Ana | Na ‘lkepili

la‘u e heluhelu ana i ua mau mo‘olelo me‘e 13, heluhelu pu ho‘i me ka maka‘ala ‘o
ka ‘0‘ili mai 0 na ‘ano kuhi ‘ana like ‘ole. ‘O kekahi mau ‘ano kuhi ‘ana, he kuhi pololei
aku no i ke kanaka, a ‘o kekahi ‘ano kuhi ‘ana, he ho‘olauwili ke ‘ano. Ma ke kalailai ‘ana,
a e like me ka Schiitz i hana ai no ka ‘Olelo Piki (1981), ua ho'a‘'o au e ho‘oka‘ina aku i ia
mau la‘ana ma ke ‘ano e akaka ai na palena o ka ikaika kuhi. ‘O ia ho'i, mai ke kuhi
pololei loa a ke kuhi lauwili loa me ka ho'ike pu ho'i i ke ka‘ina o na ‘ano like ‘ole ma
waena o ia mau palena a ‘elua. ‘A'ole nd i li‘uli‘u ia ‘ohi ‘ana i na la‘ana, ‘ike ihola au he
mea laula loa kéia mea ‘o ke kuhi lauwili. Ua ‘ike ‘ia na ‘ano la‘ana like ‘ole he nui a ua
hiki nd ke lilo ia mau mea i kumuhana no kekahi mau papahana noi‘i ‘€ a‘e. ‘O ka laha
loa ho'i 0 na ‘ano kuhi lauwili ma ka ‘Olelo Hawai‘i, ‘a‘ole hiki ia'u ke nana i na mea a
pau. No laila, ‘a‘ole au i ‘ohi i na la‘ana e ho‘ike ana i ke ‘ano o ke kuhi ‘ana ma waho
aku o ke kuhi ‘anai ka ‘akena kanaka. Ma mua na‘e o ka nana ‘anai laila, e ho'ike aku
no au i kekahi o na ‘ano kuhi ‘ana, ‘a‘ole he kuhi ‘akena, nana e kako'o i ka‘u o ka ‘clelo
‘ana ma loko o kéia pepa, ‘o ia ho'i, he lauwili ke ‘ano ma‘amau o ke kuhi ‘anai ke

kanaka ma ka ‘oOlelo Hawaii.

‘O ka lauka kekahi mea e kuhi pinepine ‘ia ma ka ‘clelo Hawai‘i. ‘A'ole ia ‘o ka
mea nana i hana kekahi hana. ‘O ka lauka ka mea nana e ‘ike i ka hopena o ka hana i
hana ‘ia. ‘A‘ohe ona mana‘o e hana ‘ia ai, a no ka mea, aia ia ha'i ia kuleana. Ma ka
‘Olelo Hawai‘i, e kukulu ‘ia ka lauka ma loko o ka ‘awe o kekahi pepeke. He mea
ma‘amau na‘e ke kapae ‘ana i ka lauka ma loko o ka pepeke ina ua lawa ka ho‘ike o ka
po‘aiapili e ho‘omaopopo ai i ia lauka. ‘O ia ho'i, ‘a‘ole kukulu ‘ia ka lauka ma ka pepeke,
no ka mea, ua kukulu ‘@ ‘ia i loko o0 ka po‘aiapili, a na ka mea heluhelu a ho‘olohe paha
ia e ho‘okolokolo aku. He mea hoihoi ke kuhi ‘ana i na lauka ma o ka papani a he kdkua
nui ia i ka po‘e e ho‘opa‘a nei i ka ‘Glelo Hawai‘'i ma ke ‘ano he ‘Olelo ‘elua ke loa‘a mai
kahi ‘ike no ia kumuhana. ‘A‘ole au e ho'ike piha no kéia kumuhana o nui loa auane'i
keia pepa. Eia na‘e, i kumuhana maika'‘i ke komo ‘ana o ka papani helukahi kula ma ke
kulana lauka ina ‘a‘ole ia he kanaka. He mea ma‘amau ke kapae ‘ia o ia lauka ina ua
kikulu ‘€ ‘ia ma ka po‘aiapili, a i ‘ole ia, he ho'alo ‘ia ke kukulu ‘ana i ia ‘ano lauka ma o
ka ho‘chana ‘ana i ka pepeke ‘iae. Ina na'e he kanaka ka lauka, he kuhi pinepine ‘ia no.
Maika'i ho‘i ke noi'i ‘ia kéia kumuhana, no ka mea, ke ‘ole ia mau ‘ike, na ka loina o ka
kakou ‘Olelo mua e alaka'i i ka no‘ono‘o a me ka ho‘opuka ‘ana i ka ‘Olelo a e kuhi aku nd
kakou i na lauka e like me ka mea ma‘amau ma ka ‘clelo mua.

‘O kekahi ‘ano kuhi ‘ana a‘u i nana ‘ole ai ma kéia papahana noi'i, ‘o ia nd ke ‘ano
o ke kuhi ‘ana i ke kanaka e hea ‘ia nei a i ‘'ole ke kanaka e ninau ‘ia nei i kekahi ninau.

Eia mai kekahi mau la‘ana. Ma ka hea ‘ana i kekahi kanaka e ku nei ma kahi kokoke mai

nd, he ho‘ohana ‘ia ka papani kiila ia ma kahi o ka papani kina ‘oe. Penei ho'i: “E -- i nei
-- e! Ei nei hoi!” (Hooulumahiehie 1909, lanuari 8). | kéia mau 1a a kakou e pela nei i ka
‘Olelo Hawai‘i, pela ‘ia k&ia ‘Olelo penei: E ia nei! ‘O Malaiakalani kéia, ka makuahine o
Kawelo, ke kahea nei i kana kane, ia Maihuna ho'i, e ala kona moe ‘ana a e ho‘okipa i
na ‘ohana i hiki mai i o 1aua la. Eia nd kana kane i mua o kona alo a ke hea nei na'e ‘o
Malaiakalani ia ia ma ke ‘ano kuhi lauwili. ‘O ia ho'i, ma muli o kona kuhi ‘ana i ke kane
ma o ka papani ia, me he mea la ho'i, ke ‘Olelo nei ‘o ia e pili ana i kekahi kanaka ma
kahi ‘€. Ina he haumana ‘Olelo Hawai'i ka mea nana ia hea ‘ana, ‘a‘ole paha e nele kona
ho‘opuka aku i ka papani ‘oe, penei: E ‘oe! A no ka mea, he mea ma‘amau i ka ‘Olelo
haole ke kuhi ‘ana i ke kanaka e hea ‘ia nei ma o ka papani kina. He mea ‘ano kiko‘ola
no na‘e kéia ma ka ‘Olelo Hawai‘i, a he mea ko‘iko'i ia no ka haumana e ho‘opa‘a ai.

Eia hou kekahi la‘ana. Ma ka hui malihini ‘ana o ko Kawelo ‘uhane me ka ‘uhane
o ka lawai‘a, o Maakuakeke ho'i, i loko 0 kana moe’uhane, ninau maila ka ‘uhane o ua
lawai‘a nei i ka ‘uhane o Kawelo i ko ia nei inoa. ‘A'ole na‘e ‘o ia ala i ho'opuka i ka
papani kiina “oe” (ma o kona hupua “kou”) ma kana ninau, penei: ‘O wai kou inoa? Ua
ho‘olauwili na‘e i kona kuhi ‘ana ia Kawelo ma o ka ho‘opuka ‘ana i ka poke ki‘a, penei:
“O wai ka inoa o ka malihini?” (Hooulumahiehie 1909, Feberuari 26). Ma ke kuhi ‘ana ia
Kawelo ma o ka poke ki‘a ka malihini, ua like ia me ka ho‘ohana ‘ana i ka papani kula

“‘ia’(ma o ka hupua “kona”) a ua ho‘alo ‘o ia ala i ke kuhi pololei ‘ana ia Kawelo.

He nui hou aku na la‘ana e ho'ike ana i ke ‘ano lauwili o ke kuhi ‘ana ma ka ‘Olelo
Hawai‘i. ‘O ka ho‘ohana ‘ana i na ‘Olelo no‘eau a me na ‘clelo kaona, ke koho ‘ana i na
‘Olelo palua o ka mana‘o, ke kuhi ‘ana i na mana‘o i loko o kekahi mau mo‘olelo ‘e a'e, a
me na mea like he nui hou aku, he mau mea ia e hiki ai i ka po‘e ‘Glelo Hawai'i ke ho‘alo
i ke kuhi pololei ‘ana i na kanaka, ina he ‘akena, he lauka, he mea e kahea ‘ia ana, a he
mea paha e ‘Olelo ‘ia ana he alo a he alo, ‘0 ia mau ho‘alo ‘ia nd o ke kuhi pololei. He
nani ia he mau mea ia nana e kokua i ka ho‘oia ‘ana i ko‘'u mana‘o no ke kuhi lauwili he
loina ho'i ia no ka ‘Olelo Hawai'i, ‘a‘ole na‘e e hiki ke ho'ike ‘ia ia mau ‘ano a pau, a no
laila, ua ho‘ohaiki no au i ka laula o kéia papahana noi‘i ma ka nana wale aku no i ke

‘ano o ke kuhi ‘ana i ka ‘akena kanaka.

| loko nd o ia hapa ‘ana mai o ka laula o kéia papahana noi‘i, ‘0 ia mau nui nd na
‘ano kuhi ‘ana e ho‘ike ai. A ua ho‘a‘o no ho'i au e ho'‘onohonoho aku i ia mau la‘ana ma
ke ‘ano he ‘Onaehana, kahi e ‘ike koke ‘ia ai na ‘ano kuhi like ‘ole, e like me ka'u o ka
wae‘ano ‘ana aku. | ka loa‘a ‘ana mai o na ‘ano la‘ana like ‘ole o ia mahele hana, ua
ho‘a‘o au e ho'ike i kekahi ka‘ina no ka ikaika kuhi 0 ia mau la‘ana a pau. la‘u e ‘ohi ana i
na la‘ana, nana akula au i na ‘ano like ‘ole me ka ho'oka‘awale ‘ana ma kekahi mau
wae'ano like ‘ole, a laila, ho'onohonoho akula au i ua mau la‘ana |a ma ko lakou mau
‘ano. Aia ka pa‘a ‘ana o ia mau wae‘ano a nui maila na la‘ana. ‘A‘ole no au i kikulu mua

i na wae'ano me ka nana ‘ole aku i na ‘ikepili. A pa‘aia mau wae‘ano, ‘o ia ‘ohi ‘ana no

ko‘u, me ka ho‘onohonoho pli ma na wae‘ano, a lawa na la‘ana e moakaka ai ke ‘ano o
ke kuhi ‘akena ma ka ‘Olelo Hawai'i.

‘O ka'u hana mua, ‘o ia ka ho‘oka‘awale ‘ana i na wae‘ano ma loko o ‘elua
mabhele. ‘O ia ho'i, ‘o ka mahele hana a me ka mahele ‘akena. Ma loko o ka mahele
hana, ua ho‘ike ‘ia na la‘ana a pau i ‘ike ‘ia ko lakou ikaika kuhi ma o ke ‘ano o ka hana i
hana ‘ia. Aia ka ikaika kuhi i ke ‘ano o ke kukulu ‘ana i ke po‘o a me ke ‘ano o ka
hua‘clelo nana e ho'ike i ka hana. Ua ‘oi aku ka ikaika kuhi o ka pepeke ikaia ma mua o
ka mea i ho‘iae ‘ia, a ua ‘oi aku ka ikaika kuhi 0 ke po‘o nona ka hamani a hehele paha
ma mua o ka ‘a‘ano. Aia ka ikaika o ke kuhi ‘ana ua pili n6 i kahi e kikulu ‘ia ai ka ‘akena
i loko o ka pepeke, a aia ke ‘ano o ke kikulu ‘ana i ke ‘ano o ka hana. Ma ka mahele
‘akena, ua nana ‘ia ke ‘ano o ka ho'ike ‘ana i ka ‘akena. ‘O ia ho'i, aia i ke ‘ano o ke
kukulu ‘ana i ka ‘akena ka ikaika a me ka ‘ole o kona kuhi ‘ia. Ua nana ‘ia na ‘akena i
kuhi ‘ia ma o kona inoa pono‘, kona inoa kapakapa, ka papani, a me ka poke ki‘a, a ua
ho'a‘o no ho'i au e ho‘oka‘ina i na la‘ana i loa‘a maila ma ke ‘ano e akaka ai ka ikaika a
me ka ‘ole o kona kuhi ‘ia. Ua hiki ke ‘ike ‘ia ka ikaika kuhi ma muli o ke ‘ano o ka pilina
ma waena o ka ‘akena a me kana hana. | kekahi manawa, ‘a‘ole kuhi pololei ‘ia ke
kanaka i ‘akena no ka hana. Ua kuhi ‘ia na'e kekahi mahele o kona kino, kekahi hana a
ka mahele kino, kekahi manawa, a p€la aku, i ‘akena no kekahi hana. A ‘oiai ua ho‘opili
‘ia keia mau ‘akena i ke kanaka ma o kekahi o‘a, ua ‘ike ‘ia no kéla kanaka ‘o ia ka

‘akena, a ua kuhi ‘ia no ho‘i ma ke ‘ano lauwili.

‘A'ole n6 paha i pau ia‘u i ke kuhi ‘ia na la‘ana e ho‘ike ana i ke kuhi ‘akena
kanaka ma ka ‘Olelo Hawai‘, eia na‘e, ua lawa paha ka nui o na la‘ana like ‘ole e ho‘ike
ai i ke ‘ano ma‘amau o ia ‘ano kuhi ‘ana ma ka ‘olelo Hawai'i. ‘O ia ho'i, he nui a lehulehu
na ala e hele ai ka mea ‘Olelo Hawai‘i ma ke kuhi ‘ana i ka ‘akena, a he mau mea ‘ano
ho‘olauwili ka hapanui o ia mau ala. Ua ho‘a‘o n6 ho'i au e ho'ike i ke kumu i koho ‘ia ai
kekahi ala ma mua o kekahi ma loko o kekahi la‘ana ma ka nana ‘ana i kona po‘aiapili,
‘a‘ole na'e i hiki ia'u ke wehewehe i ia kumu i na manawa a pau. ‘O ka nui o0 na ‘ano
la‘ana like ‘ole no ke kuhi lauwili ‘ana, he ho‘ailona n6 paha ia no ke ‘ano ma‘amau o ia
‘ano kuhi ‘ana, a me he mea |3, he mea ma‘amau ka ho‘alo ‘ia o0 ke kuhi pololei ‘ana. Ke
ho'ohalike ‘ia kéia ‘ano me ka ‘Olelo haole, ua ‘oi aku ka ikaika o ke kuhi ‘ana ma ka -
‘Olelo haole. Kohu mea Ia ho'i, ‘o ke kuhi pololei ka mea ma‘amau ma ka ‘Glelo haole a
he mea hemahema paha ke kuhi lauwili ‘ana, a he mea ho'i e huikau ai ka no‘ono‘o.

‘A'ole na‘e péla ma ka ‘Olelo Hawai'!

3.3.3. Ke Kakau ‘Ana

3.3.3.1. Na Ku'ia

He nani ia ke kakau ‘ia nei kéia pepa nui ma ka ‘clelo Hawai'i, no laila, he mau
mea no e ‘Olelo ai e pili ana no ka lawelawe ‘ana i ia ‘ano hana, ‘o ia ho'i, ‘o ka waiwai o

ke kakau ‘ana ma ka ‘Olelo Hawai'i a me na ku‘ia no ho‘i he nui wale e ‘ake‘ake‘a ai i ia

110

Reproduced with permission of the copyright owner. Further reproduction prohibited without permission.



hana. E nana mua ‘ia na pilikia nana e kupu mai ma ke kakau ‘ana i kéia ‘ano pepa ma
ka ‘Olelo Hawai‘i, a laila, € nana ‘ia ka waiwai o ia hana. A ‘o ka nui a‘e o ka waiwai ma
mua o ka pilikia, he makepono nd ia.

Ua ‘ike ‘ia ke kulana kupiliki‘i o ka ‘Olelo Hawai‘i i k€ia mau |a a kakou e noho nei,
a me ke emi loa o ka po‘e i pa‘a ia lakou ka ‘Olelo Hawai‘i. Ua emi pu nd ho'i me ka nui o
na palapala i kakau ‘ia ma ka ‘dlelo Hawai'i a me ka nui o na ‘ano like ‘ole 0 na meaii
kakau ‘ia. Ua pa'i ‘ia ka nupepa ‘Glelo Hawai'i hope loa i ka makahiki 1948 (Silva
2004b:28), a ma ia manawa mai, he kaka'‘ikahi loa na palapala i kakau ‘ia ma ka ‘Olelo
Hawai‘i me ka ho'‘olaha pu ‘ia aku i mua o ke akea. He mau pepa noi‘i i helu wale ‘ia nd
ai kakau ‘ia no ka ho‘oko ‘ana i ke kekele laeo‘o (e nana ia Perreira 2004; Cabral 2004),
a he kokua nui nd ua mau pepa la i ka‘u hana. Ua lilo no ho'i ia i kumu ho‘ohalike no ka
loina kakau a me kekahi mau hua'clelo pili i ke kakau ‘ana i ia mea he pepa noi'i. ‘A'ole
na‘e ia mau pepa i kakau ‘ia ma ke kulana lae‘ula, a i ko‘u ho‘omaopopo ‘ana ho'i, ‘o
néia ka pepa mua loa i kakau ‘ia ma ka ‘6lelo Hawai'i no ka ho'okd ‘ana i na koina o ke
kekel€ lae‘ula. A no ke kaka'ikahi loa o na ‘ano palapala like ‘ole i kakau ‘ia ma ka ‘lelo
Hawai'i, e pili ana i ka ‘Olelo Hawai'‘i a i ‘ole na ‘oihana ‘imi na‘auao like ‘ole o na kulanui
mai ‘0 a ‘0 o ka honua nei, ‘a’'ohe lawa na kumu ho‘ohalike no kéia ‘ano kakau ‘ana. ‘O ia
ho'i, ‘a‘ohe a‘u pepa nui lae‘ula e ho‘opilipili ai, koe wale nd na pepa nui i kakau ‘ia ma
ka ‘Olelo haole. Eia na‘e, he mea hou kéia ‘ano kakau ‘ana. ‘A‘ohe loina ‘Glelo Hawai‘i*®® i

kupu mai no‘u e malama ai ma ke kakau ‘ana i kéia pepa, a no laila, ‘a‘ole no e nele ka

haku ‘ia 0 kekahi mau loina hou a me kekahi kaila ho'i i kipono i ke kulana ki‘eki‘e o kéia
‘ano palapala. A ‘oiai ua kula ‘ia au ma ka ‘lelo haole, a no laila mai ho'i ko'u mau ‘ike
no ke kakau ‘ana, ‘o ka hopena mai, e komo wale mai ana no na loina kakau o ka ‘Olelo
haole i loko o kéia pepa nui (me ka ho‘omaopopo ‘ole ‘ia e a'u). A e like me na mahele ‘e
a‘e a pau o ia mea he ‘Olelo, ke ‘ole au e ho‘oikaika i ka pale aku i na loina haole i pili i ia
mau mahele, e komo wale mai ana nd ia i loko o ka'u e kdkau nei (Smith 1999).%

Ma ka ‘imi ‘ana i na pepa noi'i i kakau ‘ia e pili ana i ka ‘Olelo Hawai‘i, he
kaka‘ikahi wale no ka mea i loa‘a, a oki loa ho'i na pepa i kakau ‘ia ma ka ‘Olelo Hawai‘i e
pili ana no i ka ‘Olelo Hawai'i. ‘A'ohe wahi mea i kakau ‘ia no ke kuhi ‘ana i na ‘akena
kanaka ma ka ‘Olelo Hawai'i, ind ma ka ‘Olelo haole a ina ma ka ‘6lelo Hawai'i. Aia ke
kiikulu ‘ana i ka po‘aiapili e akaka ai kéia papahana noi‘i a nana ‘ia na pepa a me na
puke i kakau ‘ia ma ka ‘olelo haole, a e pili ana ho'i i na ‘ano kumuhana like ‘ole i ‘ike ‘ia
ko lakou pilina i kéia kumuhana ‘o ke kuhi ‘akena. ‘O ka nele loa 0 na mea i kakau ‘ia ma
ka ‘Glelo Hawai'i, ua huli aku ko'u nana ‘ana i na palapala i kakau ‘ia ma ka ‘olelo haole,
ama laila ho'i i loa‘a ai na pou hana e kukulu ‘ia ai kéia papahana. Péia ho‘i ke kama'ilio
‘ana no kéia kumuhana, aia ka hapanui o ko‘u mau kama'‘ilio ‘ana no ka loina kuhi o ka
‘Olelo Hawai'i ua malama ‘ia ma ka ‘clelo haole. A no laila, i loko nd o ko‘u ho‘oikaika
‘ana i ke kakau ‘ana i kéia pepa ma ka ‘Olelo Hawai‘i wale no, ‘a‘ole hiki ke ho‘alo i ka
unuhi ‘ana i kekahi o ia mau mana‘o haole ma ka ‘olelo Hawai‘i. A ‘oiai ho'i ‘a‘ole hiki ke

wehewehe pono ‘ia kekahi mau mana‘o haole ma o ka ‘Olelo Hawai'‘i, ‘a‘ole i komo mai

ua mau mana‘o la i loko o k&ia pepa nui. ‘O ia ho'i, he hana nui ka ha‘ike ‘ana i kekahi
mau mana‘o laha ma loko o na palapala haole no kéia kumuhana e la‘a ka “self”, ka
“personhood”, a me ka “individual”. Me he mea 13, ‘a‘'ohe o lakou mana‘o pili ma ke
kuana‘ike Hawai'i. A no ka hapa mai o ka ikaika ho‘akaka o ka ‘Olelo Hawai'i i kekahi
mau mana'o, ua ho‘a‘o no au e wehewehe i ia mau mana'‘o e like me ka mea hiki, ‘a‘ole
na‘e e like ke akaka me ka ‘Olelo haole, a ua ‘ano ‘oko‘a paha ka mana‘o i puka mai ma
keia pepa a ‘oko‘a ho'i ka mana‘o a‘'u i makemake ai e ho‘ike. Ma ko‘u ho‘a'o ‘ana e
ho'ike no ka mana‘'o no ka “center” i ‘ike ‘ia i loko o Ngugi 1993 a i ho'ike ‘ia a'ela ma ka
Mokuna 2, ua ‘ano pili ka mana‘o o ia “center” i ke kuana‘ike haole a ‘a‘ole ia he mana‘o
Hawai‘i. Aia no kekahi mau hua‘dlelo Hawai‘i i ‘ano kupono i ka mana‘o o ia “center”, e
la‘a ‘o piko, kumu, mole, poli, a péla aku. A no ko'u kanalua na‘e i ke kuipono a me ka
‘ole 0 ia mau hua‘clelo no ka ho'‘ike ‘ana i ia mana‘o hou, ua koho au i kahi hua'clelo i
pa‘a ‘@ ma loko o ka puke wehewehe ‘Olelo, ‘o ia ho'i ‘0 “kikowaena”, a ua ho‘olaula
nd ho'i i kona mana‘o no ka ho‘ike ‘ana i ia mana‘o haole. ‘O ia ihola ka loa‘a ‘ana o ka‘'u
‘Olelo ‘ana no “ke kikowaena o ke ao nei”. Mali‘a o laha auane'i kéia ‘ano ‘Glelo ‘ana ma
waena o ka po‘e e ‘Olelo ana no ia mana‘o a lilo ho'i i mea e akaka ai ia mana‘o ma
waena o kakou. Ina na‘'e e ku'‘é ‘ia kéia ‘Olelo ‘ana, ‘a‘ole ia he ‘Olelo kiipono no ia
mana’‘o, aia ka mana koho ia kakou.

‘O ke komo mai o ke kanalua i loko o ka na‘au o ka mea e ho‘opa‘aneiikaluao

kana ‘Olelo, he mea laha n6 paha ia ma na ‘Olelo like ‘ole o ke ao nei. Ke kakau kéla i

kekahi palapala e puka ai kona mana‘o i mua o ke akea, ‘a‘ole no e nele ke komo mai o
ke kanalua no kona makaukau a me ka ‘ole i ia ‘ano hana. A he lilo n6 ho'i kéia kanalua
he mea ia e pili ana i ke kuleana. No‘u iho, ua ‘ike no i ia ha‘awina, a ‘o ia ihola ke kumu
e kupu pinepine mai ai ka ninau i loko o‘u, ‘o ia ho'i, penei: “He pepa nui Hawai'i anei
kéia, ai ‘ole, he pepa nui haole i kakau wale ‘ia n6 ma ka ‘olelo Hawai‘i?” Ua kanalua
ho'i i ka lawa a me ka ‘ole 0 ko‘u makaukau i ka ‘Olelo Hawai'i e kakau ai i kéia ‘ano
pepa ki‘eki‘e o ke kiilana kakau. ‘A'ole kéia he memo a he leka paha no ke kuka'i ‘Olelo
‘ana ma waena o na hoaaloha a hoahana paha. He pepa nui ia o kona ko'iko‘i a he mea
ia e paka ‘ia ana e kekahi po‘e loea me ka loiloi ‘o‘olea ‘ia ho‘i 0 ko‘u makaukau i ke
kakau, ka launa ‘ana o ka mana‘o, ka waiwai e loa‘a ana i kona mahele ‘ike i kakau ‘ia
ai, a me ka malama ‘ia ‘ana o na loina o ia mea he kakau pepa nui. ‘O ia mea hope (ka
loina kakau pepa nui) ka'u e hopohopo nui nei.

‘Oiai ‘a‘ohe loina i ho‘okumu ‘ia no ke kakau ‘ana i kahi pepa nui kekelé lae‘ula
ma loko o ka ‘Olelo Hawai'‘i, ‘o ka mea haole wale n6 ka mea e ho'opilipili ai. ina na‘e
péla ka hana, pehea 1a e kapa ‘ia ai k€ia pepa nui he pepa nui Hawai‘i? ‘O ka hua‘olelo
Hawai‘i wale n6 a me ka pilina ‘Glelo Hawai‘i ke ho‘ohana ‘ia nei, a ‘o ka loina na'e, he
mea haole wale n6. He hana ho‘okamani n6 paha ke kakau ‘ana i kahi pepa nui ma ka
‘Olelo haole e pili ana i na loina ‘Glelo Hawai'i. A ‘o ia ho‘okamani no ke kakau ‘ia ma ka
‘Olelo Hawai‘i me ka malama ‘ole ‘ia o0 na loina Hawai‘i. Aia ka pono ‘o ke kakau ‘ana e

pili ana i na loina ‘dlelo Hawai'i ma o ka ‘Olelo Hawai'i a me ka malama pu ho'i i na loina

‘Olelo Hawai'i. A no laila, ‘o ka ho‘oikaika i ka haku ‘ana i mau loina kakau pepa noi‘i no
ka ‘Glelo Hawai'i, ‘o ia ihola nd ka mea e pono ai. E hahai ana paha kakou i na lula haole
e la‘a ke kakau ‘ana ma na hopuna‘olelo, na pauku, na mokuna, a péla aku? E unuhi
wale ana no kakou i na hua‘clelo a me na hua palapala Latina i ‘ike pinepine ‘iama ‘0 a
ma ‘ane‘i o0 na pepa noi‘i haole e la'a ‘o ibid., sic, i.e., e.g., et cetera, a péla aku? A na
wai ho'i ia e ho‘omaka i ia ‘ano hana? E waiho ‘ia auane'i ia kuleana ma loko o ka lima o
ka mea i hanai ‘ole ‘ia i ka ‘Olelo Hawai‘i? No‘u iho, ‘a‘ole hiki ke kali a pau na niho. ‘O
kéia ka wa e ho‘omaka ai, a he nui ho'i na ninau e no‘ono‘o ai. ‘O ia ihola no ko‘u kumu
e ho‘'omanawanui nei i kéia hana. ‘O na hemahema e komo mai ana i loko o ka'u pepa
nei ma muli o ko‘u hanai ‘ia i ka ‘Olelo haole, na kekahi mea noi'‘i ia e ho‘oponopono ma
ke kakau ‘ana i kana pepa nui. He kahua wale no kéia pepa mua no kakou e kukulu ai i
mau loina hou no ke kakau pepa nui ma ka ‘Olelo Hawai‘i. A he mea maika'‘i ke haku ‘ia
he mau loina ‘oko‘a no ka ‘clelo Hawai'i, no ka mea, maia ‘ano e mau ai ke ku‘oko'a o
ka ‘Olelo Hawai'‘i a pakele ai ho'i i ka lilo ‘ana i ‘ai pala maunu wale no na ka ‘Olelo haole.
‘O ka mea ‘apiki na‘e o ka haku ‘ana i mau loina hou, ‘a‘ole paha e nele ka
ho‘ohalahala ‘ia mai € ‘a‘ole ia he mea Hawai‘i maoli. He mea ho‘opunipuni wale nd
na‘e. ‘A'ole paha e hiki ke ho‘ole i kéla mana‘o. He ‘oia‘i'o nd ia ma kekahi ‘ano. ‘O ia
ho'i, ‘a‘ole ia mau loina he mea kahiko i ho‘oili ‘ia mai ma luna o kakou, a no ia mea e
hiki ai paha ke ‘Olelo ‘ia ua mau loina hou nei € ‘a‘ole ia he mea Hawai‘i maoli. Ma kekahi

‘ano na‘'e, he mana'‘o kuhihewa kéla. Me he mea la ua pa‘a ke ‘ano o ka ‘olelo a ‘a‘ole

hiki ke loli. He mana‘o kaohi ka na‘e kéla i ka holomua o ka ‘Glelo Hawai‘i ma ke komo
‘ana i loko o na pd‘aiapili like ‘ole e ho'ohana ‘ia ai ka ‘lelo. Wahi a Smith (1999),% he
‘elua mana‘o ma ‘ane‘i. Ma kekahi ‘ao‘ao, ina he mea hou ko ka ‘Olelo ‘Oiwi, a i ‘ole he
mau mea e ku‘é‘é ana kekabhi i kekahi i loko o ka ‘Olelo ‘Giwi, he pilikia ia e ‘ike ‘ia ai ka
hemahema a me ke ‘ano ho‘opunipuni paha o ua ‘clelo ‘ciwi nei. Ma kekahi ‘ao‘ao na‘e,
ina ‘o ka ‘olelo haole ke Ioli a‘e me ke komo mai ho‘i 0 na ‘Glelo hou a i ‘ole ke kupu mai
o kekahi mau ‘Olelo nona na mana‘o e ku‘é‘@ ana kekahi i kekahi, ‘a‘ole pilikia. ‘O ia mau
no kona kulana he ‘Olelo maoli. ‘O ia ihola kekahi pono i loa‘a i ka ‘Glelo haole a loa‘a ‘ole
i na ‘Olelo ‘Oiwi. No‘u iho, ‘a‘ole pilikia ka haku ‘ana i mau loina hou ina na ka Hawai'i ia e
hana a na ka po'e Hawai'i ia e ‘@pono ma o ko lakou malama ‘ana i ia mau loina ma loko
0 na pepa nui o kéia hope aku.

He mea maopopo ka nele ‘ana o ka ‘Olelo Hawai‘i i na loina kakau. ‘A‘ole ale no
na‘e ia ‘o ka pilikia ho‘okahi. No ka loa‘a ‘ole 0 na palapala i kakau ‘ia ma ka ‘Olelo
Hawai‘i no ke kuhi ‘ana i na ‘akena kanaka, ua nele loa ka ‘Olelo Hawai'i i ka lawa ‘ole o
na hua‘Olelo e ho‘akaka ai i ia kumuhana. A e like ho‘i me na loina kakau, aia ka pono ‘o
ka haku ‘ana i mau hua‘clelo hou. Mali'a 0 mana‘o ‘ia mai auane'i kéia he hana maha‘oi.
‘A'ole na'e e hiki ke ‘alo a'e, a no ka mea, aia ke komo ‘ana o ka ‘Olelo Hawai‘i i na
po‘aiapili a pau o0 ka nohona kanaka a lawa na hua‘olelo a me na loina ‘clelo e ho‘ike ai i
na mana‘o a pau nana e kupu mai ma ia po‘aiapili. ‘O ia ho'i, ‘a‘ole hiki ke kama’ilio no

ka ho‘oponopono ka'a ina ‘a‘'ohe hua‘clelo no na mahele like ‘ole o ke ka‘a a me na ‘ano

hana like ‘ole e lawelawe ai ma ia mahele hana. Aia ko‘u wehewehe pono ‘ana i ka loina
kuhi ma ka ‘olelo Hawai'i a loa‘a na hua‘clelo no na mana‘o a pau e kupu mai ana no ka
pilina ‘Olelo Hawai'i. A ‘oiai ‘a‘ole loa‘a ma ka puke wehewehe ‘Olelo Hawai‘i kekahi o na
hua‘dlelo i ho‘ohana ‘ia i loko o kéia pepa, a i mea ho'i e kokua ai i ka makamaka
heluhelu, ua helu papa au i ia mau hua‘clelo ma kekahi papa wehewehe hua‘dlelo ma
kahi ‘Olelo paku'i i ka hopena o kéia pepa. Ho'ike ‘ia i laila na hua‘Olelo hou i haku ‘ia no
ka ho'ike ‘ana i kekahi mana‘o haole. | kekahi manawa, ua ho‘ohana ‘ia kekahi hua‘olelo
kahiko i ho‘olaula ‘ia kona mana‘o no ka ho'ike ‘ana i kekahi mana‘o haole. A i kekahi
manawa ho'i, ho‘'ohana ‘ia kekahi mau hua‘6lelo kahiko (he mamala ‘Glelo paha) no ka
ho‘ike ‘ana i kekahi mana‘o haole. ‘O ka ‘oia‘i'o na‘e, ua ho'a‘'o au e ho‘oikaika i ka
ho‘ohana ‘ana i na hua'‘dlelo i pa‘a mua i mea e hd‘alo ai i ka haku hua‘dlelo ‘ana no na
mana‘o Iike ‘ole e pili ana i ka‘'u papahana noi‘i. Ma ia ‘ano paha e pakele ai i ka
nemanema ‘ia mai i ka maha'oi.

la'u no e kakau nei i néia pepa, ke ho‘omaopopo mau nei i ke kilana nawaliwali
o ka ‘Olelo Hawai‘i i kéia mau 1a. ‘A'ohe nui ka po‘e i hiki ke heluhelu i k&ia pepa, a pau
pu ho'i me kekahi o na lala o ko‘u kdmike. A no ia mea ho'i, ‘a‘ole paha e nele ka
ho‘ohalahala ‘ia mai i ka hana malu ma ka pe'e ‘ana ma hope o ka ‘clelo Hawai‘i. ‘O ia
ho'i, ‘o ke kaka‘ikahi o ka po‘e i hiki ke heluhelu i ka ‘Glelo Hawai‘i, he kaka‘ikahi pu ho‘i
me ka po‘e i hiki ke ‘ike i na hemahema e komo mai ana. A ‘o ka po‘e nana e ‘ike ka

hemahema, ‘o lakou wale no ke ‘ike a ‘a‘ole hiki ke ho‘akaka aku i ia mau hemahema a

moakaka pono i mua o ka lehulehu. ‘O ia ho'i, ua hiki ia'u ke pono kakau wale aku no i
na ‘ano mana‘o launa ‘ole me ka pa'i ‘ole ‘ia mai o ku‘u wahi po‘o. ‘A‘ole ho'i au e loa‘a
ma ka ‘umi‘umi. | kanaka aha ho'i ia e hana aku ai péla? No'u iho, he kuleana ko‘iko‘i loa
kéia, no ka mea, ‘o kéia ka makamua o ke kakau ‘ana i kéia ‘ano pepa. | kumu
ho‘ohalike ana kéia no ka po‘e ma ia hope iho. Ke ‘auamo au i kéia kuleana a ‘ike ‘ia
auane‘i he hana kapulu ka‘u, ua ahu wale no ka ‘ala‘ala. E hilahila ana o'u mau kipuna
a hilahila pu ho‘i me a‘'u po‘e mamo. E ho‘oha‘aha‘a ‘ia n6 ho'i ke kulana o ka ‘clelo
Hawai'i a e kau mai nd ka hilahila ma luna o ko‘u po‘e hoa lahui. ‘A‘ole hiki ke hana péla.

‘A'ole 1a! Aia ke ola o ka ‘olelo Hawai‘i i ka hana maiau!

3.3.3.2. Na Pomaika'i

He ‘oia‘i‘c no ka nui o na pilikia e ku‘ia ai ke kakau ‘ana i kéia pepa nui ma ka
‘Olelo Hawai‘i. ‘A'ole na‘e paha e nana. ‘O ka nui o na pomaika'‘i e loa‘a mai ana ma o ke
kakau ‘ana ma ka ‘olelo Hawai‘i, he makepono maoli nd ia hana. Eia nd ma na pauku
ma lalo nei kekahi mau ho'ike no na kumu e pomaika'i ai ka ‘olelo Hawai‘i i ke kakau ‘ia
o kéia ‘ano pepa ma ka ‘6lelo Hawai'i.

He mea nui ka ho‘omaopopo ‘ana ma ‘ane'i i ka p6‘aiapili e lawelawe ‘ia nei kéia
papahana noi‘i, ‘o ia ho'i, he wa ho'6la kéia i ka ‘Olelo Hawai‘i. Ua hele a emi loa ka po‘e

‘Olelo Hawai‘i a ua emi pu ho‘i me na wahi e ho‘opuka ‘ia ai. Eia hou, i loko no o ka loli

loa ‘ana o ke au 0 ka manawa ma ka ‘ao‘ao o ka holomua, ‘a‘ohe wahi holomua pi me

ka ‘Olelo. ‘O ia ho'i, i ke kupu ‘ana mai o na ‘ano po‘aiapili hou e ho‘ohana ‘ia ai ka ‘olelo,
‘0 ka ‘dlelo haole ke koho ‘ia a hulikua ‘ia ho'i ka ‘Glelo Hawai‘i. A waiho wale mai no ka
‘Olelo Hawai‘i me kona ‘ano ma mua. ‘O ka pepa nui kekel€ lae‘ula kekahi o ia mau
po‘aiapili hou. No laila, ma ia hana ‘o ka ho‘ola ‘clelo Hawai'i, he mea nui ka ho‘0la ‘ana i
ka ‘Olelo ma na ‘ano a pau, i ola ho‘i i na wa a pau a i na wahi a pau (Smith 1999). ‘A'ole
paha e lawa ka ho‘cla wale ‘ana no i ka ‘Olelo o kauhale no na hana o kéla 1a kéia la. Aia
ke ola i ka ho‘oikaika ‘ana i ka ‘Olelo ma na po‘aiapili pa‘alula a ki‘eki‘e ho'i o ke kulana
(Fishman 2001)® e la‘a me ka pepa nui no ke kekelé lae‘ula. ‘O ke komo ‘ana o ka ‘lelo
i loko o na po‘aiapili pa‘alula, he mea ia e pi‘i ai ke kiilana hanohano o ka ‘Olelo Hawaifi,
no ka mea, aia i laila ka mana e ku ai i ka moku a ha‘aheo hou ai ho'i ka lahui Hawai'i. E
lilo no ho'i ia kulana ki‘eki‘e i pahuhopu no ka po‘e a pau e kilia ai.

‘O kekahi pomaika‘i e loa‘a mai ana, ‘o ia nd ka hemo ‘ana mai o kahi puka ua
pa‘aika laka ‘ia. Ma na makahiki i ka‘ahope aku nei, me he mea |a ua papa ‘ia ka ‘clelo
Hawai‘i ‘a‘ole e komo ma kekahi mau wahi, a no ka mana‘o ho'i, ‘a‘ole lawa na ‘clelo
‘ana o ka ‘Olelo Hawai‘i e kama'ilio ai no ia mau mahele a he makehewa ho'i ka hana
‘ana péla. Ke lana nei ka mana‘o e lilo ana kéia pepa i ki e wehe ai i ua puka 1a a komo
aku ka ‘Olelo Hawai‘i i loko o kekahi po*aiapili i kapu no ka ‘Glelo haole wale ng. Ke komo
ka mea mua, e laumania mai ana ke ala e komo mai ai 0o'u mau hoa lahui, a ma hope
mai nd na hanauna o kéia hope aku. A i ke komo pinepine ‘ana o ka ‘Olelo Hawai'i ma ia

po‘aiapili kau i ka hano, lilo ia wahi he alahula no ka ‘Clelo Hawai‘i. Hele a he mea

ma‘amau no kona ‘ike ‘ia ma laila. Ina ho'i péla, ‘a‘ohe pu‘iwa a ‘a‘ohe ‘Olelo ‘ana. A ke
wehe ‘ia na puka like ‘ole, hele a ‘a‘oche wahi komo ‘ole o ka ‘olelo Hawai‘i ma Hawai'i
nei.
Ke puka mai kekahi palapala i kakau ‘ia ma ka ‘clelo Hawai‘i a i ki‘eki‘e kona

killana, e la‘a me ka pepa nui no ke kekelé lae‘ula, ‘a‘ole wale nG ‘o ka pi'i ‘ana o ke

v killana o ka ‘Olelo ka pomaika'i e loa‘a mai ana. | mea nd ho'i ia e ho‘oia ai i ka waiwai o
ka ‘Olelo Hawai'i ma ke ‘ano he ‘Glelo kiipono no ka ho‘ike ‘ana i na mana‘o like ‘ole no
na mahele ‘ike like ‘ole a kanaka e kama'ilio ai. Eia hou, ‘a‘ole hiki ke ho‘oha‘aha‘a ‘ia
kona kiilana a ho‘ohaiki ‘ia paha kona mau wahi e ho‘ohana ‘ia ai. ‘O ia ho'i, ‘a‘ole hiki ke
mana‘o ‘ia he ‘Olelo kamali‘i wale n6. He ‘Olelo maoli no ia e kukakuka ai ka po‘e akamai
o ke ao nei i na ‘ano kumuhana like ‘ole a pau a lakou |13 e kukakuka ai. | mea no ho'i ia
e lana ai ka mana‘o o ka po‘e e ho‘oikaika nei i ka ho‘cla ‘ana i ka ‘Olelo Hawai'i, no ka
mea, péla e pi‘i ai ke kulana o ka ‘Olelo Hawai‘i. Ke pi‘i kona kiilana, e pi‘i pi nd6 me ka
nui 0 ka po‘e e makemake ana e ho‘opa‘a i ka ‘Olelo a e hanai paha i ka lakou mau keiki
i ka ‘Olelo Hawai'i. ‘A'ole ia he mea e hemahema ai ka nohona o na keiki a kaohi ‘ia ai
paha ko lakou ‘a‘apo ‘ana i na ‘ike 0 na hanauna o0 mua. He mea na‘e ia e ‘ae‘oia ai me
ke ku‘ono‘ono ho'i 0 ka nohona. ‘O na ‘clelo ho‘opunipuni a me na mana‘o kuhihewa a
pau no na hemahema o ka ‘Olelo Hawai'i, ua ‘ike moakaka ‘ia ko lakou ‘ano ho‘opunipuni

a kuhihewa paha ma muli o ka puka ‘ana mai o kéia ‘ano pepa ma ka ‘Olelo Hawai'i.

Ua ho'ike ‘ia ma luna ka haku ‘ia ‘ana o na loina hou no ke kakau ‘ana i kéia ‘ano
pepa, he mea i hiki ‘ole ke ‘alo ‘ia. He pomaika'‘i no ke loa‘a mai ia mau loina hou, no ka
mea, péla e hiki ai i na kanaka ‘@ a‘e ke kakau i ka lakou mau pepa nui no na kumuhana
hoihoi like ‘ole a lakou e nalu ai. Eia hou, e haku ‘ia ana kekahi mau hua‘clelo hou no ka
ho‘akaka ‘ana i ia mau kumuhana e ka po‘e loea o ia mau mahele ‘ike, a e mahuahua
ana ka nui o na hua‘clelo ma loko o ka ‘Olelo Hawai‘i. P€la ho'‘i e komo ai ka ‘Olelo
Hawai'i i loko o ia mau wabhi, kahi ho'i i ‘ike ‘ole ‘ia ai ma mua, a e komo ai ng ho'i ia mau
mahele ‘ike i loko o ka ‘Olelo Hawai‘i. A e ho'omohala ‘ia mai ana kéia mau mahele hou o
ka ‘Olelo Hawai‘i e like me ka mana‘o o ka po‘e Hawai'i he pono a he ku ho'i i ke ‘ano
Hawai'i. Ina e hiki ke ho‘ohawai‘i ‘ia ke ‘ano o ke kakau ‘ana i na pepa nui lae'ula, a péia
pu ho'i me na ‘ano palapala like ‘ole, ua hiki no ke ho‘one‘e ‘ia ka ‘Olelo Hawai'i a lilo mai
ai ho'i ‘o ia ke kikowaena o ka honua, ke kumu ho'i o na ‘ike a pau.

Nui hou aku paha na pomaika'i e loa‘'a mai ana ma o ka lawelawe ‘ana i kéia
papahana noi'i a me ke kakau ‘ana i ka pepa nui ma ka ‘Olelo Hawai'i. ‘A‘'ole na‘e au e
ho‘onui wale i ka ‘Olelo ma ‘ane'i. Ua hiki ke ‘ike ‘ia ka waiwai o0 kéia hana. Ho‘okahi koe
mana‘o na‘e a'u e ho'ike ai, ‘o ia ho'i, he ho'‘omaka ‘ana kéia i ka ho‘okumu ‘ana i
waihona palapala i kakau ‘ia ma ka ‘Olelo Hawai‘i. Hele a nui mai ia waihona, he koho ko
ka mea noi'i i na ‘ike Hawai‘i ma kona heluhelu ‘ana i na palapala e pili ana i kana
kumuhana. ‘O ia ho'i, ‘o ka ‘Olelo haole a i ‘ole ka ‘Glelo Hawai'i. Ina péla, hiki ia ia ke

pakele i ke alaka'i ‘ia 0 kona no‘ono‘o e na mana‘o haole i kakau ‘ia ma ka ‘clelo haole, a

ua hiki no ia ia ke kiikulu i ke kahua o kana papahana noi‘i a paepae ‘ia i na pohaku
Hawai‘i. Hele a p&ia mai, ua hiki ke kakau ‘ia na ho‘ike no na kumuhana Hawai'i like ‘ole
ma o ka ‘Olelo Hawai‘i. A ma kéia papahana a‘u e lawelawe nei, ‘akahi n6 a pili ke
kumuhana i ka ‘Olelo i kakau ‘ia ai ia kumuhana!

No ia mau kumu i helu ‘ia maila ma luna a‘e nei, no laila, ua hiki ke ‘Olelo ‘ia he
makepono ka lawelawe ‘ana i kéia papahana noi‘i. He nui na ‘ike no ka ‘clelo Hawai'i i
pa‘a ‘ole ia kakou i kéia mau la. Aia ndo na‘e ua mau ‘ike 1a ke nalowale aku nei me ka
hala ‘ana o ko kakou mau kiipuna. Ua pomaika‘i maoli n6 kakou, ka po‘e e noi‘i nei i ia
mahele ‘ike, no ka mea, ua ‘eleu ko kakou mau kupuna i ke kakau i ko lakou mau
mana‘o i loko 0 na nupepa kahiko no na ‘ano kumuhana like ‘ole he nui wale. ‘E‘ole ka
Iakou hana ‘ana péla, loa'a mai ai ia waihona waiwai, kahi e ola mau ai ko lakou 1a mau
mana‘o. ‘O kakou ka ho‘oilina o ia mau ‘ike. ‘A‘ohe na‘e ‘ike e loa‘a mai i ke kani‘uht a

me ka nana maka. Ma ka hana wale no e loa‘a ai!

3.4. He Pepa Nui Hawai‘i

‘O ka ha‘awina a‘u e waiho aku nei, ‘o ia n0 kéia pepa nui Hawai'i. | loko no o
ko‘u mau hemahema i ka ua mea ‘o ka hanai ‘ole ‘ia i ka ‘Olelo Hawai‘i, i mea no ka noi'i
‘ana i kéia kumuhana a me ke kakau ‘ia o kéia pepa ma ka ‘Olelo Hawai'i e loa'a mai ai i
ka ‘Olelo Hawai‘i a me ia mahele ‘ike ‘o ke kalai‘Olelo, kekahi mau pomaika‘i e pa‘a ai he

kahua hale hou. | laila e kukulu ‘ia ai a pa‘a kahi hale e waiho ai ko kakou mau ‘ike ‘Ciwi

a lako ai no ho'i na hanauna o kéia hope aku. Ua pdmaika'i ‘i'o n6 kakou i ko kakou mau
kipuna nana i pa‘u aku i ke kakau ‘ana i ko lakou mau mana‘o ma ka ‘Olelo Hawai'‘i i ia
wa e emi ana ka ‘Olelo Hawai‘i ma Hawai'i nei. ‘E‘ole ko lakou ‘eleu, loa‘a mai ai kauwahi
hunahuna o ko lakou ‘ike. ‘O ko kdakou manawa ia e ho‘okd ai i ko kakou kuleana, ‘o ia
ho'i ke kakau ‘ana i ko kakou mau mana‘o ma ka ‘Olelo Hawai'i a ahu mai ho‘i na
palapala e waiho ana ma loko o ua hale Ia.

E like me ka'u i ‘Olelo ai ma luna akula, ‘a‘ole no paha e hiki ia'u ke ‘Olelo & ‘o
keia ka pepa nui Hawai‘i a ka po‘e noi‘i a pau o kéia hope aku e ho'opilipili ai. He pepa
nui ia, a ua kakau ‘ia n6 ho'i ma ka ‘clelo Hawai'i. ‘A'ole na'e i malama ‘ia na loina kakau
Hawai‘i no ia mea he pepa nui, no ka mea, ‘o ka makamua wale no kéia. Ua ho‘a‘o nd
na‘e au e ‘'imii ala hou e hele ai i pakele ho'i au i ke alaka'i ‘ia o ko‘u kakau ‘ana e na
loina haole. ‘O ka pa‘a loa na‘e o ia mau loina, kohu mea ua kunia ‘ia i ka na‘au, ‘a‘ole
hiki ke pakele loa. ‘A‘ole ho'i e hiki ke hana e like me ko'u mana‘o he pono. no ka mea,
he mea haole ia mea he pepa nui. | loli loa i ka wa pokole, e ho‘okae ‘ia paha auane‘ia e
mana‘o ‘ia paha he mea ‘oko‘a, ‘a‘ole ho'i he pepa nui. Aia ka loli ‘ana o ke ‘ano o ia mea
i kekahi o ka'u mau mea i hana ai a ho‘okomo ho'i i kekahi mau mea hou a lakou e
mana‘o ai he mau mea ku i ke ‘ano Hawai'i. | nui mai auane'i ka po‘e noi'i nana e kakau i
ka lakou pepa nui ma ka ‘Olelo Hawai'i, ‘a‘ole no paha a he w3, ‘o ka loli n6 ia a ‘o ka lilo

mai no ho'i ia he mea Hawaii.

Ua ho‘omaka nd ia loli ‘ana. Eia n6 ma na mokuna ma lalo nei ua ho‘ike ‘ia na

la‘ana like ‘ole e akaka ai ke ‘ano o ke kuhi ‘akena ma ka ‘olelo Hawai‘i he ‘ano

ho‘olauwili ho'i.

NA KUHIA O HOPE

! Ua unuhi ‘ia mai ka mana‘o haole mai loko mai o k&ia ‘Olelo no‘eau Hawai'i, he unuhi
haiki a he ho‘ulu‘ulu ho'i i ka mana‘o nui, a penei ho'i: “Have only heard of Kalehuawehe,
but have seen Kuaokala. That is only hearsay so | do not know much about it; but this |
have seen and know about.” ‘

2 E nand i ka ‘Olelo no‘eau helu 2301 i loko o Pukui 1983:251. No laila mai kéia mana’o.
® Eia ka ‘Olelo a Hymes e pili ana no ka ‘oihana “ethnography”: “It is associated with the
study of people not ourselves, and with the use of methods other than those of
experimental design and quantitative measurement” (1996:4).

* Eia mai ka ‘lelo pono‘i a Saville-Troike: “The extension of this perspective to the study
of culture acknowledges the member of the society as the repository of cultural
knowledge, and recognizes that the ethnographer who already possesses this
knowledge can tap it introspectively to validate, enrich, and expedite the task of
ethnographic description” (1989:109).

® Eia mai ka Duranti no ia mea he “participant-observer”: “Rather than acquiring
knowledge of the reality they want to study from oral or written reports, ethnographers
live for an extended period of time with the people whose ways of life they want to
understand, watching them work, eat, play, talk, laugh, cry, be angry, sad, happy,
satisfied, frustrated. The observation of a particular community is not attained from a
distant and safe point but by being in the middle of things, that is, by participating in as
many social events as possible. It is this often difficult but necessary combination of
modalities of being with others and observing them that is referred to as participant-
observation, ...” (1997:89).

® Eia kekahi ‘Olelo puana‘i i lawe ‘ia mai loko mai o ka Smith puke no na makakoho a ka
po‘e ‘Oiwi: “These priorities often demand an understanding of the ways in which we can
ask and seek answers to our own concerns within a context in which resistance to new
forms of colonization still has to be mounted and articulated. In other words, research is
not an innocent and distant academic exercise but an activity that has something at
stake and that occurs in a set of political and social conditioris” (1999:4-5).

" Ua a‘oa‘o mai ‘o Smith, penei: “Decolonization, however, does not mean and has not
meant a total rejection of all theory or research or Western knowledge. Rather, it is about
centring our concerns and world views and then coming to know and understand theory
and research from our own perspectives and for our own purposes” (1999:39).

® Mahalo ia Kamoa‘e Walk. Nana ho'i i hapai i kéia mana‘o ma kekahi halawai o na
kumu ‘lelo Hawai'i o ke Kulanui o Hawai‘'i ma Manoa ma kahi o ka makahiki 1995.

® Eia n6 ka Smith ‘Glelo pono‘i nd: “It is research which from an indigenous perspective
‘steals’ knowledge from others and then uses it to benefit the people who ‘stole’ it”
(1999:56).

'® Wahi a Fishman: “... in order to defend a threatened language some of its functions
must be both differentiated from and shared with its stronger competitor” (2001:21).

! Eia ka ‘Glelo puana'i i ha'ike ‘ia ma ka ho‘omaka ‘ana o ka Pukui mokuna e pili ana no
ka ho‘ona‘auao ‘ia o ke keiki Hawai‘i: “Nana ka maka. Ho‘olohe. Pa‘a ka waha. Ho'opili.”
Eia ihola kana unuhi ‘ana i ka ‘Olelo haole: “Observe. Listen. Keep the mouth shut.
Imitate” (1972b:48).

2 E nana ia Pukui 1972b a me kona wehewehe ‘ana no ka hopena o ia mea he ninau ke
puka mai i ka wa kupono ‘ole.

'3 Penei ka mana‘o o Briggs: “Interestingly, it is precisely the stages of observation and
participation that are avoided by relying on interviews early in the fieldwork. Researchers
who have just entered another society try to jump from a lack of social-cultural and
sociolinguistic competence to the generation of original utterances — questions”
(1986:77).

" E nana i ka ‘Olelo no‘eau #1201 i loko o Pukui 1983:131.

'*Ho‘ike maila ‘o Duranti no na hana e pale ai a i ‘ole “mitigate” i ke kuhi kiipono ‘ole ‘ana
i na kanaka. Eia ihola no ia mau hana: “(i) mention of Agent via alternative case marking;
(i) self- or other-abasement formulas within transitive clauses; and (iii) reported speech”
(1994:130).

'® Wahi a Duranti: “This case marking [‘o ka “genitive” ho'i] has the effect of focusing on
the object (or patient) rather than on the human initiator or cause of the event”
(1994:131).

740 ka‘u “proposal” ho'i k&ia e ho'akaka ana i ka‘u papahana noi‘i no kéia pepa nui.

'8 Ua haku ‘ia k&ia ‘ano ‘Olelo no ka hd'ike ‘ana i ka mana‘o o ka hua'dlelo “proposal” ma
ka ‘Olelo haole. E nana i ka papa wehewehe hua‘dlelo hou.

¥ He polokalamu Igkid ké&ia i ho‘olele ‘ia i kéla me kéia P6‘aono. E kono ‘ia nd manaleo e
kipa aku i ke ke‘ena I€kio, kahi e ninauele ‘ia ai e Larry Kimura no ko lakou hanai ‘ia ‘ana
a me ke ‘ano o ko lakou nohona i ia mau Ia. ‘O ua Larry Kimura nei ka mea nanaia
polokalamu i ho‘okumu, a nana no ia i malama mai ka makahiki 1972 a hiki i ka makahiki
1989. He kanaka i wali ia ia kana ‘Olelo i loko nG 0 kona ho‘opa‘a ‘ana i ka ‘Olelo Hawai'i
ma ke ‘ano he ‘Olelo ‘elua.

% Wehewehe maila ua ‘o Gumperz i ka mana‘o o ka hua‘dlelo “contextualization”, penei:
“I use the term ‘contextualization’ to refer to speakers’ and listeners’ verbal and
nonverbal signs to relate what is said at any one time and in any one place to knowledge
acquired through past experience, in order to retrieve the presuppositions they must rely
on to maintain conversational involvement and assess what is intended” (1992:230).

2 ‘Olelo maila ‘o ia: “Interpretations, in other words, are ecologically constrained by
considerations of sequencing, conversational management, and negotiation of meaning,
and, since sequencing is by its very nature an interactive process, they are cooperatively
made and validated” (Gumperz 1992:230).

?2 Eia ka ho'ike a Ong: “The ‘author’ can read the stories of others in solitude, can work
from notes, can even outline a story in advance of writing it. Though inspiration
continues to derive from unconscious sources, the writer can subject the inspiration to
far greater conscious control than the oral narrator. The writer finds his written words
accessible for reconsideration, revision, and other manipulation until they are finally
released to do their work” (1982:148).

2% | makemake ‘ia he ho'ike maika‘i no ka ho‘okumu ‘ia o ka ‘lelo Hawai'i i ‘Glelo kakau,
e nana ia Schiitz 1994.

24 He hua‘dlelo hou kéia i haku ‘ia no ka ha‘ike ‘ana i ia mea he “character” i loko o
kekahi mo‘olelo.

% ‘0 ka palapala leo, ‘o ia n0 ke kakau ‘ana i kekahi ‘Glelo e like loa me ia i puka maoli
mai ai mai ka waha mai o kekahi kanaka. Ua kapa ‘ia kéia he “transcription” ma ka ‘Olelo
haole.

% Ke pela ‘ia nei kéia inoa me ka ‘okina a me ke kahakd ma ‘ane‘i, no ka mea, ‘o ia ihola
no ka inoa o ka puke. Ma loko na‘e o ka mo‘olelo, ‘a‘ohe ho‘ohana ‘ia ua mau maka nei.
Ma loko o kéia pepa nui, ke kuhi au i ka inoa o ka mo‘olelo, pela au me na maka. Ke
kuhi na‘e ‘ia ke kanaka, kapae ‘ia na maka.

#7 Ua ho'ike ‘ia kéia kuhia i loko o Haleole [1862] 1919 ma loko ho'i o kekahi mahele
‘Olelo mua i kakau ‘ia e Malcolm Naea Chun a nona ke po‘o mana‘o “Biography of S. N.
Hale‘ole”. Na Haleole kéia ‘Glelo, wahi a Chun, ‘a‘oche na‘e helu o ia ‘ao‘ao i puka mai ai.
Aia n0 ia ma ka lima o ka ‘ao‘ao o ia “biography”. Eia hou, ‘a‘ohe ho‘ike no ke po‘o
mana‘o o ke kolamu nupepa i puka mai ai kéia wahi mo‘olelo piliolana. ‘O ka inoa wale
no o ka nupepa a me ka la i puka mai ai.

% Aia n6 ma loko o Haleole [1862] 1919, kekahi mau ‘Olelo ho‘akaka a Malcolm Naea
Chun e pili ana no Haleole ma laua me Beckwith a me ka mo‘olelo o ko Iaua mau
kuleana ma ka ho‘opuka ‘ana i ia puke.

# ‘0O ka ‘owili kiiaka maiki ka‘u mea e kapa nei i ka “roll of microfilm”.

% Ua pilima ‘ia ka panina o kéia mo‘olelo i ka 13 28 o lune, makahiki 1891, e ka mea
kakau. ‘A'ole na‘e paha ia pilima ‘ana ‘o kona inoa maoli. Ua kapa ‘o ia id ia iho i ka
“Mea Unuhi Moolelo”, a no laila, péla ‘o ia i ho'ike ‘ia ai i loko 0 ka papa kiimole. Ua kuhi

‘ia na'e i loko o ke kino o kéia pepa ma ka inoa “Mea Unuhi” i pokole mai. Ho'ike maila
ua Mea Unuhi Moolelo I3 i kona ‘a@ina, ‘o ia no ‘o Niuhelewai ma Honolulu (Mea Unuhi
1891, Sepatemaba 28).

3" Ua ho'ike ‘ia no k&ia inoa ma lalo pono iho o ka ‘lelo mua o ua mo‘olelo nei ma ke
‘ano ‘o ia ka mea kakau. | ka mana‘o o Noenoe Silva, kekahi o ka po‘e makaukau loa o
keia au i ka noi'i nupepa kahiko, ‘o Joseph Mokuohai Poepoe ka mea nana i kakau ‘o
Kawelo. ‘A‘ole ‘o ia i palapala wale mai no i ka mo‘olelo e like me kana i lohe ai i ka
ha‘iwaha ‘ia, ua ho‘onui na‘e ‘o ia me ka ho‘omikolololehua pi aku ho'i a nani maoli no.
Eia mai kana o ke kakau ‘ana e pili ana i na mo‘olelo no Kawelo a me Hi‘iaka: “Although
based on the oral traditions, Poepoe’s versions of these are not merely transcriptions of
the stories as he had heard them. He enlarged and embellished the stories, changing
them into some of the finest examples of literature in Hawaiian ever written” (Silva
2004b:31).

%0 ia ihola ka hana a ka ntipepa Ka Hoku o ka Pakipika. Wahi a Silva: “Ka Hoku O Ka
Pakipika had published these same epics as a way of recording and enacting the culture
on the page, when it was difficult or impossible to do that any other way” (2004b:26).

% Ua kapa ‘ia ‘o Hiiaka ma laua me Kawelo he mau “hero epics” (Silva 2004b:26).

% Wahi ana: “The notion of genre implies the possibility of identifying formal
characteristics traditionally recognized” (Hymes 1974:61).

% E ho'ike hou au i ko‘u mahalo ia Hiapo Perreira i kona ho‘akaka ‘ana i kana mau ka‘ina
hana no ia mea ‘o ka ho‘ano hou ‘ana i kahi mo‘olelo kahiko. ‘Oiai he kaka'ikahi wale no
kéia ‘ano pepa, ‘a‘ole paha e hiki ke kapa ‘ia ua mau hana nei he loina kakau no ka
‘Olelo Hawai‘i, aka na'e, i kumu maika'i ia no‘u e ho‘ohalike ai.

% Eia mai no kana o ke kakau ‘ana: “So, reading and interpretation present problems
when we do not see ourselves in the text, There are problems, too, when we do see
ourselves but can barely recognize ourselves through the representation. One problem
of being trained to read this way, or, more correctly, of learning to read this way over
many years of academic study, is that we can adopt uncritically similar patterns of
writing. We begin to write about ourselves as indigenous peoples as if we really were
‘out there’, the ‘Other’, with all the baggage that this entails” (Smith 1999:36).

¥ Ua kakau ‘o ia penei: “At the heart of such a view of authenticity is the belief that
indigenous cultures cannot change. Nor can they be complicated, internally diverse or
contradictory. Only the West has that privilege” (Smith 1999:74).

% Eia n6 ka Fishman o ka ‘Glelo ‘ana: “...any functions to be regained by the threatened
language must be simultaneously reinforced both from ‘below’ and from ‘above’ in terms
of power considerations” (2001:21).

MOKUNA 4: KE KALAILAI ‘ANA

4.1. ‘Olelo Mua

| ka nan3a ‘ana i kéia kumuhana ‘o ke kuhikuhi ‘akena ma ka ‘olelo Hawai‘i, e

ho‘oka‘awale ‘ia ana ke kiukakuka ‘ana ma loko o ‘elua mahele nui. ‘O ia ho'i, ma kekahi

ua ‘akena nei a i kupu mai paha ma muli o kekahi hana a ua ‘akena nei. Ma ke kukulu ‘ia
‘ana o na hua‘clelo nana e wehewehe a‘e ia hana a hopena paha, péla e ‘ike ‘ia ai ka
ikaika a me ka ‘ole o ke kuhikuhi ‘ana i ka ‘akena. E kapa ‘ia kéia mahele ‘o ka Mahele
Hana. Aia n6 kéia mau mahele ‘elua i ka nui aku o na la‘ana e hapai ‘ia ana ma loko o
kéia pepa. Ma ke kukulu ‘ana i ‘Onaehana e ho'ike akaka ai i na ‘ano like ‘ole o ke
kuhikuhi ‘ana i na ‘akena ma ka ‘lelo Hawai'‘i, ‘a‘ole paha e hiki ke ho‘oka‘awale loa ‘ia
kéia mau mahele a ‘elua, no ka mea, ‘a‘ole hiki ke kama'ilio wale aku nd no ka ‘akena
me ka nana ‘ole aku i kana hana. A péia ho'i ka hana, ‘a‘ole hiki ke ‘alo ‘ia ka nana ‘ana i
kona ‘akena a me kona kulana i loko o ka hopuna‘Glelo. Eia na'e, i mea kéia
ho‘oka‘awale ‘ana i ia mau mahele e akaka ai ka ho'ike no kéia kumuhana. Ma kéia

kalailai ‘ana, e nana mua ‘ia ka Mahele Hana, a ma hope mai nd (ma ka Mokuna 5 ho'i)

e nana ai i ka mahele ‘akena. A ma loko o kéia mau ‘ao‘ao a ‘elua e ‘ike ‘ia ai ke ‘ano

ho‘olauwili o ke kuhi ‘ana i ka ‘akena.

4.2. Ka Mahele Hana

‘O ka hana e ho'ike ‘ia i loko o kekahi hopuna‘olelo (a i ‘ole ke kilana a hopena
paha i kupu mai ma muli o kekahi hana), i ka hapanui 0 ka manawa, he ‘akena né kona,
a ‘o ia ka mea nana ia hana i lawelawe. Ina he hopena a he kilana paha ke ho'ike ‘ia
mai, ‘a‘ole paha e ho'ike pu ‘ia me kona hana i kupu mai ai. He mea maopopo na‘e, aia
ke kupu ‘ana mai o ia hopena a kulana paha a lawelawe ‘ia kekahi hana. He ho‘ike ‘ia ka
hana (ai ‘ole ka hopena a kulana paha) ma na wahi like ‘ole o ka hopuna‘dlelo, a i
kekahi manawa, aia ka ho‘'omaopopo ‘ana i ka hana a nana pono ‘ia ka po‘aiapili. Ke
ho'ike ‘ia na'e ua hana nei (a i ‘ole ka hopena a kilana paha), aia ma ke ‘ano o kona
kukulu ‘ia i loko o0 ka hopuna‘olelo, péla e ‘ike ‘ia ai ka ikaika a me ka ‘ole o ke kuhi ‘ana i
ka ‘akena. Na ke ‘ano o ke kukulu ‘ia 0 ka hana/hopena/kulana e ho'ike mai i ka pilina o
ka ‘akena i ia hana/hopena/kilana a me ka ikaika 0 kona mana‘o e hana aiiia hana a
loa'a mai ai paha ia hopena. Ma na wabhi e hiki ai ke ho‘ohalike ‘ia ka ikaika kuhi o ka
‘Olelo Hawai‘i me ko ka ‘Olelo Pelekane (‘0lelo haole), ma laila e pomaika'i ai ka
haumana e ho‘opa‘a nei i ka ‘Olelo Hawai‘i. A no ka mea, he po‘e ‘Glelo haole ka nui loa
0 ua mau haumana Ia a ‘o ka ‘Olelo haole n6 ke alaka'i i ko Iakou mau no‘ono‘o ‘ana a

péia ho'i me ka lakou mau ‘Glelo e ho‘opuka aku ai.

4.3. Ka Pepeke

He ‘ekolu mahele nui o ka pepeke Hawai‘i. ‘O ia ho'i, ‘o ke po‘o, ka piko, a me ka
‘awe. A ‘o ia ihola ke ka‘ina ma‘amau e kukulu ‘ia ai ua mau mahele nei. ‘O ia ho'i, aia ke
po‘o i ke kiilana ‘ekahi. Aia ka piko i ke kulana ‘elua, a aia ka ‘awe i ke kulana ‘ekolu. No
ka pepeke ma‘amau o ka ‘Olelo Hawai‘i, aia i ke po‘o kahi e ho'ike ‘ia ai ka hana a ka
‘akena a me ka hopena paha i ‘ike ‘ia ma muli o kekahi hana a ka ‘akena. ‘O ka ‘@kena
na‘e, aia i ka piko a me ka ‘awe kona wahi ma‘amau e ‘0‘ili mai ai. He nani ia ‘o ka
mahele mua o ka pepeke Hawai'i kahi ahuwale loa, aia no paha i laila kahi e kukulu ‘ia ai
ka mea ko'iko'i loa 0 ka mana‘o. ‘Oiai ma ke kulana mua kahi noho pa‘a o ke po‘o, he
ho‘ailona ia no ke ko'iko'i 0 ke po‘o i ka mana‘o o ka po‘e ‘dlelo Hawai‘i. ‘O kahi mea e
‘ike ‘ia ai ke kulana ko‘iko‘i o ke po‘o, aia nd i laila kahi e kukulu ‘ia ai na hune ‘a‘au, ‘o ia
ho'i, na hua‘dlelo nana e ho'ike i ke kiilana o kahi na‘au, e la‘a me ng, ka, ho'i, paha, a
péla aku. Na keia mau hua‘clelo e ho'ike mai i ka pa‘a a me ka ‘ole 0 ka mana‘o o ka
mea kakau a mea wala‘au paha no kana e ‘Olelo nei. Ina he pu‘iwa, he kanalua, he
mana'o‘i'o, a me na mea like he nui aku no e ho‘ike ana i ke kulana o ka na‘au, ma o ka
hune ‘a‘au e ho'ike ‘ia ai. Ua pili no kéia mau ho'ike ‘ana i ka mana'o nui o ka mea kakau
a mea wala‘au paha, a ‘oiai ua kukulu ‘ia kéia mau hune ‘a‘au ma loko o ke po‘o, he
ho‘ailona ia e kuhikuhi ana i ke po‘o, aia i laila ka mana‘o nui o ka pepeke. A ‘oiai he

mea nui ko'iko'i ke po‘o ma ka ‘Olelo Hawai'i, a ‘oiai ho'i ua ho'iho‘i ‘ia ka ‘akena i ke

kilana ‘elua a ‘ekolu paha o ia mau mahele o ka pepeke, he mea ia e ho‘ike mai ana i
ke emi mai o ke ko‘iko‘i 0 ka ‘akena i mua o kana mea i hana ai. Ma ka ho‘ohalikelike
‘ana me ka ‘Olelo haole, ua ‘oko‘a ke ka'ina o ia mau mahele. Aia ke po‘o o ka pepeke
haole ma ke kilana ‘elua, ma hope nd ho'i o ka piko. A no ia mea, ua emi mai ke ko‘iko'i
o ka hana/hopena a lilo mai ai ‘o ka ‘akena nana ia hana/hopena, ‘o ia ka mea nui o ke
ko‘iko‘i i ka mana‘o o ka po‘e ‘Olelo haole. ‘O ia ho'i, ma muli o ke kukulu ‘ia o ka ‘akena i
ke kulana 'ekahi ma ka ‘Glelo haole, hele a ikaika maila ke ‘ano o kona kuhikuhi ‘ia ‘ana
ma mua o ko ka ‘akena Hawai‘i.

‘O kela mau ho‘ike no na mahele o ka pepeke, ua pili i ka pepeke painu
ma‘amau. He nui hou aku na ‘ano pepeke a ‘o ia mau nb ia ka‘ina po‘o, piko, ‘awe. ‘O ka
mea e ‘oko‘a ai kahi a me kahi, ‘o ia n0 ke kilana i kukulu ‘ia ai ka ‘akena. Ua hiki no ke
kalele ‘ia ka ‘akena Hawai‘i ma ka ho‘opuka ‘ia i loko o ke po‘o, ‘a‘ole na‘e ia ‘o ka mea
ma'amau. Aia nd a he kumu e kalele ai i ka ‘akena, a laila, komo aku no i loko o ke po‘o.
E ho'ike ‘ia ana kauwahi la‘ana no kéia ‘ano kalele ‘ia o ka ‘akena ma na ‘ao‘ao o kéia
hope iho. No ka manawa, e nana ‘ia ana ka pepeke painu ma‘amau. E ‘0‘ili mai ana ka
‘akena i loko o ka piko a i ‘ole ma ka ‘awe i kekahi manawa, aia i ke ‘ano o ka painu i
loko o ke po‘o. Eia hou, i kekahi manawa, ‘a‘ohe ho'ike ‘ia o ka ‘akena i loko o ka

pepeke.

4.3.1. Ka Pepeke Painu Ma'amau

He mau ‘ano pepeke ko ka ‘Olelo Hawai'‘i a ‘o ka pepeke painu kekahi i ho‘ohana
nui ‘ia ma loko o na ‘ano ho'ike like ‘ole a ke kanaka. ‘O ka mea e ‘ike ‘ia ai ka pepeke
he pepeke painu, ‘o ia no ke kukulu ‘ia o0 kekahi meme‘a (hamani, hehele, ‘a‘ano, kikino)
ma ke ‘ano i painu i loko o ke po‘o. ‘O ke ‘ano o ia painu kekahi mea e ‘ike ‘ia ai ka ikaika
kuhikuhi o ia po‘o i kona ‘akena. Ua ‘oi aku ka ikaika o kekahi ‘ano po‘o ma mua o
kekahi ma ke kuhi ‘ana i kona ‘akena. ‘O ia ho'i, e like me ke ko‘iko‘i 0 ka hana a me
kona ho'ike ‘ia i loko o ke po‘o, péla ke ko‘iko'i o ka ‘akena nana ia hana. Ma waena o na
‘ano pepeke like ‘ole, me he mea 13, ua ‘oi aku ke ko‘iko'i o ka hana ma ke po‘o o ka
pepeke painu ma mua o ko na pepeke ‘@ a‘e, a ma waena 0 na pepeke painu, ‘o na mea
nona ka hamani a me ka hehele ma ke po‘o, ua ‘oi aku ka ikaika kuhi ma mua o na mea
nona ka ‘a‘ano, ke kikino, a i ‘ole ka ‘iae. E ho'ike ‘ia ana kekahi mau la‘ana ma lalo aku
nei. ‘O ka pepeke painu ma‘amau' a me ke ka‘ina o kona mau mahele nui ke ho‘ike mua

‘ia, a laila, e nana ‘ia ana kekahi mau la‘ana e akaka ai na ‘ano painu like ‘ole o ke po‘o.

4.3.1.0.1. Ua hiki io mai nei ka waa mai uka mai o0 ka ululaau, a ke lana mai la i ka wai o

Wailua (Hooulumahiehie 1909, lanuari 22).

He pepeke painu ma‘amau ko ka la‘ana 4.3.1.0.1 i ho‘ike ‘ia ma luna a‘e nei. He

po‘o kona, he piko nd ho'i, a me kekahi ‘awe. ‘O kona mea i ‘ike ‘ia ai he pepeke painu,

he painu ko ke po‘o. | loko o ia la‘ana, ‘o hikika meme‘a (he hehele) e ho‘ohana ‘ia ana
ma ke ‘ano he painu. ‘O ka maka painu ua ka mea e ‘ike ‘ia ai he painu kona ho‘ohana
‘ia ‘ana. Eia mai kona kalailai ‘ia ma lalo nei:

Po'o Piko Awe

Uahiki i'o mainei  kawa‘a mai uka mai o ka ulula‘au, ...
Aia ka mana‘o nui o kéia pepeke i loko o kona po‘o. ‘O ia ho'i, ‘o ka hiki ‘i'o ‘ana mai nei
o kekahi mea ka mana‘o nui, a ‘o ia ihola kona kumu i komo ai ma ke kilana mua o ka
pepeke. ‘O ka hiki ka hana i hana 'ia, a ‘0 ka wa‘a, ka mea ho'i i hiki ‘o mai nei, ‘o ia ka
‘akena nana ia hana. Ua hapa mai ke ko‘iko'i 0 ka ‘akena i ko ka hana, a ‘o ia ke kumu i
ho‘iho'i ‘ia ai i ke kulana ‘elua o ka pepeke, ‘o ia ho'i, ka piko. ‘A‘ole nd i ko‘iko‘i loa ka
‘akena o ka hua‘dlelo hiki, a no laila, ‘a‘oche ona kumu e kalele ‘ia ai. Kukulu ‘ia ‘o ia ma
loko o ka pepeke painu ma‘amau a ma kona kulana ma‘amau ho‘i ma ka piko, ‘o ia ho'i
ke kulana ‘elua. Ina he mana'o ko ka mea kakau, a mea wala‘au paha, e kalele i ka
‘akena, ‘o ia ho'i, e ho'oikaika i ke kuhikuhi ‘ana i ka ‘akena o kéia la‘ana, ‘o ka ho‘one‘e i
ka ‘akena a komo i ke kiilana ‘ekahi ka mea e hana ai. Ina péla, ‘a‘ole ia he pepeke
painu ma‘amau.

‘O ka mea 'apiki o ka pepeke painu ma‘amau o ka ‘clelo Hawai'i, ‘a‘ole like kona
ka‘ina me ka pepeke o ka ‘Glelo haole. E like me ka mea i ho'ike ‘ia ma lalo aku nei, aia
ka piko o ka pepeke haole i ke kulana mua. ‘O ia no kona wahi ma‘amau, a ‘o kona po‘o

ho'i, aia no i ke kulana ‘elua o ke ka‘ina ma‘amau, penei:

Piko Po'o ‘Awe

The canoe  actually arrived from the upland forest

ka wa‘a ua hiki ‘i‘o mai nei mai uka mai o ka ulula‘au, ...
He mea ho‘chuikau no kéia no ka haumana e ho‘opa‘a nei i ka ‘Olelo Hawai'i. ‘O ka
hapanui loa o ia po‘e haumana, he po‘e i pa‘a mua ia lakou ka ‘lelo haole. ‘O ia no ko
lakou ‘Glelo makuahine. ‘O ka ma‘a loa i ke ka‘ina ma‘amau o ka 'clelo haole, hana nui
ka no‘ono‘o ‘ana a me ka ‘Olelo ‘ana nd ho'i ma kéia ka‘ina ‘ano ‘é o ka ‘clelo Hawai'i. ‘O
ka mea e pa‘akiki ai, ‘o ia ke ‘ano ‘oko‘a 0 ka no‘ono‘o no ke ko'iko‘i 0 na mahele o ka
pepeke. Me he mea 13, i ka mana‘o o ke kanaka ‘Olelo Hawai'i, ua ‘oi aku ke ko'iko‘i o ke
po‘o (ka hana/hopena) ma mua o ka piko (ka ‘akena), a ‘o ia ka mea e kukulu ‘ia ai ke
po‘o ma ke kulana mua o ka pepeke Hawai‘i. He mea ‘ano ‘é no paha kéia i ka no‘ono‘o
o ke kanaka ‘Glelo haole. Penei n6 paha ka ho'omaopopo ‘ana o ke kanaka ‘Glelo haole i
ke ka'ina Hawai'i: Actually arrived the canoe from the upland forest. E like me ke ‘ano ‘e
o ka na‘au o ka mea ‘Olelo haole ke ‘ike aku i kéia ka'ina o na mahele nui o ka pepeke,
péla no paha ke ‘ano ‘@ o ka na‘au o ka mea ‘dlelo Hawai'i ke ‘ike aku i ke ka‘ina haole,
penei ho'i: Ka wa‘a ua hiki ‘i‘'o mai nei mai uka mai o ka ulula‘au.

E ho‘olalau iki kaua ma ‘ane'i a e nana mai i kekahi mea pili i ka mahele ‘akena e
kama'ilio ‘ia ana ma na ‘ao‘ao ma lalo aku. | kekahi manawa, ‘a‘ole ho‘ike ‘ia na mahele
‘ekolu a pau o ka pepeke Hawai‘i. He mea ma‘amau ka ho'ike ‘ole ‘ia o ka ‘awe ina ‘o ia

kahi e kau ai ka ‘akena. Eia hou, he kapae ‘ia ka piko i kekahi manawa ina ‘o ia kahi o ka

‘akena. Eia kekahi pepeke e hahai pono ana i ka pepeke i ho‘ike ‘ia ma ka la'ana
4.3.1.0.1 maluna, ‘o ia ho'i: ke lana mai la i ka wai o Wailua.

Po'o ‘Awe

ke lana maila i ka wai o Wailua
‘O ka mea e ‘ike mua ‘ia, ‘a‘ohe piko o kéia pepeke. ‘O ke kumu mai ho'i, ua ho'ike ‘e ‘ia
ma loko o ka pepeke mua o ia hopuna‘dlelo. ‘O ia ho'i, ‘o ka wa'a e ki ana i piko no ka
pepeke mua, ‘o ia mea ho‘okahi no ia e ki ana i piko no ka pepeke ‘elua. ‘A‘'ohe kumu e
ho‘ike hou ai i kahi piko ua ho'ike ‘€ ‘ia ma mua. Mali‘a 0 mana‘o mai auane'i ka mea
heluhelu he ho‘onui ‘Olelo wale no ka ka mea kakau. He mea ma‘amau ka ‘ike ‘ia o kéia
‘ano pepeke ma ka ‘Glelo Hawai'i, ‘o ia ho'i, ka pepeke i ho'ike ‘ole ‘ia ka piko. Aia ka
ho‘omaopopo ‘ia o ka piko a ho‘okolokolo ‘ia kona meheu i loko o ka p6‘aiapili. Ua ‘ike ‘ia
no ho'i kéia ‘ano pepeke piko ‘ole ma ka ‘Olelo haole. E nana i ka unuhi ‘ia o ka la‘ana
4.3.1.0.1: The canoe actually arrived from the upland forest, and was floating on the
waters of the Wailua river. Ua kapa ‘ia kéia ho‘ike ‘ole ‘ia o ka piko i ho‘ike ‘€ ‘ia ma mua
he ellipsis ma ka ‘Olelo haole. | kekahi manawa na‘e, he kapae ‘ia ka piko o kekahi
pepeke a ‘a‘ole moakaka kona pilina ma ka po‘aiapili. ‘A'ole kéia he pilikia ma ka ‘Glelo
Hawai'i, aka, he mea ‘ano ‘@ no ma ka ‘Glelo haole ina ‘a‘ole hiki ke loa‘a ma ka p6‘aiapili

kekahi piko i pili i ia hana. Eia kekahi la‘ana:

4.3.1.0.2. A hoea keia i kahi a ke kamaaina, haawi ke aloha (Hooulumahiehie 1909,

Feberuari 26).

Po'o Piko ‘Awe

A ho'ea keia i kahi a ke kama‘aina
Po'o Piko Awe

ha‘awi (‘oia) (i) ke aloha

‘Elua pepeke o kéia la‘ana. ‘O ka piko o ka pepeke mua, ‘o ia ho'i keia, ‘o ia piko
ho‘okahi nd ko ka lua o ka pepeke, ‘a‘ole na‘e i ho‘ike ‘ia ma laila. Na ka mea heluhelu ia
e ‘imi aku i ka ‘akena o haawi i loko o ka po‘aiapili. A loa‘a, ua maopopo ‘o ka ‘uhane o
Kawelo ke kuhia o keja. ‘O ia ho'i, ua hiki ke kuapo ‘ia ka uhane o Kawelo me keia a ‘o ia
mau like no ka mana‘o. ‘O ke kamaaina, ‘o ia no ‘o Maakuakeke, ka lawai‘a a ka ‘uhane
o Kawelo i kipa aku ai ma loko o kana moe‘uhane. Ua moakaka keia mau mea ma ka
‘Olelo Hawai'i, i loko no o ka ho'ike ‘ole ‘ia o ka piko o haawi. Ke unuhi ‘ia ka mana‘o
haole mai loko mai o kéia hopuna‘clelo, he mea ‘ano ‘é ka loa‘a ‘ole o ia piko. E nana
mai: And when this one (Kawelo's spirit) reached the place of the local (fisherman), (he)
offered a greeting. Ina e kapae ‘ia ka hua'dlelo “he” i ho'ike ‘ia i loko o na kahaapo
poepoe, hele a he mea ‘ano ‘é ia hopuna‘olelo i ka pepeiao o ka po‘e ‘Olelo haole ke
lohe aku.

Eia hou kekahi mea e pohihihi ai. Ua hiki nd ke unuhi ‘ia kekahi mana‘o haole o

kéia la‘ana i ‘oko‘a iki, penei ho'i: And when this one (Kawelo's spirit) reached the place

of the local (fisherman), (they) offered (each other) greetings. | loko nd o ke ‘ano pohihihi
o ka ‘akena ma kéia la‘ana, ‘a‘ole ho'ike aku a ka mea kakau i kekahi ‘Olelo e akaka ai ia
‘akena. Mali‘a ua moakaka i ka po‘e heluhelu o ia wa i puka mai ai ka mo‘olelo. No ke
kanaka ‘clelo haole na‘e e ho‘opa‘a nei i ka ‘Olelo Hawai'i, ‘a‘ohe wahi ‘ano o ka
moakaka. ‘O kona ma‘a loa i ka ho‘opuka ‘ana i kahi piko ma kéla me kéia pepeke, aia
kona ho‘omaopopo ‘ana i ka ‘akena a ho‘opuka moakaka ‘ia. A ina ‘o ua kanaka nei ke
ho‘opuka aku i kéia mana‘o ma ka ‘Glelo Hawai'‘i, ‘a‘ole paha e hiki ia ia ke kaohi i ka ‘i'ini
e ho'opuka i kahi piko i maopopo ai ka ‘akena i ka mea heluhelu. No ka mea, ua ma‘a

loa ‘o ia i kela ‘ano ‘Olelo ‘ana.

4.3.2. Ke Po‘o O Ka Pepeke Painu

Aia i ke ‘ano o ke po‘o o ka pepeke painu ma‘amau ka ikaika a me ka ‘ole o ke
kuhikuhi ‘ana i ka ‘akena. Ua ‘ike ‘ia he mau ‘ano hua‘olelo i hiki ke ki i painu no ke po‘o
o ka pepeke painu. He mau meme‘a kéia mau hua‘élelo a he ‘eha ‘ano nui, ‘o ia ho'i ka
hamani, ka hehele, ka ‘a‘ano, a me ke kikino. E nana ‘ia ana kéia mau ‘ano ‘eha a me ko
lakou ikaika kuhikuhi i ka ‘akena. No ka hamani a me ka hehele, e nana pi ‘ia me ko
laua ‘ano ke ho'iae ‘ia. He mea mau i ka hamani ka ho‘ike no kekahi hana i hana ‘ia e
kekahi ‘akena ma luna o kekahi mea ‘€ a‘e i kapa ‘ia he lauka. ‘O ka hehele ho'i, he
hana ia i hana ‘ia e kekahi ‘akena, ‘a‘'ohe na‘e ona lauka. ‘O ka ‘a‘ano, ‘a‘ole ia he hana.

He kiilana wale n6 a he hopena paha i kahi wa. A e like me ka hehele, ‘a‘ohe ona lauka.

| loko nd o kona ‘ano ‘a‘ole he hana, aia nd paha kekahi ‘akena o ka ‘a‘ano nanaihanai
kekahi hana a loa‘a mai ai ia kiilana a hopena paha i kuhikuhi ‘ia e ia. A ‘o ke kikino hofi,
he mea kino ia i ka hapanui o ka manawa. ‘A‘ole lauka o ke kikino a ‘a‘ole ia he hana. Ke
ho‘ohana ‘ia na‘e ma ke ‘ano he painu, he ‘ano hopena a kulana paha e like me ka
‘a‘ano. Eia na‘e, ‘a‘ole i loa‘a mai kekahi la‘ana e ho‘ike ana i kahi ‘akena o ke kikino. Eia
ma lalo nei kekahi mau la‘ana e akaka ai ke ‘ano o ka hamani, ka hehele, ka ‘a‘ano, ke

kikino, a me ka painu i ho‘iae ‘ia i loko o0 ke po‘'o 0 ka pepeke painu.

4.3.2.0.1. Lalau aku la o Kawelo, ka mea nona keia moolelo, ia Aikanaka e waiho lolo
ana ma na lima o ka makuakane Moi (Hooulumahiehie 1909, Feberuari 19).

Po‘o Piko ‘Awe

Lalau akula ‘o Kawelo ia Aikanaka
Ma kéeia la‘ana, ua hana ‘o Kawelo i kekahi mea ia Aikanaka. ‘O ia ho'i, ‘o ka lalau ‘ana
kana hana. ‘O Aikanaka ka lauka o ia ldlau ‘ana a ua maka ‘ia me ka hua‘dlelo /ia (‘o ia
ho'i ‘o “ia” ma ka pela ‘ana o kéia mau I1a). He ‘ami kéia hua‘dlelo nana e kuhikuhi aku i
ka lauka (Aikanaka). A ‘o kona ‘ano ho'i, he ‘ami lauka. ‘O ka loa‘a ‘ana o kona lauka ka
mea e ‘ike ‘ia ai he hamani ke 'ano o ka hua‘dlelo /alau ma kéia la‘ana. ‘O Kawelo ka

‘akena ‘oiai ‘o ia ka mea nona ka lima i lalau aku ia Aikanaka. ‘O kona maka ‘ia me ka

maka piko ‘o, he ho'ike ia no kona kiilana he piko, a ‘a‘ole ‘o ia ‘o ka lauka o lalau. Ma ka

pepeke painu ma‘amau nona ka hamani, aia ka ‘akena i ka piko a aia ka lauka i ka ‘awe.

He ‘awe lauka ke ‘ano o ia ‘awe.

4.3.2.0.2. Hoea keia ilaila, ku ana ke ao makole i waho pono ae o Kahana

(Hooulumahiehie 1909, Feberuari 26).

o‘o Piko ‘Awe
Ho‘ea kéia i laila
Ku ana ke ao makole i waho pono a‘e o Kahana

‘Elua pepeke painu ma kéia hopuna‘dlelo ho‘okahi, a he hehele no ho'i ko ke po‘o o laua
‘elua. ‘O ia ho'i, ‘0 hoea a me ku na hehele e ku nei i painu no kéia mau pepeke. He mau
‘ano hana kéia mau mea ‘o ka ho‘ea a me ke ki, a ‘oiai he hana, he ‘akena no nana ia
hana. Ma ka pepeke mua, ‘o ka hua'‘dlelo keia ka ‘akena o hoea, a ‘o kona kuhia i loko o
ka p0‘aiapili, ‘o ia no ka ‘uhane o Kawelo, no ka mea, aia i ka moe‘uhane a Kawelo kéia
ho'ea ‘ana ona. ‘A'ocle paha i ho‘ea kino aku ‘o Kawelo i laila. ‘O ka mea e kapa ‘ia ai ‘o
hoea i ka hehele, ‘o ia ho'i, ‘a‘ohe ona lauka. Eia hou ho'i, ‘a‘ohe wa e loa‘a ai ‘o ka
lauka ma ia ‘ano pepeke. E like me ka'u wehewehe mua ‘ana no ke ‘ano o ka hehele, he
hana ia i hana ‘ia e kekahi ‘akena, ‘a‘ole na‘e i hana ‘ia me ka pili pono ‘ana | ia mea he
lauka. Pé&ia ho'i ka lua o ka la‘ana. 'O ke ao makole ka ‘akena, a ua kukulu ‘ia i loko o ke

kilana ‘elua i piko no kona pepeke. He hana ke ku ‘ana ua kikulu ‘ia i loko o ke kulana

mua i po‘o no ia pepeke ho‘okahi no. ‘A'ole ke ku ‘ana he hana e pili pono ana me

kekahi lauka, a ‘o ka loa‘a ‘ole o ka lauka, ‘o ia ka mea e ‘ike ‘ia ai kona ‘ano he hehele.

4.3.2.0.3. Haahaa kau-poku o Namolokama ia Wailua (Hooulumahiehie 1909, Feberuari

5).

Poo Piko ‘Awe

Ha‘aha‘a kaupoku o Namolokama ia Wailua
‘O ka hua‘dlelo haahaa ke ku nei i po‘o no kéia pepeke a ‘o ke kau-poku o Namolokama
kona piko. ‘O ka mea hoihoi ma ‘ane’i, aia ka ‘akena ua kukulu ‘ia i loko o ke kulana
‘ekolu i ‘awe no kéia pepeke. ‘Akahi a ‘ike ‘ia kéia ‘ano ‘akena ma néia ho‘ike no na
pepeke painu. Kaind ma loko o ka piko kahi e kukulu ‘ia ai, eia ka kéia ‘akena ma ka
‘awe. ‘O ke kumu mai ho'i, ua ‘oko‘a ke ‘ano o kéia po‘o a ‘oko‘a ho'i na po‘o i ho‘ike ‘ia
ma mua. Ma ‘ane‘i, he ‘a‘ano ‘o haahaa a ‘a‘ole ia he ‘ano hana. He ‘ano kiilana a
hopena paha kéia i loa‘a ‘ole kona lauka. ‘O ia ka mea i ka‘awale ai kona ‘ano a kapa ‘ia
ai he ‘a‘ano. ‘O kona piko kau-poku o Namolokama, ‘o ia ka mea e ki nei i ia kiilana he
ha‘aha‘a, ai‘oleia, ‘o ia ka meai ‘ike i ia hopena he ha‘aha‘a; aia i ka mana‘o. ‘O ka
‘awe ke kulana ma‘amau o ka lauka kahi ho'i e kukulu ‘ia ai. ‘O kéia ‘awe na'e, he ‘akena
‘oia. ‘O ia ho'i ke kumu i ha‘aha‘a ai ke kaupoku o Namolokama.

Ma ka nana ‘ana i ka po‘aiapili, ma laila e ‘ike ai ka mea heluhelu i ka mana‘o o

kéia pepeke. A ma ia mea e maopopo ai ke kumu e kapa ‘ia nei ‘o Wailua i ka ‘akena. |

loko o ka mo‘olelo, no Hanalei ‘0 Kauahoa a aia i laila ‘o Namolokama. A ‘o Kawelo ho'i,
e hanai ‘ia ana ma Wailua. No laila, ‘o Namolokama, ‘o ia no ‘o Kauahoa a ‘o Wailua, ‘o
Kawelo no ia. | ka ho‘okiikl ‘ana a laua i ka ho‘olele lupe, ua ki‘eki‘e a‘e ka lele ‘ana o ka
lupe a Kawelo ma mua o ka Kauahoa. A ma kekabhi ‘lelo ‘ana, ua ha'aha‘a ke kaupoku
(ke ki‘eki‘e o ka lele ‘ana) o ka Kauahoa lupe ma muli o ka lele ‘ana o ka Kawelo lupe a
ki‘eki‘e loa aku. A ‘o kekahi mana‘o ho'i, ua ho‘oha‘aha‘a ‘ia ‘o Kauahoa e ke akamai o
Kawelo i ka ho‘olele lupe. No laila, ma kekahi ‘ano, ‘o Wailua ka ‘akena i komo ai ke
kaupoku o Namolokama i ke kulana/hopena ha‘aha‘a. ‘Oiai he ‘a‘ano ‘o haahaa a ‘o

Wailua ka ‘akena o ia ‘a‘ano, ua kapa ‘ia ka hua‘dlelo ia he ‘ami ‘akena ‘a‘ano.

4.3.2.0.4. E noho oukou a paa iluna o ka waa. A o ka oi loa aku o ka pono e moe oukou

ilalo, o puhiia auanei oukou e ka_makani, lele oukou iloko o ke kai, nokamea, he la

makani keia (Hooulumahiehie 1909, Maraki 12).

Po'o Piko ‘Awe
0 puhi ‘ia auane'i ‘oukou e ka makani

He pepeke painu ka la‘ana i kahalalo ‘ia ma luna nei. ‘O ka hua‘dlelo puhi, ‘o ia ke ku nei
i painu i loko o ke po‘o. ‘O kona ‘ano, he hamani no ia, a ua ho‘iae ‘ia ma ka paku‘i ‘ia
mai o ka hua‘clelo “ia” (puhiia = puhi + ‘ia). 'O ka mana'o o ho'iae, ‘o ia ka ho‘ololi ‘ia o

ke kulana o ka ‘akena a me ka lauka o ka pepeke ma‘amau. | loko o ka pepeke

ma‘amau, ‘o ka piko o kekahi hamani, ‘o ia no ka ‘akena, a ‘o kona lauka, aia no i ka
‘awe. Eia mai kekahi la‘ana:

Po'o Piko Awe

E puhi ana ka makani ia ‘oukou
‘O ka makani, ma ke kulana piko, ‘o ia ka ‘akena nana e puhi ana i kekahi lauka
(‘oukou). Aia ua lauka nei ma ke kulana ‘awe. Ke ho‘iae ‘ia ka hamani, e like me ka mea
i ho'ike ‘ia ma ka la‘ana 4.3.2.0.4, e ku mai ka lauka i loko 0 ka piko a ho'i ka ‘akena i ka
‘awe. ‘O ia ho'i, aia ka ‘akena ka makanii loko o ka ‘awe, a ua maka ‘ia me ka hua‘olelo
e, ‘o ia ho'i ka ‘ami ‘akena ‘iae. ‘O ka lauka oukou, ua lilo ia i piko. E ho'‘omaopopo ‘ia
ma ‘ane‘i, ua ‘ano like na pepeke painu nona ka ‘a‘ano me na pepeke nona ka ‘iae, no
ka mea, aia ka ‘akena o kéia mau ‘ano pepeke i loko o ka ‘awe, i ke kulana ‘ekolu ho'i.
Ua hapa maila kona ikaika kuhi. ‘O na pepeke painu na‘e nona ka hamani a i ‘ole ka

hehele a ‘a‘ole ho'i i hd‘iae ‘ia, aia ka ‘akena i loko o ka piko, i ke kulana ‘elua. Ua ‘oi aku

ka ikaika o ke kuhi ‘ia o ua ‘akena nei.

4.3.2.0.5. “Auhea oe, e ke aliiwahine, nani ia ua_kane a wahine ae la kaua mamuli o keia

hui ana iho la o kaua. lke au ia oe, a ike mai la nohoi oe ia‘u (Hooulumahiehie 1909,

Aperila 30).
Po‘o Piko ‘Awe
ua kane a wahine a‘ela kaua ma muli o kéia hui ‘ana ihola o kaua

Eia no kéia mau kikino, kane a me wahine, ke ho‘ohana ‘ia nei ma ke ‘ano he painu. ‘O
ka mana‘o nui o kéia ‘Olelo ‘ana, ‘o ia ho'i, ua ho‘ao a‘e nei ‘o Kawelo laua ‘o
Kanewahineikiaoha, a lilo mai nei ho'i he kane a he wahine. Ma muli o ka maka ‘ia o ka
hua‘slelo kane me ka maka painu ua, péla e ‘ike ‘ia ai kona ho‘ohana ‘ia ma ke ‘ano he
painu. ‘O ke kumu i lilo ai l1aua i kane a wahine, ‘o ia ho'i keia hui ana, ua ho'ike ‘ia ma ka
‘awe, no ka mea, ‘a’'ole ia ‘o ka mea ko’iko’i loa ma ‘ane’i. ‘O ka hopena o ia hana, a ‘o
ke kulana paha o kéia po‘e ma muli o ia hana, ‘o ia n0 ka mea nui. He mea maopopo
wale nd i ka po‘e heluhelu o ia wa, ‘a‘ole lawa ka hui wale ‘ana no i hana e ku ai ‘o
Kawelo ma ma ia kilana. ‘O ka ho‘ao ka hana ma‘amau i na ali‘i e komo ai i ia kilana he
kane a he wahine. A ‘o ia ka mana‘o nui o ia hua‘clelo hui ma loko o ka ‘awe. No laila,
he ‘akena ko ka hua‘dlelo hui, ‘o ia ho'i ‘0 kaua, aka ‘a‘ohe ‘akena o kane a wahine. A
ma ia la‘ana e ‘ike ‘ia ai ke ‘ano o kéia mau kikino ke ho'ohana ‘ia ma ke ‘ano he painu,
‘a‘'ole ia he hana, a no laila, ‘a‘ohe ona ‘akena. He 'ano hopena paha ia, aka, ‘a‘ole
ho'ike ‘ia ka hana e kupu mai ai ia hopena. He mea maopopo wale no. Eia hou kekahi

la'ana e akaka ai kéia mana‘o.

4.3.2.0.6. Pane hou mai la o Kawelo: “Ua_ ao kakou. Aka, aole nae e mahiki ae ka La
maluna o ka ilikai a ai kakou i na kuala paa mahanahana o ka mokupuni o Kaihikapu-a-
Kakuhihewa. | o-ia auanei au, ea, 0 ko oukou manawa ia e moe ai ilalo nei o ka waa o

kakou” (Hooulumahiehie 1909, Maraki 12).

Ua ao kakou
He hehele ka hua'dlelo ao ma kéia pd‘aiapili (Pukui and Elbert 1986), a ‘o kakou ka
‘akena. ‘A'ole na‘e ia ao ‘ana a Kawelo ma he hana e like me ke ‘ano ma‘amau i na
hehele. He ‘ano kulana no na‘e ia, he ‘a‘ano ho'i ka hoa like. ‘O ka mea hoihoi o kéia
hua'Olelo ao, ina he hana ia, 'a‘ole ia he hana na kekahi kanaka e hana ai. Ina he hana
no ia, na ka 1a no paha e hana. ‘O ia ho'i, ‘a‘ohe kéia ao ‘ana he hana na Kawelo ma. ‘O
ka puka ‘ana mai o ka Ia ka mea e ‘ike ‘ia mai ai kéia kulana. A no laila, he kulana hiki
wale mai no kéia i kéla me kéia 13, e like me ke au 0 ka manawa. No ka ho'ike ‘ole ‘ia o
kahi hana maoli ma ‘ane‘i, ua ‘ano hapa mai ka ikaika kuhi i ka ‘akena, i loko no o kona
kukulu ‘ia i loko o ke kulana piko. ‘Oiai he ‘ano kulana kona mana‘o ma ‘ane‘i, e like me
ko ka ‘a‘ano, aia nd paha ka ho'ike ‘ia 0 kona ‘akena a kukulu ‘ia he ‘awe ‘akena ‘a‘ano.
No kéia ‘ano hua‘clelo nana e ho'ike mai ana i ke au o0 ka manawa, he mea ‘ano ‘é ke

kuhi ‘ana i ‘akena. E nana mai i ka la‘ana ma lalo nei.

4.3.2.0.7. Ua malamalama loa ae la. Aole nae i puka ae ka La ia manawa
(Hooulumahiehie 1909, Maraki 12).
Po‘o

Ua malamalama loa a‘ela.

He po‘o wale nd ko kéia pepeke, ‘a‘ohe piko, ‘a‘ohe ho'i he ‘awe. He ‘a‘ano ka hua‘dlelo
malamalama, a he ho'ike kana i ke ‘ano o ka wa. 'O ia ho'i, he wa malamalama ia o ke
kakahiaka, ua he‘e akula ka pouli. ‘Oiai he au wale ana no kéia no ka manawa, ‘a‘'ohe
‘akena e kuhi aku ai. Ina he ‘akena e kuhi aku ai, ‘o ka la n6 paha ke kuhi ‘ia, no ka mea,
‘o kona puka ‘ana mai ke kumu e malamalama ai. Ina he piko, ‘o ka ‘aina pahaia ai ‘ole
ka lewa, a no ia kiilana malamalama, ua hiki ke ‘ike ‘ia na mea a pau o ka ‘aina a me ka
lewa. ‘A'ohe kanaka nana e hana i ia mea, a ‘a‘'ohe paha ‘akena ‘é a‘e. Ma ka ‘Olelo
haole, e ‘Olelo ‘ia kéia mana‘o penei: It had become bright. ‘A'ole nd i maopopo ke kuhia
o ka hua‘olelo “it” a kuhi ‘ia né na‘e ua “it” nei me he meala he hanakanaihanaaiai
‘ole he kulana i kupu mai ma muli o kana hana. ‘O ka ‘cia‘i'o, ‘a'ohe ‘akena ma ka ‘Olelo

Hawai‘i e kuhikuhi aku ai. Ua malamalama wale no.

4.3.3. Ka lkaika Kuhi O Na ‘Ano Pepeke Painu

Ke ho‘ohalike ‘ia ka pepeke painu nona ka hamani a hehele paha me ka pepeke
painu nona ka ‘a‘ano, ke kikino, a i ‘ole kekahi painu i hg‘iae ‘ia, he mea mdakaka ka
ikaika kuhikuhi o ka pepeke hamani a hehele paha i kona ‘akena. Aia ka ‘akena i loko o
ka piko, ‘o ia ho'i ke kiilana ‘elua, a ua ‘oi aku no kona akaka ma mua o ka ‘akena o ka
pepeke ‘a‘ano a i ‘ole ka pepeke i ho'iae ‘ia kona painu. Aia ko laua la ‘akena i loko o ka
‘awe, i ke kilana ‘ekolu ho'i. A ‘o ka pepeke painu nona kekahi kikino ma ke po‘o, ‘a‘oche

ona ‘akena. E like me ka hao'ike no ka pepeke ma‘amau ma luna a‘e nei, kahi ho'i i ho'ike

‘ia ai ke ko‘iko'i 0 ke po‘o ke kau mai i ke kiilana mua o ka pepeke, péla e mana'o ‘ia ai
ua ‘oi aku ke ko‘iko‘i o ke kilana ‘elua ma mua o ke kilana ‘ekolu. A no ia mea nd hofi,
ke mana‘o nei au ua like ka ikaika o ke kuhikuhi ‘ia o kekahi ‘akena me kona kilana e
noho nei. | kekahi manawa, e kalele ‘ia ke ko'iko‘i o0 ka ‘akena ma kona komo ‘ana i loko
0 ke po‘o, i ke kulana ‘ekahi ho'i. Aia nd ma keia hope koke aku nei, e hg‘ike ‘ia kekahi
mau la‘ana e akaka ai kéia ‘ano kalele ‘ana. No ka manawa na'‘e, e nana kaua i ko‘u
kumu o ka ho‘oka‘ina ‘ana i ka ‘awe ma ka ‘ao‘ao nawaliwali o na kiilana e ku ai ka
‘akena.

Ma ka pepeke ma‘amau o ka ‘Glelo haole, aia ka ‘akena i loko o ka piko i ke
kulana ‘ekahi. AMe he mea |3, ua ‘oi aku ke ko'iko‘i 0 ka piko ma mua o ke po‘o, no ka
mea, ua kau ‘ia ke po‘o i ke kilana ‘elua. ‘O ka mea ma‘amau i ka ‘Olelo Hawai'i, aia ka
piko i ke kiilana ‘elua, a aia no ho'i i laila ka ‘akena o ka hamani a i ‘ole ka hehele. ‘A'ole
e loa‘a ke ko'iko‘i 0 ke po‘o i ka ‘akena. Ina na'e he kumu e kalele ‘ia ai ua ‘akena nei, ua
hiki no ke ho‘one’‘e ‘ia i ke kulana ‘ekahi, a ma ia mea e ho‘oikaika ‘ia ai kona kuhikuhi ‘ia
a me kona moakaka ho'i i ka mana‘o o ka mea ho'olohe a heluhelu paha. Ke kiikulu ‘ia
ka pepeke me ka ‘a‘ano a ‘iae paha, e ho'i aku no ka ‘akena i ke kulana ‘ekolu, a maia
‘ano e emi ai ka ikaika o kona kuhi ‘ia. Ua hapa maila n6 ho‘i kona ko‘iko‘i i ka mana‘o o
ka mea ho‘olohe a mea heluhelu paha. Eia hou kekahi, he mea ma‘amau ka ho‘ike ‘ole
‘ia 0 ka ‘@kena o ka pepeke ‘a‘ano a ‘iae paha. He ‘akena no kona. Aia na‘e a

ho‘okolokolo ‘ia i loko o ka po*aiapili. E nana mai i ka la‘ana ma lalo nei:

4.3.3.0.1. ... ua kauia nohoi ke kanawai maluna o lakou apau, aohe alii nui e wawa wale
aku i na mea i kukaia a hooholoia e lakou ma ia manawa (Hooulumahiehie 1909, Maraki
5).

Po‘o Piko ‘Awe

ua kau ‘ia no ho'i ke kanawai ma luna o lakou a pau
Eia n6 kekahi hamani, ‘o ia ho'i ‘0 kau, a ua ho‘iae ‘ia ma ka paku'i ‘ia mai o ka hua‘clelo
ia (‘ia). ‘O kanawai, ‘o ia ka lauka i ‘ike i ka hopena o ia kau ‘ana, a ma kahi o kona wahi
ma‘amau i loko o ka ‘awe, eia no ‘o ia i loko o ka piko. ‘O ka ‘awe ma ‘anefi, ‘a‘ole ia he
‘awe ‘a@kena. He ‘awe henua ia e ho'ike ana i kahi i kau ‘ia ai kéia kanawai. ‘O ka ‘akena
nana i kau ua kanawai nei, ‘a‘ole ona ho‘ike ‘ia i loko o kéia pepeke. ‘Oiai ua hiki ke
kapae ‘ia ka ‘awe ‘akena o ka pepeke i ho‘iae ‘ia (Schitz ma 2005), ua hiki nd ho'i ke
ho‘émi ‘ia ka ikaika kuhi i ia ‘akena. Aia wale n0 a maopopo pono ka po&‘aiapili, ‘o ia ihola
ka loa‘a mai o ka ‘akena i ka mana‘o o ka mea heluhelu a mea ho‘olohe paha. ‘O ka
po‘aiapili, ‘a‘ole nd e kau palena ‘ia e na hua‘dlelo o ka mo‘olelo. Ua pili nd ho'i i na hana
ma‘amau a na kanaka o ia wa a me ka wa ma mua akula kekahi. He ‘ano kanawai ia
nana e malama i ka pono a me ka maluhia o ka noho ‘ana o kanaka. He ‘ano kapu kéia
e papa ana i na ali‘i i ‘akoakoa mai ma ia halawai ‘a‘ole e ha‘i aku i ka 1akou o ka lohe
‘ana. Na wai i kau ia kanawai? Na ke kahuna paha, na kekahi Akua paha? Mali‘a o kau

‘ia e ke kahuna ma muli o ke kauoha a kona Akua. Mali‘a he mea ma‘amau ia no ka wa

kahiko mai a ‘o ia mau ndo kona malama ‘ia ‘ana i ia wa o ka mo‘olelo, a ua pili ho‘ii na
ali‘i a pau, pehea ke kulana ki‘eki‘e a ha'aha‘a paha.

‘O ke kilana o0 ka mea nana ke kau ‘ana i ia kanawai, ua maopopo paha, ‘a‘ole
paha, i ka po‘e heluhelu nilpepa o ia wa i puka mai ai ka mo‘olelo o Kawelo. He kaiaulu
liili'i kahi i noho ai ka hapanui o ka po'e Hawai'i i ka wa kahiko, a i ka nui 0 ka manawa,
ina he hanana i kupu mai ma ia kaiaulu, ua maopopo nd i na kanaka a pau ka mea nana
i hana. ‘O ia ihola no kekahi kumu e ho'ike ‘ole ai i ka ‘akena i kahi wa (Schitz ma
2005). Ma ‘ane‘i na‘e, ‘a‘ole paha i maopopo ia lakou ka mea kiko‘i nd nana ia hana, no
ka mea, ‘a‘ole ia he mea nui ma ka mo‘olelo. ‘A‘ole paha e emi mai ka maika'i o ka
mo‘olelo ma muli o ka pohihihi o ia mahele. ‘A‘ole paha e huikau na makamaka
heluhelu. ‘O ka mea nui e ho‘omaopopo ai, ‘o ia ka loa‘a ‘ana o ia kanawai a he meaiia i
malama pono ‘ia e na ali'i a pau o ia wa, pehea 12 ke ki‘eki‘e o ke kilana. ‘Oiai ‘a‘ole ia
he mea ko‘iko‘i ma ke kukulu ‘ana i ka mo‘olelo, ‘a‘ohe kumu e kuhikuhi aku ai i ka
‘akena o kau, a ‘o ia ihola no paha ke kumu i ho‘ike ‘ole ‘ia ai. Ina he mea nui ko'iko'i ka
mea nana ia hana, ua hiki né ke ho‘oikaika i ke kuhikuhi ‘ana e like me na la'ana i helu
‘ia maila ma lalo nei:

Poo Piko ‘Awe

Ua kau ‘ia ke kanawai e ke kahuna

Eia nG ka pepeke i ho‘iae ‘ia kona painu. Aia ka ‘akena “ke kahuna” i loko o ka ‘awe. Ua
ho'ike ‘ia no, aka, aia ia i ke kilana ‘ekolu o ka pepeke a ua hapa mai no ka ikaika o

kona kuhikuhi ‘ia ma mua o ko ke kulana ‘elua.

_U
o—
(]

Poo Piko Awe
Ua kau ke kahuna i ke kanawai
Ma ka la‘ana ma luna nei, ua kapae ‘ia ka ‘iae a ua ne‘e ka ‘akena “ke kahuna” i loko o
ka piko. ‘Oiai ‘0 ke kllana ‘elua kahi e ku nei ka piko o0 kéia ‘ano pepeke, ua ‘oi aku ka
ikaika o ke kuhikuhi ‘ia 0 kona ‘akena ma mua o ko kéla la‘ana ma luna akula.
Po'o Po'o ‘Awe
Na ke kahuna i kau i ke kanawai
Ma ‘ane‘i, ua kalele ‘ia ka ‘akena ma kona kukulu ‘ia ‘ana i loko o ke po‘o. E ho'akaka ‘ia
ana kéia ‘ano pepeke (‘o ke kalele ‘akena) ma kéia hope aku. ‘O ke kalele ‘akena ke

‘ano pepeke ikaika loa o kona kuhikuhi ‘ana i ka ‘akena. Aia no kekahi ‘ano o ka pepeke

painu ma‘amau i kalele ‘ia ai ka ‘akena. E nana mai i ka la‘ana ma lalo nei:

4.3.3.0.2. Nolaila, mai kuamuamu hou oe ia‘u i ke poo nui a i ka maka aa, e Aikanaka. O
aha au ia oe, i ninau mai ai ua alii opio nei ia Kawelo. Pane aku la no o Kawelo me ka

maka‘u ole ame ka wiwo ole nohoi: O eha nohoi oe ia‘u! Pa‘iia e a‘u kou poo

(Hooulumahiehie 1909, Feberuari 12).

Ry,
o

Po'o - Awe

Pa'i ‘ia ea'u kou poo
He hamani ka hua‘dlelo “pa‘i”, a eia n6 ‘o ia ke ho‘ohana ‘ia nei ma ke ‘ano he painu no
ke po‘o o kekahi pepeke painu. Ua ho'iae ‘ia ho'i a kaind e puka mai kona ‘akena i loko o
ke kiilana ‘ekolu e like me ka mea i ho'ike ‘ia i loko o ka la‘ana 4.3.3.0.1 ma luna aku nei.
‘A'ole ka pela. Ma kahi o ke ka‘ina ma‘amau o ka pepeke, ‘o ia ho'i, po'o — piko — ‘awe,
ua ne‘e mai ka ‘awe i loko o ke kilana ‘elua a ua ho‘iho‘i ‘ia ka piko i ke kulana ‘ekolu. |
kuapo ‘ia maila ua mau kulana nei i mea e ho‘oikaika ai i ke kuhikuhi ‘ana o Kawelo ia ia
iho i ‘akena. He mana‘o nd paha kona e ho'ike pololei aku i mua o Aikanaka € ‘o ia (‘0
Kawelo) ka mea nana i ho‘opuka aku nei i kéia mau hua ho‘oweliweli ia Aikanaka, a no
ka mea, ua ninau kiko‘ola mai nei kahi Aikanaka i ka Kawelo e hana aku aiiaiaina ‘oia
e noke mali i ka ‘olelo kiamuamu no Kawelo. Mali‘a, ua makemake ‘o Kawelo e kuhikuhi
ia ia iho me ka ho‘omaopopo aku ia Aikanaka € ‘a‘ohe kanaka ‘€ a‘e nana e pa'i ke po‘o
o Aikanaka. Na Kawelo pono‘l ng ia hana.

He kumu no e ho'oikaika ai ‘o Kawelo i ke kuhikuhi ia ia iho i ‘akena no ia hana
he pa'i po‘o. ‘A'ole na‘e i koho ka mea kakau e ho‘ohana ‘o Kawelo i ke ‘ano pepeke i ‘oi
a'e kona ikaika ma ke kalele ‘ana i ka ‘akena, ‘o ia ho'i, ‘0 ke kalele ‘akena. Eia no ‘o
Aikanaka ke ho'a‘ano mai nei ia Kawelo ma o kana mau ‘clelo kiko‘ola. ‘A'ohe kumu e
pane ‘olu‘olu aku ai ‘o Kawelo i ia ‘Olelo kiko‘ola a Aikanaka. He aha 1a ke kumu e ho‘alo
ai i ka ho‘ohana ‘ana i ke kalele ‘akena? Eia mai ko‘u mana‘o. | ka mana‘o Hawai‘i, he

hana ‘ino loa ke pa‘i ‘anai ke po‘o o ha'i. Aia a kahu ka ‘ena o ka inaina i ka ua mea ‘o

ka wela launa ‘ole mai, a laila, pa‘i ‘ia ke po‘o 0 ha'i. | loko nd o ke kulana huht o Kawelo
i ia manawa no kona kiiamuamu ‘ia mai e Aikanaka i ke po‘o nui a me ka maka ‘a‘a,
‘a‘ole ‘o ia i ho‘chana i ke kalele ‘akena ma ke kuhikuhi ‘ana ia ia iho. Me he mea la, ua
kaohi ‘ia ko Kawelo mana‘o e ku‘upau i ka ikaika kuhi o kana mau hua‘clelo ia Aikanaka i
mea e malama ai i kahi pono no kona ‘ao‘ao. Ua hiki ke ho‘oili ‘ia ka hewa a pau i ko
Aikanaka ‘ao‘ao. No laila, ma ia ‘Olelo a Kawelo, ‘0 ia mau né ia hana (‘o ke pa‘i ‘ana) ka
mea ko'iko'i o ia pepeke, no ka mea, aia nd ia i loko o ke po‘o kahi i kikulu ‘ia ai. Ua

kalele ‘ia na‘e ka ‘akena ma ka ho‘one‘e ‘ia i loko o ke kulana ‘elua.

4.3.4. Ka Pepeke Painu | Kalele ‘la Kona ‘Akena

Ua hapai ‘ia maila ka mana‘o o ke kalele ‘ana i ka ‘akena a me ia ‘ano pepeke e
hiki ai ka hana ‘ana péla, ‘o ia ho'i, ke kalele ‘akena. He pepeke painu nd keia, aka,
‘a‘ole ia he pepeke painu ma‘amau. Ua ‘ike ‘ia kekahi pepeke he pepeke ma‘amau ma
muli o ke ka‘ina o kona mau mahele, ‘o ia ho'i, penei, po‘o — piko — ‘awe. Ma ke kalele
‘akena na‘e, e kalele ‘ia ka ‘akena (‘o ia ho'i ka piko o ka pepeke ma‘amau) ma ka paku'i
mai i ka hua'dlelo “na” a me ka ho‘one‘e ‘ana a‘e i ia mahele i ke kulana mua o ka
pepeke. Ma ia ne‘e ‘ana i ke kiilana mua, lilo ia mahele i po‘o hou no kéia pepeke. ‘O ke
po‘o kahiko, ho'iho'i ‘ia ‘o ia i ke killana ‘elua a ho‘ololi ‘ia kona maka painu no ka ho‘ike
‘ana i kona kulana hou ‘o ia ka lua o ke po'o o ke kalele ‘akena. No laila, ‘elua po‘o o ka

pepeke kalele ‘akena. Aia ka ‘akena i loko o ke po‘o mua, no ka mea, ua lilo n6 ‘o ia ka

mana‘o ko‘iko'i loa o ka pepeke. ‘O ka hana, ‘o ia ho'i ke pa'i ‘ana, aia i ka lua o ke po‘o
a ua hapa mai ke ko‘iko‘i 0 kona mana‘o ma ia pepeke. No ka loa‘a ‘ana o ‘elua po‘o i
kéia pepeke, ‘o ia kona mea e komo ‘ole ai i loko o ka ‘auna o na pepeke painu

ma‘amau. E nana i ka la‘ana ma lalo nei:

4.3.4.0.1. Pane aku la o Kawelo: Na‘u auane’ i hoowi'u aku nei i kau lupe, e Kauahoa?
Na ka makani paha i hoolauwili pokakaa aku nei i ka‘'u lupe, a kimo aku nei a hihia kona
kakaiapola i ke aho o kau lupe. Ua ike like aku nei nohoi kaua ia mea. Pehea hoi auanei
e hiki ai ia oe ke huhu mai ia‘u, eia like no kaua i ka honua nei (Hooulumahiehie 1909,
Feberuari 12).

No ke kalailai ‘ana i k€ia pepeke i kalele ‘ia kona ‘akena, ‘a‘ole hiki ke kikulu ‘ia e
like me ka pepeke painu ma‘amau, no ka mea, ‘a‘ohe ona piko. Ua loa‘a n6 kekahi piko i
kéia ‘ano pepeke i kekahi manawa, ‘a‘ole na‘e ia ‘o ka ‘akena, no ka mea, aia ka ‘akena i
ke po‘o. Eia ma lalo nei ke ka‘'ina o na mahele nui o kéia ‘ano pepeke:

Po'o Po'o Awe

Na'u auane'i i hoowi‘u aku nei i kau lupe
E ho'ike ‘ia maila ma lalo nei ka ho‘ololi ‘ia 0 ka pepeke ma‘amau a lilo ai ho'i ia i pepeke
kalele ‘akena. ‘O ka pepeke ma‘amau nona ka mana‘o like loa me ko ka la‘ana ma luna,

ua hiki ke kalailai ‘ia a ho‘oka‘'awale ‘ia ma kona mau mahele nui e like me ka ho‘ike ma

lalo nei. ‘O ka mea e ho‘omaopopo ai, ‘ed, ‘a‘ole like ka ikaika o kona kuhi ‘ana i ka
‘akena. Eia hou, ho‘okahi wale n6 ona po'o, a aia ka ‘akena i ka piko, penei:

Po'o Piko ‘Awe

Ua ho‘owi‘u aku nei au i kau lupe
He hamani ‘o ho‘owi‘u a eia n0 ke ho‘ohana ‘ia nei i painu no ke po‘o. A ‘oiai he ho‘okahi
wale nd ona po‘o, ‘o ia ka mea e ‘ike ‘ia ai kona ‘ano he pepeke painu ma‘amau. ‘O ka
hua‘olelo “au”, he papani ia, a ‘o ia ke ki nei i piko no kéia pepeke; a ‘o ia ho'i ka ‘akena
nana ia hana he ho‘owi‘u. No ke kalele ‘ana i ka ‘akena, paku‘i mua ‘ia mai ka hua‘dlelo
“na” i ka piko, a peia e loa‘a mai ai ka hua‘clelo “na‘u”, he hua‘clelo i ho‘opokole ‘ia. ‘O ia
ho'i, penei: na + au = na‘u. A laila, ho‘one‘e ‘ia kéia mahele i ke kulana mua alilo ia i
po‘o. ‘O ia nd ka mua o na po‘o ‘elua, penei:

Po'o Po'o iko Awe

Na‘u ua ho‘owi‘u aku nei  ----- i kau lupe
‘A'ole pau ka ho“ololi ‘ana i ka pepeke ma‘amau ma ‘ane'i, no ka mea, ‘o ia mau no ka
maka painu ma'amau, ‘o ia ho'i, ‘o ua. ‘O ua ho‘i ka maka painu o ka pepeke ma‘amau,
aina e waiho ‘ia me ia nd, e mana'‘o ‘ia paha kéia la'ana he ‘elua ona pepeke. ‘O ia ka
mea e loli ai ka maka painu a ho‘ohana ‘ia ka maka painu “i”, no ka mea, ‘o ia ka maka
painu i ho‘ohana ‘ia no ka ho‘ike ‘ana & ‘a‘ole kéia he pepeke painu ma‘amau. Penei ho'i:

Po'o Po'o ‘Awe

Na‘'u auane‘i i ho‘owi‘'u aku nei i kau lupe

Komo ka hua‘clelo “auanei” (he hune ‘a‘au) ma ke po‘o mua a ‘o ia ihola ka loa‘a ‘ana
mai o ka pepeke me na po‘o ‘elua i ho'ike ‘ia a‘ela i loko o ka la‘ana 4.3.4.0.1. Ua hapa
mai ke ko'iko'i o ka hana (‘o ka ho‘owi‘u ‘ana) ma muli o kona lilo ‘ana ‘o ia ke po‘o ‘elua. |
Kohu mea 13, ua ha‘aha‘a maila kona kulana. Ua kalele ‘ia ka ‘akena ma o kona ho‘one‘e
‘ia i ke kulana ‘ekahi, a ua lilo mai nei ‘o ia ke po‘o i ‘oi aku kona ko'iko‘i ma waena o na
po‘o ‘elua. ‘O ka mea e ‘ike ai i ke ko‘iko‘i 0 ke po‘o mua ma mua o ka lua o ke po‘o, aia i
laila ka hune ‘a‘au auane‘i. Na ia ‘ano hua‘olelo ‘o ka hune ‘a‘auie ho'ike mai i ke kilana
o ka na'au o ka mea nana ia i ho‘opuka. Wahi a Elbert a me Pukui (1979:102), ‘o kekahi
mana'o o ka hua'clelo “auane’i”, he mea ho'‘ike i ke kiilana kanalua o ka na‘au o ka mea
‘Olelo.? ‘A‘ole na‘e ia ‘0 ka mana‘o ma‘amau o auane'i. He mea kaka‘ikahi kona ‘ike ‘ia
me kéia mana‘o kanalua.

Ma ka po‘aiapili i puka mai ai kéia la'ana, ua ukiuki ‘o Kauahoa i ka moku ‘ana o
ke aho o kana lupe. He mea maopopo, ua hihia ke aho o kana lupe i ke aho o ka Kawelo
lupe, a ‘o ia ihola ka mea i moku ai. Ua ho‘ahewa ‘ia ‘o Kawelo e Kauahoa,® no ka mea,
na Kawelo i ho‘olele i kana lupe a kokoke i kahi 0 ka Kauahoa lupe e lele ana. No laila,
eia ‘o Kawelo ke pale nei i ia ‘Olelo ho'ahewa a Kauahoa ma o kéia ‘ano ninau ‘ana. ‘O ia
ho'i, e kuhikuhi ana ‘o ia ia ia iho ma ke ‘ano ‘o ia ka ‘akena nana i ho‘owi‘u i ka lupe a
Kauahoa. ‘A'ohe ona kumu e ninau ai i kéia ninau ma ke ‘ano he ninau maoli, no ka
mea, i kona mana'o, ‘a‘ole ‘o ia i hana péla. Ke ninau nei ‘o ia ia Kauahoa ina péla ko ia

ala mana‘o, a ma kona ho‘opuka ‘ana i ia hua‘dlelo auanef, ke ho‘ike nei ‘o ia ia

Kauahoa, ‘a‘ohe o ia nei mana‘o & he mea ‘oia‘i‘o ka ia ala i ho‘ahewa mai nei. No laila,

he kumu nd e kuhikuhi ai ia ia iho, ‘o ia ho'i, no ka pale ‘ana i kona ho'ahewa ‘ia mai.

4.3.5. Ho‘oka'ina ‘la Na Pepeke Painu Ma Ka lkaika Kuhikuhi

Ina e nana ‘ia ka ikaika kuhikuhi o kéla me kéia ‘ano pepeke painu, ua hiki ke
ho‘oka‘ina ‘ia ua mau ‘ano pepeke 1a ma muli o ka ikaika a me ka nawaliwali paha o ke
kuhikuhi ‘ia ‘ana o ko Iakou mau ‘akena. Ua hé'ike ‘ia ma luna aku nei ka ikaika o ke
kalele ‘akena ma ia mahele. ‘O ia ka pepeke i ‘oi a‘e kona ikaika kuhikuhi ‘akena ma
mua o na mea ‘é a‘e a pau. Ma laila aku, he hapa mai nd ka ikaika o na ‘ano ‘@ a‘e a hiki
i ka mea i nalo kona ‘akena. Ua hiki paha ke loa‘a ma ka ‘imi aku i ka po‘aiapili i‘kekahi
manawa, aka, i kekahi manawa, ‘a‘o‘Ie loa‘a he ‘akena kiko‘i nana ka hana a ma muli ona
paha kekahi hopena. E ho'ike ‘ia ana ma lalo nei kekahi mau ‘ano pepeke i like ko lakou
mau mana‘o nui a ua kukulu ‘ia na‘e ma na ‘ano pepeke like ‘ole. He mau pepeke ‘ano
nohihi kéia i ka ua mea ‘o ke komo ‘ana o kekahi poke ki‘a “ke pa'‘i” i ‘akena no ka ‘a‘ano
“eha”. No ka mea, he hamani ‘o pa'i, a i loko o0 kona ho‘ohana ‘ia ma ke ‘ano he painu i
kekahi manawa, a he ki‘a i kekahi manawa, a me kona ho‘iae ‘ia nd ho'i i kekahi
manawa, ‘o ia mau no kona ‘ano he hamani. A ma ka ho‘ike ‘ana i ia mau hua‘olelo ‘elua
(“eha” a me “pa’i”) e hiki ai ke ho'ike ‘ia ke kiilana ikaika 0 ka hamani ma mua o ko ka
‘a‘ano ma ke kuhikuhi i ka ‘akena. Ua helu papa 'ia ua mau pepeke nei mai ka ikaika a i

ka nawaliwali o ko lakou kuhi ‘ana i ka ‘akena.

1. Na Kawelo - i pa'i - i ke po‘o o Aikanaka* (po‘o — po'o — ‘awe)

2. Na Kawelo - ke po‘o o Aikanaka - i pa'i (po‘o — piko — po‘o)
3. Ua pa'i - ‘o Kawelo - i ke po‘o o Aikanaka (po‘o — piko — ‘awe)
4. Ua pa'i ‘ia - e Kawelo - ke po‘o o Aikanaka (po'o — ‘awe — piko)

5. Ua ‘eha - ia Kawelo - ke po‘o 0 Aikanaka - i ke pa‘i ia  (po‘o — ‘awe — piko — ‘awe)
6. Ua ‘eha - ia Kawelo - ke po‘o o Aikanaka (po‘o — ‘awe — piko)
7. Ua pa'i ‘ia - ke po‘o o Aikanaka - e Kawelo (po‘o — piko — ‘awe)
8. Ua ‘eha - ke po‘o o0 Aikanaka - ia Kawelo - i ke pa‘i‘ia  (po‘o — piko — ‘awe — ‘awe)
9. Ua ‘eha - ke po‘o 0 Aikanaka - ia Kawelo (po‘o — piko — ‘awe)

10. Ua ‘eha - ke po‘o o Aikanaka - i ke pa‘i ‘ia - e Kawelo (po‘o — piko — ‘awe — ‘awe)

11. Ua pa'i ‘ia - ke po‘o o Aikanaka (po‘o — piko)
12. Ua ‘eha - ke po‘o 0 Aikanaka - i ke pa‘i ‘ia (po‘o — piko — ‘awe)
13. Ua ‘eha - ke po‘o o Aikanaka (po‘o — piko)

He mau kalele ‘akena na la‘ana 1 a me 2. Aia n0 ka ‘akena (‘o Kawelo ho'i) i ke kulana
mua, ma kahi ho'i o ka pepeke i ko‘iko'i loa ai kona mana‘o. ‘O ka la‘ana 1 ka mea o laua
i ‘oi a‘e ka ikaika kuhikuhi ‘akena, no ka mea, aia ka hana a ka ‘akena ua ho'ike ‘iai ka
lua o ke po‘o ma ke kiilana ‘elua o ka pepeke. Ma ka la‘ana 2 na‘e, ua kapae ‘ia ka ‘ami

lauka “i”. No ia mea, lilo ia ‘awe i piko, a ne‘e ia piko i mua o ka lua o ke po‘o ailoko o

ke kilana ‘elua o ia pepeke. A no ia ne'e ‘ana o ka hana (ke pa'i ‘ana) i ke kulana ‘ekolu,
me he mea 13, ua hapa mai ke ko'iko‘i 0 ka hana a ka ‘akena. A ‘o ia no ka‘u o ka ‘Olelo
‘ana & ua hapa mai ka ikaika kuhikuhi ‘akena o ia ‘ano pepeke ma mua o ka mea i ho'ike
‘ia ma ka la‘ana 1. E ho‘omaopopo ‘ia ma ‘ane'i, ‘a‘ohe komo o ka ‘a‘ano “eha” ma ke
kalele ‘akena, no ka mea, ‘o ka piko o ka ‘a‘ano, ‘a‘ole ia he ‘akena. Pé&ia ho'i me ka ‘iae,
a ‘o ia ke kumu i ho‘ike ‘ole ‘ia ai ‘o ka ‘Olelo “pa‘i ‘ia” ma ke kalele ‘akena.

‘Onala‘ana 3, 4, 5, a me 6, ua ‘ano like kekahi me kekahi ma muli o ke kukulu
‘ia 0 ka ‘akena ma ke kulana ‘elua, a ‘o ia ko lakou mea i ho‘oka‘ina ‘ia ai ma lalo o na
kalele ‘akena ma ia mea he ikaika kuhikuhi ‘akena. ‘O ka la‘ana 3 ka mea ki loa i ka
pepeke painu ma‘amau ma muli o ke ka'ina po‘o — piko — ‘awe 0 kona mau mahele. Ua
ho‘onohonoho ‘ia ma ka helu ‘ekolu no ka mea ua ‘oi aku ka ikaika o ka pilina ma waena
o ka ‘akena a me kana hana (he pa‘i) i hana ai, ma mua o ka la‘ana 4, he pepeke i
ho'iae ‘ia. Eia hou kekahi, aia ka 'akena o ia mau pepeke ‘elua i ke kulana ‘elua. ‘O kahi
ma‘amau no ia o ka ‘akena o ka la‘ana 3, no ka mea, ‘o ia kona piko. ‘O ka la'ana 4 na'e,
aia kona ‘akena ma ka ‘awe a ua ho‘one‘e ‘ia i ke kulana ‘elua. Eia hou, ua maka ‘ia
kona ‘akena (Kawelo) me ka ‘ami ‘akena ‘iae “e” i mea e ho‘ike ai i kona pilina i ka hana,
‘o ke pa'i ‘ana. Ua maopopo ia pilina ma ka la‘ana 3, no ka mea, aia ua ‘akena nei ma
kona kulana ma‘amau.

‘O kekahi mea e ho‘omaopopo ai ma na la‘ana 3 — 6, ‘o ia ho'i, he hamani ‘o pa'i

a he ‘a‘ano ‘o ‘eha. Ua ‘oi aku ka ikaika o ke kuhikuhi ‘ia o0 ka ‘akena o ka hamani ma

mua o ko ka ‘a‘ano, no ka mea, he hana ka hamani aka he hopena wale no ka ‘a‘ano no
kekahi hana. ‘O ka ‘akena (Kawelo) o ka ‘a‘ano “eha”, ‘o ia ke kumu i ‘eha ai ke po‘o o
Aikanaka, ‘a‘ole na‘e i ho'ike ‘ia ka Kawelo hana i ‘eha ai ua po‘o la o kahi Aikanaka. ‘O
ka ‘akena o0 ka hamani “pa'‘i” na‘e, ‘o ia n6 ka ‘akena nana ia hana ‘o ke pa'i ‘ana. A ‘oiai
ua ho‘opili ‘ia ‘o ia i kekahi hana, me he mea la ua ‘oi aku ka ikaika o kona kuhi ‘ia ma
mua o ka ‘akena o ka ‘a‘ano. ‘O ia ke kumu i ho'iho'i ‘ia ai na la'ana nona ka hua‘olelo
“eha” ma ke po‘o, i lalo o ka la'ana 3 a me ka la‘ana 4.

Ua like a like ka la'ana 5 a me ka la‘ana 6, koe wale no ka paku'i ‘ia mai o ka lua
o ka ‘awe (i ke pa'i ‘ia) ma ka helu 5. Na kéia ‘awe no e ho‘ike mai i ka hana a ka ‘akena
(ke pa'i ‘ana), ka mea ho'i i ‘eha ai ke po‘o o Aikanaka. Ma ka helu 6, ua ho'ike ‘ia ke
kilana (‘eha) o ke po‘o 0 Aikanaka a me ka ‘akena i ‘eha ai, ‘a‘ole na‘e i ho'ike ‘ia ka
hana a ia ‘akena, a no ia mea i emi ai ka ikaika kuhikuhi ‘akena o ia ‘ano pepeke ma
mua o ko ka la‘ana 5.

Ua ‘ano pili na Ia'ana 7, 8, a me 9 ma muli o ke ki ‘ana o ko lakou ‘akena ma ke
kulana ‘ekolu. A no ia mea ho'i i ho'oka‘ina ‘ia ai lakou ma lalo o na la‘ana 1 — 6. Ua ‘oi
aku ka ikaika kuhi o ka la‘ana 7 ma mua o ka la‘ana 8, no ka mea, ma ka la‘ana 7, ua
ho'ike ‘ia ka hana a ka ‘akena i loko o ke kulana mua (i ke po‘o ho'i), a ma ka la‘ana 8,
aia ka hana ma ke kulana ‘eha (i loko o kekahi ‘awe), kahi i ho‘ike ‘ia ai. A ma ka la‘ana
9 ho'i, ‘a‘ohe wahi ho‘ike ‘ia o0 ka hana. A ‘o ia kona mea i ho‘oka‘ina ‘ia ai ma lalo o na

pepeke ‘@ a'e i ho'ike ‘ia ma luna. Ma ka la‘ana 10, aia wale n0 a kil mai ke kilana ‘eh3,

alaila, ‘0'ili mai ka ‘akena o ia pepeke. No ia mea ho‘i, ho‘oka‘ina ‘ia ‘o ia ma lalo o na
pepeke ‘@ a‘e i puka ai ko lakou ‘akena ma na kulana ma mua o ke kilana ‘eha.

No nala‘ana 11, 12, me 13, ‘a‘che wahi ho'ike ‘ia 0 ka ‘akena. Aia ka
ho‘omaopopo ‘ana i ka mea nana ka hana (‘o ke pa'‘i ‘ana) a ‘imi ‘ia i loko o ka pd‘aiapili.
Ma ka la‘ana 13 ho'i, ‘a‘ohe ho‘ike ‘ia 0 ka hana. ‘O ke kulana/hopena ‘eha wale no kai
ho'ike ‘ia. He hopena no ia no kekahi hana, aka, aia ka ho‘omaopopo ‘anaiia hana a
nana ‘ia ka po‘aiapili. A i kekahi manawa ho'i, ‘a‘ole ho'ike ‘ia i loko o ka p&‘aiapili. ‘O ka
mea i ho'oka‘ina ‘ia ai ka la'ana 11 ma luna o ka la‘ana 12, ua ho‘ike ‘ia ka hana a kona
‘akena i loko o ke kilana ‘ekahi (ke po‘0). ‘O ka hana a ka ‘akena o ka la'ana 12, ho'ike
‘ia i loko o ke kulana ‘ekolu (i ka ‘awe ho'i).

Ua hiki ke ‘ike ‘ia ke ko'iko'i 0 ke ka‘ina o na mahele o ka pepeke. ‘O na pepeke
ikaika o ke kuhikuhi ‘ana i ko lakou ‘@kena, aia ia ‘akena ma na kialana ‘ekahi. A mai ke
kulana ‘ekahi aku, he emi aku no ka ikaika kuhikuhi o na pepeke e like me kahi e ku ai
ka ‘akena. ‘O ke ‘ano o ka hua‘olelo i ho‘ohana ‘ia i painu, ‘o ia kekahi mea e ‘ike ‘ia ai ka
ikaika kuhikuhi o kekahi pepeke ma mua o kekahi. Ma waena mai o na ‘ano ‘eha i nana
‘iai loko o kéia pepa, ‘o ia ho‘i ka hamani, ka hehele, ka ‘a‘ano, a me ka hua i ho‘iae ‘ia,
‘o ka hamani a me ka hehele kai ‘oi a'e o ka ikaika kuhikuhi ma mua o ka ‘a‘ano a me ka
‘iae, a ma muli ho'i kéia o ke kulana i kukulu ‘ia ai ka ‘akena. Ma waena o ka ‘a‘ano a me
ka ‘iae, ‘o ka ‘iae ka mea i ‘oi a‘e kona ikaika kuhi, no ka mea, ua ho'ike ‘ia ka hana, a

me he mea |3, he hana ia i lawelawe ‘ia e kekahi ‘akena; ‘a‘ole na‘e ho‘ike ‘ia ua ‘akena

Ia. Wahi a Schiitz (1981), he kiilana kiko‘T ko ke kuhi ‘ana o kekahi mau hua‘clelo i ‘oi
aku ka ikaika ma mua o ko kekahi, a no ka mea, aia kekahi ‘akena ua kuhi ‘ia e ka
mana‘o o ia mau hua‘dlelo, i loko nG o kona ho‘ike ‘ole ‘ia i loko o ka pepeke.® ‘O ka
‘a‘ano na'e, he ho'ike mai i kekahi kiilana a hopena paha i kupu mai ma muli o kekahi
hana a ka ‘akena. ‘O ia hana na‘e, ‘a‘ole ho'ike ‘ia. ‘O ka pepeke emi loa o kona ikaika
kuhikuhi, ‘o ia ka mea i ho‘ike ‘ole ‘ia ai kona ‘akena, no ka mea, he hana nui ka ho‘opili
‘anaid ia i ka hanaiho'ike ‘ia i loko o ka pepeke. | kekahi manawa, e loa‘a ia ‘akena ma
loko o ka po‘aiapili. | kekahi manawa na'‘e, ‘a‘ole ‘akena kikoi e kuhikuhi aku ai. He nui
na pepeke ma na mo‘olelo kahiko i ho'ike ‘ole ‘ia ai ka ‘akena. Ua hiki paha ke ‘Clelo ‘ia
‘o ia ka mea ma‘amau ma ka ‘clelo Hawai'i.
Ho‘okahi koe pepeke i kalele ‘ia kona ‘akena, ‘o ia ho'i, ka pepeke painu nona ka
‘a‘ano ma loko o ke po‘o. | kekahi manawa, kalele ‘ia ka ‘akena o ka ‘a‘ano ma ia ‘ano
pepeke ma ka ho‘one‘e ‘ia 0 ka ‘awe ‘akena ‘a‘ano i ke kilana ‘ekahi a lilo mai ia ‘awe
‘akena ‘o ia ke po‘o mua o ka pepeke. Ua kapa ‘ia kéia ‘ano kalele ‘ana he kalele kulana,
no ka mea, ua ho‘one‘e ‘ia ka ‘awe. ‘O ka mea ‘apiki ma ‘ane'i, aia ka ‘akena i loko o ka
‘awe ma mua o kona kalele ‘ia. ‘O ke kalele ‘@kena, aia ka ‘akena i ka piko ma mua o ke
kalele ‘ana. Eia hou, ‘a‘ole hiki ke kalele ‘ia ka piko 0 ka pepeke ‘a‘ano a ‘iae paha, no ka
mea, ‘a‘ole ia piko he ‘akena. ‘O kekahi loli ‘ana ma ke kalele kulana, ‘o ia ka maka

painu o ka lua o ke po‘o. | ho‘ololi ‘ia ho'i i mea e ho'ike ai € ‘a‘ole ia ‘0 ke po‘o mua. Eia

ma lalo nei kekahi ho‘ike e ho‘ohalike ana i na ‘ano ‘elua. E ho'ike mua ‘ia ka pepeke

painu ma‘amau, a laila, ho‘ike ‘ia ua pepeke nei me ke kalele ‘ia o kona ‘@kena.

Po'o

Ua ‘eha

Po'o

1a Kawelo

Piko
ke po‘o o Aikanaka

Po‘o

i ‘eha ai

‘Awe
ia Kawelo
Piko

ke po‘o o Aikanaka

‘A'ole i komo kéia ‘ano i loko o ka papa i helu ‘ia ma luna aku nei, no ka mea, he

kaka‘ikahi wale nd ka loa‘a ‘ana o kéia ‘ano pepeke ma loko o na mo‘olelo a‘u i heluhelu

ai. ‘A‘ole i loa‘a i loko 0 Kawelo ma, a no laila, ua ki‘i ‘ia kekahi la‘ana mai loko mai o ka

mo‘olelo o Kalapana i kakau ‘ia e Nakuina. Penei ho'i:

4.3.5.0.1. “la wai i make ai kuu makuakane?” (Nakuina, 12).

Po'o
Ua make
Po‘o

1a wai

Piko
ku‘u makuakane

Po‘o

i make ai

ku‘u makuakane?

Ina e ho'oka'‘ina pu ‘ia kéia ‘ano pepeke me na ‘ano ‘€ a‘e, e puka ana ‘o ia ma ka helu

‘ekolu, ma lalo pono iho o na pepeke kalele ‘akena, no ka mea, aia kona ‘akena i ke

kulana mua.

4.4. Ke Kulana O Na Mahele Nui O Ka Pepeke

Me he mea |3, he mea nui ke kiillana o na mahele nui o0 ka pepeke ma ka ho‘ike i
ke ko'iko‘i o kéla me kéia mahele i ka mana‘o o ka po‘e ‘Olelo Hawai'i. Ua ‘ike ‘ia ma ke
ka‘'ina o na mahele nui o ka pepeke painu e kapa ‘ia nei he pepeke painu ma‘amau, ke
ko‘iko‘i 0 ke po‘o i ka mana‘o o ka po‘e, no ka mea, ua kau maila i ke kulana ‘ekahi. Aia i
laila ka hana a hopena paha, kahi i ho‘ike ‘ia ai. ‘O ka ‘@kena o ia ‘ano pepeke ma‘amau,
aia i ke kilana ‘elua a ‘ekolu paha, aia no i ke ‘ano o ka painu. ‘O ia ho'i, ina he ‘a‘ano ka
painu a i ‘ole kekahi meme‘a i ho‘iae ‘ia, aia kona ‘akena i ke kilana ‘ekolu. Ua ‘ike ‘ia ke
ka‘ina o na mahele nui o ka pepeké haole ma‘amau, aia ka ‘akena i ke kulana ‘ekahi,
kahi ho'i i kUkulu ‘ia ai ka piko, koe wale no ka ‘akena o ka pepeke i ho‘iae ‘ia, aia kona
‘akena i ke kulana ‘ekolu. Ma ka ho‘ohalike ‘ana i na ‘Olelo ‘elua, ua hiki ke ‘ike ‘ia ke
ko'iko'i o ka ‘akena ma ka ‘clelo haole ua ‘oi aku nd6 ma mua o ko ka ‘Olelo Hawai'‘i. No
ka po‘e ‘Olelo Hawai'i, aia n6 a he kumu e kalele ai i ka ‘akena, a laila, komo aku no ma
ke kulana ‘ekahi o ka pepeke. Eia hou, he mau ‘ano pepeke, ma waena wale no o na
pepeke painu, e hiki ai i ka mea ‘Olelo Hawai'i ke ho‘@mi i ka ikaika o kona kuhikuhi ‘ana i
ka ‘akena. ‘O kana wale no, ‘o ka ho'iho‘i aku i ka ‘akena i ke kllana ‘ekolu a ‘eha paha.
Eia hou kekahi, ina he ‘a‘ano ka painu, ua hiki ke paku'i ‘ia mai kekahi mau ‘a‘ano (e
ho‘ohana ‘ia ana ma ke ‘ano he ki‘a) i ‘akena no ia kulana a hopena paha. Ua pono ka
ho‘ohana ‘ia ma ke ‘ano he ki‘a, no ka mea, péla e hiki ai ke komo ma ka ‘awe ‘akena

‘a‘ano. Ua hiki nd ho‘i ke ho‘ohana ‘ia ka hamani ma ke ‘ano he ki‘a, e like me na la‘ana

5, 8, 10, a me 12 helu ‘ia maila ma luna, a pé€ia ho'i me ka hehele. Eia na‘e, ina he
‘a‘'ano ia, a i ‘ole he ‘iae, ua hiki nd ke paku'i mai i ‘awe hou nona kekahi ‘akena. E nana

mai i kéia la‘ana i lawe ‘ia mai loko mai o ka mo‘olelo o La‘ieikawai:

4.4.01. Aj ka hapai hou ana o Malaekahana i ke keiki, o ka lima ia, a kokoke i na la
hanau, hele aku la kela a imua o ke Kahuna, a olelo aku la, “E! auhea oe? E nana mai
oe i keia opu o‘u e hapai nei, no ka mea, ua_ pauaho ae nei hoi i ka pau o na keiki i ka
make i ka pakela pepehi a ke kane, aha ae nei a maua keiki, aha no i ka make; ...”

(Haleole, 347).

Po‘o Piko ‘Awe ‘Akena ‘A‘ano

ua pauaho a‘e nei ho'i (au) i ka pau o na keiki

Po‘o Piko ‘Awe ‘Akena ‘A‘ano

(pau) (na keiki) i ka make

Po'o Piko ‘Awe ‘Akena ‘A‘ano

(make) (na keiki) i ka pakela pepehi a ke kane

Eia ma luna a‘e nei ka ho'ike no na mahele nui 0 ka pepeke i kahalalo ‘ia ma ka la‘ana
4.4.0.1 i ho'ike ‘ia ma luna akula. Ua ho'oka‘awale ‘ia na‘e na ‘awe ‘akena ‘a‘ano i mea e
ho'ike ai € ua ‘ano like na ‘a‘ano i loko 0 ia mau ‘awe me he mau po‘o 1a. A ‘oiai he mau
hopena kai ho‘ike ‘ia ma o ia mau ‘a‘ano, he ‘akena n6 ho'i nana ka hana i loa‘a mai ai

kauwahi piko nanai ‘ike i ia mau hopena. ‘A'ole ho'ike ‘ia ka piko o pauaho, aka, ma ka

nana ‘ana i ka po‘aiapili, ma laila e ‘ike ai ‘o Malaekahana no ka mea e ‘lelo nei, a no
laila, ‘o ia NG ka piko. ‘O kona kumu i pauaho ai, ma muli ho'i o ka pau ‘ana o kéana mau
kaikamahine. ‘O ia ho'i, ‘o ka pau ‘ana o lakou ka ‘akena o pauaho. Ua pau nd ho‘i ua
mau kaikamahine 1a ma muli o ia mea he make. No laila, ‘o ka make ka ‘akena o pau. A
‘oiai ua make na keiki ma muli o ia hana he pakela pepehi, ‘o ka pakela pepehi a ke
kane ka ‘akena o make. Na wai ka pakela pepehi? Ua ho‘ike ‘ia & na ke kane a
Malaekahana, na Kahauakapaka ua po‘e kaikamahine la i pepehi. Ina e ho‘iae ‘ia ka
pepehi ‘ana, ua hiki ke ho‘oka‘awale hou aku i pepeke hou, penei:

Po‘o Piko ‘Awe

Pepehi ‘ia (na keiki) e ke kane
Ma ‘ane'i e ‘ike ai ‘o ke kane ka ‘akena o pepehi, a ‘o ia nd paha ke kumu i uluhua ai ‘o
Malaekahana i ka pauaho. ‘A‘che ‘Olelo nana e hd‘ahewa pololei aku i ke kane no ka
pepehi ‘ana i kana mau keiki, eia na‘e, ua ho'opili ‘ia ke kane i ia ‘ano hana he pakela
pepehi ma o ka ho‘ohana ‘ia o ka hua'dlelo a (he o‘a). Na kéia hua‘dlelo e kuhikuhi i ka
pilina ma waena o ke kane a me ia hana he pepehi. ‘A‘ole na‘e i maopopo na wai pono'i
no ka pepehi ‘ana i na keiki. Mali‘a ua hana ‘ia e ke kahuna. Ma kona ho‘opuka ‘ana i ke
o‘a a, ke ho'ike nei ‘o Malaekahana & he mana‘o ko ke kane e pepehi ‘ia na keiki, a ma
ka po‘aiapili, ua maopopo le‘a kéia mana‘o ona, no ka mea, ‘o ia ihola no kana kauoha ia

Malaekahana, ‘o ia ho'i, ina he kaikamahine ke hanau mua mai, e pepehi ‘ia.

Eia ‘o Malaekahana ke kuhikuhi nei i kana kane, ‘o ia ka mea i pauaho ai ko ia
nei mana‘o hanau keiki. He ‘ano ‘Olelo ho‘omaoe na‘e ka Malaekahana i kuhikuhi ai i
kana kane, no ka mea, ua kuhi mua ‘ia ka pau ‘ana o na keiki a me ko lakou make ‘ana,
a me ia mea he pakela pepehi no ho‘i, ma mua o ke kuhi ‘ana i ke kane. Ma ia mea i emi
ai ka ikaika o ia kuhikuhi ‘ana a me ke ‘ano ho‘ahewa i pili i ia mea he kuhikuhi. | loko no
o kona pakela uluhua i ka pepehi ‘ia 0 kana mau kaikamahine, ‘a‘ole o Malaekahana
kuhi pololei aku i kana kane. Ua ‘ano hina ‘ia na‘e ke kuleana o ke kane ma ia mahele.
Ina e nana ‘ia ke kulana o ke kane ma loko o kéia pepeke, aia nd paha i ke kulana ‘elima
a ‘eono paha, aia i ka helu ‘ia a me ka helu ‘ole ‘ia 0 ka piko (au) i ho'ike ‘ole ‘ia ma ka
pepeke, aka, ua loa‘a ma ka po'aiapili. He aha ke kumu i ho'émi ai ‘o Malaekahana i ka
ikaika kuhikuhi o kana ‘clelo? He mau kumu no paha, ‘a‘ole na‘e maopopo le‘a.

‘Oiai ‘a‘ole i ho'ike akaka ‘ia ma loko o ka po‘aiapili ka mea nana ‘i‘o n6 i pepehi i
na keiki, ‘a‘ole paha kiipono ko Malaekahana hé‘ahewa ‘ana i ke kane. Ua maopopo he
mana‘o ko ke kane e pepehi ‘ia kekahi kaikamahine ina ‘o ia ke hanau ‘@ mai ma mua o
kekahi keikikane, aka, ‘a'ole i maopopo ina he mea mau kéia i ka po‘e Hawai‘i o ka noho
‘ana i ka wa kahiko.® Ina he mea mau, he hana kiipono no paha, a ‘a‘ole paha e hiki ke
ho‘ahewa i ke kane. ‘A‘ole maopopo ke kilana o ke kane a me ka wabhine i ka noho ‘ana
ma ia mau la. Mali‘a ua hiki ‘ole i ka wahine ke ho‘ahewa i kdna kane i ia mau la. Eia
hou, ‘o ka Malaekahana kane pono‘i no ia a he pilina aloha ke ho‘opili nei ia |aua a pa‘a.

He hana nui paha ka ho‘ahewa ‘ana aku i kana mea aloha. No‘u iho, ua maopopo ia

Malaekahana ka mana‘o pa‘a o kana kane a me ke kumu e makemake ‘ia ai kekahi
keikikane, ‘o ia ho'i, i mea e ola ai na iwi o laua nei i ka wa ‘elemakule. He mea pakalaki
wale no ka hanau pinepine mai o na kaikamahine. Ina he keikikane kai hanau mua,
‘a‘ohe wahi keiki e pau i ka make, a ‘a’‘ohe pauaho o Malaekahana i ka ua mea ‘o ka
hanau pinepine ‘ana i na keiki. Pehea 12 e ho‘ahewa ai i ke kane? ‘A'ohe ona mana koho
i ke ‘ano o ke keiki, he keikikane paha a he kaikamahine paha. | hewa ia wai ka
pakalaki? Ho‘okahi wale no paha kumu e ho‘ahewa ai i ke kane, ‘o ia ho'i, ina hewa
kona mana‘o ‘ana ‘o ke keikikane hanau mua wale no ka mea e ola ai na iwi.

He aha la ke kumu i kuhikuhi ‘ole aku ai ‘o Malaekahana i kana kane ia
Kahauakapaka me ka ho‘ahewa pololei aku ia ia ma ke ‘ano ‘o ia ka ‘akena nana ka
hana i pauaho ai ko Malaekahana mana‘o hanau keiki? ‘A‘ole n6 i maopopo pono. ‘O ka
mea na‘e € ho‘omaopopo ai ma kéia la‘ana, ‘o ia ho'i, he mau pepeke a he mau ‘ano
kikulu ‘ana i na mahele nui o ka pepeke e hiki ai ia ia ke ho'eémi i ka ikaika kuhikuhi o

kana mau ‘clelo.

4.5. Ke Koho ‘Ana | Ka Hua'dlelo Nana E Ho'ike Mai Ka Hana

Eia hou kekahi ala e hiki ai i ka mea kakau a mea wala‘au paha ke ho‘émi i ka
ikaika kuhi o kana ‘Olelo, ‘o ia ho'i, ma ke koho ‘ana i kekahi hehele ma kahi o ka hamani
i po‘o no ka pepeke, ua hiki no ke ho‘olalau ‘ia ke kuhikuhi ‘ana i ka ‘akena kanaka. E

nana ‘ia mai ka la‘ana ma lalo iho nei:

4.5.0.1. E hooponopono ana ka mea kakau i ke kuauhau pili i na Kawelo i ikeia he poe
Moi a he poe alii no Kauai; a ma ia ano e hoopauia ai kekahi mau kuhihewa i komo ma

ka moolelo mua o Kawelo i hoopukaia ai e Mr. S. N. Haleole maloko o ka Nupepa KA

HOKU O KA PAKIPIKA, i kupono ai i ke kuauhau oiaio o0 ua poe Kawelo nei elike me na
mea i loaa i ka mea kakau maloko o na mookuauhau alii 0 Kauai.

E komo ana ma keia hookaau hou ang o nei moolelo kaulana o Kawelo, he mahele
hou, oia ke kaikuaana iole o Kawelo ame Kamalama. A pela nohoi me kekahi mau
mahele ano nui e ae e mikolololehua ai ka hoonuu ana iho o ka moolelo, oia no oe o ka
pauku waena o ua anae i hele a pala-ka-he ka ai 0 Maka'ukiu i ka ua mea o ka nui o ka
momona (Hooulumahiehie 1909, lanuari 1).

Ma na la‘ana ‘elua i kahalalo ‘ia ma luna a‘e nei, ua komo ka hua‘clelo komo ma
ke ‘ano i po‘o no kekahi pepeke. ‘O ka la‘ana mua na'e, ‘a‘ole ia he pepeke ma‘amau e
like me na mea i ho'ike ‘ia maila ma luna. He kahulu pepeke ia. ‘A‘ole na‘e e hihi, he
po‘o no kona kulana a ma laila nd ho'i i ho'ike ‘ia ai ka hana a ka ‘akena. Ma ke koho
‘ana i ka hehele komo, hiki nd i ka mea kakau ke ho‘alo i ke kuhi pololei ‘ana i ke kanaka
nana ia hana ‘o ka ho‘okomo ‘ana i na kuhihewa ma ka mo‘olelo, no ka mea, ‘o ka piko o
komo, ‘o ia nd ua mau kuhihewa l1a. ‘O ia no ka mea nana i lawelawe i ia hana ‘o ke
komo, a no laila, ‘o ia no ka ‘akena 0 komo. Na kekahi kanaka no paha ia mau kuhihewa

i ho‘'okomo ma loko o ka mo‘olelo, no ka mea, ‘a‘ole ia he mea nana e komo wale aku

péla. ‘A'ole na‘e i kuhi ‘ia kekahi kanaka. A no ia mea, kohu mea 13, ‘a‘ohe kanaka nona
ke kuleana ma ia hana. Eia hou, ‘a‘'ohe kanaka nona ke kuleana ma ke kuhihewa ‘ana.
Ma ka ho‘omaopopo ‘ana na‘e i ka po‘aiapili, he mea maopopo ng, na Mr. S. N. Haleole
ia mau kuhihewa i ho‘okomo ma ka mo‘olelo. A ‘o ia ihola nd paha ka mea nona ia mau
mana'‘o kuhihewa. No laila, he ‘akena no ‘o S. N. Haleole no ia hana he kuhihewa i loko
nd o kona kuhi ‘ole ‘ia maia ‘ano. Eia hou, he ‘akena nd ho'i ‘o ia no ia hana ‘o ka
ho‘okomo ‘ana i na kuhihewa ma ka mo‘olelo, i loko n6 na‘e o kona kuhi ‘ole ‘ia, a me ke
kuhi ‘ole ‘ia ho'i 0 ia hana. ‘O ka hana i kuhi ‘ia, ‘o ia nd ke komo ‘ana, a ‘a‘ole ia he hana
na S. N. Haleole i hana ai.

He nui na ‘ano pepeke e ho‘ike ai i ka mana‘o nui o kéia la‘ana. Ua akaka kekahi
a ua ‘ano powehiwehi kekahi ma ke ‘ano kuhi ‘akena. E hd‘ike ‘ia ma lalo nei kekahi o ia
mau ‘ano pepeke me ka ho‘oka‘ina ‘ia ma ka ikaika o ko lakou kuhi ‘ana i ka ‘akena.

1. Na Haleole i ho‘okomo i na kuhihewa ma ka mo‘olelo.

2. Uaho‘okomo ‘o Haleole i na kuhihewa ma ka mo‘olelo.

3. Ua ho‘okomo ‘ia e Haleole na kuhihewa ma ka mo‘olelo.

4. Ua ho‘okomo ‘ia na kuhihewa ma ka mo‘olelo e Haleole.

5. Ua ho‘okomo ‘ia na kuhihewa ma ka mo‘olelo a Haleole.

6. Ua komo na kuhihewa ma ka mo‘olelo a Haleole.

7. Uaho‘okomo ‘ia na kuhihewa ma ka mo‘olelo.

8. Ua komo na kuhihewa ma ka mo‘olelo.

‘O ka mea nui e ho‘omaopopo ai ma ‘anei, ‘o ia ho‘i, ma waena mai o na pepeke a pau i
ho'ike ‘ia ma kéia ho‘oka‘ina ‘ana, ‘o na pepeke hamani “ho‘okomo” a i ‘ole “ho‘okomo
‘ia” na mea i ‘oi aku ka ikaika kuhi ma mua o na pepeke hehele “komo”. ‘O ka helu 1 me
2, he hamani wale no ke ‘ano. He mau hamani i ho'iae ‘ia ka helu 3 ai ka helu 5. Ma ia
mea e ‘ike ai ka ikaika kuhi o0 ka hamani ma mua o kona ho‘iae ‘ia, a ua ‘oi aku no ho'i
ma mua o ka hehele. ‘O ia ho'i, ‘0 ka ‘akena nana ia hana ‘o ka ho‘okomo, ‘o Haleole
ho‘i, he mana a he mana‘o n6 ho'i kona e hana ai péla. ‘O ka ‘akena o0 komo, i ho‘ike ‘ia
ma na la‘ana 6 a me 8, ‘o ia n6 na kuhihewa, a ‘a‘ohe wahi mana‘'o o ia mea e komo ai
nona iho ma loko o ka mo‘olelo. Ma ka helu 6, ua ho‘opili ‘ia na kuhihewa ia Haleole ma
o ke o‘a “a”, a péla i kuhi ho'olauwili ‘ia ai ‘o Haleole i ‘akena no kuhihewa. Eia hou, ‘oiai
‘0 Haleole ka mea kakau o ia mo‘olelo, nana nd paha i ho‘'okomo i na kuhihewa. ‘O ka
helu 7 wale n6 ka mea i loa‘a ‘ole kona ‘akena. Eia na'e, ua ho'oka‘ina ‘ia ma luna o ka
helu 8, no ka mea, ua ‘oko‘a ka ‘akena o ho'‘okomo a ‘oko‘a ho'i ka ‘akena o komo. Me
he mea 13, aia kekahi ‘akena kanaka nana ia hana ‘o ka ho‘okomo ‘ana ma ka helu 7,
‘a‘ole na'e i ho'ike ‘ia. Ma ka helu 8, ‘a‘ohe wahi ‘ano o ka ‘akena kanaka i ho'ike ‘ia. Ua
kuhi ‘ia na‘e na kuhihewa me he mea Ia he mana‘o kona e hana ai péla. Ma waena mai
o nd la‘ana a pau i ho‘ike ‘ia ma luna, ‘o ka helu 8 ka mea lauwili loa o kona ‘ano kuhi i
ka ‘akena kanaka. He mea ia ‘ano kuhi ‘ana e lalau ai ka no‘ono‘o a ‘alo ai ho'i i ke kuhi
pololei ‘ana i ke kanaka. No laila, aia i ke ‘ano o ka hana ka ho‘ike no ka mana‘o a me

ka mana paha o ka ‘akena e hana ai i ia hana, a ‘o ia mana‘o a mana paha kekahi mea

e ‘ike ai i ka ikaika kuhikuhi o ka pepeke i kona ‘@kena. Eia hou ke ka‘ina o na mahele
pepeke ke nana ‘ia nei i mea e ‘ike ai i ka ikaika kuhi o ia pepeke. A e like me ka mea i
‘ike ‘ia ma mua, ‘o ke kiilana mua kahi e kukulu ‘ia ai ka ‘akena ina he mana‘o kuhi
pololei ko ka mea ‘Olelo. ‘A'ole wale nd na‘e ‘o ke ka‘ina ka mea e ‘ike ai. Ua ‘ike ‘ia nd
ho‘i ma ke ‘ano o ka ‘akena e kuhi ‘ia. ‘O ia ho'i, ua hiki ke kuhi ‘ia kekahi ‘ano ‘akena
‘a‘ole ia he kanaka.

Ua hiki ke ‘ike ‘ia ka waiwai 0 ke koho ‘ana i ka hehele “komo” ma kahi o ka
hamani “ho‘okomo” ina he mana‘o ho‘alo ko ka mea kakau i ke kuhikuhi ‘ana i ka ‘akena
kanaka. He aha Ia na‘e ke kumu e ho‘alo ‘ia ai? He mea nui i ka po‘e Hawai'‘i ka malama
‘ana i ka mo‘oku‘auhau o na ali‘i. ‘A‘ole maika'‘i ke ho‘ohuikau ‘ia. Eia nd ka mea kakau o
keia mo‘olelo hou o Kawelo ke ho‘ohalahala nei ia S. N. Haleole no kona ‘ano
hemahema ma ka ho‘ike mai i ka mo‘oku‘auhau o na Kawelo. He mau ‘Glelo
ho‘ohalahala kéia e puka nei i mua o ke akea a e laha nei ma na hale o Hawai'i nei a
puni, nana ho‘i e ho‘omoe i ka nupepa Kuokoa Home Rula. He hana kupono paha ka
ho‘oponopono ‘ana i ka hemahema o kekahi kanaka, ‘a'ole paha. ‘A'ole no i maopopo
pono. ‘A'ole paha e waiho wale ‘ia ka mo‘oku‘auhau me ia mau kuhihewa no. He mea
ikaika loa ke kuhi pololei ‘ana aku i ke kina o kekahi kanaka i mua o ke akea, pehea ka
hemahema a me ka ‘ole o ka ia ala hana. No laila, no ke kuhikuhi ‘ana i ia hana
hemahema a S. N. Haleole, ua koho ka mea kakau i ala e emi mai ai ka ikaika o ia kuhi

‘ana. ‘O ia ho'i, ma o ke koho ‘ana i ka hehele “komo” ma kahi o ka hamani “ho‘okomo”.

Ua pili nG ‘o Haleole i ia mau kuhihewa, aka, ‘a‘ole ‘o ia i ho‘ahewa ‘ia no ka
ho‘okomo ‘ana i ia mau mea ma loko o ka mo‘olelo. Ina nana pono ‘ia na ‘clelo o kéia
la'ana, he mau mea e ‘ike ai. Ua komo na kuhihewa ma ka mo‘olelo. Ua ho‘opuka ‘ia ‘o
Kawelo i loko o ’ia mo‘olelo ho‘okahi nd. Na S. N. Haleole i hana ia hana ‘o ka ho‘opuka
‘ana ia Kawelo i loko o ia mo‘olelo mua i ‘ike ‘ia i loko o ka nupepa Ka Hoku o ka
Pakipika. Ina ‘o Haleole kai hoopuka ia Kawelo ma ka moolelo, nana no paha i ho‘opuka
i ia moolelo, a nana nd paha kéla mau kuhihewa ma loko o ka mo‘olelo. | ka mana‘o o ka
po‘e Hawai‘i, ‘a‘ole paha e hiki i ke kuhihewa ke komo wale aku ma laila. Aia a he lima
kanaka nana e ho‘onohonoho i na képau hua palapala, a laila, komo ua po‘e ‘Glelo
kuhihewa 13 ma ka niipepa. Aia ho‘i a he kanaka nana e ha'‘i mai kéia mo‘olelo, a laila,
puka mai ua mau kuhihewa nei i mua o ke akea. ‘Oiai ua pili ‘0 S. N. Haleole i ia
mo‘olelo mua no kona ho‘opuka ‘ana ia Kawelo i laila, ‘a‘ole paha e nele ka mana‘o
ho‘ohuoi 0 kéla me kéia mea heluhelu € na S. N. Haleole no ia mau kuhihewa i
ho‘okomo.

Ma ka lua o ka la‘ana, e komo ana kekahi mau mahele hou i loko o kéia mo‘olelo
hou. Me he mea 1a, he mau mea maika'i wale no kéia, no ka mea, ua ‘clelo ‘ia he mau
“mahele ano nui’ ia i komo ‘ole i loko o ka mo‘olelo a Haleole. ‘O kekahi mea e mana‘o
‘ia ai he mea maika'i kéia mau mahele hou, ‘o ia ho'i, ke ho‘ohalike ‘ia nei ka heluhelu
‘ana i kéia mo‘olelo me ka ‘ai ho‘onu‘u ‘ana i kahi ‘anae a ka momona nui wale. A ‘o ke

komo ‘ana o ia mau mahele hou no ho'i ka mea e mikolololehua ai ka ho‘onu‘u ‘ana i ka

mo‘olelo. Hele a mea, ‘ea, ‘o ka mea kakau no o kéia mo‘olelo ka mea nana i ho‘okomo i
kéia mau mahele hou. Na wai hou a‘e ia hana? He aha |a ka hewa o ke kuhikuhi ia ia iho
no ka hana maika‘i? Mali‘a o mana‘o ‘ia auane‘i he ‘Olelo kaena kéia na ka mea kakau a
lilo ia i mea nona e ho‘ohalahala ‘ia ai. He ‘Clelo no‘eau ma ka ‘Olelo Hawai‘i e a‘oa‘'o ana
i ka po‘e Hawai‘i e ho‘alo i ka ho‘oki‘eki‘e, penei ho'i: E noho iho i ke opd weuweu, mai
ho‘oki‘eki‘e (Pukui 1983:44). Ina e kuhikuhi ka mea kakau ia ia iho no ka hana maika‘i,
he ‘ano kaena ia e ho‘oki‘eki‘e ai i kona kulana ma luna a‘e o kona mau hoa kanaka.

No laila, ‘a‘ole kéia ho‘okomo ‘ana i kekahi mau mahele hou ma ka mo‘olelo he
mea e hilahila ai ka mea kakau a ho'onalo ai ho'i ‘o ia i ka ‘akena. He mea
ho‘ohanohano nd paha e ha‘aheo ai. Ma ka nana ‘ana i na la‘ana ‘elua, ua ‘ike ‘ia ka
ho‘oka‘awale ‘ia o ka ‘akena mai ka hana aku, pehea Ia ka maika'‘i a me ka ‘ole o ia
hana. Ua ho'oka‘awale ‘ia ‘o Haleole mai ka hana hemahema aku a ua ho‘oka‘awale ‘ia
ka mea kakau o Kawelo (Hooulumahiehie) mai ka hana maika'i aku. Eia hou, ‘a‘ole
ho‘ike no ka inoa o ka mea kakau a hiki i ka panina o kéia ‘6lelo ho'akaka, a ‘a‘ole paha
ia ‘o kona inoa maoli.” Ma ia mea i emi ai kona kuleana hana.

‘O kekahi kumu paha i kuhikuhi ‘ole ai ka mea kakau ia ia iho, mali‘a o
ho‘ohalahala ‘ia ‘o ia no ka ho‘okomo ‘ana i kekahi mahele no ke kaikua‘ana ‘iole o
Kawelo a me Kamalama. | ia wa i ho'opuka ‘ia ai k€ia mo‘olelo i loko o ka nupepa, ua
hele a laha loa ka ho'omana Kalikiano ma Hawai‘i nei a puni. Ina he mo‘oki‘auhau maoli

kéia, ‘a‘ole paha e nele ka ho‘ohalahala mai a ka po‘e Kalikiano i ka mea kakau no kona

ho‘ike ‘ana no kéia kupua me he mea |a he mea ‘oia‘i‘'o no i loko o0 ka mo‘okii‘auhau o na
Kawelo. Ina ‘a‘ole kéia he mo‘olelo ‘oia‘i‘o, a he mahele haku wale kéia kaikua‘ana ‘iole,
he mea ho‘okamani nd paha kona ho‘ohalahala ‘ana ia S. N. Haleole i ke kuhihewa no
ka mo‘okiu‘auhau o na Kawelo. ‘A‘ole kuhi pololei ‘ia ‘o Haleole, no laila, ‘a‘ole o
Hooulumabhiehie kuhi pololei ‘ana ia ia iho 0 mana‘o ‘ia auane'i i ka ho'okamani. Eia hou
kekahi mana‘o no ka ho'émi i ka ikaika kuhi o ka ‘Olelo. He mea ma‘amau no pahaiaika
po‘e Hawai‘i 0 ia wa. He aha Ia ke kumu e ho‘émi ai i ka ikaika kuhi, he mau ala no ma

ka ‘olelo Hawai'i e koho ai.

4.5.1. Ka lkaika Kuhi O Ka Hamani

Ua ‘ike ‘ia ke ‘ano o ka ‘a’ano a me ka ‘iae ma ke kuhikuhi ‘ana i ka ‘akena. Ua
‘ano hapa mai ka ikaika kuhikuhi o ia ‘ano pepeke i mua o ko ka mea hehele a hamani
paha, no ka mea, aia ka ‘akena ua ho‘one‘e ‘ia i ke kulana ‘ekolu, i ka ‘awe ho'i. ‘O ka
‘a‘ano, ‘a‘ole ia he hana. He ‘ano hopena na‘e no kekahi hana a he ‘ano kulana paha i
‘ike ‘ia ai ke ‘ano o kona piko. ‘O ka ‘iae, he paku'i ‘ia mai i ka hamani a hehele paha no
ka ho'ike ‘ana € ‘a‘ole ‘o ka piko ka ‘akena o ia hana. | kekahi wa, ua paku'i ‘ia mai i ka
‘a‘ano no ka ho‘ike ‘ana & ‘a‘ole ia he hopena a kilana paha i kupu wale mai mai loko
mai o ka ‘ole. Eia na‘e he hana no paha i hana ‘ia i loa‘a mai ai ia kiilana, a he ‘akena no
paha nana ia hana. Ma ke koho ‘ana i kéia mau ‘ano o ke kiukulu ‘ana i ka pepeke, ua

hiki ke ho‘olauwili ‘ia ke ‘ano o ke kuhi ‘ana a hapa mai ka ikaika kuhi o ia pepeke i mua

o ko ka mea hamani. Ua ‘ike ‘ia ma ka la‘ana ma luna a‘ela ka ho'émi ‘ia o ka ikaika kuhi
i ka ‘akena ma muli o ke koho ‘ana i ka hehele. ‘O ka hamani ka hua‘clelo ikaika loa o
kona kuhi ‘ana i ka ‘akena ma mua o ka ‘a‘ano a me ka hehele.

‘O ka hamani, he hana n6 ia, a ua hana ‘ia e ka piko o kona pepeke e kukulu ‘ia
ai ma ke ‘ano i po‘o. ‘O ia piko ho'i ka ‘akena o kona pepeke. E like me ko'u wehewehe
‘ana ma na ‘ao‘ao ma luna aku nei, ‘o ka mea e ‘ike ‘ia ai ke ‘ano hamani o kekahi
hua‘dlelo, ‘o ia ho'i, no ka loa‘a ‘ana o kona lauka. ‘O ka mea ‘apiki, ‘ea, aia i loko o na
mo‘olelo kahiko, e like me na mo‘olelo i nana ‘ia i loko o kéia papahana ’noi‘i, kekahi mau
hua‘oclelo i wae‘ano ‘ia i hamani ma ka puke wehewehe ‘Olelo a Pukui ma laua me Elbert
(1986), eia na'‘e, ‘a‘ohe ona lauka a ‘a‘ohe ‘ami lauka no ke kuhi ‘ana i ka lauka. | kekahi
manawa, aia ka lauka ma ka po‘aiapili, kahi e loa‘a ai. | kekahi manawa na‘e, aia no ka
lauka ma loko o kona pepeke a ua ha‘ule na‘'e ka ‘ami lauka nana ia e kuhikuhi mai. He
mea maopopo, ma ka wala‘au ‘ana, ‘a‘ole lohe ‘ia ka ‘ami lauka “i” ina e hahai ana ‘o ia i

kekahi hua‘dlelo nona ka hua puanaleo i ma ka hopena, penei ho'i:

4.5.1.0.1. A pau nai‘a 0 ka wa‘a i ka lawe, kau iho la o Kawelo ame Kalaumeki maluna o
ka waa a uhoi mai la. Pae laua nei i ka nuku muliwai o Apuakehau, hapai ka wag a kau i
kaha maloo, ... (Hooulumahiehie 1909, lulai 2).

Po'o Piko Awe

hapai (laua) (i) ka wa‘a

He ‘Olelo kéia na ka mea kakau e ho'ike ana i ka hana a Kawelo ma iaua me Kalaumeki,
‘o ia ho'i ka hapai ‘ana i ka wa‘a. ‘Oiai ua ho'ike ‘@ ‘ia laua ma mua e hana ana i kekahi
hana, ‘o ia ho‘i ke kau ‘ana ma luna o ka wa‘a, he mea maopopo & na laua no kéia hana
hou, a ua kapae ‘ia ka piko (/aua), no ka mea, ‘a‘che mea ‘é aku nana ia hana a ‘a‘ohe
wahi huikau o ka mea heluhelu. Eia hou, ‘oiai € hahai ana ka ‘ami lauka “i” ma hope o
kekahi hua‘dlelo nona ka hua puanaleo j ma kona hopena (hapai), ‘a‘ole puana hou ‘ia
ua ‘ami lauka nei ma ka wala‘'au, a he mea ma‘amau i na mea kakau o na nipepa
kahiko ke kapae ‘ana, ma ka lakou mau mo'‘olelo, i na hua o ia ‘ano i lohe ‘ole ‘ia ma ka
wala‘au.? ‘O ka hopena o ia hana, hele a kohu piko ka lauka i ha‘ule kona ‘ami lauka,

penei:

U
o

Po‘o

hapai kawa‘a

‘Oiai, ‘a’ole na ka wa‘a ia hana ‘o ka hapai ‘ana, ua hele a like a like kéia po'o me ke
po‘o nona ka ‘a‘ano a ‘iae paha. ‘O ia ho'i, ‘o ka piko o ia ‘ano pepeke ka mea nana e
‘ike i kekahi hopena ai ‘ole ia ‘o ia ka mea nona kéla ‘ano a kulana paha. Eia na‘e, ‘a‘ole
paha e kuhihewa ka mea heluhelu i ka mana‘o nui o kéia la‘ana ma muli o ka ha'ule ‘ana
o ka ‘ami lauka. ‘O ia ho'i, ‘a‘ole paha e mana‘o ‘ia ‘o ka wa‘a ka ‘akena o hapai. ‘O ka
mea ‘apiki na‘e, ua hiki ke mana‘o ‘ia he ‘a‘ano ‘o hapai, e like me na ‘a‘ano ‘e a‘e, a he
ho‘ike nd kana i ke kilana o kona piko. Ina péla, he kiilana ‘o hapai a ‘o ka wa‘a (kona

piko ho'i) ka mea e ki nei ma ia kiilana. ‘A‘ole ua wa‘a nei he ‘akena, no ka mea, ‘a‘'ohe

ana hana i hana ai. ‘A'ole kéia he mea kupanaha loa e pu‘iwa ai ka no‘ono‘o, no ka mea,
aia no kekahi mau hua‘dlelo i mana‘o ‘ia he hamani, eia na‘e, ua ho‘ohana ‘ia ma ke ‘ano
he ‘a‘ano a ua lilo no ho'i paha i ‘a‘ano.

Ua ‘ike ‘ia i loko o kekahi mau 'Olelo Polenekia (e la‘a ka ‘Olelo Kamoa a me ka
‘Olelo Tonga) kekahi ‘ano kukulu ‘ana i na painu i kapa ‘ia he ‘ia'iae. Ua ‘ano like kéia
‘ano pepeke ‘ia‘iae me ka pepeke i ho'iae ‘ia, no ka mea, ua maka ‘ia ka lauka o kekahi
hamani ma ke ‘ano he piko a ua maka ‘ia ka ‘akena me ka ‘ami ‘akena ‘iae “e”. Aia
kekahi mau ‘Olelo ho‘akaka maika'‘i no ia mea he ‘ia‘iae ma loko o Duranti 1994. | kawa
e kuhi aku ai i kekahi ‘akena, he kuhi ‘ia n0 ma o kona maka “e”, aka he mea ma‘amau
na'‘e ka puka ‘ole mai o ka ‘akena. Ua ‘ano like kéia me ka la‘ana 4.5.1.0.1 e kau maila
ma luna. ‘O ia ho'i, ua maka ‘ia ka lauka o hapai ma ke ‘ano i piko a ‘a‘ohe ho‘ike no ka
‘akena i loko o ka pepeke. Aia ka ‘akena ma loko o ka po‘aiapili. Ua loa‘a no paha ka
‘ia'iae ma ka ‘6lelo Hawai'i i ka wa kahiko, e like ho'i me kekahi mau ‘clelo Polenekia ‘é
a'‘e, e eia no ke koe nei kekahi mau la‘ana nana e ho‘ike mai no ke ‘ano o ka ‘olelo o ia
wa i ka'ahope akula. No kéia pepa na'‘e, e malama ana au i na kalailai ‘ana i laha ma na
papa ‘Olelo Hawai'i a e kapa ana au i kéia ‘ano hua‘olelo (hapai) he hamani, a ua ha'ule
ka ‘ami lauka “i” ma hope o ka hua puanaleo hope “i” o ia hua'clelo. 'O kekahi mau
hamani na‘e, ‘a‘ole ‘o i ka hua puanaleo hope, a no laila, ‘a‘ole hiki ke kalailai ‘ia e like
me hapai. ‘A'ole ia he hamani maoli ke no‘ono‘o a‘e. ‘O kalua kekahi la‘ana e akaka ai

kéia mana‘o, a eia mai kekahi o kona mau la‘ana:

4.5.1.0.2. Ua haawi aku la oia i ke kauoha i kona poe kanaka e kalua kekahi mau puaa,
a e hana laulau hoi kekahi mau puaa.

Po'o Piko

e kalua kekahi mau pua‘a
He mea maopopo ‘a‘ole ua mau pua‘a nei ‘o ka ‘akena nana ia hana ‘o ke kalua ‘ana.
Ma ka nana ‘ana i ka po‘aiapili e ‘ike ‘ia ai he kauoha kéia i kekahi po‘e kanaka e hana
lakou i kéia hana. A ‘oiai, ‘a‘ole ho'ike ‘ia ka ‘akena i loko o ka piko, ‘a‘ole paha ‘o kalua
he hana ma ‘ane‘i. He ‘a'ano na‘e paha kona ‘ano a e ho‘ike ana i ke kiilana a hopena
paha i makemake ‘ia ma ke kauoha. ‘A'ole paha e mana‘o ‘ia he hamani ‘o kaluai ha'ule
kona ‘ami lauka, no ka mea, he a ka hua puanaleo hope loa o ka hua‘dlelo “*kalua” a

‘a‘ohe kumu e ha‘ule ai ka ‘ami lauka “i” ma hope o ka hua puanaleo a. Eia ma lalo nei

kekahi la‘ana e ho‘ike ana i ke ‘ano o kalua.

4.5.1.0.3. A kalua iho la ka imu 0 ka puaa,; ninau aku la o Alala i ke kaikamahine ana ia

Kauiomanoa, “Auhea iho nei ko wahi kaikunane?” (Kaui 1865, Dekemaba 16).
Po‘o Piko
A kalua ihola ka imu o ka pua‘a
Ma kéia la‘ana, ua kukulu ‘ia ka imu ma loko o ke kilana ‘elua, ‘o ia ho'i, ma ka piko. Ua

hiki paha ke mana‘o ‘ia he hamani ‘o ka/lua ma ‘ane'i, no ka mea, na ka imu no e

ho‘omo‘a i ka pua‘a. ‘O ka imu ho'i ka mea nona na pohaku wela okooko e mo‘a ai. Aka
na'e, maka la‘ana 4.5.1.0.2, ‘a‘ole na kekahi mau puaa ka hana, a no laila, ‘a‘ole paha
na ka imu ka hana ma ‘ane‘i. ‘O ka mana‘o nui o kéia la'ana, ‘o ia ho'i, ua mo‘a ka pua‘a
i loko o ka imu. He ‘a‘ano no paha ‘o kalua ma kéia mau la‘ana a ‘elua a ‘o ka puaa a me
ka imu o ka puaa kona mau piko. ‘A'ole laua he ‘akena. Ua maopopo, na ke kanaka a
mau kanaka paha i hana ‘i‘'o mai ia hana. Ma ka la‘ana 4.5.1.0.3, ua kukulu ‘ia ka imu i
piko no kalua a ua ho'opili ‘ia ka pua‘aiia imu ma o ke o‘a “0”. A no laila, ua ‘ike ‘ia ‘o ka
pua‘a ka mea i ku i ke kulana a ‘ike paha i ka hopena he kalua. Ma ia mea e like ai ‘o
kalua me ka ‘a‘ano.

Aia no6 kekahi mau hua‘dlelo (e la‘a me “poina”, “pa‘a”, a me “pa”) i laha ka
ho‘ohana ‘ia ‘ana ma ke ‘ano he hamani a i ki mai na‘e ma ke ‘ano he ‘a‘ano i kekahi
manawa. ‘O ka loa‘a ‘ole o ka ‘ami lauka, he kohu piko ua lauka nei, a ‘o ia ihola no ka
mea e mana‘o ‘ia ai ua mau hua‘dlelo nei he mau ‘a‘ano. ‘O ka hopena o ia ‘ano lilo ‘ana
o ka hamani i ‘a‘ano, he hapa mai ka ikaika kuhi o ia hua‘clelo i ka ‘akena, a no ka mea,
‘a'ole ho'ike ‘ia ka ‘akena ma loko o ka piko. A i kekahi manawa ho'i, aia ka ‘akena ma
ka po‘aiapili. Péia ho'i kekahi mau hua‘dlelo ‘€ a‘e i lolelua ke ‘ano. ‘O ia ho'i, he hamani
i kekahi wa a he hehele na'e i kekahi wa. E nana mai i na la‘’ana ma lalo nei. Ua helu ‘ia
ka hua‘olelo “hanau” ma ka ‘auna o na hehele ma loko o ka puke wehewehe ‘Olelo a
Pukui me Elbert 1986. Aka, ua ‘G‘ili mai ma ke ‘ano he hamani i kekahi wa, a péla kona

a‘'o ‘ia ‘ana ma na papa ‘oclelo Hawai'i o ke kulanui.

4.5.1.0.4. ... ya hanau iho la ia alii wahine he keikikane (Hooulumahiehie 1909, lanuari

1).

Po'o Piko Po'o

ua hanau ihola ia ali‘i wahine he keikikane
Ma keia la‘ana, ua hiki ke ‘ike ‘ia ka ‘akena o hanau i loko o ke kulana ‘elua, i ka piko
ho‘i. He ‘akena no ia alii wahine no ka hua‘'dlelo hanau. | loko nd o ka loa‘a ‘ole o ka
‘awe lauka, he mea maopopo ‘o ke keikikane ka lauka o ia hanau ‘ana a ua komo na‘e i
loko o kekahi pepeke hou.

| ka la‘ana ma lalo nei, ‘o ka mea i hanau, ‘o ia nd ka piko, a aia no ia ma kona
kilana ma‘amau, ma ke kulana ‘elua o ka pepeke. Ina ‘o ia ka ‘akena o hanay, a laila,
he hehele ka hua‘dlelo “hanau”. No ka mea, ‘a‘ohe lauka. ‘O Kawelo nG ka mea nona

keia moolelo, a ‘o ia ihola no kai hemo mai ka puhaka mai 0 kona makuahine. Aia no

kekahi mau hua‘clelo hou aku o ia ‘ano no e la‘a me kau, waiho, a me huli.

4.5.1.0.5. Alaila, hanau aku la ka mea nona keia moolelo (Hooulumahiehie 1909, lanuari
8).
Po‘o Piko

hanau akula ka mea nona kéia mo‘olelo

He mau ‘ano ko kéia hua‘clelo “hanau”. He hehele kekahi a he ‘a‘ano paha i kekahi
manawa e like me ka ho‘ike a na la‘ana i kau maila ma luna. ‘O kekahi ‘ano na‘e o ia
hua‘clelo, he hamani ia. ‘O ka hamani ka mea i ‘oi aku kona ikaika kuhi, no ka mea, he
lauka kona pehea kona puka a puka ‘ole mai i ka pepeke. ‘O ke ‘ano hehele o kéia
hua‘lelo, ‘a‘ole like ke ko'iko‘i 0 kdna hana me ia ke ki mai ma ke ‘ano he hamani, no
ka mea, he hana ‘o ia nona iho i kéia hana ‘o ka hanau ‘ana, a ‘a‘ole pili ia hana i kekahi
lauka. Ma ke koho ‘ana i ka hehele a i ‘ole ka ‘a‘ano, he emi mai no ka ikaika kuhi o ka
pepeke i kona ‘akena.

| kéia mau I1a e ne'‘e nei, eia ke puni nei ka po‘e ‘Olelo Hawai'i i ke ‘ano hamani o
na hua‘olelo o ia ‘ano lolelua i ho‘ike ‘ia a‘ela ma luna. Me he mea I3, ‘o ka mea ia a ka
po‘e e koho mua ai ma ke kukulu ‘ana i ko lakou mana‘o. | ka hapanui o ka manawa, na
ka no‘ono‘ovhaole no kéia koho e koikoi mai, no ka mea, ‘o ka hamani ka mea ku i ka
no‘ono‘o haole. ‘A'ohe lua e like ai me ka ‘Glelo haole ma ka ho‘ohuli ‘ana i ka mana‘o o
ka po‘e Hawai'i a me ke ‘ano o ko lakou kukulu ‘anai ia mana‘o. Ma ke koho ‘anai ka
hamani ma kahi 0 ka ‘a‘ano, ka hehele, a i ‘ole ka ‘iae, péla e ma‘alahi ai ke kiikulu ‘ana i
ka mana'o haole ma o ka ‘Olelo Hawai‘i. No ka mea, ‘o ka hopena o ke koho nui ‘ana i ka
hamani, hele a ikaika loa ke kuhikuhi ‘ana i ka ‘akena, a hele nd ho'i a like a like ka ‘Olelo
Hawai'i me ka ‘Olelo haole ma ia mahele. ‘A‘ole paha kiipono loa ka hua‘clelo “koho” ma
‘ane‘i, no ka mea, ‘a‘ole ia he koho i no‘ono‘o ‘ia a i kau nui paha i ka no‘ono‘o. Ua lilo

wale aku no ka no‘ono‘o i laila no ka ma‘a loa i ka no‘ono‘o haole, ka mea ho'i i hanai ‘ia

ai ka hapanui o ka po‘e ‘Olelo Hawai‘i 0 kéia mau 1a. Eia no ke hele nei a like a like ka
‘Olelo Hawai‘i me ka ‘6lelo haole ma na ‘ano like ‘ole o ka ‘Glelo ‘ana, a pau pu nd me ke
‘ano o ke kuhikuhi ‘ana i ka ‘akena. ‘A‘ole wahi koe o ka ‘Olelo i pakele i ia pilikia. E lilo

ana paha ka ‘Olelo Hawai'i i ‘ai pala maunu na ka ‘Glelo haole.

4.6. Na ‘Ano Pepeke ‘A‘ole He Pepeke Painu

He mau ‘ano pepeke ma waho a‘e o ka pepeke painu. ‘A‘ohe painu o ke po‘o o ia
‘ano pepeke. He mea mau i kéia ‘ano pepeke ka loa‘a o kekahi ki‘a ma loko 0 kona po‘o.
‘O ia ho'i, ‘o ka pepeke ‘aike “he”, ka pepeke ‘aike “0”, a me ka pepeke henua kekahi o
na pepeke ‘a‘ole he pepeke painu. ‘O ka mea e ‘oko‘a ai kéia mau ‘ano pepeke a ‘oko‘a
ho'i ka pepeke painu ma ka ikaika o ke kuhi ‘ana i ka ‘akena, ‘o ia ho'i, ma ka pepeke
painu nona ka hamani a hehele paha, he mea ma‘alahi ke kuhi pololei ‘ana i ka ‘akena,
‘o ia ho'i, ‘o ka piko ka ‘akena i ka hapanui 0 ka manawa. ‘O ua mau pepeke nei ‘a‘ole he
pepeke painu, he ki‘a ko ke po‘o a ‘a‘ole ia he hana i na manawa a pau, a no laila, ‘a‘ole
kona piko he ‘akena. A i ka wa e ‘ike ‘ia ai he hana ke ki‘a 0 ia ‘ano pepeke painu ‘ole,
he ‘akena no kona. Aia i ka piko, aka ua ‘oko‘a kona maka ‘ia ‘ana a ‘oko‘a ho‘i ko ka
piko o ka painu. ‘O ia ho'i, ua maka ‘ia ka piko o ka painu me ka maka piko “0” ai ‘ole ia
‘a‘ohe maka. ‘O ka piko na‘e o ke ki‘a, ua maka ‘ia me kekahi o‘a (“0” ai ‘ole “a”). ‘O ia
ka mea e pili ai ua piko nei i ka hana a lilo ai ho'i he ‘akena. No ia mea, no laila, ua ‘ano

hapa mai ka ikaika kuhikuhi ‘akena o na ‘ano pepeke ‘a‘ole he pepeke painu i ko ka

pepeke painu. Eia ma lalo nei kekahi mau la‘ana e akaka ai ke ‘ano o ke kuhikuhi ‘akena
ma loko o ka pepeke ‘aike he, ka pepeke ‘aike ‘0, a me ka pepeke henua. ‘O ka pepeke

‘aike he na‘e kahi o kéia ho‘akaka ‘ana e ho‘omaka ai.

4.6.1. Ka Pepeke ‘Aike He

He mau ‘ano e ho'ike ai ka pepeke ‘aike he i kekahi hana a ho‘ike pu ho‘i me ka
‘akena nana ia hana. ‘O ka pepeke ‘aike he ma‘amau, he ho‘ike no ia i ke ‘ano o kekahi
mea. ‘O ia ho'i, ua helu ‘ia kéla mea ma loko o kekahi ‘auna, kahi e helu pu ‘ia ai me na
mea ‘é a'e a pau o ia ‘ano ho‘okahi no. ‘O ka hua‘dlelo i loko o kona po‘o ke ho‘ike mai i
ka ‘auna, a ‘o kona piko ka mea i helu ‘ia i loko o ia ‘auna. He hana ia po‘o i kekahi
manawa a he ‘akena no ho'i i kekahi manawa. ‘O ka mea ‘apiki na‘e, ina e kuhi ‘ia ka
‘akena ma loko o ke po‘o, ‘a‘ole hiki ke kuhi ‘ia ma o kona inoa a ma o ka papani paha
nana e pani hakahaka i kahi o kona inoa. No ia kumu, ‘a‘ole hiki ke kuhi pololei ‘ia ka

‘akena ma ke po‘o o ka pepeke ‘aike he. Eia kekahi mau la‘ana ma lalo nei:

4.6.1.0.1. Mai kuhi paha oe e waiho aku kuu lima ia oe, no kou manao ana ua ku kou
makuakane i ka moku o Kauai nei. Aole pela. He alii no oe, a he alii nohoi au. Ua like no
na kapu a kakou apau, oiai hookahi no o kakou kupunakane, oia 0 Kawelomahamahaia.
A i eha oe ia‘u, ua pono kou eha ana, nokamea, he alii waha lepo oe (Hooulumahiehie

1909, Feberuari 12).

Po'o Piko

he ali‘i waha lepo oe
Eia no ‘o Kawelo ke ‘Olelo aku nei ia Aikanaka, i kona hoahanau ho'i, ma na ‘clelo
ho‘oweliweli ma muli o ke kiamuamu ‘ana mai nei a Aikanaka ia ia i ke po‘o nui a me ka
maka ‘a‘a. ‘O ka ukiuki loa o ua Kawelo nei, kupu a‘ela ka mana‘o e pepehi a ‘eha ‘o
Aikanaka. | loko no o kona inaina nui a ka launa ‘ole, ‘a‘'ohe o Kawelo ho‘ahewa pololei
aku ia Aikanaka no ka ia ala kiamuamu ‘ana maila. ‘O ia ho'i, he mea maopopo ma ka
pG'aiapili, ‘a‘ole maika'i ka pilina o Aikanaka me Kawelo. Eia na'e, i loko no o kona
mana‘o pana‘i aku i ka ‘Olelo kiamuamu a Aikanaka, ‘a‘ole ‘o ia i ho'ike pololei aku ia
Aikanaka i kona mana‘o ho‘ahewa no ka ia ala ‘Olelo kiamuamu. Aia nd kekahi mau
‘Olelo ‘ana e ho'ahewa pololei aku ai, penei ho'i:

Kalele ‘akena — Nau i kiamuamu mai nei ia‘u.

Pepeke ‘aike ‘0 — ‘O ‘oe kai kuamuamu mai nei ia‘u.

Pepeke painu ma‘amau - Ua kiamuamu mai nei ‘oe ia‘u.
Ma kahi o ia mau ‘ano ‘Olelo ‘ana, ua koho ‘ia ka pepeke ‘aike he i ala e ho'ike aku ai i ia
mana‘o like nd me ka hapa mai na‘e o ka ikaika kuhikuhi ia Aikanaka. A i loko no o ke
‘ano ho'olauwili o kéia ‘ano kuhi ‘ana, ‘o ia mau nd ka ho‘omaopopo ‘ana a ka mea
heluhelu € ‘o Aikanaka ka mea ia ia ka hewa, a no ka mea, ‘o ia ka mea nana ia ‘dlelo

‘ino. Eia hou, ma ia ‘Olelo ‘ana, ua malama ‘ia ko Aikanaka kulana he ali‘i. Aia i ke kahulu

ka ho‘ike no ke ‘ano o ia ali‘i he ali'i waha lepo, a ‘o ia ihola no ka ho‘ike no ka ia ala i

hana ai, ‘o ia ho'i, ‘o ke kiamuamu. Ua kuhi pololei ‘ia ka ‘akena oe, ‘a‘ole na‘e i
moakaka loa ka hana, i loko no o kona kukulu ‘ia i loko o ke po‘o. ‘No ka mea, ua ho‘ike
‘ia ua hana nei a ke ali‘i ma o ka ho‘ike ‘ia ‘ana o kona ‘ano. Ua kukulu ‘ia ho'i ma ke
‘ano he kahulu.

Eia ma lalo nei kekahi la‘ana e ho'ike ana i kekahi ‘ano o ka pepeke ‘aike he. Ua

moakaka ka hana, ‘a‘ole na‘e i kuhi pololei ‘ia ka ‘akena.

46.1.0.2. laoe kananaikaiaakaua. A e hoomanao oe, i keia hoi ana a kaua a ike oe

i ka aina, aia no ia [ kau noi ana mai. He noi kau a he haawi ka‘u. Nolaila, e huli hoi ana

kaua i Oahu (Hooulumahiehie 1909, lulai 9).

Po'o Piko
He noi kau

Po'o Piko
he ha‘awi ka‘u

He mau pepeke ‘aike “he” ko ka lua o ka hopuna‘dlelo i kahalalo ‘ia. Ke ha'i nei ‘o
Kawelo ia Maakuakeke & he noi wale mai nd ka ia ala e hana ai a e ha‘awi aku n6 ‘o
Kawelo i ka mea i noi ‘ia. Ma kahi o ka ‘Olelo pololei ‘ana aku ia Maakuakeke e noi mai i
ka ia ala mea e makemake ai a e ho'okd ‘ia aku no, ho‘ike akula ‘o Kawelo i ia mana‘o
me ka hapa ‘ana mai o ka ikaika kuhi i ka ‘akena. Na ke o‘a “a” i loko 0 na hua'olelo kau

a me ka‘u e kuhi mai i ka ‘akena o ia mau hana he noi a he ha‘awi. ‘O ia ho'i, ‘o ka

hua‘clelo “oe” ke kuhi aku nei i ka ‘akena o noi a ‘o ka hua'clelo “au” ke kuhi nei i ka
‘akena o haawi. Ua pe'e na‘e kéia mau ‘akena i loko o na hua‘dlelo kau a me ka‘v. Ua
kapa ‘ia ua mau hua‘dlelo nei he hupua ke ‘ano, no ka mea, ua hui pu ‘ia kekahi mau
hua‘dlelo a lilo maila he hua‘clelo ho‘okahi wale no e ki‘oko‘a nei nona iho. Ua pili kéia
mau ‘akena i ka laua mau hana ma muli o ke o‘a “a” i loko 0 ua mau hupua nei. A no ia
mea ho'i, no laila, ua ‘ano ho‘olauwili ‘ia ke ‘ano o ke kuhi ‘ana i ka ‘akena ma o ka
pepeke ‘aike he. ‘A‘ole pololei loa ia kuhi ‘ana e like me ko ka pepeke painu. Penei ho'i
ka pepeke painu nona ia mana‘o like: E noi mai ‘oe a e ha‘awi aku n6 au. Ua ahuwale
maila na ‘akena a ‘a’ohe wahi pe‘e aku i loko o kahi hupua. No laila, ma ke koho ‘ana i
ka pepeke ‘aike he o kéia ‘ano ma kahi o ka pepeke painu, ua hiki né ke ho‘émi ‘ia ka
ikaika kuhi o ka pepeke i kona ‘akena.

| kekahi manawa, ‘a‘ole mdoakaka ka hana ma ka ho'ike a ke po‘o o ka pepeke

‘aike he. E nana ‘ia ka la‘ana ma lalo nei:

4.6.1.0.3. A ua pono, wahi a ua Kawelo nei i pane mai ai, na oukou no oukou e malama
ae, he ala moana ko ke keiki o0 Kauai (Hooulumahiehie 1909, Aperila 23).

Po'o Piko

he ala moana ko ke keiki o Kaua'i
He ‘Glelo a‘oa‘o kéia na Kawelo i kekahi mau kanaka e kuku ana i kahaone o Wai‘anae. |

loko no o ke ‘ano malie loa o ia |3, e wanana ana ua Kawelo nei e po‘i ana ke kai ma uka

o ka ulu niu, a e aho e pi‘i ua po‘e kanaka | i uka o ‘au‘au kai auane'i lakou. Ua pa‘akiki
maila na‘e ua po‘e nei a no laila, ‘Clelo akula ‘o Kawelo & na lakou n6 ia e malama ia
lakou iho, no ka mea, e holo ana ‘o ia i ka moana. Me he mea I3, ‘a'ole he hana ka mea i
ho‘ike ‘ia i loko o ke po‘o o kéia pepeke. He ‘ano mea wale nd na‘e ia ala moana, a ‘o ke
keiki o Kauai ho'i ka mea nona ia mea. Ua maopopo na'e i ka mea heluhelu & he hana
‘i‘'o nd ia mea ‘o ke ala moana, ‘o ia ho'i, he holo ‘ana n6 i ka moana. He naniia ua
maopopo i na makamaka heluhelu & ‘0 Kawelo no ke keiki o Kauai, ua maopopo pu ho'i
ia lakou ‘o Kawelo ihola nd ho'i ka ‘akena nana ia holo ‘ana i ka moana.

Ma kéia ‘ano kikulu ‘ana i ka pepeke ‘aike he, ‘a‘ole no i moakaka loa ka pilina o
ka ‘akena me kana hana, no ka mea, ‘a‘ole i ho‘ike akaka ‘ia mai ka hana. Eia hou, ‘o ka
hua'olelo ko ma loko o ka piko, he hupua ia a ua like kona mana‘o me na hua‘clelo
‘ekolu, penei: ka mea 0. No laila, eia kekahi ‘Olelo ‘ana no ka la‘ana ma luna, penei hoi:
He ala moana ka mea o ke keiki o Kaua‘i. Ma ‘ane'i, ‘o ke keiki o Kaua'i ka mea nona ia
mea he ala moana, a ‘o Kawelo ke keiki o Kaua'i. ‘O ka mana‘o nui o né hua‘dlelo ala
moana ma ‘ane’i, ‘o ia ho'i, ka holo ‘ana i ka moana. No kéia ‘ano pohihihi o ka pilina ma
waena o ka ‘akena a me ka@na hana, ua emi loa ka ikaika kuhi i mua o ka pepeke painu
nona ia mana‘o like. Penei ho'i: E holo ana au i ka moana. ‘O kekahi mea e emi ai ka
ikaika kuhi o kéia ‘ano pepeke, ‘o ia no ke ‘ano o ko Kawelo kuhi ‘ana ia ia iho. ‘A‘ole ‘o

ia i ho‘ohana i ka papani “au”. Ua kuhi na‘e ‘o ia ia ia iho ma o ka ho‘opuka ‘ana i na

hua‘blelo “ke keiki o0 Kauai’. Me he mea 13, e ‘Olelo ana ‘o ia e pili ana no kekahi kanaka
‘e a'e, amaia meai emiloa ai ka ikaika kuhi o kana ‘Olelo.

‘A‘ole maopopo ke kumu o ke kilkulu ‘ana i keia 'Olelo a'oa‘o me ka moakaka ‘ole
o ka hana a Kawelo a me kona kulana ‘o ia ka ‘akena nana ia hana. Mali‘a, ma ka
ho‘emi ‘ia o ke ko‘iko‘i 0 kana hana (ka holo ‘ana i ka moana), péla ho‘i e ho‘oikaika ai i
ke ko'iko'i o kéia mea weliweli he kai ko‘o e hiki mai ana i kahaone. 'O ia ho'i, ua ‘oi aku
ke ko'iko'i 0 ua kai ko‘o nei ma mua o ka hana a kahi kanaka. ‘O ka hopena o ke koho
‘ana i kéia ‘ano ‘Glelo ‘ana, ‘o ia ka pi‘i mai o ka weliweli o ia po‘e kanaka e kuku ana i
kahaone. Mali‘a o maliu mai lakou i kéia ‘Olelo a‘oa‘o a pi‘i aku i kahi o uka e po'i ‘ole ‘ia
ana e ke kai.

| loko o kéla mau pepeke ‘aike he i ho'ike ‘ia a'ela (la‘ana 4.6.1.0.2 a me
4.6.0.1.3), aia ka hana a kahi ‘akena ua ho'ike ‘ia i loko o ke po‘o. Ma ka la‘ana
4.6.1.0.2, ua ho'ike akaka ‘ia, he noi ka hana a ua ‘ano pe‘e ka ‘akena i loko o ka piko, ‘o
ia ho'i, ma loko o na hupua kau a me ka‘u. Ma ka la‘ana 4.6.1.0.3, ‘a‘ole no i moakaka
ka hana a ka ‘akena, aka, aia no i loko o ke po‘o na hua‘dlelo he ala moana, a péla e
maopopo ai i ka mea heluhelu, he holo ka hana a Kawelo i waho o ka moana. Eia ma

lalo nei kekahi ‘ano pepeke ‘aike he. Aia ka hana ua ku mai no i loko o ka piko.

4.6.1.0.4. Mahope iho, haalele o Kawelo ma ia Kaneohe, a nee lakou a hoaumoe i

Waimanalo. He mau la ko lakou noho ana ilaila, haalele lakou ia wahi, a nee lakou a hiki

i ka lae o Makapuu. He mau la nohoi ka noho ana ilaila, haalele ia wahi hoea lakou i

Waialae, i kahi e noho ana o Maakuakeke (Hooulumahiehie 1909, Aperila 30).

Po‘o Piko ‘Awe
He mau la ko lakou noho ‘ana ilaila
He mau 12 no hofj ka noho ‘ana i laila

‘Elua la'ana kéia ua ‘ane like loa ka mana‘o o kahi me ko kekabhi. ‘O ka mea wale nd e
‘oko‘a ai, ‘o ia ho'i, ma ka la‘ana mua, ua ho‘ike ‘ia ka ‘akena /akou a ua maopopo ke
kuhia o ia ‘akena, ‘o ia no ‘0 Kawelo ma me kona po‘e hoa hula e ka‘apuni nei ia O‘ahu a
ua ho‘aumoe maila ma Waimanalo. ‘O kona mea ho'i e pili ai i ka hana (ka noho ana
ilaila), ‘o ia nd ke o‘a “0” i loko 0 ka hupua ko. Ma ka lua o ka la‘ana, ‘a‘ole ho‘ike ‘ia ka
‘akena. Ua ho'ike ‘€ ‘ia na‘e he mau manawa i loko o ka po6‘aiapili, no ka mea, he mau
hana i hana ‘ia e ua mau ‘akena nei, a ‘a‘ole ho'ike ‘ia ka ‘akena i na manawa a pau:

ha‘alele — Kawelo ma

ne'‘e — lakou (Kawelo ma)

ho‘aumoe — ‘a‘ohe ‘akena i ho‘ike ‘ia

noho — lakou

ha‘alele — lakou

ne‘e — Iakou

hiki — ‘a‘ohe ‘akena i ho'ike ‘ia

noho — ‘a‘ohe ‘akena i ho'ike ‘ia

188

Reproduced with permission of the copyright owner. Further reproduction prohibited without permission.



ha‘alele — ‘a‘ohe ‘akena i ho‘ike ‘ia

ho'ea — lakou

noho — Maakuakeke
‘O Kawelo ma, ‘o ia ho'i, ‘o lakou kekabhi ‘Olelo ‘ana ma kéia po‘aiapili, ‘o ia ka ‘akena o
na hana a pau i helu papa ‘ia maila ma luna a hiki i ke kupu ‘ana mai o kekahi hana a
Maakuakeke, ‘0 ka noho ‘ana i kekahi wahi ma Wai‘alae. ‘Eha manawa, ma mua o ka
puka mai o kéia hana a Maakuakeke, i ho‘ike ‘ole ‘ia ai ka ‘akena (Kawelo ma). A ma
kahi o Kawelo ma, ua komo mai ka papani “lakou”, he ‘eha hou manawa, no ke kuhikuhi
‘ana ia Kawelo ma i ‘akena no ia mau hana. ‘A‘ohe na‘e he wahi ‘ano o ka huikau a
kuhihewa paha no ka ‘akena nana ia mau hana, no ka mea, na ka po‘aiapili n6 ua
‘akena nei e kuhikuhi mai. A no ia mea, ‘a‘ole kumu e ho‘ike ai i ka ‘akena i kéla me kéia
manawa e ho‘ike ‘ia ai kekahi hana hou. | ka puka ‘ana mai na‘e o ka hana a kekahi
‘akena hou (Maakuakeke), ua kiipono ka ho'ike moakaka ‘ia o ua ‘akena hou nei i ‘ole
ho‘i e kuhihewa ‘ia € ‘o ia mau no ‘o Kawelo ma ka ‘akena. Ma ‘ane’i, ua ho'ike ‘ia ‘o

Maakuakeke ma ka ho‘opuka pono ‘ana i kona inoa.

4.6.1.1. Ka lkaika Kuhi O Ka Pepeke ‘Aike He

Ua hiki ke ‘ike ‘ia ma kéia mau la‘ana no ka pepeke ‘aike he, ua ‘ano hapa mai ka
ikaika kuhi ma mua o ko ka pepeke painu. ‘Oiai he ho'ike ‘ia ka hana ma ke ‘ano he ki‘a,

ho'ike ‘ia kona pilina i kona ‘akena ma o ke o‘a (“0” ai ‘ole “a”) me he mea la he ‘ano

mea ka hana. | kekahi manawa, aia ka hana i loko o ke po‘o a ua ho'ike ‘ia kona ‘akena
ma ka piko. Ua ‘ano like kéia ka‘'ina me ko ka pepeke painu ma‘amau. | kekahi manawa
na'‘e, aia ka hana i loko o ka piko a ua emi hou aku kona ikaika kuhi i ka ‘akena. A i
kekahi manawa nod ho'i, 'a‘ole moakaka ka hana ma ka pepeke. Aia kona ho‘ike ‘ia i loko
o ka po‘aiapili a emi loa aku kona ikaika kuhi. No laila, ma ke koho ‘ana i ka pepeke ‘aike
he ma kahi o ka pepeke painu, ua hiki ke ho‘alo ‘ia ke kuhikuhi pololei ‘ana i ka ‘akena.

Ma waena mai o na la‘ana o ka pepeke ‘aike he i ho'ike ‘ia ma luna, ua ‘oi aku ka
ikaika kuhi o kahi ma mua o kekahi. Ua hiki paha ke ho‘oka‘ina ‘ia ua po‘e la‘ana nei ma
ka ikaika o ko lakou kuhikuhi ‘ana i ka ‘akena. Penei:

1. He ali‘i waha lepo ‘oe.

2. He noi kau a he ha‘awi ka'u.

3. He ala moana ko ke keiki 0 Kaua'i.

4a. He mau la ko lakou noho ‘anai laila.

4e. He mau la ka noho ‘anai laila.
‘A‘ohe la‘'ana ma ‘ane'i i kukulu ‘ia kona ‘akena i loko o ke po‘o. ‘O ka la‘ana 1 wale n6
ka mea i moakaka kona ‘akena (‘o ia ho'i ‘o0 “oe”). ‘O kana hana na‘e, ua ‘ano pohihihi.
Ma na la‘ana 2 — 4a, ua kuhi ‘ia ka ‘akena ma o kekahi o'a. Ma waena o ia mau la‘ana
‘ekolu, ‘o ka la‘ana 2 ka mea moakaka o ka hana (he noi). Ua ‘ano pohihihi ka hana ma
ka la‘ana 3, a ua komo ka hana o ka la‘ana 4a i loko 0 kona piko. ‘A‘ohe ‘@kena i kuhi ‘ia

ma ka la‘ana 4e, a ‘o ia ihola kona kumu i ho'iho'i ‘ia ai i ka hopena o kéia ho’oka‘ina

‘ana. ‘A'ole hiki ke kiikulu ‘ia ka ‘akena ma loko o ke po‘o o ka pepeke ‘aike he, a no
laila, ‘a‘ole no i maopopo ke ko‘iko'i o ia kulana ma ke ana ikaika kuhi o kéia ‘ano
pepeke. Mali‘a o ‘Olelo mai kekahi po‘e € he ‘ano ‘akena ka hua‘clelo “ali‘i” ma ka la‘ana
1. ‘O ka'u na'e e pane aku ai, he ‘ano wale no ia no ka ‘akena maoli, ‘o ia ho'i ka
hua‘olelo “oe” ma loko o ka piko. No laila, ‘o ke ahuwale a me ka ‘ole o ka ‘akena ka
mea e ‘ike ‘ia ai ka ikaika o kona kuhi ‘ia, a ‘o ke ahuwale a me ke kulana o ka hana
kekahi ala e ho'oikaika ai a e ho'alo ai paha i ke kuhikuhi ‘ana i ka ‘akena ma ka pepeke

‘aike he. Eia hou kekahi ‘ano pepeke ‘aike he ua ‘oko‘a kona kuhikuhi ‘ana i ka ‘akena:

4.6.1.1.0.1. “Auhea oe e kuu makua, mamua o ko‘u kamailio pu ana me oe no ke kumu
0 ka‘'u huakai o ka hoea ana mai la i Koolau nei, e hoike e aku au i ko‘'u manao ia oe, oia
hoi, mai noho oe e ka makua a olelo kikoo la hou no ko hunona, oiai, ua ike pu iho no

kaua i kela hana mua ana au pela, no ka mea, he kanaka pepeiao lolohe kela. Aohe

huaolelo au i hoopuka ai i nele i ka lohe ole ia e kona pepeiao. He noi keiki no keia i ka

makua” (Hooulumahiehie 1909, Augate 13).

Po‘o Piko ‘Awe

He noi keiki no keia i ka makua

‘O Kanewahineikiaoha kéia, ka wahine a Kawelo, ke a‘oa‘o nei i kona makuakane ‘a‘ole
e ‘Olelo kiko‘ola no Kawelo o lohe ‘ia auane'i kana mau ‘Olelo a pau e na pepeiao lolohe
o Kawelo. Ma kekahi ‘ano, ua hiki ke mana‘o ‘ia he kauoha kéia ma muli o ka puka mai o
ka ‘Olelo mai noho oe ... af ‘A‘ole na‘e paha e kupono ke kauoha a ke kaikamahine i ka
makuakane, no laila, ho‘ike aku no ‘o ia i kona makuakane, ia Kalonaikahailaau, no ke
‘ano o kana ‘Olelo a he noike ‘ano, ‘a‘ole he kauoha. Eia ‘o Kanewahineikiaoha ke ‘lelo
aku nei i mua o ke alo o kona makuakane me ke kuhi aku ia ia ma ka ‘Olelo ma‘amau no
ke kuhi aku i kekahi mea kila (‘o ia ho’i, ma ke kapa ‘ana ia ia i ka makua), a péia ho'i
kona kuhikuhi ‘ana ia ia iho ma loko o ke po‘o o kéia pepeke ‘aike he. ‘O ia ho'i, ‘o ka
hua‘Glelo noi ke ki‘a alaka'i a ‘o ka hua‘dlelo keiki ke kahulu e ho‘ike ana i ke ‘ano o ia
noi he noi ia na kekabhi keiki. No laila, ‘o ke noi ‘ana ka hana a ‘o kekahi keiki ka ‘akena.
He mea laula ke kuhia o ka hua‘clelo keiki. Aia ka ho‘'omaopopo ‘ana i ka ‘akena kikoT a
nana ‘ia ka po‘aiapili. Ma laila no e ‘ike ai ka mea heluhelu € ‘o Kanewahineikiaoha no
ua ‘akena nei. ‘O ia ke noi nei a ‘o ia ke keiki a ka mea e noi ‘ia nei, ‘o ia ho'i ‘o
Kalonaikahailaau, ka makua.

‘O ke ‘ano o keia ‘Olelo ‘ana, he kuhikuhi ho‘'omaoe nd ia na Kanewahineikiaoha
id ia iho. ‘A'ole ona ho‘ike ma o kana ‘Olelo i ka mea nana kéia noi. ‘O ia ho'i, ‘a‘ole ‘Glelo
‘ia penei: He noi keiki ka‘'u i ka makua a i ‘ole He noi keiki kéia na‘u i ka makua. Ma ka
nana wale aku i ka hopuna‘olelo, kohu mea |a, he noi laula kéia e noi ‘ia e kéla keiki kéia

keiki. ‘O ke kahulu keiki, he ho'ike aku nd i ke ‘ano o kéia noi, ‘o ia ho'i, he noi ia na

kekahi keiki. He ho‘ike pl aku no ho‘i (ma ke ‘ano ho‘olauwili na‘e) i ka mea nana ia noi.
‘O ka po‘aiapili ka mea e akaka ai ka ‘akena, no ka mea, na ka po‘aiapili no ia e kuhi mai
i ka ‘akena kiko‘l. No laila, ma o kana ‘Olelo I3, ua ‘ano huna aku ‘o Kanewabhineikiaoha i
kona ‘ano he ‘akena i loko o ka po‘aiapili a na ka mea heluhelu ia e ‘imi aku a loa‘a ua
‘@kena nei.’ ‘O ka mea mua i maopopo i ka mea heluhelu, ‘0 ia ho'i ke ‘ano o kéia noi he
noi keiki, a ma ia mea i maopopo ai ‘o kekahi keiki kéia e noi nei i ka makua e kaohi i
kana ‘olelo kiko‘ola. Ina e huhu ka makua i kona a‘oa‘o ‘ia (a kauoha ‘ia paha) e
Kanewahineikiaoha, i mea no paha kéia ‘ano ‘Olelo e na ai ia huhu a e maliu ai ho'i ka
makua i kéia a‘oa‘o ‘ana. Me he mea I3, na ke aloha o ke keiki i ka makua e noi nei.
‘A'ole paha e ho'ole ‘ia kéia ‘ano noi, a ‘a‘ole paha e pi‘i ka huhu a mana’‘o ‘ia he hana
maha‘oi.

‘O kekahi ‘Glelo hoihoi ma kéia la‘ana, ‘o ia nd ka ‘akena o lohe. Ma ‘anei, ua
kukulu ‘ia ka pepeiao i ‘akena no ua hana nei he lohe. ‘A'ole i kuhi pololei ‘ia ke kanaka
nana kéia hana. Ua kuhi malU ‘ia na‘e ma o kona pepeiao. ‘O ia ho'i, na kekahi pepeiao
ka lohe ‘ana a no kekahi kanaka pepeiao lolohe ia pepeiao. ‘O ka hunona a
Kalonaikahailaau ka mea nona ka pepeiao lolohe, a he mea maopopo ‘o Kawelo nd ua
hunona nei. Ma kahi o ke kuhi ‘ana i ke kanaka, ua kuhi ‘ia ka mahele o kona kino nana
ia hana. Aia ma kéia hope aku nei (ma ka Mokuna 5 ho‘i) e nana hou ai kaua i kéia ‘ano

kuhi ‘ana, no ka mea, he nui na la‘ana e ho'ike ana i ka ho‘alo ‘ana i ke kuhi pololei i ke

kanaka, a ma kahi o ke kuhi ‘ana ia ia, kuhi ‘ia kekahi mahele o kona kino a kekahi mea

‘e a'e paha.

4.6.2. Ka Pepeke ‘Aike ‘O

Eia hou aku kekahi ‘ano pepeke i loa‘a ‘ole ka painu ma kona po‘o. ‘O ia ho'i, ‘o
ka pepeke ‘aike ‘o. | loko nd o ka loa‘a ‘ole o ka painu ma kéia ‘ano pepeke, ua hiki nd
na‘e ke ho'ike ‘ia kekahi hana a me ka ‘akena nana ia hana. He kukulu ‘ia kéia mau mea
ma ke ‘ano he ki‘a a péla e hiki ai ke kukulu ‘ia ka hana a i ‘ole ka ‘akena i loko o ke
po‘o, ka piko, a i ‘ole ka ‘awe. ‘Oiai ua like ke ka‘ina o kéia mau mahele nui 0 ka pepeke
‘aike ‘0 me ko na pepeke ‘€ a‘e a pau, ‘0 ia mau no ke ko‘iko‘i 0 ka mana‘o i loko o ke
po‘o no kona kukulu mau ‘ia ma ke kulana ‘ekahi.

| kekahi manawa, he mea kupono ka ho'oikaika kuhi ‘akena, no ka mea, he kumu
no e hana ai péla. ‘A'ole e kalele ‘ia ka ‘akena ina ‘a‘ohe kumu e kalele ai. | ka la‘ana ma
lalo nei, ua ho‘ohana ‘ia ka pepeke ‘aike ‘o no ke kalele ‘ana i ka ‘akena. A ‘o ke komo
‘ana o ia ‘akena ma ke po‘o ka mea e ‘ike ‘ia ai kona kalele ‘ia. Ma ke kalailai ‘anai ia
la‘ana, e nana ‘ia nd ka po‘aiapili, a péla e ‘ike ‘ia ai ke kumu no ke kalele ‘ana i ka

‘akena.

4.6.2.0.1. Pane aku la hoi o Kawelo: E aho hoi ha, owau o kakou ke mokomoko me ua

kanaka nei? Alaila, olelo kiwalao mai la na kaikuaana: He ikaika no oe? Olelo akula keia:

Aia paha ka ikeia o ka ikaika a hoao maoli hoi he alo a he alo (Hooulumahiehie 1909,
Mei 7).

Po'o Piko ‘Awe

‘0 au 0 kakou ke mokomoko me ua kanaka nei
He ninau kéia na Kawelo i kona mau kaikua‘ana ia Kawelohea laua me Kawelolauhuki
‘oiai lakou ‘ekolu e hele ana i ka mokomoko ma ka hale mokomoko. Ua ‘ike ‘ia ma ka
po‘aiapili, ‘o Kawelo ka ‘akena 0 mokomoko, a eia n6 ‘o ia ke kuhi nei ia ia iho ma ke
kiikulu ‘ana i ka papani “au” i loko o ke po‘o o kéia pepeke. ‘Oiai, ‘0 ke po‘o ke kulana
‘ekahi a aia i laila kahi ko'iko'i 0 ka mana‘o, ‘0 ke komo ‘ana o ka ‘akena ma ia kulana,
péla e ho‘oikaika ‘ia ai kona kuhi ‘ia ma loko o ia pepeke. He kumu no e hana ai péla, no
ka mea, ma loko o ka po‘aiapili, e ‘Olelo ana na kaikua'ana 0 Kawelo no ko laua mana‘o
e mokomoko me ke kanaka ikaika o Kakuhihewa, a ma ia ‘Olelo ‘ana, ua ha'i laua ia
Kawelo e nana mai i ka laua hana ma ka hale mokomoko i ‘ike ho'i ‘o ia i ko laua akamai
i ka mokomoko. Eia na‘e ‘o Kawelo ke mana'o nei ua ‘oi aku kona ikaika ma mua o ko
laua ala, a ‘o ia no paha kona kumu i ninau ai i kéia ninau e kuhikuhi ana ia ia iho i hoa
mokomoko no ua kanaka ikaika nei o Kakuhihewa.

‘O kekahi mea e ho‘omaopopo ai no kéia pepeke, ma kekahi ‘ano, ua ho‘ike ‘ia
ka ‘akena i loko o ka piko. ‘O ia ho'i, ‘0 ka mana‘o nui o ia piko ke mokomoko, ua like ia

me ka ‘Glelo ‘ana penei: ka mea nana e mokomoko. Wahi a ka puke wehewehe ‘Olelo,

he ho‘opokole ‘ana ka hua‘dlelo “ke” no na hua‘clelo “ka mea e” (Pukui and Elbert 140).

No laila, i loko n6G o ke kiikulu ‘ia o0 ka ‘akena i loko o ke po‘o o kéia pepeke, ua ‘ano
ho‘oka‘awale ‘ia mai kana hana aku. Ua ‘ike mua ‘ia he “mea” nana e mokomoko me ua
kanaka nei, a ma hope, ma ka nana ‘ana i ke po‘o, ma laila e ‘ike ai ‘o Kawelo nd ua
“mea” nei, a e kuhikuhi ana ‘o ia ia ia iho ma o ka hua‘clelo wau. ‘A'ole no i like ka ikaika
kuhi o kéia ‘ano pepeke me ko ka pepeke painu i kalele ‘ia kona ‘akena, ka mea ho'i i
ho'ike ‘ia ma na ‘ao‘ao ma luna akula. Ina e kukulu ‘ia kéia mana‘o ma ke kalele ‘akena,
penei ho'i kona ‘ano: Na‘'u e mokomoko me ua kanaka nei. Hiki ke ‘ike ‘ia ka pilina ma
waena o ka hana (mokomoko) a me ka ‘akena nana ia hana (au), he pilina i alai ‘ole ‘ia e
ka ‘Olelo ho'olauwili.

He aha |a ke kumu i kukulu ‘ole ‘ia ai k€ia mana‘o ma ke ‘ano he kalele ‘akena?
Penei ho'i: Na‘u o kakou e mokomoko me ke kanaka ikaika o Kakuhihewa? Mali‘a ua
mana‘o ‘o Kawelo (ma o ka mea kakau ho'i) e kaohi i ka ikaika kuhi o kana ‘clelo i ‘ole e
lilo ia i mea e ‘eha ai ka na‘au o kona mau kaikua‘ana a naukiuki ho'i, no ka mea, ua
mana‘o ‘ia na laua nd ia mokomoko ‘ana me ua kanaka nei a na Kawelo ho'i ka nana
‘ana, ‘oiai he muli nd ‘o ia no laua a ‘a‘ole paha e lawa kona ikaika a me ke akamai e
lanakila ai ma luna o ua kanaka ikaika nei o0 Kakuhihewa. Eia na‘e, i loko no o ke ‘ano
maika'i o ka Kawelo ninau ‘ana, ‘o ia ukiuki nd o kona mau kaikua‘ana. Ua ‘ike ‘ia kéia
ma ko laua ninau ‘ana mai ia Kawelo ina he kanaka ikaika ‘o ia. He ‘Glelo kiko‘ola no
paha kéia me ka mana‘o ho‘oha‘'aha‘a ia Kawelo. ‘O Kawelo na‘e, ua mau no ke ‘ano

maika'‘i o kana pane, no ka mea, ua emi loa ka ikaika kuhikuhi o ia ‘Olelo: Aia paha ka

ikeia o ka ikaika a hoao maoli hoi he alo a he alo. He mau pepeke ma ‘ane'i. He pepeke
henua ka pepeke mua. He pepeke painu ka lua o ka pepeke, a he mau pepeke ‘aike he

ke kolu a me ka ha.

Po'o Piko
Aia paha ka ‘ike ‘ia o ka ikaika
o‘o

‘A‘ohe ho'ike no ka ‘akena o ikeia. ‘A'ohe ‘akena o hoao. ‘O ia ihola na hana ‘elua i
ho'ike ‘ia ma kéia hopuna‘olelo. ‘A‘ohe kumu e kuhikuhi ai i ka ‘akena o ikeia, no ka mea,
‘o ka ‘ike ‘ia ‘ana o kona ikaika ka mea nui, ‘a‘ole ka mea nana ia ‘ike. Ina ‘o na
kaikua‘ana ke ‘ike, ‘a‘ole hiki ke noke i ka ho‘oha‘aha‘a ia Kawelo. Eia hou, ina e ‘ike ‘iai
mua o ke akea, ‘o ia ana nd. He mana‘o kuhi wale nd kéia, a ‘o ka ‘ike ‘ia o0 ka hopena,
aia n6 a komo ma ka hana. ‘O ia ke kumu i ho'ike ‘ia ai ke koina ‘o ka ho'a‘o a me ke
‘ano o ia ho'a‘o ‘ana (he alo a he alo), no ka mea, ua koe aku ia hana. ‘A‘ole paha e hiki
ia Kawelo ke ‘lelo e lanakila ana ‘o ia ma luna o ua kanaka nei ma mua o ka ho‘a'o

maoli ‘ana. ‘A'ole ‘o ia i ‘ike maka i ia kanaka ma mua a he mea kaena wale no paha ia

‘ano ‘olelo ke ho‘opuka aku ma mua o ka ho‘a‘o ‘ana. He mea kohu huewai ‘ola‘ola i ka
piha ‘ole ka mea nana ia ‘ano hana.
He mau la‘ana hou aku e akaka ai ke ‘ano o ka pepeke ‘aike ‘o ma ke kuhikuhi

‘ana i kona ‘akena. Eia ma lalo nei kekahi la‘ana:

4.6.2.0.2. O ka holo loa aku la no hoi ia o Mainele ma a pae i Kohala ma Hawaii; a 0_
laua nei aku no hoi a waena o Alenuihaha, ... (Kaui 1866, lanuari 13).

Po‘o

o laua nei aku no hoi
‘A'ohe wahi ho‘ike no ka hana ma loko o kéia pepeke ‘aike ‘0. He po‘o wale no a he
‘akena no ho'i (/aua) ko loko o ia po‘o. Ua maopopo, ma ka nana ‘ana i ka po‘aiapili, he
‘akena nod keia hua'clelo /aua a ‘o kana e kuhi aku nei, ‘o ia no ‘o Pikoiakaalala laua ‘o
Waiakea, kekahi mea wa‘a o O‘ahu i holo pu ‘ole aku i Hawai‘i me Mainele ma. Ua ‘ae
maila ‘o Waiakea ia Pikoiakaalala e holo pu laua i Hawai‘i ma luna o kona wa‘a. ‘Oiai ua
hala ‘@ ‘o Mainele ma i ka moana kai uli, eia laua nei (Pikoiakaalala a me Waiakea) ke
hahai aku nei. A ma muli o ia po‘aiapili, ua maopopo i ka po‘e heluhelu he hana n6 ho'i
ka laua i hana ai. ‘O ia ho'i, ua holo akula laua ma hope o ka holo ‘ana o0 Mainele ma a
hiki aku l1aua ma waena o ke koa kai ‘o ‘Alenuihaha. Ua kuhi ‘ia kéia ‘akena ma ke po‘o o
ka pepeke, kahi ko'iko‘i 0 ka mana‘o o ia pepeke. ‘O ka ‘imi wale no ka hana i loko o ka

po‘aiapili a loa‘a mai ke kuhia o ka papani /aua e like ho'i me ka ho'ike ma luna a‘e nei.

‘A‘ole na‘e i kuhi ‘ia ka hana ma loko o ia pepeke. Aia nd ka ho‘omaopopo ‘ana i ka hana
a maopopo ke au o ka mo‘olelo. A no ia ho'ike ‘ole ‘ia 0 ka hana ma loko o ka pepeke,
no laila, ua hapa mai ka ikaika kuhi o kéia ‘ano pepeke ‘aike ‘o ma mua o ka mea i ho‘ike
ia maka la'ana 4.6.2.0.1. ‘O ia hofi, i loko no o ke kuhikuhi pololei ‘ia o laua ma loko o
ke po‘o, ‘a‘ole i kuhikuhi ‘ia ma ke ‘ano i ‘akena ke nana aku, no ka mea, ua nalo ka
hana i loko o ka po‘aiapili. Aia a maopopo ka hana, ‘ike ‘ia ‘o /aua he ‘akena ia nana ia
hana.

Eia hou kekahi la‘ana e ho‘akaka ana i ka pepeke ‘aike ‘o:

4.6.2.0.3. Haalele iho la na kahuna ia waa, a hoomaka hou e kalai hou i waa, a 0 ka

hana mau no hoi a na manu ka hooiloilo, nolaila, kena ae la 0 Keawenuiaumi i ka poe

akamai i ka pana, e hele hoi ilaila e pana ai, aole nae he ku iki aku 0 ua mau manu nej
(Kaui 1866, lanuari 6).

Po‘o Piko

‘0o ka hana mau no ho‘i a na manu ka ho‘oiloilo
Ua ho'ike ‘ia ka hana pono“i n6 a ka ‘akena, ‘o ka hooiloilo, i loko o ka piko, a ‘o ka
‘akena ho'i (‘o ia ho'i na manu ma kéia la‘ana), ua ho‘opuka ‘ia mai i loko o ke po‘o. Aia
nd i laila ka hua‘olelo hana. He ho'ike wale nd kéia hua‘olelo no ka lawelawe ‘ia o kekahi
hana, ‘a‘ole na‘e i ho‘ike ‘ia ke ‘ano pono'l nd 0 ua hana nei a hiki i kona puka ‘ana mai

ma ka piko. Ma kéia ho'ike ‘ana, kohu mea 13, he ho'ike wale nd ia no ka hana ma‘amau

ana manu a ‘a'ole ia he hana i hana maoli ‘ia nd i loko o ka mo‘olelo. Eia na‘e, ma ka
po‘aiapili, ua hiki ke ‘ike ‘ia he hana maoli no kéia na ua po‘e manu nei. No ka mea, ua
lilo ia hana i mea e pilikia ai ka hana a na kahuna kalai wa‘a a ukiuki loa ai ke ali‘i, ‘o
Keawenuiaumi i ka ua mea ‘o ke ko ‘ole o0 kona mana'‘o e loa‘a kona wa‘a.

‘A'ohe kumu e kuhi ‘ole ai i na manu ma ‘ane'i. Ua ‘ike ‘ia ‘o laua n6 na ‘enemi o
ke ali‘i nana e ho‘ohokai nei ka hana a na kalai wa‘a. Ma muli o ka laua |a hana i hoka ai
ka mana‘o o ke ali‘i a loa‘a ‘ole ai kona wa'a holo moana. He mea kuipono no paha ka
ho‘ahewa ‘ia aku o ua po‘e manu kolohe nei ma o ke kuhikuhi pololei ‘ana a na
hua‘dlelo. ‘A‘ole paha e lilo ia kuhikuhi ‘ana i mea e ‘eha ai ka na‘au o ia po‘e manu. A i
‘eha no auane'i, he aha ia mea? ‘O wai ho'i ke nana? He manu wale no laua, a he mea
ho‘onaukiuki ho'i i ke ali‘i. ‘A‘ole paha laua he mea e hopohopo ai a akahele ai ho‘i ma
ka ho‘opuka ‘ana i ka ‘Olelo. No laila, ua lilo ia kuhi lauwili ‘ia 0 ua po‘e manu ho‘oiloilo 1a
i mea no‘u e mana‘o‘i‘'o ai he mea ma‘amau ka hoé'alo kuhi ‘akena ma ka ‘olelo Hawaii.
He mea n6 paha ia e malama ai i ka launa maika'‘i ‘ana o na kanaka o ka noho pu ‘ana i
ka ‘aina.

Eia hou aku kekahi ‘ano pepeke ‘aike ‘0. He ‘Olelo kéia na Kooakapoko ma laua
me Kaweloikiakoo, na makuakane o Kawelo, e ‘Olelo aku nei i mua o Kalaumeki,
Kaeleha, a me Kamalama. ‘O Kalaumeki a me Kaeleha na keiki hanai a Kawelo a ‘o

Kamalama kona kaikaina.

4.6.2.0.4. “Ea, o ka hou aku ka. ka oukou i ka ihe a ku aku auanei hoi ke'lii, make e iho

aohe e hiki i Kauai” (Hooulumahiehie 1909, Augate 6).

Po‘o Piko Awe

‘O ka hou aku ka ka ‘oukou i kaihe
He pepeke ‘aike ‘0 ke ‘ano o kéia pepeke a e like me na pepeke ‘é a‘e, aia kona mana‘o
ko‘iko‘i i loko 0 ke po‘o ma ke kulana ‘ekahi. Ma kéia la‘ana, aia ka hana a ka ‘akena ma
laila, kahi i ho'ike ‘ia ai. ‘O kona kukulu ‘ia ma ke kulana mua kekahi mea e ‘ike ai i kona
ko‘iko'i i ka mana‘o o ka mea e ‘Olelo nei. ‘O kekahi mea ho'i, ‘o ia no ka puka mai o ka
hune ‘a‘au ka ma loko o ke po‘o. He mea ia nana e ho‘ike mai i ka mana‘o ku‘é o ka mea
wala‘au i kéia hana ‘o ka hou aku i ka ihe. ‘O ka ‘akena ho'i, ua kit mai no i loko o ka
piko ma ke kulana ‘elua. | loko n6 o ke ku ‘ana o ka ‘akena ma ke kulana ‘elua, ‘a‘ole no i
like ka ikaika o kona kuhi ‘ia me kona hoa like ma ka pepeke painu, penei: Ina e hou aku
‘oukou i ka ihe, e ku aku paha ke alii a make.

Ma ka pepeke ‘aike ‘0, he ki‘a ke ‘ano o ka ho‘ohana ‘ia ‘ana o ka hua‘olelo hou,
a ua maka ‘ia kona ‘akena me ke o‘a “a”, aia i loko o ka hupua ka (oukou). ‘O ia ihola no
ka mea e pili ai ka ‘akena oukou i kéia hana ‘o ka hou ‘ana. ‘A‘ole paha e mana‘o nei ‘o
Kalaumeki a me Kaeleha, na keiki hanai a Kawelo, e pepehi aku i ko laua makuakane, ia
Kawelo. Eia no laua (a pau pu ho'i me Kamalama) ke pa‘ani nei. He ‘ano ho‘oma‘ama’‘a

wale no paha kéia hou ‘ana i ka ihe i mea e makaukau ai no ka wa o ke kaua maoli ‘ana.

‘O keia ‘olelo a na makuakane o Kawelo, he ‘Olelo a‘oa‘o ia no ko laua hopohopo o ku

auane‘i ‘o Kawelo i ka ihe a make. ‘A‘ole ‘o ia e hiki aku i Kaua'i no ke kaua ‘ana me na
ali‘i ‘ino o kona ‘ohana ma laila. ‘A‘ole kéia he ‘Olelo ho‘ahewa ia Kalaumeki ma & he
mana‘o ‘ino k&ia mana‘o hou ihe o 1aua i ko laua makuakane, ia Kawelo. A no laila, ua
kiipono paha kéia ‘ano ‘clelo ‘ana ma ka pepeke ‘aike ‘0. No ka mea, ua hapa mai ka
ikaika kuhi i ka ‘akena a hapa pi mai no ho'i me ke ‘ano ho‘ahewa o ka laua ‘olelo.

Eia kekahi, ua kuhikuhi ‘ia ‘ekolu ‘akena ma ‘ane‘i, a ‘o ia ke kumu i ho‘ohana ‘ia
ai ka papani oukou. ‘O Kalaumeki me Kaeleha wale no na‘e ke kil nei me naiheipa‘ai
ka lima. ‘O Kamalama na‘e, ‘o ia ka mea e koikoi nei ia laua ala e hou aku i ka laua mau
ihe ia Kawelo no ka ‘ike ‘ana i ko ia ala makaukau i ka ho‘alo ihe. Ina he wahi mana‘o
ho‘ahewa iki i loko o kéia ‘Olelo ‘ana a na makuakane, ua ili mai ia hewa ma luna o lakou
‘ekolu a ‘a‘ole wale nd ma luna o Kalaumeki ma laua ‘o Kaeleha, ka po‘e hou ‘i'0 aku nd i
ka ihe. Ma ia ‘ano e laha ai ka hewa a ili aku ma luna o Kamalama kekahi, a hapa mai ai

ho'i ka ikaika kuhi i ka ‘akena nana ia hana hewa.

4.6.2.1. Ka lkaika Kuhi O Ka Pepeke ‘Aike ‘O
Ma waena o kéia mau la‘ana ‘eha i ho'ike ‘ia maila ma luna, ua hiki ke ho‘oka‘ina
‘ia ma ka ikaika kuhi i ka ‘akena. Eia ma lalo nei ke ka'ina mai ka ikaika a ka nawaliwali:
1. ‘o au o kakou ke mokomoko me ua kanaka nei
2. ‘o laua nei aku no ho'i a waena o ‘Alenuihaha

3. ‘o ka hana mau no ho‘i a na manu ka ho‘oiloilo

4. ‘o ka hou aku k3, ka ‘oukou i ka ihe
Ma na la‘ana mua ‘ekolu i ho‘ike ‘ia maila ma luna, ua kukulu ‘ia ka ‘akena i loko o ke
po‘o. ‘O ka la‘ana 1 na‘'e ka mea i ‘oi a'e kona ikaika kuhi ma mua o na la‘ana ‘@ a'e, no
ka mea, ua moakaka ka maka ‘ia ‘ana o kona ‘akena (‘o ia ho'i ‘o au) a ua akaka no hofi
kana hana (‘o ka mokomoko). Eia hou, ke kuhi pololei ‘ia nei kéia ‘akena i mea e wae ‘ia
ai ma waena mai o kekahi mau kanaka ‘@ a‘e i hiki ke kuhihewa ‘ia na laua ia hana. Ua
kalele ‘ia ka ‘akena e like me ke kalele ‘akena o ka pepeke painu i ho‘ike ‘ia a‘ela i luna
ma ka mahele ho'ike no na pepeke painu ma‘amau. ‘O ka la‘ana 2 kekahi pepeke i
kukulu ‘ia kona ‘akena i loko o ke po‘o. Ua nalo nd na'‘e ka hana i loko o ka p6‘aiapili, a
no laila, ‘a‘ole i like ka ikaika kuhi ‘akena me ko ka la‘ana 1. Ua ku mai no ka ‘akena o ka
Ié‘ana 3 iloko o ke po‘o, ‘a‘ole na‘e i kalele ‘ia e like me na la‘ana mua ‘elua. Ua kalele
‘ia na‘e ka mana‘o no kekahi hana a ka ‘akena a ua ho‘opili ‘ia aku i ua ‘akena nei ma o
kekahi o‘a. ‘O ka hana kiko'i nd a ua po‘e manu nei, ‘o ia ho'i ka ho‘oiloilo ‘ana i ka la‘au
e kua ‘ia ana e na kalai wa‘a. Ma ka la‘ana 4, ua ho'iho‘i ‘ia ka ‘akena i loko o ka piko, a
‘o ia ihola kona kumu i ho‘oka‘ina ‘ia ai ma ka helu ‘eha.

Ma waena o na ‘ano pepeke ‘elua i ho'ike ‘ia aku nei, ua ‘oi aku ka ikaika kuhi o
ka pepeke ‘aike ‘0 ma mua o ka pepeke ‘aike he, no ka mea, ua hiki n6 ke kukulu ‘ia ka
‘akena i loko o ke po‘o, kahi e kalele ‘ia ai. Ma ka pepeke ‘aike he, ua hiki ke nalo ka

‘akena i loko o ka po‘aiapili. Ma ka ‘imi ‘ana aku i na mo‘olelo ‘eha e nana ‘ia nei no kéia

noi‘i ‘ana, ‘a‘ole loa‘a ka pepeke ‘aike ‘o i nalo kona ‘akena. Eia hou aku ma lalo iho nei

ka ho'ike no kekahi ‘ano pepeke ‘a‘ole he pepeke painu. ‘O ia nd ka pepeke henua.

4.6.3. Ka Pepeke Henua

Eia hou kekahi ‘ano pepeke i loa‘a ‘ole ka painu ma ke po‘o. ‘O ka pepeke henua
ia, a ‘o kana hana ho'i, ‘o ia ke kuhikuhi ‘ana i kekahi manawa a i ‘ole kekahi wabhi o ka
piko i loko o ka po‘aiapili. | kekahi manawa na‘e, he ho'ike ia no kekahi koina e lawelawe

ai a ho'oko ai paha no ka loa‘a mai o kekahi hopena. Eia kekahi mau la‘ana ma lalo nei:

4.6.3.0.1. Ninau aku la keia no Eleao, hoike mai la no hoi ua poe kanaka, “Aia no ia i ka
auwana ma na kuahiwi” (Hooulumahiehie 1909, lune 4).

Po'o Piko ‘Awe ‘Awe

Aia no ia i ka ‘auana ma na kuahiwi
‘O ka hana ma‘amau o ka pepeke henua, he ho‘ike wale mai nd i kahi a i ka manawa
paha e noho nei a e hana nei paha kekahi piko. Ua ho‘ike ‘ia kahi a me ka manawa o ia
piko i loko o ka ‘awe, ‘o ia ho'i, ke kulana ‘ekolu o ka pepeke henua. Ma ‘ane'i, ua komo
ka hana (auwana) i loko o ka ‘awe a kohu wahi a manawa paha ua hana nei ke no‘ono‘o

a‘e. | loko no o kona ki ‘ana i ke kulana ‘elua, ua hapa mai ka ikaika o ke kuhi ‘ia o ka

‘akena ia ke ho‘ohalike ‘ia me kona kulana ma ka pepeke painu, no ka mea, aia ka hana

a ka ‘@akena ma ke po‘o o ka pepeke painu. Eia iho nei kahi la‘ana e ho‘ike ana i ke
kikulu ‘ia 0 ia mana‘o like ma loko o ka pepeke painu: Ke ‘auana 12 ia ma na kuahiwi.

Po'o Piko ‘Awe

Ke ‘auana la ia ma na kuahiwi
‘O ia mau no ka ‘akena ma ke kulana ‘elua, aka, ua ho'ike ‘ia kana hana ma ke kulana
mua, kahi ko‘iko‘i loa 0 ka mana‘o. Ua ikaika ke kuhi ‘ia o ka hana, a ma ia mea i pi‘i ai
ka ikaika o ke kuhi ‘ia 0 ka ‘akena nana ia hana. A no ke ‘ano kohu wahi a manawa paha
o ia hana (‘o ka ‘auana) ke komo ma loko o ka ‘awe o ka pepeke henua, ma kekahi ‘ano,
ua hiki ke mana‘o ‘ia € aia kéia piko ma kekahi wahi a i kekahi manawa paha, a ‘a‘ole ia
he ‘akena. ‘A'ole maopopo ke kumu i koho ‘ia ai ka pepeke henua ma ‘ane‘i. Mali‘a paha
ua mana'‘o ka mea kakau, ma kéia ninau a Kawelo no Eleao, e ninau ana ‘o ia no kahi o
Eleao e loa'a ai a ‘a‘ole no kana hana e hana nei. ‘A'ole na‘e e hihi, ‘o ka hopena o kona
koho ‘ana i ka pepeke henua ma kahi o ka pepeke painu, ua emi mai ka ikaika kuhi i ka
‘akena.

Eia ma lalo nei kekahi la‘ana e hé'ike ana no ka pepeke henua. Ua ‘ano like kéia
la‘ana me na la‘ana ma luna, no ka mea, ua ho‘ike ‘ia kahi o ka piko. ‘O ka mea na'e e
ka‘awale ai, ‘o ia ho'i, ua ho‘ike ‘ia ka hana ma loko o kekahi hoaakaka. Aia ka

wehewehe ‘anai kona ‘ano ma lalo aku nei.

4.6.3.0.2. a aia hoi 0 Mainele ma i Kaunakahakai kahi i pae ai; ... (Kaui 1866, lanuari
13).

Po‘o Piko ‘Awe

aia ho'i ‘o Mainele ma i Kaunakahakai kahi i pae ai
Na kekahi hua‘dlelo o ke po'o (aia) e kuhikuhi i kahi o ka piko (Mainele ma), a na ka
‘awe ho'i e kuhikuhi i ia wahi kiko‘, ‘o ia ho'i, / Kaunakahakai. ‘O ka hana na‘e, ua ho‘ike
‘ia i loko o kekahi hoaakaka (kahi i pae ai). Ma ia ‘ano e ‘ike ‘ia ai ka hana (‘o ka pae
‘ana) a ka ‘akena (‘o Mainele ma). Ua ‘ano like kéia me ka la‘ana 4.6.3.0.1, koe wale no
ka ho‘oka‘awale ‘ia 0 ka hana a waiho maila i loko o ka hoaakaka. ‘O ia ho‘oka‘'awale ‘ia
o ka hana, he mea ia e emi ai ka ikaika o ke kuhi ‘ia ‘ana o kona ‘akena. Ua ‘oi aku ho'i
ka ikaika o ka ‘@kena ma ka la‘ana 4.6.3.0.1, no ka mea, ua ‘oi aku ka moakaka o kana
hana.

Aia kekahi hopuna‘dlelo ma ka la‘ana 4.6.1.0.2 o0 ka mahele no ka pepeke ‘aike

he i ho‘ike ‘ia maila ma luna aku nei. E lilo ho'i ia la‘ana ‘o ia ka la‘ana 4.6.3.0.3 o kéia

mahele.

4.6.3.0.3. A e hoomanao oe, i keia hoi ana a kaua a ike oe i ka aina, aia no ia i kau noi

ana mai.
Po‘o Piko ‘Awe
aia nd ia i kau noi ‘ana mai

Eia hou kekahi la'ana no ka pepeke henua ua kahalalo ‘ia ma luna. He la‘ana maika‘i no
ho‘i kéia e akaka ai ke ‘ano lauwili o ke kuhi ‘ana i ka ‘akena. ‘O ka mana‘o nui o kéia
hopuna‘dlelo, ‘o ia ho'i, ke ha'i nei ‘0 Kawelo ia Maakuakeke € i ko 1aua ho'i ‘ana mai i
O‘ahu mai ke alualu ‘ana ia Uhumakaikai ma ‘0 aku o Ni‘ihau, a ‘ike ‘o Maakuakeke i
kekahi ‘aina ana e makemake ai i ‘dina nona, ina ‘o ia (Maakuakeke) e noi mai ia
Kawelo, e ho'oko aku nd ‘o Kawelo a e lilo aku no ho'i kéla ‘aina ia ia (ia Maakuakeke).
‘A'ohe painu e ho'ike ana no ka lilo ‘ana o ia ‘aina a i ‘ole ka ha‘awi ‘ia ‘ana o ka ‘aina.
Ua maopopo na‘'e kéia mana‘o ma muli o ka po6‘aiapili. Me he mea la, ma kahi o ka
hua‘dlelo “ia”, ua hiki ke ho‘'okomo ‘ia na hua‘dlelo “ka lilo ‘ana o ia ‘ainaia ‘oe”. ‘O ia
ho'i, penei: “Aia no ka lilo ‘ana o ia ‘@ina ia ‘oe i kau noi ‘ana mai.” ‘A'‘oche he wehena i
laila, koe ke emi mai o ka ikaika kuhi.

‘O ke ‘ano o ka hua‘Olelo aia ma ‘ane’i, ‘a‘ole no i like loa me kona mana‘o ma ka
la‘ana 4.6.3.0.1. Ma ‘ane'i, e ho‘ike mai no ia i kekahi hana e hana ai i mea e ‘ike ‘ia mai
ai kekahi hopena. ‘O ia ho'i, ‘o ka hopena i makemake ‘ia, e kauka'i ana kona ho‘okd ‘ia
ma luna o kekahi hana. Ma ‘ane'i, ina he noi ka hana a Maakuakeke, ‘o ka ho‘ok0 ‘ia mai
o ia noi ka hopena. ‘O ia ho'i, he ‘ano koina kéia noi ‘ana no ka loa‘a mai o ia hopena. ‘O
ka ‘akena nana ia hana, aia ke pe‘e nei ma loko o ka hua'dlelo kau. E like me ka la‘ana o
ka pepeke ‘aike he ma luna, aia ka hua‘dlelo “oe” e pe‘e ana i loko o kéia hupua, no ka
mea, he mau hua‘dlelo ia i ho'ohui ‘ia a lilo mai he hua'dlelo hou. Penei ho'i: ka + a + ‘oe

= Kkau. A ‘o ka mea e kuhikuhi 'ia e ua hua 13, ‘o ia no ‘o Maakuakeke, no ka mea, ‘o ia

ko Kawelo hoa o ke kama‘ilio pli ‘ana ma ia po‘aiapili. ‘A'ole hd‘ike ‘ia ka hana e loa‘a
mai ai ka ‘aina ia Maakuakeke. ‘A‘ole ho'i i ho‘ike ‘ia ka ‘akena nana ia hana ‘o ka ha‘awi
‘ana i ka ‘aina. Eia na‘e, ua maopopo ma ka nana ‘ana i ka po'aiapili, ‘o ia ihola ka
mana‘o nui o kéia ‘Olelo.

Me he mea |3, ke kaena nei ‘o Kawelo € aia ma ia hope aku e lawa ana kona
mana e hiki ai ia ia ke ha‘awi aku i kekahi ‘apana ‘aina no Maakuakeke. ‘O ka mea e ‘ike
‘ia ai ‘0 Kawelo ka ‘akena nana e ha‘'awi aku i ka ‘aina ia Maakuakeke, ‘o ia ho'i, e
kuhikuhi ana ‘o ia ia ia iho ma o ka hunekuhi mai. ‘O ia ho'i, ke ha'i nei ‘o ia ia
Maakuakeke e noi mai ia ia nei (ia Kawelo no). Ma ke koho ‘ana i kéia ‘ano pepeke,
‘a‘'che ho'ike a na hua‘clelo i ia mana'‘o, aka, ‘a‘ole na‘e i nalo loa, no ka mea, aia no ka
‘ike ‘ana i ia mana‘o i ka ho‘omaopopo ‘ana i ka po‘aiapili. ‘O ka hopena o kéia, ua hiki ia
Kawelo ke kaena me ka ho‘opuka ‘ole aku i.ka ‘Glelo kaena. ‘A‘ole paha kéia he manawa
kiipono e kaena ai. ‘A‘'ohe lawa kona mana e ha‘awi aku ai i ‘apana ‘aina ia Maakuakeke

e like me kana e ho‘ohiki aku nei.

4.6.3.1. Ka lkaika Kuhi O Ka Pepeke Henua

Eia hou kéia la‘ana i ho‘ike ‘@ ‘ia ma ka la‘ana 4.6.2.0.1 o ka mahele no ka
pepeke ‘aike ‘0. ‘O ia ana ka la‘ana 4 ma loko o kéia mahele no ka pepeke henua, a ‘o ia |
ihola kona kiilana ma ka ho‘oka‘ina ‘ia o kéia mau la'ana mai ka ikaika a ka nawaliwali o

ke kuhikuhi ‘ana i ka ‘akena. Eia iho nei ke ka‘ina.

1. Aia n0 ia i ka ‘auana ma na kuahiwi

2. Aia ho'i ‘o Mainele ma i Kaunakahakai kahi i pae ai

3. Aia no ia i kau noi ‘ana mai

4. Aia paha ka ikeia o ka ikaika a hoao maoli hoi he alo a he alo
‘O kala‘ana 1 ka mea i ‘oi a‘e kona ikaika kuhikuhi i kona ‘akena ma mua o na mea ‘e
a'e, no ka mea, aia ka ‘akena i ke kulana ‘elua, ‘o ia ho'i, i ka piko. Aia ho'i kana hana
ma loko o ka ‘awe, ua moakaka. ‘A'ole i ho'ike ‘ia ka inoa o ka ‘akena ma loko o kéia
la‘ana, akd, ma ka nana ‘ana i ka po‘aiapili, ua maopopo ‘o Eleao no ke kuhia o ka
papani “ia”. Ma ka la‘ana 2, ua ho'ike ‘ia ka inoa o ka ‘akena, a aia no i loko o ke kulana
‘elua, eia na‘e ua ‘ano huna ‘ia ka hana i loko 0 kekahi hoaakaka, a no ia kumu, ua
ho‘iho‘i ‘ia kéia la‘ana ma ka helu 2 o keia ka‘'ina. Ma ka la‘ana 3, ua nalo ka hana ma
loko o ka po‘aiapili a ‘o ka hua'dlelo “ia” ka mea e ku pani hakahaka nei no ka mana‘o
nui, ‘o ia ho'i, ka lilo ‘ana, ke ka‘a ‘ana, a i ‘ole ka ha'awi ‘ia ‘ana paha o ka ‘aina ia
Maakuakeke. Ma ka nana ‘ana i ka p6‘aiapili, ua maopopo ‘0 Kawelo ka ‘akena o ia
hana. Aia kekahi hana ma loko o ia la‘ana, ‘o ia ho'i ke noi ‘ana, a ua pe‘e ka ‘akena o ia
hana i loko o ka hupua kau. ‘O ia kekahi ‘akena i maopopo ma muli o ka nana ‘ana i ka
p6‘aiapili, a ‘o ia n0 ‘o Maakuakeke. Ma ka la‘ana 4, ‘a‘che ‘akena kiko‘i. Ua maopopo ka
hana, ‘o ia ho'i, ka ‘ike ‘ia ‘ana, ak3a, ‘a‘ole maopopo ka mea nana ia ‘ike. 'O kekahi hana

ma loko o kéia la‘ana, ‘o ia ka ho‘a‘o ‘ana he alo a he alo. Aia ka ‘ike ‘ia o kona ‘akena a

pa‘a ka po‘aiapili. No laila, ua ho'oka‘ina ‘ia kéia la‘ana ma ke kilana lauwili loa o ke
kuhikuhi ‘akena.

Ua like ka pepeke ‘aike he me ka pepeke ‘aike ‘0, no ka mea, he kau n6 ka
‘akena i loko o0 ke po‘o. ‘A'ole i loa‘a mai kekahi la‘ana e ho'ike ana i ka ‘akena ma ke
po‘o o ka pepeke ‘aike he ma kéia pepa, eia na'‘e he loa‘a no i kekahi manawa. No laila,
‘0 ka pepeke henua, ‘oiai ‘a’‘ohe wahi kau o ka ‘akena i loko o ke po‘o, ua hapa mai kona
ikaika kuhi i mua o ua mau pepeke Ia ‘elua. A ma waena o ka pepeke ‘aike he a me ka
pepeke ‘aike ‘0, ua ‘oi aku ka ikaika kuhi o ka pepeke ‘aike ‘o, no ka mea, ua hiki ke
ho‘ike ‘ia ka inoa o0 ka ‘akena ma loko o ke po‘o, a i ‘ole kekahi papani. ‘O ka pepeke
‘aike he na‘e, ua ‘ano ‘oko‘a ke ‘ano o ka ‘akena ke ku i loko o ke po‘o. ‘A'ole hiki ke
ho‘ike ‘ia ma o kona inoa a ma o kekahi papani paha. He ki‘a wale n6 ka mea e kukulu ai
no ka ho'ike ‘ana i ka ‘akena a he ho'ike wale ng ia no ke ‘ano o ka ‘akena. ‘A'ohe wahi
kuhi pololei ‘ia 0 ia ‘ano ‘akena.

E ho‘'omaopopo ‘ia, ‘a‘ole paha e kipono ka ‘Olelo ‘ana no ka ‘oi aku o ka ikaika
kuhi o kekahi ‘ano pepeke ma mua o kekahi i na manawa a pau, no ka mea, he mau
la‘ana ko kéla me kéia ‘ano pepeke, a ua ikaika kekahi a nawaliwali kekahi. A no laila, i
kekahi manawa, e ‘oi aku no paha ka ikaika kuhi o ka pepeke henua ma mua o na ‘ano
pepeke ‘@ a'e, a pau pu ho'i me ka pepeke painu. ‘O ka'u e ho‘ike nei ma ‘ane'i, penei
ho'i. Ma ke ‘ano laula, ua ‘oi aku ka ikaika kuhi o ka pepeke painu ma mua o na pepeke

‘e a'e a pau. A ma waena mai 0 na ‘ano pepeke ‘a‘ole he pepeke painu, ua ‘oi aku ka

ikaika kuhi o0 ka pepeke ‘aike ‘o ma mua o ka pepeke ‘aike he, a ua ‘oi aku ka pepeke
‘aike he ma mua o ka pepeke henua.

‘O kekahi kumu e ikaika ai kekahi la‘'ana ma mua o kekabhi, ‘a‘ole n6 ia i pili i ke
‘ano o ka pepeke a i ke ‘ano paha o ka hana. Ua pili na‘e i ke ‘ano o ka ho'ike ‘ia ‘ana o
ka ‘akena. | kekahi manawa, e ho‘ike akaka ‘ia n0. A i kekahi manawa, e like me ka
ho‘ike no kekahi mau la'ana o ka mahele hana, ua nalo ka ‘akena, a aia kona loa‘a ‘ana
a 'imi ‘ia i loko o ka po6‘aiapili. Eia ma lalo nei, ma ka Mokuna 5 ho'i, ka ho'ike no ka
mahele ‘akena, kahi e nana ‘ia ana ka ikaika o ke kuhikuhi ‘ia o ka ‘akena ma ke ‘ano o

kona ho'ike ‘ia i loko o ka pepeke.

NA KUHIA O HOPE

Y0 ka mea a‘u e kapa nei he pepeke painu ma‘amau, ‘o ia ho‘i ka pepeke nona ke
ka‘ina po‘o — piko — ‘awe, ‘a‘ole paha ia ‘o ka mea pinepine loa o ka ‘ike ‘ia i loko o na
mo‘olelo kahiko e la‘a me Ka Moolelo Hiwahiwa o Kawelo. He nui hou aku na ‘ano
pepeke i kilkulu ‘ole ‘ia me ia ka‘ina o kona mau mahele. | kekahi manawa, ‘a‘ohe ‘awe,
a i kekahi manawa, ‘a‘ohe piko. Eia hou, he nui hou aku na ‘ano pepeke ‘a‘ole ia he
pepeke painu. Ke kapa ‘ia nei kéia ‘ano pepeke (po‘o — piko — ‘awe) he pepeke ma‘amau
ma muli o kona ka‘ina a me na maka e maka ‘ia ai kona painu ma loko o kéia ka‘ina, ‘o
ia ho'i, ‘o ua, ke...nei, e...ana, e, ai kahi manawa, ‘a‘ohe maka. He mea ma‘amau nd ke
kukulu ‘ia 0 ke po‘o ma mua o ka piko ma ka ‘Clelo Hawai‘i, a ‘o ia ke kumu e kapa ‘ia ai
kéia ka‘ina ‘o ia ka mea ma‘amau.

2 Aia n6 ma ka ‘Glelo haole ka ho'akaka ‘ana i ke ‘ano o kéia hua‘dlelo. Ua helu ‘ia ‘o
auane‘i a me kona mau hoa like ma ka papa o na “dubitatives” ma ka hé'ike a Elbert ma
laua ‘o Pukui (1979:102).

3 Eia ihola ka ‘Glelo a Kauahoa i hé‘ahewa mai ai ia Kawelo i ka ho'owi‘u aku i ki ia ala
lupe:

Alaila, huli mai la o Kauahoa a pane mai la ia Kawelo i ka i ana mai: Eia ka i hele mai
nei oe ma ko‘u wahi nei e hoolele ai i kau pe‘a i mea e moku ai ka'u pe‘a. Keu nohoi
kou lokoino nui wale, e Kawelo, i ka‘u mea walea. Ina aole oe, he hoahanau no'u, ina
la i nei la no oe, eha loa oe ia‘u. Aole hoi e hihi, 0 ko‘u pokii nohoi oe, nolaila, nalo
wale iho la no ko‘u huhu ame ko'u inaina nou.
‘A'ole no i ho'ahewa pololei ‘ia ‘o Kawelo ma kéia po‘aiapili. ‘O ia ho'i, ‘a‘ole ‘o ia i
kuhikuhi ‘ia ‘o ia ka ‘@kena i moku ai ka lupe a Kauahoa. ‘O kana hana wale no, ‘o ia ka
hele ‘ana i ko Kauahoa wahi no ka ho'‘olele ‘ana i kana (ka Kawelo) lupe. Ke ‘Olelo nei ‘0
Kauahoa no ke kumu i hele mai ai ‘o Kawelo ma laila, makemake ‘o ia e moku ka lupe a
Kauahoa. ‘O ka mea e ho‘omaopopo ai ma ‘ane'i, ‘a‘'ole he hana kéia mea ‘o ka moku
‘ana. He hopena ia no kekahi hana. ‘O ka hana e moku ai, ‘o ia ho'i ka ho‘owi‘u ‘ana. No
laila, ua ho‘ahewa ‘ia ‘o Kawelo no ka hopena, ‘a‘ole na‘e ia i kuhikuhi ‘ia i ‘akena no ka
hana.
* ‘O ka ‘oia‘i‘o, he ‘elua paha ‘awe ma ‘ane'i. ‘O ia ho'i, ‘0 “i ke po‘o” kekahi ‘awe a ‘o “o
Aikanaka” kekahi ‘awe. | ho‘ohui ‘ia maila na‘e na ‘olelo “ke po‘o o0 Aikanaka” i mea e
moakaka ai na mahele nui o ka pepeke ke nana aku. He ‘ami o‘a ka hua‘dlelo “0” a ‘o ka
‘ami ka mea e ‘ike ai i ka ho‘omaka ‘ana o kahi ‘awe. ‘O kéia 'ano ‘awe na'e, he pili aku
no i ke po‘o, ka piko, a me kekahi ‘awe paha i kekahi manawa. ‘A'ole ia e helu ‘ia ma na
mahele nui o ka pepeke.
® Ho‘ike mai ‘o Schiitz no na “levels of specificity” i ‘ike ‘ia ma loko 0 na mana‘o o na
“verb” ma ka ‘Olelo Piki. Ke mana‘o nei au, ua pili n6 ho'i k&éia i na mana‘o o na hua'clelo
i ho'iae ‘ia. ‘O ia ho'i, ma muli o ka hd'iae ‘ia 0 ka hua‘dlelo, he ‘ano ho‘ailona ia e ho'ike
mai ana € he hana kéla i lawelawe ‘ia, a na kekahi ‘akena no ia i hana (Schitz
1981:203).
® Eia iho nei ka mahele o ka mo‘olelo o La‘ieikawai i ho‘ike ‘ia ai ka ‘Olelo pa‘a a
Kahauakapaka ia Malaekahana no ka hanau ‘ana o ka laua mau keiki:
“E kuu wabhine, he nani ia ua mare ae nei kaua, a nolaila, ke hai nei au i kuu olelo
paa ia oe; i noho aku auanei kaua, a i loaa ka kaua keiki, a he keikikane, alaila
pomaikai kaua, ola na iwi iloko o0 ko kaua mau la elemakule, a haule aku i ka make,
nalo no hoi na wahi huna; na ia keiki e nai na moku e pau ai, ke loaa hoi ia kaua ke
keiki mua a he keikikane; aka hoi, ina he kaikamahine ke hanau mua mai, alaila e
make, a ina he mau kaikamahine wale no ka kaua ke hanau mai e make no; aia no
ke ola a hanau mai a he keikikane, ola na hanau mui [muli] / na he mau
kaikamahine” (Haleole 345).
Me he mea 13, i ka mana‘o o Kahauakapaka, ‘o ke keikikane wale n6 ka mea e ola ai na
iwi 0 na makua i ka wa ‘elemakule a hapauea ho'i. ‘A‘ole maopopo ina he mea mau kéia
i ka po'e Hawai'i a pau a i ‘ole he mana‘o pono‘i n6 no Kahauakapaka wale no. ‘O ka
mea ‘apiki, ‘a‘ole ka hanau ‘ana o kekahi kaikamahine he mea e hanau ‘ole mai ai

kekahi keikikane ma hope a ola ai ho'i na iwi o na makua. ‘A'ole paha ia he kumu maika'i
e pepehi ai i ke kaikamahine ke hanau mua. Mali‘a ua mana‘o ‘ia he ‘ano mohai ke
kaikamahine a ‘o kona make ‘ana ka mea e loa‘a mai ai ke keikikane.

" E nana hou ‘ia kéia ninau ma lalo aku nei, i loko o ka mahele e kama'ilio ‘ia ai na inoa.
# Ua ‘ike pinepine ‘ia kéia ‘ano ha‘ule ‘ana o na hua palapala ma loko o kekahi mau
hua‘Glelo e la‘a me na alii. ‘A'ole kakau ‘ia ke kahako a me ka ‘okina ma loko o na
nupepa kahiko, a kapae ‘ia ka hua palapala “a” o ka hua‘clelo “alii’. Ma kahi o ia hua
palapala “a”, komo mai kekahi koma luna no ka ho'ike ‘ana i ka ha'ule ‘ana o ia hua
palapala. A laila, kakau ‘ia ‘o na ali‘i penei: na'lii. Eia kekahi la‘ana i lawe ‘ia mai loko mai
o Kawelo. O na kamaaina hoi keia o Waianae i ike mai i ka huakai a na'lii o Kauai. Eia
hou, i loko o ka puke wehewehe ‘lelo a Pukui laua ‘o Elbert, ma lalo o ka hua‘dlelo “hoa
aloha”, ua ho'ike ‘ia kekahi pela ‘ana penei: hoaloha (Pukui and Elbert 1986:73).

*0 ka ‘oia‘i‘o, na ka mea kakau k&ia mau ‘Glelo a pau. ‘O ia ka mea nana e ho‘ike i na
mea a pau o ka mo‘olelo.

MOKUNA 5: KA MAHELE ‘AKENA

5.1. ‘Olelo Mua

‘O ka ‘akena, ‘o ia ka mea nana ka hana ‘ana i kekahi hana a, i kekahi manawa
paha, ‘o ia ke kumu i loa‘a mai ai ‘o kekahi hopena. He mau ‘ano no ko ke kuhikuhi ‘ana i
ka ‘akena. He kuhi pololei ‘ia i kekahi manawa a i kekahi manawa na‘e, he kuhi malu ‘a.
‘O ia ho'i, ‘a'ohe ‘Olelo e kuhi pololei ana i ka ‘akena aka ua maopopo no na‘e ua ‘akena
nei ma muli o ke ‘ano o ke kukulu ‘ia ‘ana o na hua‘olelo ma ia po‘aiapili. Ma waena o na
‘ano kuhi pololei ‘ana, ‘a‘ole nd i like ka ikaika a me ka moakaka o ia mau ‘ano kuhi ‘ana
kekahi me kekahi. ‘O ia ho'i, i kekahi manawa, ‘o ka ikaika o ke kuhi pololei ‘ana i ka
‘akena, ‘a‘ohe wahi kuhihewa iki 0 ka no‘ono‘o i ia mea ‘o ia ka ‘akena nana i hana
kekahi hana. | kekahi manawa na'e, ‘a‘ole no moakaka loa ka ‘akena a he ‘ano nalo no
mai ka ‘ike ‘ana aku a ka maka. Aia wale no a ho‘okolokolo ‘ia ua ‘akena nei i loko o ka
po‘aiapili, a loa‘a, ‘o ia ihola ka ho‘omaopopo ‘ana i ia mea ‘o ia ka ‘akena. ‘O ke kuhi
pololei ‘ana i ka ‘akena, he moakaka no. ‘O ke kuhi malu ‘ana na‘e, ‘a’ole no moakaka
loa, a me he mea I3, he mana‘o ko ka mea kakau a wala‘au paha e ho‘alo i ke kuhi
pololei ‘ana. | ala maika‘i nd paha ke kuhi malu e ko ai ia mana‘o ho'alo. No‘u iho, ke
mana'o nei € he mea ma‘amau ke kuhi mald a kuhi ho‘olauwili paha i ka ‘akena a aia ke
kuhi pololei a he kumu maika'i e hana ai péla. ‘O ia ho'i, ke mana‘o a‘e ka mea kakau a

wala‘au paha e ho‘ahewa i kekahi ‘akena a e ho‘oka‘awale ia ia mai na mea ‘@ aku i hiki

ke mana‘o ‘ia he ‘akena, a laila, koho ‘o ia i kekahi ‘ano ‘Olelo nana e kuhikuhi pololei
aku. Aia ana ma na ‘ao‘ao o lalo e ho'ike ‘ia ai kekahi mau la‘ana e moakaka ai na ‘ano

kuhi ho‘olauwili a me na kuhi pololei ‘ana i ka ‘akena.

5.2. Ka Inoa

‘O ka inoa ma ka ‘Olelo Hawai‘i, he mea kuhikuhi pololei ia i ka mea nona ia inoa.
‘O ka mea e ho'omaopopo ai i ka inoa, ua maka ‘ia me ka maka piko “0” i kona wa e ku
ai i piko no ka pepeke. A i kona wa e ki ai i lauka no ka ‘awe lauka, ua maka ‘ia me ka

‘ami lauka “ia”, penei:

5.2.0.1. ... hoohaehae ana o Kawelo i ka hoahanau ia Kauahog (Hooulumahiehie 1909,

lanuari 22).
Po‘o Piko ‘Awe ‘Awe
ho‘ohaehae ana ‘o Kawelo i ka hoahanau ia Kauahoa

Ma kéia hopuna'‘clelo, ‘elua inoa i ho‘ike ‘ia. ‘O Kawelo kekahi a ‘o Kauahoa kekahi. Ua
maka ‘ia ‘o Kawelo me ka maka piko “0”, no ka mea, ‘o ia ka piko o ka hua‘clelo
hoohaehae, ‘o ia ho'i ka mea nana ka ho‘ohaehae ‘ana. ‘Oiai ke ho‘ohana ‘ia nei ‘o
hoohaehae ma ke ‘ano i painu no ke po‘o o kéia pepeke, ‘o ia ihola no ka piko nui o ia
pepeke. ‘O Kauahoa na'‘e, ua maka ‘ia me ka ‘ami lauka “ia”, no ka mea, ‘o iakainoae

ho'akaka ai i ka hoahanau hea e ki nei i lauka no ka hua‘clelo hoohaehae. ‘O ia ho'i, ‘o

ka hoahanau ka mea i ho‘ohaehae ‘ia, a ‘oiai ‘a‘ole i moakaka loa ka hoahanau hea e
kuhi ‘ia nei, ho'ike maila ka mea kakau i ka inoa o ua hoahanau nei ma ke ‘ano he
hoaakaka. Ma ia ho‘ike ‘ana, ua kikulu like ‘ia ka hoahanau me Kauahoa ma loko o ka
‘awe lauka. Ua maka ‘ia ka hoahanau me ka hua‘clelo /, no ka mea, he poke ki‘aia a ‘o
ia no ka ‘ami 0 na poke ki‘a ke kil ma ke ‘ano he lauka. Ua maka ‘ia ‘o Kauahoa me ka
hua‘clelo ia (ia), no ka mea, ‘o ia ka ‘ami o na inoa ke ku mai i loko o ka ‘awe lauka.

‘O ka inoa o ka ‘akena kekahi o na mea ikaika loa e ho‘omaopopo ‘ia ai ua
‘akena nei. Na kona inoa e kuhikuhi aku ia ia a ina ‘o ia ho‘okahi wale n6 ka mea nona ia
inoa ma loko o ia po‘aiapili, ‘a‘ohe wahi kuhihewa a ka mea heluhelu a mea ho‘olohe
paha i ke kuhia o ia inoa, ‘o ia ho'i ka mea nona ia inoa. ‘O ka mea e ‘ike ‘ia ai he ‘akena
ka mea nona ia inoa, aia n0 i ke ‘ano o ka pepeke a me ke kulana i loko o ia pepeke. Ina
e ku mai ka ‘akena inoa i loko o ka ‘awe, ua maka ‘ia me ka hua‘'clelo “e” a i ‘ole ka
hua‘dlelo “ia”. E like me ka mea i ho'ike ‘ia i loko 0 ka mahele hana, ina kukulu ‘ia ka
hana ma ke ‘ano he ‘iae, ua maka ‘ia kona ‘akena me ka ‘ami ‘akena ‘iae “e”. Ina he
pepeke ‘a‘ano ia, ua maka ‘ia kona ‘akena inoa me ka ‘ami ‘akena ‘a‘ano “ia”. He mau
‘ami kéia mau hua‘clelo ‘elua nana ho'i e kuhikuhi i ka ‘akena o kekahi hana a hopena
paha. Ina he pepeke hamani a hehele paha, a ki mai ka ‘akena i ke kilana piko, e maka
‘ia me ka maka piko “0”.

E ho‘omaopopo ‘ia ma ‘ane'i, he nui a lehulehu na mea inoa, ‘a‘ole ‘o ke kanaka

wale no. He inoa ko ka ‘aina, ke akua, ka makani, ka ua, ka hui, ka holoholona, ke mele,

ka mea kaua, ka wa‘a, ka pohaku, ka ma‘i o ke kanaka, a me na mea like ‘ole he nui aku
no. ‘O ke kanaka na‘e ka mea inoa ma‘amau, a ‘o ia nd ho'‘i ka ‘akena ma‘amau o kekahi
hana a hopena paha. Eia na‘e, ‘a‘ole ‘o ke kanaka wale no ke ku i ‘akena no ka pepeke.
He nui hou aku na ‘ano ‘akena ‘a‘ole o kana mai. Eia hou ho'i, he nui na ‘akena ‘a‘ole ia
he mea inoa.

| kekahi manawa, ‘a‘ole lawa ka inoa wale no i mea e akaka ai ka ‘akena. He
mea nui ka mo‘oku‘auhau kekahi, no ka mea, na ka mo‘oku‘auhau ia e ho‘onohonoho i
ke kanaka ma kona kulana pono‘ i loko o ka ‘chana, a péla ho'i e akaka ai ia kanaka
pono'T no e kuhikuhi ‘ia nei ma o ka inoa. | la‘ana maika'‘i na hopuna‘olelo ma lalo nei e

ho‘akaka ai i kéia lawa ‘ole o ka inoa i mea kuhikuhi pololei.

5.2.0.2. Alaila, hanau aku la ka mea nona keia moolelo. Ua kapaia kona inoa o

Kaweloleimakua, a o Kawelo-a-Maihunaalii nohoi. O ka la i hanau ai o Kaweloleimakua

ma Hanamaulu, oia no ka la i hanau ai na keiki mahoe a Kawelomakualua, Moi o Kauai,
me kana wahine, o Kaawihiokalani, kona kaikuahine ponoi nohoi, ma Wailua. O nei mau
keiki mahoe, oia o Kaweloaikanaka ame Kawelo-a-peekoa (Hooulumahiehie 1909,
lanuari 8).

‘A‘ole ‘o Kaweloleimakua ke Kawelo ho'okahi wale ng i loko o kéia mo‘olelo. He
nui na Kawelo i loko 0 ka mo‘oki‘auhau o ia ‘ohana. ‘O ko Kaweloleimakua mau

kaikua‘ana, na mahoe alii ho‘i, ua komo no ka inoa ‘o Kawelo i loko o ko laua mau inoa

pono‘ ai ‘elua. ‘O ia ho'i, ua kapa ‘ia 1aua ‘o Kawelo Aikanaka a me Kawelo Peekoa, a
ma kahi o ka ho‘ike ‘ana i ka inoa piha, ua ho‘opdkole ‘ia. Aka, ‘a‘ole i kapa ‘ia na
Kawelo a pau ma ia inoa ‘o Kawelo o huikau ke kuhikuhi ‘ana. No laila, i mea e moakaka
ai ke Kawelo hea nana kekahi hana, eia aku no a eia mai, e ho‘ike mai ka mea kakau no
Kaweloleimakua, ‘o ia ka mea nona keia moolelo. A ma ia ‘ano ho‘i e ho‘omaopopo mau
ai ka mea kakau i ka mea heluhelu € ‘o ia Kawelo ka mea nui a ‘o ka me‘e paha o kéia
mo‘olelo me‘e. No laila, i loko no o ka nui 0 na Kawelo i ho'ike ‘ia ma kéia mo‘olelo, ke
kakau ‘ia ‘o Kawelo wale ng, ua maopopo i ka mea heluhelu, ‘o ia nd ‘o Kaweloleimakua,
ka mea ho'i nona kéia mo‘olelo. ‘O Kawelo Aikanaka, ua ho‘opokole ‘ia kona inoa, penei,
‘o Aikanaka. ‘O Kawelo Peekoa na'e, ‘oiai ‘a‘ole like ka nui o kona ho'ike ‘ia ma ka
mo‘olelo me Aikanaka, ua kapa ‘ia nd ma kona inoa piha, a péia ho'i na Kawelo ‘é a‘e.

Eia kekahi la‘ana ma lalo nei:

5.2.0.3. Mahope aku o ka hala ana o Kawelomahamahaia i ka make, ua noho ae la kana
keiki hiapo o Kawelomakualua. O kana wahine, oia no o Kaawihiokalani. Na laua mai

hoi, hanau mai o Kawelo Aikanaka, ame Kawelo-Peekoa, he mau mahoe. O Kawelo

Alkanaka, oia hoi, o Aikanaka, ke alii a Moi Aimoku o Kauai i lilo aku ai o Kauahoa ka “Ui

0 Hanalei” i pukaua nui, oia ka Aikanaka alii i holoholo pu ai me Kaweloleimakua, ka

mea nona keia moolelo (Hooulumahiehie 1909, lanuari 1).

218

Reproduced with permission of the copyright owner. Further reproduction prohibited without permission.



‘O kekahi mau Kawelo i loko o ka mo‘olelo, ua kapa ‘ia ma ka inoa piha, e la'a ‘o
Kawelomahamabhai‘a a me Kawelomakualua i ho‘ike ‘ia maila ma luna. | kekahi manawa
na‘e, he ‘elua kanaka o ka ‘ohana nona ka inoa ho‘okahi. ‘O Kawelolauhuki kekahi
kaikua‘ana o Kawelo a ‘o ia nG ho'i ka inoa o kekahi 0 ko Kawelo mau makuahine. ‘A'ole
nui ka ho'ike ‘ia o kéia mau ‘ohana ‘elua o Kawelo i loko 0 ka mo‘olelo, a no laila, i mea e
akaka ai, kuhi ‘ia nd laua ma ka inoa piha a me ka wehewehe pu ‘ana no ho'i i ke kilana
ma loko o ka mo‘oki‘auhau. No na Kawelolauhuki na‘e, ‘a‘ole paha e huikau loa, no ka
mea, ua ‘oko‘a ka hanauna o kahi a me kahi. Eia hou, he kane kekahi a he wahine

kekahi. E nana i ka la‘ana ma lalo iho nei.

5.2.0.4. Noho hou aku la no o Maihuna ma, a hapai ae la o Malaiakalani, hanau mai la
he keikikane, a o kona inoa 0 Kawelohea. Mahope aku o keia keiki; he keikikane hou no.
A kapa aku la o Malaiakalani maluna o nei keiki i ka inoa o kekahi kaikuaana ona. oia o
Kawe/olauhUki, ke kupuna wahine hoi o Kualii, Moi o Oahu nei.

No ke aloha o Malaiakalani i ke kaikuaana. ia Kawelolauhuki_ i lilo_mai i Oahu nei ma ke

ano he wahine hoao kapu na Kahoowahaokalani. nolaila. hea ai oia i kela inoa i ka lua o
kana mau keikikane (Hooulumahiehie 1909, lanuari 8).

No laila, ‘o ke kulana o Kawelolauhuki, he keikikane ia i hanau mai ma hope mai
o Kawelohea; a ua kapa ‘ia kéla inoa i mea e ho‘omana‘o ai' i ke kaikua‘ana o

Malaiakalani, nona ia inoa ho‘okahi no, a nana ho'i i hele aku nei i O‘ahu e noho ai me

kana kane me Kaho‘owahaokalani. He ali‘i ua ‘o Kaho‘owahaokalani no O‘ahu a ua lilo
‘o Kawelolauhuki i wahine nana a noho pa‘a me ia i O‘ahu ma ke ‘ano he kane a he
wahine. Ua ho'ike ‘ia ke kiilana o kéia mau kanaka a ‘elua ma loko o ka mo‘oku‘auhau o
na Kawelo. ‘A‘ole lawa ka inoa wale no i mea e kuhikuhi pololei ai i kekahi kanaka kiko'.
| kekahi manawa, aia no kekahi mau ho‘ike ma ka po‘aiapili nana e kokua i ke kuhi
pololei ‘ana i kekahi kanaka. No laila, ‘o ke kilana i loko 0 ka mo‘oku‘auhau ka mea e
akaka pono ai ke kanaka nona kekahi inoa. Ua ‘ike ‘ia kekahi mea i ‘ano like me kéia ma
ka ‘clelo Kamoa. ‘O ia ho'i, he inoa kulana ko na alii Kamoa, a i kahi manawa, he mau
alii nona ia inoa kulana. | mea e akaka ai ke kanaka kikoT n6 e kama'ilio ‘ia nei, ‘o kona
inoa kekahi e ho‘opuka pii ‘ia (Duranti 1994).2

Eia no kekahi mea e ho'omaopopo ai no ka la‘ana ma luna. ‘A'ole nd i kuhi
pololei ‘ia na mea e ‘Olelo ‘ia nei ma ka ‘Glelo ‘ana no Maihuna ma, eia na'e, ua maopopo
‘0o Malaiakalani kekahi i komo ma ia ‘auna me Maihuna, a ‘o ke kumu i maopopo ai, ma
muli ia o ka hua‘dlelo noho a me na ‘Olelo ma ia hope iho no ka hapai ‘ana o
Malaiakalani, ‘o ia ho'i, penei: Noho hou aku la no o Maihuna ma, a hapai ae la o
Malaiakalani. ‘O ia noho ‘ana, ‘ed, ‘o ia ihola ka hui ‘ana he kane a he wahine no ka
ho‘omau ‘ana i keiki e ho‘oulu ai i ka ‘ohana. Ua ho'ike mua ‘ia ma ka po‘aiapili no ka
pilina o Maihuna a me Malaiakalani he kane a he wahine, a ‘o ka hopena o ia noho pl

‘ana o laua, ‘o ia no ka hapai ‘ana a‘'ela o Malaiakalani.

| kekahi manawa, ‘a‘ole ho‘ohana ‘ia ka inoa maoli o ke kanaka. Ma kahi o ia
inoa, ho‘ohana ‘ia kekahi inoa kapakapa no ke kuhikuhi ‘ana i ia kanaka. ‘O ka inoa o ka
mea kakau o Kawelo, ‘a‘ole nd ia he mea maopopo le'a, no ka mea (a he mahu'‘i wale no
kéia no‘u a no kekahi po‘e ‘@ aku ho'i),% he inoa kapakapa wale n6 paha ka inoa i ho‘ike
‘ia ma lalo o ka ‘Olelo ho‘akaka, ‘o ia ho'i ‘o Hooulumahiehie-i-ka-oni-malie-a-pua-lilia-
lana-i-ka-wai. Ina pololei ia mahu'‘i ‘ana, he aha la ke kumu i nalo ai ka inoa maoli o ka
mea kakau? Aia no ia i ka mea kakau pono‘i. Mali‘a paha ua kaulana ia inoa kapakapa
ona a péla e ‘ike ‘ia ai ‘o ia ma mua o kona inoa maoli. Ma kekahi ‘ao‘ao, he mana‘o
paha kona e ‘ike ‘ole ‘ia ‘0 ia ma ke ‘ano ‘o ia no ka mea kakau o kéia mo‘olelo. He
mana‘o pe‘e paha a he mana‘o paha e ho‘ike ai i ka na‘au ha‘aha‘ai mua o ke akea. ‘O
ka mea i maopopo, ‘ed, he nui na kolamu a me na mo‘olelo i puka mai ma loko o na
nupepa kahiko a i ho'ike ‘ole ‘ia mai ka inoa maoli o ka mea kakau. | ka hapanui o ia
mau palapala, ‘a‘che wahi inoa a ho'ike ‘ia mai.

Ma loko nd ho'i o0 na mo‘olelo, he mea ma‘amau ka ho‘chana ‘ia o na inoa
kapakapa. ‘O Kauahoa kekahi kaikua‘ana (hoahanau) o Kawelo, a i kekahi wa na'e,
kapa ‘ia ihola ‘o ia i kona inoa kapakapa, ‘o ia ho'i ‘o ka “Ui o Hanalei’. Ua ‘ike ‘ia kéia
ma ka la‘ana 5.2.0.3 ma luna aku nei. He mea kuhikuhi ka inoa kapakapa i kekahi
kanaka ma o ka ho'ike ‘anai ke ‘ano o ia kanaka. ‘O ka mea ma‘amau, he ho'ike ‘ia kéia

‘ano ma o ia mea he poke ki‘a.

Eia ma lalo nei kekahi la‘ana e h6‘ike ana i ke ‘ano o ia mea he inoa. He mana‘o
ko ka inoa Hawai'i, a i ka wa kahiko, he mea kokua no ho‘i ia ma ka malama ‘ana i ka

mo‘olelo o ka po‘e Hawai'i, ‘oiai ua malama ‘ia ma ke ‘ano ha'i waha i ia mau la.

5.2.0.5. | ko Kawelo aloha ana aku i ua kanaka kamaaina nei, hoomaopopo mai la oia,
he Kauai nei kanaka poo nui a maka-a a malihini. Alaila, ninau mai la oia: “Malihini mai
Kauai mai?” Ae aku la keia. "Owai ka inoa o ka malihini?” Wahi hou a ka lawai'a. Pane
aku la neia: “O Kaweloleimakua, moopuna a Kawelomahamahaia.” Alaila, ninau o
Kawelo i ka inoa o ke kamaaina. Pane nohoi ke kamaaina: “O Maakua. A no ka ukeuke
o ka'u hoe a holo i ka lawaia, kapaia ai ko‘u, inoa o Maakuakeke. O ka ukeuke ana o ka
hoe a Maakua i kona waa i maopopo i kana haliuliu, kana wahine, ka hoa pupuu anu o
ka Hooilo, ua kau o Maakua i ka waa no ke kai-uli, kai kea, kai popolohua a Kane, i ola
no kauhale. E pae e Kaweloleimakua. A no’u hoi kahi welo i kohu ai au ke lei iho i ko lei,
e ke alii, o Kawelomaakuakeke.”

Alaila pane aku la ko Kawelo uhane: "Ua lilo ia Kawelo ia oe. Aka, mamua o ko'u

pae ana‘ku i ka aina, elike me kau poloai, he ui a he ninau ka Kauai. Owai he moku a

owai ke Ku o ka moku?” (Hooulumahiehie 1909, Feberuari 26).

Ma kéia hui ‘ana o ka ‘uhane o Kawelo me ka ‘uhane o ka lawai‘a (Maakuakeke),
ninau aku a ninau mai laua i ko laua inoa. He ‘ano ninau ho‘omaoe na'e kéia, ‘a‘ohe

wahi ‘ano o ka ninau pololei aku a ka haumana ‘6lelo Hawai‘i. Penei ho'’i ka ninau a ka

haumana, “O wai kou inoa?” ‘O ka ‘Olelo mua a Maakuakeke ia Kawelo, he ninau ia e
ho'oia ai i kona mana‘oho‘ohucino Kawelo, ‘o ia ho‘i, he malihini n6 paha ia no Kaua'i
mai. Ma hope o ka ‘ae ‘ana a Kawelo, a laila, ninau maila ‘o Maakuakeke i ko Kawelo
inoa. ‘O ka mea hoihoi, aia i ke ‘ano o ia ninau. E ninau ana ‘o Maakuakeke no ka inoa o
“ka malihini” me he mea ia he mea kula ia ma waho aku o laua nei. Ua maopopo na‘e ‘o
Kawelo nd ua malihini nei, no ka mea, ‘akahi no a kapa ‘ia ‘o ia i ka malihini e
Maakuakeke. A ‘oiai ‘o laua wale n6 ma kéia mahele o ka mo‘olelo, ‘a‘ohe wahi lilo iki o
ka mana‘o i kekahi kanaka ‘€. ‘O ka ninau ma‘amau a ka haumana, he mea kuhi pololei
aku i ka hoa wala‘au ma ke ‘ano he mea kuna e like ho‘i me ka mea ma‘amau i ka po‘e
‘Olelo haole.

He hui malihini ‘ana kéia no Kawelo ma me Maakuakeke, a ‘a‘ohe hewa o ka
niele ‘ana no ka inoa o kahi a me kahi. Eia na'e ka mea ‘apiki, ma kahi o ka ninau pololei
‘ana me ke kuhikuhi aku i ka hoa wala‘au ma ke ‘ano he mea kina, e like ho'i me ka
mea mau i ka po‘e ke kama'ilio he alo huli aku a he alo huli mai, ua ho‘olalau ‘ia ke kuhi
‘ana ia Kawelo ma ke kapa ‘ana id ia i ka malihini me he la he kanaka ‘oko‘a ia e ku ana
ho‘i ma kahi ‘@ ma kahui ho'i e hiki ‘ole ai ke lohe i kéia kama'ilio ‘ana. No‘u iho, ‘o ia
ihola ke ‘ano kupono ma ka niele ‘ana i ka inoa i mua o ke alo o ka mea nona ia inoa.
Ina he ninau ia no ka inoa o kekahi kanaka i kahi ‘€, ‘a‘ole pilikia ke kuhi pololei ‘ana ia ia
ma ka ninau. ‘A‘ole paha e hiki ke ho‘oia‘i‘o ‘ia ko‘u mana'‘o, ‘o ia ho'i, he mea kiipono

‘ole ke kuhi pololei aku i ka hoa wala'au ma ka hui malihini ‘ana, aka, ke kuhi nei au he

mea kiipono ka ho‘olalau ‘ana i ke kuhi ‘ana ma ia ‘ano p6‘aiapili. He mea ho'iia e
‘olu‘olu ai ka na‘au 0 na mea a pau a maika'i ai ho'i ka launa ‘ana.

Ma ka pane a Kawelo i kona ninau ‘ia mai no kona inoa, h&‘ike akula ia i kona
inoa piha, a ‘oiai he hui malihini ‘ana kéia, a ‘a‘ole paha i ku'i ‘@ mai kona kaulana ma
O‘ahu a puni, ua ho'ike pu aku ‘o ia i kona kulana i loko o ka mo‘oku‘auhau o kona
‘ohana, he mo‘opuna na Kawelomahamahaia. A ma ia ho‘opili aku i kona kupuna, ka
mea ho'i i laha loa kona kaulana ma waho o Kaua'i, péla e ‘ike ai ‘o Maakuakeke i ke
kulana o kéia malihini he ali‘i a he mo‘opuna na Kawelomahamahaia. Ma ka pane a
Maakuakeke i ko Kawelo niele ‘ana no kona inoa, wehewehe maila ‘o ia ala i ka mana‘o
piha o kona inoa a me ke kumu ho'i i hea ‘ia ai ma ia inoa. A ma kona kono ‘ana ia
Kawelo e pae mai i uka, noi maila ‘o Maakuakeke e paku‘i mai i ko Kawelo inoa i kona
inoa pono‘i no. ‘O ka ha‘awi akula nd ia o kahi Kawelo i kana ‘ae no kéia noi a
Maakuakeke. ‘O ke kumu mai o kéia noi ‘ana a Maakuakeke, mali‘a he mana‘'o
ho'‘ohanohano kona ia Kawelo a me ka ‘ohana o Kawelo me ka ho‘ike pu aku i kona
aloha malihini. Eia hou, he ‘ano wanana no paha kéia no kona lilo ‘ana ‘o ia ke kumu
nana e a'o ia Kawelo i ka lawai‘a.

‘O ka mea e ha'oha‘o ai no kéia kuka kama'ilio ‘ana, eia no kéia mau kanaka
‘elua ke hui malihini nei me ka ho'ike moakaka na‘e no ko laua inoa i mua o kahi a me
kahi, a ‘o Maakuakeke ho'i, ke noi aku nei i ko Kawelo inoa, eia na‘e, ma ka ninau ‘ana i

ka inoa, ua ‘ano ho‘olalau ‘ia ka ‘Olelo a ninau aku ‘o ia ma ke ‘ano he mea kila ‘o

Kawelo. ‘A‘ole kéia ‘ano ninau he mea e ho'ike ai i ke kanalua o Maakuakeke no ka
maika'i o kéia launa ‘ana o laua me Kawelo. He mea na‘e ia e malama ai i ka maika'i o
kéia launa malihini ‘ana. He mea maha‘oi nd paha ka ninau pololei aku i kekahi mea
kuna, ‘o ia ho'i ka ho'opuka aku i ka hua‘dlelo “kou” ma ka ninau “O wai kou inoa?”. Me
he mea 1a ua noho ‘@ kéia mau malihini a kama‘aina kekahi i kekahi. ‘A‘ole na‘e péla, a
no laila, ‘o ia ihola ka mea e kupono ‘ole ai kéia ‘ano ninau ma ia po‘aiapili. A he mea
minamina ke a‘o ‘ia ‘ana o kéia ‘ano ninau ma na papa ‘olelo Hawai‘i me he mea la he
mea ma‘'amau ia i ka po‘e Hawai‘i a he mea kupono ho'i i na po‘aiapili a pau, a pau pu
ho'i me ka hui malihini ‘ana. ‘O ka ‘oia‘i‘o, he mea ma‘amau nd ia a he mea kupono no
ho'i ma ka ‘olelo haole — i kéia mau la.

Ho'okahi koe mea hoihoi 0 kéia la‘ana, ‘o ia nd ko Kawelo ninau no ka inoa o ka
moku a me ke ali‘i nui 0 ia moku, a me kona ho‘ike ‘ana no ho'i no kana ninau. ‘O ka
mea mua, ho‘ike aku nd ‘o ia i kona mana‘o e ninau aku ai i kana ninau me ke kuhikuhi
‘ole ‘ana ia ia iho. ‘A‘ole ona ‘Olelo aku penei: He ninau ka‘u. Ma kahi o ia ‘ano ‘lelo,
ho'‘olalau ‘o ia i ke kuhi ‘ana ia ia iho ma ke kuhi ‘ana i ka mokupuni ‘o Kaua'i, a ‘o Kaua'i
ho'i ka mea nana ia ninau. ‘Oiai ‘o Kawelo ka mea o laua no Kaua'i mai, ua maopopo ia
Maakuakeke € na ua ‘o Kawelo no ia ninau. ‘A'ole paha e kuhihewa ‘o Maakuakeke na
kekahi kanaka ia ninau, a na ia mokupuni no paha ‘o Kaua'i. Eia hou, ma ke ‘ano o ka
ninau, ua ho‘olalau ‘ia ke kuhi ‘ana. He moe‘uhane kéia na Kawelo, a no laila, ‘a‘ohe ona

ho‘omaopopo i kéia ‘aina. A ma kona ninau ‘ana no ka ‘aina, ‘a‘ohe ona kuhi pololei aku i

ia moku no. Ma kahi o “kéia moku”, ‘Olelo ‘ia he moku me he mea 1a ho'okahi wale no
la‘ana ia no ia mea i kapa ‘ia he moku. A ma kahi o ka ninau pololei ‘ana i ka inoa o ke
ali'i nui 0 ia moku, ninau ‘ia ka inoa o ka mea e ku nei i ka moku, a he mea maopopo
wale ‘0 ka mea Ku o ka moku, ‘o ia no ke ali'i nui 0 ia moku. No laila, i loko nd o ke ‘ano
ho‘olalau ‘ia o ke kuhi ‘ana i kéia mau mea, ua maopopo i ka hea heluhelu ka mana‘o
nui o kéia ninau. ‘O kekahi mea o kéia ‘Olelo nana e kuhi ana i ke ali‘i, ‘o ia ho'i ka pela
‘ia ‘ana o ka hua’dlelo Ki me ka hua ma‘aka. He ho'ike ka hua ma‘aka no ke kilana
ki‘eki‘e a me ka mana paha o kona kuhia.

‘O kéia ‘ano ‘olelo ho‘omaoe, ‘a‘ole ia he mea e huna ai i na kuhia o ia mau
‘Olelo. He mea maopopo ‘o ia moku nd a laua e ku nei, ‘o ia nd ka moku e ninau ‘ia nei, a
‘0o ke Ku 0 ka moku ho'i, ‘o ia no ke ali‘i nui 0 ia moku. A no ke aha e ho‘olauwili ai i ka
ninau ‘ana? ‘A‘ole paha e ‘eha ka na‘au o ka moku ke kuhi pololei ‘ia, a p&ia ho'i ke ali'i
ku nei i ka moku. Mali‘a, he hana ma‘amau wale n0 ia na ka po‘e mea kakau oiawa e
ho'‘ohiala‘ai i ka mana‘o o ka po‘e heluhelu. | mea n6 paha ia e ho‘oha‘oha‘o ai i ka
no‘ono‘o o ka mea heluhelu i ke ‘ano o kéia ‘aina a me kona ali‘i, ‘oiai ho‘i he malihini ka
‘uhane o Kawelo i ia wahi. Ma ka ho‘omau ‘ana i ka heluhelu ‘ana i kéia mo‘olelo, e ‘ike
‘ia ke ko'iko‘i o kéia mau mea (‘o ka inoa o ka moku a me ke ali‘i), no ka mea, e hele
maoli ana no ‘o Kawelo i O'ahu a e hui pu ana nd ho'i me Kaihikapu-a-Kakuhihewa, me

ke ali‘i ho‘i nana e kU nei i ka moku ‘o O‘ahu.

No laila, i loko nd o ke kulana helu ‘ekahi o ka inoa ma ka ikaika kuhi, ua hiki no
ke ho‘emi ‘ia ma o ka ho‘ohana ‘ana i kekahi inoa kapakapa a i kekahi panihakahaka
paha e like me ka inoa 0 ka mokupuni i hele mai ai ka ‘akena. Eia hou, ma ka paku'i ‘ana
i ka hua‘olelo “ma” ma hope o ka inoa o kekahi ‘akena, e nalo ka inoa o kekahi mau hoa
ona a aia ka ‘ike ‘ia 0 ua mau hoa la a nana ‘ia ka po‘aiapili. | ka nui na‘e o ka manawa,

na ka inoa e kuhi pololei aku i ka mea nona ia inoa.

5.3. Ka Poke Ki‘a

‘O ka poke ki‘a, he ‘ano mamala ‘Olelo ia. ‘A'ole ia he hopuna‘dlelo piha, no ka
mea, he mahele wale nd ia no ka hopuna‘dlelo, a he ki nd ma kauwabhi kulana like ‘ole o
kona hopuna‘dlelo. ‘O kona mea e ‘ike ‘ia ai, ‘o ia ho'i, he ka'i ka hua‘dlelo mua. He nui
na ‘ano ka‘i ma ka ‘Glelo Hawai'‘i, a ‘o ka hapanui (e la‘a me ke, ka, kekahi, na, kéia,
kéna, kéla, nei, néia), ‘a‘ohe wahi ku‘é ‘ia o0 ko lakou kulana he ka'i. ‘O kekahi mau
hua‘dlelo na‘e, ‘a‘ohe pau ka po‘e noi‘i 0 ka ‘Olelo Hawai'i i ka ‘ae like no kona kulana he
ka'i. ‘O kekahi hua‘clelo ‘ano pohihihi o ke kiilana, ‘o ia no ‘o “he”. Wahi a Kamana a me
Wilson (1977), he ka'i no, ak3, ‘a‘ole péla ka mana‘o o Carter (1997). Wahi ana he
“copula” ka hua‘clelo “he” a ‘o “is” kona hoalike ma ka ‘olelo haole. No‘u iho, ke kapa nei
au i ua hua'clelo nei he maka po‘o, ‘oiai i kona mau wa a pau e puka mai ai, ‘o ia ka
ho‘omaka ‘ana o kekahi po‘o hou. Eia hou, he ‘ano “verb” ia mea he “copula” ma ka

‘Olelo haole, aka, ‘a‘ole hiki ke ho‘ohana ‘ia ma ke ‘ano he painu ma ka ‘Olelo Hawai‘i, no

ka mea, ‘a‘ole hiki ke ki nona iho ma ke ‘ano he po‘o no ka pepeke painu a ‘a‘ole hiki ke
kukulu ‘ia me na maka painu. ‘A'ole na‘e e hihi. He nui hou aku na poke ki‘a e hapai ai
no ka ho‘akaka ‘ana i ke ‘ano ikaika a nawaliwali paha o ke kuhikuhi ‘ana i ka ‘akena ma
ka ‘Olelo Hawai‘i. Eia kekahi, ‘a‘ole pau i ka helu ‘ia ma luna a‘e nei na ka'i o ka ‘Olelo
Hawai‘i.

‘O kekahi mau hua‘olelo i kapa ‘ia he ka'i e Kamana a me Wilson (1977), ‘o ia
ho'i ‘o ko‘u, kou, kona, ko, ka, ka‘u, kau, a me kana, ‘a‘ole lakou he ka'i wale no. He mau
hua‘dlelo na'e ia i hui pu ‘ia a lilo mai ai he hua‘dlelo ku ho‘okahi, a ua kapa ‘ia kéia ‘ano
hua‘dlelo he hupua. Penei ho'i, ‘0 ka hua‘dlelo “ko‘u”, e like me kona ho‘ike ‘ia ma ka
Mokuna 4, ua ho‘ohui ‘ia ‘ekolu hua‘clelo, ‘o ke ka‘i “‘ka” a i ‘ole “ke”, ke 0‘a “0”, a me ka
papani “au”. ‘Oiai he ka'i kekahi mahele o kéia ‘ano hua'dlelo, ‘a‘ole pilikia o kona helu
pu ‘ia ‘ana ma ia ‘auna i kapa ‘ia ‘o na ka'i. 'O ua po‘e hupua nei kekahi hd'ailona e
ho‘omaopopo ‘ia ai ka ho‘omaka ‘ana o ka poke ki‘a. E ho‘omaopopo ‘ia ma ‘anefi, ‘ea,
‘a‘ole komo ka inoa a me ka papani i loko o kéia wae‘ano, no ka mea, ‘a‘'ohe ka'i e ka'i
ana i mua o ia mau ‘ano hua'dlelo ‘elua. Ua ‘oko‘a nd ho‘i ka ‘ami lauka o ka inoa a me
ka papani a ‘oko‘a ho'i ko ke ki‘a ke kil ma ke ‘ano he lauka no kekahi hamani.

He nui a lehulehu na la‘ana e ho'ike ana i ke ‘ano o ka poke ki‘a ke ho'ohana ‘ia
no ke kuhikuhi ‘ana i ka ‘akena o kekahi hana. He mea loa‘a wale ma na hopuna‘élelo o
ka ‘Olelo Hawai'i. ‘O ke kumu ho'i i nui ai na poke ki‘a, no ka mea, he nui a lehulehu na

hua‘clelo i hiki ke ho‘ohana ‘ia ma ke ‘ano he ki‘a. E like no me ka ho'ike no ka pepeke

painu, he mau ‘ano hua‘dlelo i hiki ke ho‘ohana ‘ia ma ke ‘ano he painu. Ua kapa ‘ia kéia
‘ano hua‘dlelo he “meme‘a” ma kona ‘ano laula. ‘O na ‘ano kiko'7 o0 ka meme‘a, ‘o ia no
ka hamani, ka hehele, ka ‘a‘ano, a me ke kikino. Ua hiki no ke ho‘ohana ‘ia ua mau
meme‘a |1a ma ke ‘ano he ki‘a kekahi. | ka wa e kil mai ai ke ka'‘i ma mua o ke meme‘a,
‘o ia ka ho'ailona e ho‘omaopopo mai ana i ka mea heluhelu a mea ho‘olohe paha no ka
ho‘ohana ‘ia ‘ana o ia meme‘a ma ke ‘ano he ki‘a. 'O ia ihola ho'i kona mea e lilo ai i
poke ki‘a.

‘Oiai ‘o ka poke ki‘a kekahi ala e kuhikuhi ai i ka ‘akena o kekahi hana, ma onala
ho'i e ho'akaka ‘ia ai kekahi mau ho'ike e kuhikuhi ana i ka ‘akena. He mau mea no e
hiki ke hg'ike ‘ia ma o ka poke ki‘a e la'a ho‘i me kona kulana ma ka mo‘oku‘auhau o
kona ‘ohana, kana ‘oihana, kekahi ‘ano ona e ‘ike koke ‘ia ai, a me na mea like he nui
aku nod. Ua ‘oi aku no paha ka ikaika kuhi o ka inoa i kona kuhia ma mua o ka poke ki‘a,
eia na'e, ma ka wehewehe ‘ana i ke ‘ano a kulana paha o kekahi kanaka, i kekahi
manawa, he ala ia e kuhikuhi pololei aku ai i ia kanaka. Ma kekahi ‘ao‘ao, hiki no ke
ho‘ohana ‘ia ka poke ki‘a no ka ho‘alo ‘ana i ke kuhi pololei i ke kanaka. Hele a lauwili ke
‘ano o ka no‘ono‘o i kekahi manawa i ka ua mea ‘o ka pohihihi o ka mea e kuhi ‘ia nei
ma ia ‘ano. ‘O ka mea e nana ai ma kéia mau la‘ana, i pili ho'i i ke kumuhana o kéia
pepa, ‘o ia no ka ikaika a me ka ‘ole o ke kuhikuhi ‘ana i ka ‘akena. Eia kekahi mau poke

ki‘a ma ka pauki ma lalo nei e kuhikuhi ana i ka ‘akena nana kekahi hana. ‘O ka mea

229

Reproduced with permission of the copyright owner. Further reproduction prohibited without permission.



hoihoi, ‘ea, ‘a‘ole ikaika loa ke kuhikuhi ‘ana i ke kanaka pono‘i nd nana ia hana. Ua

ho‘olalau ‘ia na‘e ke kuhi ‘ana.

5.3.0.1. Ua lohe mai la o Malaiakalani i keia kunu ame ka hoe* ma waho o ka hale. A
onoonou aku la ka hoala ana a kona puupuu lima i ke kane, me ka olelo ana aku:
“E—i nei—e! Ei nei hoi! Ua hoea mai la na wahi elemakule. O laua kela e kunukunu mai
la a e kani mai la ka hoe mawaho o ka hale (Hooulumahiehie 1909, lanuari 8).

Po‘o Piko

Ua ho'ea maila na wahi ‘elemakule
Ma ke kalailai ‘ana i kéia pauku, he mau poke ki‘a e nana ai. No ka manawa na‘e, e
nana mua ‘ia ka hopuna‘olelo: Ua hoea mai la na wahi elemakule. ‘O ka ho‘ea ‘ana ka
hana i ho'ike ‘ia a ‘o na wahi elemakule ka ‘akena nana ia ho‘ea ‘ana. Aia ka
ho‘omaopopo ‘ana no na wahi ‘elemakule hea 13 e kama'ilio ‘ia nei a maopopo ka
po‘aiapili. Ma ka ho‘ike a ka mea kakau, he mau manawa o ka puka ‘ana o ia poke ki‘a
na wahi elemakule ma mua o kéia hopuna‘dlelo. Ma ‘ane‘i na‘e, he ‘clelo kéia na
Malaiakalani i kana kane, ia Maihuna, a ‘o ka makamua ia o kona ‘Olelo ‘ana i kana kane
me ke kuhikuhi aku i kéia mau wahi ‘elemakule. A i loko n6 o ke ‘ano laula o ka mana‘o
o ia poke ki‘a, no ka mea, he nui a lehulehu na wahi ‘elemakule o ia ‘aina i ia wa, ‘a‘ohe
wahi hala 0 ka mana‘o kiko‘i ia Maihuna no ke kuhia o ia poke ki‘a. ‘O ke kumu mai ho‘i,

ua like no ko laua ‘ike i ka po‘aiapili, a péia ho'i ka ‘ike o ka mea heluhelu. ‘O ia ho'i, ua

ho'ike ‘ia, ma loko o ka po‘aiapili, ke kauoha a Malaiakalani ia Maihuna e ho‘ouna i
kekahi kikini i Hanalei e ki‘i ai i kona (ko Malaiakalani) mau kahu hanai i ho'i mai no laua
ala i Hanama‘ulu no ka nana mai i ka Malaiakalani keiki i hanau ‘alu‘alu iho nei. Eia no ‘o
Malaiakalani ma ke kali nei ‘o ka ho‘ea mai o ia mau kahu hanai ona, a ‘o ia ihola na
wahi elemakule i ho'ike ‘ia ma ka hopuna‘olelo.

Ma o ia mea ‘o ka poke ki‘a e hiki ai i kekahi mea kakau a mea wala‘au paha ke
kuhikuhi aku i kekahi mea me ka ho‘ike ‘ole aku i ka inoa o ia mea. He hé'ike ia no ke
‘ano a no ke kulana paha o ia mea. ‘A'ole ia he ‘Glelo e kuhi pololei ai, nona iho, i kekahi
mea pono‘l. He la‘ana wale no ia no kekahi mau mea he nui a lehulehu paha o ia ‘ano
ho'okahi nd. Ma ‘ane'i, ua kuhikuhi ‘ia kekahi mea ma o kona ‘ano |12 he mau wahi
‘elemakule. ‘A'ole na‘e i maopopo le‘a ma ia ‘Olelo wale no, ka mea pono‘i iho n6 e kuhi
‘ia nei. Aia wale no a ho'okolokolo ‘ia kona kuhia ma loko o ka po‘aiapili, a laila, loa‘a
pono ma ka ‘umi‘umi. No laila, ‘o na wahi elemakule kekahi la‘ana maika'‘i. He nui a
lehulehu paha na wahi ‘elemakule o ia ‘aina, a ‘o kéia kekahi wale no o ia ‘auna. ‘O ia no
na kahu hanai o Malaiakalani, a Maihuna ho'i i ho‘ouna aku ai i ke kikini e ki‘i. Ma kéia
mo‘olelo nd a puni, ‘a‘ohe wahi ho'ike iki no ka inoa o kéia mau kahu hanai o
Malaiakalani. He poke ki‘a wale n6 ka mea e kuhi aku ai ia laua. Ua maopopo na‘e, he
mau kiipuna nd laua no Kawelo a mali‘a ua ho‘ike ‘ia ka inoa ‘oiai e ho'ike ‘ia ana ka
mo‘oku‘auhau o Kawelo. ‘O ka mea ‘apiki, ‘a‘ole i ho‘opili ‘ia kéla mau inoa ia laua ma ia

ho‘ike ‘ana, a ‘a‘ohe wahi kuhikuhi ‘ia o l1aua ma ka inoa. Kohu mea 13, ‘a‘ole he mea

ko‘iko'i ke kuhikuhi ‘ana ia laua ma ke ‘ano kiko‘i. No‘u iho, ua ‘ano huikau ka no‘ono‘o
ma ka heluhelu ‘ana i kahi wa, no ka mea, he mau kahu hanai ko Kawelo a he mau kahu
hanai ko Kauahoa kekahi, a ‘a‘ohe wahi ho‘ike ‘ia o ka inoa o kéia po’e kahu hanai. ‘O
ke kahu hea kéla a ‘o ke kahu hea kéia? ‘A'ole no i moakaka. Mali‘a, ‘o na kahu hanai o
Kawelo, ‘o ia mau kahu hanai ho‘okahi ng ia 0 Kauahoa, a ‘o laua no ho‘i paha na kahu
hanai o Malaiakalani kekahi. Mea ‘ole no paha ka ho‘ike i ko laua inoa i mua o Maihuna.
Ua maopopo ‘€ ia ia ke kuhia o ia poke ki‘a na wahi elemakule. Ua kuhi ‘ia nd laua me
ka puka ‘ole mai o ko laua inoa.

Eia kekahi la'ana o ka poke ki‘a i lawe ‘ia mai loko mai o ka ‘Olelo ho‘akaka ma

ka ‘ao‘ao mua o ka mo‘olelo o Kawelo.

5.3.0.2. Ke haawi mua aku nei ka mea kakau o keia Moolelo i kona Aloha Makahiki Hou
i na makamaka ame na hoaloha o Ka Hiwahiwa A Ka Lahui, mamua o kona waiho ana
aku imua o lakou he mau olelo hoakaka pokole no ka mea e pili ana i keia moolelo
(Hooulumahiehie 1909, lanuari 1).

Eia no ka mea kakau ke kuhikuhi nei ia ia iho ma ke ‘ano ‘Olelo ma‘amau i
ho‘ohana ‘ia no ke kuhikuhi aku ia ha'i, ‘o ia ho‘i kekahi mea kila. Penei ho'i, ma kona
kuhikuhi ‘ana ia ia iho ma o ka ‘Olelo |a ka mea kakau o keia Moolelo, kohu mea |3, ke
kama'ilio nei ‘o ia e pili ana no kekahi kanaka ‘€ aku, he kanaka kula ho'i, a ‘a'ole ‘o ia e

kama‘ilio nei nona pono‘T iho n6. He nani ia ‘o ia nd ka mea kakau o kéia mo‘olelo, he

ho'ike kana i na mea a pau 0 ka mo‘olelo, a pau pu ho'i me ka mea kakau. He aha la
na‘e ke kumu no ka ‘Olelo ‘ana ma ia ‘ano ‘Olelo e kuhi ana i kekahi mea kula? ‘O kekahi
mau mea e ho'‘omaopopo ai ma mua o0 ka nana ‘ana i kéia ninau, ‘o ia ho'i, ‘o ka
makamua wale iho no kéia 0 ka mo‘olelo. A no ia mea, no laila, ‘o ka hb‘olauna mua
‘ana no ho'i kéia o ka mea kakau ia ia iho i mua o ka mea heluhelu. Eia hou, ‘a‘ohe
ho'ike ‘ia 0 kona inoa ma na pauku mua o kéia ‘Olelo ho‘akaka. ‘A‘ole ho'i ha'ike no kona
inoa ma ke po‘o‘Olelo. Aia ka ho'ike mua ‘ia o kona inoa a pau ka ‘Olelo ho‘akaka, a he
inoa kapakapa n6 paha ia i ko‘u kuhi. He mea ma‘amau i na mea kakau o ia wa ka
ho‘ike aku i ka inoa kapakapa ma kahi o ko lakou inoa maoli. Eia hou, he mea ma‘amau
ka ho'ike aku i ka inoa ‘ohana wale nd me na hua mua wale nd 0 na inoa mua, a i kahi
wa, ‘a‘ohe wahi inoa a ho'ike ‘ia mai. Me he mea 13, he mana‘o huna ko kekahi o ua po‘e
mea kakau la o ia mau la i ko lakou mau inoa.

Ma ‘ane'i, ‘a‘ole i ho‘ohana ka mea kakau i ka papani “au” no ke kuhi ‘anaia ia
iho, no ka mea, ‘a‘ole i ‘0'ili mua mai kona inoa ma loko o ka po‘aiapili, a no laila, ‘a‘ohe
mea o ia papani e kuhikuhi aku ai. Ma ke kapa ‘ana ia ia iho i ka mea kakau, he ho'ike
‘ia kona kulana a kuleana paha i loko o ka mo‘olelo, ‘0 ia n6 ka meai pa‘aiaia na
hunahuna ‘ike a pau o ua mo‘olelo nei, a ‘o ia n6 ho'i ka mea nana e ho‘ike‘ike li‘ili‘i mai
nei no ua mau hunahuna ‘ike nei a pau i mua o na makamaka heluhelu. Ina ‘o ka papani
“au” kai puka mua mai, ina no ua ha‘cha‘o ka no‘ono‘o o ka mea heluhelu i ke kanaka

kiko'T nana ka mo‘olelo e haha'i nei. No ka ho'‘ike ‘ole ‘ia 0 ka inoa o ka mea kakau ma

mua o ka ‘Olelo ho‘akaka (e like ho'i me ka mea ma‘amau i na mea kakau o na mo‘olelo
haole), ‘a‘ole lawa ka papani wale n6 i mea e ho'ike ai nona iho. A no kéia mau hana a
ka mea kakau, ‘o ia ho‘i, ke kuhikuhi ‘ana ia ia iho ma ke ‘ano he mea kiila, ka ho‘ochana
‘ana i ka inoa kapakapa, a me ka ho‘ike ‘ole ‘ia 0 ka inoa ma mua o ka ‘Glelo ho‘akaka,
me he mea 13, ‘a’ohe mana‘o o ka mea kakau e ‘ike ‘ia ‘o ia. Ina ‘o ia e kuhi pololei ia ia
iho, mali‘a o ho‘ohalahala ‘ia mai auane‘i ua wahi mea kakau nei no ka hg‘oio a puni
hanohano paha. Ma na ‘ao‘ao mua o kéia mo‘olelo, he mau manawa hou aku i ‘ike ‘ia ai
ke kuhi ‘ana a ka mea kakau ia ia iho ma o ke kakau ‘ana i na ‘Olelo mea kakau. Aia nd
paha ka ho‘ohana ‘ana i ka papani “au” a kama‘aina ka mea heluhelu i kéia mea kakau.

Eia hou kekahi mea ‘apiki o kéia la‘ana. Ke kakau nei ka mea kakau me ka
ho‘omaopopo ‘ana & ‘o kana mau hua‘dlelo no a pau, no ka maka wale no ia o0 ka mea
heluhelu. A ‘oiai he ‘Glelo ia na ka mea kakau a waiho wale ‘ia mai nd i mua o ka maka o
ka mea heluhelu, he mea ‘ano ‘@ no paha kona kuhi ‘ana i na makamaka ame na
hoaloha o Ka Hiwahiwa A Ka Lahui ma ia ‘ano 'Glelo e kuhi aku ai i kekahi po‘e kula, no
ka mea, ‘o 1akou n6 na mea heluhelu. ‘O ka mea i ‘ano ‘€ ai, ke ‘Olelo nei ka mea kakau i
na mea heluhelu no kona ha'awi aloha ‘ana ia lakou me he mea |1a ‘a‘ole lakou ‘o ka po‘e
e heluhelu nei i kéia mo‘olelo.

Eia aku no a eia mai, he kama'ilio pololei mai ka mea kakau i ka mea heluhelu.
‘A'ole paha ‘o ia e ho'ohui i ke kuhi kina me ke kuhi kula ma ia kama'ilio pololei ‘ana. ‘O

ia ho'i, ‘a‘ole paha ‘o ia e ‘Olelo penei: Ke ha'awi mua aku nei ka mea kakau o kéia

mo‘olelo i kona aloha makahiki hou ia ‘oukou. Eia hou kekahi, ‘a’ole no paha‘oiae
‘Olelo penei: Ke ha‘awi mua aku nei au i ko‘u aloha makahiki hou i na makamaka a me
na hoaaloha o Ka Hiwahiwa A Ka Lahui. Ua ‘ano ‘€ ke kuhi pololei ‘ana i kekahi ‘ao‘ao
me ka ho‘alo kuhi i kekahi ‘ao‘ao. Ma ka ‘ao‘ao ‘ehiku o ka mo‘olelo o Kawelo, ho‘omaka

maila ua mea kakau nei e ho'ohana i ka papani. E nana hou ‘ia ka papani ma hope o ka

mau papani i puka mai ma ka la‘ana ma lalo nei.

5.3.0.3. Ke ike nei ge, e ka makamaka heluhelu, i ka hanau ana o Malaiakalani (w) i ke

kaikuaana iole o Kawelo ame kona mau hoahanau apau. Aia ma keia hope aku nei e ike

al kaua i na hana hookalakupua a nei iole. O ka inoa kupua 0 keia eueu kupaianaha o
Kaual, oia no o Kahueloku (Hooulumahiehie 1909, lanuari 8).

Ma ‘ane'i i ‘ike mua ‘ia ai ke kuhikuhi ‘ana a ka mea kakau i ka mea heluhelu ma
o ka papani “oe”, eia na'e, me he mea |3, ‘a‘ole lawa ka papani, a no laila, hea koke
akula no ‘o ia ia ia ma o ka poke ki‘a ka mea heluhelu no ka ho‘omaopopo ‘ana i kona
kulana he mea heluhelu wale n6 a ‘a‘ole ia he hoa kama'‘ilio maoli. Ma kekahi
hopuna'‘dlelo ma lalo mai, ua ho'ohana hou ‘ia kekahi papani, ‘o ia ho'i ‘0 kaua, no ke
kuhikuhi ‘ana a ka mea kakau ia ia iho, ‘o ia hofi, ia laua me ka mea heluhelu.

Kaino ‘o ka papani ka mea, ma hope o ka inoa, nana e kuhikuhi pono aku i ke

kanaka, a ‘o ka poke ki‘a, he ala ia e ho'alo ai i ke kuhi pololei ‘ana. Ma ‘ane‘i na‘'e, ua ‘oi

aku ke ‘ano pololei o ke kuhi ‘ana ma o ka poke ki‘a, no ka mea, ‘oi aku ka moakaka o
ke kulana o ka mea e kuhi ‘ia nei. ‘O ia ho'i, he mea kakau ko kéla me kéia mo‘olelo i
pa'i ‘ia i loko 0 na nlipepa o ia wa, a he kulana no ia. ‘O ia ihola kona pilina i ka mo‘olelo
‘oiai ‘a‘ole ‘o ia he hame'e no ka mo‘olelo. Ina ‘o ia i ho'ohana i ka papani “au” no ke kuhi
‘ana iaia iho, ‘a‘ole moakaka kona pilina i ka mo‘olelo.

‘O kekahi mea e ho‘omaopopo ai ma kéia la‘ana, ‘o ia ho'i, ma mua o ka ho‘ike
pololei ‘ia 0 ka inoa 0 ko Kawelo kaikua‘ana ‘iole, ‘o Kahueloku, ua ho‘ike ‘ia kekahi mau
mea e pili ana id ia e la‘a kona kulana ma ka mo‘oku‘auhau o Kawelo, ‘o ia no ke
kaikuaana iole o Kawelo ma. Ua ho'ike pu ‘ia ke ‘ano eueu kupaianaha o ua kaikua‘ana
‘iole nei a me kona ‘aina i hanau ai, ‘o Kauai. ‘O ia ihola ka waiwai o ka poke ki‘a. He nui
ho'i na mea e ho'ike ‘ia ma o ka poke ki‘a, a péla e moakaka ai ka mea e kuhi ‘ia nei. Ma
kekahi ‘ano, ua ‘oi aku ka nui o ka ho'ike no kekahi ‘akena ma loko o ka poke ki‘a ma
mua o ka ho'ike a kona inoa. Eia na‘e, he mau hd'ike ho'akaka wale no ia a ‘a‘ole e loa‘'a
ka ikaika o ke kuhikuhi ‘ana ma o ka inoa maoli. He mea pili kino loa ka inoa o ke
kanaka, a he mea mana no ho'i. E like me ka nui o ka ho‘opuka ‘ia 0 ka inoa o ke
kanaka, p€la ka mahuahua ‘ana o ka mana o ia inoa (Pukui 1972a).°

‘O kekahi mea hoihoi ma ‘ane‘i, a ua pili ho'i i ke kama‘ilio ‘ana no ia mea he inoa
ma luna, ‘o ia ho'i, ua kapa ‘ia kéia inoa o Kahueloku he inoa kupua. ‘A‘ole maopopo ka
mana‘o nui o kéia ‘ano inoa. He inoa wale n6 paha no ke kupua? Pehea na mea ‘a‘ole ia

he kupua? ‘A‘ole paha ona inoa kupua? He kupua ‘o Kahueloku a ‘o ia nd paha ka mea i

‘Olelo ‘ia ai kona inoa he inoa kupua. He mau ninau hou aku no kéia mea he inoa kupua,
eia n0 ma lalo nei. He inoa ‘@ a‘e paha ko Kahueloku i komo ‘ole ma ia kiilana he inoa
kupua? A no ke kilana o ua inoa nei ona, he kupua anei ka inoa, a pau pu ho'i me ka
mea nona ia inoa? A pehea 12 ka po‘e heluhelu o ia wa i puka mai ai kéia mo‘olelo, ma
ka heluhelu ‘ana a ‘ike i ia inoa, ua maopopo anei ia lakou he kupua ‘o Kahueloku? Eia
no ka ninau nui: Pehea e loli ai ka ikaika kuhi o ia mea he inoa ke paku'i ‘ia mai ia kahulu
‘0 “kupua”?

He nui na ‘ano poke ki‘a like ‘ole i ho‘ohana ‘ia no ke kuhikuhi ‘ana i ka ‘akena. |
ka la‘ana ma lalo nei, ‘a‘ole ho‘ike ‘ia ka inoa o ia Moi, ka mea ho'i e kuhi ‘ia nei e ka
poke ki‘a ko lakou Moi. ‘O ka mea wale n0 i maopopo ma ‘ane'i, ‘o ia nd ka mo‘i o na alif
ame na makaainana. Ma ka p6‘aiapili na‘e kahi i ho‘ike ‘ia ai ka inoa, a ‘o ia no ‘o
Kawelomahamabhai‘a, kupuna kane o Kawelo. A ualilo ‘o ia i kino i‘a, a ‘o ia n6 ka mano

alii kiai 0 ka mokupuni o Kauai. Eia ihola ka la‘ana:

5.3.0.4. Ua nui ke aloha o na alii ame na makaainana i ko lakou Moi, a ma kona wa i
make ai, ua hoomana maoliia oia ma ke ano i akua. A ua oleloia, ua lilo oia i kino i‘a, oia

hoi he mano. A oia no ka mano alii kiai 0 ka mokupuni o Kauai (Hooulumahiehie 1909,

lanuari 1).
Ma kéia ho'ike ‘ana, ua lilo ‘o Kawelomahamahai‘a i kino i‘a, a he mano ke ‘ano o

ua kino i‘a nei. He nui a lehulehu na mand ma na kai ‘ewalu o Hawai‘i nei, a no laila, ua

237

Reproduced with permission of the copyright owner. Further reproduction prohibited without permission.



ho'ike pu ‘ia mai kekahi mau mea e kuhikuhi ana i kekahi mand kiko', ‘o ia ho‘okahi n6
ka mano alii kiai 0 ka mokupuni o Kauai, ka mea ho'i e kama'ilio ‘ia nei. Ua ‘ike ‘ia ke
kdlana o ua mand nei, he ali‘i, a ‘o kana hana ho'i i kaulana ai, he kia'i i ka mokupuni ‘o
Kaua'i. He mau kahulu ‘o alif a me kiai nana e kuhi aku i ia mano ho‘okahi no. ‘O kona
kulana he ‘akena, ‘a‘ole nd i ho'ike pololei ‘ia ma kéia hopuna‘dlelo, no ka mea, ‘a‘ohe
hana a hopena paha e pono ai kona ho‘oko ‘ia e ka ‘akena. Aka, ma muli o ia kahulu ‘o
kiai, e ho‘'omaopopo ai ka mea heluhelu no ka hana a kéia mand i lilo ai ‘o ia i ‘akena. ‘O
ia ho'i, na kéia mano ia e kia'i i ka po‘e 0 ka mokupuni ‘o Kaua'i. Ma muli o kéia ho'ike
‘ana no ka hana a ua mand nei ma o ke kahulu, ua emi mai ka pa‘a o kona kulana he
‘akena. Ua ‘ano huna ‘ia ho'i ia kiilana. Ina he mana‘o ko ka mea kakau a mea wala‘au
paha e ho'ike aku i ka pilina o kekahi kanaka i kekahi hana me ke kuhi pololei ‘ole aku i
ia kanaka, ua hiki nd ke htna ‘ia ma o ka ho‘ohana ‘ana i ka poke ki‘a me ke kahulu. Eia

mai kekahi la‘ana e ho‘akaka ana i ka poke ki‘a a me ke kahulu.

5.3.0.5. O ke kumu nui o keia makemake o ua Kawelomakualua nei i keia mau keiki a

kona mau kaikuahine, e hoihoiia aku i mau hoa paani pu no na mahoe ana, oia no ko

laua hanauia ana ma ka manawa hookahi no i hanau ai kana mau mahoe.
He mea oiaio, mamuli o keia kauoha alii i loaa aku ai ia Malaiakalani, ua kauoha
iho la ia i kona mau wahi kahu e hoi pu me ka laua hanai i Wailua e noho ai, oiai ua

kauoha mai ko lakou haku kaikuanane [péla nd} / hoa paani o Kawelo no na mahoe alii,

nolaila, ua hoi aku la ua mau wahi elemakule nei me ka laua hanai me Kawelo a noho
ma Wailua (Hooulumahiehie 1909, lanuari 15).

He mau hana ko kéia la‘ana, a no laila, he mau ‘akena nana ia mau hana. ‘O ka
mea na‘e e nana ai ma ‘ane'i, ‘o ia ho‘i, ‘o ka ‘Olelo ‘ana no keia kauoha alii. Ua ‘ike ‘ia ‘o
ia nd ke kumu i lilo ai ‘o Malaiakalani i ‘akena a kauoha aku ai ‘o ia i kona mau kahu e
ho'i pu me ka hanai (me Kawelo) i Wailua. ‘O ke kauoha ali‘i, he kauoha ia na kekahi
alii, a no laila, he ali‘i ka ‘akena o ia kauoha. Ma ka ‘imi ‘ana i loko o ka pd‘aiapili, ua
maopopo ‘0 Kawelomakualua ke ali‘i nana ia kauoha, ‘oiai ‘o ia ka mea nona ia
makemake i ho'ike ‘ia ma ka pauki mua, a he kauoha ka mea e ko ai ia makemake. No
laila, he ‘elua kauoha ma kéia la‘ana. Na Malaiakalani kekahi, a na Kawelomakualua
kekabhi.

He mea hoihoi ka poke ki‘a ko lakou haku kaikuanane, no ka mea, ‘a‘ole no he
mea loa‘a wale ke kuhia o ka papani /akou. He papani helunui ia nana e kuhi aku i na
mea he ‘ekolu a ‘oi. Ua maopopo ka haku kaikunane. ‘O ia nd ‘o Kawelomakualua, ‘oiai
nana ia kauoha. Eia na‘e, ma ka ‘imi ‘ana i na lalani ma luna aku, aia no kekahi mau
po‘e i hiki ke kuhihewa ‘ia ‘o ia ke kuhia o /akou. ‘O na kahu ‘elua a me ka laua hanai (‘o
Kawelo) kekahi, a p€ia ho'i me Malaiakalani, no ka mea, ‘o Iakou no kai ho'ike ‘ia ma
mua pono o ka puka ‘ana mai o ia hua‘dlelo /akou. ‘O ke kuhia maoli, aia n6 i loko o ka
paukd mua. ‘O ia nd kona mau kaikuahine, na kaikuahine ho'i o Kawelomakualua. ‘O ka

mea ho'i i maopopo ai, ua kuhikuhi ‘ia lakou ma muli o ko 1akou pilina i ko 1akou haku

kaikuanane. Eia hou, ‘o lakou na makuahine o Kawelo a me Kauahoa. ‘O Malaiakalani
ka luau‘i makuahine o Kawelo a ‘o Kaenakuokalani ka liau‘i makuahine o Kauahoa. Ma
ka ‘Olelo ‘ana no /akou, ua komo pu mai ‘o Kawelolauhuki i loko o ia ‘auna, a péia paha
‘o Kaawihiokalani. ‘A‘ole hiki i ka hua‘'Olelo /akou ke kuhi aku ia Kawelo, no ka mea,
‘a‘ole ‘o Kawelo he kaikuahine no Kawelomakualua. ‘O na kahu hanai ho‘i o
Malaiakalani, ua ‘ike ‘ia laua ma ka po‘aiapili he kane kekahi a he wahine kekahi, a no
laila, ‘a‘ole hiki ke kuhi ‘ia 1aua e ka hua‘clelo /akou ‘oiai ‘a‘ole ke kane he kaikuahine no
Kawelomakualua.

Aia ka maopopo ‘ana o ke kuhia o /akou a maopopo ka po‘aiapili 0 ka mo‘olelo a
me ke ‘ano o ka ‘ohana Hawai'i. ‘O ia ho'i, ‘elua wale no keiki e ho‘iho'i ‘ia ana i Wailua,
‘o ia no ‘o Kawelo laua ‘o Kauahoa. ‘O Malaiakalani a me Kaenakuokalani na luau'i
makuahine o laua. ‘'O Kaawihiokalani a me Kawelolauhuki kekahi mau kaikuahine o
Kawelomakualua a pau kauna ho‘i na kaikuahine ona. No ia mea, no laila, ua komo pu
lakou ‘eha i loko o ia ‘auna i kuhi ‘ia e ka hua‘olelo /akou, ‘o ia ho'i, he kaikunane ‘o
Kawelomakualua no lakou no a i ‘eha. Eia kekahi, ‘o Kawelo ma laua me Kauahoa, he
mau keiki laua na ua mau wahine 1a a i ‘eha. PEla ke ‘ano o ka pilina ‘ohana o ka po‘e
Hawai‘i wahi a Handy laua me Pukui (1998).

Ma ka nana hou ‘ana i na kahulu ma na la‘ana ma luna a‘e nei, ua ‘ike ‘ia he
‘oko‘a kéia la‘ana a ‘oko‘a ho'i ka la‘ana 5.3.0.4, no ka mea, ma kéia la‘ana, ‘o ke kahulu

aliika ‘akena a ‘o ke ki‘a alaka'i kauoha ka hana. Ma ka la‘ana 5.3.0.4 na‘e, ‘o ke kahulu

kiai ka hana a ‘o ke ki‘a alaka'i mano ka ‘akena. Ma kéia mau la‘ana a ‘elua e ‘ike ‘ia ai
ke ‘ano kuhikuhi ‘ana i ka ‘akena i hapa mai ka ikaika i ko ke kuhikuhi pololei ‘ana. | ka
wa e pono ai ke kuhi ‘ana i kekahi ‘akena ma ia ‘ano kuhikuhi ho‘olauwili ‘ana, hiki ke
ho‘ohana ‘ia ka poke ki‘a. He nalo ka ‘akena ma loko o ke kahulu a ‘o ia nalo nd ma loko
o ke ki‘a alaka'i, aia i ke ‘ano o ke kukulu ‘ana a me ka po‘aiapili.

‘O kekahi hana a ke kahulu o ka poke ki'a, he ho'ike mai i kekahi mea e akaka
pono ai ka mea e kama'ilio ‘ia nei. ‘O ia ho'i, he ‘oi aku ke ‘ano kiko‘l 0 ke kuhikuhi ‘ana a
ka poke ki‘a nona ke—kéhulu ma mua o ka mea kahulu ‘ole. ‘O ka poke ki‘a kahulu ‘ole,
he mana‘o laula loa n6. Na ke kahulu e kokua mai i ke kuhikuhi ‘ana i kekahi ki‘a kikoT a
ku ka'awale aku ndo ma kahi e akaka ai € ua ‘oko‘a ‘o ia a ‘oko‘a ho'i na ki‘a kahulu ‘ole.
‘O ke kauoha, he kauoha wale no ia, a he nui hewahewa na kauoha ‘a‘ole paha e pau i
ka helu ‘ia. ‘O kona mea e akaka ai, ‘o ia ho'i ke kahulu alii. Ma muli o ia kahulu la e
hapa mai ai ka nui 0 na kauoha e kuhikuhi ‘ia nei. He kauoha ali‘i kéia, ‘a‘ole ia he
kauoha na kéla me kéia ‘ano kanaka. E like me ka nui o ka ho'ike a ke kahulu, péla e
ikaika ai ke kuhikuhi ‘ana a ka poke ki‘a i kekahi ki‘a kiko‘l. ‘O ka mang, he mano wale
iho no ia. Aka, ‘o ka mano alii kiai 0 ka mokupuni o Kauai, ‘a‘ole ia he mano wale nd. He
mano alii nd a ‘o ka mand pono‘iiho no i ‘ike ‘ia i ia wa ‘o ia ihola ka mano nana e kia'i i

ka mokupuni ‘o Kaua'i. Eia hou kekahi la‘ana ma lalo nei e ho‘akaka ana i ka poke ki‘a.

5.3.0.6. | ka haha ana o ua mau wahi elemakule nei a nana nohoi i ka opu o ka hanai,
ua hoike ae la ka elemakule kane i kana ike (Hooulumahiehie 1909, lanuari 8).

He ‘elua poke ki‘a o kéia la‘ana nona ke kikino elemakule e ho‘ohana ‘ia nei ma
ke ‘ano he ki‘a. ‘O ka mea mua, ua mau wahi elemakule nei, nana no e kuhikuhi i kekahi
mau ‘elemakule i ho‘ike ‘@ ‘ia ma loko o ka mo‘olelo. A no ia ho'ike ‘ana, he mau mea no
i maopopo i ka mea heluhelu. ‘O ia ho'i, he ‘elua laua a he kane kekahi a he wahine
kekahi, a ‘0 laua no na kahu hanai o Malaiakalani. ‘O ka lua o ka poke ki‘a nona ia ki‘a
elemakule, he kahulu kona, a na ia kahulu e kuhikuhi ana i kekahi o ua mau wabhi
‘elemakule nei a ‘elua, ‘o ia ho'i, ‘o ke kane ke kuhikuhi ‘ia ana. ‘O ka wahine o laua,
‘a‘'ole ‘o ia i kuhi ‘ia, no ka mea, ‘a‘ole ‘o ia ‘o ka ‘akena nana i ho‘ike i kana ‘ike, a no
laila, ‘a‘'ohe ona kumu e kuhikuhi ‘ia ai. | ‘ole ho'i e kuhihewa ‘ia ka wahine, ua ho‘ohana
‘ia kahi kahulu no ke kuhi pololei ‘ana i ka ‘elemakule kane. Eia hou, he hua‘dlelo hoihoi
ka hua‘clelo “elemakule”, no ka mea, ina ho‘okahi wale no ona kuhia, he kane ka mea
ma‘amau. Ina na‘e he wahine ho‘okahi ke kama'ilio ‘ia nei, ‘o ka hua'‘olelo “luahine” kona
mea e kuhi ‘ia ai. Ina he mau kanaka ke kama'ilio ‘ia nei, he kane kekahi a he wahine
kekahi, ua lawa ka hua‘clelo “elemakule” i mea e kuhi aku ai ia lakou a pau. Ma kéia
la‘ana, ‘oiai ua ho'ike ‘ia laua he kane kekahi a he wahine kekahi, kukulu ‘ia ke kahulu
kane i mea e moakaka ai ka ‘akena.

‘O kekahi mea e ho‘omaopopo ai ma kéia la‘ana, ‘o ia ho'i ke ‘ano o ka hua‘dlelo

ua ma ka poke ki‘a ua mau wahi elemakule nei. He nui na ‘ano o kéia hua'clelo ma ka

‘Olelo Hawai'i. ‘A‘ole na‘e e hihi, he ka‘i kona ‘ano ma ‘anefi, e like akula me na ka'i i helu
‘ia maila ma luna, a no ka mea, ua like kona mau kilana e ki ai ma ka hopuna‘dlelo
Hawai'i me ko na ka'i ‘€ a'e. ‘O ia ho'i, ‘o ke ka'i ka hua‘dlelo mua o kekahi poke ki‘a. Aia
kauwabhi kiilana e ki ai ‘o ka poke ki‘a. ‘O ka ‘awe kekahi kulana, a ‘o ka mea e ‘ike ‘ia ai
ka ‘awe, he ‘ami kona hua‘clelo mua. Ma kéeia la‘ana, aia ka ‘ami o‘a “0” ma mua pono 0
ua mau wahi elemakule nei. ‘O ka piko o ka pepeke kekahi kiilana o ka poke ki‘a. Aia
kekahi ma ka la'ana 5.3.0.1 ma luna, ‘o ia ho'i, na wahi elemakule. He poke ki‘a kéia e
ki nei ma ke kilana piko, a ‘o ka hua‘dlelo na kona ka'i. Ma ka ho‘ohalike ‘ana i kéia
mau poke ki‘a a ‘elua (ua mau wahi elemakule a me na wahi elemakule), 'o ka ikaika
wale no o ke kuhi ‘ana ka mea e ‘oko‘a ai. ‘A'ole nd moakaka loa ka po‘e e kuhi ‘ia nei e
ka poke ki‘a na wahi elemakule. Na ka mea heluhelu ia e ‘imi aku i loko o ka po‘aiapili a
loa‘a ke kuhia. | kekahi mau po‘aiapili na‘e, ‘a’ohe kuhia kiko‘T o kéia ‘ano poke ki‘a. He
kuhi laula ‘ia na‘e na ‘ano mea like ‘ole a pau i hiki ke kapa ‘ia he ‘elemakule.

No ka poke ki‘a ua mau wahi elemakule nei, he mea kona ka'i ua nana e kuhi
aku i kekahi mea i ho'ike ‘@ ‘ia ma loko o ka pd‘aiapili a i ‘ole kekahi mea i maopopo i
kéla me kéia kanaka o ka noho pu ‘ana i ka ‘aina. Ma muli o kona hui ptu ‘ana me ka
hua‘dlelo nej, hele a pololei ke ‘ano o kona kuhi ‘ana i kekahi kuhia ma loko o ka
p0&'aiapili, ‘a‘ohe wahi ‘ano koe o ka laula. Na ké&ia mau hua‘clelo ‘elua e kono mai i ka
mea heluhelu e ‘imi aku i loko o ka po‘aiapili a loa‘a ia kuhia ho‘okahi no i ho‘ike mua ‘ia.

‘O kekahi ‘ano kiko'l o ke kuhi ‘ana o ka hua‘clelo nei, ‘o ia ho'i, he kuhi no ia i kekahi wa

o0 ka po‘aiapili i hala a‘e nei ma mua pono o kona puka ‘ana mai. ‘O ia ho'i, ‘a‘ohe li‘uli‘u
loa 0 ka wa i hala aku. No laila, na ka hua‘clelo ua e ha'‘i mai i ka mea heluhelu e ‘imi i
loko o ka po‘aiapili, a na ka hua‘Olelo nei e ha'i mai i ka mea heluhelu € ‘a'ole no i hala
loa aku nei kahi o ka po‘aiapili i puka mai ai ke kuhia o ia poke ki‘a. A no ia mea, no laila,
ua ‘ike ‘ia ka ikaika kuhi 0 “ua” a me “nei”, he ‘oi aku nd ma mua o ka ikaika kuhi o “n@”.
E ho‘omaopopo ‘ia, ‘o ka hua‘élelo “nei” ma ka poke ki‘a, he ho'ike kana no ka pili
o kekahi kuhia i ka wa e kama'ilio ‘ia nei, ‘o ia ho'i, ua ‘ano kokoke nd i ia wa. Péla ho'i
ka la‘ana ma luna a‘e nei. | kekahi manawa na‘e, ua hiki ke ho'‘ike i ke ka‘awale o ke
kuhia mai ka wa e kama'ilio ‘ia nei. Ma kahi o “nei”, ho‘ohana ‘ia ka hua‘clelo “Ia” a i ‘ole
“ala”. No ka hala ‘ana o ka manawa, ua ‘ano mamao ia kuhia mai kona wa o ka mo‘olelo
e kuhi ‘ia nei. He kokua nui kéia mau hua‘clelo i ka mea heluhelu a mea ho'olohe paha i
ka ho‘omaopopo ‘ana i ke kuhia hea e kuhi ‘ia nei. Ua loa‘a no kéia mau hua ma
kauwabhi ‘@ a'e o ka ‘Olelo Hawai'i. Ua kapili ‘ia i ka papani i kahi wa i mea e moakaka ai
ke kuhia a huikau ‘ole ai ka mea heluhelu a mea ho‘olohe paha. Ua hiki no ho'i ke ho‘ike
‘ia, ma o kéia mau hua‘dlelo, ka mamao a me ke kokoke paha o ka pili o kekahi kuhia i
kahi e ku nei ‘o ka mea nana ia e kuhi aku. A no kéia mau ho'ike o “nei” a me “la/ala” no
kekahi wahi a i ‘ole kekahi wa o ke kuhia, ‘0 ia ihola ka mea e ikaika ai ke kuhi ‘ana o ke

ka'i “ua” ma mua o “ka” ai ‘ole “na”.

‘O ka mea e ikaika ai ke kuhikuhi ‘ana o kéia ‘ano ka'i, ‘o ia ho'i ‘o “na@” a ‘o “ka’
paha, ‘o ia ke kahulu e like me ia mau ho‘ike ‘ana ma na la‘ana ma luna. Eia ma lalo nei

kekahi la‘ana e akaka ai ke ‘ano laula o ka poke ki‘a nona ke ka'i “*ka”.

5.3.0.7. Ua hoomahuahua aku oia i na aina o na alii eleu a mikiala ma ka hana; a o na
alii palaualelo a makemake ole i ka hana, ua pa'i aku la oia i kekahi mau lihi pepeiao o
ko lakou mau aina, a haawi ae la no na makaainana nele aina, a makemake hoi e
hooulu i na mea e waiwai ai ka aina, e ola ai ka noho ana o ke kane ame ka wahine ame

ka laua mau keiki (Hooulumahiehie 1909, lanuari 1).

He la‘ana kéia e ho'ike ana i ke ‘ano ‘Opu ali‘i o Kawelomahamahaia i kona wa e
ku ana i ka moku. Ma lalo o kona noho ali‘i ‘ana, ua hele a kii‘ono‘ono ka noho ‘ana o na
ali‘i a pau pu ho'i me na maka‘ainana. 'O ka po‘e moloa wale nd kai ho‘ohemahema ‘ia
ka noho ‘ana ma lalo ona. Ma ka waiwai ‘ana mai o ka ‘aina, ola ai ka noho ‘ana o ka
po‘e a pau. E nana ‘ia ka mamala ‘Glelo e ho‘ike ana no ka mea e ola ai ka noho ana o
ke kane ame ka wahine a me ka laua mau keiki. Aia ka ‘akena o noho ‘o ke kane ame
me ka wahine ame ka laua mau keiki. ‘O ke kane a me ka wahine e ‘Olelo ‘ia nei ma
‘ane'i, a e kuhi ‘ia nei e na ka'i ke a me ka, ‘a‘ole laua i maopopo i ka mea heluhelu, no
ka mea, he mea laula ke kuhia. ‘A‘ole he ‘elua wale no kanaka kiko'l ka mea i kuhi ‘ia ma

‘ane'i, ‘o ia ho'i, ‘o kéla me kéia kane (a me ka Iakou mau wahine ho'i) o ia ‘aina ke komo

ma kéia ‘auna. Ua ‘ano kiko‘i maila ke kuhia o ka poke ki‘a ka laua mau keiki ‘oiai ‘a‘ole
ia he ‘Olelo e kuhi ana i kéla me kéia keiki. ‘O ke keiki a ‘o na keiki paha a ua po‘e kane
1a a me ka lakou mau wahine, ‘o ia wale n6 ka mea e kuhi ‘ia nei. Eia ihola kekahi la‘ana

e ho‘ike ana i ke ‘ano kiko o ke kuhi ‘ana a ke ka'i ka/ke:

5.3.0.8. Auhea olua, e na alii. O ka la keia o Akua. la nei la, hoakua ke kanaka, hanau

mai no he akua, a he kanaka kekahi ano (Hooulumahiehie 1909, lanuari 8).

‘A‘ole moakaka loa ke kanaka kiko‘l e kuhi ‘ia nei ma ka poke ki‘a ke kanaka, no
ka mea, he ho'ike kéia na ka ‘elemakule (ke kahu hanai o Malaiakalani) i kana i ‘ike ai
ma ka haha ‘ana i ka ‘Gpu o Malaiakalani (ka makuahine o Kawelo). ‘O ia ho'i, e ho‘ike
ana ‘o ia no ke ‘ano o ke keiki i loko o ka ‘Gpu o Malaiakalani. | ia wa o kana ho‘ike ‘ana,
‘a'ole i hanau ke keiki, a ke wanana nei kahi ‘elemakule e hanau ana ke keiki he kanaka
aiialano e lilo anaia kanaka i akua. | loko nd o ke ‘ano laula o ke kuhi ‘ana i kekahi
kanaka e wanana ‘ia ana kona puka mai i ke ao nei, ua maopopo i ka mea heluhelu, ‘o
ke keiki i loko o ka ‘GpU o Malaiakalani, ‘o ia no ‘o Kawelo, no ka mea, ua ho‘ike ‘ia ma
ka po‘aiapili. ‘O ia no ke keiki a Malaiakalani e hapai ana i ia wa, a ‘o ia ihola no ua
kanaka nei e kuhi ‘ia ana e ka poke ki‘a. A ma ia la‘ana e ‘ike ‘ia ai ke ‘ano kiko‘i o ke
kuhikuhi ‘ana a ke ka'i ka‘ke i kekahi manawa. ‘O ke kanaka, ma ka heluhelu mua ‘ana,

kohu mea la ua pili no i kéla me kéia kanaka. Ma ka nana ‘ana na‘e i ka po‘aiapili, ma

laila e ‘ike ai ka mea heluhelu i ka inoa o ia kanaka, ‘o ia ho'i ‘o Kawelo. 'O ka ‘elemakule
kane, ‘a‘ole ona ‘ike i ka inoa o ua kanaka nei. ‘O kana wale no o ka ‘ike ‘ana, ‘o ia ke

kanaka e hapai ‘ia nei e Malaiakalani.

5.3.0.9. A ma ia wa hoi, hiki mai ana ua wahi kanaka nei, o Waiakea kona inoa, e kau
ana no kona wahi waa, ninau iho la keia i ka poe e noho ana ilaila, “Ua holo aku nei

paha na kaulua o makou?” (Kaui 1866, lanuari 13).

Po‘o Piko ‘Awe ‘Awe

Ninau iho la kéia i ka po‘e e noho ana i laila
‘O ka ‘akena o ninau ma kéia la'ana, ‘o ia nd ka hua‘clelo keia. A ‘o kéia ho'i kekahi o na
ka'i i helu ‘ia ma ka mahele e ho‘akaka ‘ia ana ka poke ki‘a. ‘A'ole na‘e ia e ho‘ohana ‘ia
nei ma ke ‘ano he ka‘'i ma‘amau, no ka mea, ke kil nei nona iho ma ke ‘ano he piko no
ka pepeke. No ia mea ho'i, e helu pu ‘ia nd paha e kekahi po‘e ma ka wae‘ano o na
papani. Ma kahi o ka papani ia, ua ho‘ohana ‘ia ke ka'i keia, a ‘o kona mea e maopopo
ai, ‘o ia ka ‘ike ‘ana i ka mana'‘o o ka mea kakau. ‘O ia ho'i, ma ka ha‘i ‘ana i kekahi
mo‘olelo, i loko no o ke ‘ano kula o ke kuhi ‘ana i na hame‘e o ka mo‘olelo, ua ‘ano
pa‘ewa ke ‘ano o ia ha'i ‘ana ma ka ‘ao‘ao o kekahi o ua po‘e hame‘e nei ma mua o na
hame‘e ‘é a'e. Aia ka no‘ono‘o ‘ana o ka mea kakau ma ka ‘ao'ao o0 ua hame‘e nei me he

ala ‘o laua pu ma ke ‘alo like i na hanana a pau o ka mo‘olelo, pehea ka maika‘i a me ka

‘ole. ‘O ka hopena o ka ho‘ohana ‘ana i ka hua'dlelo keia, ua hapa mai ke ‘ano pilikino o
ke kuhi ‘ana ma mua o ke kuhi ‘ana a ka papani “ia”, a hapa pu mai nd ho'i me ka ikaika
kuhi i ke kanaka. Me he mea 13, e kuhi ‘ia ana kekahi mea ‘a‘ole he kanaka.

‘O ka la‘ana e kau maila ma luna, no loko mai ia 0 ka mo‘olelo o Pikoiakaalala, a
‘o Pikoiakaalala ka hame‘e puni mau a ka mea kakau. Eia na‘e, ma ka la‘ana ma luna
a‘e nei, he kama'ilio ‘ana kéia ma waena o Waiakea a me ka po‘e e noho ana ma ia
wahi kokoke aku ng, a ‘oiai ‘a‘ole ‘o Pikoiakaalala kekahi 0 ua po'e nei, ua lilo ‘o
Waiakea ‘o ia ka puni a ka mea kakau ma ia wahi a ‘o ia ihola nd ke kuhia o keia. Ina he
kama‘ilio ‘ana kéia ma waena o Pikoiakaalala a me Waiakea, e kuhi ‘ia ‘o Pikoiakaalala
ma o ka hua‘dlelo “kéia” a e kuhi ‘ia ‘0 Waiakea ma o ka hua‘clelo “kéla”. E nana hou ‘ia
ana kéia ‘ano kuhi ‘ana a ka mea kakau ma loko o ka mahele no na papani, a ma laila
ho'i e kalailai ‘ia ai ke kuhia 0 makou ma kekahi hopuna‘dlelo o kéia la‘ana i kahalalo ‘ia.
Ma mua na‘e o ka huli ‘ana o ko kaua nana ‘ana i na papani, e nana mua ‘ia kekahi mau

poke ki‘a i kuhi ‘ole ‘ia ai ke kanaka ma ke ‘ano kuhi pololei.

5.4. Ke Kuhi Lauwili ‘Ana | Ka ‘Akena Kanaka

E like me ka‘'u ho‘ike ma mua, he mea mau i ka po‘e Hawai'i ka ho‘alo ‘ana i ke
kuhikuhi aku i ke kanaka i ‘akena no kekahi hana a hopena paha. ‘O ka ‘oia‘i‘o na‘e, he
kuhi ‘ia n6 ke kanaka ma ke ‘ano lauwili. ‘O ia ho'i, ‘a’ole i ho'alo ‘ia ke kuhi ‘ana i ke

kanaka, ua ho‘alo ‘ia na‘e ke kuhi pololei ‘ana i ke kanaka. Ma kéia hana ‘o ke kuhi

lauwili, péla e hiki ai i ka mea kakau a mea wala‘au paha ke kuhi i kekahi kanaka me ka
ho'émi ‘ana i ka ikaika kuhi.

He mau ala ma ka ‘clelo Hawai‘i e hiki ai i kekahi mea kakau a mea wala‘au paha
ke ho‘alo i ke kuhi pololei aku i ka ‘akena kanaka. ‘O kekahi ala, ‘o ia n6 ke kuhi ‘ana i
kekahi hana ma ke ‘ano ‘o ia ka ‘akena o kekahi hana ‘e a‘e. Ua ho'opili ‘ia na‘e ia
‘akena i kekahi kanaka ma ka ho‘ike ‘ana & na ua kanaka nei n6 ia hana. ‘O ke kuhi ‘ana
i ke kino a i kekahi mahele paha o ke kino o ke kanaka, ‘o ia kekahi ala e kuhi lauwili ai i
ke kanaka. Ua ‘ike ‘ia kekahi la‘ana ma ka hopena o ka mahele i ho‘akaka ‘ia ai ka
pepeke ‘aike he (4.6.1.1.0.1). ‘O ia ho'i, ma kahi o ke kuhi ‘ana i kekahi kanaka i ‘akena
no ka hua'olelo /olohe, ua kuhi ‘ia kona pepeiao. Ma kekahi ‘ano, ‘o ia pepeiao ‘i‘o n6kka
mea nana ka hana. ‘O ka ninau e wahi mai ana i ka puniu, ‘o ia ho'i penei: ‘O ka mea
hea ka ‘akena maoli o /olohe? ‘O ka pepeiao a i ‘ole ke kanaka nona ia pepeiao? Ina he
ninau kéia no ka mea nona ka mana'‘o e hana ai i ia hana, e kupu hou mai kekahi ninau,
a penei ho'i: He mana‘o anei ko ka pepeiao e hana ai i ia hana ‘o ka lolohe ‘ana? Ina
péla, he ‘ano mana no paha ko ka pepeiao e lohe ai a e lohe ‘ole ai paha. ‘A'ole paha e
loa‘a ia ‘ano mana i ka pepeiao ma ka mana‘o o ka po‘e ‘clelo haole. Pehea la na‘e ka
mana’‘o o ka po‘e Hawai'i? Me he mea 13, he mana no, a no ka mea, ua ki no ka
pepeiao i ‘akena no /olohe. ‘O ia ho'i, ina ‘o ke kanaka ka ‘akena maoli, he ala wale no
ka pepeiao e hiki ai i ia kanaka ke lohe. Ma kéia la‘ana na‘e, ‘a‘ole ka pepaiao he ala

wale n6. He mana kona. | kekahi manawa, he ‘akena ka pepeiao no ka hua‘dlelo

“ho‘olohe” (aia kekahi la‘ana ma ka pauki ma lalo iho nei). Ma ka paku'i ia mai o ka
paku‘ina kau mua “ho‘o-“ i ka hua‘clelo “lohe”, he ‘ano ho'ike ia no ka mana‘o o ka
‘akena e hana ai i ia hana ‘o ka lohe ‘ana. He koho kéia na ka pepeiao e lawelawe i ia
hana.

He mau ‘Olelo no‘eau ko ka ‘Olelo Hawai‘i e kuhikuhi ana i na mahele o ke kino
kanaka i ‘akena no kekahi mau hana. ‘O kekahi ‘Olelo no'eau kaulana i ho‘ohana ‘ia i
(1983:281), a penei ho'i: Pa‘a ka waha, hana ka lima. Ma kéia ‘Olelo no'eau, kohu mea
13, na ka lima ia e hana i kekahi hana nona iho. Eia hou kekahi ‘lelo no‘eau o ia ‘ano
like (Pukui 1983:248): Nana ka maka; ho‘olohe ka pepeiao; pa‘a ka waha. He hana ka
ka maka a me ka pepeiao ma kéia la‘ana. ‘O ka waha na'e, ua ho'ike ‘ia kona kilana e
ho'ike ana i ka hana a ka waha, a penei ho'i ia: A hua a pane; a pane ka waha, he
ho‘olono ko ne‘i. He ‘Glelo koikoi kéia i ka hoa ho‘opapa e pane mai ma ke kuhi ‘ana i ka
ha‘ina o kekahi nane. Ma kahi o ke kuhi ‘ana i ke kanaka me ka mana‘o nana e pane
mai, ua kuhi ‘ia ka waha o ia kanaka.

He nui hou aku na mahele kino i kikulu ‘ia i ‘akena, a no ka nui o ia mau mea,
hele a he mea ma‘amau ia ‘ano kuhi ‘ana ma ka ‘Olelo Hawai‘i. A ma ia mea ho'i e hapa
mai ai ka ikaika kuhi kanaka ke ho‘ohalike ‘ia me ke kuhi ‘ana ma ka ‘clelo haole. He

mau mea hou aku no ho'i e kuhi ai ma ka ‘olelo Hawai'i. Ma kahi o ke kuhi ‘ana i kekahi

mahele o ke kino o ke kanaka, he mau mea kino i ho‘ohana ‘ia e ke kanaka kekahi e
kuhikuhi ‘ia i ‘akena; e 1a'a ka wa'a, ka papa he'e nalu, ka pua, a me ia mea aku ia mea
aku. ‘O ka manawa no ho‘i kekahi mea i kuhi ‘ia i ‘akena. A he nui hou aku na la‘ana o ia

‘ano. E ho‘ike ‘ia maila kekahi o ia mau la‘ana ma lalo nei.

5.4.1. Ke Kuhi ‘l1a ‘Ana O Kekahi Hana | ‘Akena

‘O kekahi ala e lauwili ai ke kuhi ‘ana i ke kanaka, ‘o ia no ke kuhi ‘ana i kekahi
hana a ke kanaka a i ‘ole kekahi mana‘o o ia kanaka a lilo ia hana a mana‘o paha ‘o ia
ka ‘akena. E nana mua ‘ia kekahi hopuna‘dlelo i kahalalo ‘ia ma ka la‘ana 5.3.0.1 o ka
mahele no ka poke ki‘a i ho‘ike ‘ia a‘ela ma luna aku nei a e ho‘ike hou ‘ia nei ma lalo

nei:

5.4.1.0.1. A onoonou aku la ka hoala ana a kona puupuu lima i ke kane, ...

(Hooulumahiehie 1909, lanuari 8).

Po‘o Piko ‘Awe

A ‘ono‘onou akula  ka ho'@la ‘ana a kona pu‘upu‘u lima i ke kane
‘O ka ‘akena o onoonou, ua ho'ike ‘ia i loko o ka piko. ‘O ia ho'i, ‘o ka hoala ana a kona
puupuu lima. He ‘ano hana kéia mea ‘o ka ho'ala ‘ana a ua kUkQIu ‘ia i loko o kekahi
poke ki‘a i mea e hiki ai ke ku i piko a i ‘akena ho'i no onoonou. Ina e ho‘ohana ‘ia ‘o

ho‘ala ma ke ‘ano he painu, ‘a‘ole no e hiki ke ki i ‘akena. ‘O ka ‘akena o hoala, ‘o ia n6

‘0 kona puupuu lima. ‘O ka pu‘upu‘u lima ho'i kéia o Malaiakalani a ua ho‘ike ‘ia kéia i
loko o ka po‘aiapili. Ua maopopo n6 ‘o Malaiakalani ka mea nana kéia hana, ‘a‘ole na‘e
‘o ia i kuhi pololei ‘ia. Ua ‘ano hina ‘ia na‘'e i loko o ka po‘aiapili. Ma laila e ‘ike ‘ia ai ke
kuhia o kona. A ma ke kuhi ‘ana i ka hana hoala i ‘akena no onoonou a me ka puupuu
limai ‘akena no hoala, me he mea 13, he mana ko kéia mau mea e hana ai i kéia mau
hana, a ua hele a ka‘awale loa ka pilina o ka ‘akena kanaka (Malaiakalani) mai kana
hana aku (‘o ka ‘ono‘onou a me ka ho‘ala). ‘A‘ole paha e loa‘a ia ‘ano mana i ia mea he
ho'ala ‘ana a i ka pu‘upu‘u lima paha ma ka mana‘o o ka po‘e ‘Glelo haole, a no laila, ma
ke kuhi ‘ana i ia mau mea i ‘akena no ia mau hana, emi loa ai ka ikaika kuhi o kéia ‘ano
kuhi ‘ana ma mua o kekahi ‘ano i ‘ike pinepine ‘ia ma ka ‘Olelo haole. Ma ka ‘Glelo haole,
e kuhi pololei ‘ia nd paha ‘o Malaiakalani i ‘akena no hoala a no onoonou ho'i kekahi,
penei ho'i:

Malaiakalani nudged at her husband with her fist to awaken him.

Malaiakalani woke her husband by nudging at him with her fist.
Inad e unuhi haiki ‘ia mai ka mana‘o haole mai loko mai o ka ‘clelo Hawai'i, ua ‘ano
hemahema paha ke lohe mai ka pepeiao o ka po'‘e ‘Olelo haole:

Then the awakening (power) of her fist nudged at the husband.
‘O ka ‘akena ma ka ‘Olelo Hawai'i, ua ‘ano ‘@ kona lilo ‘ana i ‘akena no ka ‘clelo haole, no

ka mea, ‘a‘ole ia he kanaka. He ‘ano hana na‘e ia i hiki ke hana ‘ia e ke kanaka a he

mahele paha ia no ke kino o ke kanaka. Eia iho nei kekahi mau la‘ana e ho‘akaka ana i

ke ‘ano lauwili o ke kuhi ‘ana i ke kanaka ma o kekahi hana.

5.4.1.0.2. A oia ka Kuolokele i hooho ae ai me ka leo o ka ukiuki:

Ina oe i puka mai la e kena ilio, a loaa pono aku ko poo i kuu hauna laau. ia
kaikamakeloa; alaila, aole ou ahailono e kena kolohe nui wale (Mea Unuhi 1891, Augate
19).

Eia hou kekahi hana e ku nei i ‘akena no kekahi hopena. ‘O ka hauna la‘au a
Kuolokele ka mea e loa‘a pono ai ke po‘o o kona hoa paio, ‘o ia ho'i ka 'Mlio ‘aihue. ‘O ka
loa‘a ‘ana o ke po‘o ka hopena o kekahi hana, ‘o ia ho'i ka hahau ‘ana a ke kanaka i ka
la'au. A ua kapa ‘ia ke ‘ano o ia hana he hauna la‘au. Ua maopopo ma kéia po‘aiapili ‘o
Kuolokele ka mea nana e hahau i kana la‘au a loa‘a pono ke po‘o o ka ‘lio. ‘A'ole na‘e i
kuhi pololei ‘ia ‘o Kuolokele i ‘akena no ia hana. Ua kuhi lauwili ‘ia ‘o ia ma muli 0 kona
ho'opili ‘ia i ia hana ‘o ka hauna 1a‘au ma o ka hua‘dlelo kuu. Ma ia mea |2 e ‘ike ai ka
mea heluhelu € na ua ‘o Kuolokele no ia hana. Ma muli o ke ‘ano lauwili o kéia kuhi ‘ana,
kohu mea 13, na ka hauna la'au i hana ‘oko‘a wale aku ng i ia hana i loa’a mai ai ke po‘o
o ka ‘lio. He kohu kanaka ho'i ia mea ‘o ka hauna la‘au ma kona ki ‘ana i ‘akena ma
‘ane'i. He mea ia nona ka mana‘o a me ka mana ho‘i, e like me ko ke kanaka, e hana ai
e like me kona makemake. ‘O ka mea hoihoi o kéia la‘ana, ua kapa ‘ia ua hauna la‘au 1a

i kona inoa pono'i, ‘o ia ho'i, ‘0 Kaikamakeloa. A no ia mea, ua hele a like a like kéia

hana ‘o ka hauna la‘au me ke kanaka, a ua hiki ho‘i ia Kaikamakeloa ke ki i ‘akena no ia

hana me ke kuhi pololei ‘ia ma kahi o ke kanaka maoli, ‘o Kuolokele.

5.4.1.0.3. Uwa nui ae la ka pihe kanaka, me ka hooho ana; a make ka manu e! a pela
mau aku no ka ikuwa hauwalaau ana o na‘lii me na kanaka (Kaui 1866, lanuari 27).

‘O ka ‘akena o ka la‘ana ma luna a‘e nei, ‘o ia N0 ka pihe kanaka, a ‘o ka hana a
ua ‘akena nei, ‘o ia ka ‘ua ‘ana. He hana ma‘amau ka ‘ua ‘ana o ke kanaka, a ua ‘ike ‘ia
ma kéia la‘ana € he mau kanaka no kéia e ‘ua ana. ‘O ka mea hoihoi na‘e, ua ‘ano
ho'olauwili ‘ia ke kuhi ‘ana i ua po‘e kanaka nei ma o ko lakou ho‘ike ‘ia ma ke ‘ano he
kahulu no ka hua‘dlelo pihe. He ‘ano kani kéia mea ‘o ka pihe. ‘A'ole ia he kanaka a
‘a‘'ohe ona waha a kani‘a paha e ‘ua ai. Me he mea |a na‘e, ‘o ia pihe ka mea nana kéia
‘ud ‘ana a he mana kona e hana ai péla. ‘O ke ‘ano o ia pihe, ua ho‘ike ‘ia ma o ke
kahulu, ‘o ia ho'i, he pihe kanaka kéia. ‘A'ole no i moakaka ke kumu o kéia ho‘olauwili
‘ana i ke kuhi pololei aku i ke kanaka. ‘A'ole paha e hiki ke kuhi pololei ‘ia na kanaka
pono‘i nO nana i ‘ua, no ka mea, ‘a‘ole maopopo ko lakou mau inoa a he mea pili ‘ole ho‘i
ia mau kanaka pono'ii ke au o kéia mo‘olelo. ‘O ka mea nui ma ‘anei, ‘o ia ho'i, he kani

nui i lohe ‘ia a ua hana ‘ia e kekahi mau kanaka i ‘akoakoa maila ma ia wahi kokoke aku

5.4.1.0.4. Aia a pau kau paina ana, alaila, ninau aku au i ka makemake o nei huakai au,
e ka maua lei aloha, i hoea mai nei ia nei, 0 ka au ana mai nei a kou mau wawae i keia
loa (Hooulumahiehie 1909, Mei 14).

Eia hou kekahi hana e ku nei i ‘akena no kekahi hana ‘€ a'e. ‘O ia ho'i, he ‘ano
hana ia mea ‘o ka huaka'i i kilkulu ‘ia i loko o ka poke ki‘a nei huakai, a ‘o ia ihola nd ka
‘akena o makemake. ‘O Kalonaikahailaau kéia e ‘Olelo nei i kana kaikamahine, ia
Kanewahineikiaoha, ka wahine ho‘i a Kawelo, me ka mana‘o e ‘ike i ke kumu i hele mai
ai ‘o ua kaikamahine nei ana. ‘O ia ho'i, makemake ke kaikamahine i kekahi mea, a no ia
makemake, ‘o ia ko ia ala kumu i hiki mai ai. Ma kahi na‘e o ke kuhi ‘ana ia
Kanewahineikiaoha ma ke ‘ano i ‘akena no ia makemake ‘ana, kuhi ‘ia ka huaka'i. ‘O ka
mea e pili ai ‘o ua kaikamahine nei i ia makemake ona, ‘o ia ho'i ka hua‘dlelo au. ‘O ia
ho'i ka piko o ke kahulu pepeke au ... i hoea mai nei ia nei. He hupua kéia nona na

e

mahele ‘elua. He papani “oe” a me kekahi o‘a “a” kai ho‘ohui ‘ia a loa'a mai ua hupua
nei. Na ka papani (2 me kona kilana ma loko o ka po‘aiapili) e kuhi aku i ke
kaikamahine, a na ke o‘a e ho‘opili i ke kaikamahine i ka hana (‘o ka huaka'). A ‘oiai ‘o
Kanewahineikiaoha ka mea nana kéia huaka'i, ‘o ia ihola nd ka mea maoli nona ka
makemake. No laila, ua kuhi ‘ia nd ‘o Kanewahineikiaoha, ‘a‘ole na‘e i kuhi pololei ‘ia. He
‘ano lauwili na‘e kona kuhi ‘ia ‘ana ma muli o ia kuhi ‘ana i kona huaka‘i. Ina paha he

makemake kiupono ‘ole kéia no ke kaikamahine, ‘a‘ohe wabhi ‘Olelo h6‘ahewa a

ho‘ohalahala paha a ka makuakane ia ia, no ka mea, ua kuhi ‘ia ka huaka‘i, ‘o ia ka

‘akena 0 makemake. A ma laila ng e ili ai ka hewa. ‘O Kanewahineikiaoha, ua pale ‘ia ka
hewa no kona nalo ‘ana i loko o ka p6‘aiapili.

‘O kekahi ‘Olelo i kahalalo ‘ia ma kéia la‘ana, he mea ia e ho‘ike ana i kekahi ‘ano
kuhi ‘ana e hiki ai i ka mea kakau a mea wala‘'au paha ke ho‘alo i ke kuhi pololei ‘ana i
ke kanaka. ‘O ia ho'i, na ka wawae ka ‘au ‘ana mai i ia loa, a ‘o ke kanaka nona ia
wawae, aia kona ‘ike ‘ia ma ka ‘imi ‘ana i loko o ka p&‘aiapili. Ma laila ho'i e ‘ike ai ka
mea heluhelu ‘o Kanewahineikiaoha ka mea nona ua mau wawae nei. | ala maika'i no ke
kuhi ‘ana i kekahi mahele kino i ‘akena ma kahi o ke kanaka, a he nui a lehulehu na
la‘ana o ia ‘ano kuhi ‘ana ma na mo‘olelo a pau e nana ‘ia nei ma kéia pepa. E ho'ike ‘ia
ma kéia hope aku kekahi 0 ia mau la‘ana i mea e akaka ai. Ma mua na‘e o ka nana ‘ana
i na mahele kino, ho‘okahi koe la‘ana e nana ai no kéia ‘ano kukulu ‘ana i kekahi hana i

‘akena.

5.4.1.0.5. Ala_mai la ka hiamoe ana o Maakuakeke, hele mai la me na haona maunu hou

na laua, a kau iluna o ka waa (Hooulumahiehie 1909, lulai 9).

Ma kahi o ke kuhi pololei ‘ana i ke kanaka, ia Maakuakeke, ua kuhi mua ‘ia kona
hiamoe ‘ana i ‘akena no ka hua‘clelo a/a. He nani ia he hana ka hiamoe a he hana no
ho'i ke ala ‘ana, kohu mea la ke hana ‘ia nei kekahi hana (‘o ke ala ‘ana) e kekahi hana
(‘o ka hiamoe ‘ana). ‘O ia ho'i, na ka hiamoe ‘ana i ala, a ‘oiai no Maakuakeke ia hiamoe

‘ana, ua kuhi lauwili ‘ia ‘o ia ma o kona ho‘opili ‘ia i ka hana. | loko n6 o kona kuhi pololei

‘ia ma o kona inoa, ‘a‘ole i kuhi pololei ‘ia i ‘akena no ka hua'dlelo ala. A péla i emi ai ka
ikaika kuhi i ke kanaka.

Eia hou ma lalo nei kekahi ala e ho‘eémi ai i ka ikaika kuhi i ke kanaka, ‘o ia ho'i,
ma o ke kuhi ‘ana i kona kino a kekahi mahele paha o kona kino i ‘akena no kekahi
hana. Ua ‘ike ‘ia ka wawae i ka ‘au ‘ana a me ka pepeiao i ka lohe ‘ana. He nui hou aku

na mahele kino a ua hiki no ia 1akou ke hana i na hana like ‘ole he nui.

5.4.2. Ke Kuhi ‘1a ‘Ana O Kekahi Mahele Kino | ‘Akena: Ka Maka

‘O ke kuhi ‘ana i kekahi mahele kino o ke kanaka i ‘akena no kekahi hana, he ala
ia e lauwili ai ke kuhi ‘ana i ke kanaka. Ina ua hana ‘ia ka hana e kekahi mahele kino, e
poina nd paha ke kanaka nona ia kino, a hele a mea, ‘e3, ‘a’ohe wahi mea a hana ‘ia e
ke kanaka pono‘i. Ua ho'alo ‘ia ke kuhi ‘ana i ua kanaka nei. Pehea la ho'i ke ‘ano o ia
kuhi ‘ana, he ho‘ahewa paha a he ho‘ohanohano paha, he mea ma‘amau kéia ‘ano kuhi
‘ana ma ka ‘Olelo Hawai‘i. Me he mea Ia, ua malu ke kanaka a pakele ‘o ia i ka ho‘ahewa
‘ia ai ‘ole ka ho‘ohanohano ‘ia. | kekahi manawa, e kuhi ‘ia ke kino holo‘oko‘a (E nana ‘ia
ka la‘ana 5.4.4.0.5 ma lalo aku nei). | kekahi manawa, ‘o kekahi mahele ke kuhi ‘ia, e
la‘a me ka wawae i kuhi ‘ia ma ka la‘ana 5.4.1.0.4 ma luna. He mau mahele kino hou
aku ke kuhikuhi ‘ia i ‘akena ma ka ‘olelo Hawai'‘i, ua lawa no paha ka ho'ike ‘ana i kekabhi

mau la‘ana i mea e akaka ai kéia ‘ano hana ho‘olauwili ma ke kuhi ‘ana i ke kanaka. ‘O

kekahi mahele kino i kuhikuhi pinepine ‘ia, ‘o ia ka maka, a he mau hana like ‘ole ko ka

maka e kuhi ‘ia ai i ‘akena. E nana ‘ia mai na la‘ana ma lalo nei:

5.4.2.0.1. ... nana iho la no hoi na maka o Kakuihewa [péla no] i ka mokaki mai o lole,
... (Kaui 1866, lanuari 6).

Ma kéia la‘ana, ‘o ka maka o Kakuihewa ka 'akena o nana. Ua ho'alo ‘ia ke kuhi
pololei ‘ana i ke kanaka nana ia hana, a ua kuhi ‘ia na‘e kona mau maka. He mea
kiipono no paha ke kuhi ‘ana i ka maka, ‘oiai ‘o ka maka ‘i‘'o no ke hana aku i ia hana ‘o
ka nana. | loko no o kona pe'e ‘ana i loko o ka po‘aiapili, ‘a’ole i nalo loa ka ‘akena
kanaka. Ua ho'ike ‘ia ‘o Kakuhihewa ka mea nona ua mau maka nei, a no laila, ua kuhi
‘ia nd ‘o ia ma o kona mau maka. He mea kuhi pinepine ‘ia ka maka ma ka ‘Clelo Hawai'i
ina ‘o ka nana ‘ana ka hana. ‘A'ole paha e kuhi ‘ia ka “eye” ma ka ‘Olelo Pelekane i
‘akena no “look, watch, observe, gaze, view” a péla aku. Ua ‘ike ‘ia, a he mea kaka'ikahi
na'e. Eia hou, he mau hana hou aku ka ka maka (ma waho o ka nana) e kuhikuhi ‘ia ai i

‘akena. Eia kekahi mau la‘ana ma lalo nei:

5.4.2.0.2. Ajua aha kanaka la e pu-hee liilii la, a ma ia wa, haka pono aku la na maka o
ke keiki akamai Pikoiakaalala (Kaui 1866, lanuari 6).
Ua ‘ano like ka mana‘o o nana me ka mana'‘o o haka. He mau hana ia na ka

maka ma ka ‘Olelo Hawai'‘i, a me he mea 13, he mana a he koho paha ko ka maka e

nana ai a e nana ‘ole ai i kekahi mea, a no ia mea, ua hiki ke kuhi ‘ia i ‘akena no ia ‘ano
hana. Na ke o‘a 0 e ho‘opili i ka maka i ka mea nona ia maka, ‘o ia ho'i ke keiki akamai,
a ‘o ia nd ‘o Pikoiakaalala. Wahi a Elbert 1aua me Pukui (1979),° ‘a'ole he mea ma‘amau
papahana noi‘i e kii‘é ana i ia mana‘o. ‘O ke 0‘a ka mea e pili ai ke kanaka i kona
mahele kino a péla ho'i ‘o ia e pili ai i ka hana a ua mahele kino 1a. He mau hana hou

aku ka ka maka:

5.4.2.0.3. Alaila, kau mai la na maka o0 na mea apau maluna o Kauahoa o kona kii mai e
pepehi ia Kawelo no ka moku ana o kana lupe iaia (Hooulumahiehie 1909, Feberuari

12).

5.4.2.0.4. Oia nei hoi, e au wale ana no kona mau maka i o a ia nei, e nana ana o ke ku

mai o0 ka nalu (Hooulumahiehie 1909, Mei 7).

5.4.2.0.5. Ke hele mai la no ua wahi Kalaumeki nei, ke alaalawa la no kona mau maka

ma kai a mahope ona o ka ike mai ia Maakuakeke (Hooulumahiehie 1909, lune 11).
Ua ‘ike ‘ia ma na la‘ana i ho'ike ‘ia maila ma luna, kekahi mau hana e kuhi ‘ia ai

ka maka i ‘akena. He kau ka ka maka, he au ka ka maka, a he ‘ala‘alawa no ho‘i ka ka

maka. A ma kéia mau la‘ana a pau, ua hiina ‘ia ka ‘akena kanaka i loko o ka po‘aiapili.

‘A'ole kéia ‘ano kuhi lauwili ‘ana he koina na ka ‘dlelo Hawai‘i. Ua hiki nd ke kuhi pololei
‘ia ke kanaka i kahi wa i ‘akena no kéia mau hana. Eia na'e, ua ‘ike pinepine ‘ia ke kuhi
‘ana i ka mahele o ke kino nana i hana maoli i ia hana. ‘A‘ole n6 i maopopo ke kumu o
ka hana ‘ana péla. | mea no paha ia e ho‘alo ai i ke kuhi pololei ‘ana i ke kanaka, ai mea
paha e ho'ike ai i ka ‘akena nana i hana maoli ia hana. ‘O ke ‘ano pinepine o kéia ‘ano
kuhi lauwili ma ka ‘Olelo Hawai'i, kohu mea 13, ua ‘oi aku ka pilina 0 ka mahele kino i ka
hana ma mua o ke kanaka. ‘O ua mahele kino nei, no kekahi kanaka ia, a no ia mea i pili
ai ke kanaka i ka hana a lilo ai ho'i i ‘akena malu no ia hana. ‘O ka mahele kino na‘e ke
kuhi pololei ‘ia. He mau mahele kino hou aku i kuhi ‘ia i ‘akena no kekahi mau hana. ‘O
ka pa'i ‘ana, he hanaia i ma‘aika lima, a ‘o ia ihola no ka mea i kuhikuhi pinepine ‘ia i

‘akena no ia hana he pa'‘i. Eia mai n6 kekahi mau la‘ana ma lalo nei:

5.4.3. Ke Kuhi ‘la ‘Ana O Kekahi Mahele Kino | ‘Akena: Ka Lima

E like me ka nalo ‘ana o ke kanaka ke kuhikuhi ‘ia kona maka, ‘o ia nalo no ia ke
kuhikuhi ‘ia kona lima. Me he mea |2 ‘o ka lima ka mea nona ka mana ho‘oholo i ka
lawelawe a me ka ‘ole i kana mau hana e hana ai. ‘A‘ole e kuhi ‘ia ka lima i na manawa
a pau ma kahi o ke kanaka, eia na‘e, he mea ma‘amau no ia. Ma ka ‘Olelo haole, he mea
ma‘amau ke kuhi ‘ana i ke kanaka ‘o ia ka mea nana ka hana, a he ho‘ohana ‘ia kona
lima a mahele kino ‘@ a‘e paha no ka lawelawe maoli ‘ana i ia hana. Eia mai kekahi mau

la'ana:

5.4.3.0.1. Ke ike aku la keia kokoke loa na kaikuaana e pae i kaha one. No ko ia nei nalu
ole, 0 ka manawa no ia o ko ia nei mau lima i pa’i iho ai [ ke kai, a he mea poha hoi ia o
ka loheia ana mai o ko uka poe, ku ana ua nalu nui, oia no oe o ke kuahiwi ke kiekie
(Hooulumahiehie 1909, Mei 7).

He mea ma‘amau i ka ‘Olelo Hawai‘i ke kuhikuhi ‘ana i ka lima i ‘akena no ia hana
‘o ke pa'i ‘ana. ‘O ka ‘oia‘i‘'o, he mau hana ‘@ a‘e kona e kuhi ‘ia ai i ‘akena, a e ho'ike ‘ia
no kekahi ma kéia hope aku nei i mea e akaka ai ke ‘ano lauwili o ke kuhi ‘ana ma ka
‘Olelo Hawai‘i, a me ke ‘ano ma‘amau ho'i o ka ho‘alo ‘ana i ke kuhi pololei i ke kanaka.

Ma ka nana ‘ana i ka po‘aiapili o ka la‘ana ma luna a'e nei e maopopo ai ‘o
Kawelo kéia e kama'ilio ‘ia nei. Ma muli o ka loa‘a ‘ole o ka nalu ma kona wahi, pa'i
akula ‘o ia i ka ‘ili kai me kona mau lima, a me ka ikaika loa ho'i, a ki maila kekahi nalu
nui. Ua nalo na‘'e ko Kawelo inoa i loko o ka pd‘aiapili, a ua kuhi ‘ia ‘o ia ma o na ‘olelo
keia a me ko ia nei. No kéia hana ‘o ke pa'‘i ‘ana, ua kuhi ‘ia na lima o Kawelo i ‘akena.
‘O ia ho'i, na kekahi mau lima i pa‘i i ke kai, a ‘o Kawelo ho‘i ka mea nona ua mau lima
nei. Péla i pili ai ‘o Kawelo i kéia hana. ‘O ia ho'i, he kuleana kona, no ka mea, ‘o kona
mau lima kai hana. Eia na‘e, ma kekahi ‘ano, ua hele a ka‘awale ‘o Kawelo (ke kanaka)
mai kéia hana aku ma muli o ke kuhikuhi ‘ia 0 kona mau lima. Me he mea 1a, he mea
ki‘oko‘a ua mau lima nei ona, a he mea no ho'i ia nona kona mana‘o pono‘. Eia hou

kekahi mau la‘ana ma lalo nei:

5.4.3.0.2. Aka, mamua o ka pili ana mai o na lau manamanalima o ua alii opio nei i na
aoao o Kawelo, he u-ina ka mea i loheia e Kawelopeekoa me Kauahoa, kapalili ana na
lau wawae o Aikanaka iluna o ka honua, hele koko ma ka ihu, huai ma ka waha, hele-a-
wai ma na puka pepeiao o Aikanaka, oiai ua loaa aku la oia i ke pa’i lima a
Kaweloleimakua (Hooulumahiehie 1909, Feberuari 19).

‘O ka poke ki‘a ke pa'i lima a Kaweloleimakua kekahi la‘ana e ho‘ike ana no ke
‘ano ma‘amau o ke kuhi ‘ana i ka lima, ma ka ‘clelo Hawai‘i, i ‘dkena no ia hana ‘o ke pa'i
‘ana. Ma kéia la‘ana nei, ‘o ke pa‘i ‘ana ka ‘akena o /loaa, a he hana ia e like me na
la‘ana ma ka mahele 5.4.1 ma luna. Eia na'‘e, ua kukulu ‘ia ka hua‘clelo /ima ma ke ‘ano
he kahulu no ka hua‘clelo pa‘i loko o ka poke ki‘a. No kona kukulu ‘ia péla, ua maopopo
i ka mea heluhelu & me ka lima i hana ‘ia ai ke pa'i ‘ana, a ma kekahi ‘ano, ‘o ua lima nei
ka ‘akena o pa’. Ua ‘ano ‘oko‘a na‘e kéia la‘ana a ‘oko‘a ho'i na la‘ana no na maka i
ho'ike ‘ia ma luna. ‘O ia ho'i, ua kuhikuhi ‘ia nd ‘o Kawelo ‘o ia ka ‘akena nana ia hana ‘o
ke pa‘i lima ma o ke o'a a. ‘O ia ho'i, ‘o ka pa'i lima ia a Kawelo. ‘A‘ole no i ho'ike ‘ia ka
mea nona ia lima. ‘A'ole paha e nele ka mana‘o ‘ia o0 Kawelo ‘o ia ka mea nona ia lima,
aka, ‘a’‘ohe hua'olelo nana e ho'ike pololei i ia mea. No laila, ‘o /imaka ‘akena o pa‘a ‘o
Kaweloleimakua ka ‘akena o pa‘i lima, a no ia mea, no laila, ‘a‘ole n6 i ka‘awale loa ke

kanaka mai kéia hana aku ‘o ke pa'i ‘ana. Ua hiki ke ho‘eémi i ke kuhi ‘ana i ke kanaka, ia

Kawelo, ma ke ‘ano i ‘akena ina e kukulu ‘ia kéia mana‘o penei: Ua loa‘a akula ‘o ia i ke

pa‘i ‘ana a ka lima o Kawelo. Ma ia ‘ano e lilo ai ka lima ‘o ia ka ‘@akena o pa‘i i ho'ike ‘ia a
aia kona ho‘opili ‘ia ia Kawelo a komo mai kéla o‘a o. Péla wale no e hiki ai i ka mea

heluhelu ke ho‘okolokolo i ka ‘akena kanaka i htina ‘ia i loko o ka pG&‘aiapili.

5.4.3.0.3. Oia hele hoi ko ua mau wahi keiki hanai nei a Kawelo me Kamalama a ma
kahi a ke ama’uma’u e uwiuwi mai ana, palepale ae la ko laua mau lima i na lau
ama’uma’u, aia hoi, ike aku la laua me ka piha kahaha nui o ko laua mau noonoo, i na
laulau puaa o ka hemo ana mai no ia mai loko mai o ka imu, pela me ka uala, ka puaa
kalua paa maoli, ka ilio i hele a mo’a lea, ka i’a, a pela aku (Hooulumahiehie 1909,
Aperila 16).

Ma kéia la‘ana, ke kuhi ‘ia nei ka lima i ‘akena no ka hua‘dlelo palepale. ‘O ia
ho'i, na kekahi mau lima i palepale aku i na lau o ke ‘ama‘uma‘u, a na ka mea heluhelu
ho'i ia e ‘imi aku i loko o ka pO‘aiapili a loa‘a ke kanaka, a me na kanaka paha, nona kéla
mau lima. Ma ‘ane’i, ua kuhikuhi ‘ia ke kanaka ma o ka papani /aua. Ma ke kolokolo ‘ana
i ke kuhia o /aua, ua ‘ike ‘ia € ‘o ia N0 ua mau wahi keiki hanai nei a Kawelo me
Kamalama. ‘Oiai ‘o Kalaumeki laua ‘o Kaeleha na keiki hanai a Kawelo ma me
Kamalama i ho'ike ‘ia maila i loko o ka p6&‘aiapili, ‘o laua ihola né ka mea nona na lima i
palepale aku i na lau ‘ama‘uma‘u. Eia hou, ua ‘ano nalo ka ‘akena kanaka i loko o ka
p&‘aiapili a ua hapai ‘ia kekahi mahele kino ma kahi o ke kanaka nona ia mahele kino i

‘akena no ka hana. A e like me ka nui o na la‘ana e kuhikuhi ‘ia ai kekahi mahele kino,

ua ho‘opili ‘ia ke kanaka i ka hana ma o kona ho‘opili ‘ia i kona mahele kino, i ka mea

ho'i i kuhi pololei ‘ia i ‘akena no ka hana.

5.4.4. Ke Kuhi ‘la ‘Ana O Kekahi Mea kino | ‘Akena

‘O kekabhi ala e ho‘alo ‘ia ai ke kuhi pololei ‘ana i ke kanaka, ‘o ia ke kuhi ‘ana i
kekahi mea e ho‘ohana ‘ia e ke kanaka no ka lawelawe ‘ana i kana hana. ‘O ia ho'i, he
mea hana paha, he mea kaua, he mea alakau, a me na mea like he nui aku n6. Ma ia
‘ano hana e ili ai ka hewa a me ka pono, a me na kuleana no ho'i a pau no kekahi hana
a hopena paha ma luna o kekahi mea ‘a‘ole ia he kanaka, a emi ai ho'i ke kuleana o ke
kanaka i loko no o ka ‘ike ‘ia 0 kona komo ‘ana ma ia hana. Eia mai no kekahi mau

la‘ana:

5.4.4.0.1. “E holo ana kou waa a i hea?” (Kaui 1866, lanuari 20).

He mea ma‘amau ke kuhi ‘ana i ka wa‘a i ‘akena no ka hua‘dlelo “holo”, ina he
wa'a no ke alakau i holo ai kekahi kanaka. Mai no na‘e a kuhihewa ua papa ‘ia ke kuhi
‘ana i ke kanaka i ‘akena no ka hua‘clelo “holo”. He kuhi ‘ia no ke kanaka i kahi wa. Eia
na‘e, he mea ma‘amau ke kuhi ‘ana i ke alakau, i ka mea ho'i i holo ai ua kanaka nei. He
mea ‘ano ‘€ ka holo ‘ana o kekahi wa‘a nona iho a me ke kokua ‘ole ‘ia paha e kekahi
kanaka. Ina he lanaau wale no ka hana, he hana ia no na ka wa‘a. Aka, ua komo nd

paha i loko o ka hua‘clelo “holo” ka mana‘o € na kekahi kanaka e ho‘okele i ka wa'a ma

ia holo ‘ana a he mana'‘o ko ua kanaka nei e holo mai kekahi wahi a i kekahi wahi ‘é a‘e.
| loko nd 0 ka maopopo ‘ana o ia ‘ano o ka hua‘clelo “holo”, he mea mau i ka po‘e
Hawai‘i ka ho‘alo ‘ana i ke kuhi pololei i ke kanaka, a ma kahi ona e kuhi ‘ia ai i kekahi
mea kino, i kona wa‘a ho'i, ‘o ia ka ‘akena.

Ma kéia pQ‘aiapili, ‘o Pikoiakaalala kéia e ninau nei ia Waiakea no ko ia ala wahi
e holo aku ana. Ak3, ‘o kona mea maoli e makemake ai e ‘ike, ‘0 ia no kahi o kawa'a e
holo ana, no ka mea, makemake ‘o ia e holo i Hawai'i, aka, ‘a‘ohe ona wa‘a e holo ai. No
laila, ind e holo ana ka wa‘'a o Waiakea i Hawai'‘i, makemake ‘o Pikoiakaalala e kau pu

me ia.

5.4.4.0.2. Oia hele o ua nalu nei a haki, o ka pae mai la no ia o ka papa o Kawelo iluna o
ka hu‘a o ka nalu (Hooulumahiehie 1909, Mei 7).

Eia hou kekahi mea ma‘amau ma ka ‘Olelo Hawai'i, ‘o ia ke kuhi ‘ana i ka papa
he‘e nalu i ‘akena no ka hua‘olelo “pae”. Ua kiipono n6 paha kéia, no ka mea, ‘o ka papa
no ka mea e pae ana ma luna o ka nalu a aia ke kanaka ma luna o ka papa. ‘Oiai ua
‘ano ‘oko‘a ka ‘Olelo ‘ana ma ka ‘Olelo haole, e lilo N6 pahaia i mea e pilikia ai ka
haumana e ho‘opa‘a nei i ka ‘Olelo Hawai'i. ‘O ia ho'i, ma ka ‘Olelo haole, ‘o ke kanaka ke
pae i ka nalu, ‘a‘ole ka papa. ‘O ia ho'i, ma ka ‘Glelo haole, ua ‘ano ‘oko‘a paha ka hana.
He pae ka hana ma ka ‘Olelo Hawai‘i a he “catch” ka hana ma ka ‘lelo haole. ‘Oiai he

hehele ‘o pae, he kiipono ke kuhi ‘ana i ka papa i ‘akena no ia hana. He hamani ka

hua‘lelo “catch” ma ka ‘Glelo haole a ua ‘oi aku nd paha ka ikaika o ka mana‘o o ka
‘akena e hana ai i ia ‘ano hana ma mua o ka hana ‘ana i kekahi hana i kuhi ‘ia e ka
hehele. No ia meg, ‘a‘ole paha e kuhi ka haumana i ka papa i ‘akena no pae. E kuhi ana
no na‘e i ke kanaka, no ka mea, e kuhihewa ana paha ka haumana e like a like ka
mana‘o o ka hua‘dlelo “pae” me ka hua'dlelo “catch” ma ka ‘olelo haole. A no ka nui o na
haumana o keia wa ma mua o na manaleo, ‘o ka hopena o ia ‘ano ‘olelo ‘ana, e loli ana
ke ‘ano o ka ‘Olelo Hawai'i. E hele no a like me ka ‘Olelo haole.

E like me ka wa‘a o ka la‘ana ma luna a'e nei, ‘a‘ole paha e pae ka papa i ka nalu
nona iho. Na kekahi kanaka no e kokua ma ia hana. A he kuhi ‘ia nd ke kanaka i kekahi
manawa i ‘akena no pae. Eia na‘e, he mea ma‘amau ke kuhi ‘ana i ka papa ma ka ‘olelo
Hawai'i. ‘A'ole nd i maopopo le‘a ke kumu e kuhi ‘ia ai kéia mau mea ma kahi o ke
kanaka. Mali‘a he mea kupono ‘ole ke kuhi pololei ‘ana i ke kanaka, aka, he aha la ka
hewa ma ‘ane’i? No kéia mau la‘ana ‘elua, ke mana‘o nei au ‘o ka wa‘a a me ka papa ka
mea a ka po‘e Hawai‘i e mana‘o ai i ‘akena no kéia mau hana ‘o ka holo a me ka pae.
Mali‘a he mana ko ia mau mea, a ina he mana, he mana‘o n6 paha e hana ai i ia mau
hana. ‘O kéia mau mea, a pau pu ho'i me kekahi mau mahele kino, he mau mea ia i
kapa ‘ia ko 1akou inoa pono‘1 i kekahi wa. Mali‘a he ho‘ailona ka inoa no ka loa‘'a ‘ana o
ka mana i ka mea nona ia inoa. Pehea |a ka loa‘a o ka inoa a me ka ‘ole, he mana paha
ko kekahi mau mea kino e ho‘ohana ‘ia e ke kanaka. E nana mai i ka la‘ana ma lalo nei.

Me he mea |a, he mana no ko ka ‘akena i loko no o kona ‘ano ‘a‘ole ia he kanaka.

5.4.4.0.3. ... ua oi loa ke akamai 0 ka pua i ka imi ana ma ka poe wale no i olelo ia e
kona mea nana i pana (Pikoiakaalala.) A ma ia poe wale no ka luku ana a ku ke ahua, a
kahe awai ke koko, no ka nui loa o ka poe i luku ia e ka pua a Pikoiakaalala (Kaui 1866,
lanuari 6).

‘O ka pua, aia kona lele ‘ana a pana ‘ia e kekahi kanaka a i ‘ole kekahi mea
mana. Na ke kanaka ho'i (a na ia mea mana paha) ia e ho'opa‘a i ke kakaka a lena aku
me ka ho‘opololei aku i ka pua i kana Iuéahi e pana aku ai. Eia na'e, ‘o ke ‘ano o ka lele
‘ana ma ‘ane'i, kohu mea 13, na ka pua no e koho i kona wabhi e lele ai e like me ke
kuhikuhi ‘ana a Pikoiakaalala. He akamai ko kéia pua i loko no o kona ‘ano he pua wale
nd a ‘a‘ole ia he kanaka. 'O ua pua akamai nei ho'i ka ‘akena o ka hua‘clelo “imi”. Na ka
pua nod e ‘imi aku i kona luaahi, a ma muli o kona akamai i ka ‘imi, ku ai ho'i ua luaahi
nei. ‘O ka luaahi ma kéia p6‘aiapili, ‘0 ia no ka po‘e i hana ‘ino ia Pikoiakaalala, a i pana
‘ia aku no ua pua nei a Pikoiakaalala me ka mana‘o € péla e ki ai kona makaia. ‘O ia
akamai o ka pua, ua hiki no ke wae i na kanaka hana ‘ino ma waena mai o na kanaka i
lawehala ‘ole.

Ua ‘oko‘a kéia la‘ana a ‘oko‘a ho'i na la‘ana i ho'ike ‘ia maila ma luna, no ka mea,
ua hiki ke ‘ike moakaka ‘ia ke ‘ano mana o ka pua. ‘A‘ohe wahi kauka'i ma luna o ke
kanaka no ke ‘ano o kona lele ‘ana a me kona wahi ho'i e lele ai koe wale no ke

kuhikuhi. Mea ‘ole nd paha ke akamai o ke kanaka i ka pana. He pono pana wale aku no

a na ka pua e koho i kona wahi e ku ai. ‘A‘ohe wahi pili 0 ke kanaka i kéia hana ‘o ka ‘imi
‘ana ma kéia po‘aiapili. ‘O ka pilina o ke kanéka me ka pua, ‘o ia ho'i, na ke kanaka ka
pua a ‘o ke kanaka no ho'i ka mea nana ia pua i pana aku. A eia ho'i ka mea i pili loa ai.
Na ia kanaka no i kuhi aku i ka po'e i hana ‘ino mai ia ia a kauoha akula ia i ka pua e ‘imi
wale aku no ia lakou.

No laila, ‘o ka ho‘alo ‘ana i ke kuhi pololei ‘ana i ke kanaka, ‘a‘ole ia he mea e
ho‘alo wale ai nd. He ho‘ike kéia ‘ano kuhi ‘ana i ke ‘ano kupaianaha o ua pua nei a me
kona mana e lele ai e like me kona mana‘o. Ma ke ‘ano o ka ‘dlelo ‘ana, kohu kanaka ke
‘ano o ia pua. ‘O ka no‘ono‘o, ke akamai, ka ‘imi, a me ka ho‘okod ‘ana i ka ‘Olelo a ha'i,
kaino he mau ‘ano kéia no ke kanaka, eia ka, ‘o na ‘ano nd ia o kéia pua.

He mea ma‘amau i na mo‘olelo Hawai'i ke komo ‘ana o kekahi mau mahele
kupainaha e ha‘oha‘o ai ka no‘ono‘o o ka mea heluhelu. Ma ka mana‘o o ka po‘e ‘Olelo
haole, he mau mea wahahe‘e no paha kéia a ‘a‘ohe wabhi ‘ano o ka ‘oia‘i'o. No ka po‘e
Hawai‘i na‘e, ‘a‘ole paha e ho‘omaloka a ho‘ole paha i ka ‘oia‘i‘c 0 ia mau mea. Ma ka
mo‘olelo o Kamapuaa, he ma'‘i lele ko Kapo, ke kaikua‘ana o Pele, a he lele ng ia ma'i

ma ‘0 a ma ‘ane'i, a na Kamapuaa ia e alualu aku. Eia kekahi la‘ana ma lalo nei:

5.4.4.0.4. Lele aku nei no ua mai nei a hihi [hiki] i Puumai, o Kahuwai ka aina, hiki ana
no o Kamapuaa ilaila, lele aku ana ka mai o Kapo i ka moana e alualu aku ana no keia

ma ke kino i‘a ona (Mea Unuhi 1891, lulai 15).

‘O ka ma'i o Kapo, me he mea I3, ua hiki ke ho'oka‘awale ‘ia mai ke kino aku o
ua Kapo nei, a he mana no kona e lele ai mai ‘0 a ‘0. Ma kekahi ‘ano, ua like ka ma‘i o
Kapo me ka pua a Pikoiakaalala, no ka mea, he mana ko laua e lele ai e like me ko laua
makemake. No ia kumu, ua ‘ano like laua me he mau kanaka I3, ‘a‘ole na‘e he kanaka
maoli, a no laila, he mea ‘ole ke kuhikuhi aku ia laua i ‘akena no kekahi mau hana. ‘O
laua ‘0 nd kai hana i ia mau hana. No ka nui o kéia mau mea kupainaha i kuhi ‘ia i

‘akena, lilo maila he mea ma‘amau ke kuhi ‘ana i na ‘ano ‘akena ‘a‘ole ia he kanaka.

5.4.4.0.5. Ua hoomoe iho ke kino puaa hookalakupua o ua Kamapuaa nei i ke kahawai,
a ua paa pu ka wai o ke kahawai, a ua hoi hou ka wai i uka, a ua pii ka wai ma kela a me
keia aoao o ka pali (Mea Unuhi 1891, lune 26).

Ma kéia mahele o ka mo‘olelo 0 Kamapuaa, e alualu ana na pu‘ali koa o
Olopana, ke alii o O'ahu i ia wa, ié Kamapuaa no kona ‘aihue ‘ana i ka moa a Olopana. |
mea e pakele ai ua ‘o Kamapuaa i ka pepehi ‘ia mai, moe akula kona kino nunui i loko o
ke kahawai a lilo ia kino ona i pani e pa‘a ai ka wai a pi‘i a‘e ai ho'i a halehale ana ma
hope o kona kino. | ke kokoke ‘ana mai o na pu‘ali koa, ku a‘ela ‘o Kamapuaailunaa ‘o
ke kahe nui maila no ia o ka wai a ho‘ohalana i ka ‘aina. ‘O ka piholo ihola ng ia o na
pu‘ali koa a mamamake nui ihola. Ma kahi o ke kuhi pololei ‘ana ia Kamapuaa i ‘akena
nana ia hana, kuhi ‘ia akula kona kino, me he mea I3, he mana‘o ko ua kino nei ona e

hana ai péla. He mea kiipono no paha ka ho‘alo ‘ana i ke kuhi pololei ia Kamapu‘a ma

‘ane‘i, no ka mea, he kupua ‘o ia a ua hiki no ia ia ke ho‘ololi i ke ‘ano o kona kino e like
me ke ‘ano e pono ai ‘o ia. Ma kéia p6‘aiapili, ‘o kona kino pua‘a ka mea e pono ai ma
muli o kona nunui. ‘O ka mea ‘@piki, na ua kino pua‘a nei n6 i ho‘omoe id ia iho i loko o
ke kahawai. No ka mea, ‘o ia kai kikulu ‘ia i ‘akena no hoomoe. ‘A'ole paha e kukulu ‘ia
ke kino i ‘akena no kéia ‘ano hana ma ka ‘clelo haole. A no ka ma‘a ‘ole o kéia ‘ano kuhi
‘ana ma ka ‘olelo haole, he hana nui no ka manaleo ‘Glelo haole ka ho‘omaopopo ‘ana a
i ‘ole ka ho‘opuka ‘ana i kéia ‘ano ‘olelo. A no ia mea ho'i e pilikia ai ka ‘a‘apo ‘ana o ka
manaleo ‘Olelo haole i ka ‘Olelo Hawai'i.

He nui hou aku na mea i kuhi ‘ia i ‘akena i loko nd o ko lakou ‘ano ‘a‘ole he
kanaka. ‘O ka nui o ia mau mea, ‘a‘ole paha e kuhi ‘ia i ‘akena ma ka ‘clelo haole, a i ‘ole
ia, ua ‘oko‘a ke ‘ano o ia kuhi ‘ana a me ka hana pahai hana ‘ia. A ‘oiai ua ‘oko‘a ka
‘Olelo Hawai'i a ‘oko‘a ho'i ka ‘olelo haole ma ia mea, ‘a‘ohe mana‘o o ka manaleo ‘Olelo
haole e kikulu i ia mau mea i ‘akena, a lilo kéia i mea e ‘ake‘a ai kona holomua ma ka
‘a‘apo ‘ana i ka ‘Olelo Hawai‘i. Eia ma lalo nei kekahi mau la‘ana no ke ku ‘ana o kekahi

mea ‘a‘ole he kanaka ma ke ‘ano i ‘akena, ‘o ia ho'i, ka manawa.

5.4.5. Ke Kuhi ‘la ‘Ana O Ka Manawa | ‘Akena

He nui na ‘ano ‘akena like ‘ole ma ka ‘olelo Hawai'i i ‘ike ‘ia ‘a‘ole ia he kanaka.
Ua loa‘a no ma ka ‘Olelo haole kéia ‘ano ‘akena, eia na‘e, ua ‘oko‘a ka palena o na ‘ano

mea i hiki ke ki i ‘akena, a ua ‘oko‘a ho'i ka palena o na ‘ano hana i hiki ke hana ‘ia e ua

mau ‘akena nei. Ma ka ‘clelo Hawai‘, hiki ke ktikulu ‘ia ka manawa i ‘akena no kekahi
mau hana, a ‘o ia ihola kekahi ala e hiki ai i ka po‘e Hawai'i ke ho‘alo i ke kuhi pololei

aku i ke kanaka. E nana ‘ia na la‘ana ma lalo iho nei:

5.4.5.0.1. Ua hele mai la laua a hiki i Moanalua, ke hele ala ka la e ahiahi, nolaila, ua

hoomau aku la laua i ka hele ana a hiki i Kahauiki, a hele aku la no laua nei a hiki i
Kalihi, ma ia wahi kapoo ko laua nei la (Mea Unuhi 1891, Augate 4).

‘Elua ‘Olelo hoihoi o kéia la‘ana. Ua pili na mea ‘elua i ka 13, a ‘o ka 1a kekahi mea
i kuhikuhi pinepine ‘ia ma ka ho‘ike ‘ana i ka manawa, a no ka mea, ‘o kekahi mana‘o
ona, he manawa no ia. Ma kéia mau la‘ana a ‘elua, ‘o ka 1a ka ‘akena o kekahi hana. Ma
ka la‘ana mua, ua ho‘ohana ‘ia ka hua'olelo ahiahi ma ke ‘ano he painu, a me he mea 13,
he hana ia mea ‘o ke ahiahi ‘ana na ka 1a e hana ai. ‘O ia ho'i, ua ahiahi ka la. Ma ke
kikulu ‘ana i ka Ia i ‘akena no kekahi hana, kohu mea Ia he mana kona e hana ai i ia
hana. A na wai hou aku ia hana? 'A‘ole paha na kekahi kanaka. Ma ka ‘Olelo haole, e
‘Olelo ‘ia paha ia mana‘o penei: The day was getting on toward evening. ‘A'ole paha e
‘Olelo ‘ia: The day was beginning to evening. He hana ‘ia nd kekahi mau hana e ka “day”
ma ka ‘Olelo haole, ‘a‘ole na'e ‘o ka “evening” ‘ana kekahi o ia mau hana.

Ma ka lua o ka la‘ana, eia hou no ka la ke ku nei i la‘ana no ke ‘ano kuhi lauwili
ma ka ‘Olelo Hawai'i. Ua ‘ano ‘oko‘a na‘e kéia la‘ana, no ka mea, ‘o ka mana‘o mua o ka

hua‘dlelo /a ma ‘ane‘i ke no‘ono‘o a‘e, he mea kau mai i luna o ka lewa, a nana ho‘i e

ho‘omahana a e ho‘omalamalama i ka ‘aina. ‘O ka mea ‘apiki na'‘e, ho‘okahi no ia
hua'clelo ma ka ‘Glelo Hawai'i, a ‘a‘ole paha e hiki ke ho'oka‘awale ‘ia kéia mau mana‘o
‘elua ona. He hana ma‘amau i ka la (ka mea kau mai i luna) ka napo‘o (kapo‘o) ‘ana,
aka, ‘a‘ole he mea ma‘amau ka no‘ono‘o ‘ana he mea ia no kekahi kanaka. Ma kéia
la‘ana na‘e, ua ‘Olelo ‘ia kéia 13, he mea ia no /aua, ‘o ia ho'i, ‘o Kamapuaé ma me
Kuolokele. Eia no laua ke hele nei mai kekahi wahi a i kekahi wahi aku e noi ana i kekahi
mau ali‘i i i'a na laua. He huaka'i loloa kéia, no ka mea, ua mamao kahi o ua po‘e ali‘i 1a
e noho maila. A no ka mamao loa o kahi e hele ai, ‘a‘ole hiki aku i laila i ka 12 ‘oko‘a. E
napo‘o ana ka 13, a e ho'‘aumoe ana laua i ia po, a i ke kakahiaka ‘ana a‘e, e ho'omau
ana ko laua huaka‘i. ‘O ka mea hoihoi, ‘ea, he mea ma‘amau ke kuhi ‘ana i ke kanaka
nona kekahi 1a ina he manawa ka mana‘o o ka hua‘clelo “la”. Aka, he mea ‘ano ‘é ka
napo‘o ‘ana o ka manawa. E nana mai i kéia mau unuhi ‘ana e ho‘ike ana i na mana‘o
‘elua o ka hua‘clelo /a ma kéia la‘ana ma ia wahi kapoo ko laua nei la:

... and there their sun set.

... and there their day set.
Ua kukulu ‘ia ka hua‘clelo /a i ‘akena no kapoo, a ma kekahi ‘ano, he manawa ia ‘akena,
a ua kuhi ‘ia ua manawa nei a ho‘opili ‘ia aku i ka hana a Kamapuaa ma ma o ke o'a o
ma loko o ka ‘Olelo ko laua nei. A no ke ahiahi ‘ana iho, ua ho‘aumoe laua ma ia wahi.

Eia mai kekahi la‘ana.

5.4.5.0.2. Ua hooluolu iho Ia lakou ma kela po, a i ke ao ana ae, ua paina iho 1a ko lakou
kakahigka (Mea Unuhi 1891 1891, Sepatemaba 2).

Ma ‘ane'i, ua kukulu ‘ia ka hua‘'dlelo kakahiaka, he manawa ho'i, i ‘akena no
kekahi hana ‘o ka pa‘ina ‘ana. ‘O ka mea e ‘oko‘a ai kéia la‘ana, ‘o ia ho'i, ‘o ke ‘ano o ka
hana, ua pili i ka ‘ai ‘ana i kekahi mea‘ai. ‘A'ole kéia he hana ma‘amau na ke kakahiaka.
He hana ma‘amau na‘e ia na ke kanaka. ‘A‘ole paha e mana‘o ‘ia ‘o ke kakahiaka ka
mea nana i pa‘ina. ‘A'ohe ona niho. ‘A‘'ohe ona pololi. ‘O ke kanaka ka mea niho a ‘o ia
ho'i ke pololi, a i loko no o ke kiikulu ‘ia o ke kakahiaka i ‘akena no paina, ua ho‘opili ‘ia
ua hana nei i kekahi mau k@naka ma o ke o‘a 0 ma loko o ka ‘Olelo ‘ana ko lakou
kakahiaka.

‘A'ole no i maopopo ke kumu i kuhi ‘ia ai ia mea ‘o ke kakahiaka ma ‘ane‘i ma
kahi o kekahi kanaka a mau kanaka paha. ‘A‘'ohe hewa o ka ‘Clelo ‘ana penei: Ua pa‘ina
lakou i ke kakahiaka. Eia na‘e, ua ‘ike ‘ia ma na la‘ana he nui a lehulehu i ho'ike ‘ia maila
ma luna, he mea ma‘amau ka ho‘alo ‘ana i ke kuhi pololei ‘ana aku i ke kanaka ma ke
‘ano i ‘akena no kekahi hana. Ua maopopo i ka mea heluhelu € ‘o kekahi mau kanaka ka
mea nana i lawelawe i kéia hana ‘o ka pa‘ina ‘ana i ke kakahiaka, a ua kuhi ‘ia n6 ho'i
lakou, a ma ke ‘ano lauwili na‘e i kuhi ‘ia ai. ‘O ia ho'i, ‘o kahi manawa (‘o ke kakahiaka
ho'i) ka mea i kuhi pololei ‘ia ma ‘ane‘i. Eia hou ma lalo aku nei kekahi la‘ana e akaka ai

keia ‘ano kuhi lauwili ‘ana.

5.4.5.0.3. Hookahi a laua ai ame ka i‘a, 0 ia ka uku ame ka lia o ko laua mau poo.

No laua ka make, hookahi ka make pu ana o ka laua mau keiki ame ko laua mau
pilikana. E ai ia ana kahi uku hookahi a elua hoi, po ka la hoonui aku la ka helelei ana o
ka waimaka. E uwe ana ke ao, uwe ana ka po (Hooulumahiehie 1909, lulai 16).

Ua like kéia la‘ana me ka la‘ana 5.4.5.0.2 e kau mai ana ma luna a‘e nei ma muli
o ke ‘ano o ka hana. ‘O ia ho'i, he hana ia na kekahi kanaka a ua kuhi ‘ia na‘e kekahi
manawa i ‘akena no ia hana. ‘O ia ho'i, ‘a‘ole paha e kuhihewa ka mea heluhelu i ke ao
a i ka po paha & he mau mea ia i hiki ke ué. ‘O ka mea e ‘oko‘a ai kéia la‘ana, ‘o ia ho'i,
‘a‘ole i kuhi ‘ia ke kanaka nona ia ao a me ka po. Aia wale no a nana ‘ia ka po‘aiapili, a
laila, loa‘a ka ‘@kena kanaka nana ia ué ‘anaiia ao a me ka po. Ua ‘ike ‘ia ‘o na makua
kéia o Kawelo e noho ‘inea nei ma muli o ka hana ‘ino ‘ia e ko Kawelo hoahanau, e
Aikanaka ho'i, ka mea e ku ana i ka moku o Kaua'i i ia wa.

Ma loko o ia mau la‘ana 1a i ho'‘ike ‘ia maila ma luna e ‘ike ai i ke ‘ano lauwili o ke
kuhi ‘akena ‘ana ma ka ‘dlelo Hawai‘i. ‘A‘che na‘au o ka po e ‘eha ai a e kaumaha ai
paha, a lilo ai ho'i ia i mea ué. Na ke kanaka no ia hana, ‘a‘ole na‘e i kuhi pololei ‘ia. Ua
kuhi ‘ia na'e ka manawa, me he mea la he ‘ano kanaka a he mea ué no ho'i i kekahi
manawa. ‘A‘'ohe kumu e ho'alo ai i ke kuhi pololei ‘ana i ke kanaka ma kekahi o kéia
mau la‘ana, a no ia mea, ke 'Olelo nei au e ‘a‘ole ka loa‘a ‘ana o kekahi kumu he koina

no ka ho‘alo ‘ana i ke kuhi pololei. He mea ma‘amau na‘e ia ma ka ‘clelo Hawaii.

5.4.6. Kekahi Mau Ala E Kuhi Lauwili Ai | Ka ‘Akena Kanaka

Ua ‘ike ‘ia nd ‘ano ‘akena like ‘ole ‘a‘ole he kanaka. ‘O ka mahele kino ‘oe, ‘o ka
hana ‘oe, ka mea kino ho'i a me ka manawa. He nui hou aku no paha na mea e hiki ke
kuhi ‘ia i ‘akena ma ka ‘clelo Hawai‘i, ‘a‘ole na‘e i wae ‘ia a ho‘oka‘awale ‘ia aku ho'i ma
ko lakou mau wae'ano pono'i. Eia na'e, e ho'ike ‘ia aku n6 kekahi o ia mau la‘ana ma
‘ane’i i mea e kako'o ai i ka'u e ‘Olelo nei no ke ‘ano ma‘amau o ke kuhi ‘anai ka ‘akena
kanaka ma ka ‘Olelo Hawai‘i € he kuhi lauwili ng ia. A no ka nui 0 na ala e kuhi lauwili ai i
ka ‘akena kanaka, ma kekahi ‘ano, he mea kiikawa ke kuhi pololei ‘ana i ke kanaka. Aia
wale n6 a he kumu kipono, a laila, kuhi pololei ‘ia. Kohu mea 13, na ka ‘Olelo Hawai‘i e

koikoi i na manaleo Hawai'i e ho‘alo i ke kuhikuhi pololei ‘ana i ka ‘akena kanaka.

5.4.6.0.1. Alaila, pane mai la o Kaihikapu i ka elele. “E hoi hou oe a hai aku i ua alii nei o
Kauai, nana no e kaumaha aku ka i‘a i loaa iaia. E hoike pu aku no hoi oe iaia 0 kana leo
noi e kauoha ae nei ia’u ilalo o Puuloa e hooko mai no au” (Hooulumahiehie 1909,
Augate 13).

‘O ka mea hoihoi o kéia la‘ana, ‘o ia ho'i, ua kuhi ‘ia ka leo o ke kanaka i ‘akena
no ia hana he kauoha. ‘A'ole ka leo he hana a he mahele kino paha. Eia na‘e he meaia i
pili i kekahi kanaka ma ke ‘ano he mea nona pono‘i iho nd. He mea n6 ho'iia no ia
kanaka e kuhi ‘ia ai i ‘akena ma ke ‘ano ho‘olauwili. Ua maopopo ma ka nana ‘ana i ka

po‘aiapili ‘o Kawelo ka mea nona ia leo, no ka mea, ‘o Kawelo ke kuhia o ua alii nei o

Kauai. A ‘o ke ‘ano ho'i o ia leo ona, he leo noiia. A no ia mea, no laila, ‘o Kawelo ka
mea nana ia noi. Aia ia ho'ike no ke ‘ano o ka leo ma ke kahulu, a ma laila e maopopo ai
he hana ke ‘ano o kéia ‘akena. Ke ho'ike nei ke ali‘i ia Kawelo, ma o kahi ‘elele 13, ina e
makemake ‘o0 Kawelo i kekahi mea, ‘o kana wale no ‘o ke kauoha mai a na ke ali'i n0 ia
kauoha e ho‘oko aku. No laila, ‘o Kawelo ka mea ‘i‘o n6 nana e hanaiia hana ‘o ke
kauoha. Eia na'e, ma ka ‘6Ielko ‘ana, ‘o ua leo noi nei ka piko o kekahi kahulu pepeke
painu nona ka hua‘dlelo kauoha ma kona po‘o. Ma ia ‘ano i lilo ai ua leo nei i ‘akena no
kauoha, a ua ho'ike ‘ia ke ‘ano o ua leo nei ma o ke kahulu noj, a he ‘ano hana ia. ‘O ia

ho'i, ‘o ia mea he leo noi, ua like ia me ka ho‘ike ‘ana i ka makemake.

5.4.6.0.2. Olelo mai la 0 Kawelo: | makemake au i kou ikaika. ke aku nei au i kou hapai

hookahi ana ae nei i ka waa 0 makou, a komo i ka halau waa, komo iho Ia ka makemake

iloko 0 ‘u nou (Hooulumahiehie 1909, Maraki 26).

Ma kéia la‘ana (komo iho la ka makemake iloko o°u), ‘o ka makemake no o
kekahi kanaka ka mea e ku nei i ‘akena no kekahi hana. ‘A'ole ia he hana, ‘a‘ole ho'i he
mahele kino a mea kino paha, a ‘a‘ole ia he manawa (ma kona mana‘o ho‘i he wa). Ua
pili na'e ka makemake i kekahi mana‘o o ka hua‘dlelo “manawa”, ‘o ia ho‘i ka mea pili i
ke kulana o ka na‘au. He ‘i‘ini ho'i. Ma kahi o ke kuhi pololei ‘ana i ke kanaka ma ke ‘ano
i ‘akena no ka hua‘clelo makemake, ua lilo ia makemake i ‘akena nana i komo wale aku i

loko o0 ke kanaka. ‘O ke kanaka nona ia /oko, ‘o ia n0 ‘o Kawelo, a ua ho'ike ‘iama o ke

276

Reproduced with permission of the copyright owner. Further reproduction prohibited without permission.



o‘a 0i loko o ka hua‘clelo o‘u. No kéia kukulu ‘ia 0 ia mea he makemake i ‘akena no
komo, kohu mea I3, he mana‘o ko ka makemake e hana i ia hana he komo.

‘A'ohe hewa o ke kuhi ‘ana i ke kanaka i ‘akena no makemake. Ua ‘ike ‘ia kéia
ma ka po‘aiapili ma ka ‘Olelo ‘ana a Kawelo penei: | makemake au i kou ikaika.
Makemake ana ‘o Kawelo e lilo ‘o Kalaumeki i keiki hanai nana ma muli o kona ‘ike ‘ana
i ko Kalaumeki ikaika ma ka hapai ho‘okahi ‘ana i ka wa'a. Ua kuikulu ‘ia n6 kekahi
kanaka i ‘akena no makemake ma kéia la‘ana. Ke kuhi nei ‘o Kawelo ia ia iho ma ‘ane'i
ma o ka papani au. ‘O Kawelo ho‘i ka mea makemake ma na la‘ana ‘elua, aka, ua ‘oi
aku ka ikaika o ke kuhi ‘ia o0 Kawelo i ‘akena ma kéia la‘ana, no ka mea, ua kukulu ‘ia ‘o
au ma ke ‘ano i piko no makemake. Ma kekahi la‘ana, ‘o makemake no ka piko o komo.
A ‘o Kawelo ho'i, ua nalo i loko o ka ‘awe iloko o‘u. Aia ka papani au i loko o ka hupua
0y, a ‘o ia ka mea nana e kuhi aku ia Kawelo.

No ke aha e kuhi ‘ia ai i kekahi manawa a kuhi ‘ole ‘ia ho'i i kekahi manawa? Ma
na la‘ana ‘elua, ua ‘ike ‘ia he ‘ano ‘oko‘a ka mea i makemake ‘ia. | kona kuhi ‘ana ia ia
iho, ua makemake ‘o ia i ka ikaika o Kalaumeki. Ma kona kukulu ‘ana i ka makemake i
‘akena no komo, ua makemake ‘o ia ia Kalaumeki pono‘f n6. Mali‘a no ke ‘ano pilikino o
ka makemake, ho‘emi ‘ia ihola ka ikaika kuhi i ke kanaka nona ia makemake. ‘O ka
makemake i ka ikaika, he mea mahalo wale no ia. ‘O ka makemake ‘ana i ke kanaka, he

‘ano noi ia e ho'oko ai a ho‘oko ‘ole ai paha. He mea ho'oluhi nd paha ia ia Kalaumeki.

5.4.6.0.3. A ma ia wa i hooili ia iho ai ko Mainele naau e ka ukana kaumaha he hilahila
... (Kaui 1866, lanuari 27).

‘Oiai ‘a‘'ole i kU ia ia na manu i ho‘onaukiuki i ke ali‘i Keawenuiaumi, a no kona
‘ike ‘ia i ka hawawa ma ka pana manu, a no ka hiki ‘ana mai no ho‘i o Pikoiakaalala no
ka pana ‘ana i ua mau manu I3, ua hele a hilahila ihola ‘o Mainele. Ma kahi na‘e o ke
kuhikuhi ‘ana ia Mainele, ‘o ia ka mea hilahila, ua kikulu ‘ia ka hilahila i ‘akena no kekahi
hana, ‘o ka hooili ‘ana. ‘O ia ho'i, ua ho‘oili ‘ia ka na‘au 0 Mainele, a na ka ukana
kaumaha ia hana. | mea e akaka ai ia mea ‘o ka ukana kaumaha, ua kukulu ‘ia he
hoaakaka, ‘o ia nd he hilahila. No laila, ‘o ka hilahila ka ukana kaumaha nana i ho'oili i ka
na‘au o Mainele. Me he mea 1a, he mana ko ka hilahila e hana ai péla. ‘A‘'ohe wahi ‘imi
aku o kahi Mainele i ia mea he hilahila. Na ka hilahila i koho i kona wahi e ili ai, a ua ili

mai no i luna o Mainele!

5.4.6.0.4. Olelo aku la 0 Maakuakeke ia Kawelo: “Ke onini mai la ke aloha o ka wahine i
ka onohi maka, ke_hooili nei ke aloha o ka ohana, me he kua-koko la, i ko‘u houpo;
nolaila, e aho, ea, e oki aku oe i ka i'a a kaua. E hoi kaua (Hooulumahiehie 1909, lulai
9).

‘O ka po‘aiapili o kéia la‘ana, ua hei ke kupua Uhumakaikai i ka ‘upena o Kawelo.
‘O ka ikaika na'e o ua i‘a nei, eia no ke ‘aha'i ‘ia nei ‘o Kawelo ma me Maakuakeke i

waho lilo o ka moana. ‘A‘ole hiki ke ‘ike ‘ia ka ‘aina, a no ia mea i komo ai ka maka‘u i

278

Reproduced with permission of the copyright owner. Further reproduction prohibited without permission.



loko 0 Maakuakeke. Ke hopohopo nei ho'i o make auane'i laua ia Uhumakaikai a ke hu
mai nei ke aloha no ké@na wahine a me kona ‘ohana. ‘O ke aloha ka mea i kuhi ‘ia ma
‘ane’i i ‘akena no kekahi mau hana, ‘o ka ‘Gnini a me ka ho‘oili. Me he mea 13, ‘a‘ole keia
he koho na Maakuakeke. Aia ka mana i ke aloha e hana ai e like me kona makemake, ‘o
ke kanaka ka hoa like.

Ma kela mau la‘ana 13 a ‘eha i ho'ike ‘ia maila ma luna, ua ho'alo ‘ia ke kuhi ‘ana i
ke kanaka i ‘akena no kona ‘i‘ini pono‘i ma o ke kukulu ‘anaiia ‘i'ini i ‘@kena no kekahi
hana ‘@ a‘e. Péla ho‘i ka hana, ke kino, a me ka manawa i ho'ike ‘ia ma na mahele ma
luna akula. He nui hewahewa na mea i hiki ke kuhi ‘ia ma ka ‘lelo Hawai'i, i ‘akena ho'i
no na hana like ‘ole he nui wale. Ua hele a he mea ma‘amau i ka ‘Glelo Hawai'i ke kuhi

‘ana i kekahi mea ‘a‘ole he kanaka i ‘akena no ia mau hana.

5.5. Ke O'a

‘O ke 0'g, ‘o ia no na hua'dlelo “0” a me “a” i ‘ike ‘ia ma na la‘ana he nui i ho‘ike
‘ia maila ma luna. Ma o kéia mea ‘o ke o‘a e maopopo ai i ka mea heluhelu a mea
ho'‘olohe paha ka mea nona a i ‘ole nana kekahi mea ‘@ a‘e. He komo nui mai ke o‘a ma
na poke ki‘a no ka ho‘ike ‘ana i ka mea nona/nana ia ki‘a. Eia kekahi la‘ana: ka hale o
Kimo. ‘O ka hale ka poke ki‘a ma kéia la‘ana, a ma muli o ke o‘a 0, ua maopopo ‘o Kimo
ka mea nona ia hale. | kekahi manawa, ‘o ke o‘a a ka mea e pono ai, a eia kekahi la‘ana:

ka puke a Kimo. Ma muli o ka hua'olelo a e maopopo ai ‘o Kimo ka mea nana ia puke.

‘O ia ho'i, ua kakau ‘ia paha ka puke e Kimo, a i ‘ole ia, ua ku‘ai paha ‘o ia i ua puke nei
a ua lilo paha ia ia ma kekahi ‘ano. Aia ke ‘ano o ke o‘a “0” a i ‘ole “a” i ke ‘ano o ke ki‘a
a me kona pilina i kekahi mea. Ua ho‘ohana ‘ia ka hua‘olelo o no ka ho‘ike ‘ana i ka
pilina ma waena o Kimo a me ka hale. ‘O ka hua‘olelo aka mea e ho‘ohana ‘ia no ka
ho'ike i ka pilina ma waena o Kimo a me ka puke. ‘O ia ihola na pilina ma‘amau ma
waena o kekahi kanaka a me kona hale a i ‘ole kana puke. | kekahi manawa na‘e, ua
‘oko‘a ka pilina. Ina ua kukulu ‘ia ka hale e Kimo, e ho‘ohana ‘ia ke o'a “a” no ka ho‘ike
‘ana i ia pilina, penei ho'i: ka hale a Kimo. A ina he puke ia i kakau ‘ia ai ka mo‘olelo
pilikino o Kimo, ‘o ke o'a “0” ka hua‘dlelo e maopopo ai, penei: ka puke o Kimo. ‘A'ole e
wehewehe piha ‘ia ma ‘ane‘i na hi'ohi'ona a pau o ia mea he o‘a.’

‘O kekahi ho'ike a ke o‘a “@”, ‘o ia ho'i, ma ona |2 e ‘ike ‘ia ai ka ‘akena o kekahi
hana. ‘O ia ho'i, ua kuhi ‘ia ka ‘akena e ka hua‘dlelo “a”, a ‘oiai ‘o ke kuhi ‘akena ke
kumuhana nui o kéia pepa, e nana ‘ia ana kekahi mau la‘ana o ke kuhi ‘ana a ke o‘a “a”.
| kekahi manawa, ‘a‘ole he hana ka mea i kuhi ‘ia ai ka ‘akena. Ma ka la‘ana o Kimo a
me kana hale, he kikino ka hua‘dlelo “hale”. Eia na‘e, ma muli o ka ho‘ohana ‘ia o ka
hua‘clelo a ma loko o kéia la‘ana, € mana‘o ‘ia ana ‘o kekahi hana ka mea e pili ai ‘o
Kimo i ua hale nei. ‘O ia ho'i, e mana‘o ‘ia paha he kikulu ka hana a Kimo i ua hale nei.
Ai loko n© o ka puka ‘ole mai o ka hua‘olelo “kukulu”, e kupu mai no na‘e ia mana‘o i
loko o ka no‘ono‘o ma muli o ka hua'clelo a. E like me ke kikino, ‘a‘ole ka ‘a‘ano he

hana. He kulana na‘e ia a he hopena paha. Na ka hua‘clelo “a” e kuhi mai i ka ‘akena o

kekahi hana i kupu mai ai ia hopena. | kekahi manawa, a‘ole he hana ka mea i kuhi ‘ia e
ke o‘a. Ua kuhi ‘ia na'e kekahi manailoa‘a i ka ‘akena e hana ai ‘o ia i kekahi hana e

loa‘a mai ai ia hopena. ‘O ia ihola ke ‘ano o na la‘ana i ho'ike ‘ia ma lalo nei.

5.5.0.1. “Na ua poe eepa nei no paha keia alanui i hana iho nei i alaloa no ka waa o ka
moopuna a lakou e hoea ai i Wailua?” i hoopuka ae ai kahi elemakule: “Pela paha hoi.
He keu keia 0 ka mea kupanaha nui wale. O ke ola iho la no paha ia la a ka aumakua?” i
panai aku ai kahi luahine no na olelo hoohuoi a kona wahi hoapili, ... (Hooulumahiehie
1909, lanuari 15)

Ma kéia po‘aiapili, ua kua ‘ia he 1a‘au e na wahi ‘elemakule no ke kalai ‘ana i wa‘a
no Kawelo. Ua mana‘o ‘ia, ina e loa‘a mai kahi mea walea ia Kawelo, e liloiai mea e
emi ai kona pakela pololi a hapa mai ai ho'i ka laua luhi i ka hana mau ‘ana i mea‘ai
nana. ‘O ke kaumaha loa na‘e o ia pauki la‘au, ‘a‘ole hiki ia laua ke kaud aku i ua pauku
la‘au nei mai uka aku a hiki i kahakai. Ma ko laua ho'i ‘ana i kauhale no ke noi ‘ana i na
‘aumakua i kokua, lohe laua i kekahi halulu nui a i nana aku ka hana, ua ‘ike laua, ma
kahi i ku ai ka ulula‘au ma mua, aia kekahi ala e waiho ana mai uka a i ke kai. Ke kuhi
nei ka ‘elemakule kane, na kekahi po‘e ‘e‘epa a laua i lohe ai i ka hauwala'au, nana ho'i i
hana i ia alanui. He nani ia he kokua nui kéia i ka ho‘okd ‘ana i ko laua mana‘o e hanai
wa‘a no Kawelo, a péla ho'i e emi ai ka laua hana, ke mana‘o nei ka luahine ua ola laua

a ‘o kekahi ‘aumakua o laua, a o Kawelo paha, ka mea nana ia kokua. A no laila, ua ola

laua ma muli o kéia hana a ka ‘aumakua, a ‘o ia ke kumu i ho'opili ‘ia ai ke olai ka

aumakua ma o ke o‘a a. ‘O ia ho‘i, he ho'ike ua o‘a nei i ka mana o ka ‘aumakua e hana
ai i kekahi mea e ola ai ua mau wabhi ‘elemakule nei. Ina ‘o ke o‘a o kai ho‘ohana fia, ina
no ua ‘oko‘a ka mana‘o o kéia ‘olelo ‘ana. E pili no kéia ola i ka ‘aumakua ma ke ‘ano ‘o

ia kona ola pono‘l iho no.

5.5.0.2. Kahaha, aole paha hoi he make ka ke alii. he ela [ola] hoi ka ke alii, he opu alii
hoi he opu aloha (Mea Unuhi 1891, lulai 21).

Eia hou kekahi la‘ana e ho'ike ana no ke ‘ano o ke o'a a ke ho‘ohana ‘ia me ka
‘a‘ano. ‘O make ka ‘a‘ano ma ‘ane'i a ua ho‘opili ‘ia i ke ali‘i ma o ke o'a a. Aia ua o‘a nei
ma loko o ka hua‘dlelo ka (ka). He hupua ia hua‘clelo i loa‘a maila ma ka ho‘ohui ‘ana i
ke ka'i ka a me ke o‘a a. ‘O ka mana‘o nui o ia pilina ma waena o ke alii a me ka make
‘ana, ‘a‘ole ia ‘0 ka make pono‘i o ke ali‘i. ‘O kona mana a kuleana paha ia e hana ai i
kekahi mea e make ai kekahi kanaka. ‘O ia ho'i, he mana kona e ho‘oholo ai i ka make a
me ke ola o kekahi kanaka.

Ma kéia la‘ana, ua a‘oa‘o maila ‘o Kamaunuaniho i kana mo‘opuna, ia
Kamapuaa, ‘a‘ole e lawe i ke kalo a ke ali‘i o make auane'i laua. Ma kéia pane ‘ana aku
a Kamapuaa, e ho‘ona ana ‘o ia i ka maka‘u o kona kupuna wahine ma ka ho'ike ‘ana i
ke ‘ano o ke ali‘i he mea ‘opu ali‘i ia a ‘a‘ole ona mana‘o e pepehi a make laua nei. No

laila, ma kéia po‘aiapili, ‘a‘ole paha ia 0‘a a he mea kuhikuhi i ka mana o ke ali‘i, aka, he

mea na‘e ia nana e ho'ike no ka mana‘o o ke ali‘i e hana ai a e hana ‘ole ai paha i kekahi
mea e make ai laua. Wahi a Kamapuaa, he ola ka ke alii, a ma ia mea e maopopo ai ia

laua é ‘a‘ohe kumu e maka‘u ai i ka make.

5.5.0.3. Hookahi no ia moe ana a Kalaumeki hoea oia i ka hale a hookuu ihola i ka waa
ilalo. Alaila, ku ae la ua mau wahi elemakule nei me ka hinape wale ana no. O ka make
a ka wai, ka make no hoi a ke anu a me ka maopaopa oia hoe ana mai o0 ka waa a pae i
Waikiki, aohe wahi i koe aku oia mea he make, a i ahona wale no laua i ko laua koo o ka
hele pu ana mai oia o Kulaniehu, ke Akua o Kawelo (Hooulumahiehie 1909, lulai 23).

‘O ka make ma kéia la‘ana, ua ‘ano ‘oko‘a, a ‘oko‘a ho‘i ka make o ka la‘ana
5.5.0.2. ‘A‘ole i pili k€ia make i ka make loa ‘ana a pau loa ho'i o ke ola o ke kanaka. Ua
pili na'e kéia make i ka noho ‘inea. ‘O ia ho'i, he loa n6 ka huaka'‘i o ua mau wahi
elemakule nei o ka hiki ‘ana mai i O'ahu mai Kaua'‘i mai. Ua ho‘omanawanui nd ho'i laua
i ka wai e ho'opulu nei i ka ‘ili, a me ke anu e ‘Opili nei na ‘i‘o huki. Ua hele n6 paha a
malo‘elo‘e ke kino holo‘oko‘a i ka ua mea ‘o ka hoe ‘anai ia kai loa. ‘O ka mea hoihoi o
kéia la‘ana, ‘o ia ke kuhi ‘ia 0 ka wai a me ke anu ma ke ‘ano i ‘akena. Ua ho‘opili ‘ia laua
i ka make ma o ke o‘a a e like me na la‘ana ma luna, a no laila, he ‘ano mana no paha
ko ka wai a me ke anu e ho‘opilikia ai i ke kanaka. Hele a ‘inea kona noho ‘ana.

‘O ka ninau e no‘ono‘o ai, penei ho'i: He mana‘o ko ka wai a me ke anu e hana ai

péla? He mea ‘ano ‘€ ia mana'o ke no‘ono‘o a'e ka po‘e ‘Olelo haole. No ia kumu e pilikia

ai ka haumana e ho‘opa‘a nei i ka ‘Glelo Hawai‘i. ‘A'ole nui na haumana i pa‘a ia lakou ka
ho‘ohana ‘ana i ke o‘a no ke kuhi ‘akena ‘ana. Eia hou, ma waena mai o ka po‘e i ‘ike i
ke ‘ano o kéia 0‘a, ‘ehia mea i pa‘a ia lakou kéia ‘ano no‘ono‘o? | mea maika'‘i nd paha ia
kulana ‘ike no kakou e kulia ai, a he mea maika‘i ho‘i ke lilo ia i pahuhopu nui no ke a‘o
‘ana i ka ‘Olelo Hawai‘i. He kokua kéia i ke kuhi lauwili ‘ana i ka ‘akena a he meaia e ‘ike

ai i ka pa‘a ‘ana i kekahi kanaka kéia loina ‘Olelo o ka ‘Clelo Hawai'i.

5.5.0.4. | ka maha pono ana o ua kanaka nei, ua ku hou ae la laua iluna. A ia wa, pane
aku la o Kawelo i ua hoa mokomoko nei ona:

| paha au i ka‘u hooulu a i kani ka pola o kuu malo, alaila, na‘u ka make a kaua
(Hooulumahiehie 1909, Mei 7).

Eia hou ke o'a “a” ua komo i loko o ka hua‘clelo na‘v. ‘O ia ho'i, ‘o ke o‘a ka mea
e ‘oko‘a ai na nono‘a “no” a me “na”, a ma ka ho‘ohui ‘ia o0 ka nono‘a “na” a me ka
papani “au”, ‘o ia ihola ka loa‘'a ‘ana o ia hupua na‘uv ma loko o ka la‘ana. E like me ka
wehewehe ‘ana no ke kalele ‘akena ma loko o ka Mokuna 4, he mea ua nono‘a nei nana
e kuhikuhi pololei aku i ka ‘akena o kekahi hana. A i kekahi manawa, ‘a‘ole he ‘akena ke
kuhi ‘ia, a ‘a‘ole ho'i e pili i kekahi hana, aka he mea wale no ia i loa‘a i kekahi mea. Ma
‘ane‘i na‘e, ke kuhi ‘ia nei kekahi ‘akena, a e like me na la‘ana ma luna, he hopena kai
kuhi ‘ia a ‘a‘ole maopopo ka hana i loa‘a mai ai ia hopena. ‘O ke o‘a maoli ma ‘ane'i, e

ho‘ike ana no i ka po‘e nona ka mana e hana ai i kekahi hana e make ai kekahi mea. 'O

ia ho'i, ‘o kaua, ‘o ia nd ‘o Kawelo a me kona hoa paio. A ‘o laua no paha ka mea nona
ia mana. Ua ‘ano kanalua na‘e ka mea o laua ia ia ka mana, a no laila, kuhi ihola ‘o
Kawelo ia ia iho ma o ka hua'dlelo na‘u, no ka ho'ike ‘ana i kahi o ka mana. ‘O ka
mana‘o nui o kéia ‘Olelo ‘ana, ‘o ia ho‘i, ke ho‘ike nei ‘o Kawelo i kona hoa paio € ina e

hakaka laua, aia ka mana ma ka ‘ao‘ao o Kawelo e pepehi ai i ia hoa paio a make.

5.5.0.5. Na wai ko kaua make i nei la malie (Hooulumahiehie 1909, lulai 30)?

‘O Kalohipikonui kéia e ho'ole ana i ka ‘dlelo a Kalohipikoikipuwaawaa e make
ana laua i ka ‘ino ke holo laua i ka moana. He nani ia he 1a malie ia, pehea 12 auane'i
laua e make ai? ‘Oiai ‘o ko laua make ia e kama'ilio ‘ia nei, ‘o laua nd ke make. Ma ka
ninau ‘ana na'‘e, ke ‘imi ‘ia nei ka ‘akena o ia make ‘ana. ‘O ia ho'i, na ka hua'olelo na e
kuhi i ka ‘akena, i ka mea ho'i nana e lawelawe i kekahi hana e make ai laua. ‘Oiai he 1a
malie nO ia, ‘a‘ole paha laua e make i ka ‘ino 0 ka moana. Aia no paha a he kanaka nana
e hana, a laila, make laua. Eia ‘o Kalohipikonui ke ninau nei i kéia ninau i mea e ho'ike ai
ia Kalohiikipuwaawaa € ‘a‘ohe kanaka ma ia wahi kokoke aku ng, a no laila, ‘a'ohe o
laua mea e make aiiiala.

‘O ka mea hoihoi o kéia la‘ana, ua hiki ke ‘ike ‘ia ka mea e ‘oko‘a ai ‘o na o‘a
‘elua. Ua kuikulu ‘ia ka hua‘olelo ko ma mua o kaua no ka ho‘ike ‘ana i ka pilina ma
waena 0 kaua a me make, a ‘a‘ole ‘o kaua ka ‘akena. ‘O ka mea no na‘e ia nona ia

make, a no laila, ‘o ia ihola no ka mea e make ana.

5.5.0.6. Pane aku la kahi kahu hanai kane: Aole hoi, e waiho ka hele aku, o ke anu a ka
hau e pa mai nei, a maamaama pono ae. Eié no ka oe i ke aumoe lilo, hoeu no ka hele i
ke anu. E kali ke alii a wehewehe kaiao (Hooulumahiehie 1909, lanuari 22).

Ua ho‘okomo ‘ia kéia la‘ana ma ‘ane‘i no ka ho‘ike ‘ana i kekahi ‘ano hopena ma
waho a‘e o ka make a me ke ola. He nui hou aku paha na ‘a‘ano i ho‘ohana ‘ia ma kéia
‘ano, aka ua lawa no paha kéia i mea e akaka ai kéia ‘ano kqhi ‘ana. Ma ka la‘ana
5.5.0.3, ua kuhi ‘ia ka hua‘'olelo anui ‘akena no make. Ma ‘ane'i na‘e, ‘o ke anuka
hopena a ‘o ka hau ke kuhi ‘ia nei i ‘akena nana ka hana i anu ai. Kohu mea I3, he mana
ko ka hau e lawelawe ai i kekahi hana e loa‘a ai ‘o Kawelo i ke anu ke naue kona huaka'i
i ka p0. Ke a‘oa‘o nei ke kahu hanai e ho‘opane’e ‘ia ka huaka'i a hiki i ke ao ‘ana a‘e o
kekahi la.

He mau la‘ana kéia i h@‘ike ‘ia maila ma luna nana e ho'ike ana no kekahi ‘ano
kuhi lauwili ‘ana i ka ‘akena ma ka ‘Glelo Hawai'i. Ua hiki ke ho‘ohana ‘ia ke o‘a ano ke
kuhikuhi ‘ana i kekahi ‘akena me ka ho‘ike ‘ole aku i kana hana. Ua ho‘ike ‘ia na‘e ka
hopena o kekahi hana @na a ua hd'ike pu ‘ia kona kuleana e pili ai ‘o ia i ia hopena. |
kekahi manawa, ‘a‘ole ia ‘akena he kanaka. He mea ‘€ a'e no ho'i e la‘a ka wai, ke anu,

a me ka hau. A hele a mea, ua like akula ka mana o ia po‘e mea me ko ke kanaka.

5.6. Ka Papani

‘O ke ‘ano o ia mea he papani, he pani hakahaka ia no ka inoa maoli a no ka
poke ki‘a paha i kekahi manawa. | ka nui o ka manawa, aia wale no a kupu mua mai
kekahi mea ma loko o ka po‘aiapili, a laila, hiki ke kuhikuhi ‘ia ua mea nei ma o ka
ho‘ohana ‘ana i kekahi papani. ‘O ia ho'i, ‘a‘ole lawa ka nana wale aku no i ka
hopuna‘olelo nona kekahi papani i mea e ‘ike ai i ke kuhia o ia papani. | ka nui o ka
manawa, aia ua kuhia nei ma waho o ka hopuna‘dlelo (Goodwin and Duranti 1992). Ua
‘ike ‘ia kekahi mau papani ma na la‘ana i luna aku nei. ‘O ka waiwai 0 ka papani, ua hiki
no ke kuhi aku i kekahi mea me ka ho‘opuka ‘ole aku i ka inoa maoli a i ka poke ki‘a
paha. ‘A'ole no i like ka moakaka o ka mea e kuhi ‘ia ma o ka papani me ka mea e kuhi
‘ia ma o kona inoa pono'i. Aia ka maopopo ‘ana o ke kuhia o ka papani i ka ho‘okolokolo
‘iaaloa'ailoko o ka po‘aiapili. No laila, he ‘ano hapa mai ka ikaika kuhi o ka papani i
mua o ka inoa a i ‘ole ka poke ki‘a, a i ka wa e kuhi pololei ai i kekahi ‘akena, ‘o ka inoa a
i ‘ole kekahi poke ki‘a ke ho‘ohana ‘ia. | ka wa e kama'‘ilio ai me ke ali‘i, ‘a'ole paha e
kiipono ka ho‘ohana ‘ana i ka papani “oe” me ka ho'opuka ‘ole aku i ka poke ki‘a “ke
alii". Na keia poke ki‘a e ho‘ohanohano i ia alii ma o ka ho'omana‘o ‘ana i kona kulana
he ali‘i. | ka wa e pi‘i ai ke ‘ano pa‘alula o ke kama'ilio ‘ana, e la‘a ke kama'ilio ‘ana me
ke ali'i, he kumu no e ho'oikaika ai i ke kuhi ‘ana i kekahi po‘e ma o ka inoa a i ‘ole ka
poke ki‘a. Ua ‘ike ‘ia kéia ma ka ‘Olelo Kamoa kekahi. Wahi a Duranti (1994), i loko o ka

fono (he ‘ano halawai pa‘alula kéia na ka po‘e Kamoa), he mea ma‘amau ke emi mai o

na papani a me ka mahuahua ‘ana o na poke ki‘a nana e ho‘omana‘o i ke kiilana o na
ali4i.®

‘A‘ole i like ke ‘ano o ke kuhikuhi ‘ana o ka papani Hawai‘i me ko ka papani ‘Olelo
haole no ka mea, ‘a‘ohe ho‘ike no ke ‘ano kane paha a wahine paha o ka mea e kuhi ‘ia
nei. Eia na‘e, he mau mea e hiki ke kuhi ‘ia ma o ka papani Hawai'i i hiki ‘ole ke kuhi ‘ia
ma o ka papani haole. E ho'ike ‘ia no kekahi mau la‘ana ma na paukl ma lalo nei. Ma
mua o ka nana ‘ana i ke ‘ano o ke kuhi ‘ana o ka papani Hawai'i i ka ‘akena, a i mea ho'i
e akaka ai ke ‘ano ‘oko‘a o ka ‘Onaehana papani Hawai'i i mua o ka papani haole, e
ho‘ike aku nd au, ma o ka pakuhi, i na ‘Onaechana ‘elua. A péla e hiki ai ke ho'ohalike ‘ia

ua mau ‘onaehane nei a i ‘elua.

5.6.1. ‘Onaehana Papani Hawai‘i

kGhoa

kunei kuna kula
helukahi au ‘oe ia
helulua kaua maua ‘olua laua
helunui kakou makou ‘oukou lakou

Eia mai no kahi pakuhi e ho‘ike ana i ke ‘ano o ka ‘Gnaehana papani o ka ‘Olelo

haole.

5.6.2. ‘Onaehana Papani Haole

1% person 2" person 3" person
singular | you he, she, it
plural we you they

Ua ‘ano moakaka na mea e ‘oko‘a ai ka ‘Onaehana papani o ka ‘clelo Hawai'i a
me ko ka haole. ‘O ka mea a ka maka e kau mua ai, ‘o ia no ka helu o ka papani. ‘Ekolu
kulana helu o ka ‘onaehana Hawai'i a ‘elua wale no kulana o ka ‘clelo haole. He helulua
ko ka papani Hawai‘i. ‘A'ole loa‘a ia mea ma ka ‘Olelo haole. Eia hou, ‘o ka “person” ma
ka ‘Olelo haole, ‘a‘ole i like loa me ke ki ‘ana o na papani Hawai'i. ‘O ia ho'i, ua like ka
“2"™ person” a me ka “3" person” o ka ‘lelo haole me ke kiind a me ke kil o ka ‘dlelo
Hawai‘i, koe ka loa‘a o ka helulua ma ka ‘clelo Hawéi‘i. Eia na‘e, ‘o ka “1* person” ma ka
‘Olelo haole, ‘a‘ohe ona hoalike ma ka ‘Olelo Hawai'i. Ua ho'oka‘awale ‘ia na wae‘ano o
na helulua a me na helunui, ‘o ia ho'i, ‘o ke kuhoa kekahi a ‘o ke kunei kekahi. A ‘o ka
papani helukahi ho'i, ‘a‘ohe ona kiihoa. He kunei wale no ke ‘ano o ka hua‘dlelo “au”. ‘O
ka papani kiihoa, e kuhi nd ia i ka mea e ‘Olelo nei a me kona hoa wala‘au a mau hoa
wala‘au paha. ‘O ka papani kunei na‘e, e kuhi né ia i ka mea e ‘Olelo nei a me kekahi
hoa a mau hoa paha e ku nei me ia. ‘A‘ohe ona kuhi i ka hoa wala‘au. No laila, ma ka
‘Olelo haole, ua hiki ke kuhi aku i na “1* person pronouns | and we” ma ke ‘ano he

pu‘ulu. ‘O na hoalike o “I" a me “we” ma ka ‘Olelo Hawai'‘i, ‘a‘ole hiki ke kuhi ‘ia ma ke

‘ano he pil‘ulu. Ua ka‘awale na‘e ma loko o ‘elua wae'ano like ‘ole: ‘o ke kiihoa a me ke
kunei.

Ma muli o na ‘ano “we” like ‘ole o ka ‘Olelo Hawai'i, ua ‘oi aku ka moakaka o ka
papani Hawai‘i i mua o ka papani haolev ma kona kuhi ‘ana i kekahi kuhia kikoi. A no ia
mea, ua ‘oi aku ka ikaika kuhi o ka papani Hawai‘'i ma mua o ka papani haole. Ma muli o
ka loa‘a ‘ana o ka helulua ma ka ‘olelo Hawai'i, ua hiki ke kuhi ‘ia kekahi mau pu‘ulu
kanaka nona ka heluna he ‘elua. A ina he pu‘ulu nona ka heluna he ‘ekolu a ‘oi, he
papani ‘oko‘a ke kuhi aku i ia pu‘ulu. A no ia mea, ua pa‘akiki n6 ka ‘a‘apo ‘ana a ka po‘e
i ma‘a i ka ‘olelo haole i ka ‘Onaehana papani o ka ‘Olelo Hawai'i. No kéia pepa, e nana
‘ia ana ke ‘ano o ke kuhi ‘ana a na papani helulua, no ka mea, ‘a‘ole loa‘a ia ‘ano ma ka

‘Olelo haole.

5.6.3. Kaua

Ua kapa ‘ia ke 'ano o kéia papani he helulua, no ka mea, ‘elua ana mea e kuhi ai.
‘O ka mea wala'au a mea kakau paha kekabhi, a ‘o ka hoa wala‘au a mea heluhelu paha
kekahi. Ua hui pi ‘ia ka mea kiinei me ka mea kina o ke kulana helukahi ‘o l1aua pu ke
kuhi ‘ia e kéia papani helulua. A no ka ho'ike ‘ana i na kuhia ‘elua o ua papani ho‘okahi
nei, ‘o ia ho‘i ka mea wala‘au a mea kakau paha a me ka hoa wala‘au a mea heluhelu
paha, ua kapa ‘ia kéia ‘ano papani e Kamana ma laua me Wilson (1977) he papani

kidhoa. | kekahi manawa, ‘a‘ole no moakaka loa na kuhia ‘elua, a no laila, e ho‘akaka ‘ia

maila ma o ka ho‘ohana ‘ana i kekahi papani, kekahi inoa, a i ‘ole kekahi poke ki‘a paha.

Eia no kekahi mau la‘ana ma lalo nei.

5.6.3.0.1. “E aho hoi ha o kaua ke holo pu me oe, i ikeia’ku o Hawaii” (Kaui 1866, lanuari

13).

Ma kéia po‘aiapili, ke ho‘'omakaukau nei ‘o Waiakea i kona wa‘a no ka holo ‘ana i
Hawai‘i. Makemake ‘o Pikoiakaalala e holo ptu me ia i Hawai'i, no laila, noi akula ‘o
Pikoiakaalala ia Waiakea e holo pu me ia. ‘O ka mea hoihoi o0 kéia la‘ana, ke kuhi nei ‘o
Pikoiakaalala i kekahi mau kanaka ‘elua ma kona ho'opuka ‘ana i ka papani kauva. A ‘oiai
he papani helulua kiihoa ia, ua maopopo ‘o ka mea wala‘au (Pikoiakaalala) a me ka hoa
wala‘au (Waiakea) ke kuhi ‘ia nei ma ‘ane'i. | loko n6 o ka pau ‘ana o laua i ke kuhi ‘ia e
ua papani kiihoa nei, ua kuhi hou ‘ia ‘o Waiakea ma o ka papani helukahi kuna oe. 'O ia
ho'i, ua like ka ikaika kuhi o0 ka hua‘dlelo kava me ‘elua papani helukahi, ‘o ia hoi ‘o au a
‘o ‘oe. Ma ka ho'omaopopo ‘ana i kéia la‘ana, e kuhihewa paha ka haumana ‘Glelo
Hawai'i me ka mana‘o he ‘ekolu po‘e kéia e kau ana ma luna o ka wa'a o Waiakea, ‘o ia
ho'i, ‘o au, ‘o ‘oe, a ‘o ‘oe (ka lua paha o ka hoa wala‘au). ‘O ka mea ‘apiki, ‘o ‘oe a ‘o
‘oe, ‘0 ia kanaka ho‘okahi no ia, ‘o Waiakea ho'i. 'O ka mea e kuhihewa ai, kohu mea la
ke ho'ohui ‘ia nei ‘elua kanaka me ho‘okahi kanaka ‘oko‘a a‘e. ‘O ia ho‘i, ‘0 kaua me oe.
‘O ka ‘oia‘i‘o, ua pa‘a ‘@ ka mana‘o o ‘oe i loko o ka hua‘cleio “kaua”. Ina unuhi haiki ‘ia

ka mana‘o haole mai loko mai o kéia la'ana Hawai'‘i, e huikau ana paha: It would be

petter if we were to sail together with you, in order that Hawai‘i might be seen. He naniia
he ‘eha hua‘olelo Hawaii'i € unuhi ‘ia mai ai ka mana‘o o “we”, he mea ia e huikau ai ka
no‘ono‘'o 0 ka mea ‘Olelo haole ma kona ho‘opa‘a ‘ana i ka ‘olelo Hawai'‘i. Ina ‘o kakou,
makou, a i ‘ole ‘o maua ka hoalike o “we”, e mana‘o ana ka hauména & he ‘ekolu a ‘oi ka
heluna o na kanaka e kau ana ma luna o ka wa‘a. Ina ‘o kaua no ka hoapili 0 “we”, e like
ho'i me ia ma kéia la‘ana, he mea ‘ano ‘@ ke kuhi hou ‘ana ia oe, no ka mea, ua pau pu
ka hoa wala‘au “you” me ka mea wala‘au “I” ma ke kuhi ‘ia e ka hua‘dlelo “we”. ‘O ka
unuhi ‘ana i ka mana‘o haole kiipono mai loko mai o kéia la‘ana, penei hoi:

It would be better if we were to sail together in order to see Hawai'i.

It would be better if | were to sail together with you in order to see Hawai'i.
Ua hiki no ke ‘Olelo ‘ia kéia mau mea ma ka 'olelo Hawai'i, penei:

E aho ho'i ‘o kdua ke holo pd, i ‘ike ‘ia aku ‘o Hawai'i.

E aho ho'i, ‘0 au pu ke holo me ‘oe, i ‘ike ‘ia aku ‘o Hawai'i.
No ke aha 12 i hana ‘ole ‘ia ai péla ma ka mo‘olelo o Pikoiakaalala? Eia mai kekahi mau
mana‘o. He ‘ano noi kéia, a makemake ‘o Pikoiakaalala e ho‘olu‘olu ia Waiakea i mea e
loa'a mai ai ka ia ala ‘ae e kau pU mai ‘o ia nei ma luna o ka wa‘a no ka holo ‘ana i
Hawai‘i. ‘O ke ‘ano o kéia ho'olu‘olu ‘ana, ‘o ia ho'i ka ho‘opili ‘ana ‘o Pikoiakaalala ia
Waiakea ma ke kuhi ‘ana ia laua ma o ka papani kuhoa kauva. ‘O ia ho'i, ma o ka
ho‘opuka ‘ana i ua papani 13, péla e ho'oikaika ai ka pilina ma waena o laua. Eia hou, ‘o

kona kumu paha o ke kuhi hou ‘ana ia Waiakea ma o ka papani helukahi kuina oe, no ka

ho'ike ‘ana i ke kuleana o Waiakea, ‘o ia ho'i, ‘o ia ka mea nona ka wa‘a a ‘o ia no ho‘i ka
mea nana e ‘ae a e ho‘ole paha i kéia noi a Pikoiakaalala. 12 Waiakea n6 ia huaka'i a aia
no ho'i ia ia ka mana koho i ka ‘chua o ka holo pu ‘ana me ia. Ua hiki no ke koho i ka
holo ho‘okahi wale no. He ‘ano ho‘omalimali paha kéia ‘ano ‘Glelo a Pikoiakaalala, a i
mea no paha ia e emi ai ke ‘ano ho‘oluhi o kana noi. Eia hou kekahi mana‘o. E ‘ano ‘@
paha ka na‘au o Pikoiakaalala i ke kuhi pololei ‘ana ia ia iho ma ka ho‘opuka ‘ana i ka
papani helukahi kiinei au. Ma ke koho ‘ana i ka papani kaua, ua hapa mai ka ikaika kuhi
ia laua ma ke ‘ano pakahi. He kuhi ‘ia kekahi hui, a péla e laha aku ai ke kuleana no ka
hana. Ua hapai ‘ia kéia mana‘o e Duranti (1992) no na papani kuinei helunui wale no. Ke
mana‘o nei au he mea pili k€ia i na papani helulua a me na papani helunui a pau o ka

‘Olelo Hawai‘i.®

5.6.3.0.2. Ke ae nei au e a‘o kaua ia'u i ka lawaia (Hooulumahiehie 1909, Aperila 30).
Ma kéia la'ana, ke ‘Olelo aku nei ‘o Kawelo ia Maakuakeke, ka lawai‘a nui a ke
ali‘i Kaihikapu, e pili ana i ka ‘oihana lawai‘a. Ua maopopo ia Kawelo ‘o ka ‘ike i ka
‘oihana lawai‘a ka mea e ko ai kona makemake e make kona ‘enemi, ‘o ia ho'i ke kupua
‘o Uhumakaikai. ‘O ka mea hoihoi o kéia la‘ana, ua ho‘ohana ‘ia ka hua‘clelo a’o ma ke
‘ano he hana ia na ‘elua k@naka e hana ai. Me he mea 13, he ‘elua ‘akena nana ia hana,
a no ia laha ‘ana o ka ikaika kuhi, ua mahelehele ‘ia ke kuleana no kéia hana a hapa mai

ho'i ke kuleana o kahi a me kahi o laua. A ma ia ‘ano ho'i e hapa mai ai ka ikaika kuhi i

kela me kéia ‘akena. Eia hou ho'i, ‘a‘ole like ka hua‘clelo a’'o me na hoalike ma ka ‘Clelo
haole, ‘o ia ho'i, ‘o “learn” a me “teach”. Ma ka ‘Olelo haole, na ka “student” ka “learn”
‘ana a na ka “teacher” ka “teach” ‘ana. Ma ka ‘olelo Hawai‘i na‘e, ‘a’ole maopopo ka mea
nana ke a'o; na ka haumana paha, na ke kumu paha, aia ia i ka po‘aiapili.

Ma kekahi ‘ano, he kokua ke komo ‘ana o ka ‘awe lauka ia‘v ma kéia pepeke, no
ka mea, nana no e kuhi i ka haumana, a ‘o Kawelo no ia ma kéia po‘aiapili. ‘O ia mau
pohihihi n6 na‘e ke kumu nana ia hana ‘o ke a‘o. Ma muli o ke kukulu ‘ia o ka hua‘clelo
kauai ‘akena no a‘o, a ‘oiai ‘o Kawelo kekahi e kuhi ‘ia nei e ua hua‘clelo nei, ‘elua
kilana o Kawelo ma ‘ane'i, he ‘akena a he lauka. Ina ua ‘olelo ‘ia kéia ma ka ‘Olelo
haole, penei paha ia ‘Olelo: | agree that we should teach me how to fish. He mea ‘ano ‘@
kéia ke no‘ono‘o a‘e ka po‘e ‘Olelo haole. Me he mea 13 ‘o Kawelo ke kumu a ‘o ia n6 ho'i
ka haumana. Ma ka ‘Olelo Hawai‘i na'e, he mea maopopo ‘o Kawelo ka haumana a ‘o
Maakuakeke ke kumu. ‘A‘ole na‘e he pilikié e ‘ano ‘é ai ka no‘ono‘o ke kuhi ‘ia ‘ana o
Kawelo i ‘akena no a‘o ma o ka papani kauva. He kuleana ko Kawelo ma kéia hana, a he
kuleana ho'i ko Maakuakeke. A i loko no paha o ke ‘ano ‘oko‘a o kona kuleana a me ke
kuleana ho'i o0 Maakuakeke, ‘o ia ho'ike ‘ia nd 0 ua mau ‘ano ‘oko‘a nei e kéia hua‘clelo

ho'okahi wale n6 (‘o ia ho'i ‘o “a‘'0”).

5.6.3.0.3. Ina pela ka loaa ole o kela mau wahine ia oe 0 kaua i ke kanaka waiwai, he

ole loa aku ia'u, he kanaka ilihune wau o kaua (Mea Unuhi 1891, Augate 28).

Eia ‘o Kamapuaa ma me Limaloa ke kama'ilio nei no ke ki‘i ‘ana i na kaikuahine o
Kanoiki ke ali'i o Kaua'i. Ua ho‘a‘o ‘e akula ‘o Limaloa e ki‘i ia laua ma ka ho‘owalewale
‘ana ia laua me kona mau waiwai. ‘A‘ole na‘e i ko ia mana‘o ona. No laila, ke mana‘o nei
‘o ia no ke kanaka u‘i loa o Kamapuaa, ‘o ia nd ka mea e lilo ai ua mau kaikamahine nei
ia laua. ‘O Kamapuaa na‘e, ke ha'oha‘'o nei i ka ho‘ole ‘ana a ua po‘e kaikamahine nei i
ke kanaka waiwai, ia Limaloa. Ina péla, oki loa kahi kanaka ‘ilihune ‘o ua Kamapuaa nei.
Ke kuhi nei ‘o Kamapuaa ia Limaloa ma o ka papani oe, me ka wae ‘ana ia ia ma loko
mai o ka pU'ulu i kuhi ‘ia e ka papani kaua, ‘o ia ho'i ‘o Kamapuaa laua me Limaloa. ‘O
ka ‘oia‘i‘'o, he mea ‘ole ka waiwai o kahi Limaloa. ‘A‘ohe hoihoi 0 ua mau kaikamahine
nei ia ia. Ua ho‘ohihi na‘e laua i ka u‘i o Kamapuaa. ‘'O ua ‘o Kamapuaa na‘e, ke mana‘o

nei & ‘a‘ohe o laua hoihoi ia ia no ka mea he kanaka ‘ilihune ‘o ia.

5.6.4. Maua

‘O maua ka papani helulua kinei. He kuhi a‘e no ia i ka mea wala‘au a me kekahi
kanaka e kii nei ma kona ‘ao‘ao. ‘O ka hoa wala‘au na‘e, ‘a‘ohe ona wahi komo i loko o
ia ‘auna. ‘Oiai he mea maopopb ‘o ka mea wala‘au kekahi o na mea ‘elua e kuhi ‘ia nei e
keia papani (a péia ho'i me ka papani helulua kiihoa “kaua”), ‘a‘ohe ho‘ike hou ‘ia o kona
inoa a i ‘ole kekahi mea ‘€ a‘e nana e kuhi aku ana id ia. ‘O ka mea na‘e e ki nei ma ka
‘ao‘ao 0 ka mea wala‘au, ‘a‘ole nod ia i maopopo i kahi wa, a no laila, e ho'ike ‘ia ‘o ia ma

o ka ho'ike ‘ana i kona inoa, kekahi papani, a i ‘ole kekahi poke ki‘a. A e like ho'i me na

papani helulua a pau (a péia ho'i me na papani helunui), ua hiki n6 ke ho‘émi ‘ia ka
ikaika kuhi i ka ‘akena ma ka ho‘olaha ‘ana aku i ke kuleana o ka hana. Ua mahelehele
‘ia ma waena o na ‘akena ‘elua. Hele a he mea laula ia kuleana; ‘a‘ole pili i ke kanaka
ho'okahi wale n6. Wahi a Duranti (1992), i mea ka ho‘ohana ‘ia o0 ka papani kunei ma ka
‘Olelo Kamoa e laha ai ke kuleana no kekahi hana ma waena o na kuhia a pau o ia
papani. Eia hou, i wahi n0 ho'i ia e ho‘ike ai & ‘a‘ole ia he mana‘o no ho‘okahi wale n6
kanaka. He mana‘o na‘e ia no kekahi hui. A maia ‘ano ho‘i e emi mai ai ka ikaika o ke

kuhi ‘ana i ka ‘akena. Kohu mea Ia, ho‘okahi mana‘o o ka hui.

5.6.4.0.1. la Kawelo no a hiki, ninau kikoo-la mai la o Aikanaka: Heaha mai nei kau onei
nei, e kena poo nui. Pane aku la o Kawelo: | hele mai nei au e lealea maua o Kauahoa
(Hooulumahiehie 1909, Feberuari 12).

He ninau kéia na Aikanaka ia Kawelo i kona kumu o ka hele ‘ana mai. Me he
mea |a, a ma muli paha o ke ‘ano kiko‘ola ovkéna ‘Olelo, ke ho‘ahewa nei ‘o Aikanaka ia
Kawelo he mana‘o ‘ino ko ia ala o ka hele ‘ana mai. A ua kuhi aku ‘o ia ia Kawelo ma o
ka hua'dlelo kau (kau) a me ka ‘Olelo kiamuamu e kena poo nui. Aia ka papani helukahi
kiina “oe” i loko o ka hua‘dlelo kau a he ka'i kuna ho'i ka hua‘élélo kena. Na kéeia mau
hua‘olelo kiina e kuhi pololei aku i kekahi kanaka, ia Kawelo ho'i, ma kéia p6‘aiapili. Ma
kana pane ‘ana aku na‘e, kuhi ihola ‘o Kawelo ia ia iho ma o ka papani au no ka ho'ike

‘ana i kona kumu i hele mai ai. Aka na‘e, ma ka ho‘ike ‘ana i ka hana ana i hele mai ai,

ho‘ohana ‘o ia i ka papani helulua kiinei maua. Péla ‘o ia e ho‘alo ai i ke kuhi wale ‘ana
no ia ia iho a pakele ai ho'i i ka ili mai o ka hewa a pau ma luna ona. Ma ka ho‘ohana
‘ana i ka hua'olelo maua, kuhi pl aku no ‘o ia ia Kauahoa me he mea la he hoa kako'o ia
nona. ‘O ia ho'i ‘o laua pU ka mea nona ka mana‘o e hana ai i ia hana ‘o ka le‘ale‘a, a no
ka mea, ‘o laua nd ka ‘@kena o lealea ma ‘ane'i. No kéia kuhi ‘ia ‘o laua i ‘akena no
lealea, laha aku ke kuleana no ia hana a ili aku nd ma luna o laua a i ‘elua. A maia mea
ho'i i emi mai ai ka ikaika kuhi i ke kanaka ho‘okahi. A pale ho'i ka hewa a Aikanaka e
ho‘ahewa mai nei. Ina e ho'ahewa mai ‘o Aikanaka ia Kawelo, ho‘ahewa pt nd me
Kauahoa. He hana ma‘alea kéia, no ka mea, ‘o Kauahoa ko Aikanaka hoapili a ‘o kona
mea kako‘o nd ho'i ia. He nani ia ua kukulu ‘o Kawelo i kahi pilina me Kauahoa ma o ka
ho'‘ohana ‘ana i ké papani maua, ‘a‘ole hiki ia ia ke ho‘ahewa ia Kawelo wale nd me ka

ho‘ahewa pu ‘ole aku i kona hoapili, ia Kauahoa.

5.6.4.0.2. O ke keiki no keia a maua i pana ai iloko o ka hale o Kakuihewa [péla no] i

Oahu, kai no paha he keiki e keia i olelo ia‘e nei (Kaui 1866, lanuari 27).

Eia hou ua papani nei ke ho‘ochana ‘ia nei e ka mea wala‘au (Mainele) no ke kuhi
‘ana ia ia iho a kuhi pu aku ho'i me kekahi kanaka hou a‘e. Na ka po‘aiapili ua kanaka
hou nei e ho'ike mai, ‘0 ia nd ke keiki e kama'‘ilio ‘ia nei (Pikoiakaalala). He mea ‘ano ‘é
ke komo ‘ana o maua i piko no ke kahulu pepeke a maua i pana ai iloko o ka hale. ‘O ka

mea ho'ii ‘ano ‘€ ai, ‘o ia ho'i, ‘0 ke keiki ke ki‘a alaka'i i kikulu ‘ia ai ua kahulu pepeke

nei, a ‘0 maua ka piko hou o ia kahulu pepeke. ‘O ka mea ‘apiki, ‘a‘ole ia he piko hou
loa, a no ka mea, ua komo pu ke keiki me Mainele (ka mea wala‘au) ma ia hui no i kuhi
‘ia e ka papani maua. Ina ‘a‘ole maopopo ka po‘aiapili, e kuhihewa no paha ka mea
heluhelu he ‘ekolu kanaka e kuhi ‘ia nei ma ‘ane'i, ‘o ia ho'i, ke keiki, ka mea wala‘au, a
me kekahi kanaka hou aku e kU nei me ia mea wala‘au.

| mea e akaka ai, ua hiki ke ho'ike ‘ia kéia mana‘o ma kekahi ‘ano, penei ho‘i: O
ke keiki no keia “a'u” i pana “pu” ai i loko o ka hale o Kakuihewa i Oahu. Ma ia mea e ‘ike
ai ka mea heluhelu ua pana pi ‘o Mainele me ia keiki a ‘a‘ole ‘o ia (me ke kokua no ho'i
o kekahi kanaka ‘@ a‘e) i pana aku i ua keiki nei. Ina ma ka ho‘ololi wale ‘ana ng i ka
papani e akaka ai ka mana‘o, no ke aha i ho‘ohana ‘ia ai ‘o0 maua ma ‘ane'i me ka lolelua
0 kona mana‘o? Mali‘a paha ua mana‘o ka mea kakau e aho ko Mainele ho‘ohui ‘ana i
na ‘akena ‘elua 0 pana ma mua o ka ho‘oka‘awale ‘ana ia laua a ki ho‘okahi mai ‘o ia
(Mainele) ma kahi e ‘ike ‘ia ai, ‘o ia ho'i, ma loko o ka hua‘dlelo “a‘u”. Me he mea I3, ua
‘oi aku ka ‘i‘ini o Mainele e kuhi pu ia Pikoiakaalala me ia ma ke ‘ano he hui laua, ma
mua o kona ‘i‘ini e pakele i ke kuhihewa ‘ia.

‘O ka mea nui e ho'omaopopo ai ma ‘ane'i, ua hiki no ke ho‘ohui ‘ia na ‘akena ma
ka ‘Olelo Hawai'i ma o ka ho‘ohana ‘ana i na papani helulua (a p&ia pu me na papani
helunui kekahi). A ma ia mea e emi ai ke kuleana o kahi a me kahi no kekahi hana. Eia
hou, ua ‘ano ‘é kéia ‘ano kahulu pepeke ke unuhi ‘ia ma ka ‘Olelo haole: This is the child

that we shot (engaged in an archery contest with) in the house of Kakuhihewa on O‘ahu.

‘A'ole paha e mana‘o ‘ia ‘o ka “child” kekahi i kuhi ‘ia e ka hua‘clelo “we”. E mana‘o ‘ia
na‘e ua “child” nei ‘o ia ka mea i pana ‘ia, ka lauka ho‘i o pana. Ma ka ‘clelo Hawai‘i na‘e,
he lolelua ka mana‘o, a aia ka ‘ike i ka mana‘o maoli o ka mea kakau a maopopo ka

p6‘aiapili holo‘oko‘a.

5.6.4.0.3. Pane aku la o Kanewahineikiaoha: | hoea mai la au i o olua nei, e noi aku au

ia oe, e ko’'u makuakane, na_maua me kuu kane kahi mau hauna laau au. Ua makemake

kuu kane e ao me oe i ke kaa laau (Hooulumahiehie 1909, Mei 14).

na maua me ku'u kane

for us (two) and my husband

for me and my husband
Na keia la‘ana e ho‘ike mai i ke ‘ano ma‘amau o ka ho‘akaka ‘ia ‘ana o na kuhia ‘elua o
ka papani helulua kiinei “maua”. ‘O ia ho'i, ‘o ka mea wala‘au kekahi o laua, a ‘o kona
hoa kinei ho'i, ua hé'ike ‘ia ma loko o ka po‘aiapili. ‘O ke kuhia 0 maua ma keia la‘ana,
ka hoa kuinei ho'i 0 ka mea wala‘au, ua ho‘akaka ‘ia ma ka ‘awe me kuu kane. No laila,
‘oiai ‘0 Kanewahineikiaoha ka mea wala‘au, a ‘o Kawelo kana kane, no laila, ‘o ua ‘o
Kawelo nd kona hoa kunei a ‘o ia ho'i kekahi kuhia 0 maua. ‘O ka unubhi ‘ia ‘ana o kéia

mana‘o ma ka ‘Olelo haole kiipono, penei ho'i ia: for me and my husband. ‘O ka mea

hoihoi o kéia la‘ana, ‘a‘ole ho‘ohana ‘ia ka papani helukahi kunei “au” me ka nono‘a “na”,

‘oia ho'i ‘0 “na‘u”. A penei ho'i: na‘u me ku‘u kane. Ua ho‘ohana ‘iana'e ‘o mauai mea e
kuhikuhi ai i ka mea wala‘au a me ka mea kiinei ma ke ‘ano he hui. Ma muli o ke kuhi ‘ia
o ‘elua kanaka e ka hua‘dlelo maua, e kuhihewa ana paha ka manaleo ‘clelo haole & ‘o
kuu kane kekahi kanaka hou aku, a pi‘i ho'i ka heluna kanaka i ka ‘ekolu. ‘A'ole ‘o ia e
ho‘omaopopo ana € ‘o kuu kane kekahi 0 na kanaka ‘elua i kuhi ‘ia e maua. ‘Oiai he mea
ma‘amau kéia ‘ano la‘ana ma ka ‘olelo Hawai'i, ‘a‘ohe wahi huikau o ka manaleo ‘Olelo
Hawai‘i ke heluhelu a‘e. ‘A‘ohe wahi ha‘oha‘’o o kona no‘ono‘o penei: ‘O ka mea hea ke
kolu o keia po‘e? Ua maopopo he ‘elua wale no ka po‘e i kuhi ‘ia e maua.

Eia kekahi ‘Olelo ‘ana e ho'ike ai i kéia mana‘o, ‘o ia ho'i, ma ke kapae ‘ana i ka
‘awe me kuu kane, a waiho wale mai n0 ‘0 maua, ina ‘o ia ho‘okahi wale no ke kalele ‘ia
ma ke po‘o o ke kalele ‘akena na maua. Ina péia no ke ‘ano, ‘a‘ole nd e moakaka loa na
kuhia 0 maua. ‘O ia ke kumu i paku'i ‘ia mai ai ua ‘awe nei, i mea ho'i e ho‘akaka ai i ka
mea kunei, no ka mea, i kekahi manawa, ‘a‘ole ia e ho'ike mua ‘ia i loko 0 ka po‘aiapili a
‘a‘ole ia he mea maopopo i ka mea heluhelu. ‘O ka mea wala‘au wale no ka mea
maopopo. ‘O ka mea ‘apiki o ka ‘clelo Hawai'i, i kekahi manawa, e paku'i ‘ia mai kahi
‘awe no ka had'ike ‘ana i kekahi kanaka hou, ‘o ia ho'i ke kolu 0 ke kanaka, a ‘a‘ole ia

kanaka i kuhi ‘ia e ka papani maua. Eia iho nei kekahi la'ana e akaka ai ia mea.

5.6.4.0.4. Pane mai la nohoi ua mau kaikuaana nei: E hele kakou iloko o ka hale
mokomoko o makou, i ike oe i ko maua ikaika, nokamea, e mokomoko ana maua me ke
kanaka ikaika o Kakuhihewa, ke hoea aku maua ilaila (Hooulumahiehie 1909, Mei 7).
e mokomoko ana maua me ke kanaka ikaika o Kakuhihewa
fight (incomplete) we (two) with the man strong of Kakuhihewa
We are going to fight with Kakuhihewa’s champion.
Ma kéia la‘ana, ke koikoi mai nei na kaikua‘ana o Kawelo (‘o ia ho'i ‘o Kawelohea ma
laua me Kawelolauhuki) e hele pu ‘o ia me laua i ka mokomoko i ‘ike ‘o ia i ko laua
mokomoko ‘ana me kekahi kanaka hou aku (‘o ia ho'i ke kanaka ikaika o Kakuhihewa).
He mea maopopo ‘a‘ole ‘o Kawelo kekahi kuhia o maua, a no ka mea, ‘o ia ka hoa
wala‘au e ho'‘olohe nei i kéia pane ‘ana mai a Kawelohea a me Kawelolauhuki. ‘A‘ole
ho'i ‘o ia e mokomoko ana, no ka mea, he ‘elua ia mau kaikua‘ana ona. Eia hou, ‘a‘ole
ua kanaka ikaika nei 0 Kakuhihewa kekahi mea i kuhi ‘ia e maua. Ua lawa ‘o mauaia
Kawelohea ma me Kawelolauhuki. Ua lawa ka ho‘ike a ka po‘aiapili ma ‘ane'i e
maopopo ai i ka mea heluhelu é ‘a‘ole ke kanaka ikaika kekahi o na kanaka ‘elua i kuhi

‘ia e ka papani maua.

5.6.5. ‘Olua
‘O ‘olua ka papani helulua kuna. 'O kana hana, he kuhi aku nd i kekahi hui

kanaka he ‘elua ka heluna. ‘A‘ole e komo pu ka mea wala'au i loko o ia hui, a ‘o kekahi

0 ua mau kanaka nei, a ‘o laua no paha a ‘elua, ‘o ia ka ka mea wala‘au hoa e wala‘au
aku nei. Ina ho'okahi wale n6 hoa wala‘au, aia kona koko‘olua ma loko o ka po‘aiapili.
Ina ‘a‘ole lawa ka ho‘ike ma laila, e kukulu ‘ia kekahi ‘awe e like me ka ‘awe ma ka la‘ana

5.6.4.0.3 ma luna a péla e ho'onui ai i ka po‘aiapili. Eia kauwahi la‘ana ma lalo nei.

5.6.5.0.1. A ina ha pela, aole e loaa ana ia ilio ia olua. me ua kupunakane nei o olua,
wahi a kona kaikuaana i olelo mai ai (Mea Unuhi 1891, Augate 18).

‘O Kekeleiaiku kéia, ke kaikua‘ana o Kamapuaa, a ke ‘Olelo aku nei ho'i ia
Kamapuaa. Ua maopopo ma ka po‘aiapili ke ki‘i nei ‘o Kamapuaa a me Kuolokele e
hopu i kahi Tlio i ‘aihue i ka ‘ai a me ka i‘a a Kuolokele. No laila, ua maopopo ke kuhia o
olua, ‘o ia nd ‘o0 Kamapuaa a me Kuolokele, a ke ha‘i nei ‘o Kekeleiaiku ‘a‘ole e loa‘a ana
ua ‘lio 12 ia laua, no ka mea, he kupua ka ‘lio. Aka, ‘a‘ole ‘0 Kuolokele ma ia wahi a
‘a‘ole hiki ia ia ke lohe i kéia ‘Olelo a Kekeleiaiku. Aia no ia i uka i ka mahi‘ai. ‘O
Kamapuaa wale no ke lohe aku nei i kéia ‘Olelo. Eia na‘e, ua pili nd kéia ‘Olelo ia laua a i
‘elua, no ka mea, ‘o laua ke komo pu ma ia hana ‘o ke ki‘i e hopu i ka 1lio.

‘O ka mea ‘apiki o kéia ‘Olelo ‘ana, ua kupu hou mai ka papani oluai loko o ka
‘awe me ua kupunakane nei o olua. ‘O Kamapuaa kekahi kuhia a ‘o ua kupunakane nei
kekahi. Aka, no wai la ua kupunakane nei? Ma ké&ia ‘Olelo ‘ana, ‘0 o/lua ka mea nona ke
kupunakane. Ina péla, he kupunakane ia no Kamapuaa a he kupunakane nd ho‘i no

Kuolokele. He mea ‘ano ‘@ kéia, no ka mea, ‘a‘ole ho'okahi kupunakane o laua. ‘O

Kuolokele no ke kupunakane o Kamapuaa. A ‘o ke kupunakane o olua, ‘o ia n6 ‘o
Kuolokele. Ina péla, ‘ea, he kupunakane ua ‘o Kuolokele nona iho. E aho paha ka
ho'ololi ‘ana i kéia ‘awe ma ka ‘Olelo ‘ana penei: me ua kupunakane nei ou. A ma ia ‘ano
e moakaka ai ka mana‘o. ‘A‘ole na‘e i hana ‘ia péla. Eia hou kekahi mea e ha‘oha‘o ai ka
no‘ono‘o. ‘O Kekeleiaiku, ‘oiai he kaikua‘ana ia no Kamapuaa, ‘o ia nd kekahi mea nona
ia kupunakane ho'okahi. Ua hiki nd ke ‘Glelo ‘ia kéia ‘Olelo penei: me ua kupunakane nei
o kaua. ‘A'ole na‘e i hana ‘ia. A no ke aha i hana ‘ole ‘ia ai? Ke mana‘o nei wau ua
makemake wale no ‘o Kekeleiaiku e kuhi aku ia Kamapuaa a me Kuolokele me ke kuhi
‘ole maiiaiaiho, amaia kuhi ‘ana ia laua, ua makemake ‘o ia e ho‘ike i ka pilina o laua
he kupuna a he mo‘opuna, a ‘o kekahi kuhia o laua (‘o ia ho'i ‘o Kuolokele) ka mea nona
ia kulana he kupuna. ‘O ia ho'i, ‘a‘ole ‘o ia he kupuna nona iho. Ma waena o Kuolokele
me Kamapuaa, ‘o Kuolokele ke kupuna. Eia no kekahi la‘ana ma lalo nei i ‘ano like ke

‘ano o ke kuhi ‘ana.

5.6.5.0.2. Ua huli ae la ke kahuna a hoike aku la i ka Moi i keia mau mea a kona akua i
hoomaopopo ai imua ona. Olelo aku la oia i ke alii:

Auhea oe, e ke alii, ua pono no ka Kawelo hookoe ana ia wahi o ka hale. Nana
no ia wahi e hana aku. Eia la, he alii poo kapu oia, elike la no me oe e ka'u hanai. A i hai

aku au ia oe, e ke alii, o ko ia alii kuleana no ia. Ua hana aku la no oe i ka hana aloha

iaia, a ua lawa ia. Eia kekahi, gaohe e kipi ana ia alii o olua ia oe (Hooulumahiehie 1909,
Aperila 9).

| ho‘opuka ‘ia aku kéia ‘Olelo a ke kahuna i mea e ho‘ona ai i ka mana‘o ho‘ohuoi
o ke ali'i (Kaihikapu) e kipi mai ana paha ‘o Kawelo. ‘Oiai ‘o Kaihikapu ka hoa wala‘au o
ke kahuna, ‘o ia nd kekahi 0 na mea ‘elua e kuhi ‘ia nei ma o ka papani helulua kuna
olua. ‘O kekahi kuhia o olua, ‘o ia no /a alii. Ma muli o ka ho‘ohana ‘ia 0 ke o'a 0 ma mua
o olua, e mana‘o ana paha kekahi po‘e he ali‘i ia no ‘elua kanaka, a ‘aole e pau pu ua
ali‘i nei i loko o ia ‘auna e kuhi ‘ia nei e olua. E like me kéla la‘ana 5.6.5.0.1 ma luna, he
mea ‘ano ‘@ ka mana'‘o ‘ana € he ali'i ia nona iho. ‘A‘ole na‘e péla. ‘O ke komo ‘ana o ka
‘Olelo o0 olua, i mea wale no ia e ho'ike ai i ke kulana alii 0 na kuhia ‘elua, ‘o ia ho'i ‘o
Kawelo a me Kaihikapu. Ma muli o ke komo pu ‘ana o l1aua i loko o ia ‘auna i kuhi ‘ia e ka
hua‘dlelo olua, péla i laha ai ka hanohano o ia killana ali‘i a ili aku ho‘i ma luna o laua a i
‘elua. ‘A‘ole no e kuhihewa ‘ia ‘o Kaihikapu ‘a‘ole ‘o ia he ali‘i. No laila, ina ‘a‘ole ma‘a ka
haumana i kéia ‘ano ‘Olelo ‘ana, e kuhihewa nd paha ia he ‘ekolu po‘e ma ‘ane‘i. A ma
kekahi ‘ao‘ao, ina ‘o ka haumana ke ‘Olelo aku i kéia mana‘o, ‘a‘ole paha ‘o ia e
ho‘ohana i ka papani olua ma ia ‘ano. E k@kau nd paha ‘o ia penei: ‘a’ohe e kipi ana ia
alii ia ‘oe. Ina na‘'e péla, nele ka ho‘ohanohano ‘ia o Kaihikapu a mana‘o ‘ia no paha ‘o

Kawelo wale no ka mea o laua nona ke kulana ali‘i.

5.6.5.0.3. A hoi mai la o Pawaa mai ka mua mai, mai kona paina ana, no ka mea, ua
lohe aku la no o Pawaa i ka walawalaau i ko laua hale; ninau mai la o Pawaa ia
Kauiomanoa, “QOwai kou hoa i hamumumu ae nei olua?” Hai aku la no hoi o
Kauiomanoa, “O kahi keiki nae” (Kaui 1865, Dekemaba 23).

‘Oiai ke ‘Olelo nei ‘o Pawaa ia Kauiomanoa, ua maopopo ‘o Kauiomanoa kekahi o
na kuhia ‘elua o ka hua'dlelo olua. A ma kéia po‘aiapili ua ho‘ike ‘ia no ke kama'ilio ‘ana
o Kauiomanoa me kona kaikunane, me Pikoiakaalala, ma mua pono o ia ho'i ‘ana mai o
Pawaa i ka hale. No laila, ua maopopo ‘o Pikoiakaalala nd ka hoa hamumumu o
Kauiomanoa. Ke ho'ike nei ‘o Pawaa ‘a‘ole lawa ‘o Kauiomanoa wale n6 i mea e hana ai
i ia hamumumu ‘ana. Aia wale no a he hoa wala‘au, a laila, lohe ‘ia ia mea he
hamumumu. Malia he mana‘o lili ko Pawaa i kana wahine a makemake ‘o ia e ‘ike ina he
kane ka mea nona ka leo hamumumu ana i lohe ai. Ina he mana‘o ho‘ahewa kona, ua ili
kela hewa ma luna o Kauiomanoa a me kona hoa kekahi, a ma muli ho‘i o ke kuhikuhi a
ka hua‘dlelo olua.

Ma ka mana‘o o ka po'e ‘Olelo haole e ho‘opa‘a nei i ka ‘Olelo Hawai'i, he ‘ano
ho‘onui ‘olelo kéia e ho'onui wale ai no. Ua like kéia me ka ‘Olelo ‘ana ma ka ‘Olelo haole
penei: Who is your partner with whom you two were whispering? Ma muli o ke ‘ano ‘€ o
keia ‘ano ‘Olelo ma ka ‘Olelo haole, ‘a‘ole paha e ho‘ohana ka manaleo haole i ka papani

helulua “olua” ke kikulu ‘o ia i kéia mana‘o ma ka ‘olelo Hawai‘i. Aia wale no a a‘o ‘ia

kéia ‘ano 'Olelo ‘ana, a laila, makaukau kéla ma ia mahele o ka ‘Olelo Hawai'i.

5.6.5.0.4. la wa, ae mai la o Kaihikapu, me ka olelo ana mai: “I hookahi olua kaulua.

Malia paha, o olua wale no elua, 0 Kamalama nei, o na keiki hanai elua, me na wahi
makuakane elua o Kauai mai nei, a, me Kauluiki ma paha kekahi (Hooulumahiehie
1909, Sepatemaba 3)?

| koho ‘ia kéia la‘ana i mea e ho‘ike ai i kekahi ‘ano ho‘akaka ‘ana i ke kuhia o ka
hua‘dlelo “olua”. Ma kéia po‘aiapili, ‘o0 Kawelo me Kanewahineikiaoha na kuhia o olua.
‘A‘ole komo mai 0 Kamalama ma ia ‘auna, no ka mea, eia ke helu ‘ia nei e Kaihikapu ka
nui o ka po‘e e hele pu ana me Kawelo i Kaua'i, me ka mana‘o ho‘i, ‘a‘ole e lawa ana
ho'okahi wa'a kaulua no Iakou a pau. ‘O ia nd paha ke kumu i paku'i ‘ia mai ai ka
hua‘Olelo elua ma hope o olua, i loko no o ke ‘ano ho‘onui ‘Olelo. ‘O ia ho'i, ‘a’ohe kumu
e ho'ike ai i ka heluna o na kanaka e kuhi ‘ia ana e ka hua‘dlelo “olua”. He ‘elua wale no

ia i na manawa a pau.

5.6.5.0.5. Eia ka lupe ua paa. A o ka maua kauoha ia oe, mai hele aku oe i kahi o ko
hoahanau e hoolele mai la i kana lupe. Aohe ikeia aku o ka olua hana ana mai, a
pepehiia mai paha auanei oe e ko kaikuaana, eha mai hoi oe, ka maua luhi
(Hooulumahiehie 1909, Feberuari 5).

‘O ka mea hoihoi o ka hua‘clelo olua ma kéia la‘ana, ‘o ia no ka ho‘okolokolo ‘ana

i kekahi kuhia, ‘a‘ole ka hoa wala‘au. ‘O ka hoa wala'au ka mea i maopopo, a ‘o kalua o

ke kuhia o olua, aia n6 kona ho‘omaopopo ‘ia a ho‘okolokolo ‘ia ma ka po‘aiapili. ‘O ka
mea ‘apiki na‘e, he ‘elua 'clelo e kuhi ana i ua hoa wala‘au nei ma kéia po‘aiapili a ua
‘oko’a kahi a ‘oko‘a ho'i kekahi. Aia kekahi poke ki‘a ma ka hopuna‘dlelo ma mua a‘e o
kahi i ‘0‘ili mai ai ua papani nei, ‘o ia ho'i, ‘0 ko hoahanau. Ma kéia po'‘aiapili, ua
maopopo ia kuhia, ‘o ia n0 ‘o Kauahoa, ka hoahanau ho'i o Kawelo. ‘O kekahi ‘Olelo
‘ana, aia ma hope mai o ka ‘0'ili ‘ana mai o0 olua, ‘o ia ho'i, ma ka poke ki‘a ko kaikuaana.
‘O ua kaikua‘ana nei o Kawelo, ‘o ia no ‘o Kauahoa. E kuhihewa ana paha kekahi po‘e
haumana he kanaka ‘oko‘a ke kaikua‘ana, ‘a‘ole no ia kanaka ho‘okahi nd i kuhi ‘ia e ka
hua‘Olelo hoahanau. Wahi na‘e a Handy a me Pukui (1998), ‘o ka po‘e hanau mua o
kekahi hanauna, ‘o kana keiki ke kaikua‘ana o na keiki o kona mau hanau hope ina he
kane a he kane ua mau keiki 1a a i ‘ole he wahine a he wahine. ‘Oiai he kaikua‘ana ka
makuahine o Kauahoa no ka makuahine o Kawelo, a he mau keikikane nd ‘o Kawelo ma
me Kauahoa, no laila, ‘o Kauahoa ke kaikua‘ana o Kawelo. ‘O ka po‘e i maopopo kéia
mea, ‘a‘ohe o lakou wabhi huikau. ‘O ka po‘e ‘ike ‘ole na‘e i ke ‘ano o ka ‘ohana Hawai'i, e

mana‘o ana no he mau kanaka ‘oko‘a kéia. Aloha no!

5.6.6. Laua

‘O laua ka hope o na papani helulua ‘eha o ka ‘Olelo Hawai‘i. ‘O kana hana, he
kuhi aku nd i kekahi mau kanaka a mea ‘é a‘e paha he ‘elua ma waho a‘e o ka mea

wala'au a me kona hoa wala‘au. ‘O ia n6 paha ke kumu i kapa ‘ia ai he papani kila. ‘O ia

ho'i, na ka hua‘dlelo “12” (i loko o “kula”) e hd‘ike mai i ke ‘ano mamao o kekahi mea mai
ke kama'ilio ‘ana aku, a ‘o ka mea ma‘amau o ka po‘e e kuhi ‘ia e ka papani kila, ‘a‘ole
no laua ma ia wahi kokoke aku no. Aia na‘e kekahi po‘aiapili e kii mai ai na kuhia o laua
ma kahi kokoke mai, ‘0 ia no ka wa o ka hea ‘ana aku ia laua, penei: Hui! E laua nei!
‘A'ole e hea ‘ia ma o ka papani kiina ‘olua: Hui! E ‘olua! Ua hiki ke ‘ike ‘ia ma kéia ‘ano
hea ‘ana ke ‘ano lauwili 0 ke kuhi ‘ana i ke kanaka. ‘A'ole na‘e e hihi. Ua ‘oko‘a na
papani helulua ‘@ a'e i helu ‘ia maila ma luna a ‘oko‘a ho'i kéia. ‘O ua mau papani la
‘ekolu i ho'ike ‘ia a‘ela, ua maopopo kekahi o na kuhia ma muli o ka ‘ike ‘ana i na hoa
kilka. Ina ‘o kaua ka papani, ua maopopo na kuhia ‘elua, ‘o ia nd ka mea wala‘au a me
kona hoa wala‘au. Ina ‘o maua ka papani, ua maopopo ‘o ka mea wala‘au kekahi o na
kuhia. A ina ‘o ‘olua ka papani, ua maopopo ‘o ka hoa wala‘au kekahi o na kuhia. ‘O laua
na‘e, ‘a‘ole nd i komo pu na kuhia ma ke kama'ilio ‘ana koe ka wa e hea ‘ia ai e like me
ka‘u la‘ana i ho‘ike ai ma luna a‘e nei. Ua kuhi wale ‘ia na‘e e ka mea wala‘au a mea
kakau paha. A no laila, he mea ma‘amau ke kukulu ‘ia ‘ana o ia mau kuhia i loko o ka
pO‘aiapili ma waho a‘e o na hoa kuka. | kekahi manawa, kupu mai ka papani laua ma ka
‘Olelo ha'i a ka mea kakau. ‘A‘ole ia ‘Olelo he kama'ilio ‘ana, a no laila, ‘a‘ohe mea
wala‘au a ‘a‘ohe ona hoa wala‘au. ‘O ia mau no ka ho'ike ‘ia 0 na kuhia ‘elua i loko o ka

po‘aiapili.

5.6.6.0.1. A/ kekahi la’e hoi, hele hou no laua i ka hooheihei; hopu no ka llio he kanaha.
Pana no hoi ke keiki he kanaha no hoi lole. Pela no laua i haele heihei ai, a, aole o laua
mea i eo. A no keia heihei ana o laua me ka llio Pupualenalena [péla nol, aole hoi i eo i
ka llio ke keiki kaulana (Kaui 1865, Dekemaba 16).

| la‘ana maika'i kéia no ka ho‘ike ‘ana i ke ‘ano ma‘amau o ke kuhi ‘ana a ka
papani helulua kula “laua”. Ma mua o ka puka ‘ana mai o /aua (ka mea ho'i i kahalalo
ia), ua kaqu ‘@ ‘ia kekahi mau kanaka ma loko o ka po‘aiapili ma ke ‘ano i kuhia no
laua . Ua ‘ike ‘ia ke ‘ano o kéia mahele o ka mo‘olelo he ho‘okiki pana ‘iole kéia ma
waena o ke keiki Pikoiakaalala a me ka llio Puapualenalena. ‘O kekahi o ia mau kuhia
‘elua, ua ho'ike ‘ia ma loko o ka ‘awe me ka llio Pupualenalena. ‘O ka lua na'e, aia i loko
o0 ka p6'aiapili, ‘0 ia ho'i ke keiki, ka hoa ho‘okuku pana ‘iole ho'i o ka ‘llio. ‘O ka mea
hoihoi o kéia la‘ana, he ‘ekolu puka ‘ana o ka papani /aua ma mua o ka mea i kahalalo
‘ia. A ua maopopo ma ia mau puka ‘ana o /aua ‘o ua keiki nei a me ka ‘ilio na kuhia. No
laila, no ke aha i komo ai kéla ‘awe e ho'akaka ana no ka ‘ilio ‘o ia kekahi o na kuhia? E
like me kekahi o na la‘ana e hd'ike ana no na papani helulua ‘@ a‘e, e kuhihewa ana
paha kekahi po‘e & he ‘ekolu ka huina o0 na mea heihei ma ‘ane'i. ‘O ia ho'i, na kuhia
‘elua o /aua a me ho‘okahi hou aku ‘o ka ‘llio. No'u iho, he mea ma‘amau i ka ‘Olelo
Hawai‘i kéia ‘ano kuhi ‘ana a ka papani laua me ka ho‘akaka hou ‘ana i kekahi o na
kuhia. ‘A‘ole paha e huikau ka po'e manaleo Hawai'‘i ke heluhelu aku. Eia hou kekahi,

‘oiai ‘o Pikoiakaalala ka mea nona kéia mo‘olelo, ina ‘a‘che mea hou aku o ka po‘aiapili e

kuhi ana i kekahi kanaka, e mana‘o ana nd paha ka mea heluhelu ia Pikoiakaalala. | loko
no o ke ‘ano ma‘amau o kéia ‘ano kuhi ‘ana, i kekahi manawa, ‘a‘ole ndo he mea
maopopo le‘a ka heluna o na kuhia, he ‘elua paha, he ‘ekolu paha. E nana maii ka

la‘ana ma lalo nei.

5.6.6.0.2. A maopopo ia Aiwohikupua, ke kokoke hiki o laua i ka hale o Laieikawai, nonoi
aku la oia e haawi mai kahi kanaka i ka ahuula, i paa iho ai o Aiwohikupua ia mea ma

kona lima, a hiki i ko laua launa ana me ke Alii wahine o Paliuli (Haleole, 401).

‘Elua puka ‘ana mai o ka papani helulua kula “/aua” ma loko o kéia la‘ana. ‘O ka
mea mua, ua maopopo ‘o Aiwohikupua kekahi o na kuhia ‘elua. ‘O kekahi na'e, aia kona
maopopo ‘ana a ‘imi ‘ia i loko o ka po‘aiapili. A ma ka nana ‘ana i laila e ‘ike ‘ia ai ka pi‘i
‘ana o Aiwohikupua a me kekahi kanaka ona i uka o ka hale o Laieikawai. ‘A‘ole ‘o
Laieikawai kekahi i pi'i pu mai me Aiwohikupua, no ka mea, ‘o ua Laieikawai nei no ka
pahuhopu o kéia huaka'i ‘imi wahine a ua Aiwohikupua nei. No laila, ‘a‘ole ‘o Laieikawai
kekahi kuhia o /aua ma ‘ane'i. Eia k&, ua noi ‘o Aiwohikupua i kahi kanaka e ha'awi mai i
ka ‘ahu‘ula, no laila, ‘o ia kanaka nd kekahi kuhia o /aua. ‘O ka lua o ka puka ‘ana o /aua,
‘a‘ole N0 i maopopo le‘a na kuhia ‘elua. Ua maopopo ‘o Aiwohikupua kekahi o na kuhia,
aka, he ‘ano lolelua ka mana‘o ma ‘ane‘i. ‘O ia ho'i, ‘o ua kanaka nei i pi‘i pii mai nei me
Aiwohikupua, ‘o ia paha kekahi kuhia o /aua. ‘O Laieikawai na‘e paha kekahi kuhia, a no

ka mea, ‘o ia nd ko Aiwohikupua e launa pu ai ma ia uka, ‘o ia ho'i ka pahuhopu o kéia

huaka'i ‘imi wahine. Ma ka unuhi ‘ana a Beckwith (ma loko o Haleole 1862/1919:400), ‘o
kahi kanaka no ke kuhi pi ‘ia nei me Aiwohikupua e ka papani /ava. | kumuhana maika'i
no paha kéia e noi‘i ai, no ka mea, ‘a‘ole lawa ko kakou ‘ike i ke ‘ano o0 ka nohona o ka
po‘e 0 ia au e ho‘omaopopo ai ka mana‘o maoli 0 ka mea kakau ma ‘ane'i. ‘O ia hofj,
‘a'ole maopopo ke ‘ano o0 ka ho‘ohana ‘ia 0 ka hua‘élelo /auna. Malia paha, ma kéia ‘ano
po‘aiapili, he mea mau i na mea kakau ka ho‘ohana ‘ana i ka hua‘olelo /auna no ka hui
‘ana 0 na maka hanohano (na mea nui ho'i) 0 ka mo‘olelo. ‘A‘ole paha e komo ua wahi
kanaka nei i loko o ia hana ‘o ka launa ‘ana me na alii. Ina ‘a‘ole he mea ma‘amau ka
launa ‘ana o kahi kanaka me kekahi ali‘i wahine ma ko laua hui malihini ‘ana, a laila, ua
maopopo ‘a‘ole ua kanaka nei kekahi kuhia o0 /aua. He minamina ka nele o kakou i ka

‘ike ‘ole i ia mahele o ka nohona Hawaifi.

5.6.6.0.3. Hoi aku la keia a loko o ka hale me ke keiki o Kalaumeki, a hoike aku la i ka
wahine, me kona mau makua ame ko ka hale apau, no ke ano o ko laua halawai ana.
me Eleao, ke kae‘ae‘a lele pali o Lanihuli (Hooulumahiehie 1909, lune 11).

Eia nd kekahi la‘ana e ho‘ike ana i ke ‘ano lolelua o ka mana‘o e kupu mai ana
ma ka ho‘ohana ‘ana i ka papani laua. ‘O ka ‘akena o hoi a me hoike n6 ho'i ma kéia
la‘ana, ‘o ia n6 ‘o Kawelo, a ua kuhi ‘ia ‘o Kawelo e ka hua'dlelo keia. A no laila, ‘o
Kawelo kekahi kuhia o /aua, no ka mea, ‘a‘ole hiki ia ia ke ho‘ike no ka huaka'i ina ‘a‘ole

‘o ia kekahi o ka po‘e i hele ma ia huaka'i. ‘O wai la na‘e kekahi kuhia o /aua? ‘O

Kalaumeki a i ‘ole ‘o Eleao? Ina ‘o Kalaumeki ke kuhia, a laila, € komo pu ana ‘o Eleao a
pi‘i ka heluna o na kuhia i ka ‘ekolu. Ina ‘o Eleao ke kuhia, he mea ho‘akaka wale no ka
‘awe me Eleao, e like me ka ‘awe me ka llio Pupualenalena i ho'ike ‘ia ma ka la‘ana
5.6.6.0.1. Ma ka ho‘omaopopo ‘ana i ke au o ka mo‘olelo, ua ‘ike ‘ia ‘o Kalaumeki kekahi
ma ka halawai ‘ana me Eleao. a no laila, ‘a‘che hewa o ka no‘ono‘o ‘ana € ‘o ia ihola no

ka lua o ke kuhia.

5.6.6.0.4. Mahope o ka noho iki ana o Kawelo ma me ua Eleao nei, ua hoomau aku la

ka laua hele ana (Kawelo me Kalaumeki) a hoea i kahi a ka wahine e noho ana me na

makua, ma Luluku (Hooulumahiehie 1909, lune 4).

Ma keia la‘ana, ‘a‘ole nd moakaka loa na kuhia o /aua, no laila, ua ho'akaka ‘ia
ma loko o na kahaapo, penei: (Kawelo me Kalaumeki). ‘O ka mea e pohihihi ai kéia
‘Olelo ‘ana, ‘a‘ole i maopopo ka heluna o ka po‘e i kuhi ‘ia e ka ‘Olelo Kawelo ma me ua
Eleao nei. Ina he ‘elua wale ng, ‘o ia ho'i, ‘o Kawelo a me Eleao, he mea kiipono no ia
ho'akaka ‘ana 0 mana‘o ‘ia auane'i ‘o Eleao ke hele pu ana me Kawelo. A he mea
ma‘amau i ka ‘Olelo Hawai'i ka loa‘a ‘ana o ‘elua wale nd kuhia ma kéia ‘ano kuhi ‘ana.
Ma ‘ane’i na‘e, ua maopopo he ‘ekolu lakou ke noho pu nei i ia manawa, a pau pu ho'i ‘o
Kalaumeki i ia ‘auna. ‘O Kalaumeki ho‘i ka hoa hele o Kawelo i hiki mai ai i ka hale o
Eleao, a ‘0 ua ‘o Kalaumeki no kona hoahele o ka ho‘'omau ‘ana o ia hele ‘ana. ‘O Eleao

ka mea hale nana laua 13 i ho'okipa mai a he mea e ‘ano ‘@ ai ka no‘ono‘o ke ho‘omau ‘o

ia ma kekahi hele ‘ana ana i hele ‘ole ai ma mua. ‘A‘ole hiki ke ho‘omau ‘ia kekahi hana i
ho'omaka ‘ole ‘ia! | loko nd o ke ‘ano ‘@ o ia ‘ano no‘ono‘o ‘ana, ua ho'akaka nd na'‘e ka

mea kakau no Kalaumeki, ‘o ia ho'i kekahi kuhia o /aua. A no ka mea, ua ‘ike ‘ia ke ‘ano
lolelua o0 ka mana‘o o kéia ‘clelo (Kawelo ma me ua Eleao nei) a e mana‘o ‘ia ai paha ‘o

Kawelo wale nd ia me Eleao, a poina ihola ho'i ‘o Kalaumeki.

5.6.6.0.5. Ke hoomaopopo nei o Kuolokele i ka ikaika lua ole o ka laua moopuna.

| ko laua nei hana pu ana i ua haawe kowali nei a laua a paa pono (Mea Unuhi
1891, Augate 3).

| kekahi manawa, he loli ke kuhia o laua me ka ho‘akaka ‘ole ‘ia, a aia wale no a
pa‘a ka mo'‘olelo i ka mea heluhelu, a laila, ua maopopo he kuhia hou a kupu wale mai. |
la‘ana maika'i kéia e kau maila ma luna i mea e akaka ai ia loli ‘oko‘a ‘ana. ‘Ekolu ‘fili
‘ana mai o ka hua‘clelo /aua ma loko o kéia la‘ana. ‘O na kuhia o ka /aua mua, ‘o ia no
‘0 Kuolokele a me Kamaunuaniho, na kiipuna ho'i ia 0 Kamapuaa. ‘O Kuolokele ke kuhia
i maopopo no kona hd‘ike moakaka ‘ia, a ‘o Kamaunuaniho ka mea i maopopo ma muli
o ka ho‘omaopopo ‘ana i ka po‘aiapili. ‘O ia ho'i, ‘0 Kamaunuaniho ke kupunawahine o
Kamapuaa, a no laila, ‘o ia kekahi mea nana ka moopuna i ‘Olelo ‘ia i loko o ka la‘ana.
Ma ka lua na‘e o ka puka ‘ana mai o /aua, ua komo mai ‘o Kamapuaa i kuhia ma kahi o
Kamaunuaniho. He mea i ho‘ike ‘ia i loko 0 ka po‘aiapili ka hana pi ‘ana o Kuolokele me

Kamapuaa i na haawe kowali, a no laila, ‘a‘ohe huikau o ka mea heluhelu ina pa‘'aiaia

ka po‘aiapili. Ma ke kolu o ka puka ‘ana o /aua ‘o ia mau nd ‘o Kamapuaa me Kuolokele

na kuhia.

5.6.7. Ka Panina ‘Olelo no na Papani Hawai'i

‘A‘ole i nana ‘ia na papani a pau o ka ‘clelo Hawai‘i ma loko o kéia pepa. ‘A'ole
wale nd ma na papani helulua e pohihihi ai na kuhia. Ua ‘ike ‘ia kéia ha‘awina ma na
papani helunui kekahi. He pilikia nui kéia no ka manaleo haole ke ho'a‘o e ho‘opa‘a i ka
‘Olelo Hawai‘i. ‘O ka mea ho'i i pilikia ai, he mea mau ia ia ke kuhihewa ‘ana ua like a like
ka papani Hawai‘i me ka papani haole. ‘A'ole ka péla! ‘O na papani helukahi kekahi,
‘a‘ole nd i like a like ka ho'ohana ‘ia me kona mau hoalike ma ka ‘Glelo haole. ‘A‘ole na‘e
e hihi, ua lawa n6 paha ka papani helulua i la‘ana e akaka ai kéia ‘ano kﬁhi ‘ana o ka
‘Olelo Hawai‘i a me kona ‘ano ‘oko‘a ho'i i ko ka ‘Glelo haole. Aia a ho'oponopono ‘ia kéia
kuhihewa, a laila, holomua ka ho‘opa‘a ‘ana i ka ‘Olelo Hawai'i.

Ma kekahi ‘ano, ‘a‘ole paha e hiki ke kaena i ka makaukau i ka ‘olelo Hawai'i ke
‘ole ka pa‘a pono ‘ana o0 na papani Hawai'i. ‘Oiai he kékua nui ka papani i ke kuhikuhi
‘ana i ka ‘akena ma ka ‘clelo Hawai'i, ina ‘a’ole maopopo na ‘ano like ‘ole o ka papani,
‘a‘ole paha e hiki ke kuhikuhi ma ke ‘ano ku i ka Hawai'i. ‘O ka mea ‘apiki na'‘e, ‘o ka
hapanui o ka po‘e e ho‘opa‘a nei i ka ‘6lelo Hawai'i, ke hana nei ma ke ‘ano ‘o ia ka lua o
ka ‘Olelo, a no laila, ke hele nei a like a like n3 ‘clelo ‘elua ma na ‘ano like ‘ole he nui, a

pau pu ho'i me ke ‘ano o ke kuhi ‘ana. Ke laha loa kéia ‘ano, € ma‘a ana ka po‘e a ¢ lilo

ana ia ‘ano kuhikuhi ‘ana ‘o ia ka mea ki i ka Hawai‘i. Hele nd a he ‘oia‘i‘o kéla, ‘ehia

mea aloha o ka ‘Olelo Hawai‘i. Ua nalowale.

NA KUHIA O HOPE

' He mea hoihoi kéia ‘ano kapa inoa ‘ana, no ka mea, ‘a‘ole ng ia i pili loa i ka wehewehe
‘ana a Pukui (1972a) no na ‘ano inoa Hawai'i. He inoa kupuna paha a he inoa
ho‘omana‘o paha, ‘a'ole i moakaka. Wahi a Pukui, ‘o ka inoa kupuna, he inoa i ho'oili ‘ia
mai e kekahi kupuna ma luna o kekahi mamo. Ma kéia po‘aiapili, na Malaiakalani i kapa i
ka inoa o kona kaikua‘ana ma luna o kekahi o kana (ka Malaiakalani) mau keiki. Ma
kona ho‘akaka ‘ana i ia mea he inoa ho‘omana‘o, me he mea 13, he inoa ia e ho‘omana‘o
ai i kekahi hana a mo‘olelo paha i pili i ka ‘ohana, a ‘a‘ohe wabhi ‘Glelo no ka ho‘omana‘o
‘ana i kekahi kanaka. Eia hou kekahi mea ‘apiki, ‘o ke kuleana o ka inoa a me ke kapa
‘ana aku i ia inoa ma luna o ha'i, aia nd ia i ka mea nona ia inoa. Ma kéia ho‘akaka ‘ana i
ka mo'oku‘auhau o Kawelo, ‘a‘che wahi ‘Olelo no ka Malaiakalani noi ‘ana i ka ‘ae a kona
kaikua‘ana, ia Kawelolauhuki, e kapa aku i ko ia ala inoa ma luna o ka ia nei keikikane.

2 Eia n6 ka Duranti o ke kakau ‘ana no ka ‘Glelo K&moa a ma lalo ho'i o ke po‘o mana‘o
“Invocation of personal identities™ “In the talanoaga, personal names may be used next
to titles. Although this is something that happens only when there is possible ambiguity
between two or more parties sharing the same title ...” (1994:108).

3 Wahi a Noenoe Silva (ma kekahi kiika kama‘ilio ‘ana o maua), ma kana noi‘i ‘ana i na
nupepa kahiko, ua loa‘a maila kekahi mau ho‘ike no ka inoa maoli o ka mea nana i
kakau ‘o Kawelo. ‘O ia ho'i, ‘o Joseph M. Poepoe ka mea kakau o Hiiakaikapoliopele,
kekahi mo‘olelo i puka mai ma loko o ia nlpepa ho‘okahi no i puka mai ai ‘o Kawelo, a
ma ia wa like ho'i. Ua ‘ano like ke ‘ano o ke kakau ‘ia 0 na mo‘olelo ‘elua, a ua ‘ike ‘ia ko
Poepoe inoa ma ke ‘ano ua pili aku i ka mo‘olelo o Kawelo. No ia kumu ho'i, ke mana‘o
‘ia nei ‘o Poepoe ka mea kakau o kéia mana o ka mo‘olelo o Kawelo.

* Na‘u i hana a kiipono ke kikokiko ‘ia o kéia hua‘dlelo no ka hd'ike ‘ana i kona kalele ‘ia
ma loko 0 ka nupepa ma o ka pa'i ‘ia ‘ana me na hua hio. ‘Oiai ua ho‘ohid ‘ia na hua o
na la‘ana a pau o kéia pepa, ‘a‘ole hiki ke ho'ike ‘ia kéia kalele ‘ana ke waiho ‘ia me ia
wale iho no.

® Eia ka hg‘ika a Pukui: “One'‘s inoa was both owned property and a kind of force in its
own right. Once spoken, an inoa took on an existence, invisible, intangible, but real. An
inoa could be a causative agent, capable of marshalling mystic elements to help or hurt
the bearer of the name. And, so went the belief, the more an inoa was spoken, the
stronger became this name-force and its potential to benefit or harm” (1972a:94).

® Wahi a Elbert Iaua me Pukui, “Possessives are not commonly used with body parts”
(1979:118). Eia hou, ua ‘6lelo laua no ka ho‘ohana ‘ia ‘ana o ka “singular definite article”
(“ka” a'i ‘ole “ke”) ma mua o na mahele kino me ka loa‘a ‘ole o ke o‘a (1979:154).

7 | ake ‘ia kekahi mau ho‘ike e mohala ai kéia kumuhana, e nana i ka pepa a Wilson
1976. ‘

8 Eia ihola kana ‘Glelo pono'i: “What differed was the potential that the situation could
suddenly turn into a formal one, in which bodies would stiffen and highly formal speech
would be used. Instead of “he” or “you”, the people present would then be referred to
with phrases like “The Honorable So-and-so0” or “Your Highness” (Duranti 1994:58).

°Eia mai kana ‘Glelo pono‘i: “The plural form is used more often at the beginning of the
discussion, when each orator, in his first speech, is seen as speaking on behalf of his
high chief and his subvillage, than later on in the meeting, when alliances may shift and
the referent of “we” might be problematic. “We” is also used more often by lower-ranking
orators than by higher-ranking ones. These facts suggest that the use of (exclusive) “we”
is a potentially useful strategy for sharing responsibility or presenting one’s own opinion
not as an individual's stand but as a group’s stand” (Duranti 1992:38).

MOKUNA 6: PANINA MANA‘O

6.1. ‘Olelo Mua

| kanaka aha ia e noho na‘aupd nei me ka ho‘omaopopo ‘ole iho i ke ‘ano ‘oko‘a
o ka ‘Olelo Hawai‘i a ‘oko‘a ho'i ko ka ‘Olelo haole? He mea loa‘a wale mai ng, ‘ed, a hala
‘ole ho'i i ka ‘ike a ka makap6 a i ka lohe paha a ke kuli. ‘O ka nana wale mai no i na
hua‘clelo e kakau ‘ia nei ma loko o n€ia palapala a ua maopopo he ‘ano ia i ‘ike ‘ole ‘ia
ma ka ‘Olelo haole e laha nei a puni ka honua. Eia na‘e i kéia mau |2 a kakou e
ho‘oikaika nei i ka ho'cla hou ‘ana i ka ‘Olelo makuahine o na kiipuna, ke hele nei a like a
like ua mau ‘Olelo nei a i ‘elua ma na ‘ano like ‘ole ho'i he nui. ‘O ka puana ‘oe, ‘o ka
pilina ‘Glelo ‘oe, ‘o ka mana‘o ho'i o na hua‘dlelo hou, ‘o ke kiukulu mana‘o ‘ana, a pau pu
nd ho'i me na kumu e ho‘opuka ai i ka ‘Olelo. Aia no ke alaka'i ‘ia nei e ka no‘ono‘o
haole, e like ho'i me ke ‘ano i hanai ‘ia ai ka hapanui o kakou haumana e ho‘opa‘anei i
ka ‘Glelo a ko kakou po‘e kiipuna. ‘O ka haku ‘ana i mau hua‘dlelo hou ma muli o ka ‘i‘ini
e ho'ike i kekahi mana‘o haole i loa‘a ‘ole ma ka ‘Clelo Hawai‘i kahiko, a me ka ho‘ohana
‘ana i na hua‘olelo a me ka pilina ‘Clelo Hawai‘i‘kahiko no ka ho'ike ‘ana i na mapuna
‘Olelo a me na ‘ikeoma o ka ‘Olelo haole, ‘a‘ole paha e hiki ke ‘alo a‘e ia mau hana, no ka
mea, ua pa‘'a ‘é kéla ‘ano no‘ono‘o i loko o kakou. ‘O ka mea minamina, he alaia e launa
pu ai na kuana‘ike o kéia mau ‘clelo ‘elua a lilo ai ho'i ho‘okahi wale no ia kuana‘ike. ‘O
ia ho'i, e like ana ke kuana'‘ike o ka ‘Olelo Hawai'i me ko ka ‘Olelo haole, ‘a’ohe wehena i

laila. Ke mahuahua nei ka nui o ka po‘e e ho‘opa‘a nei i ka ‘Olelo Hawai‘i ma hope o ka

pa‘a ‘ana o ka ‘Olelo haole, a no ke alaka'i ‘ia 0 ko Iakou no‘ono‘o e ke kuana'ike haole,
ke nalowale aku nei na hi‘chi‘ona o ka ‘Clelo Hawai'i e ‘ike ‘ia ai he ‘Olelo ki‘oko‘a. ‘O ia
nd ka hopena o ka hele ‘ana i kéia ala a kakou e hele nei, ‘o ia ho'i, e lilo ana ka ‘olelo
Hawai‘i he ‘ai pala maunu wale no na ka ‘Olelo haole. Hele no ho'i a péia mai, e pau ana
no kekahi 0 na mea e ‘ike ‘ia ai kakou he lahui kii‘oko‘a.

He ‘oia‘i‘o, ‘a‘ole i ili pono mai ka ‘Olelo a na klipuna ma luna o kéia hanauna. Ua
‘ake‘ake‘a ‘ia ke ala e ili mai ai a ua waiho ‘ia maila na mamo me ke kulana ‘ilihune a
nele ho'i i ka ua mea ‘o ka pa‘a ‘ole o ka ‘Olelo ‘Giwi 0 néia ‘aina. A no ka ‘ike ‘ole ‘ia o ke
ala i hiki mai ai, ua powehiwehi ke ala a kakou e hele aku ai ma kéia hope aku. | hewa
ho'i ia wai? ‘A‘ole hiki ke ho‘ohalahala i na kiipuna no ka ho‘oili ‘ole mai i ka lakou ‘olelo
ma luna o kakou. Ua hana aku no lakou e like me ka lakou i mana‘o ai he pono, me ka
mana‘o ho‘i € ma ia ‘ano e ki‘ono‘ono ai ka nohona o ka lakou po‘e mamo. ‘A'ohe lua e
like ai me ka ikaika ho'owalewale o ka ‘Olelo haole, a he kaka'ikahi wale no ka po‘e i hiki
ke kiipa‘a ma ka malama ‘ana i ka ‘clelo a ko |akou mau makua me ka pio ‘ole o ke
kukui malamalama, a me ka ho‘oka‘a mai ho'i i ua kukui Ia ma ka lima o ka lakou po‘e
keiki. ‘O ka hapanui na‘e, ua lilo i ka ho‘owalewale ‘ia mai a ua ha‘awi pio ‘ia ka lakou
‘Olelo e noho pa‘ahao ai ma loko o0 na paia o na hale waihona puke. Na wai e ‘ole ka
ho‘owalewale ‘ia mai ua ho‘opiha mau ‘ia kona pepeiao i na mana‘o e hapai ana i ka
‘Olelo haole ‘o ia ka mea e ola ai ka 1ahui, a e ho‘okae ana ho'i i ka ‘Olelo Hawai'‘i he

‘Olelo lapuwale na ka ‘ae‘a hauka‘e wale no e ho‘opuka ai? ‘A'ole hiki ke ho‘chalahala, a

no ka mea, he au hou kéia a ‘a‘ohe o kakou wahi ‘ike i ka lakou la o ka ‘ike ‘ana i ka wa
noho ‘inea. Eia hou, i loko no o ko kakou ‘ike i ka hopena o ko lakou puni ‘ana i ka ‘Glelo
haole, eia no ka kakou ke hahai nei i ia ala ho‘okahi no, ‘0 ia ho‘i, ke noke nei no kakou i
ka puni ‘Olelo haole me ka mana‘o ho'i aia i laila ko kakou ola.

| loko no o ko kakou ho‘oikaika ‘ana i ka ho‘ola ‘clelo Hawai‘i, nui hewahewa na
mana‘o haole e laha nei mai ‘0 a ‘0 o0 ka ‘Olelo. ‘O ka no‘ono‘o haole ho'i ke alaka'i nei i
ka ‘Olelo a ka po‘e e paipai nei i ka ‘Olelo Hawai'i i k€ia mau 13. ‘A'ole kéia he mea e hala
nei i ko kakou ‘ike. Aia ndo i mua o ke alo. Aia no ho'i ia kakou ka mana e kaha aku ai i
kekahi ala e ka‘awale ai ka ‘Glelo Hawai'i mai ka ‘Olelo haole aku. ‘A'ole na‘e péla ka
hana. ‘O ka nana maka ka kakou, a ‘o ka hopena o ia hana, e ‘Olelo wale ana no kakou i
ka ‘Olelo haole ma o ka ‘Olelo Hawai‘i, a ‘0 ka ha‘alele hou no ia o ka lahui kanaka i kona
‘Olelo pono'l nd, no ka lua 0 ka manawa. | hewa ho'i ia wai? Mali‘a o ‘6lelo mai auane'i
kekahi po‘e e mahalo ‘ia ka mea loa‘a, no ka mea, he ma‘'t no ia i ka ‘ole. He au hou no
ho'i kéia a he nui ho‘i na mea hou o ka ‘aina a kakou e kama'ilio ai, a no laila, ‘a‘ole hiki
ke alo ‘ia ke komo mai 0 na mana‘o haole i loko o ka ‘Olelo Hawai'i. Eia na'e ka‘u pane e
Taku ai. Ina e ho‘oili aku kakou ma luna o ka kakou mau pulapula i kéia ‘Olelo a kakou e
ho‘Gla nei, me ia nd e piha nei i na mana‘o haole, he mea kiipono no paha ko kakou
ho‘ohalahala ‘ia e na mamo a kakou! A no ka mea, ‘a‘ole paha i lawa ko kakou noi‘i ‘ana
i na loina ‘Olelo a na kipuna i loa'a mai ai no ho'i ia kakou kauwahi ‘ike a me kauwahi

mapuna ‘olelo ho'i e ho‘akaka ai, ma o ka no‘ono‘o Hawai‘i, i ia mau mea hou o ka ‘dina.

Péla ho'i e malama ‘ia ai ka pilina ma waena o ke kuana‘ke o na kupuna a me ke
kuana'‘ike o kakou, a pa‘a pono ho‘i ko kakou mo‘oki‘auhau ‘clelo. ‘O ka ‘oia‘i‘'o, he
moana nui akea ka ‘ike 0 ka Hawai‘i. Aia no ke waiho kahelahela maila i ka 1a‘i. Ua
malino wale no. ‘A‘ohe wahi ‘ale iki a ‘ike ‘ia mai, a ‘o ke kumu mai, ‘a‘ohe wahi mea
nana e ukuhi nei i k€la ‘ike. ‘A‘ole na‘e ia ‘ike he mea loa'a wale. He hana ka mea e loa‘a
ai. A no ka maka'u paha i ka hana, loa'a ‘ole mai ai ia ‘ike, a ‘o ia ihola ke kumu e
mahuahua nei ka mana‘o haole ma loko o ka ‘Olelo Hawai‘i. | nana maka auane'i kakou,
a hele no ho'i a ho‘okahi wale n6 kuana‘ike o na ‘clelo ‘elua, i hewa ho'i ia kakou iho no,
a ‘o ka kakou po‘e mamo ke noho nele.

Pehea Ia ho'i e pono ai? Eia hou ka‘u e T aku nei. E huli ka lima i lalo a e hiki mai
no ka wa e ‘ohi ai i ka hua o ia hana. Mai noho a maka‘u i ka hana, no ka mea, aia i laila
ka ‘ike. 1a‘'u e lawelawe nei i k€ia hana ‘o ka noi'i i na loina no ke kuhikuhi ‘ana i ka
‘akena kanaka ma ka ‘Olelo Hawai‘i, kupu mai ana he mau kumuhana noi‘i hou aku he
nui a‘lehulehu, a ‘a‘ole paha e pau i ka helu ‘ia. Aia ka holomua a ‘auamo aku kakou i ia
hana. ‘A'ohe wahi mea a loa‘a mai i ka huli ‘ana o ka lima i luna. He ‘elua wale no
hopena e ‘ike ‘ia ana. ‘O ia ho'i, ma kekahi ‘ao‘ao, e ola ana kekahi ‘Olelo i like loa kona
kuana'ike me ko ka ‘Olelo haole, a he ma‘awe ala wale nd koe e ‘ike ‘ia ai kona pilina i ka
‘Olelo ‘Oiwi o ka lahui Hawai‘i. A ma kekahi ‘ao‘ao ho'i, e nalohia loa ana ka ‘clelo Hawai'i
i ke ala ho'i ‘ole mai. Ma ka ‘auamo aku na‘e i ia mamaka ‘o ka noi'‘i, e loa‘a mai no

kekahi hopena, ‘o ia ho'i, ma o ka noi‘i e loa‘a mai ai kauwahi ‘ike no na loina o ka ‘Olelo

Hawai'‘i kahiko, a me ia ‘ike e hiki ai ia kakou ke kikulu i na hua‘dlelo a me na mapuna
‘Olelo e ho‘akaka ai i na mana‘o hou o ka ‘aina me ka ho'opilipili ‘ole wale aku i na
mana‘o haole. E ho'la ‘ia mai ng he ‘Glelo i ‘ike ‘ia kona pilina i kona ‘ano i ka wa ma
mua o ka hiki ‘ana mai o ke kuana‘ike haole. A ma o ka malama ‘ana i na loina ‘Clelo e
mau ai kona ‘ano me ia no i ka wa kahiko. He ‘ano uapo na loina ‘Glelo e hiki ai ia kakou
ke ‘clelo no na mea hou o ka ‘@ina me ka malama pu ‘ana ho'i i ke kuana‘ike o ka wa ma
mua. He mana'o kuhihewa ko kekahi po‘e no ka hopena o ka malama ‘ana i ka ‘olelo a
ka po‘e kahiko. | ia mana‘o, e kau palena ‘ia na mea a kakou e ‘Olelo ai a he mau mea
wale no ia i pili i ka nohona o ka wa kahiko. ‘A‘ole ka péla ka'‘u e paipai nei. Ke pa‘a mai
kekahi mau ‘ike no na loina ‘Glelo Hawai‘i, mea ‘ole ke kumuhana o ka ‘Olelo ‘ana. Ina he
mea pili i ka nohona kahiko a ina nd he mea pili i kéia au a kakou e ‘ike nei, ‘o ia mau
malama ‘ia no o ke kuana‘ike Hawai‘i ma ka ho‘opuka ‘ana i ia ‘Olelo.

A no ke ahalai hana ‘ole ‘ia ai? Mali'a ke mana‘o nei kakou ua lawa ko kakou
‘ike i na hua'olelo a me ka pilina‘clelo Hawai'i e hiki ai ia kakou ke kaena no ko kakou
makaukau piha i ka ‘clelo Hawai‘i. Mai nd a mana‘'o a‘e ua lawa ka ‘ike e pa‘a nei ia
kakou. Eia ke ‘ola‘ola nei ka kakou mau huewai i ka piha ‘ole. | pomaika‘i nd kakou i ka
ike i Ioa‘a, ‘a‘ole na‘e i lawa. Nui na mea i ‘ike ‘ole ‘ia. A ‘oiai ‘a‘ohe po‘e koe i pa‘a ia
lakou ia mau ‘ike, a ‘a‘ole ia he ‘ike e ho‘opa‘a ai ma o na ha‘awina kula, e noho nele
wale ana no kakou ina e huli a‘e ka lima i luna. No laila, aia wale n6 ka pa‘a ‘ana o ia

mau ‘ike ia kakou a huli aku ka lima i lalo me ka ho‘oikaika hou aku i ia mea he noi‘i. |

noho nani aku na‘e kakou, ‘a‘ohe wahi ‘ike hou o ka loa‘a ‘ana mai, a ‘o ka no‘ono‘o
haole ke kil mau i ka moku.

Ma waena mai o ka nui palena ‘ole o0 na kumuhana pili ‘Olelo a kakou e noi‘i ai i
loa‘a mai ai kauwabhi ‘ike no ke ‘ano no‘ono‘o ‘ana o na kuipuna ma ko Iékoq ho'opuka
‘ana i ka ‘Olelo, ‘o ia ho'i na loina ‘Olelo, ua koho ‘ia ke kuhikuhi ‘ana i ka ‘akena kanaka i
pahuhopu no kéia pepa. He mahele ‘ike ‘u‘uku wale n6 na‘e ia ke no‘ono‘o a'e a ke
ho‘ohalike ‘ia aku ho‘i me ka nui 0 na mea pohihihi a ‘ike ‘ole ‘ia o ka ‘Glelo Hawai'i, eia
na‘e, he huaiailoa‘a mai ma muli o ka huli ‘ana o ka limai lalo a he ma‘'i maoling ia i
ka ‘ole. Mali‘a 0 ‘ono auane'i ka pu‘'u 0 ka po‘e aloha ‘Olelo i ka moni aku i ia wahi
hunahuna ‘ike a lilo ia i mea e ulu ai ka ‘i'ini e noke aku i ia hana ‘o ka noi'i, a loa‘a mai
ho'i kauwahi ‘ike hou aku e mikolololehua ai ke kukakika ‘ana ma ka ‘Olelo Hawai‘i. Ua
hiki nd ho'i ke lilo ua mau ‘ike nei i mau ha'awina ma na papa ‘6lelo Hawai'i, kahi ho‘i e
ho‘opa‘a nei ka hapanui o kakou i ka ‘Olelo Hawai‘i. A ma ia mea e laha ai ke ‘ano ‘clelo
Hawai‘i nana e hd'ike mai i ke kuana‘ike Hawai‘i ma kona ‘ano kii‘oko‘a, a péla ho'i e
pale ai i ko kakou ‘ono i ka pala maunu a ka haole.

‘O ke kuhikuhi ‘ana i ka ‘akena, he mea ia @ maopopo ai ka mea nana kekahi
hana a i ‘ole ka mea i kupu mai ai ka hopena o kekahi hana. Ua ‘ike ‘ia ka ‘Glelo haole he
‘Olelo nui o ke kuhikuhi pololei ‘ana i ka ‘akena. Aia ka piha pono o ka hopuna'lelo
haole a kiikulu ‘ia he piko, a ‘o ka hapanui o ia mau piko, he piko ‘akena no ia. Ma ka

‘Olelo Hawai‘i na'‘e, ‘a‘ole like ka nui a me ka ikaika o ke kuhikuhi ‘ana i ka ‘akena. He

ho'alo ‘ia ke kuhi pololei ‘ana i ka ‘akena ma o ke kuhi lauwili ‘ana a i ‘ole ka waiho ‘ana
na ka po‘aiapili ia e kuhi aku. He mea mau kéia ‘ano i ka po‘e Hawai'i nana i kakau
mo‘olelo ma na nupepa kahiko. Ua koho ‘ia na la‘ana he nui hewahewa mai loko mai o
ia mau mo‘olelo a ua ho‘ike ‘ia ma na ‘ao‘ao ma luna a‘ela. Kaind he kumu ho‘ohalike ua
po‘e la‘ana |a no kakou haumana e ho‘omahu'i ai, ‘a‘ole ka péla! ‘O ka nui o ke kuhi
pololei ‘ana i ka ‘akena ma ka ‘clelo héole, ua pa‘aia ‘ano ‘Olelo i ka na‘au o ka po‘e i
hanai ‘ia ma ia ‘Olelo, a i ka wa e ho‘omaka ai i ka ho‘opa‘a ‘ana i ka ‘Olelo Hawai'i, e
kuhihewa no € péia ho'i ke ‘ano o ka ‘dlelo Hawai‘i kekahi. E ho'omaopopo ‘ia ho'i, ‘o
kéia ‘ano kuhihewa, ‘a‘ole ia he kuhihewa na ka no‘ono‘o lolo, he kuhihewa ia na‘e na ka
no‘ono‘o na‘au. A no ia mea ho'i, ‘a‘ole maopopo i ka haumana ke ‘ano ‘oko‘a o kéia
mau ‘Olelo a ‘elua ma ia mahele (a ma na mahele ho'i he nui aku ng), a e ho'‘opuka aku
no i ka ‘Olelo Hawai‘i me ke kuhi pololei a pinepine n6 ho'i i ka ‘akena, e like ho‘i me ka
mea i ma‘aiaia ma ka ‘Olelo haole.

‘O kahi mea e maka‘u ai ma ka loa‘a ‘ana he wahi ‘ike hou, ‘o ia ke kuhihewa
‘ana € ‘o ia wale iho no ke ‘ano i na manawa a pau. ‘O ia ho'i, ma ka ‘ike ‘ana he ‘oko‘a
ka loina Hawai'i a ‘oko‘a ho'i ko ka haole ma ke kuhi ‘ana i ka ‘akena, mali‘a o kuhihewa
auane'i kekahi po‘e & he kuhi pololei aku ka hana ma ka ‘Glelo haole i na manawa a pau
a he ho'alo ‘ia ke kuhi ‘ana ma ka ‘olelo Hawai‘i i na manawa a pau. ‘A‘ole 13! Ua hiki no
ke kuhi ‘ia ka ‘akena ma ka ‘Olelo Hawai'i i ka wa e kiipono ai. A péia ho'i ka ho‘alo kuhi

a i ‘ole ke kuhi ho‘olauwili ma ka ‘Olelo haole. He wa no e hana ai péla. ‘O ka ‘oia‘i‘o, i

loko no o ke ‘ano ho‘olauwili 0 kona kuhi ‘ia i kahi wa, ua maopopo no ka ‘akena ma ka
‘Olelo Hawai‘i i na manawa a pau. He ho‘onui kuhi na‘e ko ka ‘Glelo haole i kekahi
manawa ma ka haku wale ‘anai ‘akena i ka wa loa‘a ‘ole o ka ‘akena. He kuhi wale no
paha ia e kuhi ai ke no‘ono‘o a'e ka po‘e i pa‘a pono ka loina kuhi o ka ‘Glelo Hawai‘i. Eia
hou, he kuhihewa ko ka ‘Olelo haole i ka ‘akena kanaka i kahi wa. Ma kahi o ke kuhi ‘ana
i ka ‘akena maoli, e la‘a ka mahele kino o ke kanaka nana ka hana a i ‘ole ka mea hana
a ke kanaka e lawelawe ai, he kuhi pololei ‘ia kekahi kanaka. He mea ma‘amau i ka po‘e
‘Olelo Hawai‘i ke kuhi ‘ana i ia mau ‘akena maoli a he mau ala hou aku ho'i ko lakou e
kuhi lauwili ai i ka ‘akena. ‘O ka ‘ike ‘ana i ia mau ala a me ko lakou po‘aiapili kipono e
koho ‘ia ai, aia i laila ka waiwai. ‘O ka‘u i ho'ike akula ma na ‘ao‘ao ma luna, ‘o ia n0
kekahi mau ala ma‘amau no ke kuhi ‘ana ma ka ‘Olelo Hawai'‘i. He mau ala ia i hapa mai
ko lakou ikaika kuhi ma mua o ka mea mau i ka ‘Olelo haole.

He mea nui no ka po‘e noi‘i ‘Glelo ka ‘imi ‘ana i ke kumu e puka mai ai kekahi
‘Olelo ma kekahi pG'aiapili. Wahi a Duranti, ‘o ke kuleana nui ia o ka po‘e “linguistic
anthropologists” ka ‘imi ‘ana i ia kumu, no ka mea, péla e maopopo ai ke ‘ano maoli o ka
‘Olelo a kekahi Iahui kanaka e launa ‘Olelo ai (Duranti 1994:171-2)." ‘A‘ole nd na‘e i lawa
ko'u ‘ike i kéia manawa e hd'ike ai i kahi e koho ai i kéla me kéia ala o ke kuhi ‘akena ma
ka ‘Olelo Hawai'i. No ka manawa na'e, he mana‘o ko‘u e paipai i ke kuhi ho‘olauwili ma
ke ‘ano laula i mea e malama ai i ke ‘ano ka‘awale o na ‘Glelo ‘elua ma ia loina ‘Glelo ‘o

ke kuhi ‘ana i na ‘akena kanaka. Pela e malama ‘ia ai ke kulana o ka ‘Olelo Hawai‘i he

‘Olelo ki‘oko'a ia 0 ke kuana‘ike, a ‘a’ohe ona kauka'i i ka ‘Glelo haole. No ka mea, he
hana ma‘amau i ka po‘e ‘Glelo Hawai'‘i 0 ka wa ma mua ke kuhi ho‘olauwili, a ua ‘ike ‘ia
keia ‘ano kuhi ‘ana ‘a‘ole ia he mea ma‘amau i ka po'e ‘Olelo haole. Péla ho'i e ‘ike ‘ia ai
kahi a me kahi i kéia wa e ne‘e nei kekahi a like loa me kekahi. | loko no o ko'u ‘ike ‘ole i
ke kumu e ho‘ohana ‘ia ai kéla me kéia ‘ano kuhi ho‘olauwili ‘ana ma ka ‘Olelo Hawai'i, i -
kumuhana maika‘i nd na‘e ia no kakou e noi‘i ai ma kéia hope aku. Péla e hiki ai ia
kakou ke koho i ke ‘ano ‘Olelo i kipono i kéla me keia po‘aiapili.

Eia ihola kekahi 0 na ala e kuhi ai i ka ‘akena ma ka ‘olelo Hawai‘i. Ua
ho‘oka‘awale ‘ia ho'i ma na mahele nui ‘elua, ‘o ia ho'i, ‘0 ka mahele hana a me ka
mahele ‘akena. Ma ka mahele hana, nana ‘ia ke ‘ano o ka ‘Glelo e ho'ike ana no ka hana
a me kona ikaika a me ka ‘ole ma ke kuhi ‘ana i ka ‘akena. Eia hou ho'i, ua nana ‘ia ke
kukulu ‘ana i ka pepeke i mea e ‘ike ai i kahi i kukulu ‘ia ai ka ‘akena a me kana hana, a
péia ho'i e maopopo ai ka ikaika a me ka ‘ole o kona kuhi ‘ia. Ma ka mahele ‘akena na‘e,
ua nana pololei ‘ia ka ‘akena pono‘i nd a me kona ho‘omaopopo ‘ia e ka mea heluhelu a

mea ho‘olohe paha.

6.2. Ka Mahele Hana

Ma ka mahele hana, ua ‘ike ‘ia he mea nui ko‘iko‘i ke kilana 0 na mahele nui o
ka pepeke, ‘o ia ho'i, ke po‘o, ka piko, a me ka ‘awe a me ke ka'ina o ko lakou kukulu ‘ia

‘ana. ‘O ke po‘o no kai ‘oi a'e, no ka mea, aia i laila kahi e kukulu ‘ia ai ka hana a ka

‘akena. Ma ka ‘Olelo Hawai‘i, aia ke po‘o ma ke kulana mua o ka pepeke, a no ia mea,
ua ‘oi aku kona ko'iko‘i ma mua o ka piko, kahi ma‘amau o ka ‘akena. A ma muli o keia
ka'ina ma‘amau o ke kukulu ‘ana, me he mea 13, ua ‘oi aku ke ko‘iko‘i o ka hana i ka
mana‘o o ka po‘e ‘Olelo Hawai‘i, ma mua o ka ‘akena nana ia hana. Ua hiki no ke kalele
‘ia ka ‘akena ma o kona kukulu ‘ia ma ke ‘ano i po‘o no kona pepeke, ‘o ia ho'i, i mua no
o ka hana a ma ke kilana mua ho'i 0 ka pepeke. Ina péla, lilo ia ‘akena ‘o ia ke po‘o mua
o ka pepeke, a aia ka hana ma kekahi po‘o o ia pepeke no, kahi e ho‘ike ‘ia ai. ‘O ia hofi,
he ‘elua po'o o ia ‘ano pepeke. He nani ia he mea kuikawa kéia ‘ano kiikulu ‘ana i ka
pepeke (‘o ia ho'i, me ‘elua po'o) a ‘a‘ole ia ‘o ke ka‘'ina ma‘amau o na mahele nui o ka
pepeke (no ka mea, ho‘okahi wale nd po‘o o ka pepeke ma‘amau), he ho‘ike no ia i ke
‘ano kaka'ikahi o ke kuhi pololei ‘ana i ka ‘akena ma ka ‘Glelo Hawai'‘i. Aia nd a he kumu
kdpono e kuhi pololei ai i ka ‘akena, a laila, koho ‘ia ke kalele ‘akena i ala e kuhikuhi ai.

‘O ke po‘o ma‘amau o ka pepeke painu, kahi ia e ho‘ike ‘ia ai ka hana. ‘O ka
ikaika a me ka ‘ole o ke kuhi ‘ana i ka ‘akena, aia no i ke ‘ano o ia po‘o. ‘O ia ho'i, ina he
hamani a i ‘ole he hehele paha ko ke po‘o, aia kona ‘akena ma ke kulana ‘elua, ‘o ia ho'i
ka piko. ‘O ke po‘o na‘e nona ka ‘a‘ano a i ‘ole ka ‘iae, aia kona ‘akena ma ke kulana
‘ekolu, ‘o ia ho'i ma ka ‘awe. No laila, ke koho ‘ia ka ‘a‘ano a ‘iae paha ma ke kukulu ‘ana
i ke po‘o, ma kahi o ka hamani a i ‘ole ka hehele, ua hiki nd ke ho‘émi ‘ia ka ikaika o ke

kuhi ‘ana i ka ‘akena.

Ma waena o ka hamani a me ka hehele, ua ‘oi aku n6 paha ke kuleana o ka
‘akena o ka hamani, no ka mea, he hana aku no ‘o ia i kana hana ma luna o kekahi
lauka. ‘O ia ho'i, he kuleana ko ka ‘akena ma luna o kana hana a ma luna ho'i o ka lauka
nana i ‘ike i ka hopena o ia hana. ‘A‘ohe lauka o ka hehele, a no laila, ua ‘ano hapa mai
ke kuleana o kona ‘akena. He kuleana wale nd ia no kana hana pono‘i iho. Eia hou hofi,
ua hiki no ke lilo ka lauka o ka hamani i piko no ka hehele a ‘a‘ole no e loli ka mana‘o
nui. ‘O ka ikaika kuhi wale no i ka ‘akena kanaka ke loli. E nana hou ‘ia ka la‘ana 4.5.0.1
no ka hua'dlelo komo. Ma kahi o ke kukulu ‘ana i ka hamani “ho‘okomo” no Ke kuhi ‘ana i
kekahi kanaka i ‘akena nana i ho‘okomo i na kuhihewa ma loko o ka mo‘olelo o Kawelo,
ua kukulu ka mea kakau i ka hehele “komo” no ka ho‘ike ‘ana i na kuhihewa ‘o ia nd ka
‘akena o ia hana he komo. ‘O ia ho'i, ua komo wale aku n6 ua mau kuhihewa la i loko o
ka mo‘olelo me ke kdkua ‘ole a ke kanaka. Ua nalo ho'i ka ‘akena kanaka. No laila, ma
kekahi ‘ano, ua ‘oi aku ka ikaika kuhi i ka ‘akena o ka hamani ma mua o ko ka hehele.
Ma waena o ka ‘iae a me ka ‘a‘ano, ua ‘oi aku nd paha ka ikaika kuhi o ka ‘iae, a no ka
mea, he hamani a he hehele paha ka hua‘clelo ma‘amau o ka ho'iae ‘ia ‘ana, a he mau
hana no ia. ‘O ka ‘a‘ano na‘e, he kulana wale no ia a he hopena no paha no kekahi
hana. ‘A'ole na‘e ia he hana. A no laila, ‘o ka ‘akena o ka ‘iae, ua ho‘ike ‘ia kana hana, a
‘o ka ‘akena o ka ‘a‘ano, ua ho‘ike wale ‘ia n6 kekahi hopena, a he hopena ia no kekahi
hana. | kekahi manawa, he ho'ike ‘ia no ia hana, a me ka ‘akena o ia hana, i loko o ia

pepeke ho‘okahi no, aka, ‘a‘ole e ho'akaka ‘ia ka hana a ua ‘akena nei e ka ‘a‘ano. A no

ka ho‘ike ‘ole ‘ia 0 ka hana a ka ‘akena o ka ‘a‘ano, hele a ka‘awale ua ‘akena nei mai
kana hana aku a emi mai ho'i kona kuleana ma ke kupu ‘ana mai o ia hopena. No laila,
ina e kikulu ‘ia ka ‘a‘ano ma ke po‘o o ka pepeke painu, ma kahi ho'i o ka ‘iae, ua hapa
mai ka ikaika o ke kuhi ‘ia ‘ana o ka ‘akena. Eia hou hoi, ‘o ka ‘a‘ano i ho‘iae ‘ia, he ‘ano
kuhi ho‘olauwili ia i kekahi ‘akena nona ke kuleana no ka hopena, i loko n6 o ka ho‘ike
‘ole ‘ia o ia ‘akena i loko o ia pepeke. ‘O ka ‘a‘ano na‘e i ho‘ike ‘ole ‘ia kona ‘akena i loko
o ia pepeke, ua nalo nd ia ‘akena a aia kona loa‘a hou ‘ana a ho‘omaopopo ‘ia ka
po‘aiapili. No laila, he ho'ike hou ‘ana kéia e kako'o ana i ka ho‘oka‘ina ‘ia o ka ‘iae ma
mua o ka ‘a‘ano ma kona ikaika kuhi i ka ‘akena.

Ua hiki ke ho‘oka‘ina ‘ia kéla mau ‘ano pepeke painu i ho‘ike ‘ia ma luna ma ko
lakou ikaika kuhi i ka ‘akena. A eia ihola ua ka'ina nei ua ho‘'onohonoho ‘ia mai ka ikaika
a i ka nawaliwali:

Kalele ‘Akena
Hamani ma ke po‘o o ka pepeke painu
Hehele ma ke po‘o 0 ka pepeke painu
Hamani/Hehele i ho‘iae ‘ia ma ke po‘o o ka pepeke painu
‘A'ano i hé'iae ‘ia ma ke po‘o o ka pepeke painu
‘A'ano ma ke po‘o o ka pepeke painu
Aia no kekahi la'ana e ku'é ana i kéia ka‘ina. E ho‘omana‘o ‘ia ma ‘ane‘i ke ‘ano o ka

hehele i ho'ike ‘ia ma ka la‘ana 4.5.0.1, no ka hehele “komo” a me ka ho‘ohalike ‘ia o

kona ikaika kuhi me ko ka hamani “ho‘okomo”. | kekahi manawa, ua ‘oi aku ka ikaika
kuhi o ka hamani i ho‘iae ‘ia (penei ho'i: “ho‘okomo ‘ia”) ma mua o ka hehele “komo”, aia
no i ke ‘ano o ka mea i kukulu ‘ia i piko.2 ‘O ia ho‘i, ua hiki ke ho‘alo i ke kuhi kanaka ma
ke kikulu ‘ana i kekahi mea ‘a‘ole he kanaka i piko no ka hehele. E nana i kéia mau
la‘ana:

1. Ua ho‘okomo ‘ia kekahi mau kuhihewa i loko o ka mo‘olelo.

2. Ua komo kekahi mau kuhihewa i loko o ka mo‘olelo.
Ma ka la‘ana 1, ‘a‘ole ‘akena i kuhi ‘ia, aka, ua hiki nd ke kukulu ‘ia ka ‘akena i loko o
kekahi ‘awe. | loko no o ke kikulu ‘ole ‘ia 0 kekahi ‘awe ‘akena no kéia pepeke, me he
mea |3, he ho‘ailona ka hune ‘iae “ia” e ho‘ike mai ana € aia no kekahi ‘akena nana i
hana i ia hana. Ma ka la‘ana 2 na‘e, aia ka ‘akena ua ho‘ike ‘ia ma ka piko. ‘A'ole na‘e ia
he ‘akena kanaka. ‘A'ole ho'i e hiki ke kuhi pololei ‘ia kekahi kanaka i ‘akena no ia hana
he komo, no ka mea, ua lilo ‘€ akula ia kuleana i “kekahi mau kuhihewa”. Aia ke kuhi ‘ia
o kekahi kanaka a kukulu ‘'ia ma ka po‘aiapili. No laila, i kekahi manawa, ua ‘oi aku ka
ikaika kuhi o ka ‘iae i ka ‘akena kanaka ma mua o ka hehele. Ma ia mea e ‘ike ‘ia ai ka
ikaika kuhi o ka hamani ma mua o ka hehele.

E ho‘omaopopo ‘ia ma ‘ane’i, ‘a‘ole ho'ike ‘ia o ka ‘akena i kekahi manawa ma ka

pepeke ma‘amau, ina ho'i ua kukulu ‘ia ua ‘akena nei i ioko o ka po‘aiapili. ‘O ka po‘e e
mana‘o ana e ho‘eémi i ka ikaika o ke kuhikuhi ‘ana i ka ‘akena, ua hiki no ke kiokulu i ka

‘akena i loko o ka po6‘aiapili a ho‘alo i ke kuhi ‘ana ia ia ma ka pepeke pono‘. ‘O ka po‘e

ho'i i ‘ike i kéia ka‘ina i helu papa ‘ia ma luna a'e nei, ua hiki nd ia 1akou ke koho i ke ‘ano
pepeke e like me ka ikaika kuhi a me ka ‘ole e pono ai. | ‘ike ‘ia n6 paha ke akamai a
makaukau paha o kekahi kanaka ma ka ‘0lelo Hawai‘i ma o kona koho ‘ana i na ‘ano
pepeke ktuipono no kéla me kéia kama'‘ilio ‘ana.

He mea nui ke ka'ina o ke kiikulu ‘ia 0 na mahele nui o ka pepeke. | kekahi
manawa, ua hiki ke ho‘ololi ‘ia ke ka'ina ma‘amau o ka pepeke a lele kekahi mahele i
mua o kekahi. Ina ‘o ka mahele nona ka ‘akena ka mea nana e lele i mua, he kalele ‘ia
no ua ‘akena nei. Ua ‘ike ‘ia na‘e ma ka ‘olelo Hawai'‘i, he mea ma‘amau ke kikulu ‘ia o
ke po‘o ma ke kulana mua, a he mea ma‘amau ho‘i ke koho ‘ana i ka pepeke painu no
ka ho'ike ‘ana i kekahi hana. Ma kéia ‘ano pepeke, aia ka ‘akena i ke kulana ‘elua a no ia
mea, ua hapa mai kona ko‘iko‘i i ko ke po‘o. Ma ka ‘Olelo haole na'e, aia kéia ‘ano po‘o
ma ke kulana ‘elua, a ‘o ka ‘akena ke kikulu ‘ia ma ke kulana mua. No ia kumu e ‘ike
moakaka ‘ia ai kekahi ‘ano o ka ‘Olelo Hawai'i e ‘oko’a ai ‘o ia a ‘oko‘a ai ho'i ka ‘Olelo

haole.

6.3. Ka Mahele ‘Akena

‘O ka mahele ‘akena o kéia noi‘i ‘ana, ua pili no ia i ke ‘ano o ka hd'ike ‘ana i ka
‘akena ma na hopuna‘dlelo Hawai‘i. He mau ‘ano kuhi ‘ana nd ke ho‘ike ‘ia ma ia mau
hopuna‘dlelo. Ua ikaika kekahi a nawaliwali kekahi. ‘O ia ho'i, ke kuhikuhi ‘ia kekahi

‘akena ma kona inoa, ua maopopo pono nd ka mea nana ka hana, a no ka mea, ua kuhi

